
საქართველოს, მაღალი სახელმწიფოებრივი და სამართლებრივი კულტურის მქონე ქვეყანას, მსგავსად თანამედროვეობის ნებისმიერი ცივილიზებული სახელმწიფოსი, გააჩნია თავისი ძირითადი კანონი.

საქართველოში კონსტიტუციონალიზმის თავფურცელი 1921 წლის 21 თებერვლის კონსტიტუციაა - ეს იმ პერიოდისათვის საკმაოდ სრულყოფილი და გამართული უმაღლესი იურიდიული ძალის მქონე აქტი, რომლითაც იწყება საკუთრივ ქართული კონსტიტუციონალიზმის ისტორია. საქართველოში კონსტიტუციონალიზმის ისტორიის ათვლა XX საუკუნის მეორე ათეულის დასაწყისიდან შეიძლებოდა ჩვენი ბედუკუღმართი ისტორიის ნაყოფადაც ჩაგვეთვალა, რადგანაც იგივე ისტორიამ შეგვინახა უნიკალური კონსტიტუციური მნიშვნელობის აქტები. მათგან საკმარისი იქნებოდა მხოლოდ ორის დასახელებაც კი. პირველი, ესაა გაერთიანებული ფეოდალური საქართველოს კონსტიტუციური ხასიათის აქტი - „ხელმწიფის კარის გარიგება“ და მეორე, XVIII საუკუნის დასაწყისში ვახტანგ V-ის მიერ შედგენილი „დასტურლამალი“.

საქართველოს სახელმწიფოებრივი, კონსტიტუციური აზროვნების, საკუთრივ ქართული ფესვებიდან ამოსული იდეები თავიანთი პრაქტიკული განხორციელების თვალსაზრისით, ჩვენი აგრესიული მუსულმანი სამყაროს წყალობით, ყოველთვის საფრთხის ქვეშ იდგა. ამ მხრივ, არც ჩრდილოელი, ვითომცდა კეთილმოსურნე, ერთმორწმუნე რუსეთის „დახმარებას“ შეუცვლია რამე. მეფის თუ საბჭოთა იმპერიული რუსეთის ბატონობის პირობებში საქართველომ ვერ მოახერხა არა თუ მისი კონსტიტუციური იდეების რეალიზება, არამედ სახელმწიფოებრიობაც კი დაკარგა. ამის მწარე შედეგი იყო ისიც, რომ ჩვენი კონსტიტუციონალიზმის თავფურცელმა - 1921 წლის 21 თებერვლის კონსტიტუციამ, მხოლოდ ოთხი დღე იარსება. საბჭოთა პერიოდის საქართველოს კონსტიტუციები კი (1922, 1927, 1937, 1978) მხოლოდ თავსმოხვეული, რუსული საბჭოთა კონსტიტუციების პირდაპირ თარგმანს წარმოადგენდნენ.
კონსტიტუცია, როგორც ქვეყნის უზენაესი კანონი, იცვლება და ვითარდება იმ სოციალური მოვლენების კვალდაკვალ, რომელთა მიხედვითაც იცვლება თვით საზოგადოება და სახელმწიფო, მისი საზოგადოებრივი წესწყობილებისა და პოლიტიკის საფუძვლები. შესაბამისად, თავისი ისტორიის მანძილზე საქართველომ კონსტიტუციური მშენებლობის რთული, მაგრამ საინტერესო ეტაპები განვლო.

ამ მშენებლობის გზაზე თამამად შეიძლება ითქვას, რომ 1995 წლის 24 აგვისტოს კონსტიტუცია სრულიად ახალი ეტაპია ქართული პოლიტიკური და სამართლებრივი აზროვნების ისტორიაში.
1995 წლის კონსტიტუცია ის სამართლებრივი, პოლიტიკური და სოციალური დოკუმენტია, რომელშიც აისახა კაცობრიობის უმაღლეს ღირებულებათა საფუძველზე დაშენებული დემოკრატიული ინსტიტუტები.

საქართველოს კონსტიტუცია მკვიდრად ჩაეწერა ქართული და არა მხოლოდ ქართული პოლიტიკური და სამართლებრივი კულტურის ქსოვილში. ამიტომ კონსტიტუციის გააზრებითა და საშუალებით, ჩვენ საბოლოოდ უნდა მივაღწიოთ სამოქალაქო საზოგადოების აშენებას, სახელმწიფოში პიროვნების უმაღლეს ფასეულობად აღიარებასა და მისი ღირსეული არსებობის შეუქცევად დაცვას.

ქართულ კონსტიტუციაში ასახული იდეებისა და ინსტიტუტების ძირები არა მხოლოდ ქართულ, არამედ მსოფლიოს ცივილიზებული საზოგადოების კულტურის წიაღშია. და ეს არის სწორედ გარანტი იმისა, რომ უსათუოდ წარმატებით დავაგვირგვინებთ ამ საზოგადოებასთან ძალადობით შეწყვეტილ ინტეგრაციის პროცესს. ყოველივე ეს კი შესაძლებელი გახდება მხოლოდ იმ პრინციპებისა და იდეების გააზრების, ცოდნისა და პატივისცემის საშუალებით, რომლებიც საფუძვლად უდევს საქართველოს 1995 წლის 24 აგვისტოს კონსტიტუციას. ეს ამოცანა კი განსაკუთრებით რთული და საპასუხისმგებლოა მაშინ, როცა ყოველივე აღნიშნულის მიტანა ახალგაზრდა მკითხველისათვის გვსურს. ამ შემთხვევაში კალმის აღება და კონსტიტუციაზე წერა მეტად საპასუხისმგებლო და ერთგვარი რისკია.
ავტორის მიერ შესრულებული წინამდებარე ნაშრომი ძალზედ მოკრძალებული ცდაა ზოგადად გააცნოს მკითხველს და განსაკუთრებით, ახალგაზრდა თაობას ის ძირითადი დოკუმენტი, რომელიც დღეს ჩვენს სოციალურ ყოფიერებას აწესრიგებს. ავტორს სურდა ახალგაზრდა მკითხველამდე მიეტანა მმართველობის იმ სისტემის შესახებ, რომელიც კონსტიტუციამ დაამკვიდრა და რომლის სრულყოფისათვის უნდა იღვწოდეს თითოეული ჩვენგანი, რამეთუ ჩვენი კონსტიტუცია გვაძლევს იმ აქტივობის შესაძლებლობას, რომლითაც დღევანდელი საზოგადოებრივი ცხოვრების დინამიურობის ფონზე, შეგვიძლია ჩვენი მმართველობა ადამიანური, საზოგადოებრივი მიზანშეწონილობიდან გამომდინარე შეგუებული გავხადოთ ყოველ ახალ პოლიტიკურ, ეკონომიკურ და სოციალურ პირობებს.
დასასრულს, ავტორს სურს გულწრფელი მადლიერება გამოხატოს ყველა იმ ადამიანის მიმართ რომელთა პროფესიულმა, ორგანიზაციულმა, ფინანსურმა, სულიერმა ძალისხმევამ და თანადგომამ პრაქტიკულად ხორცი შეასხა თქვენს ხელთ არსებულ გამოცემას.

დაახლოების ერთი წლის უკან დაიწყო წიგნზე მუშაობა იურიდიულ მეცნიერებათა დოქტორის, პროფესორის, ბატონ ვალერი ლორიას რეკომენდაციებით, ხელმძღვანელობითა და რჩევებით, რომლებიც ფასდაუდებელია და სამუდამო მადლიერებას იმსახურებენ.

ფასდაუდებლად მიმაჩნია ის სულიერი და ორგანიზაციული მხარდაჭერა, ის კვალიფიციური რჩევები, რაც მისთვის ჩვეული, იშვიათი გულისხმიერებითა და გულწრფელობით აღმოგვიჩინა, ბატონმა დავით უსუფაშვილმა.

ავტორს სურს განსაკუთრებული მადლიერებით აღნიშნოს ს.ა.ი.ა.-ს თავმჯდომარის, ქალბატონ თინათინ ხიდაშელის ღვაწლი სახელმძღვანელოს გამოცემაში. უდიდესია ქალბატონ თინათინის დამსახურება, რადგან თავის მდიდარ უცხოურ გამოცდილებასთან ერთად, მან უზარმაზარი შრომა გასწია იმისათვის, რომ მკითხველამდე მისულიყო პრაქტიკული და ესთეტიკური ღირებულების მქონე სახელმძღვანელო. მისმა რჩევებმა და გონებამახვილურმა მიგნებებმა არსებული შესაძლებლობების ფარგლებ- ში არსებითად უზრუნველყო საგამომცემლო კულტურის მაღალი დონე. არ შემიძლია არ აღვნიშნო, რომ ქალბატონ თინათინის მუშაობა არა მხოლოდ ამ, არამედ უკვე მრავალი მეტად საჭირო გამოცემის მომზადებასა და ორგანიზებაში უნდა შეფასდეს და უკვე შეიძლება შეფასდეს დიდ და საშურ მოღვაწეობად.
დიდ მადლობას ვუხდი ყველას - ირაკლი სესიაშვილს, ნინო სუქნიძეს, გიორგი გიორგანაშვილს, გენადი კომახიძეს, ვინც სტილისტური, კორექტორული და ტექნიკური სამუშაო შეასრულა სახელმძღვანელოს გამოცემასთან დაკავშირებით.

ავტორს, როგორც პედაგოგს, არ შეუძლია მოკრძალებით მადლობა არ გამოხატოს თავისი პედაგოგებისადმი, თსუ-ს იურიდიული ფაკულტეტის პროფესორ-მასწავლებლებისადმი, რომელთა შემწეობითაც იგი იურიდიულ მეცნიერებასა და იურიდიული აზროვნების წესს ეზიარა.

ზაზა რუხაძე
FROM AUTHOR
Georgia as an owner of highly developed state and legal culture like any civilized state of the present day has its b asic law - Constitution.

The origin of constitutionalism in Georgia is the adoption of the constitution on February 21st 1921. It was an act perfect enough for having highest legal force at that time and actually gave a start to the history of Georgian constitutionalism.

Accounting the development of Georgian constitutionalism since second decade of the twentieth century can be considered as an unfortunate result of our history, because the same history reserved unique acts of constitutional significance even from the earlier period. It’s enough to mention only two of them: Act of united feudal Georgia which has a constitutional nature „khelmtsipis karis garigeb a“, that is thought to belong to the fourteenth century and „Dasturlamali“ compiled by Vakhtang the 6-th at the beginning of the eighteenth century.

The ideas of Georgian state and constitutional thinking, especially the ones originated from the Georgian roots have always been subject to danger from aggressive Muslim world. From that standpoint nothing was changed by „help“ of Northerner, well-wisher, Christian Russia. When Georgia was under jurisdiction of tsar’s or soviet imperial Russia, our country could not realize not only its constitutional ideas but also lost its statehood. One of the other negative consequences of Russia’s presence was also the fact that our 1921 constitution existed only for four days. As to the constitutions of the soviet period Georgia, they were nothing but translations of respective constitutions of years 1922,1927,1937,1978 of Soviet Russia.

Constitution as a state’s supreme law is being changed and developed according to social phenomena on the b asis of which the society and state itself are being changed, as well as the social system and political principles. Accordingly, during its history Georgia has passed through difficult but interesting stages of its constitutional construction.

It can be said without embarrassment that on the way of the constitutional construction, the constitution of August 24, 1995 has started a new stage in the history of Georgian political and legal thinking. The constitution of 1995 is a legal, political and social document reflecting democratic institutions built on the b asis of highest values of mankind.

The constitution of Georgia has become an indivisible part of political and legal culture. That’s why having comprehended the constitution and by its means we must achieve composition of civic society, recognition of a person as the supreme value and irreversible protection of his worthy existence. The ideas and roots of institutions represented in Georgian constitution are not only in the entrails of Georgian but in the entrails of culture of the civilized society of the world as well, and this is the guarantee of the continuation of the process of our integration with this society, ceased by force. All this might be possible only by comprehension and good knowledge of the principles and ideas which are the bases of the present constitution of Georgia.

Achievement of this aim requires strong sense of responsibility and is especially difficult when we want all this to reach young readers and for this reason it is a crucial and venturesome step - to take a pen and write about the constitution.

The work performed by author is a modest trial to acquaint readers and especially young generation with the princi pal document generally regulating our social life. The author’s purpose was to disseminate information about system of administration established by the constitution, for the perfection of which, each of us has to struggle; because our constitution gives an opportunity of adaptation of our administration to the new political, economic and social conditions, according to human and public expediency. This may be done in conditions of sharp and dynamic level of our social life.

In the end author would like to express sincere gratitude to everyone whose professional, organizational, financial and spiritual efforts and help actually have incarnated this publication.

Working on the book began about one year ago with advice and recommendations and great help of doctor of legal sciences professor, Mr.Valeri Loria.

Spiritual and organizational support qualified suggestions given with his habitual delicacy and sincerity by Mr. David Usupashvili is invaluable. The author wishes to say special thanks to chairman of Georgian Young Lawyers’ Association Mrs. Tinatin Khidasheli for her merit in editing the book. It’s an immense desert of Mrs. Tinatin, because using her rich foreign experience she greatly contributed to improvement of practical and aesthetic value of the manual, her advice and creativity provided as high level of publishing culture as possible. It’s necessary to mention that hard work of Mrs. Tinatin in preparation not only of this but other important editions - must be estimated and can be already estimated as a great and alluring activity.

Many Thanks to everybody - Irakli Sesiashvili, Nino Suknidze, George Giorganashvili, Genadi Komakhidze – who worked hard for stylistic and technical perfection of this publication.

The author as a pedagogue sincerely expresses his gratitude to lecturers, professors of the law faculty of Tbilisi State University, with whose assistance he cognized legal science and way of thinking.

ZAZA RUKHADZE

<!--

</Section>

-->

<!--

<Section>

<Description>

<Metadata name=”Title”>თემა 1. საქართველოს კონსტიტუციური სამართალი, როგორც მეცნიერება და სამართლის დარგი
</Metadata>

</Description>

-->


[image: image1.jpg]



	„ჰმართებს კაცმან კარგი ნახოს, მანცა მისგან გადმოიღოს, უგბილმან
და უგუნურმან ვერა რამე წამოიღოს“
	1
თემა

	თეიმურაზი, „ვარდბულბულიანი“
	


<!--

<Section>

<Description>

<Metadata name=”Title”> თავი 1 საქართველოს კონსტიტუციური სამართლის მეცნიერების არსი და ცოდნის სისტემა
</Metadata>

</Description>

-->


საქართველოს კონსტიტუციური სამართალი, როგორც მეცნიერება, დგას საზოგადოებრივ მეცნიერებათა რიგში და შეისწავლის იმ საზოგადოებრივ ურთიერთობებს, რომლებიც საფუძვლად უდევს ჩვენი სახელმწიფოს კონსტიტუციურ წყობას, ადამიანისა და მოქალაქის სამართლებრივ მდგომარეობას, სახელმწიფო ხელისუფლების ორგანიზაციას, თვითმმართველობის განხორციელებას, სახელმწიფოებრივ-ტერიტორიული მოწყობისა და სახელმწიფო ორგანოთა სამართლებრივი მდგომარეობის განსაზღვრას.

საქართველოს კონსტიტუციური სამართლის, როგორც მეცნიერების როლი არ ამოიწურება მარტოოდენ საზოგადოებრივი ურთიერთობის ბუნების გარკვევით. დამოუკიდებელი სახელმწიფოებრივი მშენებლობის დღევანდელ ეტაპზე მისი როლი განსაკუთრებით მნიშვნელოვანია, რათა დაბეჯითებით და ნათლად აჩვენოს და დაამტკიცოს იმ საზოგადოებრივ ურთიერთობათა აუცილებლობა, რომელიც უნდა შეიქმნას და საფუძვლად დაედოს საქართველოს სახელმწიფოს კონსტიტუციური ორგანიზაციის მოდელს.

დღეს, როცა კონსტიტუციური სამართლის მეცნიერება გათავისუფლდა პარტიულ-იდეოლოგიური მარწუხებისაგან, ბუნებრივად გაიზარდა მისი, როგორც მეგზურის, მნიშვნელობა როგორც კონსტიტუციური, ისე სამართლის სხვა დარგების პრაქტიკული მოქმედებისათვის. ყოველივე ამის ფონზე, ნათლად გამოიკვეთა კონსტიტუციური სამართლის მეცნიერების როლი, რომლითაც იგი განსაზღვრავს ქვეყანაში მიმდინარე სახელმწიფოებრივი და სამართლებრივი რეფორმების მთელ პათოსს.

იგი, როგორც მეცნიერება, საზოგადოებრივი ცხოვრების ურთულეს სოციალურ სპექტრში არკვევს და აანალიზებს იმ მოვლენებს, რომლებიც კონსტიტუციური სამართლის რეგულირების სფეროში გვხვდება და მოითხოვს სოციალური მართვის ისეთი ფორმებისა და მეთოდების მორგებას, რითაც თავიდან აგვაცილებდა სოციალურ კონფლიქტებს, მოემსახურებოდა სახელმწიფოსა და საზოგადოების შენახვისა და შენარჩუნების ფუნქციას, უზრუნველყოფდა თავისუფლების, თანასწორობისა და წესრიგის ისეთ თანაფარდობას, რომლითაც შესაძლებელი იქნებოდა დემოკრატიული კონსტიტუციური მმართველობის შენარჩუნება. ასეთ პირობებში საქართველოს კონსტიტუციური სამართლის მეცნიერება მოწოდებულია, ერთი მხრივ, ახსნას კონსტიტუციური მმართველობა, ხოლო, მეორე მხრივ, უჩვენოს და დაასაბუთოს ის პრინციპები, რომლებიც გამორიცხავენ ხელისუფლების ბოროტად გამოყენების შესაძლებლობას. ყოველივე ზემოაღნიშნულის განზოგადების საფუძველზე.
საქართველოს კონსტიტუციური სამართლის მეცნიერება სწავლობს სახელმწიფო სახელისუფლებო სტრუქტურებს, იმ სამართლებრივ ნორმებსა და ნორმათა მოდელებს, რომლებიც შემდეგში დაინერგება სახელმწიფოსა და საზოგადოების კონსტიტუციურ განვითარებაში და არეგულირებს შესაბამის კონსტიტუციურ-სამართლებრივ ურთიერთობებს.

აღნიშნული ამოცანების შესრულებას კონსტიტუციური სამართლის მეცნიერება ახორციელებს სხვა პოლიტიკურ და სამართლებრივ მეცნიერებებთან მჭიდრო კავშირში. ამ მეცნიერებათა მიერ მიღწეული ცოდნის სისტემის გამოყენებით, კონსტიტუციური სამართალი განსაზღვრავს, თუ როგორი უნდა იყოს ან როგორი შეიძლება იყოს საქართველოს სახელმწიფოს საზოგადოებრივი წესწყობილებისა და პოლიტიკის საფუძვლები.

საქართველოს კონსტიტუციური სამართლის მეცნიერება სწავლობს კონსტიტუციურ სამართალს როგორც დარგს, შეისწავლის დარგის შემადგენელ ნორმებს, ინსტიტუტებსა და წყაროებს, მათი წარმოშობისა და განვითარების დინამიკას. ყოველივე ამისათვის კონსტიტუციური სამართლის მეცნიერება გამოიყენებს სხვადასხვა მეთოდებს: ფორმალურ-იურიდიულ ანალიზს, შედარებით-სამართლებრივ, სტატისტიკურ, კონკრეტულსოციოლოგიურ, სისტემურ ანალიზს და ა.შ.

ზემოაღნიშნულის საფუძველზე, შესაძლებელია განვსაზღვროთ ცოდნის სისტემა და ამ სისტემის შემადგენელი ელემენტები, რომლებსაც მოიცავს საქართველოს კონსტიტუციური სამართალი. ეს ელემენტებია, სწავლება:

1. კონსტიტუციური სამართლის, როგორც სამართლის წამყვანი დარგის შესახებ;
2. საქართველოს კონსტიტუციის არსის შესახებ;
3. საქართველოს საზოგადოების წესწყობილებისა და პოლიტიკის საფუძვლების შესახებ;
4. ადამიანისა და მოქალაქის უფლებებისა და თავისუფლებების შესახებ;
5. სახელმწიფოებრივ-ტერიტორიული და ადმინისტრაციული მოწყობის შესახებ;
6. ხელისუფლების ორგანიზაციის შესახებ;
7. ადგილობრივი თვითმმართველობისა და მმართველობის შესახებ.
ზემოთქმული შესაძლებლობას ქმნის განვსაზღვროთ საქართველოს კონსტიტუციური სამართლის მეცნიერება, როგორც ცოდნის ერთიანი სისტემა საზოგადოებრივი ურთიერთობების კონსტიტუციურ-სამართლებრივი რეგულირების, მათი სოციალური დანიშნულების, კონსტიტუციურ-სამართლებრივი ნორმებისა და ინსტიტუტების საერთო კანონზომიერებებისა და რეალიზაციის პრაქტიკის შესახებ.

საქართველოს კონსტიტუციური სამართალი სამართლის დამოუკიდებელი და წამყვანი დარგია. მისი ამგვარი წამყვანი მნიშვნელობა, ერთი მხრივ, განპირობებულია იმ საზოგადოებრივი ურთიერთობების განსაკუთრებული შინაარსით, რომელიც შედის დარგის რეგულირების სფეროში და, მეორე მხრივ, რეგულირების მეთოდის მიხედვით, რომლის გამოყენებითაც ხორციელდება კონსტიტუციურ-სამართლებრივი ზემოქმედება შესაბამის საზოგადოებრივ ურთიერთობებზე.
კონსტიტუციურ-სამართლებრივი ურთიერთობები იზიარებენ ზოგადად სამართლებრივი ურთიერთობებისათვის დამახასიათებელ ნიშნებს, ამასთან, მათ გააჩნიათ საკუთარი სპეციფიკა და ხასიათდებიან გაცილებით მეტი მრავალფეროვნებით, ვიდრე სამართლის სხვა დარგები. კონსტიტუციურ-სამართლებრივი ურთიერთობების თავისებურება, თავის მხრივ, განპირობებულია ურთიერთობის სუბიექტებითა და კონსტიტუციურ-სამართლებრივი ნორმებით. კონსტიტუციურ-სამართლებრივი ნორმების ხასიათის შესაბამისად, კონსტიტუციურ-სამართლებრივი ურთიერთობა შეიძლება იყოს როგორც ზოგადი, ისე კონკრეტული ხასიათის. კონსტიტუციური დებულებები, ნორმა-პრინციპები, ნორმა-დეკლარაციები ფუძემდებლური მნიშვნელობის არიან არა მხოლოდ კონსტიტუციური სამართლისათვის, არამედ სამართლის სხვა დარგებისთვისაც. ისინი ქმნიან ძირითად საწყისებს სამართლის სხვა დარგების განვითარებისათვის. კონსტიტუციური დებულებები განსაზღვრავენ აღმასრულებელი ხელისუფლების ორგანიზაციის, შესაბამისი ორგანოების საქმიანობის საფუძვლებს, რითაც ქმნიან ადმინისტრაციული სამართლის საწყის პირობებს. კონსტიტუციური ნორმები განსაზღვრავენ საფინანსო ორგანოების შექმნისა და მათი საქმიანობის, ქვეყანაში ფულადი სახსრების მობილიზაციისა და ხარჯვის საფუძვლებს, რითაც იძლევიან საწყისებს საფინანსო სამართლისათვის. ასეთივე მიმართებაა კონსტიტუციურ სამართალსა და სამართლის სხვა დანარჩენ დარგებს შორის.
<!--

-->

<!--

<Metadata name=”Title”> სუბიექტები

-->


კონსტიტუციურ-სამართლებრივი ურთიერთობები, მასში მონაწილე სუბიექტების მიხედვით, განსხვავდებიან კერძო სამართლებრივი ურთიერთობებისაგან. ამ უკანასკნელში სამართლებრივი ურთიერთობის მონაწილეთა კლასიფიკაცია ამოიწურება ფიზიკურ და იურიდიულ პირებად დაყოფით, ხოლო კონსტიტუციურ სამართალში, როგორც საჯარო სამართლის დარგში, ურთიერთობის მონაწილე სუბიექტების კლასიფიკაცია განსხვავებულია. კონსტიტუციურ-სამართლებრივი ურთიერთობის სუბიექტი შეიძლება იყოს:
1. ფიზიკური პირი, საქართველოს მოქალაქე, უცხო ქვეყნის მოქალაქე, მოქალაქეობის არმქონე პირი;
2. ადამიანთა გარკვეული ერთობა, მაგალითად ხალხი, როგორც ერთიანი, მთელი ფედერაციის სუბიექტის მოსახლეობა და ა.შ.
3. სახელმწიფო, როგორც ერთიანი მთელი;
4. სახელმწიფოებრივ-ტერიტორიული ერთეულები;
5. სახელმწიფო ხელისუფლების ორგანოები;
6. ადგილობრივი თვითმმართველობის ორგანოები;
7. წარმომადგენლობითი ორგანოს წევრი;
8. მოქალაქეთა გაერთიანება და სხვა.

კონსტიტუციურ-სამართლებრივი ურთიერთობის სუბიექტებს, სხვა სამართლებრივი ურთიერთობების სუბიექტებისაგან განსხვავებით გააჩნია რიგი თავისებურებები, რაც გამოიხატება იმაში, რომ თითოეულ სუბიექტს გააჩნია სრულიად განსხვავებული უფლება-მოვალეობები. მაგალითად, კონსტიტუციურ-სამართლებრივი ურთიერთობის არც ერთი სუბიექტი არ შეიძლება სარგებლობდეს ისეთი უფლებით, როგორითაც საქართველოს მთელი მოსახლეობა. იგი ამ ურთიერთობაში გამოდის როგორც ერთიანი სუბიექტი და რეფერენდუმის საშუალებით გამოხატავს თავის სახელმწიფოებრივ ნებას. ამგვარად გამოცხადებული ნება სავალდებულო ხდება ყველა სახელმწიფო ორგანოსა და მოქალაქისათვის. საქართველოს მოქალაქეებმა თავიანთი ნება შეიძლება გამოხატონ ხელისუფლების წარმომადგენლობითი ორგანოების არჩევის გზითაც. ამდენად, რეფერენდუმისა და არჩევნების გზით თავისი სახელმწიფოებრივი ნების გამოვლინება აღნიშნული სახელმწიფო სამართლებრივი ურთიერთობის სუბიექტის განსაკუთრებული, მხოლოდ მისთვის დამახასიათებელი უფლებაა. პარაგრაფის დასაწყისში ვახსენეთ, რომ საქართველოს კონსტიტუციური სამართალი სამართლის ერთიანი სისტემის დამოუკიდებელი დარგია. ზოგადად, როგორც ნებისმიერი დარგის, ისე კონსტიტუციური სამართლის დამოუკიდებელ ადგილს ამ სისტემაში განსაზღვრავს ორი ძირითადი კრიტერიუმი: სამართლებრივი რეგულირების მეთოდი და სამართლებრივი რეგულირების საგანი.

</Section>

-->

<!--

<Section>

<Description>

<Metadata name=”Title”> რეგულირების საგანი
</Metadata>

</Description>

-->


საქართველოს კონსტიტუციური სამართლის რეგულირების საგანს წარმოადგენს სახელმწიფო-სამართლებრივი ურთიერთობები, რომლებიც დაკავშირებულია სახელმწიფო ხელისუფლების განხორციელებასთან და ადექვატურად ასახავს საზოგადოებაში გაბატონებულ ურთიერთობებს.

კონსტიტუციური სამართლის რეგულირების საგანს შეადგენს ისეთი საზოგადოებრივი ურთიერთობები, რომლებიც ქმნიან ქვეყნის საზოგადოებრივი წესწყობილებისა და პოლიტიკის საფუძვლებს და, როგორც უკვე აღვნიშნეთ, დაკავშირებული არიან სახელმწიფო ხელისუფლების განხორციელებასთან. აქედანვე უნდა გავაკეთოთ დასკვნა იმის შესახებ, რომ ყველა სახელმწიფოებრივი და სამართლებრივი მოვლენა არ შედის კონსტიტუციური სამართლის რეგულირების სფეროში. ამ სფეროს განეკუთვნება მხოლოდ სახელისუფლებო ურთიერთობები.
კონსტიტუციური სამართლის საგნის სწორად განსაზღვრისა და, შესაბამისად, სხვა დარგებისაგან გამიჯვნისათვის აუცილებელია ურთიერთობათა იმ წრის დადგენა, რომელიც კონსტიტუციური სამართლის რეგულირების სფეროში შედის და კონსტიტუციურ-სამართლებრივი ნორმებით რეგულირდება. ეს საშუალებას მოგვცემს უფრო ზუსტად განვსაზღვროთ საქართველოს კონსტიტუციური სამართლის ადგილი ჩვენი ეროვნული სამართლის სისტემაში.
სამართლის ამ დარგის მნიშვნელობას, უპირველესად, განაპირობებს მისი რეგულირების საგანი, ანუ საზოგადოებრივი ურთიერთობები, რომელთა რეგულირება, მათი მომეტებული მნიშვნელობიდან გამომდინარე, კონსტიტუციურ დონეზეა აყვანილი.

კონსტიტუციური სამართალი განსაზღვრავს საზოგადოებრივი წესწყობილებისა და პოლიტიკის საფუძვლებს, იგი ასახავს ადამიანისა და მოქალაქის ძირითად უფლება- თავისუფლებებს და აწესებს მათი დაცვის გარანტიებს; განსაზღვრავს ქვეყნის ტერიტორიულ-სახელმწიფოებრივი და ადმინისტრაციული მოწყობის საკითხებს; ასევე ხელისუფლების ორგანიზაციის პრინციპებს, არეგულირებს მთლიანად სამართალშემოქმედებით პროცესს, აწესებს ისეთ ფუძემდებლურ პრინციპებს, რომლებსაც უნდა შეესაბამებოდეს სამართლის სხვა დარგების ნორმები.
საქართველოს კონსტიტუციურ-სამართლებრივი ნორმები მოიცავენ ისეთ საზოგადოებრივ ურთიერთობებს, რომლებსაც განსაკუთრებული, მომეტებული მნიშვნელობა ენიჭებათ სახელმწიფო და საზოგადოებრივი მმართველობის განხორციელების პროცესში. ამ პროცესის რეგულირებისათვის კონსტიტუციური სამართალი გამოიყენებს რეგულირების სხვადასხვა მეთოდს, რაც დამოკიდებულია თვითონ საზოგადოებრივი ურთიერთობის ხასიათზე.

ზემოთქმული საშუალებას გვაძლევს ჩამოვაყალიბოთ საქართველოს კონსტიტუციური სამართლის განმარტებაც, რომლის მიხედვითაც, საქართველოს კონსტიტუციური სამართალი, ესაა კონსტიტუციურ-სამართლებრივი ნორმებისა და ინსტიტუტების სისტემა, რომელიც განამტკიცებს და არეგულირებს სახელმწიფოს საზოგადოებრივი წესწყობილების საფუძვლებს, ადამიანისა და მოქალაქის სამართლებრივ მდგომარეობას, სახელმწიფოს ტერიტორიულ მოწყობას, სახელმწიფო ხელისუფლების ორგანიზაციისა და სახელმწიფო ორგანოების საქმიანობის საფუძვლებს.
<!--

<!--

-->
<!--

<Section>

<Description>

<Metadata name=”Title”> ცოდნის შემოწმება

1. რას წარმოადგენს საქართველოს კონსტიტუციური სამართალი, როგორც დარგი და როგორც მეცნიერება, რა არის თითოეულის რეგულირების საგანი?
2. როგორია საქართველოს კონსტიტუციური სამართლის სისტემა?
3. დაასახელეთ საქართველოს კონსტიტუციური სამართლის ძირითადი წყაროები.
4. რატომ მიიჩნევენ კონსტიტუციურ სამართალს, როგორც წამყვან დარგს სამართლის დარგთა სისტემაში, რით არის ეს განპირობებული? დაასაბუთეთ სხვა დარგებთან მიმართებაში.
5. რა თავისებურებებით ხასიათდება საქართველოს კონსტიტუციურ-სამართლებრივი ნორმები და ურთიერთობები?
6. დაახასიათეთ საქართველოს კონსტიტუციური სამართლის განვითარების თანამედროვე ტენდენციები.

ტესტი
1. საქართველოს კონსტიტუციურ სამართალს უწოდებენ სამართლის წამყვან დარგს ეროვნულ-სამართლებრივ სისტემაში. ეს გამომდინარეობს იქედან, რომ:

ა – იგი ეყრდნობა ქვეყნის ძირითად კანონს – კონსტიტუციას და იძლევა საწყისებს სამართლის სხვა დარგებისათვის;
ბ – კონსტიტუციური სამართალი არეგულირებს საზოგადოებრივი ურთიერთობების უფრო ფართო და მნიშვნელოვან წრეს;
გ – აღნიშნული მოსაზრება არ არის მართებული, ერთიან სამართლებრივ სისტემაში სამართლის ყველა დარგი თანასწორია.

2. საქართველოს კონსტიტუციური სამართლის რეგულირების ობიექტია:
ა – ურთიერთობა მოქალაქეებს შორის;
ბ – ურთიერთობა ფიზიკურ და იურიდიულ პირებს შორის;
გ – ურთიერთობა სახელმწიფო ხელისუფლებისა და მმართველობის ორგანოებს შორის;
დ – ურთიერთობები, რომლებიც წარმოიშობა სახელმწიფო ხელისუფლების განხორციელების სფეროში;
ე – მოქალაქეთა საკუთრების, სიცოცხლისა და ჯანმრთელობის დაცვა;
ვ – საზოგადოებრივი წესრიგის უზრუნველყოფა;
ზ – ქვეყნის ეკონომიკური, პოლიტიკური, სოციალური სისტემის რეგულირება;
თ – ქვეყნის სულიერ-კულტურული ცხოვრებისა და პიროვნების სამართლებრივი საფუძვლების რეგულირება.
3. კონსტიტუციურ-სამართლებრივი რეგულირებისათვის გამოიყენება:

ა – მარქსისტულ-ლენინური დიალექტიკური მეთოდი;
ბ – იძულების მეთოდი;
გ – კოორდინაციის მეთოდი.
4. საქართველოს კონსტიტუციური სამართლის წყაროებია:

ა – კონსტიტუცია;
ბ – კოდექსები;
გ – სახელმწიფო ხელისუფლებისა და მმართველობის ორგანოთა ნორმატიული აქტები:
დ – ადგილობრივი თვითმმართველობის ორგანოთა აქტები;
ე – კანონიკური სამართლის აქტები,
ვ – კონსტიტუციური ჩვეულებები;
ზ – სასამართლო პრეცედენტები.

კონსტიტუცია უმნიშვნელოვანესი დოკუმენტია, რომელიც განაპირობებს საზოგადოებაში ისეთ ფასეულობათა ბალანსს, რომლის ფარგლებშიც შესაძლებელია ადამიანის კეთილდღეობის მიღწევა. თავისუფლების, თანასწორობისა და წესრიგის კონსტიტუციური თანაფარდობა ქმნის ისეთ მმართველობას, სადაც უზრუნველყოფილია ადამიანის უფლებები და თავისუფლებები, ხელისუფლება ამ უფლებებითა და თავისუფლებებითაა შებოჭილი და პიროვნებასთან ურთიერთობაში მისი თვითნებობის შესაძლებლობა ლიმიტირებულია. ამიტომაც, კონსტიტუცია უზენაესი კანონია, რომელიც ძირითად სახელმძღვანელოს წარმოადგენს, როგორც პიროვნების, ისე ნებისმიერი დემოკრატიული ხელისუფლებისათვის. კონსტიტუციისადმი ამგვარი დამოკიდებულება აუცილებლად მოითხოვს მისი არსის გარკვევასა და განვითარების ისტორიის შესწავლას.
კონსტიტუცია „constitutio“ ლათინური სიტყვაა და ნიშნავს დაწესებას, დადგენას, წყობას, აგებულებას. ტერმინს „კონსტიტუცია“ ძალზედ დიდი ხნის ისტორია აქვს, თუმცა, თავიდანვე კონსტიტუციის თანამედროვე იურიდიული გაგებით არ გამოიყენებოდა. რესპუბლიკურ რომში იგი იმპერატორის მიერ გამოცემული აქტების სახელწოდებას წარმოადგენდა, თუმცა, ამ აქტების იურიდიული შინაარსი მოკლებული იყო კონსტიტუციის დღევანდელ მნიშვნელობას. ჯერ კიდევ ძველ საბერძნეთში არისტოტელე განასხვავებდა სახელმწიფოს ძირითად და ჩვეულებრივ კანონებს. საერთოდ, კონსტიტუცია, როგორც განსაკუთრებული იურიდიული და პოლიტიკური აქტი, დღევანდელი იურიდიული გაგებით, ბურჟუაზიულ საზოგადოებამდე არ არსებობდა. მისი ჩამოყალიბება ემთხვევა ბურჟუაზიის პოლიტიკური ბრძოლის შედეგად მოპოვებული უფლებების საკანონმდებლო ფიქსაციის პროცესს. საბოლოოდ ტერმინმა „კონსტიტუცია“ თანამედროვე იურიდიული მნიშვნელობა XVII საუკუნის შუახანებში შეიძინა, იმ დროიდან, როცა ბუნებითი სკოლის წარმომადგენელმა თომას ჰობსმა მას „სახელმწიფოს ძირითადი კანონი“ უწოდა.
კონსტიტუცია, როგორც თანამედროვე დემოკრატიის უმნიშვნელოვანესი ინსტიტუტი, თავისი იურიდიული, სოციალური და პოლიტიკური დანიშნულებით წარმოიშვა XVIII საუკუნის ბოლოს. მის წარმოშობას წინ უძღოდა კონსტიტუციური მნიშვნელობის ისეთი აქტები, როგორიც იყო „პეტიცია უფლებათა შესახებ“ (1628 წ. ინგლისი), „სახალხო თანხმობის პროექტი“ (1647წ.) და სხვა. მიუხედავად იმისა, რომ კონსტიტუციური მნიშვნელობის პირველი აქტები მიღებულ იქნა ევროპაში, პირველი დაწერილი, მოქმედი კონსტიტუცია, როგორც ქვეყნის ძირითადი კანონი, მიიღეს ოკეანის გაღმა, აშშ-ში 1787 წელს. იმავე საუკუნის ბოლოს, კონსტიტუციები მიიღეს საფრანგეთში 1791 და 1793 წლებში; პოლონეთში - 1793 წელს და ა.შ.
საზოგადოების განვითარების კვალობაზე თანდათანობით ივსებოდა კონსტიტუციის, როგორც იურიდიული დოკუმენტის, სახე და შინაარსი, მისი როლი და მნიშვნელობა. ამ ევოლუციურ განვითარებაში გამოყოფენ კონსტიტუციათა ოთხ თაობას: პირველ თაობას მიეკუთვნება ის კონსტიტუციები, რომლებიც ისტორიულად დიდი ხნის წინათ არიან მიღებული. ზოგიერთი მათგანი გარკვეული ცვლილებებითა და დამატებებით დღესაც არეგულირებს საზოგადოებრივ ურთიერთობებს, ზოგიერთი კი, უკვე გაუქმებულია. ამის კლასიკური მაგალითია აშშ-ს კონსტიტუცია, რომელიც მიღებულ იქნა 1775-85 წწ. ამერიკელი ხალხის დამოუკიდებლობისათვის ბრძოლის შემდეგ. ეს კონსტიტუცია 27 შესწორებით მოქმედებს დღესაც. პირველ ჯგუფს მიეკუთვნება აგრეთვე XIX ს-ში მიღებული კონსტიტუციები - ნორვეგიის (1814), ბელგიის (1831), ლუქსემბურგის (1868), შვეიცარიის (1874).
კონსტიტუციური შემოქმედების განსაკუთრებული ნაყოფიერებით დაიწყო XX საუკუნე. ამ თვალსაზრისით, აღსანიშნავია ავსტრალიის კავშირის 1900 წლისა და ავსტრიის 1920 წლის კონსტიტუციები. ამავე თაობას მიეკუთვნება დამოუკიდებელი საქართველოს 1921 წლის 21 თებერვლის კონსტიტუცია.

კონსტიტუციათა მეორე ჯგუფს მიეკუთვნება მეორე მსოფლიო ომის შემდგომ პერიოდში მიღებული კონსტიტუციები. ამ კონსტიტუციათა ახალი ჯგუფისადმი მიკუთვნება განაპირობა ომის შემდეგ აღმოცენებულმა სოციალურ-პოლიტიკურმა პირობებმა. ამ თაობის კონსტიტუციების მახასიათებელი ნიშანია მშვიდობიანი დებულებების შემოტანა, ადამიანის უფლებებისა და თავისუფლებების სპექტრის გაფართოება.
კონსტიტუციათა მესამე ჯგუფს მიეკუთვნება ე.წ. „სოციალისტური“ ტიპის კონსტიტუციები, რომელთა მთავარ მახასიათებელს პრინცი პების დეკლარაციული, ფიქტიური ხასიათი წარმოადგენს.

დაბოლოს, მეოთხე ჯგუფში შედის განვითარებადი სახელმწიფოების კონსტიტუციები.

რაც მთავარია, კონსტიტუციონალიზმის განვითარების ისტორია ნათლად უჩვენებს მის მნიშვნელობას ნებისმიერი სახელმწიფოს საზოგადოებრივი წესწყობილების სისტემაში. აქედანვე გამომდინარეობს გამუდმებული მცდელობა იმისა, რომ შემუშავებულიყო კონსტიტუციის მეტ-ნაკლებად სრული განმარტება. განმარტებათა მრავალფეროვნებაში, ნაწილი კონსტიტუციას განიხილავს როგორც იმ დებულებების, დოკუმენტების ერთობლიობას, რომლებიც განსაზღვრავენ სახელმწიფო ორგანოების ფორმირებისა და საქმიანობის პრინცი პებს (უეიდი, ფილიპსი). ზოგიერთი ავტორი კონსტიტუციის ცნებას უმატებს სახელმწიფო ორგანოების ურთიერთკავშირსა და პიროვნების უფლებრივ მდგომარეობას სახელმწიფო ხელისუფლებასთან მიმართებაში (ელინეკი). საბჭოთა ავტორებმა კონსტიტუციის ცნებას კლასობრივი შინაარსი დაუმატეს და ამ პოზიციიდან ახსნეს მისი არსი და მნიშვნელობა.

ყველა არსებული ცნების საფუძველზე, შეიძლება ჩამოვაყალიბოთ კონსტიტუციის, როგორც სამართლებრივი აქტის, ზოგადი განმარტება
კონსტიტუცია არის სამართლებრივი აქტი ან სამართლებრივი აქტების ერთობლიობა, რომელიც მიღებულია სახელმწიფო ხელისუფლების უმაღლესი ორგანოს მიერ ან რეფერენდუმის გზით, გააჩნია უმაღლესი იურიდიული ძალა და არეგულირებს საზოგადოებისა და სახელმწიფოს ორგანიზაციის საფუძვლებს, პიროვნებისა და სახელმწიფოს ურთიერთობის ძირითად პრინციპებს.

როგორც კონსტიტუციის ცნება, ისე მისი განვითარების ისტორია ნათლად მეტყველებს მის განსაკუთრებულ მნიშვნელობაზე სახელმწიფოსა და საზოგადოების შენახვისა და განვითარების საქმეში.

<!--

</Section>

-->

<!--

<Section>

<Description>

<Metadata name=”Title”> კონსტიტუცია, როგორც სახელმწიფოს დამფუძნებელი დოკუმენტი
</Metadata>

</Description>

-->

კონსტიტუციის, მისი ნორმების ადგილი სამართლის სისტემაში განისაზღვრება რამდენიმე ფაქტორით. მათ შორის, პირველ რიგში, უნდა გამოვყოთ კონსტიტუციის დამფუძნებლური ხასიათი, რაც გულისხმობს იმ გარემოებას, რომ კონსტიტუცია, როგორც წესი, მიიღება ხალხის მიერ ან ხალხის სახელით. ამ გარემოებას უზრუნველყოფს თანამედროვე დემოკრატიულ კონსტიტუციებში სახალხო და სახელმწიფო სუვერენიტეტების ერთმნიშვნელოვანი აღიარება. კონსტიტუციის დამფუძნებლურ ხასიათს განაპირობებს მისი შექმნისა და მიღების უფლების მქონე სუბიექტების განსაკუთრებულობა და პირველადობა, რომლის საფუძველზე სხვა სამართლებრივი აქტების დებულებები არ შეიძლება ეწინააღმდეგებოდეს კონსტიტუციურ დებულებებს. აქედან გამომდინარეობს კონსტიტუციის, როგორც მიმდინარე კანონმდებლობის ბაზის, ცნება. კონსტიტუცია, როგორც მიმდინარე კანონმდებლობის ბაზა, გულისხმობს იმას, რომ სწორედ კონსტიტუციური ნორმები და დებულებები განსაზღვრავენ ქვეყანაში კანონყველა არსებული ცნების საფუძველზე, შეიძლება ჩამოვაყალიბოთ კონსტიტუციის, როგორც სამართლებრივი აქტის, ზოგადი განმარტება. შემოქმედების მთელ პროცესს, ამიტომაც ყველა კანონი გამოიცემა კონსტიტუციის შესაბამისად. ნებისმიერი სამართლებრივი აქტი უნდა გამომდინარეობდეს ან შეესაბამებოდეს კონსტიტუციურ პრინცი პებსა და დებულებებს, წინააღმდეგ შემთხვევაში ეს აქტები არაკონსტიტუციურია, რაც მათი ბათილობის პირობაა. მაშასადამე, კონსტიტუციური ნორმები მათი საბაზისო და პირველადი მნიშვნელობიდან გამომდინარე, განსაზღვრავენ და არეგულირებენ სახელმწიფოებრივი და საზოგადოებრივი ცხოვრების უმნიშვნელოვანეს მხარეებს, ხოლო მიმდინარე კანონმდებლობის ფუნქცია აღნიშნული კონსტიტუციური დებულებების დეტალური რეგლამენტაციაა.
<!--

</Section>

-->

<!--

<Section>

<Description>

<Metadata name=”Title”> კონსტიტუციის უზენაესობა
</Metadata>

</Description>

-->


კონსტიტუციის განსაკუთრებული მნიშვნელობა სამართლებრივ სისტემაში განპირობებულია მისი უზენაესობით, რაც დასახელებული პირველადობის ერთგვარი გაგრძელებაა. კონსტიტუციის უზენაესობის ქვეშ იგულისხმება მისი, როგორც ძირითადი კანონის, უმაღლესი იურიდიული ძალა იერარქიულად ქვემოთ მდგომი ყველა ნორმატიული აქტის მიმართ. ეს, ერთი მხრივ, გამოიხატება იმაში, რომ კონსტიტუცია არის სამართლებრივი წყარო სამოქალაქო, სისხლის, ადმინისტრაციული თუ სხვა ნებისმიერი მიმდინარე კანონმდებლობისათვის. მეორე მხრივ, ეს უზენაესობა გამოიხატება იმის აუცილებლობაში, რომ კანონების მიღების უფლებამოსილება გააჩნიათ მხოლოდ კონსტიტუციაში მითითებულ სახელმწიფო ორგანოებს. კონსტიტუცია აწესებს მოვალეობას, რომლითაც სახელმწიფო ორგანოები, თანამდებობის პირები, ადგილობრივი თვითმმართველობის ორგანოები მოვალენი არიან დაიცვან კონსტიტუცია. ზოგჯერ კონსტიტუციები პირდაპირ მიუთითებენ მის უზენაესობაზე.
კონსტიტუციის უზენაესობის უზრუნველყოფისა და მისი დაცვის ფუნქციას ემსახურება საკონსტიტუციო კონტროლი.
<!--

</Section>

-->

<!--

<Section>

<Description>

<Metadata name=”Title”> კონსტიტუციის სტაბილურობა
</Metadata>

</Description>

-->


კონსტიტუციური ნორმების განსაკუთრებულ ადგილს სამართლის ნორმათა სისტემაში განაპირობებს კონსტიტუციის სტაბილურობა. იგი უზრუნველყოფილია მისი ნორმების რეალური სოციალური საფუძვლით და მისი მიღებისა და მასში ცვლილებების შეტანის განსაკუთრებული წესის არსებობით.

თავისი შინაარსით, კონსტიტუციის სტაბილურობა გულისხმობს კონსტიტუციური პრინციპებისა და დებულებების ისეთ სიმტკიცეს, როცა სოციალური მანევრირების შედეგად ხელისუფლებაში მოსულ ახალ პოლიტიკურ ძალას არა აქვს შესაძლებლობა არსებითი ხასიათის ზეგავლენა მოახდინოს მათზე და შეცვალოს ისინი. ხელისუფლება ვალდებულია შეეგუოს და დაემორჩილოს კონსტიტუციით განმტკიცებულ სოციალურ პირობებს. აღნიშნული, რასაკვირველია, არ ნიშნავს უპირობო სტაბილურობას, რამდენადაც ყოველი სამართლებრივი ნორმა და მათ შორის, კონსტიტუციური ნორმაც სოციალური ნორმების სახესხვაობას წარმოადგენს. მათ საფუძველს, ბუნებრივია, რეალური სოციალური საყრდენი უნდა გააჩნდეს. ამიტომ საზოგადოებრივი ცხოვრების პირობების ცვალებადობა თავისთავად მოითხოვს კონსტიტუციური ნორმების შესაბამისობაში მოყვანას, რაც აუცილებელია მათი რეალიზებისათვის.
<!--

</Section>

-->

<!--

<Section>

<Description>

<Metadata name=”Title”> ლეგიტიმურობა
</Metadata>

</Description>

-->


კონსტიტუციის როლისა და მნიშვნელობის პირობად ითვლება მისი ლეგიტიმური ხასიათი, ანუ როცა კონსტიტუცია მიღებულია კანონის მოთხოვნათა სრული დაცვით. ეს მოთხოვნები, როგორც წესი, აისახება თვით კონსტიტუციაში. კონსტიტუცია, რომელიც მიღებულია ძალადობის რაიმე ფორმით, კანონიერ მოთხოვნათა საწინააღმდეგოდ, ბუნებრივია, ვერ ჩაითვლება ლეგიტიმურად.

როცა ვახასიათებთ კონსტიტუციას, მისი ნორმების მნიშვნელობას, ხაზი უნდა გაესვას თანამედროვეობის ისეთ მახასიათებელს, როგორიცაა კონსტიტუციის პირდაპირი მოქმედება.

<!--

</Section>

-->

<!--

</Section>

-->

<!--

<Section>

<Description>

<Metadata name=”Title”> თავი 4 კონსტიტუციათა კლასიფიკაცია (სახეები)

</Metadata>

</Description>

-->


თანამედროვე სახელმწიფოთა კონსტიტუციებს შორის პრაქტიკულად არ მოიპოვება ორი ისეთი კონსტიტუცია, რომლებიც თავიანთი სპეციალური ნიშნებით აბსოლუტურად ემთხვევა ერთმანეთს. ამასთან, კონსტიტუციათა დღეს არსებულ მრავალფეროვნებას აუცილებლად ახასიათებს საერთო ნიშნები, რომლებიც საშუალებას გვაძლევენ შედარებითი მეთოდის გამოყენებით ერთმანეთს შევუპირისპიროთ სხვადასხვა კონსტიტუციები, უკეთ გავაცნობიეროთ მათი სპეციფიკა, მათი თავისებურებები, სტრუქტურა, ძირითადი პრინცი პები და ა.შ.
კონსტიტუციათა დღეს წარმოდგენილი მრავალფეროვნება გვაძლევს მათი კლასიფიკაციის საშუალებას სრულიად განსხვავებული ნიშნების მიხედვით. აქვე ისიც უნდა აღვნიშნოთ, რომ კონსტიტუციათა კლასიფიკაცია პირობით ხასიათს ატარებს. ამიტომაც მათ კლასიფიკაციას სხვადასხვა ავტორი განსხვავებული სისტემით წარმოადგენს.
<!--

<Section>

<Description>

<Metadata name=”Title”> დაწერილი და დაუწერელი კონსტიტუციები
</Metadata>

</Description>

-->


კონსტიტუციებს ერთმანეთისაგან განასხვავებენ მათი გამოხატვის ფორმის მიხედვით. ამ ნიშნით გამოყოფენ: დაწერილ და დაუწერელ კონსტიტუციებს.

დაწერილი კონსტიტუციის ქვეშ იგულისხმება ერთიანი, სისტემატიზირებული ნორმატიული აქტი, რომელიც მიღებულია სახელმწიფო კონსტიტუციათა კლასიფიკაცია სხვადასხვა ნიშნის მიხედვით ხელისუფლების უმაღლესი ორგანოს მიერ და გამოცხადებულია ქვეყნის ძირითად კანონად.

რაც შეეხება დაუწერელ კონსტიტუციას, ამ ნიშნის მიხედვით მათი გამოყოფა დაკავშირებულია გასული საუკუნის იმ პერიოდთან, როცა სახელმწიფოთა უმრავლესობას ჯერ კიდევ არ გააჩნდათ ძირითადი კანონი და მოქმედ წესებსა და ნორმებს არასისტემატიზირებული სახე ჰქონდათ. ამ დროს ქვეყანაში ტრადიციულად მოქმედებს ფორმალური კონსტიტუცია, რომელიც შედგება სხვადასხვა საკანონმდებლო აქტებისაგან, კონსტიტუციური ჩვეულებებისა და პრეცედენტებისაგან. ამასთან, ეს ერთიანობა არ არის აღიარებული ერთიან კანონად. დაუწერელი კონსტიტუციის რეგულირების საგანი ისეთივეა, როგორიც დაწერილისა. ამ ფორმის კონსტიტუციის კლასიკური მაგალითია ინგლისის დაუწერელი კონსტიტუცია. დაუწერელი კონსტიტუციით სარგებლობს აგრეთვე ახალი ზელანდია და ისრაელი.
სახელმწიფოთა აბსოლუტურ უმრავლესობას, მართალია, დაწერილი კონსტიტუცია აქვს, მაგრამ, რადგანაც შეიმჩნევა პრეცედენტული სამართლის გაძლიერებისა და მისი გეოგრაფიის გაფართოების ტენდენცია, ამგვარი კლასიფიკაციის მნიშვნელობა დღესაც საკმაოდ აქტუალურია.

<!--

</Section>

-->

<!--

<Section>

<Description>

<Metadata name=”Title”> მუდმივი და დროებითი კონსტიტუციები
</Metadata>

</Description>

-->


კონსტიტუციური აქტის ან ქვეყნის ძირითადი კანონის მოქმედების ვადის მიხედვით, განასხვავებენ მუდმივ და დროებით კონსტიტუციებს. დროებითია კონსტიტუცია, რომელიც გამიზნულია გარკვეული დროით მოქმედებისათვის. კონსტიტუციის დროებითობას განსაზღვრავს იმ ვადის დათქმა, რომელშიც უნდა მოქმედებდეს კონსტიტუცია ან იმ ფაქტის, მოვლენის განსაზღვრა, რომლის დადგომის შემდეგ კონსტიტუციამ უნდა შეწყვიტოს მოქმედება.

მუდმივია კონსტიტუცია, რომელიც გათვალისწინებულია განუსაზღვრელი დროით მოქმედებისათვის. თუმცა, ეს არ ნიშნავს, რომ იგი სამუდამო მოქმედებისაა და არ შეიძლება მასში ცვლილებების ან დამატებების შეტანა. ასეთი კონსტიტუცია პრაქტიკულად არ არსებობს.

<!--

</Section>

-->

<!--

<Section>

<Description>

<Metadata name=”Title”> მოქნილი და მყარი კონსტიტუციები
</Metadata>

</Description>

-->

ცვლილებებისა და დამატებების შეტანის მიხედვით, განასხვავებენ მოქნილ და მყარ კონსტიტუციებს. მოქნილია კონსტიტუცია, რომელშიც ცვლილებებისა და დამატებების შეტანის ისეთივე წესია დადგენილი, როგორც ჩვეულებრივი კანონებისათვის, მაგალითად, გერმანიაში. მყარი კონსტიტუცია კი ითვალისწინებს ცვლილებებისა და დამატებების შეტანის რთულ მექანიზმს. მყარ კონსტიტუციათა რიგში ზოგჯერ ცალკე გამოყოფენ განსაკუთრებით მყარ კონსტიტუციებს. ამის მაგალითად შეი ძლება მოვიყვანოთ აშშ-ს კონსტიტუციის მე-5 მუხლი, რომლის მიხედვით, „თუკი თითოეული პალატის წევრთა ორი მესამედი ამას საჭიროდ ჩათვლის, კონგრესმა უნდა წარმოადგინოს წინადადებები ამ კონსტიტუციაში ცვლილებების შესატანად, ან მან ცალკეული შტატების საკანონმდებლო დაწესებულებების ორი მესამედის მოთხოვნით უნდა მოიწვიოს კონვენტი შესწორებათა განსახილველად, რომლებსაც, ორივე შემთხვევაში, არსებითად ძალა ექნება და განიხილება ამ კონსტიტუციის ნაწილად, როდესაც ისინი რატიფიცირებული იქნება ცალკეული შტატების საკანონმდებლო დაწესებულებების სამი მეოთხედის მიერ, ან კონვენტზე შეკრებილთა სამი მეოთხედის მიერ...“
რაც შეეხება საქართველოს კონსტიტუციას, მასში ცვლილებების შეტანის რთული წესია დადგენილი.

	საქართველოს
კონსტიტუცია

მუხლი 102
	კონსტიტუციის ზოგადი ან ნაწილობრივი გადასინჯვის
კანონპროექტის შეტანის უფლება აქვთ: ა)პრეზიდენტს;
პარლამენტის სრული შემადგენლობის ნახევარზე მეტს; არა
ნაკლებ 200.000 ამომრჩეველს. პარლამენტში წარდგენილი
კანონპროექტი უნდა გამოქვეყნდეს საყოველთაოსახალხო
განხილვისათვის. პარლამენტში კანონპროექტის განხილვა
იწყება მისი გამოქვეყნებიდან ერთი თვის შემდეგ.
კანონპროექტი მიღებულად ჩაითვლება, თუ მას მხარს
დაუჭერს საქართველოს პარლამენტის სრული
შემადგენლობის სულ ცოტა ორი მესამედი.


<!--

</Section>

-->

<!--

<Section>

<Description>

<Metadata name=”Title”> იურიდიული და ფაქტობრივი კონსტიტუციები
</Metadata>

</Description>

-->


საზოგადოებრივ ურთიერთობებთან შესაბამისობის თვალსაზრისით, შეიძლება გამოიყოს იურიდიული და ფაქტობრივი კონსტიტუციები. ფაქტობრივი კონსტიტუცია იმ რეალური საზოგადოებრივი ურთიერთობების ერთობლიობაა, რომელიც მოცემულ მომენტში ქმნის ქვეყნის სახელმწიფოებრივი და საზოგადოებრივი წყობის საფუძვლებს. იურიდიული კონსტიტუცია კი საზოგადოების რეალური საფუძვლის იურიდიული გაფორმებაა, ე.ი. იურიდიული კონსტიტუცია, იმ სამართლებრივ ნორმათა სისტემაა, რომელსაც უმაღლესი იურიდიული ძალა აქვს. ფაქტობრივ და იურიდიულ კონსტიტუციათა შორის მაქსიმალური თანაფარდობა უნდა არსებობდეს, წინააღმდეგ შემთხვევაში, იურიდიული კონსტიტუცია მოკლებული იქნებოდა სოციალურ საფუძველს და პრაქტიკულად, ვერ მოახერხებდა საზოგადოებრივ ურთიერთობათა რეგულირებას. ამ დროს კონსტიტუცია ფარატინა ქაღალდი იქნებოდა და არა ქვეყნის ძირითადი კანონი. მისი მიღების წესის მიხედვით განასხვავებენ ხელისუფლების უმაღლესი წარმომადგენლობითი ორგანოების მიერ და რეფერენდუმის გზით მიღებულ კონსტიტუციებს. ამავე ნიშნის მიხედვით, გამოყ ოფენ ოქტროირებულ ანუ ნაბოძებ კონსტიტუციებს. მიუთითებენ ორი სახის ოქტროირებაზე, საშინაო –როცა საკუთარი მონარქი საკუთარ ხალხს ჩუქნის კონსტიტუციას და საგარეო – ყოფილი მეტროპოლია ყოფილ კოლონიას უტოვებს კონსტიტუციას.
ჩამოთვლილი კლასიფიკაცია პირობითი ხასიათისაა და თანაც არა ამომწურავი. მაგალითად, ლიტერატურაში მოიხსენიებენ მონარქიულ და რესპუბლიკურ კონსტიტუციებს, მმართველობის ფორმის მიხედვით, დემოკრატიულ, ავტორიტარულ და ტოტალიტარულ კონსტიტუციებს, პოლიტიკური რეჟიმის მიხედვით, ფედერაციულს და უნიტარულს – ტერიტორიულსახელმწიფოებრივი მოწყობის ფორმის მიხედვით და ა.შ.

<!--

</Section>

-->

<!--

</Section>

-->

<!--

<Section>

<Description>

<Metadata name=”Title”> თავი 5 კონსტიტუციონალიზმის ტრადიციები საქართველოში
</Metadata>

</Description>

-->

საქართველოს კონსტიტუციონალიზმის ტრადიციებზე საუბრისას აუცილებლად უნდა გავითვალისწინოთ ის, რომ ჩვენი ქვეყნის მთელი ისტორია არსებითად დამოუკიდებლობის მოპოვების ან მისი შენარჩუნებისათვის ბრძოლის ისტორიაა. როცა თვალს ვადევნებთ ამ ისტორიას, ჩანს, რომ ქართველი ერის მდიდარ და მშფოთვარე წარსულში განსაკუთრებული მნიშვნელობა ენიჭება ეროვნული, სამართლებრივი და სახელმწიფოებრივი მშენებლობის საკითხებს. ამასთან, მხოლოდ დავითისა და თამარის დროს თუ მოიცალეს ქართული სახელმწიფოს შემოქმედებითი აღმშენებლობისათვის. მანამდელი და მათი შემდგომი პერიოდები არსებითად ქართული სახელმწიფოებრიობის, ქართველი ერის სახელმწიფოებრივი და ეროვნული გადარჩენის საქმეს ხმარდებოდა.
XVIII საუკუნის მეორე ნახევარში ეკონომიკურ და პოლიტიკურ განსაცდელში მყოფმა საქართველომ გააკეთა პოლიტიკური არჩევანი რუსეთთან კავშირის სახით, რაც 1783 წელს გეორგიევსკის ტრაქტატის სახელით ცნობილი ხელშეკრულებით გაფორმდა. ამ დოკუმენტით, საშინაო ავტონომიის შენარჩუნების პირობით უარი იყო ნათქვამი დამოუკიდებელი საგარეო პოლიტიკის წარმოებაზე, რაც შემდგომში ქართული სახელმწიფოებრიობისათვის საბედისწერო აღმოჩნდა. 1801 წლიდან ქართლკახეთის სამეფოთი დაწყებული, XIX საუკუნის შუა ხანებში დანარჩენი პოლიტიკური ერთეულების შემოერთებით რუსეთმა დაასრულა ქართული სახელმწიფოებრიობის მოშლა.
ქართველი ხალხის ეროვნული და სახელმწიფოებრივი შეგნება ერთი წუთითაც არ შეგუებია ამ ფაქტს. ამ პერიოდიდან ისევ დაიწყო ეროვნულგანმათავისუფლებელი ბრძოლის ახალი ეტაპი.

სწორედ ამ ბედუკუღმართობათა გამო, რაოდენ სამწუხაროც არ უნდა იყოს, მაღალი სახელმწიფოებრივი და სამართლებრივი კულტურის მქონე საქართველოში კონსტიტუციონალიზმის ისტორიის ათვლა XX საუკუნის პირველ ნახევარს უკავშირდება და აქ ყოველთვის მხედველობაში გვაქვს 1921 წლის 21 თებერვლის კონსტიტუცია.

როცა საქართველოს კონსტიტუციონალიზმის ტრადიციებზე, მის ისტორიაზე ვსაუბრობთ, ჩვენი აზრით, აუცილებელია რამდენიმე საუკუნით უკან დავიხიოთ და თანამედროვე გაგებით კონსტიტუციონალიზმზე, მის ისტორიაზე საუბართან ერთად, ვილაპარაკოთ კონსტიტუციური აზროვნების ისტორიაზეც, რაც სპეციალური კვლევის საგანს წარმოადგენს.

კონსტიტუციონალიზმის მსოფლიო ისტორიაზე საუბრისას, მხედველობაში აქვთ არა მარტო კონსტიტუციის თანამედროვე გაგების აქტები, არამედ რომის იმპერატორის მიერ გამოცემული აქტები, თუ არისტოტელეს შეხედულებები სახელმწიფოს ძირითადი და არაძირითადი კანონების შესახებ, ანდა 507 წლის კლისთენეს კონსტიტუცია და ა.შ.

მსგავს ჭრილში განხილულ უნდა იქნას საქართველოს კონსტიტუციური ტრადიციებიც, კონსტიტუციონალიზმის ისტორია, აზროვნების ის წესი, რომელიც ოდითგანვე სახელმწიფო ხელისუფლების (ფართო გაგებით) განხორციელებაში, მის საკანონმდებლო რეგლამენტაციასა და რეგულირებაში გამოიხატებოდა.

ამ თვალსაზრისით, საჭიროდ მიგვაჩნია ერთმანეთისაგან გავმიჯნოთ დღეისათვის აღიარებული საქართველოს კონსტიტუციონალიზმის ისტორია და კონსტიტუციური აზროვნების ისტორია, უზოგადესად წარმოვიდგინოთ ის, რაც სამართლის ისტორიკოსთა კვლევის საგანია.

<!--

<Section>

<Description>

<Metadata name=”Title”> ქართული კონსტიტუციური აზროვნების ისტორია
</Metadata>

</Description>

-->


საქართველოში კონსტიტუციური აზროვნების შესახებ მსჯელობა, ჩვენი აზრით, მიზანშეწონილია საქართველოს ერთ სახელმწიფოდ გაერთიანების დროიდან დავიწყოთ. ეს მხოლოდ იმიტომ, რომ ერთ სახელმწიფოდ გაერთიანებამდე პატარა სახელმწიფოებრივი ერთეულების საზოგადოებრივი და სახელმწიფოებრივი წესწყობილების, მათი მართვა-გამგეობის ფორმების შესახებ, მართალია, მდიდარ მასალას იძლევა საეკლესიო თუ საერო ხელისუფლებისაგან გამოცემული სიგელ-გუჯრები, დოკუმენტები, აქტები, ბოძების სიგელები და სხვა, მაგრამ კონსტიტუციური მნიშვნელობის სახელმწიფო სამართლებრივი დარგის რაიმე ნორმატიული მასალა არ შემონახულა.
საქართველოს სახელმწიფოებრივი გაერთიანების შემდეგ კი, ცხადია, შეიქმნა საერთო ქართული, ერთიანი სახელმწიფო წყობილება, ჩამოყალიბდა შესაბამისი სახელმწიფო მექანიზმი. ყველაფერი ეს მოითხოვდა შესაბამის საკანონმდებლო რეგლამენტაციას, რასაც, როგორც ჩანს, ქართუ ლი სახელმწიფოებრივი და სამართლებრივი აზროვნება კარგად ართმევდა თავს. ამის ნათელი დასტურია ჩვენს ხელთ არსებული წერილობითი ძეგლები.

უმნიშვნელოვანესი სამართლებრივი წყაროა „ხელმწიფის კარის გარიგება“. მასში განსაზღვრულია სახელმწიფო მოხელეთა უფლებამოვალეობები, აღწერილია სამეფო კარის დარბაზობისა და ვაზირობის წესი, ყოველივე ამის გამო, მას სახელმწიფო სამართლებრივ ძეგლად მიიჩნევენ [1. 73].

 „ხელმწიფის კარის გარიგების“ კონსტიტუციურ მნიშვნელობაზე მიუთითებს მისი შინაარსი, რომელშიც ასახულია გაერთიანებული ფეოდალური საქართველოს სახელმწიფოებრივი წყობილება. მისი თხრობის ხასიათი ნათლად გამოხატავს მეფის ძლიერი ხელისუფლების იდეოლოგიას. გარიგებაში მოცემულია ცენტრალური ხელისუფლების დახასიათება, სასახლის კარის ეტიკეტი და ა.შ. გარიგების ჩვენამდე მოღწეული ტექსტი XIV საუკუნეს განეკუთვნება. ექვთიმე თაყაიშვილმა „ხელმწიფის კარის გარიგება“ გიორგი ბრწყინვალის მეფობის (1314-1346) პერიოდით დაათარიღა. ტექსტი, მართალია, ერთობ დაზიანებულია, მაგრამ მაინც შესაძლებელია ერთიანი საქართველოს სახელმწიფო წყობილებაზე წარმოდგენის შექმნა. ამასთან, მისი ანალიზი გვიჩვენებს, რომ იგი არ უნდა ყოფილიყო მსგავსი მიმართულების პირველი და ერთადერთი ნაწარმოები. ეს კარგად ჩანს თვით ძეგლის თხრობის სტილში. მასში ავტორი ხშირად გამოთქვამს საკუთარ აზრს და პოლემიკას მართავს მსგავსი ნაშრომების ავტორებთან. აღნიშნულის გამო ივ. სურგულაძე მიუთითებდა: „ის ფაქტი, რომ სახელმწიფოებრივი წყობილების საკითხებზე ამგვარი ხასიათის ნაშრომები იწერებოდა, თავისთავად... მაჩვენებელია, რომ იურიდიული აზროვნება მაშინდელ საქართველოში მაღალ დონეზე მდგარა“ [2. 66].
საკითხის შესწავლისას, საყურადღებო წყაროა „წესი და განგებაი მეფეთა კურთხევისა“. მასში განსაზღვრულია მეფის ხელისუფლების, სახელმწიფო აპარატის სამეფო დარბაზობის ფუნქციონირების წესი, ე.ი. იგი ახდენს შესაბამისი სახელმწიფო სამართლებრივი ინსტიტუტების სახელმწიფო ორგანოებისა და თანამდებობის პირების უფლებამოვალეობათა რეგლამენტაციას.

არ შეიძლება საგანგებოდ არ შევეხოთ თამარის ეპოქაში სამოღვაწეო ასპარეზზე ყუთლუ-არსლანის დასის გამოსვლას. ეს საკითხი მეტად მნიშვნელოვანია შუა საუკუნეების საქართველოს საზოგადოებრივ და პოლიტიკური ვითარების შესწავლისათვის. ამასთან, მეტად სადაოა ისტორიულ მეცნიერებაში. ავტორთა ერთი ჯგუფის თვალსაზრისით, რომელიც ივ. ჯავახიშვილიდან მომდინარეობს, ყუთლუ-არსლანის დასის გამოსვლა გააზრებულია როგორც პარლამენტური მოძრაობა და დასის მოთხოვნები აღქმულია ხელისუფლების განაწილების მოთხოვნად [3. 186]. ავტორთა მეორე ჯგუფი საწინააღმდეგო შეხედულებისაა. მაგალითად, მკვლევარი ილ. ანთელავა თვლის, რომ: „შესაბამისი წყაროების ტექსტებიდან პირველი ჯგუფის ავტორთა მოსაზრებები არ დასტურდება“ [4. 197]. ძალზედ საყურადღებო და ორიგინალურ მოსაზრებას ავითარებს პ. რატიანი, რომელმაც აღნიშნული მოძრაობის შედეგი წარმოიდგინა, როგორც წოდებრივწარმომადგენლობითი მონარქიის ჩამოყალიბება საქართველოში და პარალელი გაავლო XIII საუკუნის ინგლისის პოლიტიკურ მოვლენებთან [5. 94].
მიუხედავად აზრთა სხვადასხვაობისა, თავად ის ფაქტი, რომ ამ პერიოდისათვის არსებობდა ყუთლუ-არსლანის დასის პროგრამა, რომელიც აღნიშნული საკითხების საკანონმდებლო რეგულირებას მოითხოვდა, მიუთითებს მაღალ სახელმწიფო-სამართლებრივ აზროვნებასა და კულტურაზე.

თუ „ხელმწიფის კარის გარიგება“ ოფიციალური ორგანოს კანონშემოქმედების შედეგი არ არის, ამ მხრივ ოფიციალურ ნორმატიულ აქტს წარმოადგენს XVII საუკუნის პირველ ნახევარში, ვახტანგ VI მიერ შედგენილი „დასტურლამალი“. ამ აქტის საშუალებით, ხდებოდა სახელმწიფო ხელისუფლების განხორციელების სფეროში აღმოცენებული ურთიერთობების რეგულირება. „დასტურლამალი“-ს ტექსტი საშუალებას იძლევა ვიფიქროთ, რომ ჯერ კიდევ დავითისა და თამარის დროს და უფრო ადრეც არსებობდა ცალკეული ხასიათის სახელმწიფო სამართლებრივი აქტები.

„დასტურლამალი“ მხოლოდ სახელმწიფოს მართვა-გამგეობასთან დაკავშირებულ საკითხებს არეგულირებს. ამით კარგად ჩანს მისი ძირითადი, კონსტიტუციური მნიშვნელობა, რის დასტურადაც შეიძლება მოვიყვანოთ ივანე ჯავახიშვილის სიტყვები: „დასტურლამალი“-ს შექმნით ვახტანგ VI მართლმსაჯულება და მართვა-გამგეობა კვლავ ერთმანეთისაგან განსაზღვრა და სახელმწიფო სამართალსაც „დასტურლამალი“-ს შექმნით მტკიცე საფუძველი დაუდო: „ამიერითგან სახელმწიფო მართვა-გამგეობის გარკვეული წესი იყო დამყარებული და მისი რყევა და დარღვევა ასე იოლი აღარ იქნებოდა“ [1. 66]. ძეგლში აღწერილია სასახლის ეტიკეტი, სასახლის მოხელეების ფუნქციები, აუდიენციები, სასამართლო ხელისუფლების დახასიათება და სხვა.
ამავე პერიოდის კონსტიტუციური აზროვნების შესანიშნავი ნიმუშია ტახტის მემკვიდრის, დავითის, მიერ შედგენილი კანონები, რომელთაგან ზოგიერთი სახელმწიფოს მართვა-გამგეობის საკითხებს შეეხება.

სამწუხაროდ, რუსული მმართველობის დამკვიდრებამ და ასევე ქართული სახელმწიფოებრიობის მოშლამ გამორიცხა ამ აქტების პრაქტიკულად მიღება და მათი მოქმედების რაიმე შესაძლებლობა.

კონსტიტუციონალიზმის განვითარებაში კრიზისის დაწყების დროს, შესანიშნავი ფურცელია 1832 წლის შეთქმულთა მოღვაწეობა. სამწუხაროდ, შეთქმულთა მიერ შედგენილი რაიმე ოფიციალური დოკუმენტი არ გადარჩენილა. მათი სახელმწიფოებრივი იდეების შესახებ ინფორმაციის მიღება შესაძლებელია მათი დაკითხვის ოქმებიდან. როგორც შეთქმულთა საგამოძიებო მასალებიდან ირკვევა, 1832 წელს მათ მჭიდრო იდეური კავშირი ჰქონდათ დეკაბრისტებთან, ხოლო ამ უკანასკნელთა მიზანს, როგორც ცნობილია, რუსეთში ბატონყმობის გაუქმება და კონსტიტუციური მმართველობის დამყარება წარმოადგენდა.
შეთქმულთა დაკითხვის ოქმებიდან ჩანს, რომ მათ ერთ ნაწილს განზრახული ჰქონია კონსტიტუციური მონარქიის შექმნა. ერთ-ერთი მონაწილის, ტარასი ალექსიშვილის, ჩვენებაში მოყვანილია ზაალ ერისთავის პასუხის ციტირება, რომ „...საკუთარი მეფეც გვეჯდება და პარლამენტიც გვექნება და ყველანი იმას დაემორჩილებიანო“ [6. 22]. სხვა მსგავსი მაგალითების მოხმობაც შეიძლება, მაგრამ, ვფიქრობთ, მათი კონსტიტუციური შეხედულებებისა და იმ დროისათვის მოწინავე სახელმწიფო სამართლებრივი კულტურის შესახებ თქმულითაც ნათელი სურათი იქმნება. მით უფრო, დასანანია, რომ ამ იდეებმა, რაიმე დოკუმენტის სახით ჩამოყალიბებულმა, ჩვენამდე ვერ მოაღწია.
ამ თვალსაზრისით, საკმაოდ საინტერესოა სამოციანელთა და მათი შემდგომი მოღვაწეების საქმიანობა, რაც ფართოდ არის ასახული როგორც ისტორიულ, ისე იურიდიულ ლიტერატურაში.

იურიდიულ ლიტერატურაში მრავალგზის არის მითითებული, რომ 1921 წლის 21 თებერვლის კონსტიტუცია საქართველოს კონსტიტუციონალიზმის თავფურცელია, რომ მანამდე ჩვენს ქვეყანას კონსტიტუცია, როგორც ერთიანი საკანონმდებლო აქტი, კონსტიტუციის თანამედროვე იურიდიული მნიშვნელობით, არ ჰქონია.

1917 წლის თებერვალ-მარტის ცნობილი მოვლენების შემდეგ, რუსეთის იმპერიაში შეიქმნა ეროვნული მოძრაობის აღმავლობის პირობები. საუკუნეების მანძილზე სახელმწიფოებრიობის აღდგენის დაუშრეტელი სურვილის მქონე ქართველ ხალხს ეს მომენტი ყურადღების მიღმა არ დარჩენია. 1918 წლის 26 მაისს საქართველოს ეროვნულმა საბჭომ მიიღო დამოუკიდებლობის დეკლარაცია და გამოაქვეყნა დამოუკიდებლობის აქტი. აღსდგა საქართველოს სახელმწიფოებრივი დამოუკიდებლობა. შეცვლილმა საზოგადოებრივ-პოლიტიკურმა ვითარებამ და დამოუკიდებელმა სახელმწიფოებრივმა აღმშენებლობამ დღის წესრიგში დააყენა ქვეყნის ძირითადი კანონის – კონსტიტუციის შემუშავებისა და მიღების აუცილებლობა.
1918 წლის 11 ივლისს შეიქმნა საკონსტიტუციო კომისია პ. საყვარელიძის თავმჯდომარეობით. ცოტა მოგვიანებით, 1918 წლის 12 მარტს, არჩეულ იქნა დამფუძნებელი კრება, რომელმაც მიიღო გადაწყვეტილება გაზრდილიყო კომისიის შემადგენლობა. კომისიის შემადგენლობაში შედიოდნენ: პ. საყვარელიძე, გ. გვაზავა, კ. კიკნაძე, ივ. კვესაშვილი, იგ. გომართელი, გრ. ყიფშიძე, ექვ. თაყაიშვილი, ვ. ყიფიანი, ივ. კარიჭაშვილი. საკონსტიტუციო კომისიამ მოკლე დროში საკმაო მოცულობითი სამუშაო ჩაატარა და თითქმის წლისთავზე კონსტიტუციის პროექტი მზად იყო. 1921 წლის 21 იანვარს დამფუძნებელი კრება შეუდგა კონსტიტუციის პროექტის განხილვას. საქართველოს ცხოვრებაში ეს უმნიშვნელოვანესი ეროვნული, სახელმწიფოებრივი და ისტორიული ფაქტი მეტად ტრაგიკული მოვლენების ფონზე მიმდინარეობდა. მოახლოვებული წითელი ბოლშევიკური საფრთხის გამო, დამფუძნებელმა კრებამ ვერ მოასწრო კონსტიტუციის სრული და საფუძვლიანი განხილვა და იძულებული გახდა 1921 წლის 21 თებერვალს ნაჩქარევად დაემტკიცებინა წარმოდგენილი პროექტი. სულ მალე ბოლშევიკური საფრთხე მწარე რეალობად იქცა. საბჭოთა რუსეთის ჯარები შეიჭრნენ საქართველოს დემოკრატიული რესპუბლიკის ტერიტორიაზე, რასაც მოჰყვა 1920 წლის 7 მაისის ხელშეკრულების მოქმედების შეწყვეტა. განვითარებულმა მოვლენებმა განაპირობა რუსეთსაქართველოს ომის დაწყება, რაც საბოლოოდ საქართველოს დემოკრატიული რესპუბლიკის დამარცხებითა და საბჭოთა სისტემის ძალდატანებითი ექსპორტით დამთავრდა. 1921 წლის 17 მარტს დამფუძნებელმა კრებამ ბოლო სხდომაზე, ბათუმიდან გასვლის წინ რამდენიმე საათით ადრე, მიიღო დადგენილება 1921 წლის კონსტიტუციის მოქმედების დროებით შეჩერების შესახებ.
1921 წლის კონსტიტუციაზე ყურადღების გამახვილება, მისი დახასიათება აუცილებელია იმდენად, რამდენადაც უდიდესია ამ აქტის მნიშვნელობა, როგორც მრავალი ათეული წლის მანძილზე სახელმწიფოებრიობის აღდგენისა და დამოუკიდებლობისათვის ბრძოლის სამართლებრივი საფუძვლისა. მით უფრო, აუცილებელია დღეს მისი გააზრება, რადგანაც 1995 წლის 24 აგვისტოს კონსტიტუციის პრეამბულაში აღნიშნულია, რომ „ეყრდნობიან რა ქართველი ერის მრავალსაუკუნოვანი სახელმწიფოებრიობის ტრადიციებსა და საქართველოს 1921 წლის კონსტიტუციის ძირითად პრინციპებს, საქვეყნოდ აცხადებენ ამ კონსტიტუციას“.

1921 წლის 21 თებერვლის კონსტიტუცია შედგება 149 მუხლისა და 17 თავისაგან.

კონსტიტუციამ საქართველოს სახელმწიფოს პოლიტიკური წყობილების ფორმად აღიარა დემოკრატიული რესპუბლიკა და იგი მუდმივ, უცვლელ ფორმად გამოაცხადა. საქართველო გამოცხადდა თავისუფალ, დამოუკიდებელ და განუყოფელ სახელმწიფოდ.

1921 წლის კონსტიტუციის, როგორც დემოკრატიული აქტის, ერთ–ერთ საუკეთესო მახასიათებელს წარმოადგენს მისი მე-3 თავი, რომელმაც მოახდინა საქართველოს მოქალაქეობის, ადამიანისა და მოქალაქის უფლებათა რეგლამენტაცია. კონსტიტუციამ დაუშვებლად მიიჩნია ორმოქალაქეობა. მოქალაქეთა სამართლებრივი სტატუსი ეფუძნებოდა თანასწორობის პრინციპს. აიკრძალა ყოველგვარი წოდებრივი განსხვავებისა და ხარისხის მინიჭება, გარდა აკადემიურისა.

ურთულესი საშინაო თუ საგარეო მდგომარეობის მიუხედავად, კონსტიტუციამ გააუქმა სიკვდილით დასჯა და აღიარა პიროვნების ხელშეუხებლობა.

კონსტიტუციაში წარმოდგენილი იყო პოლიტიკური უფლებებისა და თავისუფლებების ფართო სპექტრი. ცალკე თავად გამოიყო ადამიანის სოციალურ-ეკონომიკური უფლებები და თავისუფლებები. მაგალითად, დაწყებითი განათლება საყოველთაოდ, უსასყიდლოდ და სავალდებულოდ გამოცხადდა.

სახელმწიფო კისრულობდა ვალდებულებას უღარიბესი ოჯახების შვილებისათვის აღმოეჩინა დახმარება საზრდოს, ტანსაცმლისა და სასწავლო ნივთების უფასო გადაცემით.

კონსტიტუციაში პირდაპირ არ ყოფილა აღიარებული ხელისუფლების განაწილების პრინციპი, მაგრამ კონსტიტუციით განსაზღვრული ხელისუფლების ორგანიზაცია მოწმობს, რომ იგი აღიარებს და ეყრდნობა სწორედ ხელისუფლების დანაწილების თეორიას.

ქვეყნის უმაღლეს წარმომადგენლობით ორგანოდ აღიარებული იყო პარლამენტი, რომელიც აირჩეოდა პროპორციული საარჩევნო სისტემით საყოველთაო, თანასწორი, პირდაპირი საარჩევნო უფლების საფუძველზე, ფარული კენჭისყრით, სამი წლის ვადით.

აღმასრულებელი ხელისუფლების უმაღლეს ორგანოს წარმოადგენდა მთავრობა. მთავრობის თავმჯდომარეს ირჩევდა პარლამენტი. მთავრობის თავმჯდომარის უფლებამოსილების ვადა განისაზღვრებოდა ერთი წლით. ერთი და იგივე პირის არჩევა მთავრობის თავმჯდომარის თანამდებობაზე შესაძლებელი იყო მხოლოდ ორჯერ.

სასამართლო ხელისუფლების უმაღლეს ორგანოს წარმოადგენდა სენატი, რომელსაც ირჩევდა პარლამენტი. კონსტიტუცია ადგენდა მართლმსაჯულების განხორციელების დემოკრატიულ პრინციპებს.
შესაბამისად, გამოცხადდა:

· სასამართლოს დამოუკიდებლობა და მოსამართლეთა მხოლოდ კანონისადმი მორჩილება;

· მოსამართლეთა არჩევითობა;

· სასამართლოში საქმის განხილვის საჯაროობა;

· განხილვაში ნაფიც მსაჯულთა მონაწილეობა და სხვა.

კონსტიტუციამ განსაზღვრა ქვეყნის ტერიტორიულ-სახელმწიფოებრივი მოწყობა, რომლის ფარგლებში დააწესა შემდეგი ავტონომიური ერთეულების არსებობა: სოხუმის ოლქი, სამუსლიმანო საქართველო ანუ ბათუმის მხარე, ზაქათალას ოლქი. ამ ავტონომიურ ერთეულებს ადგილობრივი მნიშვნელობის საქმეებში მინიჭებული ჰქონდათ ფართო თვითმმართველობის უფლება.

1921 წლის კონსტიტუციაში ცალკე თავები ეთმობოდა სახელმწიფო ფინანსებს, სახელმწიფო კონტროლს, სახელმწიფო თავდაცვას, ადგილობრივ თვითმმართველობას, ეროვნულ უმცირესობათა უფლებებს, სახელმწიფო მოხელეებს, სახელმწიფოსა და ეკლესიას და სხვა.

კონსტიტუციის ბოლო თავში განსაზღვრული იყო მისი გადასინჯვის, კონსტიტუციაში ცვლილებებისა და დამატებების შეტანის წესი. ამ წესის მიხედვით, იგი შეიძლება მივაკუთვნოთ რთულ კონსტიტუციათა რიგს. კონსტიტუციის გადასინჯვის უფლების მქონე სუბიექტებს წარმოადგენდა პარლამენტი, მის წევრთა არა ნაკლებ ნახევრის სახით და 50.000 ამომრჩეველი. კონსტიტუციის ზოგადი ან ნაწილობრივი გადასინჯვის შესახებ წინადადება პარლამენტის დღის წესრიგში არ შეიძლება დასმულიყო მისი შეტანიდან არა უადრეს 6 თვისა.

მთლიანი ან ნაწილობრივი გადასინჯვის პროექტი მიღებულად ითვლებოდა, თუ მას მხარს დაუჭერდა პარლამენტის საერთო რაოდენობის ორი მესამედი.

მიუხედავად იმისა, რომ დამოუკიდებელი საქართველოს პირველი, 1921 წლის 21 თებერვლის კონსტიტუცია როგორც ფორმით, ისე შინაარსით სრულად პასუხობდა დროის შესაბამის დემოკრატიულ მოთხოვნებს, პარაგრაფის დასაწყისში აღნიშნულ გარემოებათა გამო მისი მოქმედება უკიდურესად ხანმოკლე აღმოჩნდა. 1921 წლის კონსტიტუციის მოქმედება აღსდგა 1992 წლის 21 თებერვლის საქართველოს რესპუბლიკის სამხედრო საბჭოს დეკლარაციის საფუძველზე, მაგრამ ამ პერიოდისათვის 1921 წლის კონსტიტუციის მთელი რიგი ნორმები და ინსტიტუტები თანამედროვეობისათვის შეუფერებელი აღმოჩნდა და მან პრაქტიკულად ვერ მოახერხა ქვეყნის საზოგადოებრივი წესწყობილებისა და პოლიტიკის საფუძვლების რეგულირება.

1921 წელს, გარე ძალის უხეში ჩარევის შედეგად, შეწყდა საქართველოს დამოუკიდებელი სახელმწიფოებრივი აღმშენებლობა. ბოლშევიკური რუსეთის მიერ 1921 წლის 25 თებერვალს საქართველოს წინააღმდეგ განხორციელებულმა სამხედრო ოკუპაციამ და საბჭოთა ხელისუფლების ძალადობრივმა ექსპორტმა სათავე დაუდო საქართველოს სოციალისტური რესპუბლიკის შექმნას.

შეცვლილმა საზოგადოებრივმა წესწყობილებამ, ახალი პოლიტიკური ძალის – საქართველოს რევოლუციური კომიტეტის მიერ ძალაუფლების ხელში აღებამ, დღის წესრიგში დააყენა საზოგადოების შეცვლილი პირობების საკანონმდებლო რეგლამენტაცია. დაისვა საკითხი კონსტიტუციის შემუშავებისა და მიღების შესახებ.

საქართველოს საბჭოების პირველმა ყრილობამ, 1922 წლის 2 მარტს, საქართველოში საბჭოთა ხელისუფლების დამყარების ერთი კვირის თავზე, მიიღო საქართველოს რიგით პირველი საბჭოთა კონსტიტუცია, რომელიც შედგებოდა 23 თავისა და 134 მუხლისაგან.

1922 წლის კონსტიტუციამ განამტკიცა პროლეტარიატის დიქტატურის დამყარება და მთელი ძალაუფლების გადასვლა საბჭოების ხელში. 1922 წლის კონსტიტუციის შესაბამისად, გაუქმდა რევოლუციური კომიტეტები და ხელისუფლების ორგანიზაციის კონსტიტუციური საფუძვლების მიხედვით ჩამოყალიბდა სახელმწიფო ორგანოთა ახალი სისტემა.

საქართველოს საბჭოთა სოციალისტური რესპუბლიკის ხელისუფლების უმაღლეს ორგანოს წარმოადგენდა სრულიად საქართველოს საბჭოების ყრილობა. ყრილობათა შორის პერიოდში ხელისუფლებას განახორციელებდა ყრილობის მიერ არჩეული ცენტრალური აღმასრულებელი კომიტეტი (ცაკ). ცაკ-ის სესიათა შორის ხელისუფლებას განაგებდა ცაკ-ის პრეზიდიუმი, რომელიც აირჩეოდა ცენტრალური აღმასრულებელი კომიტეტის სესიის მიერ.

მმართველობის უმაღლეს ორგანოს – მთავრობას წარმოადგენდა საქართველოს საბჭოთა სოციალისტური რესპუბლიკის სახალხო კომისართა საბჭო (სახკომსაბჭო), რომელსაც ცენტრალური კომიტეტი ქმნიდა. რაც შეეხება ადგილებზე ხელისუფლების ორგანიზაციას, ადგილობრივ ორგანოებს წარმოადგენდა მუშათა, გლეხთა და წითელარმიელთა დეპუტატების საბჭოები და შესაბამისი აღმასრულებელი კომიტეტები.

კონსტიტუციამ გააუქმა კერძო საკუთრება როგორც მიწაზე, ისე კერძო სახის ყველა მსხვილ წარმოებასა და საწარმოო საშუალებებზე.

კონსტიტუციის თანახმად, ხელისუფლების ორგანიზაცია ემყარებოდა დემოკრატიული ცენტრალიზმის პრინცი პს. ამასთანავე, კონსტიტუციამ აღიარა ერთიანი სახალხო სასამართლო, ერთი მუდმივი მოსამართლისა და ორი ან ექვსი სახალხო მსაჯულის შემადგენლობით.

1922 წლის კონსტიტუციის 102-ე მუხლით, შეიზღუდა საყოველთაო საარჩევნო უფლება. კონსტიტუციამ როგორც აქტიური, ისე პასიური საარჩევნო უფლება წაართვა მოქალაქეთა შემდეგ კატეგორიებს:
1. პირებს, რომლებიც იყენებდნენ დაქირავებულ შრომას მოგების მიღების მიზნით;
2. პირებს, რომლებიც ცხოვრობდნენ არასაკუთარი შრომის შემოსავლით;
3. კერძო ვაჭრებს, შუამავლებსა და კომერციულ შუამავლებს;
4. ბერ-მონაზვნებსა და რელიგიური კულტის სასულიერო პირებს;
5. ყოფილი პოლიციისა და მენშევიკური მთავრობის შინაგან საქმეთა სამინის ტროსთან არსებულ საგანგებო რაზმის მოსამსახურეებსა და აგენტებს;
6. პირებს, რომლებიც დადგენილი წესით ცნობილი იყვნენ სულით ავადმყოფებად და გონებადაქვეითებულებად, აგრეთვე მზრუნველობის ქვეშ მყოფთ;
7. პირებს, რომლებიც მსჯავრდებული იყვნენ კანონიერ ძალაში შესული სისხლის სამართლის განაჩენით, ანგარებისა და სხვა დამამცირებელი დანაშაულობებისათვის.

კონსტიტუცია ფორმალურად აღიარებდა ადამიანის უფლებებსა და თავისუფლებებს.

საბჭოთა საქართველოს შემდგომი კონსტიტუციური ცხოვრება დაკავშირებულია ახალი სახელმწიფოებრივი ფორმების ჩამოყალიბებასთან. კერძოდ, 1922 წლის 13 დეკემბერს შეიქმნა ამიერკავკასიის საბჭოთა ფედერაციული სოციალისტური რესპუბლიკა (სფსრ), რომელმაც შეიმუშავა და მიიღო ამიერკავკასიის ფედერაციის კონსტიტუცია. 1922 წლის 30 დეკემბერს შეიქმნა სსრ კავშირი, რომლის შემადგენლობაში შედიოდნენ რსფსრ, უკრაინის სსრ, ბელორუსიის სსრ, ამიერკავკასიის სფსრ.

ახალი საკავშირო სახელმწიფოს შექმნამ დღის წესრიგში დააყენა კონსტიტუციის მიღების საკითხი. 1924 წლის 31 იანვარს, საბჭოების საკავშირო მეორე ყრილობამ დაამტკიცა სსრ კავშირის კონსტიტუცია.

საქართველო საბჭოთა კავშირში შედიოდა ამიერკავკასიის საბჭოთა ფედერაციული სოციალისტური რესპუბლიკის მეშვეობით, რომლის შემადგენლობაშიც იმყოფებოდა 1922 წლის დეკემბრიდან.

საბჭოთა კავშირის 1924 წლის კონსტიტუციის მე-5 მუხლისა და ამიერკავკასიის საბჭოთა ფედერაციული სოციალისტური რესპუბლიკის მეორე საბჭოთა კონსტიტუციის მე-4 მუხლის მოთხოვნათა შესაბამისად, საქართველო ვალდებული იყო თავისი კონსტიტუცია შესაბამისობაში მოეყვანა ა/კ სფსრ და სსრკ კონსტიტუციებთან. ამ მოთხოვნის შესაბამისად, 1927 წლის 4 აპრილს, საქართველოს საბჭოების IV ყრილობამ დაამტკიცა საქართველოს ახალი კონსტიტუცია. 1927 წლის კონსტიტუცია შედგებოდა 8 თავისა და 114 მუხლისაგან.

1927 წლის კონსტიტუციით დაფიქსირდა რეალური მდგომარეობა, რომლითაც შეიზღუდა საქართველოს სუვერენიტეტი საკავშირო სახელმწიფოს სასარგებლოდ. კერძოდ, ეს გარემოება გამოიხატა იმაში, რომ შეიცვალა სახელმწიფო ორგანოთა უფლებრივი მდგომარეობა. კონსტიტუციით, საქართველოს სახელმწიფო ორგანოთა გამგებლობას აღარ მიეკუთვნებოდა საგარეო, საზღვაო, თავდაცვისა და საგარეო ვაჭრობის საკითხები. ამასთან, კონსტიტუციამ უცვლელად დატოვა ხელისუფლებისა და მმართველობის უმაღლესი და ადგილობრივი ორგანოების სტრუქტურა.

კონსტიტუციურ სიახლეთა შორის განსაკუთრებით მნიშვნელოვანი იყო ახალი IV და V თავების დამატება, რომლებიც ავტონომიურ ერთეულებს შეეხებოდა. კერძოდ, აღნიშნულ თავში რეგულირებული იყო აჭარის სამართლებრივი სტატუსი, როგორც ავტონომიური რესპუბლიკისა; მეხუთე თავი ეთმობოდა აფხაზეთს, რომელიც განსაკუთრებული ხელშეკრულების ძალით შედიოდა საქართველოს რესპუბლიკის შემადგენლობაში, როგორც მოკავშირე საბჭოთა სოციალისტური რესპუბლიკა; კონსტიტუციით განისაზღვრა სამხრეთ ოსეთის ავტონომიური ოლქის სამართლებრივი სტატუსი.

1927 წლის კონსტიტუციით შემოღებულ იქნა „საპროკურორო ზედამხედველობა“, რომელიც ერთიან სახალხო სასამართლოსთან არსებობდა.

კონსტიტუცია არეგულირებდა პიროვნების უფლებრივ მდგომარეობას, საარჩევნო სისტემას, ეროვნულ პოლიტიკას, კონსტიტუციის ცვლილებების საკითხებს, ახლებურად განსაზღვრავდა ქვეყნის სოციალურ სტრუქტურას და ა.შ.

1927 წლის კონსტიტუცია შეცვალა საქართველოს რიგით მესამე, 1937 წლის საბჭოთა კონსტიტუციამ, რომელიც დაამტკიცა 1937 წლის 13 თებერვალს საქართველოს სსრ საბჭოების საგანგებო VIII ყრილობამ.

1937 წლის კონსტიტუცია, რომელიც 14 თავისა და 162 მუხლისაგან შედგებოდა, წარმოადგენდა საქართველოში სოციალისტური საზოგადოების მშენებლობის იურიდიულ ბაზას. ამ დანიშნულებით 1937 წლის კონსტიტუცია ოთხი ათეული წლის მანძილზე მოქმედებდა.

1937 წლის კონსტიტუციამ, რომელიც სსრკ 1936 წლის ე.წ. სტალინური კონსტიტუციის ბაზაზე იყო შექმნილი, არსებითად შეცვალა სახელმწიფო ორგანოთა სისტემა.

კონსტიტუციით, უმაღლეს ხელისუფლებას და ქვეყანაში ერთადერთ საკანონმდებლო ორგანოს წარმოადგენდა საქართველოს სსრ უმაღლესი საბჭო. იგი აირჩეოდა 4 წლის ვადით, რომელიც იკრიბებოდა სესიებზე. სესიას წელიწადში ორჯერ იწვევდა საქართველოს სსრ უმაღლესი საბჭოს პრეზიდიუმი. სესიებს შორის პერიოდში სახელმწიფო ხელისუფლებას განახორციელებდა უმაღლესი საბჭოს პრეზიდიუმი, რომელიც აირჩეოდა უმაღლესი საბჭოს მიერ შემდეგი შემადგენლობით: საქართველოს უმაღლესი საბჭოს პრეზიდიუმის თავმჯდომარე, თავმჯდომარის მოადგილე, პრეზიდიუმის მდივანი და პრეზიდიუმის 13 წევრი. უმაღლესი საბჭოს პრეზიდიუმი ანგარიშვალდებული იყო უმაღლესი საბჭოს წინაშე.
საქართველოს სსრ უმაღლეს აღმასრულებელ-განმკარგულებელ ორგანოს წარმოადგენდა საქართველოს სსრ სახალხო კომისართა საბჭო, რომელსაც ქმნიდა საქართველოს უმაღლესი საბჭო შემდეგი შემადგენლობით: საქართველოს სსრ სახალხო კომისართა საბჭოს თავმჯდომარე; თავმჯდომარის მოადგილეები; საქართველოს სსრ სახელმწიფო საგეგმო კომიტეტის თავმჯდომარე; საქართველოს სსრ სახალხო კომისრები.

საქართველოს სსრ სახალხო კომისართა საბჭო ანგარიშვალდებული იყო საქართველოს უმაღლესი საბჭოს წინაშე, ხოლო სესიათა შორის პერიოდში –  უმაღლესი საბჭოს პრეზიდიუმის წინაშე.

1937 წლის კონსტიტუციით გაუქმდა პოლიტიკური შეზღუდვები. კერძოდ, კონსტიტუციურად დადგინდა არჩევნების საყოველთაოდ აღიარებული პრინციპები: საყოველთაო, თანასწორი, პირდაპირი არჩევნები ფარული კენჭისყრით.

კონსტიტუციამ ქვეყნის პოლიტიკურ საფუძვლად აღიარა მშრომელთა დეპუტატების საბჭოები, ხოლო ეკონომიკური სისტემის საფუძვლად გამოაცხადა მეურნეობის სოციალისტური სისტემა და საწარმოო იარაღებისა და საშუალებების სოციალისტური საკუთრება.

1937 წლის კონსტიტუციამ მნიშვნელოვნად გააფართოვა მოქალაქეთა უფლებებისა და თავისუფლებების მოცულობა. კონსტიტუციაში აისახა ისეთი მნიშვნელოვანი უფლება-თავისუფლებები, როგორიცაა სიტყვის, ბეჭდვის, კრებებისა და მანიფესტაციების თავისუფლება, მსვლელობებისა და მიტინგების თავისუფლება და ა.შ.

აღნიშნული კონსტიტუციით პირველად განხორციელდა ქვეყნის ადმინისტრაციულ-ტერიტორიული დაყოფა – დარაიონება.

უფრო დახვეწილი და სრულყოფილი გახდა სასამართლო და პროკურატურის ორგანოთა სისტემა. მართლმსაჯულება ხორციელდებოდა საქართველოს სსრ უმაღლესი სასამართლოს, აფხაზეთისა და აჭარის ა.რ. უმაღლესი სასამართლოებისა და სახალხო სასამართლოების მიერ.

საქართველოს სსრ უმაღლეს სასამართლოს ირჩევდა საქართველოს სსრ უმაღლესი საბჭო 5 წლის ვადით. ამავე ვადით აირჩეოდა ავტონომიური რესპუბლიკების უმაღლესი სასამართლოები შესაბამისი საბჭოების მიერ.

კანონებზე უზენაესი ზედამხედველობა ევალებოდა პროკურატურის ორგანოებს. საქართველოს რესპუბლიკის პროკურორს, ავტონომიური რესპუბლიკისა და ავტონომიური ოლქის პროკურორებს ნიშნავდა სსრ კავშირის გენერალური პროკურორი, რაიონის პროკურორს ნიშნავდა რესპუბლიკის პროკურორი და ამტკიცებდა სსრ კავშირის გენერალური პროკურორი.

კონსტიტუციამ განსაზღვრა სახელმწიფო სიმბოლიკა და დედაქალაქი.
კონსტიტუცია ითვალისწინებდა მისი შეცვლის მექანიზმს, რომლის მიხედვითაც, ეს უკანასკნელი შესაძლებელი იყო მხოლოდ საქართველოს უმაღლესი საბჭოს გადაწყვეტილებით, რისთვისაც საჭირო იყო უმაღლესი საბჭოს დეპუტატთა ხმების ორი მესამედის უმრავლესობა.

საბჭოთა კავშირის იდეოლოგიურმა მანქანამ 60-იანი წლებისათვის გამოაცხადა, რომ „სსრ კავშირში სოციალიზმმა სრულიად და საბოლოოდ გაიმარჯვა“ და თითქოს ამან გამოიწვია პროლეტარიატის დიქტატურის გადაზრდა საერთო-სახალხო სახელმწიფოში. ბუნებრივია, შეცვლილმა საზოგადოებრივ-პოლიტიკურმა პირობებმა დღის წესრიგში დააყენა ახალი კონსტიტუციის შემუშავება და მიღება. 1977 წლის 1 ივლისის სხდომაზე უმაღლესი საბჭოს VI სესიამ მიიღო დადგენილება „საქართველოს სსრ კონსტიტუციის პროექტის მოსამზადებლად კომისიის შექმნის შესახებ“. კომისიას თავმჯდომარეობდა ედუარდ შევარდნაძე, კომისიის შემადგენლობაში შედიოდა 39 წევრი.
კომისიამ წარმოადგინა კონსტიტუციის პროექტი, რომლის დედანს, რასაკვირველია, სსრ კავშირის 1977 წლის კონსტიტუცია წარმოადგენდა. პროექტი კომისიის გადაწყვეტილებით წარედგინა უმაღლესი საბჭოს პრეზიდიუმს, რომელმაც მოიწონა პროექტი და გამოაქვეყნა პრესაში.

1978 წლის 15 აპრილს, საქართველოს სსრ IX მოწვევის უმაღლესი საბჭოს რიგგარეშე VIII სესიამ დაამტკიცა კონსტიტუციის ძირითადი ტექსტი. 1978 წლის კონსტიტუცია (ძირითადი კანონი) შედგებოდა პრეამბულის, თერთმეტი კარის, ოცდაორი თავისა და 185 მუხლისაგან. 1978 წლის კონსტიტუციით, საქართველო სახელმწიფო წყობილების ფორმის მიხედვით კვლავ სოციალისტურ საერთო-სახალხო სახელმწიფოს წარმოადგენდა, სადაც მთელი ძალაუფლება ხალხს ეკუთვნოდა. საქართველოს სახელმწიფო გამოხატავდა მუშების, გლეხებისა და ინტელიგენციის, ყველა ერისა და ეროვნების ნებასა და ინტერესებს.

კონსტიტუციამ კერძო საკუთრების გვერდის ავლით გამოაცხადა საკუთრების ფორმათა მრავალფეროვნება. რესპუბლიკაში აღიარებული იყო საკუთრების შემდეგი ფორმები: სახელმწიფო, კოოპერაციული, საზოგადოებრივი ორგანიზაციების, ინდივიდუალური და შერეული საკუთრება.

კონსტიტუციის მე-3 თავის თანახმად, სახელმწიფო ხელისუფლების ორგანიზაციისა და მისი საქმიანობის საფუძვლად კვლავ დემოკრატიული ცენტრალიზმის პრინციპი იქნა აღიარებული. გართულდა სახელმწიფო ორგანოთა სისტემა, რომელსაც კონსტიტუციაში ოთხი კარი ჰქონდა დათმობილი. კონსტიტუციით, სახალხო დეპუტატთა საბჭოები, უმაღლესი საბჭოდან სასოფლო საბჭოს ჩათვლით, ქმნიდნენ სახელმწიფო ხელისუფლების ორგანოთა ერთიან სისტემას, ქვეყნის პოლიტიკურ საფუძველს. საქართველოს სსრ უმაღლესი საბჭო აირჩეოდა 5 წლის ვადით, ხოლო ადგილობრივი საბჭოები - ორწელიწადნახევრით. დეპუტატთა არჩევნები ეწყობოდა ერთმანდატიან საარჩევნო ოლქებში საყოველთაო, თანასწორი და პირდაპირი საარჩევნო უფლების საფუძველზე ფარული კენჭისყრით. საქართველოს სსრ უზენაესი საბჭოს არჩევნებში აქტიური საარჩევნო უფლებით სარგებლობდა ყველა მოქალაქე 18 წლის ასაკიდან, რომელიც აკმაყოფილებდა საარჩევნო კანონის მოთხოვნებს, ხოლო პასიურ საარჩევნო უფლებას პირი იძენდა 21 წლის ასაკიდან. საქართველოს სსრ უზენაეს საბჭოში შედიოდა 300 დეპუტატი. საქართველოს უზენაესი საბჭოს სესიებს შორის პერიოდში სახელმწიფო ხელისუფლების ორგანოს წარმოადგენდა უზენაესი საბჭოს პრეზიდიუმი.
საქართველოს სოციალისტური რესპუბლიკის უმაღლეს აღმასრულებელ-განმკარგულებელ ორგანოს წარმოადგენდა საქართველოს სსრ მინისტრთა საბჭო, ანუ მთავრობა. მის შემადგენლობაში შედიოდა: საქართველოს სსრ მინისტრთა საბჭოს თავმჯდომარე, თავმჯდომარის პირველი მოადგილე და მოადგილეები, საქართველოს სსრ მინისტრები, საქართველოს სსრ სახელმწიფო კომიტეტის თავმჯდომარეები. მინისტრთა საბჭოს შემადგენლობაში თანამდებობრივად შედიოდნენ ასევე აფხაზეთის ასსრ და აჭარის ასსრ მინისტრთა საბჭოს თავმჯდომარეები.

საქართველოს სსრ მთავრობა ანგარიშვალდებული იყო საქართველოს სსრ უზენაესი საბჭოს წინაშე.

საქართველოს სსრ 1978 წლის კონსტიტუციაში, წინა კონსტიტუციებთან შედარებით, კიდევ უფრო გაფართოვდა მოქალაქეთა უფლებები და თავისუფლებები.

კონსტიტუციის 21-ე და 22-ე თავები, შესაბამისად, ეთმობოდა სასამართლოსა და პროკურატურას, სადაც განსაზღვრული იყო მათი სამართლებრივი სტატუსის კონსტიტუციური საფუძვლები.

მიუხედავად იმისა, რომ 1978 წლის კონსტიტუცია, მის წინამორბედ კონსტიტუციებთან შედარებით, როგორც ფორმით, ისე შინაარსის მიხედვით უფრო სრულყოფილ დონეზე იყო შესრულებული, იგი მაინც საბჭოთა კონსტიტუციებისათვის მახასიათებელ თვისებებს ატარებდა. ამ თვისებათა შესაბამისად, საქართველოს კონსტიტუციური განვითარების ყველა ეტაპზე თან ახლდა „საზოგადოებრივ-პოლიტიკური ცხოვრების სხვადასხვა სფეროში მთელი რიგი დემოკრატიული პრინციპების ფორმალური აღიარება, ფაქტობრივად დესპოტიზმის, სისხლიანი მმართველობისა და ადამიანის უუფლებობის ვითარებაში“ [7. 94].

თუმცა, 1978 წლის კონსტიტუციის სიცოცხლისუნარიანობა აღნიშნულით არ დასრულებულა. მასში ცვლილებები იქნა შეტანილი საქართველოს სსრ 1984 წლის 7 იანვრის, 1986 წლის 5 ივლისის, 1989 წლის 18 ნოემბრის, 1990 წლის 20 მარტისა და 18 აგვისტოს, ასევე საქართველოს რესპუბლიკის 1990 წლის 14, 15, 22 ნოემბრის, 11 და 28 დეკემბრის, 1991 წლის 29 იანვრის, 27, 28 თებერვლის, 20 მარტის, 14, 23, 27 აპრილის, 23 მაისის, 14 იანვრის, 25 ივლისის, 2, 10, 26 აგვისტოს, 11 და 30 ოქტომბრის კანონებით. აღნიშნულმა, განსაკუთრებით კი 1990 წლის 28 ოქტომბრის შემდეგ პერიოდში, კონსტიტუციაში შეტანილმა ცვლილებებმა თვისობრივად უცვალეს სახე მას, იგი უფრო დემოკრატიული და სრულყოფილი, საქართველოს გარდამავალი პერიოდისათვის შესატყვისი კონსტიტუცია გახდა.

ცვლილებებმა, რომლებიც 1990 წლის 28 ოქტომბრის პირველი მრავალპარტიული არჩევნების შედეგად არჩეულმა ეროვნულმა ხელისუფლებამ 1978 წლის კონსტიტუციაში შეიტანა, არსებითად უცვალეს სახე კონსტიტუციას.

აღნიშნულ ცვლილებათა შესაბამისად, შეიცვალა სახელმწიფო წყობილების ფორმა, ახლებურად განისაზღვრა სახელმწიფო ხელისუფლებისა და მმართველობის უმაღლესი და ადგილობრივი ორგანოების სტრუქტურა.

ხელისუფლების უმაღლესი ორგანო იყო საქართველოს რესპუბლიკის უზენაესი საბჭო, რომელიც 250 დეპუტატისაგან შედგებოდა და აირჩეოდა 5 წლის ვადით. ხელისუფლების ადგილობრივ ორგანოებს წარმოადგენდნენ საკრებულოები. ადგილებზე მმართველობის განხორციელება ხდებოდა პრეფექტურის ინსტიტუტის საშუალებით. უფრო მოგვიანებით კი შემოღებულ იქნა პრეზიდენტის ინსტიტუტი.

საქართველოს პრეზიდენტად შეიძლებოდა არჩეული ყოფილიყო დაბადებით საქართველოს რესპუბლიკის მოქალაქე. განსაზღვრული იყო პრეზიდენტის როგორც მინიმალური, ისე მაქსიმალური ასაკობრივი ზღვარი - 35-დან 65 წლამდე.

საქართველოს პრეზიდენტს ირჩევდნენ საქართველოს რესპუბლიკის მოქალაქეები საყოველთაო, თანასწორი და პირდაპირი საარჩევნო უფლების საფუძველზე ფარული კენჭისყრით.

პრეზიდენტის არჩევნების წესს დეტალურად განსაზღვრავდა საქართველოს რესპუბლიკის კანონი „პრეზიდენტის არჩევნების შესახებ“. ეროვნული ხელისუფლების მიერ განხორციელებული ცვლილებების შესაბამისად, შეიცვალა სახელმწიფოს სიმბოლიკა – ემბლემა, დროშა, ჰიმნი. შეიცვალა კონსტიტუციის პრეამბულა, რომელშიც რეალური ისტორიული შეფასება მიეცა საქართველოს სამართლებრივ მდგომარეობას სსრ კავშირის შემადგენლობაში. დაფიქსირდა ეროვნულგანმათავისუფლებელი მოძრაობის მიერ განვლილი გზა 1921 წლიდან 1990 წლამდე.

კონსტიტუციიდან ამოღებულ იქნა სიტყვები „საბჭოთა სოციალისტური“, ასევე მე-6 მუხლი, რომელიც აღიარებდა კომუნისტური პარტიის წარმმართველ ძალას და ფაქტიურად უზრუნველყოფდა მისი, როგორც ერთადერთი პარტიის, უზენაესობასა და ხელისუფლების უზურპაციას. ყველაფერმა ამან საქართველო დააყენა განვითარების თვისობრივად ახალ გზაზე. საქართველოში დაიწყო გარდამავალი პერიოდი. ქვეყანა რთულ პირობებში იყო, მაგრამ მაინც დაიწყო დამოუკიდებელი სახელმწიფოებრივი აღმშენებლობის პროცესი.

1991 წლის ბოლოსათვის პოლიტიკური მდგომარეობა უკიდურესად გამწვავდა, რამაც შეაფერხა გარდამავალი პერიოდის კონსტიტუციის განხორციელება. მალე პოლიტიკური პროცესების გართულებამ კულმინაციას მიაღწია, რაც დაგვირგვინდა ხელისუფლების შეცვლით სამხედრო ჩარევის გზით. ძალაუფლება ხელში აიღო სამხედრო საბჭომ და დროებითმა მთავრობამ.

როგორც მივუთითეთ, აღნიშნულ გარემოებათა გამო, ფაქტიურად შეწყდა გარდამავალი პერიოდის კონსტიტუციის მოქმედება. 1992 წლის 21 თებერვალს სამხედრო საბჭომ მიიღო დეკლარაცია 1921 წლის 21 თებერვლის კონსტიტუციის აღდგენის შესახებ. თუმცა, მისი „სამოქმედოდ შემოღება არარეალური აღმოჩნდა და თანამედროვე პირობებში მოქმედ აქტად ვერც გამოდგებოდა“ [7. 75]. ყოველივე ამის ფონზე გაურკვეველი რჩებოდა სახელმწიფო ორგანოთა სამართლებრივი მდგომარეობა, ქვეყნის მართვა დეკრეტების საფუძველზე შეუძლებელი იყო, ამიტომ დღის წესრიგში დადგა ახალი კონსტიტუციის მიღების საკითხი. მაგრამ კონსტიტუციის შემუშავება და მიღება გარკვეულ დროსა და პირობებთან იყო დაკავშირებული. არც კონსტიტუციური ვაკუუმის პირობებში შეიძლებოდა ქვეყნის დატოვება. 1992 წლის 6 ნოემბერს, საქართველოს რესპუბლიკის პარლამენტმა მიიღო კანონი „სახელმწიფო ხელისუფლების შესახებ“.

მართალია, კანონი „სახელმწიფო ხელისუფლების შესახებ“ კონსტიტუციას არ წარმოადგენდა, მაგრამ ახალი კონსტიტუციის მიღებამდე სწორედ მას უნდა შეესრულებინა კონსტიტუციის ფუნქცია. კანონის ამ მაღალ დანიშნულებაზე თვით კანონის შესავალში არსებული დებულება მიუთითებდა, რომ „ეს კანონი განსაზღვრავს ქვეყნის საგანგებო საშინაო და საგარეო მდგომარეობით განპირობებული საქართველოს სახელმწიფოს უმაღლესი ორგანოების უფლებამოსილების, მათი მოწყობისა და საქმიანობის წესს ახალი კონსტიტუციის მიღებამდე, რაც განხორციელდება 1921 წლის საქართველოს კონსტიტუციის მემკვიდრეობის საფუძველზე“.

კანონი შედგება შესავალი ნაწილის, 8 თავისა და 33 მუხლისაგან.
კანონი აღიარებს საპარლამენტო რესპუბლიკის ფორმას, განსაზღვრავს მის უფლებამოსილებას, იძლევა იმ პირთა ჩამონათვალს, რომელთაც ირჩევს ან ნიშნავს პარლამენტი. განსაზღვრავს პარლამენტის საქმიანობისა და ორგანიზაციის წესს, რომელიც გარკვეულ თავისებურებებს წარმოშობდა საქართველოს საპარლამენტო რესპუბლიკის ფორმის შიგნით, რაც იმაში გამოიხატებოდა, რომ პარლამენტის თავმჯდომარეს ირჩევდნენ არა დეპუტატები პარლამენტის შემადგენლობიდან, არამედ მას ირჩევდა უშუალოდ ხალხი. ე.ი. პარლამენტის თავმჯდომარე გამოყოფილ იქნა პარლამენტის შემადგენლობიდან, ამიტომ იგი 1992 წლის 11 ოქტომბერს, პარლამენტთან ერთად, უშუალოდ მოსახლეობის მიერ იქნა არჩეული. საარჩევნო დებულების შესაბამისად, პარლამენტის თავმჯდომარედ არჩევის შემდეგ, კანონის მე-8 მუხლით „პარლამენტი ირჩევს საქართველოს სახელმწიფოს მეთაურს“. უფრო კონკრეტულად, კანონის მე-17 მუხლში აღნიშნული იყო, რომ „საქართველოს რესპუბლიკის მეთაურად პარლამენტის მიერ, მისი სიითი შემადგენლობის ორი მესამედის უმრავლესობით აირჩევა პარლამენტის თავმჯდომარე, რომლის უფლებამოსილების ვადა განისაზღვრება პარლამენტის უფლებამოსილების ვადით“. ეს წესი ქმნიდა ორმაგი არჩევნების საჭიროებას, რაც რთულ პროცედურასთან იყო დაკავშირებული და ნორმათა ტექნიკურ კოლიზიას ქმნიდა.
კანონი „სახელმწიფო ხელისუფლების შესახებ“ დიდ უფლებამოსილებებს ანიჭებდა სახელმწიფო მეთაურს. კანონის თანახმად, იგი სათავეში უდგას მმართველობის ორგანოთა სისტემას საქართველოში, ქმნის მთავრობას, წარუდგენს პარლამენტს რესპუბლიკური მასშტაბის ყველა თანამდებობის პირის კანდიდატურას, უმაღლესი მთავარსარდალია და ნიშნავს და ათავისუფლებს უმაღლესი სამხედრო თანამდებობის პირებს, შეარჩევს ელჩებს, წარმომადგენლებსა და სხვა.

სახელმწიფოს მეთაური წარმოადგენდა საქართველოს სახელმწიფოს ქვეყნის შიგნით და საერთაშორისო ურთიერთობებში. ვალდებული იყო უზრუნველეყო სახელმწიფოს დამოუკიდებლობა და ტერიტორიული მთლიანობა, ადამიანის უფლებათა და თავისუფლებათა დაცვა, სახელმწიფო ორგანოების ურთიერთშეთანხმებული საქმიანობა.

კანონმა „სახელმწიფო ხელისუფლების შესახებ“, როგორც ვხედავთ, დაამკვიდრა თავისებურად ახალი ქართული მოდელი – „პარლამენტის თავმჯდომარე –  სახელმწიფოს მეთაური“, რაც იმ დროს „მართებულად“ იქნა აღიარებული [8. 13]. თუმცა, თუ კანონის არსს დეტალურად ჩავუღრმავდებით, იგი არსებითად ხელყოფდა ხელისუფლების განაწილების პრინციპს. პარლამენტის თავმჯდომარე, რომელიც პარლამენტის გვერდის ავლით აირჩევა, სათავეში ედგა ქვეყნის უმაღლეს წარმომადგენლობით ორგანოს, ამასთან, ყოველგვარი ალტერნატივის გარეშე არჩეული უნდა ყოფილიყო სახელმწიფოს მეთაურად. სახელმწიფოს მეთაური, ამავე დროს, ხელმძღვანელობდა აღმასრულებელი ხელისუფლების მთელ სისტემას. მიუხედავად იმისა, რომ სახელმწიფოს მეთაური არსებითად მაინც მმართველობის ორგანოს წარმოადგენდა, აღნიშნული მოდელის ფარგლებში იგი, მმართველობითი უფლებამოსილებების გარდა, ხელისუფლების განხორციელების ფართო უფლებამოსილებითაც იყო აღჭურვილი. სახელმწიფოს მეთაური, კანონით გათვალისწინებულ შემთხვევებში, უფლებამოსილი იყო გამოეცა კანონის ძალის მქონე აქტები და ეს უფლებამოსილება არ იყო დადასტურებული კონსტიტუციური დებულებებით. ყოველივე ეს კი არსებითად ხელყოფდა ხელისუფლების განაწილების დემოკრატიულ პრინციპს და მიუღებელს ხდიდა ხელისუფლების ორგანიზაციის მაშინდელ მოდელს.
კანონის თანახმად, უმაღლეს აღმასრულებელ-განმკარგულებელ ორგანოს წარმოადგენდა მინისტრთა კაბინეტი – მთავრობა, რომელიც ანგარიშვალდებული იყო პარლამენტისა და პარლამენტის თავმჯდომარის – სახელმწიფოს მეთაურის წინაშე. მინისტრთა კაბინეტის შემადგენლობაში შედიოდა პრემიერმინისტრი, მინისტრები და კაბინეტის სხვა წევრები. სახელმწიფოს მეთაური ბრძანებულებების საფუძველზე და მათ შესასრულებლად გამოსცემდა დადგენილებებს, ხოლო პრემიერ-მინისტრი – განკარგულებებს.

კანონმა „სახელმწიფო ხელისუფლების შესახებ“ აღიარა სასამართლო ხელისუფლება და გამოაცხადა სასამართლოების დამოუკიდებლობის, მათი მხოლოდ კანონისადმი დამორჩილების პრინციპი.

კანონი ითვალისწინებდა სპეციალურ თავს „ეროვნული უშიშროებისა და თავდაცვის საბჭო“. ამ ორგანოს ამოცანად განისაზღვრა ქვეყნის თავდაცვის, უშიშროებისა და წესრიგის უზრუნველყოფა ქვეყანაში. მას ხელმძღვანელობდა სახელმწიფოს მეთაური, როგორც შეიარაღებული ძალების უმაღლესი მთავარსარდალი.

„საქართველოს რესპუბლიკის სახელმწიფო ხელისუფლების შესახებ“ კანონის მნიშვნელობა გამოიხატება იმაში, რომ მან პრაქტიკულად შეავსო ქვეყანაში შექმნილი კონსტიტუციური ვაკუუმი და მიღებიდან სამი წლის განმავლობაში ასრულებდა ძირითადი კანონის როლს, არეგულირებდა სახელმწიფოსა და საზოგადოებრივი ცხოვრების საფუძვლებს.

საქართველოს 1995 წლის კონსტიტუცია ისევე, როგორც ყველა ქვეყნის კონსტიტუცია, ხასიათდება რიგი თავისებურებებით, რომლებიც დაკავშირებულია და გამომდინარეობს თავად კონსტიტუციური ნორმებიდან.

კონსტიტუციის მახასიათებელთა შორის განსაკუთრებით მნიშვნელოვანია კონსტიტუციის უზენაესობა. სწორედ ეს თვისება განსაზღვრავს საქართველოს კონსტიტუციის ადგილს სამართლებრივ სისტემაში.

საქართველოს 1995 წლის 24 აგვისტოს კონსტიტუციის უზენაესობა გულისხმობს, რომ იგი უმაღლესი იურიდიული ძალის მქონე აქტია ყველა სხვა ნორმატიული აქტის მიმართ. საქართველოს კონსტიტუციაზე, როგორც უზენაეს კანონზე, ხაზგასმულია თავად კონსტიტუციაში. იგი აღიარებს, რომ კონსტიტუცია უზენაესი კანონია და ყველა სხვა სამართლებრივი აქტი შესაბამისობაში უნდა იყოს კონსტიტუციასთან, საერთაშორისო სამართლის საყოველთაოდ აღიარებულ პრინციპებსა და ნორმებთან. ამის შესახებ პირდაპირ მიუთითებს საქართველოს კონსტიტუცია:

არაპირდაპირი გზით კონსტიტუციის უზენაესობის აღიარებით საქართველოში სახელმწიფო ხელისუფლება შესაძლებელია განხორციელდეს კონსტიტუციით დადგენილ ფარგლებში. ამ ფარგლების სახით კონსტიტუცია იძლევა უმაღლეს სახელმწიფო ორგანოთა განსაკუთრებულ გამგებლობას მიკუთვნებული საკითხების ჩამონათვალს.

საქართველოს 1995 წლის კონსტიტუცია სამართლის ძირითადი წყაროა სხვა დარგებისათვის: სამოქალაქო, სისხლის, ადმინისტრაციული, შრომის, საფინანსო და ა.შ. იგი წყაროს როლს ასრულებს მთლიანად სამართლებრივი სისტემისათვის, რომლის შემადგენელი ნორმები, ინსტიტუტები და დარგები უნდა პასუხობდნენ კონსტიტუციურ პრინცი პებსა და იდეებს. მოქმედი კონსტიტუცია, მისი უზენაესობის პრინციპიდან გამომდინარე, თვითონ განსაზღვრავს და მიუთითებს იმ ორგანოზე, რომელსაც გააჩნია კანონის მიღების უფლებამოსილება, კერძოდ, კონსტიტუციის 48-ე მუხლში ნათქვამია, რომ „საქართველოს პარლამენტი არის ქვეყნის უმაღლესი წარმომადგენლობითი ორგანო, რომელიც ახორციელებს საკანონმდებლო ხელისუფლებას“.
„ნორმატიული აქტების შესახებ“ საქართველოს კანონის მე-19 მუხლი, საქართველოში მოქმედი ნორმატიული აქტებისათვის იურიდიული ძალის მიხედვით დადგენილ იერარქიაში, პირველ ადგილზე სწორედ კონსტიტუციასა და კონსტიტუციურ კანონს მოიხსენიებს. ხოლო ამავე კანონის მომდევნო მე-20 მუხლი იმეორებს კონსტიტუციის უზენაესობის შესახებ ზემოთ მოტანილ კონსტიტუციურ დებულებას და პირველ პუნქტში აცხადებს, რომ „საქართველოს კონსტიტუცია საქართველოს უზენაესი კანონია. მას აქვს უპირატესი იურიდიული ძალა სხვა სამართლებრივი აქტების მიმართ. ყველა სამართლებრივი აქტი უნდა შეესაბამებოდეს კონსტიტუციას“.
საქართველოს 1995 წლის კონსტიტუცია უზენაესობის უზრუნველსაყოფად აწესებს გარკვეულ ვალდებულებებს ყველა ფიზიკური თუ იურიდიული პირისათვის. ამ მოთხოვნას კონსტიტუცია ავრცელებს როგორც საქართველოს, ისე უცხოელ მოქალაქეებზე და მოქალაქეობის არმქონე პირებზე, „საქართველოში მცხოვრები ყოველი პირი ვალდებულია ასრულებდეს საქართველოს კონსტიტუციისა და კანონმდებლობის მოთხოვნებს“ – აღნიშნულია კონსტიტუციის 54- ე მუხლის I პუნქტში. კონსტიტუციის, როგორც ქვეყნის უზენაესი კანონის დაცვის ვალდებულება ეკისრება სახელმწიფო და თვითმმართველობის ორგანოებსა და თანამდებობის პირებს. კონსტიტუციის დარღვევა საქართველოს პრეზიდენტის, მთავრობის წევრების, უზენაესი სასამართლოს თავმჯდომარის, გენერალური პროკურორის, კონტროლის პალატის თავმჯდომარისა და ეროვნული ბანკის საბჭოს წევრების იმპიჩმენტის წესით პასუხისმგებლობის შესახებ საკითხის დასმის ერთ-ერთი საფუძველია.
როგორც მოცემული თემის პირველ პარაგრაფში მივუთითეთ, კონსტიტუციის უზენაესობის დაცვის უმნიშვნელოვანესი მექანიზმია კონსტიტუციური კონტროლი. საქართველოს კონსტიტუციის უზენაესობის დაცვას უზრუნველყოფს საქართველოს საკონსტიტუციო სასამართლო. ამის თაობაზე „საქართველოს საკონსტიტუციო სასამართლოს შესახებ“ საქართველოს კანონის I მუხლის პირველ პუნქტში ნათქვამია, რომ „საქართველოს საკონსტიტუციო სასამართლო არის საკონსტიტუციო კონტროლის სასამართლო ორგანო, რომელიც უზრუნველყოფს საქართველოს კონსტიტუციის უზენაესობას, კონსტიტუციურ კანონიერებასა და ადამიანის კონსტიტუციური უფლებებისა და თავისუფლებების დაცვას“.
ცხრილი №2

საქართველოს კონსტიტუციისა და მიმდინარე კანონმდებლობის თანაფარდობა
კონსტიტუციის, როგორც უზენაესი კანონის, მნიშვნელობა უდიდესია იმ თვალსაზრისით, რომ იგი განსაზღვრავს მთელი სამართლებრივი სისტემის პათოსს, უზრუნველყოფს მთელი სისტემის შეთანხმებულობას.

საქართველოს 1995 წლის კონსტიტუცია, გარდა იმისა, რომ წარმოადგენს უმაღლესი იურიდიული ძალის მქონე ქვეყნის ძირითად კანონს, უმნიშვნელოვანესი პოლიტიკური დოკუმენტია.

საქართველოს კონსტიტუციის, როგორც პოლიტიკური დოკუმენტის მნიშვნელობა, გამოიხატება იმაში, რომ იგი ასახავს და არეგულირებს პოლიტიკურ ძალთა იმ თანაფარდობას, რომელიც დღეს ჩვენს საზოგადოებაში არსებობს.

კონსტიტუციის, როგორც პოლიტიკური დოკუმენტის, არსი ვლინდება მის პოლიტიკურ ფუნქციაში. ამ ფუნქციის შესაბამისად, 1995 წლის კონსტიტუცია აღიარებს პოლიტიკურ პლურალიზმს, პოლიტიკური საქმიანობის თავისუფლებას, მაგრამ აქვე აწესებს ამ მოღვაწეობის ჩარჩოებს, რომელიც შესაძლებელია განხორციელდეს მხოლოდ კანონის ფარგლებში. „საქართველოს მოქალაქეებს უფლება აქვთ ორგანული კანონის შესაბამისად შექმნან პოლიტიკური პარტია, სხვა პოლიტიკური გაერთიანება და მონაწილეობა მიიღონ მის საქმიანობაში“ (მუხლი 26.2). კონსტიტუცია აწესებს პოლიტიკური საქმიანობის აკრძალვის ფარგლებს, რომლის შესაბამისად, კანონით გათვალისწინებულ შემთხვევებში, უფლებამოსილ ორგანოს შეუძლია აკრძალოს პოლიტიკური გაერთიანების საქმიანობა ან გააუქმოს იგი.
საქართველოს 1995 წლის კონსტიტუცია, წინამორბედი საბჭოთა კონსტიტუციებისაგან განსხვავებით, თავისი არაკლასობრივი შინაარსიდან გამომდინარე, არეგულირებს და განამტკიცებს სხვადასხვა სოციალურპოლიტიკური ძალებისაგან შემდგარი თანამედროვე საზოგადოების უაღრესად რთულ სტრუქტურას.

კონსტიტუცია განსაზღვრავს საზოგადოების სისტემის, ხელისუფლების განხორციელების მექანიზმის ელემენტებს, პოლიტიკური პროცესის მონაწილე სუბიექტებსა და მათი საქმიანობის წესს.

კონსტიტუცია სხვადასხვა პოლიტიკურ ძალას თანაბარ შესაძლებლობას ანიჭებს პოლიტიკური ხელისუფლების მოპოვებისათვის ბრძოლაში ამასთან, კონსტიტუცია კრძალავს ისეთი პოლიტიკური გაერთიანების შექმნასა და საქმიანობას, რომლის მიზანია საქართველოს კონსტიტუციური წყობილების დამხობა ან ძალადობით შეცვლა, ქვეყნის დამოუკიდებლობის ხელყოფა, ტერიტორიული მთლიანობის დარღვევა ან რომელიც ეწევა ომის ან ძალადობის პროპაგანდას, აღვივებს ეროვნულ, კუთხურ, რელიგიურ ან სოციალურ შუღლს.

საქართველოს კონსტიტუცია აწესებს მოქალაქეთა უფლებას მონაწილეობა მიიღონ საზოგადოებრივი გაერთიანებების საქმიანობაში, მოქალაქეთა თვითმმართველობის განხორციელებაში ჩარევას, ამასთანავე, აცხადებს, რომ თვითმმართველობა უნდა განხორციელდეს სახელმწიფოს სუვერენიტეტის შეულახავად. მეორე მხრივ, კონსტიტუცია ზღუდავს სახელმწიფო ორგანოებში პოლიტიკური გაერთიანებების შექმნას ამ თვალსაზრისით, იგი პოლიტიკურ გაერთიანებაში გაწევრიანების უფლებას ართმევს პირს, რომელიც ჩაირიცხება სამხედრო ძალების, სახელმწიფო უშიშროების ან შინაგან საქმეთა ორგანოების პირად შემადგენლობაში, გამწესდება მოსამართლედ ან პროკურორად (მუხლი 26.5).
კონსტიტუცია დაუშვებლად აცხადებს საზოგადოებრივ და პოლიტიკურ გაერთიანებათა მიერ შეიარაღებული ფორმირებების შექმნას.

საქართველოს კონსტიტუცია, როგორც პოლიტიკური დოკუმენტი, პასუხს სცემს კითხვაზე, თუ ვის ეკუთვნის საქართველოში სახელმწიფო ხელისუფლება. ამ მიმართებით იგი აღიარებს სახალხო ხელისუფლებას, როცა საქართველოში სახელმწიფო ხელისუფლების წყაროდ აღიარებს ხალხს. კონსტიტუცია ადგენს პოლიტიკური ხელისუფლების განხორციელებაში ხალხის მონაწილეობის ფორმებს.

საბოლოოდ, საქართველოს 1995 წლის კონსტიტუციაზე, როგორც პოლიტიკურ დოკუმენტზე, შეიძლება ითქვას, რომ იგი განსაზღვრავს საქართველოში პოლიტიკური პროცესის მონაწილე სუბიექტების საქმიანობის წესს, ადგენს პოლიტიკური ინსტიტუტების ურთიერთზემოქმედების ფარგლებს, რითაც განსაზღვრავს ქვეყნის პოლიტიკური სისტემის ფუნქციონირების საფუძვლებს. კონსტიტუციის პოლიტიკური ფუნქციის უმთავრესი დანიშნულებაა უზრუნველყოს საზოგადოების სხვადასხვა სოციალურ-პოლიტიკურ ძალთა შორის თანხმობა და მათი მშვიდობიანი თანაარსებობა, ამის საფუძველზე კი, მიაღწიოს საზოგადოების მშვიდობიან, ჰარმონიულ განვითარებას საერთო კეთილდღეობის შესაქმნელად. ეს უკლებლივ ყველა დემოკრატიული კონსტიტუციის მიზანია. ზოგიერთი პირდაპირ აცხადებს ამის თაობაზე, მაგალითად, აშშ-ს კონსტიტუციის პრეამბულაში მითითებულია, რომ „ჩვენ, შეერთებული შტატების ხალხი, იმ მიზნით, რომ შევქმნათ უფრო სრულყოფილი კავშირი, დავამკვიდროთ მართლმსაჯულება, დავამყაროთ საშინაო მშვიდობა...“
საქართველოს კონსტიტუციის, როგორც სამართლებრივი დოკუმენტის ფუნქცია, გამოიხატება იმაში, რომ იგი სამართლებრივი სისტემის ბაზისი და განმსაზღვრელია. კონსტიტუცია აწესებს იმ ძირითად საწყისებს, რომელთა საფუძველზე და ფარგლებში ვითარდება სხვადასხვა დარგები. კონსტიტუცია, როგორც უმაღლესი იურიდიული ძალის დოკუმენტი, სამართლის მთელი სისტემისათვის ქმნის სამართლებრივი რეგულირების საფუძვლებს, უზრუნველყოფს ამ სისტემის ერთიანობას, მის შეთანხმებულ ხასიათს. სამართლებრივი სისტემის რეალიზაცია ხდება ისეთი უმნიშვნელოვანესი პრინციპების საფუძველზე, როგორიცაა სახელმწიფო სუვერენიტეტი, ხელისუფლების განაწილება, ადამიანისა და მოქალაქის უფლებები და თავისუფლებები, სახალხო ხელისუფლების პრინციპი და სხვა.

<Description>

<Metadata name=”Title”> თავი 10 საქართველოს კონსტიტუციის სისტემა
</Metadata>

<!--

<Section>

<Description>

<Metadata name=”Title”> საქართველოს კონსტიტუციის სტრუქტურა
</Metadata>

</Description>

-->


საქართველოს 1995 წლის კონსტიტუცია, მისი ორგანიზაციული წყობის, შემადგენელი ნაწილების შეთანხმებულობის, მათი თანმიმდევრობისა და განლაგების თვალსაზრისით, სრულად პასუხობს თანამედროვე დემოკრატიული კონსტიტუციების სტრუქტურისათვის დამახასიათებელ მოთხოვნებს.

საქართველოს კონსტიტუცია შედგება პრეამბულის, ძირითადი დებულებებისა და გარდამავალი დებულებებისაგან, სულ 9 თავისა და 109 მუხლისაგან.

კონსტიტუციას ხსნის მისი შესავალი ნაწილი – პრეამბულა, მასში გამოცხადებულია მიზნები, რომელთა მიღწევისათვის კონსტიტუცია იქნა მიღებული. ეს მიზნებია - დამკვიდრდეს:

1. დემოკრატიული საზოგადოებრივი წესწყობილება;
2. ეკონომიკური თავისუფლება;
3. სოციალური და სამართლებრივი სახელმწიფო;
4. ადამიანის საყოველთაოდ აღიარებული უფლებები და თავისუფლებები;
5. სახელმწიფოებრივი დამოუკიდებლობა;
6. სხვა ხალხებთან მშვიდობიანი ურთიერთობა.

პრეამბულაში მოცემული ეს მიზნები, რომლებშიც სახელმწიფოს ძირითადი ამოცანები, კონკრეტდება და განმტკიცდება კონსტიტუციის შესაბამის თავებსა და დებულებებში.

	საქართველოს
კონსტიტუცია
პრეამბულა
	საქართველოს მოქალაქენი, რომელთა ურყევი ნებაა
დაამკვიდრონ დემოკრატიული საზოგადოებრივი
წესწყობილება, ეკონომიკური თავისუფლება,
სოციალური და სამართლებრივი სახელმწიფო,
უზრუნველყონ ადამიანის საყოველთაოდ აღიარებული
უფლებანი და თავისუფლებანი, განამტკიცონ
სახელმწიფოებრივი დამოუკიდებლობა და სხვა
ხალხებთან მშვიდობიანი ურთიერთობა, ეყრდნობიან რა
ქართველი ერის მრავალსაუკუნოვანი
სახელმწიფოებრიობის ტრადიციებსა და საქართველოს
1921 წლის კონსტიტუციის ძირითად პრინციპებს,
საქვეყნოდ აცხადებენ ამ კონსტიტუციას.

კონსტიტუციის პირველი თავი წარმოდგენილია სახელწოდებით „ზოგადი დებულებები“. ზოგადი დებულებები კონსტიტუციის იმ ნაწილს შეადგენს, რომელიც ძირითად კანონში ერთგვარი საერთო ნორმატიული ბაზის როლს ასრულებს. ამ თავში მოცემულია საქართველოს კონსტიტუციურ-სამართლებრივი დახასიათება. საქართველოს პოლიტიკური წყობილების ფორმად აღიარებულია დემოკრატიული რესპუბლიკა.

კონსტიტუციურმა კანონმდებელმა, წარსულის მწარე ისტორიული გამოცდილებისა და დღევანდელი საფრთხის გათვალისწინებით, „ზოგად დებულებებში“ ჩადო ნორმები, რომლებიც უზრუნველყოფენ საქართველოს ტერიტორიული მთლიანობის, მისი განუყოფლობის დაცვას. „საქართველოს სახელმწიფოს ტერიტორიის გასხვისება აკრძალულია. სახელმწიფო საზღვრების შეცვლა შეიძლება მხოლოდ მეზობელ სახელმწიფოსთან დადებული ორმხრივი შეთანხმებით“ (მუხლი 2.2).

<Metadata name=”Title”> სახელმწიფო ხელისუფლების ორგანიზაცია

განსაზღვრულია ხელისუფლების ორგანიზაცია, რომელიც ხორციელდება ხელისუფლების განაწილების პრინციპზე დაყრდნობით. ამ პრინციპის შესაბამისად, ხელისუფლება განაწილებულია სამ შტოდ: საკანონმდებლო, აღმასრულებელ და სასამართლო ხელისუფლებათა შორის, რომელთაც კონსტიტუციაში შესაბამისი მე-3, მე-4 და მე-5 თავები ეთმობა. ამ თავებში მოცემულია ხელისუფლების თითოეული განშტოების ორგანიზაციის სამართლებრივი სტატუსი, მათი უფლებამოსილებების კონსტიტუციური საფუძვლები. ხელისუფლების წყაროდ აღიარებულია ხალხი, რომელიც სახელმწიფო ხელისუფლებას ახორციელებს, როგორც წარმომადგენლობითი, ისე უშუალო დემოკრატიის ფორმების გამოყენებით.

კონსტიტუციის მე-6 თავი ეთმობა სახელმწიფო ფინანსებსა და კონტროლს. აღნიშნულ თავში ჩამოყალიბებულია, ერთი მხრივ, ქვეყნის საფინანსო-საბიუჯეტო სისტემის ფორმირებისა და კონტროლის უფლების მქონე სუბიექტები, მათი სამართლებრივი მდგომარეობა და მეორე მხრივ, მოცემულია სახელმწიფო სახსრების სახელმწიფო კონტროლისა და ზედამხედველობის სპეციალური მექანიზმი, რომელსაც ახორციელებს საქართველოს კონტროლის პალატა.
მე-7 თავი დათმობილი აქვს სახელმწიფო თავდაცვას, რომელშიც ჩამოყალიბებულია ქვეყნის თავდაცვის პრინციპები, აღიარებულია სახელმწიფოს მშვიდობის მოყვარე კურსი. თავდაცვითი ომი გამოცხადებულია საქართველოს სუვერენულ უფლებად, რომლის უზრუნველსაყოფად საქართველოს ჰყავს შეიარაღებული ძალები. სამხედრო აღმშენებლობისა და თავდაცვის მიზნით, იქმნება ეროვნული უშიშროების საბჭო, რომელსაც ხელმძღვანელობს საქართველოს პრეზიდენტი. ამავე თავში დაფიქსირებულია საქართველოს ყველა მოქალაქის კონსტიტუციური მოვალეობა ქვეყნის დაცვისა და სამხედრო ვალდებულების მოხდის შესახებ.

კონსტიტუციის ბოლო - მე-8 და მე-9 თავები ეთმობა კონსტიტუციის გადასინჯვის საკითხებსა და გარდამავალ დებულებებს.

ცხრილი №3
საქართველოს 1995 წლის 24 აგვისტოს კონსტიტუციის სტრუქტურა
	პრეამბულა

	თავი პირველი
ზოგადი დებულებები 
მუხ. 1-11

	თავი მეორე
საქართველოს მოქალაქეობა. ადამიანის
ძირითადი უფლებანი და თავისუფლებანი
მუხ. 12-47

	თავი მესამე
საქართველოს პარლამენტი
მუხ. 48-68

	თავი მეოთხე
საქართველოს პრეზიდენტი
მუხ. 69-81

	თავი მეხუთე
სასამართლო ხელისუფლება
მუხ. 82-91

	თავი მეექვსე
სახელმწიფო ფინანსები და კონტროლი
მუხ. 92-97

	თავი მეშვიდე
სახელმწიფოს თავდაცვა
მუხ. 98–101

	თავი მერვე
კონსტიტუციის გადასინჯვა
მუხ. 102–103

	თავი მეცხრე
გარდამავალი დებულებები
მუხ.104-109

საქართველოს 1995 წლის კონსტიტუციის შექმნიდან მის ამოქმედებამდე, რაც საბოლოოდ ჯერ კიდევ არ დასრულებულა, საკმაოდ გრძელი და შრომატევადი გზა იქნა განვლილი.

საქართველოს რესპუბლიკის პარლამენტმა 1993 წლის 25 მარტს მიიღო დადგენილება საქართველოს რესპუბლიკის კონსტიტუციის პროექტის მოსამზადებელი კომისიის შექმნისა და კომისიის დებულების დამტკიცების შესახებ. დებულების მიხედვით, კომისიის თავმჯდომარედ არჩეულ იქნა საქართველოს სახელმწიფოს მეთაური –  პარლამენტის თავმჯდომარე ე.შევარდნაძე, მოადგილეებად იურიდიულ მეცნიერებათა დოქტორი, პროფესორი გივი ინწკირველი და ვახტანგ ხმალაძე. კომისიის მდივანი იყო ამჟამად საქართველოს საკონსტიტუციო სასამართლოს თავმჯდომარე, იურიდიულ მეცნიერებათა კანდიდატი, დოცენტი ავთანდილ დემეტრაშვილი. კომისიის შემადგენლობაში შედიოდა 118 წევრი. კომისიამ შეიმუშავა პროექტი, რომელიც ორიენტირებული იყო ნახევრად საპრეზიდენტო რესპუბლიკის მოდელზე. 1994 წლის ოქტომბერში, სოროსის ფონდის დახმარებით, ქართველ იურისტთა და პოლიტიკოსთა ჯგუფი მივლინებულ იქნა ჩიკაგოს სამართლის სკოლაში, სადაც კონსტიტუციის ერთ-ერთმა პროექტმა გაიარა ექსპერტიზა და მოწონებულიც იქნა. ცხარე დებატების შემდეგ, 1995 წლის 24 აგვისტოს, საქართველოს პარლამენტმა დაამტკიცა საქართველოს ახალი კონსტიტუცია.
როგორც ვხედავთ, საქართველოს კონსტიტუციის შემუშავება მოხდა სპეციალურად შექმნილი საკონსტიტუციო კომისიის მიერ, ხოლო, მიღების წესის მიხედვით, იგი მიღებულ იქნა საპარლამენტო გზით.

აქვე, ურიგო არ იქნება, შევეხოთ ზოგადად კონსტიტუციის მიღების სხვა გზებსაც, რომლებიც ცნობილია კონსტიტუციონალიზმის პრაქტიკაში. გამოყოფენ კონსტიტუციის მიღების რამდენიმე ხერხს:

1. ოქტროირება, ანუ კონსტიტუციის ბოძება. მისი არსი მდგომარეობს იმაში, რომ აქ კონსტიტუციის პროექტის შემუშავება ხდება სახელმწიფოს მეთაურის (მეთაურის აპარატის) მიერ, რომელიც ჩუქნის თავის ხალხს კონსტიტუციას. განასხვავებენ ორი სახის ოქტროირებას: ა) საშინაო ოქტროირებას, როცა მონარქი საკუთარ ხალხს სთავა ზობს, ჩუქნის კონსტიტუციას და ბ) საგარეო ოქტროირებას, როცა ყოფილი მეტროპოლია ყოფილ კოლონიას ჩუქნის კონსტიტუციას. ეს წესი ძირითადად კონსტიტუციის მიღების მონარქიული წესია, მაგრამ კონსტიტუციური პრაქტიკა იცნობს მისი გამოყენების შემთხვევებს რესპუბლიკური მმართველობის ფორმის დროსაც.

2. ხშირად კონსტიტუციის მიღება და შემუშავება ხდება სპეციალურად მოწვეული დამფუძნებელი კრების მიერ. ამ წესით არის მიღებული, მაგალითად, პირველი დაწერილი აშშ-ს კონსტიტუცია, რომელიც მიიღო 1787 წელს ფილადელფიაში მოწვეულმა დამფუძნებელმა კრებამ.

3. კონსტიტუცია ასევე შეიძლება მიღებული იქნას საყოველთაოსახალხო კენჭისყრის – რეფერენდუმის გზით. როგორც ვხედავთ, კონსტიტუციები არსებითად ერთმანეთისაგან განსხვავდებიან მიღების წესის მიხედვით.

რაც შეეხება საქართველოს კონსტიტუციას, იგი, მიღებისა და მისი გადასინჯვის თვალსაზრისით, მყარ კონსტიტუციათა რიგს განეკუთვნება.

კონსტიტუციის 102-ე მუხლი განსაზღვრავს იმ სუბიექტთა წრეს, რომლებსაც გააჩნიათ საკანონმდებლო ინიციატივის უფლება კონსტიტუციის ზოგად ან ნაწილობრივ გადასინჯვასთან დაკავშირებით. ეს სუბიექტებია:

· საქართველოს პრეზიდენტი,

· პარლამენტის წევრთა სრული შემადგენლობის ნახევარზე მეტი,

· არა ნაკლებ 200.000 ამომრჩეველი.

საქართველოს კონსტიტუციის რთული კონსტიტუციებისადმი მიკუთვნებაზე მიუთითებს ის მექანიზმი, რომელიც დაკავშირებულია გადასინჯვის პროექტის განხილვასა და მიღებასთან. მითითებული 102-ე მუხლის მიხედვით, კონსტიტუციის გადასინჯვის კანონპროექტი წარედგინება საქართველოს პარლამენტს, რომელიც აქვეყნებს მას საყოველთაო სახალხო განხილვისათვის. პარლამენტში კანონპროექტის განხილვა იწყება მისი გამოქვეყნებიდან ერთი თვის შემდეგ. კანონპროექტი მიღებულად ჩაითვლება, თუ მას მხარს დაუჭერს საქართველოს პარლამენტის სრული შემადგენლობის სულ ცოტა ორი მესამედი. კონსტიტუციის გადასინჯვის კანონს ხელს აწერს და აქვეყნებს საქართველოს პრეზიდენტი.
ქვეყანაში საგანგებო ან საომარი მდგომარეობა იწვევს კონსტიტუციის გადასინჯვის პროცესის შეჩერებას საგანგებო ან საომარი მდგომარეობის გაუქმებამდე (მუხლი 103).

ვიდრე არ გადაწყვეტილა საქართველოს კონსტიტუციის მე-2 მუხლში აღნიშნული ტერიტორიულ-სახელმწიფოებრივი მოწყობის საკითხი, ვიდრე საქართველოს იურისდიქცია არ გავრცელდება მთელ მის ტერიტორიაზე, ანუ არ მოგვარდება აფხაზეთის პრობლემა, მანამდე რეალურად, აფხაზეთში სეპარატისტული ხელისუფლების მიერ 1994 წლის 26 ნოემბერს მიღებული კონსტიტუცია მოქმედებს.

აღნიშნული კონსტიტუცია შედგება პრეამბულის, 7 თავისა და 84 მუხლისაგან. I თავი დათმობილი აქვს კონსტიტუციური წყობის საფუძვლებს. მასში, ყოველგვარი იურიდიული საფუძვლის გარეშე, აფხაზეთი გამოცხადებულია სუვერენულ სახელმწიფოდ. კერძოდ, კონსტიტუციის I მუხლი იძლევა აფხაზეთის „სახელმწიფოს“ შემდეგ კონსტიტუციურსამართლებრივ დახასიათებას: „აფხაზეთის რესპუბლიკა (აფსნი) არის სუვერენული, დემოკრატიული, სამართლებრივი სახელმწიფო...“ კონსტიტუცია ამკვიდრებს აფხაზეთის სახელმწიფოს სახელს და ამ თვალსაზრისით, თანაბარმნიშვნელოვნად მიიჩნევს „აფხაზეთის რესპუბლიკას“ და „აფსნის“. ამავე თავის მესამე მუხლი მიუთითებს აფხაზეთზე, როგორც საერთაშორისო სამართლის სუბიექტზე.
ხელისუფლების წყაროდ კონსტიტუცია აღიარებს ხალხს, რომელიც ახორციელებს მას უშუალო ან წარმომადგენლობითი დემოკრატიის საშუალებით (მუხლი მე-2).

კონსტიტუციის მე-7 თავი ამბობს, რომ სახელმწიფო ხელისუფლება აფხაზეთში ხორციელდება ხელისუფლების განაწილების საფუძველზე.

მე-4 მუხლში დეტალურად არის ჩამოთვლილი ის ტერიტორიები, რაიონები და ქალაქები, რომელთაგანაც შედგება აფხაზეთი.

კონსტიტუციის მე-6 მუხლით, სახელმწიფო ენად აღიარებულია აფხაზური ენა. ამასთან, აფხაზურთან ერთად, სახელმწიფო და სხვა დაწესებულებებისათვის აღიარებულია რუსული ენა. ამავე მუხლში განმტკიცებულია დებულება იმის შესახებ, რომ გარანტირებულია ყველა ეთნიკური ჯგუფის უფლება, მშობლიური ენის თავისუფლად გამოყენებაზე.

აღნიშნული თავის ბოლო, მე-10 მუხლი, ეხება სახელმწიფო სიმბოლიკას, რომლის აღწერილობაც კონსტიტუციური კანონისთვისაა მინდობილი. აფხაზეთის რესპუბლიკის დედაქალაქია ქალაქი სოხუმი.
მე-2 თავი ეძღვნება ადამიანისა და მოქალაქის უფლებებსა და თავისუფლებებს. ამ თავში ადამიანის უფლება-თავისუფლებათა საკმაოდ ფართო სპექტრია წარმოდგენილი.

კონსტიტუციის მე-3 თავი დათმობილი აქვს საკანონმდებლო ხელისუფლებას. კონსტიტუციით საკანონმდებლო უფლებამოსილებებს ახორციელებს სახალხო კრება – პარლამენტი, რომელიც 36 წევრისაგან შედგება.

ახლადარჩეული პარლამენტის პირველ სხდომას იწვევს პრეზიდენტი არჩევნებიდან ერთი თვის განმავლობაში. პარლამენტი თავისი შემადგენლობიდან ირჩევს სპიკერს, მის მოადგილეებსა და სხვა თანამდებობის პირებს, თუმცა, კონსტიტუცია არ აკონკრეტებს თანამდებობის პირებს, არც რეგლამენტზე ან სხვა საკანონმდებლო აქტზე მიუთითებს, რომელიც დეტალურად უნდა არეგულირებდეს ამ საკითხს. პარლამენტში იქმნება კომისიები და კომიტეტები.

კონსტიტუციის 45-ე მუხლში განსაზღვრულია საკანონმდებლო პროცესი. ყოველი კანონპროექტი, რომელსაც მიიღებს პარლამენტი, გადაეცემა პრეზიდენტს. თუ პრეზიდენტი ხელს მოაწერს კანონპროექტს, მაშინ იგი უნდა გამოქვეყნდეს 15 დღის განმავლობაში. იმ შემთხვევაში, თუ პრეზიდენტი არ ეთანხმება პარლამენტის მიერ მიღებულ კანონპროექტს და ხელს არ აწერს მას, უფლებამოსილია კანონპროექტი თავისი მოსაზრებების დართვით უკან გაუგზავნოს პარლამენტს. იმ შემთხვევაში, თუ პარლამენტმა არ გაიზიარა პრეზიდენტის შენიშვნები და კვლავ მიიღო პირვანდელი ვარიანტი პარლამენტის კვალიფიციური უმრავლესობით, პრეზიდენტი ვალდებულია ხელი მოაწეროს კანონპროექტს. იმ შემთხვევაში, თუ კანონპროექტი პარლამენტს უკან არ დაუბრუნდება წარდგენიდან 10 დღის განმავლობაში, ასეთი კანონპროექტი იძენს კანონის ძალას ჩვეულებრივი წესით. პარლამენტის მუშაობის ძირითადი ფორმაა სესია, რომელიც მოიწვევა „არა უმეტეს ორისა წელიწადში (საგაზაფხულო სესია და საშემოდგომო სესია)“ (მუხ. 43).
კონსტიტუციის მიხედვით, საკანონმდებლო ინიციატივის უფლების მქონე სუბიექტებს წარმოადგენენ: დეპუტატი, პრეზიდენტი, აფხაზეთის უმაღლესი სასამართლო, გენერალური პროკურორი.

მორიგი მე-4 თავი ეთმობა აღმასრულებელ ხელისუფლებას, რომლის სათავეში დგას პრეზიდენტი. აფხაზეთის რესპუბლიკის პრეზიდენტი არის სახელმწიფოს მეთაური. კონსტიტუცია განსაზღვრავს პრეზიდენტის არჩევის, მისი სამართლებრივი სტატუსისა და უფლებამოსილებათა საფუძვლებს.

გამოცხადებულია, რომ აფხაზეთის რესპუბლიკის პრეზიდენტი აირჩევა საყოველთაო, თანასწორი და პირდაპირი საარჩევნო უფლების საფუძველზე ფარული კენჭისყრით, 5 წლის ვადით. კონსტიტუციით განსაზღვრულია პრეზიდენტობის როგორც მინიმალური, ისე მაქსიმალური ასაკობრივი ცენზი. ნათქვამია, რომ აფხაზეთის პრეზიდენტი შეიძლება გახდეს აფხაზეთის რესპუბლიკის მოქალაქე, ეროვნებით აფხაზი 35 წლიდან 65 წლამდე. ერთი და იგივე პირი პრეზიდენტად არ შეიძლება არჩეულ იქნას ორზე მეტი ვადით.
პრეზიდენტის მიერ თანამდებობის დაკავების წინ, იგი პარლამენტში უმაღლესი სასამართლოს წევრების თანდასწრებით წარმოთქვამს ფიცს, რომლის ტექსტს ამტკიცებს პარლამენტი.

კონსტიტუციის 53-ე მუხლი საკმაოდ ფართოდ განსაზღვრავს პრეზიდენტის უფლებამოსილებებს საგარეო ურთიერთობათა სფეროში, რომლის მიხედვითაც, იგი აღიარებულია აფხაზეთის სახელმწიფოს ოფიციალურ წარმომადგენლად, უფლებამოსილია და ხელს აწერს საერთაშორისო ხელშეკრულებებს. სახელმწიფო ორგანოთა ფორმირების სფეროში პრეზიდენტი განიხილავს აღმასრულებელი ორგანოების ორგანიზაციისა და საქმიანობის საკითხებს, ნიშნავს და ათავისუფლებს აღმასრულებელი ხელისუფლების ხელმძღვანელებს რაიონებსა და ქალაქებში. პარლამენტს წარუდგენს ეროვნული ბანკის, გენერალური პროკურორისა და სხვა თანამდებობის პირების კანდიდატურებს; შედის პარლამენტში წარდგინებით მათი განთავისუფლების შესახებ, საკანონმდებლო სფეროში იღებს ზომებს აფხაზეთის რესპუბლიკის უშიშროებისა და ტერიტორიული მთლიანობის უზრუნველსაყოფად, ქმნის და ხელმძღვანელობს უშიშროების საბჭოს, ამტკიცებს აფხაზეთის რესპუბლიკის სამხედრო დოქტრინას, წარმოადგენს აფხაზეთის შეიარაღებული ძალების მთავარსარდალს. მოქალაქეთა უსაფრთხოების დაცვის მიზნით, პრეზიდენტი უფლებამოსილია გამოაცხადოს საგანგებო ან საომარი მდგომარეობა. კონსტიტუცია აღნიშნულ მუხლში ჩამოთვლილ საკმაოდ ფართო უფლებამოსილებებს, რომელიც 25-ე პუნქტშია ჩამოყალიბებული, არ მიიჩნევს ამომწურავად და ბოლო, 26-ე პუნქტში ამბობს, რომ „ახორციელებს კონსტიტუციითა და აფხაზეთის რესპუბლიკის კანონებით დაკისრებულ სხვა უფლებამოსილებებს“.
კონსტიტუცია ითვალისწინებს პრეზიდენტის თანამდებობიდან გადაყენების საფუძველს. თუ იგი დაარღვევს მიცემულ ფიცს, კონსტიტუციასა და კანონებს, შეიძლება გადაყენებულ იქნას თანამდებობიდან. ასეთ გადაწყვეტილებას პარლამენტი ღებულობს საერთო რაოდენობის ორი მესამედის თანხმობით, უმაღლესი სასამართლოს დასკვნის საფუძველზე.

პრეზიდენტს შეუძლია ნებისმიერ დროს მოიხსნას უფლებამოსილება. საკითხს ამ შემთხვევაში წყვეტს პარლამენტი. პრეზიდენტის თანამდებობიდან გადაყენების, გადადგომის ან უფლებამოსილების შესრულების შეუძლებლობის ნებისმიერ შემთხვევაში, მის უფლებებსა და მოვალეობებს ასრულებს ვიცე-პრეზიდენტი, რომელიც აირჩევა პრეზიდენტთან ერთად და პრეზიდენტის დავალებით ასრულებს მის ცალკეულ დავალებებს. იმ შემთხვევაში, თუ ვიცე-პრეზიდენტიც ვერ ასრულებს პრეზიდენტის უფლებებსა და მოვალეობებს, მას ახორციელებს პრემიერ-მინისტრი. თუ ვერც ერთი პირი ვერ ახორციელებს აღნიშნულს, მაშინ პრეზიდენტის ფუნქციები გადადის პარლამენტის სპიკერზე. ახალი პრეზიდენტის არჩევნები უნდა გაიმართოს სამი თვის ვადაში.
სასამართლო ხელისუფლების საფუძვლები მოცემულია კონსტიტუციის მე-5 თავში. კონსტიტუციით, მართლმსაჯულება ხორციელდება მხოლოდ სასამართლოების მიერ. სამეურნეო ხასიათის დავები განიხილება საარბიტრაჟო სასამართლოს მიერ. მოსამართლე შეიძლება გახდეს აფხაზეთის მოქალაქე 27 წლის ასაკიდან, რომელსაც აქვს უმაღლესი იურიდიული განათლება და იურიდიული სპეციალობით მუშაობის არა ნაკლებ 5 წლის სტაჟი.

აფხაზეთის რესპუბლიკის უმაღლესი სასამართლოს თავმჯდომარესა და წევრებს, ქვემდგომი სასამართლოების მოსამართლეებს, საარბიტრაჟო სასამართლოს თავმჯდომარესა და მოსამართლეებს ირჩევს პარლამენტი პრეზიდენტის წარდგინებით.

კონსტიტუციის მიხედვით, კანონიერებაზე ზედამხედველობას ახორციელებს რესპუბლიკის პროკურორი და მისდამი დაქვემდებარებული პროკურორები. პროკურატურის ორგანოები ქმნიან ერთიან სისტემას. რესპუბლიკის გენერალური პროკურორი თანამდებობაზე ინიშნება და თანამდებობიდან გათავისუფლდება პარლამენტის მიერ პრეზიდენტის წარდგინების საფუძველზე. სხვა პროკურორები ინიშნებიან გენერალური პროკურორის მიერ.

ადგილობრივი თვითმმართველობის შესახებ ლაპარაკია მე-6 თავში. ადგილობრივ თვითმმართველობას მოქალაქეები ახორციელებენ ნების უშუალო გამოვლინებით წარმომადგენლობითი და ადგილობრივი თვითმმართველობის სხვა ორგანოების მეშვეობით. ადგილობრივი თვითმმართველობის შემადგენლობა, მოწყობა და უფლებამოსილება, კონსტიტუციის მიხედვით, განისაზღვრება კანონით.

ბოლო, მე-7 თავი, ეთმობა კონსტიტუციის გადასინჯვას. კონსტიტუციის გადასინჯვის შესახებ წინადადების შეტანის უფლებით სარგებლობს კონსტიტუციით განსაზღვრული საკანონმდებლო ინიციატივის მქონე პირები, რომლებზეც ზემოთ უკვე მივუთითეთ. კონსტიტუციური ცვლილება მიიღება პარლამენტის საერთო რაოდენობის ორი მესამედის უმრავლესობით.

აჭარის ავტონომიურ რესპუბლიკაში ამჟამად მოქმედებს 1978 წლის 26 მაისს მიღებული კონსტიტუცია, რომელშიც შეტანილია აჭარის ა.რ. უზენაესი საბჭოს მომდევნო სესიების მიერ მიღებული ცვლილებები.

კონსტიტუცია შედგება პრეამბულისა და შემდეგი თავებისაგან:

I თავი – ზოგადი დებულებები;
V თავი – სახელმწიფო და პიროვნება, ადამიანის ძირითადი უფლებები და თავისუფლებები;
VI თავი – აჭარის ავტონომიური რესპუბლიკა საქართველოს შემადგენლობაში;
VII თავი – აჭარის ავტონომიური რესპუბლიკის ადმინისტრაციულ–ტერიტორიული მოწყობა;
IX თავი – საარჩევნო სისტემა;
X თავი – დეპუტატი;
XI თავი – აჭარის ავტონომიური რესპუბლიკის უზენაესი საბჭო;
XII თავი – აჭარის ავტონომიური რესპუბლიკის მინისტრთა საბჭო;
XIII თავი – მმართველობა და თვითმმართველობა;
XV თავი – სასამართლო ხელისუფლება აჭარის ავტონომიურ რესპუბლიკაში;
XVII თავი – სახელმწიფო ფინანსები და კონტროლი;
XVIII თავი – აჭარის ავტონომიური რესპუბლიკის გერბი, დროშა და დედაქალაქი;
XIX თავი – აჭარის ავტონომიური რესპუბლიკის კონსტიტუციის მოქმედება და მისი შეცვლის წესი.

კონსტიტუციაში საბოლოო ცვლილებების შეტანა და მისი შესაბამისობაში მოყვანა საქართველოს კონსტიტუციასთან ჯერ კიდევ არ არის დასრულებული. ამ ამოცანის განსახორციელებლად აჭარის ავტონომიური რესპუბლიკის უზენაესმა საბჭომ 1996 წლის 14 დეკემბრის დადგენილებით აჭარის ავტონომიური რესპუბლიკის კონსტიტუციაში, თანამედროვე ქართული სახელმწიფოს აღმშენებლობასთან დაკავშირებული ცვლილებებისა და დამატებების შეტანის მიზნით, მოიწვია აჭარის ავტონომიური რესპუბლიკის საკონსტიტუციო კომისია, რომელსაც თავმჯდომარეობს აჭარის ავტონომიური რესპუბლიკის უზენაესი საბჭოს თავმჯდომარე –  ავტონომიური რესპუბლიკის მეთაური. 1996 წლის იგივე 14 დეკემბრის – „აჭარის ავტონომიური რესპუბლიკის საკონსტიტუციო კომისიის უფლებამოსილებისა და მისი საქმიანობის უზრუნველყოფის შესახებ“ აჭარის ავტონომიური რესპუბლიკის უზენაესი საბჭოს დადგენილებით, საკონსტიტუციო კომისიას დაევალა კონსტიტუციაში ცვლილებებისა და დამატებების პროექტების მომზადება და უზენაესი საბჭოსათვის წარდგენა 1999 წლის პირველ იანვრამდე.
ზოგადი დებულებების პირველ მუხლში დაფიქსირებულია აჭარის სამართლებრივი სტატუსი, როგორც ავტონომიური რესპუბლიკა საქართველოს შემადგენლობაში.

	აჭარის
ავტონომიური
რესპუბლიკის
კონსტიტუცია
მუხლი 1
	„აჭარის ავტონომიური რესპუბლიკა არის საქართველოს
დემოკრატიულ, სამართლებრივ სახელმწიფოში
შემავალი ავტონომიური რესპუბლიკა, რომელიც
გამოხატავს აჭარის მოსახლეობის ერთობლივ ნებას და
უზრუნველყოფს მისი მოქალაქის ინტერესების დაცვას
განურჩევლად მათი ეროვნული, სარწმუნოებრივი
კუთვნილებისა და პოლიტიკური მრწამსისა“


კონსტიტუცია ხელისუფლების წყაროდ აღიარებს ხალხს, რომელიც თავის ხელისუფლებას ახორციელებს როგორც წარმომადგენლობითი, ისე უშუალო დემოკრატიის ფორმებით.

	აჭარის
ავტონომიური
რესპუბლიკის
კონსტიტუცია
მუხლი 2
	აჭარის ავტონომიურ რესპუბლიკაში მთელი
ძალაუფლება ხალხს ეკუთვნის. ხალხი სახელმწიფო
ხელისუფლებას ახორციელებს სახელმწიფო
ხელისუფლების წარმომადგენლობითი ორგანოების
–საკრებულოებისა და უზენაესი საბჭოს მეშვეობით,
რომლებიც აჭარის ავტონომიური რესპუბლიკის
პოლიტიკურ საფუძველს შეადგენენ.


მეხუთე თავში წარმოდგენილია ადამიანის უფლებათა და თავისუფლებათა ფართო სპექტრი. კონსტიტუციით გამოცხადებული და გარანტირებულია პიროვნების უფლებები მისი საქმიანობის ყველა: პირად, პოლიტიკურ, სოციალურ-ეკონომიკურ და სოციალურ-კულტურულ სფეროში. კონსტიტუცია, ამ თვალსაზრისით, სრულად პასუხობს თანამედროვე დემოკრატიული კონსტიტუციების პრინციპებს. კონსტიტუციის 28-ე მუხლში მითითებულია, რომ „წინამდებარე კონსტიტუცია არ უარყოფს ადამიანისა და მოქალაქის საქართველოს კონსტიტუციით და საყოველთაოდ აღიარებულ სხვა უფლებებს, თავისუფლებებსა და გარანტიებს, რომლებიც აქ არ არის მოხსენებული“.

პიროვნების უფლება-თავისუფლებათა დაცვის გარანტიების სახით, კონსტიტუცია ამკვიდრებს ყველას უფლებას „იცოდეს თავისი უფლებები და თავისუფლებები“. ამ თვალსაზრისით, კონსტიტუცია ხაზს უსვამს შესაბამისი აქტების ყველასათვის ხელმისაწვდომობას.

	აჭარის ა.რ.
კონსტიტუცია
27.2
	აჭარის ავტონომიური რესპუბლიკის კანონების და სხვა
ნორმატიული აქტების საქვეყნოობა
უზრუნველყოფილია საქართველოს კანონით
დადგენილი წესით. 27.2


უფლება-თავისუფლებათა დაცვის უზრუნველყოფისათვის კონსტიტუციამ დაამკვიდრა აჭარის ავტონომიური რესპუბლიკის სახალხო დამცველის ინსტიტუტი, რომელიც, საქართველოს სახალხო დამცველთან ერთად, ზედამხედველობას უწევს ავტონომიურ რესპუბლიკაში ადამიანის უფლებათა და თავისუფლებათა დაცვას.

აჭარის ავტონომიური რესპუბლიკის სახალხო დამცველი თანამდებობაზე აირჩევა უზენაესი საბჭოს სრული შემადგენლობის უმრავლესობის მიერ, 5 წლის ვადით, ავტონომიური რესპუბლიკის უზენაესი საბჭოს თავმჯდომარის – ავტონომიური რესპუბლიკის მეთაურის წარდგინებით. აჭარის ავტონომიური რესპუბლიკის სახალხო დამცველი ავტონომიური რესპუბლიკის მთელ ტერიტორიაზე უფლებამოსილია გამოავლინოს ადამიანის უფლებათა და თავისუფლებათა დარღვევის ფაქტები, შეატყობინოს ამის შესახებ შესაბამის ორგანოებსა და პირებს.

სახალხო დამცველის თანამდებობაზე დანიშვნის, დამტკიცებისა და საქმიანობის წესი, მისი უფლებამოსილებები განისაზღვრება კონსტიტუციით და აჭარის ავტონომიური რესპუბლიკის კანონით.

კონსტიტუცია აწესებს ასევე აჭარის ავტონომიურ რესპუბლიკაში მცხოვრები ყველა პირის ვალდებულებას ასრულებდეს საქართველოს კონსტიტუციის, აჭარის ავტონომიური რესპუბლიკის კონსტიტუციის, საქართველოსა და აჭარის ავტონომიური რესპუბლიკის კანონმდებლობის მოთხოვნებს.

ავტონომიურ რესპუბლიკაში მცხოვრები ყველა პირი ვალდებულია პატივს სცემდეს საქართველოს სახელმწიფოსა და აჭარის ავტონომიური რესპუბლიკის სიმბოლოებს.

კონსტიტუციის 32-ე მუხლი კვლავ იმეორებს ზოგადი დებულებების პირველი მუხლის დებულებას იმის შესახებ, რომ „აჭარის ავტონომიური რესპუბლიკა შედის საქართველოს შემადგენლობაში“. კონსტიტუცია განსაზღვრავს მხოლოდ აჭარის ავტონომიური რესპუბლიკის უმაღლეს სახელმწიფო ორგანოთა განსაკუთრებულ გამგებლობას მიკუთვნებულ საკითხებს და მიუთითებს, რომ „აჭარის ავტონომიური რესპუბლიკა დამოუკიდებლად წყვეტს საკითხებს, რომლებიც მის გამგებლობას მიეკუთვნება“.
კონსტიტუციის 35-ე მუხლში განმტკიცებულია დებულებები, რომელთა შესაბამისად აჭარის ავტონომიური რესპუბლიკა მონაწილეობს საქართველოს გამგებლობას მიკუთვნებული საკითხების გადაწყვეტაში საქართველოს სახელმწიფო მმართველობის უმაღლესი ორგანოების მეშვეობით.

კონსტიტუციით, აჭარის ავტონომიური რესპუბლიკა, როგორც საქართველოს შემადგენელი ნაწილი, თავის ტერიტორიაზე უზრუნველყოფს კომპლექსურ, ეკონომიკურ და სოციალურ განვითარებას, ხელს უწყობს ამ ტერიტორიაზე საქართველოს უფლებამოსილების აღსრულებას. ახორციელებს საქართველოს სახელმწიფო ხელისუფლების და მმართველობის უმაღლესი ორგანოების გადაწყვეტილებებს.
კონსტიტუცია ავტონომიური რესპუბლიკის სახელმწიფო ენად აღიარებს ქართულ ენას, ამასთან 38-ე მუხლის მე-3 პუნქტში მიუთითებს, რომ სახელმწიფო და საზოგადოებრივ ორგანოებში, კულტურის, განათლებისა და სხვა დაწესებულებებში „უზრუნველყოფილია თავისუფალი ხმარება სხვა ენებისა, რომლებითაც მოსახლეობა სარგებლობს. რაიმე პრივილეგია ან შეზღუდვა ამა თუ იმ ენის ხმარებაში არ დაიშვება“.
კონსტიტუცია აღიარებს ავტონომიური რესპუბლიკის ტერიტორიის შეცვლის შეუძლებლობას მისი თანხმობის გარეშე.

კონსტიტუცია განსაზღვრავს სახელმწიფო ხელისუფლების ორგანოების სისტემასა და მათი საქმიანობის პრინცი პებს. აჭარის ავტონომიური რესპუბლიკის სახელმწიფო ხელისუფლების ორგანოთა სისტემას ქმნის აჭარის ავტონომიური რესპუბლიკის უზენაესი საბჭო, რაიონის, ქალაქის, თემის, დაბისა და სოფლის საკრებულოები.
ავტონომიური რესპუბლიკის ხელისუფლების უმაღლეს ორგანოს წარმოადგენს აჭარის ავტონომიური რესპუბლიკის უზენაესი საბჭო, რომელსაც კონსტიტუციაში დათმობილი აქვს ცალკე მე-18 თავი. უზენაესი საბჭო შედგება 80 დეპუტატისაგან, რომლებსაც ირჩევენ საარჩევნო ოლქების მიხედვით და მოქალაქეთა პოლიტიკური გაერთიანების მიერ წარდგენილი პარტიული სიებით.
უზენაესი საბჭოს მუშაობის ძირითადი ფორმაა სესია, რომელსაც ყოველწლიურად იწვევს აჭარის ავტონომიური რესპუბლიკის უზენაესი საბჭოს პრეზიდიუმი მორიგ საგაზაფხულო და საშემოდგომო სესიებზე. სესია შედგება მისი სხდომებისაგან, აგრეთვე აჭარის ავტონომიური რესპუბლიკის უზენაესი საბჭოს მუდმივი სხვა კომისიების სხდომებისაგან, რომლებიც უზენაესი საბჭოს სხდომებს შორის პერიოდში ეწყობა. სესიის სხდომებს შორის ინტერვალი არ უნდა აღემატებოდეს 45 დღეს.
აჭარის ავტონომიური რესპუბლიკის უზენაესი საბჭო უფლებამოსილია განსახილველად მიიღოს და გადაწყვიტოს აჭარის ავტონომიური რესპუბლიკის გამგებლობას მიკუთვნებული ნებისმიერი საკითხი.

კონსტიტუცია განსაზღვრავს იმ სუბიექტთა წრეს, რომლებიც სარგებლობენ აჭარის ავტონომიური რესპუბლიკის უზენაეს საბჭოში საკანონმდებლო ინიციატივის უფლებით. ეს უფლება ეკუთვნის: აჭარის ავტონომიური რესპუბლიკის უზენაესი საბჭოს წევრს, უზენაესი საბჭოს პრეზიდიუმს, უზენაესი საბჭოს თავმჯდომარეს – ავტონომიური რესპუბლიკის მეთაურს, აჭარის ავტონომიური რესპუბლიკის მინისტრთა საბჭოს, აჭარის ავტონომიური რესპუბლიკის უზენაესი საბჭოს მუდმივ კომისიებს, სადეპუტატო ფრაქციებს, არა ნაკლებ 30.000 ამომრჩეველს.
აჭარის ავტონომიური რესპუბლიკის უზენაესი საბჭოს მუშაობის ორგანიზაციას უზრუნველყოფს და კონსტიტუციით განსაზღვრულ სხვა უფლებამოსილებებს ახორციელებს აჭარის ავტონომიური რესპუბლიკის უზენაესი საბჭოს პრეზიდიუმი, რომლის შემადგენლობაში თანამდებობების მიხედვით შედიან: აჭარის ავტონომიური რესპუბლიკის უზენაესი საბჭოს თავმჯდომარე – ავტონომიური რესპუბლიკის მეთაური, უზენაესი საბჭოს თავმჯდომარის ორი მოადგილე, უზენაესი საბჭოს მუდმივი კომისიების თავმჯდომარეები. აჭარის ავტონომიური რესპუბლიკის უზენაესი საბჭოს თავმჯდომარის ავტონომიური რესპუბლიკის მეთაურის წარდგინებით პრეზიდიუმის შემადგენლობაში შეიძლება არჩეულ იქნან უზენაესი საბჭოს სხვა წევრებიც, რომელ- თა საერთო რიცხვი არ შეიძლება იყოს ოთხზე მეტი. უზენაესი საბჭოს პრეზიდიუმი ანგარიშვალდებულია უზენაესი საბჭოს წინაშე.
კონსტიტუციის 71-ე და 72-ე მუხლებით განსაზღვრულია აჭარის ავტონომიური რესპუბლიკის უზენაესი საბჭოს თავმჯდომარის – ავტონომიური რესპუბლიკის მეთაურის სტატუსი და მისი უფლებრივი მდგომარეობა. 70-ე მუხლის მიხედვით, აჭარის ავტონომიური რესპუბლიკის უზენაესი საბჭოს თავმჯდომარე –  ავტონომიური რესპუბლიკის მეთაური, ავტონომიური რესპუბლიკის უმაღლესი თანამდებობის პირია და წარმოადგენს აჭარის ავტონომიურ რესპუბლიკას მის შიგნით და რესპუბლიკის საზღვრებს გარეთ.
კანონპროექტების წინასწარი განხილვის, აჭარის ავტონომიური რესპუბლიკის კანონებისა და უზენაესი საბჭოს მიერ მიღებული სხვა გადაწყვეტილებების განხორციელებისათვის ხელის შეწყობის, უზენაესი საბჭოს წინაშე ანგარიშვალდებული აღმასრულებელი ხელისუფლების, დაწესებულებების საქმიანობაზე კონტროლის უზრუნველყოფის მიზნით უზენაესი საბჭო თავისი წევრებისაგან ირჩევს მუდმივ კომისიებს.
კონსტიტუცია ცალკე თავში განსაზღვრავს დეპუტატის სამართლებრივ სტატუსს, მის უფლებრივ მდგომარეობასა და საქმიანობის გარანტიებს.
კონსტიტუციურ დებულებებზე დაყრდნობით, აღმასრულებელი ხელისუფლების შექმნის წესსა და კომპეტენციას, საქმიანობას, მთავრობის ურთიერთობას სხვა ორგანოებთან და სხვა საკითხებს განსაზღვრავს „აჭარის ავტონომიური რესპუბლიკის მინისტრთა საბჭოს შესახებ“ აჭარის ავტონომიური რესპუბლიკის უზენაესი საბჭოს 1998 წლის 17 მარტის ორგანული კანონი.

აღნიშნული კანონის მე-4 მუხლის თანახმად, აჭარის ავტონომიური რესპუბლიკის მინისტრთა საბჭოს ქმნის და ხელმძღვანელობს ავტონომიური რესპუბლიკის უზენაესი საბჭოს თავმჯდომარე – ავტონომიური რესპუბლიკის მეთაური. მინისტრთა საბჭო შედგება: თავმჯდომარის, თავმჯდომარის ერთი პირველი მოადგილის, ორი მოადგილის მინისტრებისა და სახელმწიფო დეპარტამენტების თავმჯდომარეებისაგან.
თავისი კომპეტენციის მიხედვით, ავტონომიური რესპუბლიკის მინისტრთა საბჭო აერთიანებს და წარმართავს აჭარის ავტონომიური რესპუბლიკის სამინისტროებისა და თავისი სხვა საქვეუწყებო ორგანოების მუშაობას. ამავე კომპეტენციის ფარგლებში მინისტრთა საბჭო ღებულობს შემდეგი სახის აქტებს: 1. დადგენილება, რომელიც მიიღება მინისტრთა საბჭოს სხდომაზე საქართველოს კანონებისა და პარლამენტის მიერ მიღებული დადგენილებების, საქართველოს პრეზიდენტის ბრძანებულებებისა და განკარგულებების, აჭარის ავტონომიური რესპუბლიკის უზენაესი საბჭოს კანონებისა და დადგენილებების, აჭარის ავტონომიური რესპუბლიკის უზენაესი საბჭოს თავმჯდომარის – ავტონომიური რესპუბლიკის მეთაურის ბრძანებულებების, განკარგულებების საფუძველზე და მათ შესასრულებლად.
მინისტრთა საბჭოს თავმჯდომარე გამოსცემს განკარგულებას, ხოლო ავტონომიური რესპუბლიკის მინისტრები, განსაკუთრებულ დავალებათა მინისტრები და სახელმწიფო დეპარტამენტის თავმჯდომარეები კანონითა და დებულებით განსაზღვრულ საკითხებზე გამოსცემენ ბრძანებებს.

ავტონომიური რესპუბლიკის მინისტრთა საბჭოს სტრუქტურას ქმნის მინისტრთა საბჭოს შემადგენლობა, სამინისტროები და სახელმწიფო დეპარტამენტები, მათი აპარატები და სამსახურები. კანონის მიხედვით აჭარის ავტონომიურ რესპუბლიკაში მოქმედებს შემდეგი სამინისტროები:

1. განათლების სამინისტრო;
2. გარემოსა და ბუნებრივი რესურსების დაცვის სამინისტრო;
3. ეკონომიკის სამინისტრო;
4. ვაჭრობისა და საგარეო-ეკონომიკური ურთიერთობების სამინისტრო;
5. იუსტიციის სამინისტრო;
6. კულტურის სამინისტრო;
7. კავშირგაბმულობისა და ფოსტის სამინისტრო;
8. ლტოლვილთა და განსახლების სამინისტრო;
9. მრეწველობის სამინისტრო;
10. სოფლის მეურნეობისა და სურსათის სამინისტრო;
11. სოციალური დაცვის, შრომისა და დასაქმების სამინისტრო;
12. სახელმწიფო უშიშროების სამინისტრო;
13. სახელმწიფო ქონების მართვის სამინისტრო;
14. ფინანსთა სამინისტრო;
15. შინაგან საქმეთა სამინისტრო;
16. ჯანმრთელობის სამინისტრო.

კანონით გათვალისწინებულია შემდეგი სახელმწიფო დეპარტამენტები:

1. ახალგაზრდობის საქმეთა;
2. გეოლოგიისა და სამთო საქმის;
3. ვეტერანთა საქმეების;
4. მიწის მართვის;
5. პოლიგრაფიისა და საგამომცემლო საქმის;
6. სპორტის;
7. სატყეო მეურნეობის;
8. სახელმწიფო საარქივო დეპარტამენტი;
9. სტატისტიკის;
10. სტანდარტიზაციის, მეტროლოგიისა და სერთიფიკაციის;
11. ტელევიზიისა და რადიომაუწყებლობის;
12. ტურიზმისა და კურორტების;
13. ურბანიზაციის და მშენებლობის.

კანონი განსაზღვრავს ავტონომიური რესპუბლიკის მინისტრთა საბჭოს სახელმწიფო-პოლიტიკურ თანამდებობათა სახეებსა და შესაბამისი თანამდებობის პირების რანგირებასა და საკლასო ჩინებს. ამგვარი თანამდებობის პირებად კანონი აღიარებს მინისტრთა საბჭოს წევრებს, რომლებიც შედიან მინისტრთა საბჭოს შემადგენლობაში, ესენია: აჭარის ავტონომიური რესპუბლიკის მინისტრთა საბჭოს თავმჯდომარე, თავმჯდომარის პირველი მოადგილე, თავმჯდომარის მოადგილეები, მინისტრები, განსაკუთრებულ დავალებათა მინისტრები (უპორტფელო მინისტრები), სახელმწიფო დეპარტამენტების თავმჯდომარეები.
ავტონომიური რესპუბლიკის მინისტრთა საბჭოს თავმჯდომარეს, მის მოადგილეებს, მინისტრებსა და სახელმწიფო დეპარტამენტების თავმჯდომარეებს თანამდებობაზე ნიშნავს და ათავისუფლებს აჭარის ავტონომიური რესპუბლიკის უზენაესი საბჭოს თავმჯდომარე – ავტონომიური რესპუბლიკის მეთაური და მისი წარდგინებით ამტკიცებს აჭარის ავტონომიური რესპუბლიკის უზენაესი საბჭო.
სამინისტროები, დეპარტამენტები, ხელმძღვანელობენ მათთვის მინდობილ დარგებს, მათვე აკისრიათ პასუხისმგებლობა მინდობილი დარგის მდგომარეობასა და განვითარებაზე. სამინისტროები და დეპარტამენტები თავიანთი კომპეტენციის ფარგლებში გამოსცემენ ნორმატიულ-სამართლებრივ აქტებს და ორგანიზაციას უწევენ მათ შესრულებას. კანონი ითვალისწინებს სამინისტროებთან და სახელმწიფო დეპარტამენტებთან სათათბირო ორგანოების შექმნას. მათ აქვთ ასევე თავიანთი სამუშაო აპარატი.
კანონი ითვალისწინებს მინისტრთა საბჭოს მიმართ ნდობის დასმისა და გადაწყვეტის წესს, რომლის მიხედვით, ავტონომიური რესპუბლიკის მინისტრთა საბჭოსა და მისი ცალკეული წევრებისადმი ნდობის გამოცხადების საკითხის დასმის უფლება აქვს აჭარის ავტონომიური რესპუბლიკის უზენაეს საბჭოს. ნდობის გამოცხადების საკითხის განხილვისათვის საკითხის დასმის უფლება აქვს უზენაესი საბჭოს დეპუტატთა ერთ მესამედს ან უზენაესი საბჭოს თავმჯდომარეს – ავტონომიური რესპუბლიკის მეთაურს.
ავტონომიური რესპუბლიკის უზენაესი საბჭოს მიერ უნდობლობის გამოცხადების ან ნდობის გამოცხადებაზე უარის თქმის შემთხვევაში მინისტრთა საბჭო ან მისი თითოეული წევრი უნდა გადადგეს. მინისტრთა საბჭოს უფლება აქვს გადადგეს საკუთარი ინიციატივითაც, რის შესახებაც იგი განცხადებას აკეთებს აჭარის ავტონომიური რესპუბლიკის უზენაესი საბჭოს თავმჯდომარის – ავტონომიური რესპუბლიკის მეთაურის წინაშე, მინისტრთა საბჭოს თითოეულ წევრსაც ასევე აქვს უფლება გადადგეს ნებისმიერ დროს.
კანონის მე-4 თავი მინისტრთა საბჭოს წევრების მიმართ ითვალისწინებს შეუთავსებლობის პრინცი პს, რომლის შესაბამისად, მათ უფლება არა აქვთ ეკავოთ სხვა თანამდებობა ან ასრულებდნენ სხვა ანაზღაურებად სამუშაოს შეთავსებით სახელმწიფო და ადგილობრივი თვითმმართველობის სახაზინო დაწესებულებაში, იყოს წარმომადგენლობითი ან საკანონმდებლო ორგანოს წევრი, გარდა შემოქმედებითი, პარტიული, პედაგოგიური და სამეცნიერო საქმიანობისა. კანონი ზღუდავს ასევე ამ პირთა სამეწარმეო საქმიანობას და აღიარებს, რომ მთავრობის წევრს უფლება აქვს ფლობდეს მხოლოდ აქციებსა და წილს, ხოლო მას უფლება არა აქვს იყოს სამეწარმეო საქმიანობის სუბიექტის მუდმივმოქმედი ხელ-მძღვანელი, საკონტროლო, სამეთვალყურეო და სარევიზიო ორგანოს წევრი. მას ეკრძალება ასევე პირადი მოტივით თავისი თანამდებობრივი მდგომარეობის გამოყენებით მისთვის მინდობილი დაწესებულების ქონების შეძენა. გარიგება, რომელსაც ამ წესის დარღვევით დადებს მთავრობის წევრი, ბათილია.
აჭარის ავტონომიური რესპუბლიკის მინისტრთა საბჭოს მუშაობას ორგანიზებას უწევს მინისტრთა საბჭოს თავმჯდომარე, რომელიც აჭარის ავტონომიური რესპუბლიკის უზენაესი საბჭოს თავმჯდომარის – ავტონომიური რესპუბლიკის მეთაურის დავალებით უძღვება მინისტრთა საბჭოს სხდომებს და წარმართავს ხელისუფლების და მმართველობის ორგანოთა ურთიერთქმედებას. იგი უფლებამოსილია თავისი კომპეტენციის ფარგლებში მიიღოს გადაწყვეტილებები სახელმწიფო მმართველობის ცალკეულ საკითხებზე, რის შესახებაც ინფორმაცია უნდა წარუდგინოს მინისტრთა საბჭოს მორიგ სხდომას.
მინისტრთა საბჭოს თავმჯდომარის არყოფნის შემთხვევაში, აჭარის ავტონომიური რესპუბლიკის უზენაესი საბჭოს თავმჯდომარის – ავტონომიური რესპუბლიკის მეთაურის დავალებით, მის მოვალეობას ასრულებს მინისტრთა საბჭოს თავმჯდომარის პირველი მოადგილე, ხოლო მისი არყოფნის შემთხვევაში - ერთ-ერთი მოადგილე.
აჭარის ავტონომიური რესპუბლიკის მინისტრთა საბჭოს თავმჯდომარის მოადგილეები აჭარის ავტონომიური რესპუბლიკის უზენაესი საბჭოს თავმჯდომარის – ავტონომიური რესპუბლიკის მეთაურის ბრძანებულებით, მათთვის მოვალეობათა განაწილების შესაბამისად, კოორდინაციას უწევენ და აკონტროლებენ სამინისტროების, სახელმწიფო დეპარტამენტების, საქვეუწყებო ორგანოების მუშაობას, ავტონომიური რესპუბლიკის უზენაესი საბჭოს თავმჯდომარის – ავტონომიური რესპუბლიკის მეთაურისა და მინისტრთა საბჭოს თავმჯდომარის განკარგულებათა შესრულების უზრუნველსაყოფად, აგრეთვე, მათი საქმიანობის სხვა საკითხებზე, წინასწარ განიხილავენ მინისტრთა საბჭოში შეტანილ წინადადებებს, დადგენილებებისა და განკარგულებების პროექტებს.
კანონში განსაზღვრულია ასევე აჭარის ავტონომიური რესპუბლიკის მინისტრთა საბჭოს ურთიერთობა საქართველოს მთავრობასა და სახელმწიფო მმართველობის ადგილობრივ ორგანოებთან. საქართველოს მთავრობასთან ურთიერთობის სფეროში აჭარის ავტონომიური რესპუბლიკის მინისტრთა საბჭო, მისი თავმჯდომარის ან წარმომადგენლის უშუალო მონაწილეობით, ესწრება საქართველოს მთავრობის სხდომებს, შეაქვს წინადადებები, გამოთქვამს თავის მოსაზრებებს.
კანონის 29-ე მუხლის მიხედვით, საქართველოს მთავრობის იმ სხდომებზე, რომლებზეც იხილება საქართველოს უმაღლესი აღმასრულებელი ხელისუფლების კომპეტენციას მიკუთვნებული საკითხები, აჭარის ავტონომიური რესპუბლიკის საქმიანობასთან მიმართებაში, აჭარის ავტონომიური რესპუბლიკის მინისტრთა საბჭოს მონაწილეობა აუცილებელია.აჭარის ავტონომიური რესპუბლიკის მინისტრთა საბჭო წინადადებებითა და კანონპროექტებით შედის საქართველოს მთავრობის წინაშე იმ საკითხების გადასაწყვეტად, რომლებიც მხოლოდ საქართველოს უმაღლესი ხელისუფლების პრეროგატივას განეკუთვნება.
მინისტრთა საბჭოს ანალიტიკური, ინფორმაციული და სხვა მასალების მოსამზადებლად, სათანადო წინადადებების შესამუშავებლად, დადგენილებებისა და განკარგულებების, გადაწყვეტილებების შესრულების ანალიზისათვის იქმნება მინისტრთა საბჭოს აპარატი, რომელსაც ხელმძღვანელობს აპარატის უფროსი. აპარატის უფროსს თანამდებობაზე ნიშნავს და ათავისუფლებს მინისტრთა საბჭოს თავმჯდომარე აჭარის ავტონომიური რესპუბლიკის უზენაესი საბჭოს თავმჯდომარესთან – ავტონომიური რესპუბლიკის მეთაურთან შეთანხმებით.
მინისტრთა საბჭო თავის საქმიანობას წარმართავს დებულების შესაბამისად, რომელსაც ამტკიცებს მინისტრთა საბჭოს თავმჯდომარე.

<!--

-->

<!--

<Section>

<Description>

<Metadata name=”Title”> აჭარის ავტონომიური რესპუბლიკის სასამართლო ხელისუფლება; საკონსტიტუციო კონტროლი
</Metadata>

</Description>

-->


კონსტიტუციის მიხედვით, სასამართლო ხელისუფლება აჭარის ავტონომიურ რესპუბლიკაში ხორციელდება მართლმსაჯულებისა და საკონსტიტუციო სამართალწარმოების ფორმით. მართლმსაჯულება ხორციელდება საერთო სასამართლოების მიერ, რომელთა სისტემა და სამართალწარმოების წესი დადგენილია საქართველოს ორგანული კანონით.
კონსტიტუციურმა ცვლილებებმა ავტონომიურ რესპუბლიკაში დაამკვიდრა საკონსტიტუციო კონტროლის ინსტიტუტი, საკონსტიტუციო კონტროლის სასამართლო ორგანოს – საკონსტიტუციო სასამართლოს სახით.

აჭარის ავტონომიური რესპუბლიკის საკონსტიტუციო სასამართლო შედგება 5 მოსამართლისაგან – საკონსტიტუციო სასამართლოს წევრისაგან. საკონსტიტუციო სასამართლოს ფორმირებაში მონაწილეობს ავტონომიური რესპუბლიკის სამივე შტო შემდეგი შემადგენლობით: საკონსტიტუციო სასამართლოს ორ წევრს ირჩევს აჭარის ავტონომიური რესპუბლიკის უზენაესი საბჭო სიითი შემადგენლობის უმრავლესობით; ერთ წევრს ნიშნავს უზენაესი საბჭოს თავმჯდომარე – ავტონომიური რესპუბლიკის მეთაური; ერთ წევრს ნიშნავს აჭარის ავტონომიური რესპუბლიკის მინისტრთა საბჭო; ერთ წევრს ნიშნავს აჭარის ავტონომიური რესპუბლიკის უმაღლესი სასამართლო.
საკონსტიტუციო სასამართლოს წევრის უფლებამოსილება განისაზღვრება 10 წლის ვადით. საკონსტიტუციო სასამართლო თავისი შემადგენლობიდან, აჭარის ავტონომიური რესპუბლიკის უზენაესი საბჭოს თავმჯდომარის – ავტონომიური რესპუბლიკის მეთაურის წარდგინებით, ირჩევს საკონსტიტუციო სასამართლოს თავმჯდომარეს 5 წლის ვადით.
აჭარის ავტონომიური რესპუბლიკის საკონსტიტუციო სასამართლოში საქმის განხილვის საფუძველია საკონსტიტუციო სარჩელი ან წარდგინება, რომელთა საფუძველზე სასამართლო:

ა) იღებს გადაწყვეტილებებს აჭარის ავტონომიური რესპუბლიკის კონსტიტუციასთან აჭარის ა.რ. კანონებისა და სხვა ნორმატიული აქტების შესაბამისობის საკითხებზე;

ბ) იხილავს დავას აჭარის ა.რ. სახელმწიფო ორგანოებს შორის და აჭარის ა.რ. სახელმწიფო ორგანოებსა და აჭარის ავტონომიურ რესპუბლიკაში შექმნილი ადგილობრივი თვითმმართველობის ორგანოებს შორის კომპეტენციის შესახებ;

გ) იხილავს აჭარის ავტონომიური რესპუბლიკის უზენაესი საბჭოს არჩევნების კონსტიტუციურობის საკითხთან დაკავშირებულ დავას;

დ) მოქალაქის სარჩელის საფუძველზე იხილავს აჭარის ა.რ. ნორმატიული აქტების კონსტიტუციურობას აჭარის ა.რ. კონსტიტუციის მეხუთე თავის საკითხთან მიმართებით;

ე) ახორციელებს აჭარის ა.რ. კონსტიტუციითა და აჭარის ა.რ. კანონით განსაზღვრულ სხვა უფლებამოსილებებს.

სადაო აქტი ან მისი ნაწილი, რომელიც აჭარის ავტონომიური რესპუბლიკის საკონსტიტუციო სასამართლოს მიერ ცნობილ იქნა არაკონსტიტუციურად, კარგავს ძალას საკონსტიტუციო სასამართლოს მიერ შესაბამისი გადაწყვეტილების გამოქვეყნების მომენტიდან. აჭარის ავტონომიური რესპუბლიკის საკონსტიტუციო სასამართლოს გადაწყვეტილება საბოლოოა და გადასინჯვას ან გასაჩივრებას არ ექვემდებარება.
<!--

-->

<!--

<Section>

<Description>

<Metadata name=”Title”> ფინანსები და ბიუჯეტის ფორმირება
</Metadata>

</Description>

-->


კონსტიტუციაში ცალკე თავად არის გამოყოფილი სახელმწიფო ფინანსები და კონტროლი. ამ თავში კომპლექსურად არის ჩამოყალიბებული ის საწყისი დებულებები, რომელთა საფუძველზე ავტონომიურ რესპუბლიკაში ხდება ბიუჯეტის ფორმირება, სახელმწიფო სახსრების მობილიზაცია და ხარჯვის რეგულირება სახელმწიფო კონტროლის ამ სფეროში.

აჭარის ავტონომიური რესპუბლიკის უზენაესი საბჭო ყოველწლიურად, სრული შემადგენლობის უმრავლესობით, ღებულობს ავტონომიური რესპუბლიკის კანონს ბიუჯეტის შესახებ, რომელსაც უზენაეს საბჭოს წარუდგენს ავტონომიური რესპუბლიკის მინისტრთა საბჭო.

იმ შემთხვევაში, თუ უზენაესმა საბჭომ არ მიიღო მინისტრთა საბჭოს მიერ წარმოდგენილი კანონპროექტი ა.რ. ბიუჯეტის შესახებ, ორი კვირის ვადაში იგი ხელახლა წარუდგენს უზენაეს საბჭოს კანონპროექტს შესაბამისი ცვლილებებით. თუ უზენაესმა საბჭომ მეორედაც არ მიიღო კანონპროექტი ბიუჯეტის შესახებ, მაშინ მინისტრთა საბჭო ჩაითვლება გადამდგარად.

აჭარის ავტონომიური რესპუბლიკა უფლებამოსილია შემოიღოს ადგილობრივი გადასახადები, რომელთა შემოღების წესი განისაზღვრება კანონით.

კონსტიტუციის მე-100 მუხლის მიხედვით, ავტონომიურ რესპუბლიკაში სახელმწიფო სახსრებისა და სხვა მატერიალურ ფასეულობათა გამოყენებასა და ხარჯვას ზედამხედველობს აჭარის ავტონომიური რესპუბლიკის კონტროლის პალატა, რომლის თავმჯდომარეს, საქართველოს კონტროლის პალატის თავმჯდომარის თანხმობით, ნიშნავს და ათავისუფლებს აჭარის ავტონომიური რესპუბლიკის უზენაესი საბჭო.

<!--

</Section>

-->

<!--

<Section>

<Description>

<Metadata name=”Title”> კონსტიტუციის შეცვლის წესი
</Metadata>

</Description>

-->

მოქმედი კონსტიტუციის ბოლო, მე-19, თავი დათმობილი აქვს ავტონომიური რესპუბლიკის კონსტიტუციის მოქმედებისა და შეცვლის წესს. ავტონომიური რესპუბლიკის კონსტიტუცია შეიძლება შეიცვალოს აჭარის ავტონომიური რესპუბლიკის უზენაესი საბჭოს გადაწყვეტილებით, რომელსაც მიიღებს უზენაესი საბჭოს წევრთა საერთო შემადგენლობის სულ ცოტა ორი მესამედის უმრავლესობა.

<!--

-->

-->

<!--

<Section>

<Description>

<Metadata name=”Title”> ცოდნის შემოწმება
</Metadata>

</Description>

-->


1. დაახასიათეთ მსოფლიო კონსტიტუციონალიზმის ისტორია. განასხვავეთ კონსტიტუცია და კონსტიტუციონალიზმი.

2. რას წარმოადგენს კონსტიტუცია, როგორც იურიდიული და სოციალურ-პოლიტიკური დოკუმენტი?

3. რა თანაფარდობა არსებობს საქართველოს კონსტიტუციონალიზმის ისტორიასა და კონსტიტუციონალიზმის ტრადიციას შორის?

4. რას გულისხმობს კონსტიტუცია, როგორც მიმდინარე კანონმდებლობის ბაზა, როგორც უმაღლესი იურიდიული ძალის მქონე აქტი?

5. დაასახელეთ კონსტიტუციური მნიშვნელობის ქართული სამართლის ძეგლები.

6. როდის იქნა მიღებული პირველი კონსტიტუცია საქართველოში? დაახასიათეთ იგი.

7. რომელ წლებში იქნა მიღებული საქართველოს საბჭოთა პერიოდის კონსტიტუციები? დაახასიათეთ ისინი და შეადარეთ ერთმანეთს.

8. რომელი ძირითადი საკლასიფიკაციო ნიშნების მიხედვით ხდება კონსტიტუციათა კლასიფიკაცია?

9. რა აკავშირებთ და რითი განსხვავდებიან ერთმანეთისაგან საქართველოს 1921 წლის 21 თებერვლისა და 1995 წლის 24 აგვისტოს კონსტიტუციები?

10. როგორ ხდება კონსტიტუციაში ცვლილებებისა და დამატებების შეტანა? რომელი ხერხია უფრო დემოკრატიული და რატომ?

11. დაახასიათეთ ავტონომიური ერთეულების კონსტიტუციური განვითარების თავისებურებანი.

12. რაში გამოიხატება პრინციპული განსხვავებები საქართველოს მოქმედ და აფხაზეთის სეპარატისტული ხელისუფლების 1994 წლის კონსტიტუციას შორის?

ტესტი

1. საქართველოს მოქმედი კონსტიტუციის შემუშავება მოხდა:

ა – უმაღლესი საკანონმდებლო ორგანოს მიერ;
ბ – აღმასრულებელი ხელისუფლების მიერ;
გ – სპეციალურად შექმნილი საკონსტიტუციო კომისიის მიერ;
დ – ერთპიროვნულად პრეზიდენტის მიერ.
2. საქართველოს 1995 წლის კონსტიტუცია მიღებულია:

ა – რეფერენდუმის გზით;
ბ – დამფუძნებელი კრების მიერ;
გ – ოქტროირების გზით;
დ – უმაღლესი საკანონმდებლო ორგანოს – პარლამენტის მიერ.
3. საქართველოში დღეს მოქმედი 1995 წლის 24 აგვისტოს კონსტიტუცია შედგება შემდეგი ნაწილებისაგან:

ა – მუხლები;
ბ – პარაგრაფები;
გ – თავები;
დ – პრეამბულა;
ე – განყოფილებები;
ვ – ძირითადი დებულებები (ტექსტის ძირითადი ნორმატიული ნაწილი);
ზ – გარდამავალი დებულებები.
4. საქართველოს 1995 წლის კონსტიტუციას, როგორც ძირითად კანონს, აქვს უმაღლესი იურიდიული ძალა, რაც ნიშნავს:

ა – კონსტიტუცია იცავს ადამიანის, როგორც საზოგადოებაში უმაღლესი ფასეულობის, უფლებებსა და თავისუფლებებს;
ბ – ყველა იურიდიული და ფიზიკური პირის ვალდებულებას ასრულებდეს და ემორჩილებოდეს კონსტიტუციურ დებულებებს;
გ – იგი იერარქიულად ყველაზე მაღლა დგას და ყველა ნორმატიული აქტი უნდა შეესაბამებოდეს კონსტიტუციას;
დ – მის მიღებას სახელმწიფო ხელისუფლების უმაღლესი ორგანოს მიერ.
5. საქართველოს კონსტიტუციის 109-ე მუხლის საფუძველზე, ქვეყნის 200 000 ამომრჩეველი პარლამენტში წარადგენს კონსტიტუციური გადასინჯვის პროექტს. პროექტი ეხებოდა კონსტიტუციის ზოგადი დებულებების მე-9 მუხლის ცვლილებას და ითვალისწინებდა მასში მართლმადიდებლობის სახელმწიფო რელიგიად გამოცხადების შესახებ დებულების შეტანას. პარლამენტში კანონპროექტი შევიდა 1999 წლის 30 ოქტომბერს, საკომიტეტო მოსმენის შემდეგ. ერთი თვის თავზე პარლამენტის სხდომაზე განიხილეს წარმოდგენილი კანონპროექტი და პარლამენტის სრული შემადგენლობის უმრავლესობით მიიღეს კონსტიტუციური ცვლილება.
ა – პარლამენტი მოქმედებდა კანონის მოთხოვნათა დაცვით;
ბ – პარლამენტს არ შეეძლო დაეწყო წარმოდგენილი კანონპროექტის განხილვა, ვიდრე არ გამოაქვეყნებდა მას საყოველთაო სახალხო განხილვისათვის;
გ – კანონპროექტის წარდგენის უფლება ჰქონდა მხოლოდ 30 000 ამომრჩეველს.
	გამოყენებული საკანონმდებლო მასალა

	· საქართველოს კონსტიტუცია;
· საქართველოს რესპუბლიკის კანონი „სახელმწიფო
ხელისუფლების შესახებ“;
· ამერიკის შეერთებული შტატების კონსტიტუცია;
· აფხაზეთის de facto კონსტიტუცია;
· აჭარის ავტონომიური რესპუბლიკის კონსტიტუცია;
· აჭარის ავტონომიური რესპუბლიკის ორგანული კანონი „აჭარის
ავტონომიური რესპუბლიკის მინისტრთა საბჭოს შესახებ“;
· საქართველოს კანონი „ნორმატიული აქტების შესახებ“.

1. საქართველოს დამოუკიდებლობის აქტი
(1918 წლის 26 მაისი).

2. საქართველოს მთავრობის წევრები:
ნოე ჟორდანია,
ევგენი გეგეჭკორი,
კარლო ჩხეიძე,
კონსტანტინე კანდელაკი,
ნოე რამიშვილი,
ნოე ხომერიკი.
სურათი

3. თბილისის აღების გეგმა

[image: image9.jpg]



4. მე-11 წითელი არმიის შემოსვლა თბილისში

6
საბჭოეთისათვის ჩვეული ზარზეიმით ხვდებოდა საბჭოთა საქართველოს დედაქალაქი ნიკიტა ხრუშჩოვს, საქართველოში საბჭოთა ხელისუფლების დამყარებისა და საქართველოს კომპარტიის 40 წლისთავის აღსანიშნავად. (სურ. 5, 6).

7. ორი პრეზიდენტის, რონალდ რეიგანისა და მიხეილ გორბაჩოვის შეხვედრებმა სათავე დაუდო კრიზისში მყოფი კომუნიზმის შავი აჩრდილის დასასრულს.

8. საბჭოთა კავშირში შექმნილი ღრმა პოლიტიკური და ეკონომიკური კრიზისის კვალობაზე საქართველოში კვლავ გააქტიურდა ეროვნული მოძრაობა. სურათზე ასახულია მიტინგი თბილისის სახელმწიფო უნივერსიტეტის ეზოში.

9. საპროტესტო გამოსვლებს შედეგად მოჰყვა 9 აპრილის სისხლიანი ღამე და კომენდანტის საათი თბილისში.

10. 1989 წლის 9 აპრილს გაიმართა საქართველოს რესპუბლიკის პირველი მოწვევის უზენაესი საბჭოს პირველი სესიის საგანგებო სხდომა, რომელმაც ერთხმად მიიღო საქართველოს სახელმწიფოებრივი დამოუკიდებლობის აღდგენის აქტი.

11. საქართველოს სახელმწიფოებრივი დამოუკიდებლობის აღდგენის აქტი (1989 წლის 9 აპრილი).

საზოგადოებრივი წესწყობილება, ესაა კონსტიტუციური ნორმებით განმტკიცებული საზოგადოებრივ ურთიერთობათა კონკრეტული ისტორიული სისტემა, რომელიც წარმოდგენილია საზოგადოებისა და სახელმწიფოს სხვადასხვა სტრუქტურებსა და ინსტიტუტებში.

საზოგადოებრივი წესწყობილების სისტემაში შემავალი ურთიერთობები განსაზღვრავენ მოცემული საზოგადოების ორგანიზაციას. ამ ორგანიზაციის ხასიათი განპირობებულია საზოგადოებრივი ცხოვრების კონკრეტული თავისებურებებით, საქონლის წარმოების, გაცვლისა და განაწილების მოცემული დონით, საზოგადოებაში ადამიანთა ურთიერთობების ტრადიციებით და სხვა. რაც ყველაზე მთავარია, მის საფუძვლებში დევს წარმოების განსაზღვრული წესი, რომლის შემადგენელი წარმოებითი ურთიერთობები განსაზღვრავენ საზოგადოებრივი წესწყობილების არსს.

საქართველოს საზოგადოებრივი წესწყობილება იმ ურთიერთობათა ერთობლიობაა, რომლებიც აღმოცენდებიან საზოგადოებრივი ცხოვრების სრულიად განსხვავებულ სფეროებში. ეს იმ ხასიათის ურთიერთობებია, რომლებსაც სახელმწიფოსა და საზოგადოების ყველა სოციალურ-პოლიტიკური ინსტიტუტი ეფუძნება.

საქართველოს დღევანდელი საზოგადოებრივი წესწყობილება, რომელიც მოქმედი 1995 წლის კონსტიტუციითაა განმტკიცებული, არსებითად განსხვავდება საბჭოური პერიოდის საზოგადოებრივი წყობილებისაგან. თუ მანამდე საზოგადოებრივი წყობის განმსაზღვრელი წარმოების საშუალებებზე საზოგადოებრივი საკუთრება იყო, ქვეყნის დღევანდელი საზოგადოებრივი წესწყობილება ხასიათდება ეკონომიკური თავისუფლებით, ანუ წარმოების თავისუფალი წესით, რაც, თავის მხრივ, დაფუძნებულია თავისუფალი კონკურენციისა და საბაზრო ეკონომიკის პრინცი პებზე. აღნიშნულ ურთიერთობათა საფუძველს ქმნის საქართველოს კონსტიტუციის 21-ე მუხლი, იგი აღიარებს საკუთრებისა და მემკვიდრეობის უფლებას.

საზოგადოებრივი წყობილების სისტემაში გამოირჩევა ურთიერთობები, რომლებიც განამტკიცებენ ხალხის მონაწილეობას სახელმწიფოს მართვაში, სახელმწიფო ორგანოთა სისტემის დემოკრატიულ ხასიათში და ა.შ. მაგალითად, კონსტიტუციის მე-5 მუხლის მიხედვით, საქართველოში სახელმწიფო ხელისუფლების წყაროა ხალხი. ხალხი თავის ძალაუფლებას ახორციელებს რეფერენდუმის, უშუალო დემოკრატიის სხვა ფორმებისა და თავისი წარმომადგენლების მეშვეობით. საქართველოს კონსტიტუციის 49-ე მუხლში მოცემულია პარლამენტის, როგორც უმაღლესი წარმომადგენლობითი ორგანოს,ფორმირების დემოკრატიული პრინციპები. მითითებული და სხვა შესაბამისი მუხლების საფუძველზე საქართველოს კონსტიტუცია განამტკიცებს ქვეყნის პოლიტიკურ სისტემას.

საქართველოს საზოგადოებრივი წესწყობილების სისტემაში კონსტიტუციით აღიარებულია ყველას თანასწორობა კანონის წინაშე, საყოველთაოდ აღიარებულია პიროვნების უფლებები და თავისუფლებები, მიუხედავად მისი სოციალური მდგომარეობისა. ამ ურთიერთობებს მოიცავს კონსტიტუციის მეორე თავი, რითაც კონსტიტუცია განამტკიცებს ქვეყნის სოციალურ სისტემას.

საქართველოს კონსტიტუციის პრეამბულაში აღნიშნულია, რომ საქართველოს მოქალაქეთა ნებას წარმოადგენს „დაამკვიდროს დემოკრატიული საზოგადოებრივი წესწყობილება, ეკონომიკური თავისუფლება, სოციალური და სამართლებრივი სახელმწიფო“.

ზემოაღნიშნულის საფუძველზე ჩანს, რომ საქართველოს საზოგადოებრივი წესწყობილება ერთიანი სისტემაა, რომელიც ეფუძნება განსაზღვრული ფორმის ურთიერთობათა სისტემას. ამ სისტემას, ანუ საზოგადოებრივი წესწყობილების შინაარსს შეადგენენ:

1. ეკონომიკური ურთიერთობების ერთობლიობა, ანუ ეკონომიკური სისტემა;
2. პოლიტიკური ურთიერთობების ერთობლიობა, ანუ პოლიტიკური სისტემა;
3. სოციალური ურთიერთობების ერთობლიობა, ანუ სოციალური სისტემა.

აღნიშნულ სისტემებს გააჩნიათ რეგულირების დამოუკიდებელი საგანი. ამასთან, ისინი მჭიდროდ არიან დაკავშირებული ერთმანეთთან და იმყოფებიან ურთიერთზემოქმედების მდგომარეობაში. სწორედ ამ ურთიერთზემოქმედების პრინცი პები რეგულირდება კონსტიტუციური სამართლით.

საქართველოს საზოგადოებრივი წესწყობილების საფუძვლები განმტკიცებულია ქვეყნის კონსტიტუციაში, თუმცა, მას ცალკე თავი ან ნაწილი არ ეთმობა და იგი სხვადასხვა კონსტიტუციურ დებულებებშია განზოგადებული.

ყოველი სახელმწიფო, როგორც ზედნაშენური მოვლენა, ბაზირებულია საზოგადოებაში არსებული წარმოების წესზე. ამიტომ, როცა ამა თუ იმ სახელმწიფოს არსის გარკვევას ვცდილობთ, უპირველესად, სწორედ მისი ეკონომიკური საფუძველი, მისი ეკონომიკური სისტემის არსი უნდა გავარკვიოთ. საზოგადოებაში არსებული ეკონომიკური ურთიერთობების ერთობლიობა, ანუ ეკონომიკური სისტემა ქმნის საფუძველს მთელი საზოგადოების, ცალკეული პიროვნების ღირსეული არსებობისა და კვლავწარმოებისათვის, ხელს უწყობს ხალხის სრულუფლებიანობის დამკვიდრებას, ადამიანის უფლება-თავისუფლებათა დაცვასა და განხორციელებას.

საქართველოს ეკონომიკური სისტემა უმნიშვნელოვანესი კონსტიტუციურ-სამართლებრივი ინსტიტუტია, რომელიც წარმოადგენს საქართველოში მატერიალური და სულიერი სიკეთის, საკუთრების წარმოების, განაწილების, გაცვლისა და მოხმარების ურთიერთობათა მარეგულირებელი ძირითადი პრინციპებისა და ნორმების ერთობლიობას.
ეკონომიკური სისტემის განხორციელებისას, კონსტიტუციური რეგულირების საგანს შეადგენს სამეურნეო საქმიანობის ზოგადი პრინცი პები, საზოგადოების ეკონომიკური ცხოვრების მონაწილე სუბიექტების ურთიერთობის პროცესი.

დღემდე ეკონომიკური სისტემის მართვისათვის ორი ძირითადი მოდელი არსებობს:

· საბაზრო მეურნეობისა;

· გეგმიური რეგულირების მოდელი.

ჩვენი ქვეყნის ახლო ისტორიულ წარსულში, კომუნისტური მმართველობის დროს, ეკონომიკური სისტემის მართვაში გადამწყვეტ როლს ასრულებდა სახელმწიფო, რომელიც ეკონომიკური ურთიერთობების რეგულირების მთავარ საშუალებად იყო აღიარებული. ამასთან, კერძო საკუთრება განიხილებოდა ბურჟუაზიული საზოგადოებისათვის დამახასიათებელ ანტაგონისტურ ინსტიტუტად და იგი უარყოფილი იყო. ყოველივე ეს კი სახელმწიფოსა და მისი სახით, საბჭოთა ბიუროკრატიას ყველა საწარმოო საშუალებათა მესაკუთრედ აქცევდა. ეს, რასაკვირველია, მაქსიმალურად ზღუდავდა პიროვნების ეკონომიკურ თავისუფლებას. აღნიშნულ გარემოებას მივყავდით იქამდე, რომ „სახელმწიფო, როგორც საზოგადოების მმართველი პოლიტიკური ორგანიზაცია იმავდროულად იყო ყველაზე მსხვილი მონოპოლიური სამეურნეო სუბიექტი“.

ეკონომიკური სისტემის ამ სახით მართვას და მის შენარჩუნებას სჭირდებოდა სახელმწიფოს მაქსიმალური ჩარევა ეკონომიკაში. შესაბამისად, ეკონომიკური ურთიერთობების განხორციელება მხოლოდ გეგმიურ რეგულირებაზე იყო დამყარებული, ამასთან გეგმა გამოცხადებული იყო კანონად. 70 წლის განმავლობაში საქართველო ინტეგრირებული იყო საბჭოთა კავშირის უზარმაზარ ეკონომიკურ სივრცეში, რომლის მართვისას მკაცრად გეგმიური მეურნეობა ვერ უზრუნველყოფდა ყველა დარგის ჰარმონიულ და პროპორციულ განვითარებას, მოქალაქეთა მოთხოვნილებების რეალურ დაკმაყოფილებას.

დღეისათვის, საქართველოს, როგორც დამოუკიდებელ სუვერენულ სახელმწიფოს, გააჩნია დამოუკიდებელი ეკონომიკური სისტემა, რომლის მიხედვით იგი დამოუკიდებლად ახორციელებს მისთვის სასურველ ეკონომიკურ პოლიტიკას.

საქართველოს კონსტიტუციური დებულების შესაბამისად, ქვეყნის ეკონომიკური სისტემის საფუძველს შეადგენს საბაზრო მეურნეობა, რომელიც ემყარება თავისუფალ შრომას, თავისუფალ მეწარმეობას, კონკურენციასა და სოციალური უფლებების აღიარებას, აგრეთვე საკუთრების ფორმების მრავალფეროვნებისა და მათი თანასწორობის პრინციპებს. როგორც ვხედავთ, საქართველოში დამკვიდრდა ცივილიზებული სამყაროსათვის დამახასიათებელი კანონზომიერი ეკონომიკური ურთიერთობები. დღის წესრიგში დადგა რეგულირების შესაბამისი კონსტიტუციურ-სამართლებრივი მექანიზმის არსებობაც.

ამ მექანიზმის ეფექტურობა გამოიხატება იმაში, რომ იგი ქმნის საბაზრო მეურნეობის თავისუფლებისა და ეკონომიკის სახელმწიფოებრივი მართვის მეცნიერულად დასაბუთებულ და პრაქტიკულად გააზრებულ ურთიერთზემოქმედების ეფექტურ საშუალებას.

ბაზრის კანონებთან ერთად, სახელმწიფოს ეკონომიკურ ურთიერთობებში ჩარევის, ფორმებისა და ფარგლების განსაზღვრას, მის თანაფარდობას საბაზრო მეურნეობასთან გადამწყვეტი მნიშვნელობა აქვს ჩვენი ქვეყნის თანამედროვე, განვითარებადი ეკონომიკის პირობებში. კონსტიტუციური პრინცი პების შესაბამისად, საბაზრო ურთიერთობათა სამართლებრივი რეგულირების, მისდამი ხელშეწყობისა და, მეორე მხრივ, მეწარმეობის განვითარების მიზნით, საქართველომ უკვე მიიღო რიგი მნიშვნელოვანი კანონები.

<!--

</Section>

-->

<!--

<Section>

<Description>

<Metadata name=”Title”> კერძო საკუთრება
</Metadata>

</Description>

-->

საქართველოში ეკონომიკური ურთიერთობების მთავარ ელემენტს წარმოადგენს კერძო საკუთრება. საკუთრება ყოველთვის წარმოადგენდა ნებისმიერი საზოგადოების ფუძემდებლურ ეკონომიკურ და სამართლებრივ კატეგორიას. ამიტომაც უწოდა მას საფრანგეთის 1798 წლის ადამიანისა და მოქალაქის უფლებათა დეკლარაციამ „წმიდათაწმიდა და ხელშეუვალი“ უფლება.

კონსტიტუციური სამართლის რეგულირების საგანი, ესაა საკუთრების რეალიზაციის კონსტიტუციური გარანტიები. კონსტიტუციური სამართალი საკუთრების უფლების რეალიზაციისათვის განსაზღვრავს იმ მექანიზმს, რომელიც ითვალისწინებს მესაკუთრის თავისუფალი მოქმედების შესაძლებლობის ფარგლებს თავისი ნივთის მიმართ. საკუთრების უფლების კონსტიტუციური გარანტია პირდაპირ არის ფორმულირებული საქართველოს კონსტიტუციის 21-ე მუხლში.

	კონსტიტუცია
მუხლი
21.1
	საკუთრება და მემკვიდრეობის უფლება აღიარებული
და უზრუნველყოფილია. დაუშვებელია საკუთრების,
მისი შეძენის, გასხვისების ან მემკვიდრეობით
მიღების საყოველთაო უფლების გაუქმება.


არსებობს საკუთრების ორი ძირითადი ფორმა: საჯარო და კერძო საკუთრება. ამ ფორმებიდან ხდება საკუთრების სხვა ფორმების წარმოშობა.

საჯარო საკუთრება განუყოფელი საკუთრებაა და საჯარო ხასიათს ატარებს. საჯარო საკუთრების სუბიექტები შეიძლება იყვნენ:
· სახელმწიფო;

· მისი ცალკეული ორგანოები;

· ფედერაციის სუბიექტები;

· თვითმმართველობის ცალკეული ტერიტორიული ერთეულები;

· საზოგადოებრივი გაერთიანებები.

ხშირად კანონმდებლობა საჯარო საკუთრების უფლების მატარებლად ცნობს არა ადამიანთა გაერთიანებებს, არამედ მათ ორგანოებს. ეს განპირობებულია საჯარო საკუთრების ობიექტების ოპერატიული მართვის აუცილებლობით.

კერძო საკუთრების ობიექტი შეიძლება იყოს ნებისმიერი

1. ფიზიკური; და
2. იურიდიული პირი.

კერძო საკუთრების უფლება წარმოიშობა კანონით ნებადართული ნებისმიერი საქმიანობით და მისი ანაზღაურებით, მემკვიდრეობითა და კანონით დაშვებული სხვა გზებით. საკუთრების უფლება წარმოიშობა ნებისმიერი ფორმით შეძენილ ქონებაზე, შექმნილ ან არსებითად გადამუშავებულ ნივთზე, სარგებლობაში ან მფლობელობაში არსებული ქონების გამოყენების შედეგად მიღებულ პროდუქციაზე, ნაყოფზე ან სხვა შემოსავალზე.

საქართველოს ბოლოდროინდელი ეკონომიკური განვითარება მოწმობს, რომ შესაძლებელია საკუთრების ერთი ფორმის მეორეთი შეცვლა.

ეკონომიკის თავისუფლების პრინციპიდან გამომდინარე, საჯარო საკუთრების კერძო საკუთრებად გარდაქმნისადმი სახელმწიფოს ხელშეწყობასა და რეგულირებას პრივატიზაცია ეწოდება.

პრივატიზაციასთან დაკავშირებული ურთიერთობები დეტალურად მიმდინარე კანონმდებლობით რეგულირდება.

საქართველოს სახელმწიფო ქონების პრივატიზების სამართლებრივ, ეკონომიკურ, ორგანიზაციულ და სოციალურ საფუძვლებს, პრივატიზაციის განხორციელების ძირითად პრინციპებს განსაზღვრავს 1997 წლის 30 მაისის კანონი „სახელმწიფო ქონების პრივატიზების შესახებ“. კანონის თანახმად, სახელმწიფო ქონების მყიდველი შეიძლება იყოს საქართველოს ან უცხო სახელმწიფოს ფიზიკური ან იურიდიული პირი. პრივატიზება ხდება კონკურსის, აუქციონის, იჯარა-გამოსყიდვისა და პირდაპირი მიყიდვის ფორმით.

საკუთრების ფორმის შეცვლის სხვა წესს ნაციონალიზაცია წარმოადგენს.

ეკონომიკური ურთიერთობების რეგულირებისას, საქართველოს კონსტიტუციამ უარყო სახელმწიფოს მონოპოლია. საბაზრო ურთიერთობების რეგულირებისას, იგი ადგენს მეწარმეებს შორის თავისუფალი კონკურენციისა და ეკონომიკური ცხოვრების მხოლოდ ზოგად ფარგლებს, ქმნის დავების გადაწყვეტის წესს და წყვეტს მათ. სხვა დანარჩენ შემთხვევაში სახელმწიფო, ერთი მხრივ, უარს ამბობს ადამიანის ეკონომიკურ ცხოვრებაში ჩარევაზე და, მეორე მხრივ, ზრუნავს თავისუფალი მეწარმეობისა და კონკურენციის განვითარებისათვის. ამის საფუძველს ქმნის საქართველოს კონსტიტუცია.

	კონსტიტუცია
მუხლი
30.2
	სახელმწიფო ვალდებულია ხელი შეუწყოს თავისუფალი
მეწარმეობისა და კონკურენციის განვითარებას.
აკრძალულია მონოპოლიური საქმიანობა, გარდა
კანონით დაშვებული შემთხვევებისა. მომხმარებელთა
უფლებები დაცულია კანონით.


აღნიშნული კონსტიტუციური დებულების ცხოვრებაში გატარების მიზნით, საქართველოს პარლამენტმა 1996 წლის 12 ნოემბერს მიიღო კანონი „საინვესტიციო საქმიანობის ხელშეწყობისა და გარანტიების შესახებ.“ ეს კანონი მნიშვნელოვანი სამართლებრივი გარანტიაა სამეწარმეო საქმიანობით დაკავებული ნებისმიერი ფიზიკური და იურიდიული პირისათვის.

კანონი ქმნის როგორც უცხოური, ისე ადგილობრივი ინვესტიციების განხორციელებისა და მათი დაცვის მყარ სამართლებრივ საფუძვლებს. კანონით ინვესტიციად მიიჩნევა ყველა სახის ქონებრივი და ინტელექტუალური ფასეულობა ან უფლება, რომლის დაბანდება და გამოყენება შესაძლოა მოგების მიღების მიზნით საქართველოს ტერიტორიაზე განხორციელებულ სამეწარმეო საქმიანობაში.

ინვესტიცია შეიძლება განხორციელდეს საკუთრების ნებისმიერი ფორმის იმ ობიექტში, რომელშიც ინვესტირებაც კანონით არ არის აკრძალული. ინვესტორი შეიძლება იყოს ფიზიკური ან იურიდიული პირი, აგრეთვე საერთაშორისო ორგანიზაცია, რომელიც ახორციელებს ინვესტირებას საქართველოში.

ზემოაღნიშნული ნათლად მიუთითებს იმ გარემოებებზე, რომ ეკონომიკის თავისუფლება არ ნიშნავს ეკონომიკის მართვისაგან სახელმწიფოს სრულ ჩამოცილებას. როგორც დავინახეთ, სწორედ სახელმწიფო შეიმუშავებს შესაბამის ეკონომიკურ პოლიტიკას და წარმართავს მას. ამასთან, მოცემული ეკონომიკური პოლიტიკის ფარგლებში გამორიცხავს სახელმწიფოს პირდაპირი ჩარევის ფორმას ძირითად ეკონომიკურ პროცესებში.

ასეთ პირობებში მნიშვნელოვანი როლი ენიჭება სახელმწიფოს მიერ ეკონომიკური სფეროს რეგულირების არაპირდაპირ ფორმებს. მათ მიეკუთვნება კონტროლის ისეთი ეფექტური საშუალებანი, როგორიცაა გადასახადებისა და შეღავათების სისტემის განსაზღვრა, ფასების პოლიტიკა, მოსახლეობის დასაქმება, პროფესიული მომზადება, ინფორმაციული მომზადება და ა.შ.

საქართველოს კონსტიტუციური რეგულირების საგანს წარმოადგენს სახელმწიფოს ბიუჯეტი, ფულად-საკრედიტო და საგადასახადო სისტემის საფუძვლები, რომლებიც საქართველოს ეკონომიკური სისტემის მნიშვნელოვან ნაწილს წარმოადგენენ. ამავე მნიშვნელობიდან გამომდინარე, მათ კონსტიტუციაში დათმობილი აქვთ ცალკე, მეექვსე თავი.

საზოგადოების სოციალური სისტემა, ესაა სოციალურ ურთიერთობათა ერთობლიობა, რომელიც წარმოიშობა და ვითარდება მოცემულ საზოგადოებაში. ამ ურთიერთობათა რეგულირებით სახელმწიფო ახორ ციელებს სოციალურ პოლიტიკას. სამართლით რეგულირებული სოციალური ურთიერთობების უმთავრეს მიმართულებებად შეიძლება წარმოვიდგინოთ:

· ურთიერთობა შრომასა და კაპიტალს შორის;

· ოჯახი და ქორწინება;

· გარემომცველი სამყაროს დაცვა;

· მომხმარებელთა ინტერესების დაცვა;

· ადამიანის სიცოცხლისა და ჯანმრთელობის დაცვა.

ჩამოთვლილი და სხვა ურთიერთობების ფარგლებში აღმოცენებული ურთიერთობები ქმნიან გარკვეულ მთლიანობას, რომელიც კაცობრიობას ინდივიდებისა და მათი ჯგუფების უბრალო ჯამიდან საზოგადოებად, ანუ კაცობრიობის სოციალური არსებობის ფორმად აქცევს. ამ ერთიანობის შიგნით, ინდივიდების სხვადასხვა სოციალურ პოზიციაზე დგომის გამო, არსებობს გარკვეული წინააღმდეგობაც. კონსტიტუციური სამართლის ფუნქციაც სწორედ იმაში მდგომარეობს, რომ სოციალური სისტემის კონსტიტუციურ-სამართლებრივი რეგულირებით უზრუნველყოს წონასწორობა მათ შორის, რათა არ დაუშვას სოციალური კონფლიქტი.

სოციალური სისტემა სხვადასხვა ეპოქაში სხვადასხვანაირად გამოიყურება, რაც დამოკიდებულია საზოგადოების წევრების განსხვავებულ სოციალურ დახარისხებაზე. ამასთან, იგი მუდამ განვითარებადი, პროგრესირებადი მოვლენაა, რომელმაც გამოიარა გრძელი გზა უმარტივესი თემური საზოგადოებიდან სხვადასხვა მიზნებისა და ინტერესების მქონე სრულიად განსხვავებული ჯგუფებისა და ფენებისაგან შემდგარ თანამედროვე ურთულეს საზოგადოებამდე.

სოციალური სისტემის უმნიშვნელოვანესი ელემენტი, როგორც უკვე მივუთითეთ, არის ურთიერთობა შრომასა და კაპიტალს შორის, რომელიც კონსტიტუციურ-სამართლებრივ რეგულირებას ექვემდებარება.

კონსტიტუცია აცხადებს შრომითი უფლებების საკანონმდებლო დაცვას, შრომის სამართლიანი ანაზღაურებისა და შრომისათვის უსაფრთხო, ჯანსაღი პირობების, არასრულწლოვანთა და ქალის შრომის პირობების საკანონმდებლო რეგულირებას.

სოციალურ ურთიერთობებს მნიშვნელოვნად განსაზღვრავენ ის სოციალურ-ეკონომიკური უფლებები და თავისუფლებები, რომლებიც განმტკიცებულია კონსტიტუციის მე-2 თავში.

მოქალაქეთა სოციალური მდგომარეობის გარანტიის სახით კონსტიტუცია აცხადებს გაფიცვის უფლებას.
საქართველოს კონსტიტუცია იცავს ოჯახის, როგორც საზოგადოების უმნიშვნელოვანეს სოციალურ გარემოს, რომელიც თაობიდან თაობას გადასცემს და ინახავს იმ კულტურულ ტრადიციებსა და ღირებულებებს, რომელთა საფუძველზე ვითარდება საზოგადოება. „სახელმწიფო ხელს უწყობს ოჯახის კეთილდღეობას“, აღნიშნულია საქართველოს კონსტიტუციის 36-ე მუხლის მე-2 პუნქტში. ამავე მუხლის პირველი პუნქტით, კონსტიტუცია ოჯახის სიმტკიცის საფუძვლად აღიარებს ქორწინებისას მეუღლეთა უფლებრივ თანასწორობასა და ნებაყოფლობითობას.
კონსტიტუცია აღიარებს დედათა და ბავშვთა უფლებების საკანონმდებლო დაცვას. ოჯახის სოციალურ დაცვას ემსახურება ასევე მიმდინარე კანონმდებლობის ნორმები, რომლებიც ქმნიან ოჯახის, მისი წევრების სოციალურ-ეკონომიკური არსებობისათვის აუცილებელ მატერიალურ პირობებს.

საქართველოს კონსტიტუციური ნორმები იცავენ მომხმარებელთა ინტერესებს, აღიარებენ ადამიანის ჯანსაღი გარემოთი სარგებლობის უფლებას და არეგულირებენ შესაბამის საზოგადოებრივ ურთიერთობებს.

საქართველოს დღევანდელი სოციალური სისტემა შეესაბამება და ადექვატურად ასახავს იმ პრობლემებს, რომლებიც არსებობს თანამედროვე კაცობრიობის წინაშე. საქართველოს სოციალური სისტემის კონსტიტუციურ-სამართლებრივი რეგულირების ამოცანაა თანამედროვე საბაზრო მეურნეობრიობიდან გამომდინარე ინდივიდუალიზმის პირობებში უზრუნველყოს სოციალური თანხმობა და საზოგადოების სოციალური წინსვლა. ამ ამოცანის განხორციელებას უზრუნველყოფს ხალხი, როგორც ერთიანი სოციალური ორგანიზმი.

პოლიტიკურ ურთიერთობათა ერთობლიობა, ანუ პოლიტიკური სისტემა, ესაა საზოგადოებაში პოლიტიკური ხელისუფლების განხორციელების პროცესთან დაკავშირებულ ურთიერთობათა სისტემა, რომლის კონცენტრირებულ გამოხატულებას სახელმწიფო ხელისუფლება წარმოადგენს.

პოლიტიკური სისტემის განხილვისას, განსაკუთრებულ ყურადღებას იმსახურებს სახელმწიფოსა და სახელმწიფო ხელისუფლების ურთიერთობის საკითხი. მიუხედავად იმისა, რომ ისინი უაღრესად მჭიდრო ურთიერთკავშირში იმყოფებიან, მაინც არ ემთხვევა ერთმანეთს, რაც განპირობებულია იმით, რომ სახელმწიფო ხელისუფლება წარმოადგენს იმ უმთავრეს, არსებითი ხასიათის ნიშანს, რომელიც სახელმწიფოს განასხვავებს საზოგადოების სხვა სტრუქტურებისა და არასახელმწიფოებრივი ორგანიზაციებისაგან.

სახელმწიფო განასახიერებს ხელისუფლების მატერიალურ ძალას, რომელიც არც ერთ შემთხვევაში არ შეიძლება განხორციელდეს შესაბამისი მექანიზმის გარეშე. მაშასადამე, სახელმწიფოსა და სახელმწიფო ხელისუფლებას შორის ურთიერთობა ზოგადფილოსოფიური თვალსაზრისით, ესაა ურთიერთობა ფორმასა და შინაარსს შორის.

პოლიტიკურ სისტემაზე საუბრისას, ხაზი უნდა გაესვას ურთიერთობას ზოგადად ხელისუფლებასა და კონკრეტულად პოლიტიკურ ხელისუფლებას შორის.
ხელისუფლებას განიხილავენ ისეთ საზოგადოებრივ ურთიერთობად, რომელიც ხასიათდება ცალკეული ინდივიდების ან მათი ჯგუფების უნარითა და შესაძლებლობით მიაღწიონ თავიანთი ნების განხორციელებას სხვა ინდივიდების ან მათი გაერთიანებების მიერ.
პოლიტიკური ხელისუფლება, ესაა ადამიანთა გარკვეული ჯგუფის ხელისუფლება, რომელიც ვრცელდება მთელს საზოგადოებაზე და რომელსაც, საჭიროების შემთხვევაში ახასიათებს იძულებითი საშუალებების გამოყენება მისი რეალიზაციის პროცესში.

პირველს ადგილი აქვს საზოგადოებრივი ცხოვრების ნებისმიერ სფეროში როგორც სახელმწიფოებრივი, ისე არასახელმწიფოებრივი ხასიათის ურთიერთობისას, მეორე, ანუ პოლიტიკური ხელისუფლება ფიგურირებს მხოლოდ პოლიტიკური ინსტიტუტების ურთიერთობებში, რომლებიც ქმნიან პოლიტიკურ სისტემას. ამ უკანასკნელის უმნიშვნელოვანესი ნაწილი კი რეგულირდება საქართველოს კონსტიტუციური სამართლით.
თანამედროვე საზოგადოება უაღრესად რთულია თავისი სტრუქტურით, რაც გამოიხატება მასში სხვადასხვა სოციალურ-პოლიტიკური ძალების არსებობით. თითოეულ მათგანს, რასაკვირველია, გააჩნია თავისი სტრუქტურა, შესაბამისი ხელისუფლება, რომელთა გვერდით თანაარსებობს სახელმწიფო ხელისუფლებაც.
ხელისუფლების სხვადასხვა გამოვლინებებს შორის წამყვანი ადგილი უკავია სახელმწიფო ხელისუფლებას, რაც ამ უკანასკნელის სპეციფიკურობითაა განპირობებული. საზოგადოებაში არსებულ ხელისუფლებათაგან თითოეულს შესაბამისი ნორმატიული საფუძველი აქვს, რომლითაც განისაზღვრება მისი სამართლებრივი მდგომარეობა საზოგადოებაში. სწორედ ეს ნორმატიული საფუძველი უზრუნველყოფს სახელმწიფო ხელისუფლების უზენაესობას, რითაც იგი ემიჯნება დანარჩენ ხელისუფლებას და დგას მათზე მაღლა. სახელმწიფო ხელისუფლების უმაღლესობა, მისი „უზენაესობა ნიშნავს კანონთა უზენაესობას სხვა სოციალურპოლიტიკურ ფორმირებათა ნორმატიულ აქტებთან შედარებით“.
დასაწყისში მივუთითეთ, რომ ნებისმიერი საზოგადოების პოლიტიკური ხელისუფლება თავის კონცენტრირებულ გამოხატულებას სწორედ სახელმწიფო ხელისუფლებაში პოულობს. ამას განაპირობებს თვით პოლიტიკური ხელისუფლების არსი, რომლის მიხედვითაც სახელმწიფო ხელისუფლება წარმოადგენს წინასწარ რეგლამენტირებული წესის საფუძველზე გაერთიანებული ადამიანების ძალაუფლებას მთელს საზოგადოებაზე, რომელიც ამ უკანასკნელისაგან დაუმორჩილებლობის შემთხვევაში უფლებამოსილია გამოიყენოს იძულებითი ღონისძიებები. ე.ი. ადამიანთა ეს გაერთიანება, ანუ სახელმწიფო ხელისუფლება უზენაესია საზოგადოებაში არსებულ სხვა სოციალურ-პოლიტიკურ სტრუქტურებთან შედარებით.
პოლიტიკური ხელისუფლების განხორციელება ხდება კონსტიტუციური სამართლით რეგულირებული სხვადასხვა პოლიტიკური ინსტიტუტების მეშვეობით, რომელთა შორის ყველაზე მნიშვნელოვანია სახელმწიფო. ამ პოლიტიკური ინსტიტუტების მნიშვნელობაზე მეტყველებს ის გარემოება, რომ „ხელისუფლება ლეგიტიმურად ვრცელდება მთელს საზოგადოებაზე და იგი სარგებლობს შესაძლებლობით დადგენილ პირობებში, დადგენილი საშუალებებით და დადგენილი ხარისხით გამოიყენოს ფიზიკური იძულება დაქვემდებარებულთა მიმართ“ [9. 108]. სახელმწიფო ხელისუფლების, თუ შეიძლება ვთქვათ, ასეთი კანონიერი ავტორიტეტი უზრუნველყოფილია მისი ნების უმაღლესობის წინასწარი ლეგიტიმაციით სხვათა ნების მიმართ მაშინ, როცა ნების რეალიზაციის ამგვარ შესაძლებლობას მოკლებულია სხვა სოციალურ-პოლიტიკური ხელისუფლება, მაგალითად, ოჯახში ამ ნების რეალიზება დამოკიდებულია ოჯახის უფროსის პირად ავტორიტეტზე, კომერციულ ფირმაში - პირის კაპიტალის წილზე და ა.შ.
საქართველოს კონსტიტუციური სამართლის ნორმები, ერთი მხრივ, აფიქსირებენ პოლიტიკური სისტემის, როგორც საზოგადოებაში პოლიტიკური ხელისუფლების განხორციელების პოლიტიკური მექანიზმის ელემენტებს, სახელმწიფოს, პოლიტიკურ პარტიებს, სხვა გაერთიანებებს. მეორე მხრივ კი, განსაზღვრავენ ამ სისტემის საქმიანობის წესსა და მისი ელემენტების ურთიერთზემოქმედების საფუძვლებს.
პოლიტიკური სისტემის ელემენტების ურთიერთზემოქმედება, ქმნის პოლიტიკურ პროცესს. ამ პროცესში პოლიტიკური სისტემის ელემენტები დამოუკიდებლად წყვეტენ თავიანთ კონკრეტულ ამოცანებს. დასახული ამოცანებისა და მიზნების რეალიზაციისას, მათ შორის წარმოიშობა თანამშრომლობისა და მჭიდრო ურთიერთკავშირის, გარკვეულწილად შეთანხმებული მოღვაწეობის აუცილებლობა. ასეთი მჭიდრო, ორგანული კავშირი განპირობებულია საზოგადოებაში ისეთი ფასეულობების დაცვითა და შენარჩუნებით, როგორიცაა წესრიგი, თანასწორობა და თავისუფლება, ხოლო ყველაფრის ამის საფუძველზე - ისეთი უმნიშვნელოვანესი ამოცანის განხორციელება, რაც კეთილდღეობის მიღწევას გულისხმობს.
თუ დავუბრუნდებით ხელისუფლებათა ზემოთ მოყვანილ ცნებებს, მაშინ ბუნებრივად დაისმება კითხვა, თუ ვის ინტერესებს გამოხატავს, ვის ეკუთვნის და ვინ განახორციელებს სახელმწიფო ხელისუფლებას. ზოგადად, ხელისუფლების კუთვნილების საკითხი სხვადასხვა ისტორიულ ეპოქაში ცვალებადი ხასიათისაა და დამოკიდებულია იმაზე, თუ კონკრეტულ სახელმწიფოში მმართველობის როგორი ფორმა და პოლიტიკური რეჟიმის რა სახეა დამკვიდრებული. რაც შეეხება დასმულ კითხვას საქართველოს სინამდვილეში, მასზე პასუხს იძლევა კონსტიტუციით აღიარებული ხელისუფლების სახალხო ხასიათი. კონსტიტუციის მე-5 მუხლის პირველი პუნქტის მიხედვით, „საქართველოში სახელმწიფო ხელისუფლების წყაროა ხალხი.“ ამასთან, კონსტიტუცია სახელმწიფო ხელისუფლებასა და სახალხო სუვერენიტეტს ერთმნიშვნელოვან ცნებებად მიიჩნევს და განსაზღვრავს ხალხის მიერ ხელისუფლების განხორციელებას.

როცა სახელმწიფოსა და საზოგადოების მართვის დემოკრატიულობაზე ვსაუბრობთ, ბუნებრივია ჩნდება კითხვა საზოგადოებისა და მისი პოლიტიკური ორგანიზაციის – სახელმწიფოს, არაიდენტურობის შესახებ. სახელმწიფო საზოგადოების განვითარების მხოლოდ გარკვეულ საფეხურზე ჩნდება. იგი საზოგადოების განვითარების პროდუქტია. ამიტომაც, საზოგადოება შეიძლება არსებობდეს სახელმწიფოს გარეშე, თუმცა, პირიქით, სახელმწიფოს არსებობა საზოგადოების გარეშე წარმოუდგენელია.
საზოგადოებასა და სახელმწიფოს შორის არსებობს კანონზომიერი, ურთიერთგანმაპირობებელი კავშირი. თუ სახელმწიფო არ არსებობს საზოგადოების გარეშე, თანამედროვე საზოგადოებასაც უაღრესი სირთულის, მისი მრავალფეროვნებისა და აქედან გამომდინარე, დაპირისპირებულობის გამო, აუცილებლად სჭირდება ძალა, საზოგადოების სხვადასხვა ჯგუფებისა და თვით ადამიანთა ქცევის კონტროლის განხორციელების მიზნით. ასეთ ძალას წარმოადგენს სწორედ სახელმწიფო, მისი ხელისუფლება, რომელსაც საზოგადოებაში თავისი მაკოორდინირებელი როლით სიკეთეც მოაქვს თვით საზოგადოებისათვის.
სახელმწიფოსა და საზოგადოების ურთიერთგამიჯვნის შესახებ ჯერ კიდევ არისტოტელე მსჯელობდა. ამ პრობლემის მეცნიერული დამუშავება კი XVII–XVIII საუკუნეების მოაზროვნეთა ნაშრომებში დაიწყო (ჰობსი, ლოკი, რუსო, მონტესკიე, ჰუმბოლტი, ჰეგელი). XX საუკუნიდან კი სამოქალაქო საზოგადოების პრობლემა მჭიდროდ დაუკავშირდა თანამედროვე დემოკრატიულ ფასეულობებს.
სახელმწიფო შესაძლოა ზრუნავდეს სამოქალაქო საზოგადოების განვითარებისათვის ან პირიქით, ზღუდავდეს მას. ამიტომ უაღრესად მნიშვნელოვანია საზოგადოებრივი ცხოვრების ისეთი პოლიტიკური ფორმების არსებობა, რომლებიც შესაძლებელს ქმნიან დემოკრატია განხორციელდეს მთელი მოცულობით, განხორციელდეს საზოგადოების მონაწილეობა ყველა დონის სამთავრობო სტრუქტურების ფუნქციონირებაში. ამ თვალსაზრისით, სამოქალაქო საზოგადოებასა და მის პოლიტიკურ სისტემას შორის ურთიერთობა შეიძლება განხილულ იქნას როგორც ფორმასა და შინაარსს შორის ურთიერთობა, შესაბამისად, „როგორიც არიან ადამიანები, ისეთივეა მათი მოთხოვნები და ინტერესები. როგორ იკმაყოფილებენ ისინი თავიანთ მოთხოვნებს, რომელ კლასებსა და ჯგუფებში შედიან და რა ინტერესები დევს ადამიანთა წარმოშობის ბუნებრივ-ისტორიულ საფუძველში – ყველაფერი ეს აისახება პოლიტიკურ ინსტიტუტებში“ [25 74], რომელთა შორის ხელისუფლების მოპოვებისა და შენარჩუნებისათვის ყველაზე მნიშვნელოვანია პოლიტიკური პარტია.
პოლიტიკური ორგანიზაციების, განსაკუთრებით პოლიტიკური პარტიების, ხელისუფლებაზე ზემოქმედება მჟღავნდება იმაში, რომ ისინი ყველაზე უფრო აქტიურად და, რაც მთავარია, აშკარად იბრძვიან პოლიტიკური ხელისუფლების მოპოვებისათვის. ხელისუფლების საშუალებით, პოლიტიკური ორგანიზაციები მოიპოვებენ სახელმწიფო მმართველობის განხორციელების შესაძლებლობას. აქედან გამომდინარე, პოლიტიკური პარტიები აქტიურად მონაწილეობენ ყველა პოლიტიკურ პროცესში, განსაკუთრებით არჩევნებში, მმართველობის ორგანოების ფორმირებაში. ამ პროცესში წარმატების შემდეგ, როცა მას საჭირო რაოდენობის ადგილი აქვს პარლამენტში ან მთავრობაში, იგი ასევე აქტიურად მონაწილეობს სახელმწიფოებრივი და საზოგადოებრივი გადაწყვეტილების მიღებასა და მათ რეალიზაციაში.
საზოგადოების განვითარების დღევანდელი დონის, ადამიანის მოთხოვნებისა და მათი დაკმაყოფილების თანაფარდობის პირობებში, მოსახლეობის ინტერესების უზრუნველყოფა არ ხერხდება მხოლოდ სახელმწიფოსა და სხვა პოლიტიკური ორგანიზაციების მეშვეობით. საზღვარგარეთის ბევრ ქვეყანაში დიდი ხანია, ხოლო ჩვენში ახლა იწყებს განვითარებას არასამთავრობო, არაკომერციული ორგანიზაციები, ანუ, როგორც მათ ხშირად მოიხსენიებენ – მესამე სექტორის ორგანიზაციები. ნელნელა, მაგრამ მაინც, ყოველდღიურად იზრდება მათი როლი და მნიშვნელობა ჩვენს სახელმწიფო და საზოგადოებრივ ცხოვრებაში. პოლიტიკური ორგანიზაციებისაგან განსხვავებით, მათ უშუალო მიზანს არ წარმოადგენს სახელმწიფო საქმიანობაში პოლიტიკური მონაწილეობა. მათი ძირითადი ამოცანა მათივე წევრების ინტერესების დაკმაყოფილებაში გამოიხატება. ამ მიმართულებით საქმიანობისას კი ისინი აქტიურად ზემოქმედებენ სახელმწიფო პოლიტიკის განხორციელებაზე. ეს ზემოქმედება კარგად ჩანს იმ როლიდან, რომელსაც ისინი საზოგადოებაში ასრულებენ. ქვეყნებში, სადაც არსებობს დემოკრატიული პოლიტიკური რეჟიმი, ანუ, სადაც არსებობს რეალური სოციალურ-პოლიტიკური და ეკონომიკური პლუ რალიზმი, საზოგადოებრივი ორგანიზაციები უდიდეს როლს ასრულებენ სოციალური პოლიტიკის შემუშავებაში და შესაბამის სახელმწიფო ორგანოებთან თანამშრომლობით ხელს უწყობენ ამ პოლიტიკის რეალურ განხორციელებას. ამით ისინი, სახელმწიფოს სოციალური ინსტიტუტების ეფექტური ფუნქციონირების უზრუნველსაყოფად ქმნიან გარკვეულ პირობებს. აქვე უნდა აღვნიშნოთ, რომ სამოქალაქო საზოგადოება თავისი არსით დეპოლიტიზირებული სისტემაა, რომელიც სამოქალაქო ინტერესების ფარგლებში ვითარდება და სახელმწიფოსაგან ნაკლებ ზეგავლენას განიცდის.
სამოქალაქო საზოგადოებას კონსტიტუციურ სამართალში განიხილავენ როგორც კონსტიტუციურ-სამართლებრივ ინსტიტუტს, რომელიც შედგება ჩვენს მიერ წინა პარაგრაფებში უკვე განხილული ეკონომიკური, პოლიტიკური და სოციალური სისტემების ერთობლიობისაგან.

სამოქალაქო საზოგადოების ფორმირებისათვის დემოკრატია უნდა მოქმედებდეს საზოგადოებრივი ცხოვრების ყველა სფეროში. მისი მიღწევისათვის ჩვენი საზოგადოებრივი და სახელმწიფოებრივი ცხოვრების პირობებში შეიძლებოდა გამოგვეყო რამდენიმე სტრატეგიული მიმართულება. ეს მიმართულებებია:

1. პოლიტიკური პლურალიზმი;
2. დემოკრატიული არჩევნების ორგანიზაცია და განხორციელება;
3. საზოგადოებრივი პოლიტიკა და ინფორმაცია;
4. საკანონმდებლო ორგანოების როლისა და მნიშვნელობის განმტკიცება;
5. კანონის უზენაესობა;
6. შეიარაღებული ძალებისადმი დემოკრატიული კონტროლის განხორციელება.

ჩამოთვლილი მიმართულებები მიგვანიშნებენ იმაზე, რომ სამოქალაქო საზოგადოების განვითარებისათვის ასევე აუცილებელია ძლიერი სახელმწიფო ხელისუფლება, რომელიც თავისი ფუნქციონირებისას დაეყრდნობა სამართლებრივი სახელმწიფოს პრინციპებს. სახელმწიფო ხელისუფლებისა და პოლიტიკური სისტემის დემოკრატიული კონსტიტუციური საფუძვლების შესახებ უკვე გვქონდა საუბარი და ამ თემას შესაბამის თავებში კიდევ დავუბრუნდებით. ამიტომ ჩამოთვლილ მიმართულებათაგან, სამოქალაქო საზოგადოების განვითარების თვალსაზრისით, ჩვენში გამოვყოფდი საზოგადოებრივ პოლიტიკას, რომელიც უმნიშვნელოვანესია სამოქალაქო საზოგადოების განვითარებისათვის.
საზოგადოებრივი პოლიტიკის განვითარება მნიშვნელოვნად არის დაკავშირებული თავისუფალი სექტორის განვითარებასთან. ჯერ-ჯერობით თავისუფალი სექტორის ორგანიზაციები, მათი თავისებურებებისა და განსაკუთრებით საქმიანობის არაკომერციული (და არა მხოლოდ არაკომერციული) ხასიათის გამო, გარკვეულ უნდობლობას და ზოგჯერ, სამწუხაროდ, ირონიასაც იწვევენ ჩვენს საზოგადოებაში. ეს კი, ჩვენი აზრით, კარგად უნდა აჩვენებდეს საზოგადოებრივი აზრის მოუმზადებლობას სახელმწიფოს დემოკრატიული მმართველობის სისტემისადმი. არადა, საზოგადოებრივი აზრი, მისი საფუძვლები საზოგადოებრივი აზრის ფორმირების წესი და სტრუქტურა უდიდეს გავლენას ახდენს ხელისუფლების დემოკრატიულობაზე. საზოგადოებრივი აზრის სწორ მიმართულებასა და მხარდაჭერაზეა დამოკიდებული საზოგადოებრივი პოლიტიკის განვითარება, რაც სამოქალაქო საზოგადოების ჩამოყალიბების პირობაა. თავისუფალი სექტორის განვითარებაზე და მის სიძლიერეზე მნიშვნელოვნად არის დამოკიდებული სახალხო სუვერენიტეტის პრაქტიკული განხორციელება, ადამიანის უფლებებითა და თავისუფლებებით სახელმწიფო ხელისუფლების დემოკრატიული ფარგლების დადგენა, მისი შეზღუდვა და ა.შ.
საზოგადოებრივი პოლიტიკის ჩამოყალიბებაში თავისუფალი სექტორის (არასამეწარმეო ორგანიზაციების) მნიშვნელობა განპირობებულია იმ ფაქტორებით, რომ იგი საზოგადოებრივი ცხოვრების ყველა სფეროში არსებული პრობლემების, ინტერესებისა და მიზნების შესახებ უკეთ არის ინფორმირებული. მაშინ, როცა თავისუფალი სექტორის ორგანიზაციები მოღვაწეობენ თავიანთი წევრების ინტერესების შესაბამისად, აღნიშნული პრობლემების გადასაწყვეტად, ამ პრობლემებთან სიახლოვის გამო, მათ შეუძლიათ პრობლემებზე უსწრაფესი რეაგირება მოახდინონ.
თავისუფალი სექტორის განვითარება და მზადყოფნა მოქალაქეთა სოციალური, ეკონომიკური, პოლიტიკური და სხვა მოთხოვნათა დაკმაყოფილებისათვის მნიშვნელოვნად უზრუნველყოფს სახელმწიფო პოლიტიკისა და შესაბამისი ინსტიტუტების ეფექტურობას.
საზოგადოებრივი პოლიტიკის განვითარება უზრუნველყოფს მთავრობის პოლიტიკის მიმართ საზოგადოებრივი აზრის თანმიმდევრულ ჩამოყალიბებას.
ჩვენი აზრით, ეს ერთ-ერთი ყველაზე მნიშვნელოვანი პირობაა იმისა, თუ როგორი დამოკიდებულება ექნება სახელმწიფო რეჟიმს საზოგადოებრივი აზრის, საერთოდ, დემოკრატიის მიმართ. როგორია სახელმწიფო ხელისუფლების ჩარჩოები სახელმწიფოს მმართველობის განხორციელების პროცესში. ამ ჩარჩოების დემოკრატიულობის მასშტაბები, ვფიქრობთ, მნიშვნელოვნად არის დამოკიდებული იმ პოლიტიკურ ფასეულობებზე, რომლებიც საფუძვლად უდევს საერთოდ საზოგადოებრივ აზრს. შესაბამისი სოციალური ინსტიტუტების მეშვეობით, ადამიანებს, მათ სხვადასხვა სოციალურ ჯგუფებს უნდა ჰქონდეთ შესაძლებლობა მიიღონ ინფორმაცია საზოგადოების პოლიტიკური სოციალიზაციის გზების შესახებ. პოლიტიკურ-სამართლებრივი შემეცნების თითოეული აგენტის (ოჯახის, სკოლის, საცხოვრებელი ადგილის, მასობრივი ინფორმაციის საშუალებების) როლისა და მნიშვნელობის შესახებ პოლიტიკური სოციალიზაციის პროცესში.
პოლიტიკური სოციალიზაციის პროცესში, თითოეული ადამიანის პოლიტიკური შემეცნება არ შეიძლება იდენტური იყოს, რაც განაპირობებს საზოგადოებაში სხვადასხვა სოციალური ჯგუფებისა და შესაბამისი პოლიტიკური ფასეულობების არსებობას. ჩვენი აზრით, აუცილებელია შეიქმნას პარტიულ-იდეოლოგიური ინტერესებისაგან თავისუფალი, ერთიანი ცენტრი, რომელიც ასეთ პირობებში, თუნდაც მხოლოდ მეცნიერული რეკომენდაციების მიცემით, გარკვეული ფორუმის როლს შეასრულებს სხვადასხვა ეკონომიკურ, პოლიტიკურ და სხვა საზოგადოებრივ ძალებს შორის ჯანსაღი დიალოგისათვის. ჩნდება კითხვა - რა როლი უნდა შეასრულოს აქ კონკრეტულად ხელისუფლებამ? ხელისუფლების როლი ამ შემთხვევაში გამოიხატება მოქალაქეებს, სხვადასხვა გაერთიანებებსა და სახელმწიფოს შორის პარტნიორული ურთიერთობის უზრუნველყოფაში. ე.ი ხელისუფლებამ უნდა უზრუნველყოს სამართლის აღნიშნული სუბიექტების სრულიად განსხვავებული სოციალური ინტერესების აკუმულაცია და მათი ერთი, ჰარმონიული მიმართულებით წარმართვა, როგორც საყოველთაო მშვიდობის, საზოგადოების კეთილდღეობის, სახელმწიფოს მთლიანობის აუცილებელი პირობა. ამის მიღწევა კი მხოლოდ ძლიერ, სუვერენულ ხელისუფლებას ძალუძს. ამასთან, რამდენად რთულია ასეთი ჰარმონიის შექმნა თანამედროვე საზოგადოებაში, ამას ჩვენი სახელმწიფოს დღევანდელი მდგომარეობაც ნათლად აჩვენებს. ეს რაც შეეხებოდა ხელისუფლების მიზანს, მის როლს კონკრეტულ შემთხვევაში, მაგრამ აქ ისმის კიდევ ერთი კითხვა - რომელ დემოკრატიულ მექანიზმებს უნდა ეყრდნობოდეს ამ დროს ხელისუფლება? მიგვაჩნია, მართებულია იურიდიულ ლიტერატურაში გამოთქმული აზრი იმის შესახებ, რომ სოციალურ მოძრაობაში სამართლის სუბიექტების სხვადასხვა ინტერესების შეთანხმებულობისათვის დიდი მნიშვნელობა ენიჭება სწორედ სახელმწიფოსამართლებრივი პრინციპების დამკვიდრებას. ასეთ მნიშვნელოვან პრინცი პებად მიჩნეულია:
· სამართლის სუბიექტების თანასწორობის პრინციპი;

· მოქალაქეობის პრინციპი;

· სასამართლო ხელისუფლების დამოუკიდებლობის პრინციპი;

· სამართლის სუბიექტების პასუხისმგებლობის პრინციპი; და

· ფედერალური კონსტიტუციის უმაღლესობის პრინციპი (ფედერაციულ სახელმწიფოებში).

ჩვენს სახელმწიფოში საზოგადოებრივი წესწყობილების განხილულ ინსტიტუტებს არ მიუღწევიათ განვითარების იმ დონისათვის, რომ შეასრულონ სამოქალაქო საზოგადოების ჩამოყალიბებისა და კონსტიტუციური წყობის სიმტკიცის კრიტერიუმთა როლი, მაგრამ მოქმედი, საქართველოს 1995 წლის კონსტიტუცია, მასში ასახული ეკონომიკური, პოლიტიკური და სოციალური ურთიერთობების მარეგულირებელი ნორმებით, ქმნის საიმედო გარანტიას, მომავალში სამოქალაქო საზოგადოების ჩამოყალიბებისათვის.

1. რა არის საზოგადოებრივი წესწყობილება და როგორია მისი კონსტიტუციური რეგულირების საფუძვლები საქართველოში?

2. რა განსხვავებაა საქართველოს 1995 წლის 24 აგვისტოს კონსტიტუციითა და საბჭოთა პერიოდის კონსტიტუციებით განმტკიცებულ საზოგადოებრივ წესწყობილებას შორის?

3. რა ქმნის საქართველოს საზოგადოებრივი წესწყობილების შინაარსს?

4. რას წარმოადგენს ეკონომიკური სისტემის კონსტიტუციურსამართლებრივი ინსტიტუტი საქართველოში?

5. რა არის საქართველოს ეკონომიკური სისტემის ძირითადი საფუძველი?

6. რას გულისხმობს საქართველოს სახელმწიფოს ეკონომიკური პოლიტიკა. როგორია სახელმწიფოს მიერ ეკონომიკის სფეროს რეგულირების ფორმები?

7. დაახასიათეთ საქართველოს სოციალური სისტემა.

8. საქართველოს კონსტიტუციით როგორ რეგულირდება ურთიერთობა შრომასა და კაპიტალს შორის?

9. როგორია საოჯახო ურთიერთობათა რეგულირების კონსტიტუციური გარანტიები საქართველოში?

10. რა წარმოადგენს საქართველოს სოციალური სისტემის კონსტიტუციური რეგულირების მიზანს?

11. როგორია საქართველოს პოლიტიკური სისტემის კონსტიტუციურ-სამართლებრივი საფუძვლები?

12. რა ელემენტებისაგან შედგება საზოგადოების პოლიტიკური მექანიზმი?

13. რას წარმოადგენს სამოქალაქო საზოგადოება, როგორც კონსტიტუციურ-სამართლებრივი ინსტიტუტი?

14. დაახასიათეთ საქართველოში სამოქალაქო საზოგადოების ჩამოყალიბების კონსტიტუციური საფუძველი და პერსპექტივა.

ტესტი

1. ქვეყნის მაღალმთიან რაიონში მდებარე სოფელ სიშორეთში მეწყერული მოვლენების გამო დაინგრა სკოლის შენობა. სკოლის ახალი შენობის მშენებლობისათვის სოფლის გამგეობამ შ.პ.ს. „მშენებელს“ მიჰყიდა სოფლის ცენტრში მდებარე მიწის ნაკვეთი, რომლის ნაწილი იყო კერძო საკუთრებაში, ხოლო ნაწილი შიგა გზა საჯარო საკუთრების ობიექტს წარმოადგენდა.

ა – გამგეობის გადაწყვეტილება უკანონოა;
ბ – გამგეობას შეეძლო გაეყიდა გზის მხოლოდ საჭირო ნაწილი;
გ – გამგეობის გადაწყვეტილება კანონიერია;
დ – გამგეობას აღნიშნულიდან საკუთრების არც ერთი ობიექტის გასხვისება არ შეეძლო.
2. საქართველოს 1995 წლის 24 აგვისტოს კონსტიტუციის მიხედვით ქვეყნის ეკონომიკური სისტემისა და მისი საფუძვლის –  საბაზრო მეურნეობის პრინციპებად აღიარებულია:

ა – საზოგადოებრივად სასარგებლო შრომის სავალდებულობა;
ბ – საკუთრების ფორმების მრავალფეროვნება სახელმწიფო საკუთრების უპირატესობით;
გ – თავისუფალი მეწარმეობა;
დ – თავისუფალი კონკურენცია;
ე – სოციალური უფლებების გარანტირებულობა;
ვ – საკუთრების ფორმების უპირატესობა კერძო საკუთრების უპირატესობით.
3. საქართველოს კონსტიტუციით ეკონომიკურ ურთიერთობათა მთავარ ელემენტად კერძო საკუთრების აღიარებამ

ა – მთლიანად გამორიცხა სახელმწიფოს მარეგულირებელი ფუნქცია ეკონომიკური ურთიერთობების მოწესრიგებაში;
ბ – სახელმწიფოს როლი ეკონომიკის რეგულირებაში გამოიხატება მხოლოდ თავისუფალი მეწარმეობისა და კონკურენციის განვითარებისათვის ზრუნვასა და ხელშეწყობაში;
გ – სახელმწიფო კვლავ ახდენს ეკონომიკური ურთიერთობების რეგულირებას, რაც გამოიხატება მის უფლებაში საჭიროების შემთხვევაში ჩაერიოს ადამიანის ეკონომიკურ ცხოვრებაში;

დ – სახელმწიფოს მხრიდან ეკონომიკური ურთიერთობების რეგულირება შეიძლება გულისხმობდეს სამეურნეო ხასიათის დავების გადაწყვეტის წესის დადგენასა და მათ გადაწყვეტაში; ეკონომიკური ცხოვრების ზოგადი წესების დადგენაში.
4. საქართველოში სახელმწიფო ხელისუფლების წყაროა:
ა – პოლიტიკური პარტიები;
ბ – საზოგადოებრივი ორგანიზაციები;
გ – შრომითი კოლექტივები;
დ – პროფესიული კავშირები.
5. არასამთავრობო, არასამეწარმეო ორგანიზაციამ „სამოქალაქო განათლება“ ეკონომიკისა და სამართლის სფეროში საგანმანათლებლო საქმიანობისა და ორგანიზაციის საოფისე ტექნიკის მუშაობიდან მიღებული მოგება გამგეობის გადაწყვეტილებით გაანაწილა ორგანიზაციის დამფუძნებლებს შორის.

ა – გამგეობის გადაწყვეტილება არ შეესაბამება კანონს;
ბ – გამგეობის გადაწყვეტილება კანონიერია;
გ – გამგეობის გადაწყვეტილებით დაირღვა ორგანიზაციის კონსტიტუციურ-სამართლებრივი სტატუსი;
დ – ორგანიზაციის მოგება უნდა მოხმარებოდა შესაბამისი საქმიანობის განვითარებას.

	გამოყენებული საკანონმდებლო მასალა

	· საქართველოს კონსტიტუცია;

· საქართველოს კანონი „სახელმწიფო ქონების პრივატიზების
შესახებ“;

· საქართველოს კანონი „საინვესტიციო საქმიანობის ხელშეწყობისა
და გარანტიების შესახებ“

სახელმწიფო, როგორც ადამიანთა საზოგადოების პოლიტიკური ერთობის განსაკუთრებული ინსტიტუტი, თავის ფუნქციებსა და ამოცანებს ახორციელებს სხვადასხვა ორგანოების მეშვეობით. სწორედ სახელმწიფო ორგანო და ამ ორგანოთა ერთობლიობა, ანუ სახელმწიფო ორგანოთა სისტემა, არის ის ფორმა, რომლითაც სახელმწიფო არსებობს კონკრეტული მატერიალური ფორმით.
სახელმწიფო ორგანოები, მათი ერთობლიობა არის ის საშუალება, ძალა და ავტორიტეტი, რომლის მეშვეობითაც ხორციელდება სახელმწიფო ხელისუფლება.
სახელმწიფო ორგანოთა მიერ მათი კონკრეტული ამოცანების, უფლებებისა და მოვალეობების განხორციელება ქმნის სახელმწიფოს საქმიანობის ერთიან პროცესს.

სახელმწიფოს საქმიანობის სფერო უაღრესად ფართო და მრავალფეროვანია, იგი ეხება ადამიანთა საზოგადოებრივი ცხოვრების ყველა სფეროს, საშინაო და საერთაშორისო ურთიერთობებს, საზოგადოებრივ-პოლიტიკურ ცხოვრებას, ეკონომიკას, რელიგიას, კულტურას და ასე შემდეგ. შესაბამისად, საკმაოდ მრავალფეროვანია სახელმწიფო ორგანოები, რომლებიც ემსახურება სახელმწიფოს საქმიანობის შესატყვისი ფუნქციების პრაქტიკულად განხორციელებას. მიუხედავად ამ ორგანოთა სიმრავლისა, მათი მრავალფეროვნებისა, ისინი მჭიდროდ არიან დაკავშირებული ერთმანეთთან, რამდენადაც თითოეული მათგანი სახელმწიფო აპარატის შემადგენელი ნაწილია და ქმნის ერთ მთლიანობას, სახელმწიფო ორგანოთა ერთიან სისტემას.
ეს სისტემა, პრაქტიკულად, სახელმწიფო აპარატის ფორმით არის ჩამოყალიბებული, რომლის შემადგენლობაში, მიუხედავად აღნიშნული მრავალფეროვნებისა, თითოეულ მათგანს, როგორც სახელმწიფო აპარატის ნაწილს, ახასიათებს საერთო ნიშნები.

ჩვენს მიერ წარმოდგენილი კლასიფიკაცია სხვადასხვა კლასიფიკაციათა ერთგვარი სინთეზია. სახელმწიფოთმცოდნე მეცნიერთა შორის ასებობს აზრთა სხვადასხვაობა სახელმწიფო ორგანოს ნიშნების კლასიფიკაციისა და მათი მოცულობის შესახებ.

	სახელმწიფო აღჭურვილია სახელისუფლო უფლებამოსილებებით

ყველაზე უფრო მნიშვნელოვანი მახასიათებელი, რომლითაც სახელმწიფო
ორგანო განსხვავდება სხვა ორგანიზაციებისა და საზოგადოებრივი
ორგანოებისაგან ისაა, რომ იგი აღჭურვილია სახელისუფლო
უფლებამოსილებებით. სწორედ ეს გარემოება აძლევს საშუალებას
სახელმწიფო ორგანოს, მისთვის მინიჭებული კომპეტენციის ფარგლებში,
გადაწყვიტოს მის გამგებლობას მიკუთვნებული საკითხები, მიიღოს
ნორმატიული შინაარსის აქტები, რომელთა შესრულება სავალდებულოა
ყველა ფიზიკური და იურიდიული პირისათვის. ამასთან, საჭიროების
შემთხვევაში, ამ აქტების შესრულებისათვის, საერთოდ სახელისუფლებო
უფლებამოსილებათა განხორციელებისათვის იგი სარგებლობს
სახელმწიფოებრივი იძულებით. მაშასადამე, სახელმწიფო სახელისუფლო
უფლებამოსილება უნდა წარმოვიდგინოთ როგორც რამდენიმე ელემენტის
ერთობლიობა:

· საერთო ნორმატიული შინაარსის აქტის მიღება, რომელიც ვრცელდება
ყველა იმ სუბიექტებზე, რომლებზეც მიმართულია მოცემული
სახელმწიფო ორგანოს კომპეტენცია;

· მიღებული გადაწყვეტილებების პრაქტიკული რეალიზების
ორგანიზაციულ-მატერიალური უზრუნველყოფა;

· მიღებული გადაწყვეტილებების დაცვა სხვადასხვა ხერხებითა და
მეთოდებით. სახელმწიფო ორგანოს სახელისუფლო უფლებამოსილება
გამოიხატება და რეალიზდება მისი კომპე ტენციით, რაც
დამოკიდებულია მის მიერ შესასრულებელი სამუშაოს ხასიათსა და
საქმიანობის სფეროზე. სახელმწი ფოორგანოს კომპეტენცია
განისაზღვრება კანონებით და სხვა ნორმატიული ხასიათის აქტებით
(კონსტიტუციით, საქართველოს კანონებით, საქართველოს
პრეზიდენტის ბრძანებულებებით და სხვა).

ყოველი სახელმწიფო ორგანო იქმნება განსაზღვრული წესით

აღნიშნული წესი გულისხმობს ამ ორგანოების არჩევას ან დანიშვნას.
მაგალითად, საქართველოს კონსტიტუციის 49-ე მუხლის პირველი ნაწილით
საქართველოს „პარლამენტი შედგება საყოველთაო, თანასწორი და პირდაპირი
საარჩევნო უფლების საფუძველზე ფარული კენჭისყრით, ოთხი წლის ვადით,
პროპორციული სისტემით არჩეული 150 და მაჟორიტარული სისტემით
არჩეული 85 პარლამენტის წევრისაგან“.


	ყოველი სახელმწიფო ორგანო მოქმედებს სახელმწიფოს
მიერ წინასწარ განსაზღვრული წესით

კერძო პირებისაგან განსხვავებით, მასზე არ ვრცელდება პრინციპი
„დაშვებულია ყველაფერი, რაც არ არის აკრძალული“. მას შეუძლია აკეთოს
მხოლოდ ის, რისი უფლებაც მას გააჩნია კანონით ან კანონის საფუძველზე
მიღებული სხვა აქტით. ამასთან, უნდა განვასხვავოთ სახელმწიფო ორგანოს
კომპეტენცია, როგორც ფუნქციებისა და უფლებამოსილებების ერთობლიობა,
თვითორგანიზებასთან დაკავშირებული უფლებამოსილებებისაგან.
მაგალითად, კონსტიტუციის 55-ე მუხლის მიხედვით, „საქართველოს
პარლამენტი თავისი უფლებამოსილების ვადით, რეგლამენტით დადგენილი
წესით, ფარული კენჭისყრით ირჩევს საქართველოს პარლამენტის
თავმჯდომარეს და თავმჯდომარის მოადგილეებს.“ სახელმწიფო ორგანოს
კომპეტენცია მატერიალიზდება ორი ფორმით: აქტების გამოცემითა და
შესაბამისი მოქმედებით. კონსტიტუციის შესაბამისად საქართველოს
პარლამენტი ღებულობს კანონებს, დადგენილებას, დეკლარაციას და სხვა.
სახელმწიფო ორგანოს მოქმედების მაგალითად შეიძლება მოვიყვანოთ
კონსტიტუციის 73- ე მუხლის „ბ“ ქვეპუნქტი, რომლის მიხედვით,
საქართველოს პრეზიდენტი „პარლამენტის თანხმობით ნიშნავს მთავრობის
წევრებს – მინისტრებს“.
ნებისმიერი სახელმწიფო ორგანო წარმოადგენს სახელმწიფო ხელისუფლების
ორგანოთა ერთიანი სისტემის ნაწილს

როგორც ზემოთ უკვე აღვნიშნეთ, რომ სახელმწიფო ორგანოები საერთო
ნიშნებისა და მახასიათებლების არსებობის შედეგად ერთიანდებიან
სისტემაში, რომელიც უფლებამოსილია განახორციელოს სახელმწიფო
ხელისუფლება. აქედან გამომდინარე, უნდა გამოვყოთ სახელმწიფო ორგანოს
კიდევ ერთი მახასიათებელი, რომ ნებისმიერი ორგანო წარმოადგენს
სახელმწიფო ხელისუფლების ორგანოთა ერთიანი სისტემის ნაწილს.

ყოველივე ზემოაღნიშნულის გათვალისწინებით, სახელმწიფო ორგანოს
განსაზღვრავენ, როგორც მოქალაქეთა ერთობლიობას, რომელიც აღჭურვილია
სახელმწიფო სახელისუფლო უფლებამოსილებით, მისი ფუნქციებისა და
ამოცანების გადასაწყვეტად და რომელიც მოქმედებს სახელმწიფოს მიერ
დადგენილი წესით.


სახელმწიფოთა დემოკრატიული აღმშენებლობის პრაქტიკაში, სახელმწიფო ორგანოს ნიშნების გარდა, მიუთითებენ სახელმწიფო ორგანოს ფორმირების რამდენიმე კონსტიტუციურ პრინცი პზე. საქართველოს კონსტიტუციის ზოგადი დებულებების მე-5 მუხლში აღნიშნულია, რომ „საქართველოში ხელისუფლების წყაროა ხალხი“. ხალხი თავის ძალაუფლებას ახორციელებს „თავისი წარმომადგენლების მეშვეობით“. ამ დებულებით კონსტიტუცია აღიარებს წარმომადგენლობითი მმართველობის პრინცი პს, რომლის შინაარსშიც იგულისხმება, რომ საკანონმდებლო ორგანოს – პარლამენტს, ირჩევს ხალხი და მისი საშუალებით გამოხატავს და განახორციელებს მის ნებას. ამასთან, არჩევნების გზით ხდება არა მხოლოდ საკანონმდებლო ორგანოს ფორმირება, არამედ „საქართველოს პრეზიდენტი აირჩევა საყოველთაო, თანასწორი და პირდაპირი საარჩევნო უფლების საფუძველზე ფარული კენჭისყრით 5 წლის ვადით“, აღნიშნულია კონსტიტუციის 70-ე მუხლში.
სახელმწიფო ორგანოთა ფორმირება მნიშვნელოვნად განისაზღვრება დებულების მიხედვით, რომელიც რეგლამენტირებულია იგივე მე-5 მუხლის მე-4 პუნქტში: „სახელმწიფო ხელისუფლება ხორციელდება ხელისუფლების დანაწილების პრინციპზე დაყრდნობით“. ამ პრინციპის ფარგლებში ურთიერთშეკავებისა და გაწონასწორების სისტემის შესაბამისად ხდება საკანონმდებლო, აღმასრულებელი და სასამართლო ორგანოების ფორმირება და მათი უფლებამოსილების რეალიზება.
სახელმწიფო ორგანოს ფორმირებისას კონსტიტუცია აღიარებს არაპარტიულობის პრინციპს. კონსტიტუციის 26-ე მუხლის მე-5 პუნქტში აღნიშნულია, რომ „პირი, რომელიც ჩაირიცხება სამხედრო ძალების, სახელმწიფო უშიშროების ან შინაგან საქმეთა ორგანოების პირად შემადგენლობაში, გამწესდება მოსამართლედ ან პროკურორად, წყვეტს პოლიტიკური გაერთიანების წევრობას“.

სახელმწიფო ორგანოთა ფორმირებაში გამოყოფენ ასევე კანონიერების პრინციპს. ამ პრინციპის შინაარსი გულისხმობს, რომ სახელმწიფო ხელისუფლების ყველა ორგანო თუ თანამდებობის პირი ვალდებულია იცავდეს საქართველოს კონსტიტუციასა და კანონებს, ანგარიშვალდებული და დაქვემდებარებული ორგანოების ფორმირებისა და საქმიანობის ორგანიზაციის პროცესში.

ბევრი ქვეყნის კონსტიტუცია აღიარებს სახელმწიფო ორგანოების ფორმირებისას ფედერალიზმის პრინციპს. მართალია, საქართველოს კონსტიტუცია არ მოიხსენიებს ტერმინს „ფედერაცია“, მაგრამ რიგი კონსტიტუციური დებულებები საშუალებას გვაძლევს ვისაუბროთ ფედერალიზმის პრინციპის შესახებ. მაგალითად, მე-3 მუხლში, განსაზღვრულია საკითხები, რომლებიც მხოლოდ საქართველოს უმაღლეს სახელმწიფო ორგანოთა განსაკუთრებულ გამგებლობას მიეკუთვნება. მე-4 მუხლი უშუალოდ სახელმწიფო ორგანოს ფორმირებას ეხება. სწორედ აღნიშნული პრინციპის შესაბამისად, „საქართველოს მთელ ტერიტორიაზე შესაბამისი პირობების შექმნისა და ადგილობრივი თვითმმართველობის ორგანოების ფორმირების შემდეგ საქართველოს პარლამენტის შემადგენლობა- ში იქმნება ორი პალატა: რესპუბლიკის საბჭო და სენატი“. ხოლო იგივე მუხლის მე-3 პუნქტში მითითებულია, რომ „სენატი შედგება აფხაზეთში, აჭარაში და საქართველოს სხვა ტერიტორიულ ერთეულებში არჩეული წევრებისა და საქართველოს პრეზიდენტის მიერ დანიშნული 5 წევრისაგან“. აღნიშნული პრინციპის არსში იგულისხმება ფედერაციისა და მისი სუბიექტების დამოუკიდებლობა სახელმწიფო ორგანოების ფორმირებისას. ჩვენი სახელმწიფოს აღმშენებლობის დღევანდელი ვითარება მიუთითებს ამ პრინციპის პრაქტიკულად მოქმედებაზე. მაგალითად, აჭარის ავტონომიური რესპუბლიკის უზენაესმა საბჭომ ავტონომიური რესპუბლიკის კონსტიტუციაში შეტანილი ცვლილებებით შემოიღო საკონსტიტუციო კონტროლის ინსტიტუტი – საკონსტიტუციო სასამართლო, სახალხო დამცველი და განსაზღვრა საკონსტიტუციო სასამართლოს ფორმირების ზოგადი წესი.

საქართველოს სახელმწიფო ორგანოთა ერთობლიობა ქმნის ერთ მთლიან სისტემას. სახელმწიფო ორგანოთა ერთიანობა განპირობებულია მათი სოციალური არსითა და იმ საერთო ნიშნებით, რომლებიც განსაზღვრავენ საერთო მიზანს – ქვეყნის კეთილდღეობისა და აყვავების მიღწევას. სახელმწიფო ორგანოთა სისტემის ერთობა განპირობებულია საერთო სახელმწიფოებრივი მიზნებისა და ამოცანების მიღწევისათვის მოქმედებისა და ურთიერთზემოქმედების ერთიანობით. მეორე მხრივ, სისტემას ახასიათებს შინაგანი ორგანიზაციული ერთობა, რაშიც იგულისხმება სახელმწიფო ორგანოების ფორმირებისა და ურთიერთდამოკიდებულების საკითხი. მაგალითად, სახელმწიფო ორგანო აირჩევა ან იქმნება სხვა ორგანოს მიერ, ერთი ორგანო ხელმძღვანელობს მეორეს, ერთი ანგარიშვალდებულია მეორეს წინაშე და ა.შ.
სახელმწიფო ორგანოთა სისტემა, თითოეული ორგანოს სახე ამ სტრუქტურაში, მისი უფლებრივი მდგომარეობა დამოკიდებულია იმაზე, თუ სახელმწიფო მმართველობის როგორი ფორმაა სახელმწიფოში და რამდენად შეესაბამება ხელისუფლების განხორციელება ხელისუფლების განაწილების საყოველთაოდ აღიარებულ პრინციპს.

კონსტიტუციის მე-5 მუხლში მოყვანილი პრინციპის შესაბამისად, კონსტიტუცია ითვალისწინებს საკანონმდებლო, აღმასრულებელი და სასამართლო ორგანოების შექმნას.

საკანონმდებლო ორგანოების ფორმირება ხდება უშუალოდ ხალხის მიერ, საყოველთაო, პირდაპირი, თანასწორი საარჩევნო გზით, ფარული კენჭისყრით. როგორც სახელწოდება მიგვანიშნებს, მათ აქვთ საკანონმდებლო, ე.ი. კანონშემოქმედებითი ფუნქცია სახელმწიფოში. იგი ღებულობს საერთო-ნორმატიული შინაარსის აქტებს, კანონებს, რომელთა შესრულება სავალდებულოა შესაბამისი სუბიექტებისათვის. პარლამენტის, როგორც წარმომადგენლობითი ორგანოს, კანონებში გამოხატულია ხალხის სახელმწიფოებრივი ნება, რომელიც სავალდებულო ხასიათს ატარებს და შესასრულებლად სავალდებულოა შესაბამისი ორგანოებისა და ქვემდგომი სახელმწიფო ორგანოებისათვის, აგრეთვე ადგილობრივი თვითმმართველობის ორგანოებისა და მოქალაქეებისათვის. საქართველოს კონსტიტუციის შესაბამისად, ხალხი თავის ნებას ახორციელებს არა მხოლოდ საკანონმდებლო ორგანოების მეშვეობით, არამედ „ხალხი თავის ძალაუფლებას ახორციელებს რეფერენდუმის, უშუალო დემოკრატიის სხვა ფორმებისა და თავისი წარმომადგენლების მეშვეობით“ (მუხლი 5). აქვე უნდა აღვნიშნოთ, რომ დემოკრატიის ისეთი უშუალო ფორმა, როგორიცაა რეფერენდუმი, ხასიათდება რთული პროცედურით და საკმაოდ დიდ ხარჯებთან არის დაკავშირებული. იგი ძირითადად გამოიყენება უაღრესად მნიშვნელოვანი სახელმწიფოებრივი და საზოგადოებრივი საკითხების გადასაწყვეტად. აქედან გამომდინარე, დღეისათვის საკანონმდებლო ხელისუფლების წარმომადგენლობითი ფორმა, დემოკრატიისა და ხალხის მიერ მართვის განხორციელების თვალსაზრისით, ყველაზე საუკეთესოა.
უმაღლესი საკანონმდებლო საერთო ეროვნული ხასიათის ორგანოა პარლამენტი. საქართველოს პარლამენტის წევრები წარმოადგენენ არა მხოლოდ თავისი ამომრჩევლის, არამედ მთელი მოსახლეობის ინტერესებს, გამოხატავენ საქართველოს მთელი მოსახლეობის ნებას, საქართველოს საზოგადოებრივი სისტემის ცალკეული ჯგუფებისა და ფენების ინტერესებს.

პარლამენტის შემადგენლობა და სტრუქტურა დამოკიდებულია სახელმწიფო ფორმირებაზე. მაგალითად, დღეისათვის საქართველოს უმაღლესი საკანონმდებლო ორგანო მოქმედებს ერთპალატიანი პარლამენტის სახით, მაგრამ კონსტიტუციის მე-4 მუხლში აღნიშნულია, რომ „საქართველოს მთელ ტერიტორიაზე შესაბამისი პირობების შექმნისა და ადგილობრივი თვითმმართველობის ორგანოების ფორმირების შემდეგ საქართველოს პარლამენტის შემადგენლობაში იქმნება ორი პალატა: რესპუბლიკის საბჭო და სენატი“. ეს დებულება სხვა დებულებებთან ერთად მიგვანიშნებს საქართველოს ფედერაციულ მოწყობაზე.

ეს არის ორგანოთა სისტემა, რომელიც აღმასრულებელ-განმკარგულებელი ხასიათისაა და ახორციელებს სახელმწიფო ხელისუფლებას, კანონების შესრულებას ორგანიზაციულ-ოპერატიული ფორმით. აღმასრულებელ ორგანოთა სისტემას ქმნის საქართველოს პრეზიდენტი, პრეზიდენტის სათათბირო ორგანო – მთავრობა, აჭარისა და აფხაზეთის აღმასრულებელი ორგანოების უმაღლესი ორგანოები, მმართველობის ცენტრალური, რეგიონალური და ადგილობრივი ორგანოები. აღმასრულებელი ორგანოების ფორმირება განპირობებულია სახელმწიფოს ფორმით. მაგალითად, საქართველოში, როგორც საპრეზიდენტო რესპუბლიკაში, კონსტიტუციის 73-ე მუხლის შესაბამისად, მთავრობის წევრებს – მინისტრებს, ნიშნავს საქართველოს პრეზიდენტი პარლამენტის თანხმობით.
აღმასრულებელი ხელისუფლების ორგანოთა სისტემაში თითოეული ორგანო შეიძლება სხვადასხვა ნიშნის მიხედვით დაიყოს. ტერიტორიული მოქმედების მიხედვით განასხვავებენ: საერთო-სახელმწიფოებრივ ორგანოებს - საქართველოს პრეზიდენტი, მთავრობა, სამინისტროები და მმართველობის სხვა ცენტრალური ორგანოები; რეგიონალურ ორგანოებს - შესაბამისი სამმართველოები და ადგილობრივ ორგანოებს – შესაბამისი ადგილობრივი ორგანოები.
უფლებამოსილების მიხედვით, აღმასრულებელი ხელისუფლების ორგანოები არიან საერთო და სპეციალური კომპეტენციის. საერთო კომპეტენციისაა ორგანო, რომელიც ხელმძღვანელობს აღმასრულებელი ხელისუფლების ყველა დარგს. ასეთ ორგანოებს მიეკუთვნება საქართველოს პრეზიდენტი, მთავრობა, აჭარისა და აფხაზეთის მმართველობის უმაღლესი ორგანოები – მინისტრთა საბჭოები. სპეციალური კომპეტენციის ორგანოებია: სამინისტროები და მმართველობის სხვა ცენტრალური ორგანოები. ეს უკანასკნელნი შეიძლება დაიყოს დარგობრივ და ფუნქციონალურ ორგანოებად. დარგობრივია ორგანო, როცა იგი განაგებს ერთ რომელიმე კონკრეტულ დარგს, მაგალითად, განათლების სამინისტროს. ფუნქციონალურია ორგანო, თუკი მას ერთი კონკრეტული დარგი არა აქვს ჩაბარებული და ხელმძღვანელობს სახელმწიფოს ერთ რომელიმე ფუნქციას. მაგალითად, ფინანსთა სამინისტრო.

სასამართლო ხელისუფლება წარმოადგენს მართლმსაჯულების განხორციელების სპეციალური ორგანოების – სასამართლოების, სისტემას. სასამართლო ორგანოები განახორციელებენ სასამართლო ხელისუფლებას, რომელიც დამოუკიდებელი რგოლია ხელისუფლების განაწილების მექანიზმში.
	კონსტიტუცია

მუხლი
82.2/3
	სასამართლოს აქტები სავალდებულოა ყველა
სახელმწიფო ორგანოსა და პირისათვის ქვეყნის მთელ
ტერიტორიაზე. სასამართლო ხელისუფლება
დამოუკიდებელია და მას ახორციელებენ მხოლოდ
სასამართლოები.


საქართველოს სასამართლო ხელისუფლების ორგანოთა სისტემას ქმნის საქართველოს საკონსტიტუციო სასამართლო, უზენაესი სასამართლო, აჭარისა და აფხაზეთის უმაღლესი სასამართლოები და საერთო იურისდიქციის სხვა სასამართლოები. სასამართლო ორგანოთა მთავარ ფუნქციურ დანიშნულებას წარმოადგენს სამართლის ნებისმიერი სუბიექტის უფლებათა დაცვა, რასაც იგი ახორციელებს საკონსტიტუციო, სამოქალაქო, ადმინისტრაციული და სისხლის სამართალწარმოების მეშვეობით.
	საქართველოს
კონსტიტუცია
მუხლი
87
	მოსამართლე ხელშეუხებელია. დაუშვებელია მისი სისხლის
სამართლის პასუხისგებაში მიცემა, დაკავება ან
დაპატიმრება, მისი ბინის, მანქანის, სამუშაო ადგილის ან
პირადი გაჩხრეკა საქართველოს უზენაესი სასამართლოს
თავმჯდომარის თანხმობის გარეშე. გამონაკლისია
დანაშაულზე წასწრების შემთხვევა, რაც დაუყოვნებლივ
უნდა ეცნობოს საქართველოს უზენაესი სასამართლოს
თავმჯდომარეს. თუ იგი არ მისცემს თანხმობას,
დაკავებული ან დაპატიმრებული მოსამართლე
დაუყოვნებლივ უნდა განთავისუფლდეს.


სახელმწიფო უზრუნველყოფს მოსამართლის და მისი
ოჯახის უსაფრთხოებას.


სასამართლო ხელისუფლების დამოუკიდებლობის მნიშვნელოვანი გარანტიაა თვით მოსამართლეთა საქმიანობის გარანტიები. ასეთ გარანტიები აღიარებულია ქვეყნის კონსტიტუციით. მასში მითითებულია, რომ დაუშვებელია მოსამართლეთა სისხლის სამართლის პასუხისგებაში მიცემა, დაკავება ან დაპატიმრება, ბინის, მანქანის და ა.შ. ჩხრეკა, თუ არ არსებობს უზენაესი სასამართლოს თავმჯდომარის თანხმობა. იმ შემთხვევაში, თუ მოსამართლეს წაასწრებენ დანაშაულის ჩადენის ფაქტზე, შესა- ძლებელია მისი დაკავება, მაგრამ ამ შემთხვევაშიც დაუყოვნებლივ უნდა ეცნობოს უზენაესი სასამართლოს თავმჯდომარეს. თანხმობის მიუცემლობის შემთხვევაში დაკავებული ან დაპატიმრებული მოსამართლე დაუყოვნებლივ უნდა იქნას გათავისუფლებული.
<!--

</Section>

-->

<!--

<Section>

<Description>

<Metadata name=”Title”> სახელმწიფოს მეთაური
</Metadata>

</Description>

-->


ხელისუფლების ორგანოთა სისტემაში ცალკე შეიძლება გამოვყოთ სახელმწიფოს მეთაური. ეს გარემოება გამომდინარეობს იმ მნიშვნელობისა და აუცილებლობიდან, რასაც იგი ასრულებს სახელმწიფოს მექანიზმში.

სახელმწიფოს მეთაური საქართველოში არის პრეზიდენტი. „საქართველოს პრეზიდენტი საქართველოს სახელმწიფოსა და აღმასრულებელი ხელისუფლების მეთაურია“, აღნიშნულია კონსტიტუციის 69-ე მუხლში. საქართველოს პრეზიდენტი აირჩევა მთელი მოსახლეობის მიერ და, შესაბამისად, გამოხატავს მთელი საზოგადოების ინტერესებს.

სახელმწიფოს მეთაურის როლს განსაზღვრავს მისი მაკოორდინირებელი როლი, რომელსაც იგი ასრულებს სახელმწიფო ხელისუფლების უმაღლესი ორგანოების შეთანხმებული, კოორდინირებული საქმიანობისათვის. უაღრესად ფართოა და მნიშვნელოვანი მისი უფლებამოსილებები აღმასრულებელი ხელისუფლების, საკანონმდებლო, სამხედრო, საერთაშორისო და სხვა სფეროებში.

<!--

</Section>

-->

<!--

<Section>

<Description>

<Metadata name=”Title”> სახელმწიფო კონტროლი ფინანსებზე
</Metadata>

</Description>

-->


სახელმწიფო ორგანოთა სისტემაში ცალკე უნდა გამოვყოთ ორგანოები, რომლებიც ახორციელებენ კონტროლს სახელმწიფოს ფინანსებზე. კონსტიტუციის 97-ე მუხლის მიხედვით სახელმწიფო სახსრებისა და სახელმწიფოს სხვა მატერიალურ ფასეულობათა გამოყენებასა და ხარჯვას ზედამხედველობს კონტროლის პალატა. კონტროლის პალატის უფლებამოსილებაში შედის ასევე შეამოწმოს საფინანსო-სამეურნეო კონტროლის სხვა სახელმწიფო ორგანოების საქმიანობის შემოწმება. აღნიშნული საქმიანობის განხორციელებაში კონტროლის პალატა დამოუკიდებელია და ანგარიშვალდებულია მხოლოდ საქართველოს პარლამენტის წინაშე.
<!--

-->

<!--

-->

<!--

<Section>

<Description>

<Metadata name=”Title”>თავი 19. ელისუფლების განაწილება, როგორც სახელმწიფოს დემოკრატიული ორგანიზაციის განხორციელების პრინციპი
</Metadata>

</Description>

-->


სახელმწიფოს, როგორც რთული „სოციალური საზოგადოებრივი ორგანიზაციის“ ერთ-ერთი ფორმის დახასიათებისას კონსტიტუციური სამართლის მეცნიერებაში მართებულად ჩერდებიან ხელისუფლებაზე, როგორც ამ ცნების ერთ-ერთ აუცილებელ მახასიათებელზე. სახელმწიფოს იურიდიული არსისა და მისი ცნებისათვის ხელისუფლების ასეთი უპირატესი და საბაზო მნიშვნელობა განპირობებულია იმით, რომ ხელისუფლება სახელმწიფოს ობიექტურ მახასიათებელს წარმოადგენს და სრულებით არ არის დამოკიდებული სახელმწიფოს ან სახელმწიფოთა ჯგუფისათვის დამახასიათებელ კონკრეტულ პირობებზე; არ არის განსაზღვრული და განპირობებული დროის მომენტით. ამიტომაც ნებისმიერი სახელმწიფოს შენების გზაზე ერის უმთავრეს საზრუნავს წარმოადგენს ისეთი ხელისუფლების ლეგიტიმაცია, რომელიც უზრუნველყოფს სახელმწიფოს, ერის სუვერენიტეტის რეალობას. ამ ამოცანის შესასრულებლად, უპირველეს ყოვლისა, საკანონმდებლო დონეზე, კონსტიტუციურად უნდა ხდებოდეს სახელმწიფოს მმართველობის ფორმისა და ხასიათის განსაზღვრა.
თანამედროვე საზოგადოების სტრუქტურის სირთულე აიხსნება მასში სხვადასხვა სოციალურ-პოლიტიკური ძალების არსებობით, სადაც თითოეულ მათგანს გააჩნია თავისი სტრუქტურა და საკუთარი ძალაუფლება, რომელთა გვერდით თანაარსებობს სახელმწიფო ხელისუფლებაც. ამ ხელისუფლებათა სამართლებრივი სტატუსის წინასწარი საკანონმდებლო ლეგიტიმაცია უზრუნველყოფს სახელმწიფო ხელისუფლების უზენაესობას, რითაც იგი ემიჯნება დანარჩენ ხელისუფლებას და დგას მათზე მაღლა. აქედანვე გამომდინარეობს ლოგიკა, რომ ხელისუფლებათა ნების კოლიზიურობის შემთხვევაში უპირატესობას ინარჩუნებს სახელმწიფო ხელისუფლების ნება. საერთოდ, ნებისმიერი საზოგადოების პოლიტიკური ხელისუფლება თავის კონცენტრირებულ გამოხატულებას პოულობს სწორედ სახელმწიფო ხელისუფლებაში. პოლიტიკური ხელისუფლების განხორციელება ხდება კონსტიტუციური სამართლით რეგლამენტირებული სხვადასხვა პოლიტიკური ინსტიტუტების მეშვეობით, რომელთა შორის ყველაზე მნიშვნელოვანია სახელმწიფო. მის მომეტებულ მნიშვნელობაზე მეტყველებს ის გარემოება, რომ „ხელისუფლება ლეგიტიმურად ვრცელდება მთელ საზოგადოებაზე და იგი სარგებლობს შესაძლებლობით დადგენილ პირობებში, დადგენილი საშუალებებით და დადგენილი ხერხით გამოიყენოს ფიზიკური იძულება დაქვემდებარებულთა მიმართ“. სახელმწიფო ხელისუფლების, ასეთი კანონიერ ძალადობაზე დამყარებული ავტორიტეტი უზრუნველყოფილია მისი ნების უმაღლესობის წინასწარი ლეგიტიმაციით სხვათა ნების მიმართ.
სახელმწიფო ხელისუფლებას განიხილავენ როგორც ძალადობის კანონიერ გამოყენებას, ძალას, ავტორიტეტს, რომელსაც შესწევს უნარი საზოგადოების აღნიშნულ მრავალფეროვნებაში შესაბამისი მიზნებისა და ინტერესების, მათი მიღწევის ხერხებისა და საშუალებების მრავალფეროვნების პირობებში ერთი ჰარმონიული მიმართულება მისცეს საზოგადოების განვითარებას, უზრუნველყოს თვით ამ საზოგადოების შენახვისა და შენარჩუნების ფუნქცია.
ამ პროცესში სახელმწიფო ხელისუფლება მოითხოვს იმ ადამიანებისაგან, რომელთა მართვაც მან უნდა მოახდინოს, მათივე უფლებების ნაწილის დათმობას, რასაც ადამიანები ნებაყოფლობით ახორციელებენ. ადამიანთა მიერ თავიანთი უფლებების დათმობის, ერთი შეხედვით, გასაკვირი მოქმედება, სინამდვილეში განპირობებულია იმ უკიდურესი აუცილებლობით, რომ საზოგადოებაში უზრუნველყოფილ იქნას ისეთი წესრიგი, რომლის პირობებშიც შესაძლებელი იქნებოდა ადამიანის ბუნებითი უფლებების დაცვა. ამავე კუთხით უნდა შევხედოთ ჩვენი ხელისუფლების არსებობის საჭიროებასაც, რაც დაკავშირებულია ლოკისეულ ფილოსოფიასთან ბუნებითი უფლებებისა და სოციალური კონტრაქტის სახით. მათი არსი მდგომარეობს იმაში, რომ ადამიანი თავის მოქმედებაში არ შეიძლება იყოს აბსოლუტურად თავისუფალი, რასაც შეუზღუდავ, უკონტროლო ადამიანთა ბუნებრივ მდგომარეობამდე მივყავართ, ამიტომ „ყოველი პიროვნება თანახმაა, ხელისუფლების გამოცემული კანონებით დაემორჩილოს მასზე დაკისრებულ შეზღუდვებს. ამრიგად, თითოეული ადამიანი დამშვიდებულია, რაკიღა იცის, რომ მისი სიცოცხლე, თავისუფლება და საკუთრება დაცულია“.
თომას ჰობსიც საზოგადოების ცხოვრებას ხელისუფლების გარეშე განიხილავდა როგორც ცხოვრებას „ბუნებრივ მდგომარეობაში“. მისი აზრით, ადამიანი ბუნებრივ მდგომარეობაში იქნებოდა „განმარტოვებული, ღატაკი, საძაგელი, სასტიკი და ხანმოკლე“. ისიც უნდა აღინიშნოს, რომ ისტორიულად, სახელმწიფო ხელისუფლება თავის საწყის ეტაპზე არა თუ იცავდა, არამედ ზღუდავდა ადამიანის ბუნებით უფლებებს. ეს ხდებოდა მაშინ, როცა ხელისუფლების განხორციელებაში, საზოგადოების მართვაში არ იყო შემუშავებული ან დამკვიდრებული დემოკრატიის პრინციპები. თანამედროვე ხელისუფლების მიერ წესრიგის, თანასწორობისა და თავისუფლების მიზნის უზრუნველყოფა კაცობრიობის მიერ სწორედ დემოკრატიული პრინციპების შემუშავებასა და დამკვიდრებასთან არის დაკავშირებული. თუმცა დემოკრატიის მოწინააღმდეგეები მიიჩნევენ, რომ დემოკრატია ხელისუფლების იძულების უნარს არასაკმარისს ხდის და შესაბამისად, უკარგავს მას მმართველობის განხორციელებისათვის საჭირო ავტორიტეტს. სინამდვილეში, დემოკრატიული პრინციპებით მმართველობის განხორციელება ხელისუფლების სწორედ ადამიანის უფლებებითა და თავისუფლებებით შებოჭვას გულისხმობს, რაც თვითნებობის სინონიმად შეიძლება ვიხმაროთ და არა სუსტი მმართველობისა.
როგორც ზემოთ უკვე აღვნიშნეთ, თანამედროვე საზოგადოება შედგება უაღრესად მრავალფეროვანი და მრავალრიცხოვანი სოციალური ფენებისა და ჯგუფებისაგან, რომელთაც ერთმანეთისაგან სრულიად განსხვავებული მიზნები და ინტერესები გააჩნიათ. ბუნებრივია, მიზნებისა და ინტერესების განსხვავებულობა მათი მიღწევის ხერხებისა და საშუალებების მრავალფეროვნებასაც განაპირობებს. ასეთ ვითარებაში ადამიანის უფლებების დაცვისა და კეთილდღეობის შექმნის კეთილშობილური მიზანი სრულებითაც არ არის საკმარისი. ეს კი იმით აიხსნება, რომ სახელმწიფო მმართველობა სოციალური მართვის სახესხვაობაა, რომელიც განსაკუთრებული სირთულით გამოირჩევა მართვის სხვა სახეებს შორის. ამ სირთულეს განაპირობებს ის სუბიექტური ფაქტორები, რომელთა მეშვეობითაც ადამიანისა და საზოგადოების მართვა თვით ადამიანის მიერ ხდება. მაშასადამე, ხელისუფლების არსებობა ზემოაღნიშნული მიზნებით არ არის საკმარისი პირობა ადამიანთა კეთილდღეობის მიღწევისათვის. ამიტომაც სწორედ ადამიანის, მისი ბუნების რეალისტური ხედვა უდევს საფუძვლად იმ მექანიზმს, რომელიც ხელისუფლების განხორციელებისას ემყარება ხელისუფლებათა განაწილების პრინციპს და განხორციელდებოდა გაწონასწორებისა და ურთიერთკონტროლის ფორმით. სწორედ ადამიანის ბუნებიდან გამომდინარე ამბობდა მედისონი „...რა არის მთავრობა, თუ არა უდიდესი ჩრდილი ადამიანის ბუნებაზე. ადამიანები, რომ ანგელოზები იყვნენ, არც გარე და არც შიგა კონტროლის დაწესება მთავრობაზე არ გახდებოდა საჭირო. მთავრობის ჩამოყალიბებაში, რომელიც ად ამიანების მიერ სხვა ადამიანებზე მაღლა დგომის პრინციპია, მთავარი სიძნელე შემდეგში მდგომარეობს: ჯერ მთავრობას უნდა მისცეთ საშუალება გააკონტროლოს ისინი, ვისაც მართავს და მხოლოდ ამის შემდეგ დაავალოთ მას გააკონტროლოს თავისი თავი“.

ჯონ ლოკი

შარლ ლუი მონტესკიე

ხელისუფლების არსის გაცნობიერების ყველაზე ადრეული კონცეფცია უძველესი დროიდან მომდინარეობს და იგი რელიგიურ-მითოლოგიური კონცეფციის სახითაა ცნობილი, რომელიც შემდგომ ეპოქებში რეალისტურმა მეცნიერულმა კონცეფციებმა შეცვალეს. პირველი შეხედულებები ხელისუფლებისა და მისი განაწილების შესახებ ჯერ კიდევ ანტიკური და შუასაუკუნეების მოაზროვნეთა შემოქმედებაშია ასახული (ჰერაკლიტე, ქსენოფონტე, არისტოტელე, თომა აქვინელი, მარსილიუს პადუანელი).
ხელისუფლების განაწილების საკითხი ბევრი მოაზროვნის მსჯელობის საგანი გახდა XVII-XVIII საუკუნეებში. მასზე მსჯელობდნენ ჯონ ლოკი, თომას ჰობსი, ჟან ბოდენი, შარლ ლუი მონტესკიე და სხვები. აღსანიშნავია ლოკისა და მონტესკიეს შემოქმედება, რომელთა მიხედვით, ხელისუფლების განაწილება მნიშვნელოვან პოლიტიკურ და სამართლებრივ დოქტრინად იქცა.
სახელმწიფო ხელისუფლების არსის ჩამოყალიბებაში ახალი ეტაპი იწყება XIX საუკუნეში. ამ პერიოდისათვის ხელისუფლების არსის, როლის, მისი ორგანიზაციის საკითხმა, გარდა თეორიულისა, უდიდესი პრაქტიკული მნიშვნელობა შეიძინა. ეს გარემოება დაკავშირებული იყო ეპოქის სამი ძირითადი - ფეოდალური არისტოკრატიის, ბურჟუაზიისა და მუშათა კლასის ურთიერთდამოკიდებულებითა და ბრძოლით პოლიტიკური ძალაუფლების მოპოვებასთან. ამ ბრძოლაში თეორიულთან ერთად აუცილებელი შეიქმნა ხელისუფლების მოპოვების პრაქტიკული გზების ძიებაც, რამაც კიდევ უფრო მრავალმხრივი და მრავალფეროვანი გახადა ხელისუფლების კვლევა.
პრაქტიკულად ყველა სახელმწიფო, რომელსაც მცირედად მაინც აქვს ხელისუფლების ორგანიზაციისა და განხორციელების დემოკრატიულობის პრეტენზია, ძირითად კონსტიტუციურ პრინციპად ხელისუფლების განაწილების პრინცი პს აღიარებს.

ხელისუფლება ხორციელდება ხელისუფლების
დანაწილების პრინციპზე დაყრდნობით.


კონსტიტუციაში დამკვიდრებული ტერმინი „დანაწილება“ ერთგვაროვნად არ არის გაგებული. ვფიქრობთ, მართებულია ზოგიერთი ავტორის მოსაზრება, რომ აღნიშნული ტერმინი, როგორც თვით ტერმინოლოგიური, ისე შინაარსობრივი თვალსაზრისით, ზუსტად არ ასახავს ამ პრინციპის არსს და გვთავაზობს „ხელისუფლების განაწილების“ ტერმინს.
საბჭოთა პერიოდში ეს პრინციპი საბჭოთა მეცნიერების მიერ უარყოფილი იყო და განიხილებოდა როგორც ბურჟუაზიული სახელმწიფო მექანიზმისათვის დამახასიათებელი მანკიერი მოვლენა. სახელმწიფო ხელისუფლება, საბჭოთა დოქტრინის შესაბამისად, განიხილებოდა როგორც ერთი მთლიანი. ხელისუფლების განხორციელების პროცესში იგი აღიარებდა ფუნქციების განაწილებას მხოლოდ სახელმწიფო მექანიზმის სხვადასხვა ორგანოებს შორის, მაგრამ ენგელსის თქმით, ეს იყო მხოლოდ „შრომის საქმიანი პროზაული განაწილება“.

	აშშ პირველი
კონსტიტუციური
აქტებით აღიარებულ
იქნა ოთხი
ხელისუფლება.
	აღიარებულ იქნა
ხელისუფლების ხუთი
სახე: პირველი ორი
ხელისუფლება
საკანონმდებლო შტოს
განეკუთვნება; ერთი – 
მემკვიდრეობით შექმნილი
მუდმივი პალატა, მეორე – 

	შარლ ლუი მონტესკიე

	თანამედროვე კონსტიტუციონალიზმი აღიარებს ხელისუფლების
სამწვეროვანი დანაწილების პრინციპს, სადაც ფუნქციები განაწილებულია
საკანონმდებლო, აღმასრულებელ და სასამართლო ხელისუფლებად.


ასევეა იგი წარმოდგენილი საქართველოს კონსტიტუციის მიხედვით. თითოეულ ამ ხელისუფლებას კონსტიტუციაში ეთმობა ცალკე თავები, რომლებშიც განსაზღვრულია თითოეული მათგანის კომპეტენცია, რომლის ფარგლებში ისინი თავიანთი უფლებების რეალიზებას ახდენენ. უფლებათა რეალიზების პროცესში მოქმედებს ერთმანეთის მიმართ კონტროლისა და შეკავების მექანიზმი. არც ერთ მათგანს არა აქვს უფლება და შესაძლებლობა მიითვისოს მეორეს ფუნქცია. თუმცა, ისიც უნდა აღინიშნოს, რომ ისინი როგორც ერთიანი სახელმწიფოს მექანიზმის შემადგენელი ნაწილები, მჭიდრო ურთიერთკავშირში არიან და ურთიერთზემოქმედებენ ერთმანეთზე.

საქართველოს კონსტიტუციის 48-ე მუხლის მიხედვით, „საქართველოს პარლამენტი განსაზღვრავს ქვეყნის საშინაო და საგარეო პოლიტიკის ძირითად მიმართულებებს, კონსტიტუციით განსაზღვრულ ფარგლებში კონტროლს უწევს მთავრობის საქმიანობას და ახორციელებს სხვა უფლებამოსილებებს“. კონსტიტუციის 69-ე მუხლის შესაბამისად: „საქართველოს პრეზიდენტი წარმართავს და ახორციელებს სახელმწიფოს საშინაო და საგარეო პოლიტიკას, იგი უზრუნველყოფს ქვეყნის ერთიანობას და მთლიანობას, სახელმწიფო ორგანოთა საქმიანობას კონსტიტუციის შესაბამისად.“ ჩვენი სახელმწიფოს დემოკრატიული განვითარება პირველ რიგში დამოკიდებული იქნება იმაზე, თუ პოლიტიკური ხელისუფლების აღნიშნულ განშტოებათა შორის უფლებამოსილებათა განაწილება რამდენად რეალურად შეესატყვისება კონსტიტუციის მე-5 მუხლში გამოცხადებულ „ხელისუფლების დანაწილების“ პრინციპს.
სახელმწიფო მექანიზმის ერთიანობაში მოქმედი ხელისუფლების განაწილების პრინციპი, როგორც უკვე აღვნიშნეთ, გულისხმობს ამ მექანიზმის ორგანოთა ურთიერთზემოქმედებასა და ურთიერთშეზღუდვას. აქედან გამომდინარე, აღნიშნული პრინციპის განხორციელება გულისხმობს სახელმწიფო მექანიზმში შეკავებისა და გაწონასწორების სისტემის არსებობას. მაშასადამე, ხელისუფლების განაწილება სრულებითაც არ ამოიწურება სახელმწიფო ორგანოთა შორის ფუნქციების გამიჯვნით. მის შინაარსში უცვლელად დევს სახელმწიფო ორგანოების ურთიერთშეკავებისა და გაწონასწორების სისტემა. ფორმულა ამ სისტემისა ჯერ კიდევ 1748 წელს ჩამოაყალიბა დიდმა ფრანგმა განმანათლებელმა მონტესკიემ. შემდგომში სრული და თანმიმდევრული საკანონმდებლო განვითარება ამ სისტემამ პირველად ამერიკის შეერთებული შტატების კონსტიტუციაში ჰპოვა ასახვა, რომლის შემქმნელებმაც აღნიშნული სისტემა დაამკვიდრეს, რათა არ განმეორებულიყო ხალხის კეთილდღეობის საზიანოდ ხელისუფლების ბოროტად გამოყენების ისტორიული მაგალითები. მისი მეშვეობით მათ განიზრახეს მოეწყოთ სახელმწიფო ხელისუფლება ისე, რომ მისი განშტოებები დამოუკიდებელი ყოფილიყვნენ ერთმანეთისაგან და თითოეულ მათგანს ერთმანეთის გაკონტროლების შესაძლებლობა ჰქონოდა.
როგორც უკვე აღვნიშნეთ, ხელისუფლების განაწილების პრინციპის საფუძველზე, საქართველოს კონსტიტუცია აღიარებს ხელისუფლების სამ შტოს: საკანონმდებლო, აღმასრულებელ და სასამართლო ხელისუფლებას. ამასთან ისიც უნდა აღვნიშნოთ, რომ ხელისუფლების განაწილების პრინციპი და მასში არსებული კონტროლისა და ურთიერთგაწონასწორების სისტემა განსაზღვრავს ქვეყნის მმართველობის ფორმასა და მის შესაბამის პოლიტიკურ რეჟიმს. შესაბამისად, კონსტიტუციის ინტერპრეტაცია გვაძლევს საშუალებას განვსაზღვროთ საქართველოს მმართველობის ფორმა, როგორც საპრეზიდენტო რესპუბლიკა, რომლის ფარგლებშიც ხელისუფლების განაწილების პრინცი პთან მიმართებით, საყურადღებოა აღვნიშნოთ, რომ სწორედ პრეზიდენტის მნიშვნელოვან ფუნქციას წარმოადგენს ხელისუფლების განშტოებებს შორის ბალანსის არსებობის უზრუნველყოფა. აღნიშნული უმთავრესად განპირობებულია პარლამენტის, პრეზიდენტისა და სასამართლო ხელისუფლების კომპეტენციით, რომელთა მეშვეობით ისინი ახორციელებენ მათ კუთვნილ ძალაუფლებას და ურთიერთზემოქმედებენ ერთმანეთზე, აკონტროლებენ ერთმანეთის საქმიანობას. ამ მექანიზმ- ში მნიშვნელოვან როლს ასრულებს, ერთი მხრივ, პრეზიდენტის სუსპენზიური ვეტოს უფლება და მეორე მხრივ, პარლამენტის შესაძლებლობა დაძლიოს პრეზიდენტის ვეტო. კონსტიტუციის შესაბამისად, პრეზიდენტს შეუძლია ვეტო დაადოს პარლამენტის მიერ მიღებულ კანონპროექტს, რომელიც მას პარლამენტის მიერ გადაეგზავნება ხელმოსაწერად და პრომულგირებისათვის. თავის მხრივ, პრეზიდენტს შეუძლია ხელი არ მოაწეროს და დაუბრუნოს იგი თავისი შენიშვნებით პარლამენტს. პარლამენტმა ამ შემთხვევაში უნდა იმსჯელოს პრეზიდენტის მიერ წარმოდგენილ შენიშვნებსა და წინადადებებზე. ამასთან, მას აქვს შესაძლებლობა დაძლიოს პრეზიდენტის ვეტო. თუ პარლამენტი კენჭს უყრის თავდაპირველ ვარიანტს და მიიღებს კვალიფიციური უმრავლესობით, ხოლო, თუ პრეზიდენტი ხელს არ მოაწერს დადგენილ ვადაში, მაშინ მას ხელს აწერს და აქვეყნებს პარლამენტის თავმჯდომარე, რის შემდეგაც კანონი იძენს ჩვეულებრივ ზოგადსავალდებულო ქცევის ძალას.
ხელისუფლების განაწილების მექანიზმში პარლამენტის საქმიანობის გარანტიების მნიშვნელოვანი პირობაა იმპიჩმენტის მექანიზმი. მისი ობიექტი შეიძლება იყოს პრეზიდენტის, აღმასრულებელი თუ სასამართლო ხელისუფლების უმაღლესი თანამდებობის პირების მიერ კონსტიტუციის დარღვევა, სამშობლოს ღალატი ან სისხლის სამართლის სხვა დანაშაული, რაც შეეხება კონკრეტულად პარლამენტისა და პრეზიდენტის ურთიერთმიმართებას. დადგენილია, რომ პრეზიდენტის თანამდებობიდან გადაყენების შესახებ საკითხის დასმის უფლება აქვს პარლამენტის სრული შემადგენლობის ერთ მესამედს, თუ საკონსტიტუციო ან უზენაესი სასამართლოს მიერ წარმოდგენილი იქნება დასკვნა იმის დადასტურებით, რომ პრეზიდენტის ქმედებაში არსებობს სისხლის სამართლის დანაშაულის ნიშნები, ან დარღვეულია კონსტიტუცია. ამ დასკვნის განხილვის შემდეგ, პარლამენტი სრული შემადგენლობის უმრავლესობით იღებს გადაწყვეტილებას იმპიჩმენტის წესით პრეზიდენტის თანამდებობიდან გადაყენების შესახებ საკითხის კენჭისყრაზე დასაყენებლად. აღნიშნული წესის შესაბამისად, პრეზიდენტი თანამდებობიდან გადაყენებულად ჩაითვლება, თუ მას მხარს დაუჭერს პარლამენტის სრული შემადგენლობის არანაკლებ ორი მესამედი.
კონსტიტუციით გარანტირებულია პრეზიდენტის დაცვის წესიც, რომლის მიხედვითაც, თუ პარლამენტი არ მიიღებს გადაწყვეტილებას ოცდაათი დღის განმავლობაში, საკითხი მოხსნილად ჩაითვლება და მის მიმართ ბრალდების წარდგენა იმავე საკითხზე ერთი წლის განმავლობაში დაუშვებელია.
პარლამენტის, როგორც უმაღლესი საკანონმდებლო ორგანოს, დამოუკიდებლობის მნიშვნელოვანი გარანტიაა:

· საკითხის თავისუფალი საპარლამენტო განხილვა,

· დეპუტატის შეკითხვის უფლება და

· დეპუტატის ხელშეუხებლობა.

ამასთან, კონტროლისა და გაწონასწორების სისტემის შესაბამისად, იგივე პარლამენტის წევრისათვის მოქმედებს შეუთავსებლობის პრინციპი. „პარლამენტის წევრს უფლება არა აქვს ეკავოს რაიმე თანამდებობა სახელმწიფო სამსახურში, ან ეწეოდეს სამეწარმეო საქმიანობას. შეუთავსებლობის შემთხვევებს განსაზღვრავს კანონი“ (მუხლი 53.1).
	კონსტიტუცია
მუხლი
45.1
	კონსტიტუციით განსაზღვრულ ფარგლებში
კონტროლს უწევს მთავრობის საქმიანობას და
ახორციელებს სხვა უფლებამოსილებებს.


ასეთი კონტროლის ყველაზე მნიშვნელოვანი გამოხატულებაა ბიუჯეტის შესახებ კანონპროექტის განხილვა, დამტკიცება და მისი შესრულების შესახებ ანგარიშის მოსმენა-დამტკიცება. ამ მექანიზმის გარანტიაა ასევე ინტერპელაციის უფლება, რომლის ფარგლებში პარლამენტის წევრს უფლება აქვს შეკითხვით მიმართოს მთავრობის წევრს, ყველა დონის აღმასრულებელი ორგანოს ხელმძღვანელს და მიიღოს მისგან პასუხი.
განსაკუთრებული მნიშვნელობა აქვს კონტროლისა და გაწონასწორების მექანიზმს თვით პარლამენტის შიგნით, რაც მის სტრუქტურულ შემადგენლობაში გამოიხატება. ეს საკითხი უაღრესად მნიშვნელოვანია სახელმწიფოს მექანიზმში პარლამენტის ქმედუნარიანობის განსაზღვრისათვის. კიდევ უფრო მნიშვნელოვანი გახდება ეს საკითხი კონსტიტუციის მე-4 მუხლში აღნიშნული პირობების შესრულების შემდეგ, როცა „საქართველოს პარლამენტის შემადგენლობაში იქმნება ორი პალატა: რესპუბლიკის საბჭო და სენატი“.
ხელისუფლების განაწილების მექანიზმის ბალანსირებაში მნიშვნელოვანია პრეზიდენტის, როგორც სახელმწიფოს მეთაურის, უფლებამოსილებები საგარეო პოლიტიკის სფეროში. არსებული მექანიზმის ბალანსი ასე გამოიყურება: საქართველოს პრეზიდენტი დამოუკიდებლად ახორციელებს მოლაპარაკებებს უცხო სახელმწიფოებთან. სწორედ ამ მოლაპარაკებების შედეგების შესაბამისად ხდება შემდეგ ხელშეკრულებათა პროექტების მომზადება. კონსტიტუციის შესაბამისად, საქართველოს პრეზიდენტი „დებს საერთაშორისო ხელშეკრულებებს და შეთანხმებებს“ (მუხლი 73), რომელთა რატიფიცირებას, დენონსირებასა და გაუქმებას ახდენს პარლამენტი სრული შემადგენლობის უმრავლესობით.
პრეზიდენტს, როგორც აღმასრულებელი ხელისუფლების მეთაურს, მნიშვნელოვანი ადმინისტრაციული უფლებამოსილებები გააჩნია. ამ სფეროში განსაკუთრებულ აღნიშვნას იმსახურებს მისი უფლება განსაზღვროს აღმასრულებელი ხელისუფლების სტრუქტურა და საქმიანობის წესი. მნიშვნელოვანია პრეზიდენტ-პარლამენტის ურთიერთობის შესახებ სახელმწიფო ორგანოთა ფორმირების საკითხი. საქართველოს პრეზიდენტი ფიცის მიღების შემდეგ იღებს ძველი მთავრობის უფლებამოსილების მოხსნას. იგი ორი კვირის ვადაში ვალდებულია ჩამოაყალიბოს მთავრობის ახალი შემადგენლობა და დასამტკიცებლად წარუდგინოს პარლამენტს; პარლამენტის თანხმობით ნიშნავს და ათავისუფლებს საქართველოს ელჩებსა და დიპლომატიურ წარმომადგენლებს, კონსტიტუციის 73-ე მუხლის „ვ“ ქვეპუნქტით „პარლამენტს წარუდგენს, ნიშნავს და ათავისუფლებს თანამდებობის პირებს კონსტიტუციითა და კანონით განსაზღვრულ შემთხვევებში და დადგენილი წესით“, ნიშნავს საკონსტიტუციო სასამართლოს სამ წევრს.
რაც შეეხება პარლამენტის უფლებამოსილებას სახელმწიფო ორგანოთა უფლებამოსილების საკითხში, თქმულიდან ჩანს, რომ, თითქმის ყველა სახელმწიფო ორგანოს უმაღლესი თანამდებობის პირს გარდა პრეზიდენტისა, პარლამენტი ან ამტკიცებს ან თანხმობას იძლევა მის დასანიშნად ან ირჩევს მას. საკონსტიტუციო სასამართლოსთან მიმართებით კი სამ წევრს უშუალოდ ირჩევს მის შემადგენლობაში.
აღმასრულებელი ხელისუფლებისა და ზოგადად, სახელმწიფო ორგანოთა ფორმირების საკითხში პრეზიდენტისა და პარლამენტის ურთიერთობა არც ჩვენს მიერ ჩამოთვლილი და არც საერთოდ კანონით რეგლამენტირებული საკითხებით ამოიწურება. ეს უკანასკნელი უფრო ფართო საკითხია და მოიცავს საკითხს იმის შესახებ, თუ რამდენად შეძლებს პრეზიდენტი პარლამენტში პოლიტიკურ ძალთა ბალანსის გათვალისწინებას, როგორი იქნება ამ გათვალისწინების პრაქტიკული შედეგი და ყველაფერი ეს რა შედეგს გამოიღებს პრეზიდენტისა და პარლამენტის ურთიერთობის ბალანსში.
აქვე, განსაკუთრებული ყურადღება უნდა მივაქციოთ ხელისუფლების ბალანსირების მექანიზმს საგანგებო მდგომარეობათა დროს. ამ შემთხვევაში ამოსავალია კონსტიტუცია, როგორც ხელისუფლების ერთადერთი წყარო, როგორც ჩვეულებრივ, ისე საგანგებო მდგომარეობაში იგი გვევლინება იმის გარანტად, რომ აღნიშნულ სიტუაციებშიც სრულად იქნება დაცული ადამიანის ძირითადი უფლებები და თავისუფლებები. კონსტიტუცია ასეთ შემთხვევაში, ერთი მხრივ, აწესებს პრეზიდენტის უფლებამოსილებებს უფლებათა შეზღუდვის შესახებ და მეორე მხრივ, ითვალისწინებს პარლამენტის მხრიდან ამავე უფლების მაბლოკირებელ ნორმას. კონსტიტუციის 46-ე მუხლის მიხედვით, საგანგებო ან საომარი მდგომარეობის დროს პრეზიდენტს უფლება აქვს შეზღუდოს ამავე მუხლში ჩამოთვლილი უფლებები და თავისუფლებები, რის შესახებაც არა უგვიანეს 48 საათისა ეს გადაწყვეტილება უნდა შეიტანოს პარლამენტში დასამტკიცებლად, ხოლო 62-ე მუხლში მითითებულია, რომ კონსტიტუციის 46-ე მუხლით გათვალისწინებულ საკითხებზე პარლამენტი გადაწყვეტილებას იღებს წევრთა სრული შემადგენლობის უმრავლესობით.
უფლება-თავისუფლებათა დაცვის მნიშვნელოვანი გარანტიაა პრეზიდენტის უფლების შემზღუდავი კონსტიტუციური ნორმების ერთობლიობა. მაგალითად, 74-ე მუხლის მე-2 პუნქტი: „არ შეიძლება რეფერენდუმის მოწყობა... ისეთ საკითხებზე, რომლებიც ზღუდავენ ადამიანის ძირითად კონსტიტუციურ უფლებებსა და თავისუფლებებს“.
კონტროლისა და გაწონასწორების მექანიზმი მოქმედებს არა მხოლოდ საგანგებო ან საომარი მდგომარეობის არსებობისას. თვით ამ მდგომარეობათა შემოღება აღმასრულებელი ხელისუფლების მხრიდან არ არის ცალმხრივი. პრეზიდენტის მიერ საგანგებო ან საომარი მდგომარეობის გამოცხადებიდან 48 საათის განმავლობაში უნდა შეიკრიბოს პარლამენტი, რომელიც იღებს გადაწყვეტილებას ამ მდგომარეობის გამოცხადების შესახებ სრული შემადგენლობით. პარლამენტი მუშაობას აგრძელებს ამ მდგომარეობის დამთავრებამდე.
როგორც ჩანს, საგანგებო ან საომარი მდგომარეობა კონსტიტუციურად არ არის ის სიტუაცია, რომლის ფარგლებში შესაძლებელი იქნებოდა ახალი ორდინალური უფლებების გამოყენება ხელისუფლების რომელიმე განშტოების მიერ. კონტროლისა და გაწონასწორების სისტემის ფარგლებში შესაძლებელია მხოლოდ კონსტიტუციურად დელეგირებული უფლებების გონივრულ-შემოქმედებითი გამოყენება.
ხელისუფლების განაწილების მექანიზმში უმნიშვნელოვანეს მაბალანსირებელ როლს ასრულებს სასამართლო ხელისუფლება. საქართველოს კონსტიტუცია აღნიშნული პრინციპის ფარგლებში აღიარებს სასამართლო ხელისუფლების დამოუკიდებლობასა და განსაკუთრებულობას სხვა განშტოებათა შორის. კონსტიტუციის 82-ე მუხლი ადგენს ხელისუფლების სხვა განშტოებათაგან დამოუკიდებლად მოქმედების გარანტიებს; ამ მუხლში მითითებულია: „სასამართლო ხელისუფლება დამოუკიდებელია და მას ახორციელებენ მხოლოდ სასამართლოები. სასამართლოს გადაწყვეტილება გამოაქვს საქართველოს სახელით.“ სასამართლო ხელისუფლება, აღნიშნული მუხლის შესაბამისად, ხორციელდება საკონსტიტუციო კონტროლის, მართლმსაჯულებისა და კანონით დადგენილი სხვა ფორმების მეშვეობით. აღნიშნული ფუნქციის განხორციელებისას სასამართლოს მიერ მიღებული აქტები სავალდებულოა შესასრულებლად ყველა სახელმწიფო ორგანოსა და პირისათვის ქვეყნის მთელ ტერიტორიაზე.
კონტროლისა და გაწონასწორების სისტემის მიხედვით, ხელისუფლების ბალანსირებაში განსაკუთრებით უნდა აღინიშნოს საკონსტიტუციო კონტროლის მნიშვნელობა, რაც გამოიხატება სასამართლო ხელისუფლების ფუნქციაში გააკონტროლოს როგორც საკანონმდებლო, ისე აღმასრულებელი ხელისუფლების აქტების კონსტიტუციურობის საკითხი. ასეთი კონტროლის არსი იმაში მდგომარეობს, რომ არ დაუშვას დანარჩენ ხელისუფლებათა თვითნებობა ისეთი არაკონსტიტუციური აქტების მიღებით, რომლებიც დაარღვევს ქვეყნის ძირითად კანონს, ხელყოფს ადამიანის ძირითად უფლებებსა და თავისუფლებებს. ამასთან, საკონსტიტუციო სასამართლოს მიერ მიღებული გადაწყვეტილება საბოლოოა და არ ექვემდებარება გასაჩივრებასა და გადასინჯვას. აქვე, ისიც უნდა აღვნიშნოთ, რომ სასამართლო კონტროლი არ არის უსაზღვრო და იგი მოქმედებს კონსტიტუციით და კანონით განსაზღვრულ უფლებამოსილებათა ფარგლებში.
არ შეიძლება ცალკე არ აღინიშნოს იმ სიახლის შესახებ, ხელისუფლების ბალანსირების თვალსაზრისით, რაც გათვალისწინებულია 1995 წლის კონსტიტუციით, რომელიც ითვალისწინებს პატიმრობას, ჩხრეკის, ამოღებისა და სხვა საპროცესო მოქმედებათა განხორციელების სასამართლოს მიერ სანქციონირებას. აღმასრულებელმა და სხვა შესაბამისმა ორგანოებმა, მათი ბრალდების ფუნქციიდან გამომდინარე, შეიძლება ხშირად გვერდი აუარონ ამ მოქმედებათა დასაბუთებულობასა და მიზანშეწონილობას, რისი შემაკავებელი მექანიზმიც დამოუკიდებელი სასამართლოს მიერ აღნიშნულ მოქმედებათა დასაბუთება და სანქციონირებაა.
	ხელისუფლების განაწილების პრინციპი


„სახელმწიფო ხელისუფლება ხორციელდება ხელისუფლების დანაწილების პრინციპზე დაყრდნობით“ (საქართველოს კონსტიტუცია მუხ. 5 , პ. 4). ამ პრინციპის შესაბამისად, საქართველოში ხელისუფლება განაწილებულია:
1. საკანონმდებლო ხელისუფლება;
2. აღმასრულებელი ხელისუფლება;
3. სასამართლო ხელისუფლება.

თავიანთი უფლებამოსილებების განხორციელებისას მათ არ უნდა ჰქონდეთ შესაძლებლობა შეიჭრან სხვა ხელისუფლებათა სფეროში. ამის უზრუნველსაყოფად ხელისუფლების განაწილების მექანიზმში მოქმედებს:
	ურთიერთშეკავებისა და გაწონასწორების სისტემა

1. რა არის სახელმწიფო ორგანო?
2. როგორია სახელმწიფო ორგანოთა ფორმირების წესი საქართველოში?
3. დაახასიათეთ საქართველოს სახელმწიფო ორგანოთა სისტემა საქართველოში?
4. რას გულისხმობს ხელისუფლების განაწილების კლასიკური თეორია?
5. საიდან იღებს სათავეს ხელისუფლების განაწილების თეორია და რომელ მოაზროვნეთა ფილოსოფიური შეხედულებები დაედო საფუძვლად მას?
6. რით აიხსნება თანამედროვე საზოგადოების სტრუქტურის სირთულე?
7. რას ნიშნავს სახელმწიფო, როგორც კანონიერი ძალადობა?
8. ხელისუფლების განაწილების პრინციპის საფუძველზე, ხელისუფლების რამდენ შტოს აღიარებს საქართველოს კონსტიტუცია?
9. საქართველოს კონსტიტუციის მიხედვით, როგორ გამოიყურება ხელისუფლების განშტოებათა შორის კონტროლისა და ბალანსის მექანიზმი?
10. რას გულისხმობს ურთიერთშეკავებისა და გაწონასწორების“ სისტემა?
ტესტი
1. საქართველოს კონსტიტუციის მიხედვით, ხელისუფლება განაწილებულია შემდეგ შტოებს შორის:

ა – ფედერალურ და ტერიტორიულ ერთეულებს შორის;
ბ – ცენტრალურ საჯარო ხელისუფლებასა და ტერიტორიულ საჯარო ხელისუფლებას შორის;
გ – საკანონმდებლო, აღმასრულებელ და სასამართლო ხელისუფლებას შორის;
დ – ცენტრალურ და მუნიციპალურ ხელისუფლებათა შორის.
2. საქართველოში სახელმწიფო ორგანოების ფორმირება ხდება:

ა – მხოლოდ პარტიული ნიშნით;
ბ – არაპარტიულობის ნიშნით;
გ – როგორც პარტიული, ისე არაპარტიული ნიშნით.
3. ყოველი სახელმწიფო ორგანო თავისი ფუნქციებისა და ამოცანების განხორციელებისათვის:

ა – თვითონ განსაზღვრავს თავის სამართლებრივ სტატუსს;
ბ – სახელმწიფო ორგანოსთვის, სახელმწიფო ფუნქციებისა და ამოცანების განხორციელებისას ვრცელდება პრინციპი „დასაშვებია ყველაფერი, რაც არ არის აკრძალული“
გ – სახელმწიფო ორგანო შეიძლება მოქმედებდეს მხოლოდ კანონით წინასწარ განსაზღვრული წესით.
4. საქართველოში დღეს უმაღლესი წარმომადგენლობითი ორგანო პარლამენტი წარმოადგენს:
ა – საზოგადოების ცალკეული ჯგუფების ინტერესებს;
ბ – მთელი მოსახლეობის ინტერესებს;
გ – ცალკეულ უწყებათა ინტერესებს;
დ – ტერიტორიული ერთეულების ინტერესებს;
ე – იგი საერთო ეროვნული ორგანოა.
5. საქართველოს კონსტიტუციის მიხედვით, აღმასრულებელ ორგანოთა წყაროს წარმოადგენს:

ა – ხალხი;
ბ – წარმომადგენლობითი ორგანოები;
გ – საზოგადოებრივი და კომერციული ორგანიზაციები;
დ – პოლიტიკური პარტიები.
	გამოყენებული საკანონმდებლო მასალა

	· საქართველოს კონსტიტუცია;

თემა
	„თავისუფლება ბინადრობს ქალთა და კაცთა გულებში, როცა იგი
იქ კვდება, არავითარ კონსტიტუციას, არავითარ კანონს, არავითარ
სასამართლოს არ შეუძლია გადაარჩინოს იგი.“

	
	ლიმედ ჰენდი
ამერიკელი მოსამართლე

ადამიანი საზოგადოების უდიდესი სიმდიდრეა. მისი სამართლებრივი მდგომარეობის საფუძვლები და მათი განხორციელების გარანტიები განმტკიცებულია ქვეყნის ძირითად კანონში – კონსტიტუციაში. კონსტიტუციაში ადამიანისა და მოქალაქის სამართლებრივი სტატუსის განსაზღვრა, ანუ უფლებებისა და მოვალეობების გამოცხადება ადამიანის, როგორც ბიოსოციალური არსების, საერთო საზოგადოებრივი სტატუსის ნაწილია. ამასთან, საზოგადოებაში ადამიანის მდგომარეობა განისაზღვრება არა მხოლოდ სამართლებრივი, არამედ სხვა მრავალი სოციალური ნორმის მეშვეობით. ადამიანი, გარდა იმისა, რომ ფსიქოფიზიოლოგიური და ბიოსოციალური არსებაა საერთო საზოგადოებრივი სტატუსით, ამავე დროს პიროვნება და მოქალაქეა, რის საფუძველზეც იგი მონაწილეობს კონკრეტულ საზოგადოებრივ ურთიერთობებში, საზოგადოების პოლიტიკურ ცხოვრებაში და გააჩნია შესაბამისი უფლებები, თავისუფლებები და მოვალეობები.

ადამიანისა და მოქალაქის სამართლებრივი სტატუსის კონსტიტუციური განსაზღვრება საზოგადოებასა და სახელმწიფოში პიროვნების როლისა და მდგომარეობის აღიარებას მოიცავს. საზოგადოებაში პიროვნების სამართლებრივი მდგომარეობის კონსტიტუციონალიზაცია მისი სახელმწიფოსთან ურთიერთკავშირის ხასიათისა და ბუნების განმსაზღვრელია. ამ ურთიერთკავშირში თითოეულის როლის განმსაზღვრელი კრიტერიუმი კი მოცემულ სახელმწიფოში დემოკრატიის დონეა. მაღალი დემოკრატიის მქონე ქვეყნებში აღიარებენ ადამიანისა და მოქალაქის უფლებათა პრიორიტეტს და აწესებენ ისეთ კონსტიტუციურ ნორმებს, რომლებიც სახელმწიფოსა და პიროვნების ურთიერთკავშირში სრულიად გამორიცხავენ სახელმწიფოს თვითნებობას. ასეთი ურთიერთკავშირის დემოკრატიულ მაგალითს იძლევა გერმანიის ძირითადი კანონი, რომელიც ადამიანს უმაღლეს ღირებულებად აღიარებს და სწორედ მისი უფლებებით სახელმწიფო ხელისუფლების შებოჭვას აკანონებს. გერმანიის კონსტიტუციის პირველი თავის პირველი მუხლი შემდეგნაირადაა დასათაურებული: „ადამიანის ღირსება სახელმწიფო ხელისუფლების შებოჭვა ძირითადი უფლებებით“.
	გერმანიის კონსტიტუცია

	ადამიანის ძირითადი უფლებები, როგორც უშუალოდ მოქმედი
სამართალი, ბოჭავს კანონმდებლობას, აღმასრულებელ ხელისუფლებასა
და მართლმსაჯულებას.


სახელმწიფოსა და პიროვნების ურთიერთობის ისტორიული განვითარება გვიჩვენებს, რომ იგი დინამიური პროცესია. ეს დინამიკა კონსტიტუციებში კაცობრიობის მიერ მოპოვებული ღირებულების განმტკიცების კვალობაზე, დემოკრატიის სრულყოფასთან ერთად, უზრუნველყოფს კონსტიტუციური უფლებებისა და თავისუფლებების გარანტიების გამტკიცებას, პიროვნების სამართლებრივი დაცვის მექანიზმების სრულყოფას. ყოველივე ეს უფრო სრულყოფილს ხდის პიროვნების კონსტიტუციურსამართლებრივ სტატუსს.
ადამიანის და მოქალაქის კონსტიტუციურ-სამართლებრივი სტატუსის ქვეშ იგულისხმება კონსტიტუციური უფლებების, თავისუფლებებისა და მოვალეობების ერთობლიობა.

როგორც დასაწყისშივე აღვნიშნეთ, კონსტიტუციურ-სამართლებრივი სტატუსი საზღვრავს მის სამართლებრივ მდგომარეობას. ეს უკანასკნელი კი მიუთითებს იმ გარემოებაზე, რომ აღნიშნული სტატუსი არ ამოიწურება მხოლოდ უფლებებით და თავისუფლებებით. იგი თავის თავში ასევე მოიცავს:
მოქალაქეობას, ადამიანის და მოქალაქის მდგომარეობის კონსტიტუციურ პრინციპებს, უფლება-თავისუფლებათა საფუძვლებს, მათ გარანტიებს, კონსტიტუციურ მოვალეობებს. ამასთან, თუ, ერთი მხრივ, თვალს გადავავლებთ სამართლის ერთიან სისტემას, დავინახავთ, რომ ადამიანის ბევრი უფლება და თავისუფლება განმტკიცებულია სამართლის სხვადასხვა დარგების საშუალებით, რომელთა ნორმები, რასაკვირველია, ბაზირებულია კონსტიტუციურ დებულებებზე და მათ განვითარებასა და კონკრეტიზაციას ახდენენ. მეორე მხრივ, თუ უშუალოდ კონსტიტუციას მივმართავთ, აღმოჩნდება, რომ იგი არ მიიჩნევს მასში ფიქსირებულ უფლებებსა და თავისუფლებებს ამომწურავად.
	საქართველოს
კონსტიტუცია
მუხლი
39
	საქართველოს კონსტიტუცია არ უარყოფს ადამიანისა
და მოქალაქის სხვა საყოველთაოდ აღიარებულ
უფლებებს, თავისუფლებებს და გარანტიებს,
რომლებიც აქ არ არის მოხსენიებული, მაგრამ
თავისთავად გამომდინარეობენ კონსტიტუციის
პრინციპებიდან.


მაშასადამე, ადამიანის და მოქალაქის კონსტიტუციურ-სამართლებრივი მდგომარეობის დახასიათებისას ამოსავლად უნდა მივიჩნიოთ არა მხოლოდ ფიქსირებული უფლებები და თავისუფლებები, არამედ მათი კონსტიტუციური პრინციპები.
მოქალაქეთა კონსტიტუციურ-სამართლებრივი სტატუსის (მდგომარეობის) ძირითადი პრინციპები წარმოადგენენ იურიდიული ფორმით გამოხატულ ფუძემდებელ პოლიტიკურ-სამართლებრივ იდეებს, რომლებიც განსაზღვრავენ სახელმწიფოსა და პიროვნების ურთიერთობის ხასიათს და წარმოადგენენ ყველა მოქალაქის უფლებებისა და მოვალეობების განხორციელების ძირითად საწყისებს.
მოქალაქეთა კონსტიტუციურ-სამართლებრივი სტატუსის შემდეგ ძირითად პრინციპებს გამოყოფენ:

1. კანონის წინაშე მოქალაქეთა თანასწორუფლებიანობის პრინციპი;
2. მოქალაქეთა უფლებებისა და თავისუფლებების ხელშეუხებლობა;
3. მოქალაქეთა უფლებების, თავისუფლებებისა და მოვალეობების ერთიანობა;
4. საზოგადოებრივი და პირადი ინტერესების შერწყმა;
5. უფლებების, თავისუფლებებისა და მოვალეობების უზრუნველყოფა:

<!--

</Section>

-->

<!--

<Section>

<Description>

<Metadata name=”Title”> კანონის წინაშე მოქალაქეთა თანასწორუფლებიანობა
</Metadata>

</Description>

-->


კანონის წინაშე მოქალაქეთა თანასწორუფლებიანობის პრინციპი გულისხმობს მოქალაქეთა თანასწორობას კანონისა და სასამართლოს წინაშე, მიუხედავად მათი რასისა, კანის ფერისა, ენისა, სქესისა, რელიგიისა, ეროვნული, ეთნიკური, სოციალური კუთვნილებისა, პოლიტიკური და სხვა შეხედულებებისა, წარმოშობისა, ქონებრივი და წოდებრივი მდგომარეობისა და საცხოვრებელი ადგილისა. მოცემული პრინციპი განმტკიცებულია კონსტიტუციის მე-14 მუხლით. ამასთან, ისიც უნდა აღინიშნოს, რომ იგივე კონსტიტუცია უფლება-მოვალეობათა სფეროში ითვალისწინებს რიგ განსხვავებებს სქესის, ასაკისა და ა.შ. მიხედვით.
<!--

</Section>

-->

<!--

<Section>

<Description>

<Metadata name=”Title”> მოქალაქეთა უფლებებისა და თავისუფლებების ხელშეუხებლობა
</Metadata>

</Description>

-->


მოქალაქეთა უფლებებისა და თავისუფლებების ხელშეუხებლობის პრინციპი უკავშირდება ბუნებითი უფლებების თეორიას და გულისხმობს, რომ ადამიანს უფლებები ეკუთვნის მისი დაბადების გამო, შესაბამისად, ეს უფლებებიც ბუნებრივ ხასიათს ატარებენ. ამ პრინციპის შესაბამისად, სახელმწიფო არ არის უფლებამოსილი და არც ახდენს ძირითად უფლებათა დელეგირებას, მისი ფუნქცია მდგომარეობს იმაში, რომ არეგულიროს მათი განხორციელება და დაადგინოს მათი შესრულებისათვის საჭირო გარანტიები. სახელმწიფო არ შეიძლება გამოსცემდეს კანონებს, რომლებიც ხელყოფენ პიროვნების უფლებებსა და თავისუფლებებს.
კონსტიტუცია ითვალისწინებს შემთხვევებს, როცა სახელმწიფომ საზოგადოებრივი ინტერესებიდან გამომდინარე, შეიძლება შეზღუდოს ადამიანისა და მოქალაქის უფლებები კონსტიტუციით დადგენილ ფარგლებში. ამასთან, ეს შეზღუდვა აუცილებლად უნდა ხდებოდეს კანონით განსაზღვრულ შემთხვევაში.

საქართველოს კონსტიტუცია მიუთითებს უფლებებზე, რომელთა შეზღუდვა შესაძლებელია საგანგებო ან საომარი მდგომარეობის დროს. ამასთან, ყველა უფლება არ შეიძლება შეიზღუდოს. თუმცა, საომარი ან საგანგებო მდგომარეობის დროსაც კი, შეზღუდვას არ ექვემდებარება სიცოცხლის უფლება, სინდისის, რწმენის, აღმსარებლობის თავისუფლება. ასეთ შეზღუდვებს დროებითი ხასიათი აქვს, შეზღუდული უფლებები და თავისუფლებები სრული მოცულობით აღდგება შესაბამისი მდგომარეობის გაუქმების შემდეგ.
<!--

</Section>

-->

<!--

<Section>

<Description>

<Metadata name=”Title”> საზოგადოებრივი და პირადი ინტერესების შერწყმის პრინციპი
</Metadata>

</Description>

-->


საზოგადოებრივი და პირადი ინტერესების შერწყმის პრინციპი თითოეული ადამიანის შესაძლებლობა განახორციელოს თავისი უფლება, ბუნებრივად არის დაკავშირებული სხვათა უფლებებსა და მოვალეობებთან. ამ თვალსაზრისით, უფლება გარკვეულ შეზღუდვასაც გულისხმობს, რომლის მიხედვითაც პირის უფლების რეალიზაციისას არ შეიძლება შეილახოს სხვათა უფლებები და კანონიერი ინტერესები. მოცემული კონსტიტუციური პრინციპი უზრუნველყოფს საერთო და თითოეულის ინტერესების ურთიერთგამომდინარეობას.
	საქართველოს
კონსტიტუცია
მუხლი
44
	ადამიანის უფლებათა და თავისუფლებათა
განხორციელებამ არ უნდა დაარღვიოს
სხვათა უფლებები და თავისუფლებები.


<!--

</Section>

-->

<!--

<Section>

<Description>

<Metadata name=”Title”> მოქალაქეთა უფლებების, თავისუფლებებისა და მოვალეობების ერთიანობის პრინციპი
</Metadata>

</Description>

-->


მოქალაქეთა უფლებების, თავისუფლებებისა და მოვალეობების ერთიანობის პრინციპი უშუალო კავშირშია საზოგადოებრივი და პირადი ინტერესების შერწყმის პრინციპთან. უფლებები და მოვალეობები ურთიერთსანაცვლო ხასიათს ატარებენ. უფლება და მოვალეობა ერთმანეთის გარეშე არ არსებობს და ერთმანეთს განაპირობებენ. ამ ერთიანობიდან გამომდინარე, კონსტიტუცია თავის ნორმებში ერთდროულად იძლევა უფლებებს და აყალიბებს მოვალეობებს. მაგალითად, განათლების მიღების უფლება და დაწყებითი განათლების აუცილებლობა (მუხლი 35), კონსტიტუცია აღიარებს კულტურული ფასეულობებით სარგებლობის უფლებას, ამასთან ყოველი მოქალაქის ვალდებულებად აცხადებს კულტურული მემკვიდრეობის დაცვა-შენარჩუნებას (მუხლი 34).
<!--

</Section>

-->

<!--

<Section>

<Description>

<Metadata name=”Title”> უფლებები და თავისუფლებები საერთაშორისო სამართალთან მიმართებაში
</Metadata>

</Description>

-->


საქართველო, როგორც მსოფლიო თანამეგობრობის ერთ-ერთი სუვერენული ნაწილი, აღიარებს იმ უფლებებსა და თავისუფლებებს, რომლებიც შესაბამის საერთაშორისო აქტებშია მოცემული.

	კონსტიტუცია
მუხლი 6
	საქართველოს კანონმდებლობა შეესაბამება
საერთაშორისო სამართლის საყოველთაოდ
აღიარებულ პრინციპებსა და ნორმებს.


ამასთან, კონსტიტუცია აღიარებს საქართველოს საერთაშორისო ხელშეკრულებისა და შეთანხმებების უპირატეს იურიდიულ ძალას შიდასახელმწიფოებრივი ნორმატიული აქტების მიმართ.

<!--

</Section>

-->

<!--

<Section>

<Description>

<Metadata name=”Title”> მოქალაქეთა უფლებებისა და მოვალეობების უზრუნველყოფის პრინციპი
</Metadata>

</Description>

-->


მოქალაქეთა უფლებებისა და მოვალეობების უზრუნველყოფის პრინციპი გულისხმობს იმ გარანტიების დაწესებას, რომლებიც ქმნიან პირობებს კანონით მინიჭებული უფლებების განხორციელებისა და დაკისრებული მოვალეობების ფაქტობრივად შესრულების პირობებს. საქართველოს კონსტიტუცია ამ პრინციპის შესაბამისად შეიცავს პროცედურულ უფლებათა ანუ პროცესუალურ კონსტიტუციურ ნორმათა მთელ კომპლექსს, რომლებიც ადგენენ ადამიანისა და მოქალაქის უფლებათა რეალიზაციის ფაქტიურ კონსტიტუციურ გარანტიებს. საქართველოს კონსტიტუციაში შეიძლება გამოვყოთ რამდენიმე სახის გარანტია:
· უფლებათა რეალიზაციის პროცესუალური გარანტიები (პირის უფლებათა სასამართლო წესით დაცვის უფლება, საქმის განხილვა ქვემდებარეობის მიხედვით, უფლება დაცვაზე და სხვა);
· ინსტიტუციონალური კონსტიტუციური გარანტიები. მათ რიცხვს განეკუთვნება სასამართლო.

სასამართლო ხელისუფლების ორგანოთა სისტემაში, ამ თვალსაზრისით, განსაკუთრებული მნიშვნელობა ენიჭება ჩვენთვის ისეთ ახალ, დემოკრატიულ ინსტიტუტს, როგორიცაა საკონსტიტუციო სასამართლო. თითოეულ მოქალაქეს შეუძლია უშუალოდ მიმართოს საკონსტიტუციო სასამართლოს მისი უფლებების დასაცავად, შესაბამისად, საკონსტიტუციო კონტროლის ამ ორგანოს ერთ-ერთ უმნიშვნელოვანეს სფეროს წარმოადგენს მოქალაქის სარჩელის საფუძველზე ნორმატიული აქტების კონსტიტუციურობის განხილვა ადამიანის უფლებებსა და თავისუფლებებთან დაკავშირებით.
სიახლეს და ასევე, მნიშვნელოვან კონსტიტუციურ გარანტიას, წარმოადგენს სახალხო დამცველის ინსტიტუტი.

<!--

</Section>

-->

<!--

<Section>

<Description>

<Metadata name=”Title”> უფლებებისა და თავისუფლებების შეზღუდვის საფუძვლები
</Metadata>

</Description>

-->


გარანტიების მნიშვნელოვან სახედ ჩაითვლება წესები, რომლებიც განსაზღვრავენ უფლებებისა და თავისუფლებების შესაძლებელი შეზღუდვების საფუძვლებსა და ფარგლებს. საქართველოს კონსტიტუციის მიხედვით: „არავინ არ აგებს პასუხს იმ მოქმედებისათვის, რომელიც მისი ჩადენის დროს სამართალდარღვევად არ ითვლებოდა. კანონს, თუ ის არ ამსუბუქებს ან არ აუქმებს პასუხისმგებლობას, უკუძალა არა აქვს“ (მუხლი 42.5).
<!--

</Section>

-->

<!--

<Section>

<Description>

<Metadata name=”Title”> კონსტიტუციური უფლებების გარანტიები
</Metadata>

</Description>

-->


კონსტიტუციური გარანტიების სახით უნდა განვიხილოთ ცალკეული მოქმედებების დასჯის წესები, რომლებიც ზიანს აყენებენ პიროვნების უფლებებსა და კანონიერ ინტერესებს.

მნიშვნელოვან გარანტიას წარმოადგენს ქვეყნის საზოგადოებრივი წესწყობილებისა და პოლიტიკის საფუძვლები, რომლის სიმტკიცე შესაბამისი კონსტიტუციური დებულებების რეალობასთან შესაბამისობით მნიშვნელოვნად განაპირობებს პიროვნების უფლებებისა და თავისუფლებების უზრუნველყოფას.

დასახელებული პრინცი პების არსისა და დანიშნულების მიხედვით, შეიძლება ითქვას, რომ ისინი პიროვნების უფლებებისა და თავისუფლებების ხასიათისა და შინაარსის უმნიშვნელოვანესი კონსტიტუციური საწყისებია, რითაც ქმნიან სამართლებრივი, დემოკრატიული სახელმწიფოს მშენებლობის პირობებს საზოგადოებაში.

იმისათვის, რომ სრულად განისაზღვროს პიროვნების უფლებრივი მდგომარეობა, უპირველეს ყოვლისა, მას უნდა გააჩნდეს ამა თუ იმ სახელმწიფოს მოქალაქეობა, რაც ნიშნავს პირის პოლიტიკურ სამართლებრივ კავშირს სახელმწიფოსთან.

	საქართველოს
კონსტიტუცია
მუხლი
13
	1. საქართველო მფარველობს თავის მოქალაქეს
განურჩევლად მისი ადგილსამყოფელისა.
2. მოქალაქეობის ჩამორთმევა დაუშვებელია.
3. საქართველოდან საქართველოს მოქალაქის გაძევება
დაუშვებელია.
4. საქართველოს მოქალაქის უცხო სახელმწიფოსათვის
გადაცემა დაუშვებელია, გარდა საერთაშორისო
ხელშეკრულებით გათვალისწინებული შემთხვევებისა.
გადაწყვეტილება მოქალაქის გადაცემის შესახებ შეიძლება
გასაჩივრდეს სასამართლოში.


როგორც აღვნიშნეთ, პიროვნებასა და სახელმწიფოს შორის არსებობს მტკიცე კავშირი. ამ კავშირისათვის დამახასიათებელია ურთიერთსანაცვლო პასუხისმგებლობა. ურთიერთპასუხისმგებლობის შინაარსი გულისხმობს პიროვნების მხრივ თავისი უფლებების, თავისუფლებებისა და მოვალეობების განხორციელებას, ხოლო სახელმწიფოს მხრივ - ისეთი ღონისძიებების გატარებას, რომლებიც უზრუნველყოფენ მოქალაქეთა უფლებებისა და თავისუფლებების განხორციელების ნამდვილობას. ასეთი ურთიერთპასუხისმგებლობის შინაარსი განისაზღვრება კონსტიტუციით. სახელმწიფოსა და პიროვნებას შორის ურთიერთობა უნდა ხასიათდებოდეს ურთიერთზრუნვით. ეს ნიშნავს, რომ სახელმწიფო უნდა ზრუნავდეს პიროვნების ყოველმხრივი კეთილდღეობისათვის, ხოლო პიროვნება, თავის მხრივ, ვალდებულია იზრუნოს სახელმწიფოს განმტკიცების, უშიშროებისა და ღირსების დასაცავად.
ცხრილი №4
მოქალაქეთა კონსტიტუციურ-სამართლებრივი სტატუსის ძირითადი პრინციპები

	კანონის ჩინავე მოქალაქეთა თანასწორობა

	მოქალაქეთა უფლებებისა და თაწისუფლებების ხელშეუხებლობა

	მოქალაქეთა უფლებების, თავისუფლებების და მოვალეობების
ერთობლიობა

	საზოგადოებრიწი და პირადი ინტერესების შერწყმა

	უფლებების, თაწისუფლებებისა და მოვალეობების უზრუნწელყოფა


<!--

</Section>

-->

<!--

</Section>

-->

<!--

<Section>

<Description>

<Metadata name=”Title”> თავი 22 ადამიანისა და მოქალაქის უფლება-თავისუფლებათა განვითარების ისტორია
</Metadata>

</Description>

-->


ადამიანისა და მოქალაქის უფლება და თავისუფლება ის ცენტრალური საკითხია, რომელიც საფუძვლად უდევს საზოგადოებისა და სახელმწიფოს მმართველობას და არსებითად განსაზღვრავს მის დემოკრატიულობას. დემოკრატია და უფლება, მართალია, სინონიმებს არ წარმოადგენენ, მაგრამ ისინი ყველაზე უფრო ხშირად გამოიყენებიან, როგორც ურთიერთდამაკავშირებელი ცნებები. სწორედ დემოკრატია არის საშუალება კანონის საფუძველზე ისეთი უფლებრივი სტატუსის ჩამოყალიბებისა, როდესაც გარანტირებულია უფლება და კანონის წინაშე თანასწორობა. ამ თვალსაზრისით, დემოკრატია, ერთი მხრივ, ის პრინციპია, რომელიც აყალიბებს კონსტიტუციური მმართველობის საფუძვლებს, ხოლო, მეორე მხრივ, საზოგადოების დემოკრატიულობის განმსაზღვრელია. დემოკრატიულობის რაიმე პრეტენზიის მქონე ნებისმიერი მმართველობის მიზანს პიროვნების უფლებების დაცვა და საერთო კეთილდღეობის მიღწევა შეადგენს, ამიტომ ყოველი მმართველობისა და მისი შესაბამისი სამართლის ცენტრალურ ფიგურას შესაბამისი უფლებრივი სტატუსის მქონე ადამიანის ტიპი წარმოადგენს. ამ თვალსაზრისით, „საბჭოთა სამართლის იდეალი იყო „კომუნიზმის მშენებელი ადამიანი“. კაპიტალიზმის გამარჯვების შემდეგ სამართალში გაბატონებული ადამიანი თავისუფალი ადამიანია“ [12. 52].
ადამიანის უფლება და თავისუფლება ის ფენომენია, დემოკრატიის იდეის ის გამოხატულებაა, რომელმაც ჰერაკლეს დროინდელი ათენიდან მოყოლებული დღევანდლამდე მძლავრად დაიპყრო ადამიანის გონება და ინტელექტი. ისტორიულად, უფლება-თავისუფლების განვითარებამ მეტად რთული, მაგრამ საინტერესო გზა განვლო.
იურისპრუდენციის საწყისმა – რომაულმა სამართალმა, რომელმაც სამოქალაქო უფლებათა სისტემა მოგვცა, ვერ მოახერხა უფლებასა და მოვალეობას შორის, უკანასკნელის დომინირებული მდგომარეობის გამო ბალანსის დამყარება.

უფლების თეორიული კვლევის შესახებ პასუხის ფუნდამენტური ძიება XVII–XVIII საუკუნეებში ბუნებითი სამართლის სკოლის ჩამოყალიბებას უკავშირდება. ამ პერიოდიდან მოყოლებული პიროვნების თავისუფლების კონცეფცია, სახალხო სუვერენიტეტის, ბუნებითი უფლებების, სოციალური თანხმობის იდეებმა, რომლებიც ლოკის, მონტესკიეს, რუსოს ფილოსოფიიდან გამომდინარეობდნენ, განსაზღვრეს მრავალი ქვეყნის მმართველობის ხასიათი. როცა ინგლისში მიიღეს ისეთი მნიშვნელოვანი აქტები, როგორიც იყო „ჰაბეას კორპუს აქტი“ 1678 წელს, „უფლებათა ბილი“ 1689 წელს, მათი გარანტიები ფორმალურად გავრცელებულ იქნა ამერიკის კოლონიებზეც. ამან განაპირობა რესპუბლიკური მმართველობის ზოგიერთი ფუძემდებლური იდეის დამკვიდრება ამერიკაში ინგლისური კოლონიების დამკვიდრებისთანავე. დამოუკიდებლობის მოპოვების შემდეგ, ჯ. ლოკისა და მონტესკიეს იდეების ზეგავლენით, კოლონისტებმა სრულყვეს რესპუბლიკანიზმის იდეა და კონსტიტუციური საფუძველი შეუქმნეს რესპუბლიკურ მმართველობას ამერიკაში.
XXს-ის მეორე ნახევარში, რომელსაც უფლებათა განვითარების მესამე ტალღად მიიჩნევენ, გაჩნდა ბუნებითი უფლებებისა და „სოციალური“ დოქტრინის ერთიანობის იდეა. მისი არსი იმაში მდგომარეობს, რომ კონსტიტუციები აღიარებენ ისეთ უფლებებს, რომლებიც ადამიანს ეკუთვნის დაბადებით, ასევე უფლებებს, რომლებიც გამომდინარეობენ მოცემული საზოგადოების ხასიათიდან, ე.ი. ხდება ბუნებითი უფლებების მნიშვნელოვანი შევსება სოციალურ-ეკონომიკური და კულტურული უფლებებით. აღნიშნულის საილუსტრაციოდ შეიძლება მოვიყვანოთ საფრანგეთის 1789 წლის ადამიანისა და მოქალაქის უფლებათა დეკლარაცია [13. 69].
როგორც 1789 წლის დეკლარაცია, ისე 1948 წელს გაეროს გენერალური ასამბლეის მიერ მიღებული გაეროს ადამიანის უფლებათა საყოველთაო დეკლარაცია, ადამიანის ბუნებით უფლებებსა და მათ განუსხვისებლობას აქსიომად აცხადებს. თუმცა, ამით არ დასრულებულა ადამიანის უფლება-თავისუფლებათა და მათი პრაქტიკული რეალიზაციის შესახებ გზების ძიება, კამათი თუ განხილვები. სწორედ ამას მოჰყვა ორი უმნიშვნელოვანესი საერთაშორისო დოკუმენტის მიღება. ესენია ეკონომიკური, სოციალური და კულტურული უფლებების და სამოქალაქო და პოლიტიკურ უფლებათა შესახებ საერთაშორისო პაქტები. ორივე ეს პაქტი მიღებულ იქნა 1966 წელს და მათ განსაზღვრეს წევრი სახელმწიფოების მოვალეობები ამ მიმართებით. ორივე პაქტის მნიშვნელობა გამოიხატება იმაში, რომ მათ დინამიური გახადეს დოკუმენტების მიღება მრავალ ადამიანურ ღირებულებათა შესახებ. ძალზედ მნიშვნელოვანი იყო სახელმწიფოს განვითარების უფლების აღიარება, რომელმაც შემდგომ უნდა იზრუნოს სხვა სუბიექტების განვითარების უფლებაზე და მის რეალიზებაზე; მათ შორის პრიორიტეტულია პიროვნების განვითარების უფლება, რადგანაც ადამიანთა ერთობა ქმნის ნებისმიერ სოციუმს, რომელშიც უმთავრესი ღირებულება ისევ ადამიანია. ამიტომ, თანამედროვე კონსტიტუციების შესაბამისად, შეიძლებოდა გველაპარაკა ადამიანისა და მოქალაქის სამართლებრივი სტატუსის სისრულეზე. მიუხედავად ამისა, თანამედროვე პირობებში, უფლებათა დაცვის თვალსაზრისით, ჯერ კიდევ მრავალი პრობლემა არსებობს. ამასთან, არ შეიძლება არ აღვნიშნოთ, რომ საბჭოთა კავშირის დაშლამ და ცენტრალური და აღმოსავლეთი ევროპის კომუნიზმის მარწუხებიდან გათავისუფლებამ გამოიწვია ამ რეგიონზე დემოკრატიის ახალი ტალღის გადავლა. ამასთანავე, დემოკრატიის დღევანდელი აღზევება არ შეიძლება მივიჩნიოთ მისი საბოლოო და სრული გამარჯვების პირობად. არ შეიძლება გაფრთხილებად არ მიიღო და არ დაეთანხმო ბანდერბილდის უნივერსიტეტის პროფესორს ჩესტერ ი. ფინნი უმცროსს იმის თაობაზე, რომ არ შეიძლება იმის მტკიცება, თითქოს „დემოკრატიული პოლიტიკური სისტემები შეიქმნებიან და შენარჩუნდებიან ხანგრძლივი დროის მანძილზე. პირიქით, დემოკრატიის იდეა მარადიულია, მაგრამ დემოკრატიის პრაქტიკას საფრთხე ემუქრება“ [20.18].

ადამიანის უფლებები თავისი არსით მორალურ კატეგორიათა რიგს მიეკუთვნება, რომლებიც უნივერსალური ხასიათისაა და სახელმწიფოსთან ურთიერთობაში განუყოფელია ადამიანისაგან. ამასთან, ადამიანის ძირითადი უფლებები არსებითად განსხვავდება სხვა მორალური უფლებებისაგან. ესა თუ ის მორალური უფლება ადამიანმა შეიძლება მოიპოვოს საზოგადოებაში მისი როლისა და ადგილის მიხედვით, ხოლო ძირითადი უფლებები მას ეკუთვნის იმ უბრალო მიზეზის გამო, რომ იგი დაიბადა როგორც ადამიანი. ზოგადად მიუთითებენ ადამიანის უფლებათა კონცეფციის სამ ფაქტორზე:
1. თითოეულ ხელისუფლებას აქვს შეზღუდვის თავისი ჩარჩოები;
2. თითოეულ ადამიანს აქვს თავისი ავტონომიური სფერო, რომელშიც არანაირ ძალას არ შეუძლია შეიჭრას;
3. თითოეულ ადამიანს შეუძლია სერიოზული განცხადება გააკეთოს სახელმწიფოს წინააღმდეგ მისი უფლებების დასაცავად.

კონსტიტუციები სწორედ ზოგადად სამართლის სისტემის შესაბამისად აგებენ მოქალაქეთა უფლებების, თავისუფლებებისა და მოვალეობების კონსტიტუციურ-სამართლებრივ ინსტიტუტს, როგორც პიროვნების უფლებებისა და მოვალეობების ერთობლიობას.
საქართველოს მოქალაქის კონსტიტუციური უფლება – ეს არის კონსტიტუციაში იურიდიულად განმტკიცებული და გარანტირებული შესაძლებლობა პიროვნების მატერიალური, სოციალური და სხვა მოთხოვნებისა და ინტერესების დაკმაყოფილებისათვის. ე.ი. ძირითადი კონსტიტუციური უფლებები განსაზღვრავენ თითოეული მოქალაქის მოქმედების საზღვრებს, მოქმედების სახეებსა და ზომებს, მათ შესაძლებლობას ისარგებლონ მატერიალური თუ სულიერი სიკეთეებით თავიანთი მოთხოვნებისა და ინტერესების მისაღწევად.
უფლება ესაა კონსტიტუციურად გარანტირებული შესაძლებლობა თავისი შეხედულებისამებრ და ინტერესების მიხედვით შეასრულონ განსაზღვრული მოქმედებები, დაიცვან საკუთარი ინტერესები, დააყენონ კანონიერი მოთხოვნები როგორც სახელმწიფოს, ისე სხვა პირების მიმართ.

ცალკეული ხასიათის უფლება, რომელიც დაკავშირებულია განსაკუთრებული ხასიათის ნებისა და მისი გამოვლინების ინიციატივასთან, კონსტიტუციაში მოხსენიებულია როგორც თავისუფლება. უფლებასა და თავისუფლებათა შორის განსხვავება მხოლოდ პირობითი ხასიათისაა, ე.ი. პრინცი პული განსხვავება არ არსებობს. ისე, როგორც უფლება, თავისუფლებაც ნიშნავს კანონით განსაზღვრული შესაძლო მოქმედების ზომას. საქართველოს კონსტიტუციაში ხშირია დებულებები, რომლებიც მიუთითებენ პიროვნების უფლებაზე თავისუფლად განახორციელოს რაიმე მოქმედება, „ყოველ ადამიანს უფლება აქვს თავისუფლად მიიღოს და გაავრცელოს ინფორმაცია, გამოთქვას და გაავრცელოს თავისი აზრი ზეპირად, წერილობით ან სხვაგვარი საშუალებით“ (მუხლი 24.1).

კონსტიტუციური მოვალეობა ესაა აუცილებელი მოქმედების ზომა. საქართველოს კონსტიტუციაში ფიქსირებული მოვალეობები განსაზღვრავენ მოქალაქეთა საზოგადოებრივად აუცილებელი მოქმედების სახესა და ზომას. მოვალეობების დაწესებით, კონსტიტუცია წაუყენებს საქართველოს ტერიტორიაზე მცხოვრებ ნებისმიერ პირს გარკვეული აუცილებელი მოქმედების შესრულების მოთხოვნას. კონსტიტუციური მოვალეობების დაწესება ნაკარნახევია იმით, რომ ადამიანი აუცილებლად უნდა დაემორჩილოს გარკვეულ წესებს, რათა მისი უფლებებისა და თავისუფლებების რეალიზაციის დროს არ შეილახოს სხვა პირების, საზოგადოებისა და სახელმწიფოს ინტერესები.
განსაკუთრებით საინტერესოა უფლებებისა და მოვალეობების ურთიერთკავშირის საკითხი, რაც აზრთა გარკვეულ სხვადასხვაობას იწვევს. ეს განსხვავება ორი ძირითადი შეხედულებით გამოიხატება. პირველი, როცა ითვლება, რომ ყოველი უფლება მჭიდროდ არის დაკავშირებული სახელმწიფოსა და საზოგადოების წინაშე დაკისრებულ მოვალეობებთან. ამ შეხედულებიდან უნდა გამომდინარეობდეს ლოგიკა, რომ პიროვნებას, რომელიც არ ასრულებს მასზე დაკისრებულ ვალდებულებებს, უნდა ჩამოერთვას გარკვეული უფლებებიც. ასეთი კონცეფცია, დემოკრატიულად არ გამოიყურება. ვფიქრობთ, უფრო მართებულია, უფლებებისა და მოვალეობების ურთიერთობის ის კონსტრუქცია, რომელიც მიიჩნევს, რომ კონკრეტული უფლების ფლობა არ არის დამოკიდებული რომელიმე კონკრეტული მოვალეობის შესრულებაზე ან შეუსრულებლობაზე. თუ, მაგალითად, საქართველოს მოქალაქეს არა აქვს მოხდილი სამხედრო სავალდებულო სამსახური, ეს არც ერთ შემთხვევაში არ შეიძლება გახდეს პირობა, ვთქვათ, განათლების ან არჩევნებში მონაწილეობის უფლების ჩამორთმევისათვის.
მიუთითებენ ასევე კონსტიტუციური მოვალეობის ორმაგ ხასიათზე, რაც მოვალეობათა მატარებელ სუბიექტთა განსხვავებით აიხსნება, ე.ი. არსებობს ადამიანის მოვალეობები და მოქალაქის მოვალეობები.
	კონსტიტუცია
მუხლი
44.1
	საქართველოში
მცხოვრები ყოველი
პირი ვალდებულია
ასრულებდეს
საქართველოს
კონსტიტუციისა და
კანონმდებლობის
მოთხოვნებს.
	კონსტიტუცია
მუხლი
101.1
	საქართველოს
დაცვა
საქართველოს
ყოველი
მოქალაქის
მოვალეობაა.
ქვეყნის დაცვა და
სამხედრო
ვალდებულების
მოხდა ყველა
მოქალაქის ვალია. 

იურიდიულ ლიტერატურაში მიუთითებენ უფლებათა კონსტიტუციური ფორმულირების ორ ძირითად ხერხზე: ნეგატიურსა და პოზიტიურზე.

უფლება-თავისუფლებათა პოზიტიურ ფორმაში გამოხატვის დროს კონსტიტუცია პირდაპირ ადგენს, რომ პირს აქვს ესა თუ ის უფლება. „საქართველოს ყოველ მოქალაქეს თვრამეტი წლის ასაკიდან აქვს რეფერენდუმში, სახელმწიფო და თვითმმართველობის ორგანოების არჩევნებში მონაწილეობის უფლება“ (მუხლი 28).
უფლება-თავისუფლების აღიარების ნეგატიური ხერხი გულისხმობს გამოხატვის ისეთ ფორმას, როცა კონსტიტუცია კრძალავს ან შეზღუდავს. „არავის არ შეიძლება განმეორებით დაედოს მსჯავრი ერთი და იმავე დანაშაულისათვის“ (მუხლი 42.4).
იურიდიული ბუნების თვალსაზრისით, კონსტიტუციური უფლებები, თავისუფლებები და მოვალეობები უმაღლესი იურიდიული ძალის მქონეა იმ უფლებათა მიმართ, რომლებიც ფიქსირებულია მიმდინარე კანონმდებლობით, რაც განპირობებულია იმით, რომ უკანასკნელი კონსტიტუციიდან გამომდინარეობს ან მას შეესაბამება. ეს გარემოება კი, თავის მხრივ, განაპირობებს კონსტიტუციური უფლებების, თავისუფლებებისა და მოვალეობების პრიორიტეტს მათი რეალიზაციის პროცესში.

სახელმწიფოსა და პიროვნების ურთიერთკავშირის განხილვისას ჩანს, რომ მოქალაქეობა პიროვნების სამართლებრივი მდგომარეობის ერთ-ერთი უმნიშვნელოვანესი ელემენტია და მისი სტატუსის წინაპირობაა.

მოქალაქეობის, როგორც საქართველოს კონსტიტუციური სამართლის ერთ-ერთი უმნიშვნელოვანესი ინსტიტუტის, მასში აღმოცენებული ურთიერთობების რეგულირება ხდება კონსტიტუციის მე-2 თავით და საქართველოს 1993 წლის 25 მარტის ორგანული კანონით „საქართველოს მოქალაქეობის შესახებ“.

დღეს, კონსტიტუციური სამართლის მიხედვით, მოქალაქეობის ქვეშ იგულისხმება პირის მკვიდრი სამართლებრივ-პოლიტიკური კავშირი სახელმწიფოსთან, რომლის დროსაც მათ შორის მყარდება ურთიერთსანაცვლო უფლებები და მოვალეობები, თავის მოქალაქეზე ვრცელდება მოცემული სახელმწიფოს სუვერენული ხელისუფლება როგორც ქვეყნის შიგნით, ისე მის საზღვრებს გარეთ. სხვათა შორის, მოქალაქეობის ინსტიტუტის ამგვარ გაგებას მაქსიმალური სიზუსტით გადმოსცემს 1993 წლის 25 მარტის ორგანული კანონი „საქართველოს მოქალაქეობის შესახებ“, რომლის პრეამბულაშიც, განსხვავებით ყოფილი მოკავშირე რესპუბლიკების კანონებისაგან (რუსეთის გამოკლებით), შემოტანილია მოქალაქეობის იურიდიული განმარტება.
„მოქალაქეობა ნიშნავს პირის პოლიტიკურ-სამართლებრივ კავშირს საქართველოს სახელმწიფოსთან, რაც გამოიხატება ურთიერთსანაცვლო უფლება-მოვალეობათა ერთიანობით, ემყარება ადამიანის ღირსების პატივისცემას, მისი უფლებებისა და თავისუფლებების აღიარებას“.
საქართველოს მოქალაქეობის ინსტიტუტსა და მის დემოკრატიულობას მნიშვნელოვნად განსაზღვრავს მისი საკანონმდებლო რეგულირების ძირითადი პრინცი პები. საქართველოში მოქალაქეობის ინსტიტუტის დახასიათებისას, პირველყოვლისა, უნდა აღინიშნოს, რომ მოქალაქეობის მარეგულირებელი ნორმატიული აქტები აღიარებენ და განამტკიცებენ საერთაშორისო სამართლის საყოველთაოდ აღიარებულ პრინციპებს.
	კანონი „საქართველოს
მოქალაქეობის შესახებ“
პრეამბულა
	ეს კანონი საერთაშორისო სამართლისა და
საქართველოს კანონმდებლობის შესაბამისად
უზრუნველყოფს საქართველოს მოქალაქის
უფლებათა დაცვას, როგორც ქვეყანაში, ისე მის
ფარგლებს გარეთ.


<!--

</Section>

-->

<!--

<Section>

<Description>

<Metadata name=”Title”> მოქალაქეობის უფლება
</Metadata>

</Description>

-->


მნიშვნელოვანია პრინციპის აღიარება, რომლის მიხედვითაც მოქალაქეობის შესახებ კანონი აღიარებს მოქალაქეობას, როგორც საქართველოს იურისდიქციის ფარგლებში მყოფი ყველა ადამიანის უფლებას. „საქართველოში ამ კანონით დადგენილი წესით ყოველ ადამიანს აქვს საქართველოს მოქალაქეობის უფლება“. შეიძლება აღინიშნოს, რომ „ყველა ადამიანისათვის მოქალაქეობის უფლების ცნობა, მნიშვნელოვანია არა მხოლოდ ამა თუ იმ კონკრეტული სახელმწიფოს მოქალაქეობის მიღებასთან დაკავშირებით“ [14. 17], არამედ ამ უფლების, აღნიშნული სახით გაუზიარებლობა გამოიწვევდა ადამიანის უფლებათა შესახებ საერთაშორისო სამართლის საყოველთაოდ აღიარებულ პრინციპებთან შეუსაბამობას. ეს კი წინააღმდეგობას შექმნიდა როგორც საქართველოს კონსტიტუციის, ისე მოქალაქეობის შესახებ კანონის პრეამბულასთან. ამავე კონტექსტიდან გამოდიოდა კანონმდებელი, როცა მე-2 მუხლის მე-2 აბზაცში ჩაწერა, რომ „არავის არ შეიძლება ჩამოერთვას საქართველოს მოქალაქეობის უფლება“, რასაკვირველია, მოყვანილი დებულება არ გულისხმობს იმას, რომ ნებისმიერი პირი, რომელიც იმყოფება საქართველოს სახელმწიფოში, ყოველგვარი პირობის გარეშე მიიღებს მოქალაქეობას, ეს შესაძლებელია მხოლოდ „კანონით დადგენილი წესით“.
მაშასადამე, შეიძლება თავისუფლად გავიზიაროთ პროფესორ ა. მიცკევიჩის აზრი, რომ პრინციპი - „ყველა ადამიანს აქვს მოქალაქეობის უფლება“, ნიშნავს, ერთი მხრივ, რომ არავის არ შეიძლება თვითნებურად ჩამოერთვას მოქალაქეობა ან უფლება შეცვალოს თავისი მოქალაქეობა, ხოლო, მეორე მხრივ, ეს ნიშნავს, რომ თითოეული სახელმწიფო უნდა ღებულობდეს ზომებს მოქალაქეობის არქონის შემთხვევების შემცირებისათვის [14. 17].

<Metadata name=”Title”> თანასწორობის პრინციპი
</Metadata>

</Description>

-->


მოქალაქეობის შესახებ საქართველოს კანონმდებლობა აღიარებს ისეთ უმნიშვნელოვანეს პრინცი პს , როგორიცაა საქართველოს მოქალაქეთა თანასწორობა.
ცხრილი №5

საქართველოს მოქალაქეობის კონსტიტუციური პრინციპები

	ერთიანი მოქალაქეობა

	საქართწელოს მოქალაქეობის შენარჩუნება პირებისათვის რომლებიც
ცხოვრობენ საზღვარგარეთ

	სახელმწიფოს ვალდებულება დაიცვას საზღვარგარეთ მცხოვრები თავისი
მოქალაქეები

	საქართწელოს მოქალაქეობისჩმორთმევის შესაძლებლობა

	საქართველოს მოქალაქის უფლება გავიდეს საქართველოს მოქალაქეობიდან

	ორმოქალაქეობის არარსებობა

	სასამართლო წესით დაცვის უფლება


	კანონი
„საქართველოს
მოქალაქეობის
შესახებ“
მუხლი 4
	საქართველოს მოქალაქენი თანასწორი არიან კანონის
წინაშე განურჩევლად რასისა, კანის ფერისა, ენისა,
სქესისა, რელიგიისა, პოლიტიკური და სხვა
შეხედულებებისა, ეროვნული, ეთნიკური და
სოციალური კუთვნილებისა, წარმოშობისა, ქონებრივი
და წოდებრივი მდგომარეობისა, საცხოვრებელი
ადგილისა.


გარდა ამისა, კანონის საერთო ანალიზიდან შეიძლება დავასკვნათ, რომ თანასწორობის პრინციპი გულისხმობს საქართველოს მოქალაქეთა თანასწორობას, მისი მიღების დროისა და საფუძვლის მიუხედავად.

კანონით აღიარებულია საერთაშორისო სამართლის ნორმების პრიმატი მოქალაქეობის შესახებ შიდასახელმწიფოებრივ ნორმებთან მიმართებაში. 1993 წლის „საქართველოს მოქალაქეობის შესახებ კანონის“ დასკვნითი დებულებების 46-ე მუხლის შესაბამისად, საქართველოს მოქალაქეობის საკითხთა გადაწყვეტისას, „საქართველოს მოქალაქეობის შესახებ კანონთან“ ერთად, გამოიყენება საქართველოს მიერ ხელმოწერილი საერთაშორისო ხელშეკრულებები. თუ საერთაშორისო ხელშეკრულებით, რომლის მონაწილეც არის საქართველო, დადგენილია მოქალაქეობის შესახებ საქართველოს კანონისაგან განსხვავებული წესები, გამოიყენება საერთაშორისო ხელშეკრულების ნორმები, თუ ისინი არ ეწინააღმდეგებიან საქართველოს კონსტიტუციას.
მოქალაქეობის შესახებ განმარტებაში ჩადებული სახელმწიფოსა და მოქალაქეობას შორის კავშირი გულისხმობს ურთიერთსანაცვლო უფლება-მოვალეობათა შენარჩუნებას, დროისა და სივრცის მიუხედავად. ე.ი. პირის მოქალაქეობა, მისი კავშირი სახელმწიფოსთან ვრცელდება მის გარდაცვალებამდე, რასაკვირველია, იმ შემთხვევების გამოკლებით, როდესაც კანონით გათვალისწინებულ შემთხვევაში შეიძლება შეწყდეს მოქალაქეობა.
<!--

</Section>

-->

<!--

<Section>

<Description>

<Metadata name=”Title”> მოქალაქეობის შენარჩუნების პირობები
</Metadata>

</Description>

-->

საქართველოს სახელმწიფოსა და მის მოქალაქეს შორის კავშირი შენარჩუნებულია მაშინაც, როცა პირი იმყოფება საქართველოს ფარგლებს გარეთ. ამ დროს კავშირის შენარჩუნება გულისხმობს, რომ საქართველოს დიპლომატიური და საკონსულო წარმომადგენლობები მოვალენი არიან იზრუნონ შესაბამის სახელმწიფოში საქართველოს მოქალაქის საყოველთაოდ აღიარებული უფლებებისა და თავისუფლებების დაცვისათვის, ხოლო მათი ხელყოფის შემთხვევაში უზრუნველყონ დარღვეული უფლებების აღდგენა. „საქართველოს მოქალაქეობის შესახებ კანონის“ მე-7 მუხლის შესაბამისად, საქართველოს ფარგლებს გარეთ საქართველოს მოქალაქის ცხოვრება არ იწვევს საქართველოს მოქალაქეობის დაკარგვას. მაშასადამე, საქართველოს სახელმწიფო იცავს და მფარველობს თავის მოქალაქეს, მიუხედავად მისი ადგილსამყოფელისა.
<!--

</Section>

-->

<!--

<Section>

<Description>

<Metadata name=”Title”> საპატიო მოქალაქეობა
</Metadata>

</Description>

-->


კანონით აღიარებულია საქართველოს საპატიო მოქალაქის წოდება, რომელიც მისივე თანხმობით შეიძლება მიენიჭოს უცხო სახელმწიფოს მოქალაქეს ან აპატრიდს (მოქალაქეობის არმქონე პირს), რომელსაც საქართველოსა და კაცობრიობის წინაშე აქვს განსაკუთრებული დამსახურება თავისი სამეცნიერო, საზოგადოებრივი საქმიანობით, ან აქვს პროფესია და კვალიფიკაცია, რომლითაც დაინტერესებულია საქართველო და მისთვის საქართველოს მოქალაქეობის მინიჭება გამომდინარეობს სახელმწიფოს ინტერესებიდან. საქართველოს საპატიო მოქალაქეობას ანიჭებს საქართველოს პრეზიდენტი.
ცხრილი №6

<!--

</Section>

-->

<!--

<Section>

<Description>

<Metadata name=”Title”> მოქალაქეობის ჩამორთმევა
</Metadata>

</Description>

-->


კონსტიტუციით დამკვიდრებულია მოქალაქეობის ჩამორთმევის შეუძლებლობის პრინციპი. „არავის არ შეიძლება ჩამოერთვას საქართველოს მოქალაქეობა“, – ნათქვამია მოქალაქეობის შესახებ კანონის მე-2 მუხლში. საქართველოს მოქალაქეობის შესახებ საქართველოს კანონმდებლობა დაუშვებლად აღიარებს საქართველოს მოქალაქის გადაცემას უცხო სახელმწიფოსათვის, გარდა იმ გამონაკლისისა, როცა ეს გათვალისწინებულია საერთაშორისო ხელშეკრულებით და მოქალაქის გადაცემა სახელმწიფოს ვალდებულებას წარმოადგენს. გადაცემის შესახებ გადაწყვეტილება შეიძლება გასაჩივრდეს სასამართლოში.
საქართველოში არ დაიშვება ორმოქალაქეობა (ბიპატრიდობა). მოქალაქეობის შესახებ კანონის პირველსავე მუხლში აღნიშნულია, რომ საქართველოს მოქალაქე იმავდროულად არ შეიძლება იყოს სხვა სახელმწიფოს მოქალაქე.

<!--

</Section>

-->

<!--

</Section>

-->

<!--

<Section>

<Description>

<Metadata name=”Title”> თავი 25. საქართველოს მოქალაქეობის მოპოვების საფუძველი და პირობები
</Metadata>

</Description>

-->


<!--

<Section>

<Description>

<Metadata name=”Title”> საქართველოს მოქალაქეობის პირობები
</Metadata>

</Description>

-->


 „საქართველოს მოქალაქეობის შესახებ“ კანონის მე-3 მუხლში მოცემულია დებულებები, რომლებიც ზოგად ფორმაში მიუთითებენ საქართველოს მოქალაქეობისადმი მიკუთვნებას.

	კანონი
„საქართველოს
მოქალაქეობის
შესახებ“
	1. პირი, რომელიც მუდმივად ცხოვრობდა საქართველოში
არანაკლებ ხუთი წლისა და ცხოვრობდა მოქალაქეობის
შესახებ კანონის სამოქმედოდ შემოღების დღისათვის, თუ
ექვსი თვის განმავლობაში არ განაცხადებს უარს
საქართველოს მოქალაქეობაზე; 2. საქართველოში
დაბადებული პირი, რომელმაც 1991 წლის 21 დეკემბრის
შემდეგ დატოვა საქართველოს ტერიტორია და ამდენად ვერ
აკმაყოფილებს აღნიშნული მუხლის „ა“ პუნქტში
ჩამოთვლილ მოთხოვნებს, თუ მას არა აქვს სხვა ქვეყნის
მოქალაქეობა; 3. პირი, რომელმაც საქართველოს
მოქალაქეობა შეიძინა მოქალაქეობის შესახებ
კანონმდებლობის ან საერთაშორისო ხელშეკრულებების
საფუძველზე. მაშასადამე, მოტანილი მუხლით კანონი
განსაზღვრავს იმ პირთა წრეს, რომლებიც ჩაითვლებიან ან
ცნობილი იქნებიან საქართველოს მოქალაქეებად.


„საქართველოს მოქალაქეობის შესახებ“ კანონი ცალკე განსაზღვრავს საქართველოს მოქალაქეობის მოპოვების საფუძვლებს. აქედან გამომდინარე, მიუხედავად არსებითი მსგავსებისა, მაინც უნდა განვასხვავოთ ერთმანეთისაგან მოქალაქეობისადმი მიკუთვნება და მოქალაქეობის მოპოვება. მოქალაქეობას მოი პოვებენ ის პირები, რომლებიც კანონში აღნიშნულ ამა თუ იმ მოვლენამდე არ იყვნენ მოქალაქეები. საქართველოს მოქალაქეობის მოპოვება ხდება:
ა) დაბადებით;
ბ) საქართველოს მოქალაქეობის მიღებით (ნატურალიზაციით);
გ) საქართველოს საერთაშორისო ხელშეკრულებებით და მოქალაქეობის შესახებ კანონით გათვალისწინებული სხვა საფუძვლებით.

<!--

</Section>

-->

<!--

<Section>

<Description>

<Metadata name=”Title”> მოქალაქეობის მიღება დაბადებით
</Metadata>

</Description>

-->


დაბადებით საქართველოს მოქალაქეობის მოპოვებისას პირი საქართველოს მოქალაქე ხდება დაბადების მომენტიდან. ზოგადად, დაბადებით მოქალაქეობის მოპოვება ცნობილია ფილიაციის სახელით.

დაბადებით მოქალაქეობის მიღებისას საქართველოს მოქალაქეობის შესახებ კანონი აღიარებს როგორც „სისხლის“, ისე „ტერიტორიის“ პრინციპს.

„სისხლის“ პრინციპით მოქალაქეობის მოპოვება გულისხმობს, რომ ამა თუ იმ სახელმწიფოს მოქალაქედ ითვლება პირი, მიუხედავად მისი დაბადების ადგილისა. მაგალითად, საქართველოს მოქალაქეობის შესახებ კანონის მე-11 მუხლი აღიარებს, რომ ბავშვი, რომლის ორივე მშობელი მისი დაბადების მომენტისათვის საქართველოს მოქალაქეა, საქართველოს მოქალაქედ ითვლება, დაბადების ადგილის მიუხედავად.
კანონი არეგულირებს ბავშვის მოქალაქეობის ისეთ შემთხვევებს, როცა მისი მშობლები სხვადასხვა სახელმწიფოს მოქალაქეები არიან. თუ ბავშვის დაბადების მომენტისათვის ერთ-ერთი მშობელი საქართველოს მოქალაქეა, ბავშვი ითვლება საქართველოს მოქალაქედ იმ შემთხვევებში, თუ:
ა) დაიბადა საქართველოს ტერიტორიაზე;
ბ) დაიბადა საქართველოს ფარგლებს გარეთ, მაგრამ მის ერთ-ერთ მშობელს მუდმივი საცხოვრებელი ადგილი აქვს საქართველოს ტერიტორიაზე;
გ) ერთ-ერთი მშობელი მისი დაბადების მომენტისათვის, დაბადების ადგილის მიუხედავად, საქართველოს მოქალაქეა, ხოლო მეორე – მოქალაქეობის არმქონე პირია ან უცნობია.
იმ ბავშვის მოქალაქეობის დადგენის შემთხვევაში, რომლის დედა მოქალაქეობის არმქონე პირია, ხოლო მამად მიჩნეულია საქართველოს მოქალაქე, ბავშვი ხდება საქართველოს მოქალაქე დაბადების ადგილის მიუხედავად (მუხლი 12).

„ტერიტორიული“ ანუ ნიადაგის პრინციპის მიხედვით მოქალაქეობის მოპოვება არ არის დაკავშირებული ბავშვის მშობლების მოქალაქეობასთან. მისი არსი მდგომარეობს იმაში, რომ პირი, ამ პრინციპის შესაბამისად, მოქალაქეობას მოი პოვებს ამა თუ იმ სახელმწიფოს ტერიტორიაზე დაბადების ფაქტით და არა მშობლების მოქალაქეობასთან დაკავშირებით. ამის მაგალითად, საქართველოს მოქალაქეობის შესახებ კანონის მე-13 და მე-15 მუხლები ადგენენ შემდეგს, რომ საქართველოს ტერიტორიაზე მუდმივად მცხოვრებ მოქალაქეობის არმქონე პირთა ბავშვები საქართველოს მოქალაქეები არიან, თუ ისინი დაიბადნენ საქართველოს ტერიტორიაზე.
საქართველოს ტერიტორიაზე ნაპოვნი ბავშვი, რომლის მშობლები უცნობია, ითვლება საქართველოს მოქალაქედ, სანამ სხვა რამ არ დადგინდება.

დაბადებასთან ერთად საქართველოს კანონი ცნობს მოქალაქეობის მოპოვების – ნატურალიზაციის წესს. ამ წესში იგულისხმება ისეთი შემთხვევები, როცა უცხო სახელმწიფოს მოქალაქე ან მოქალაქეობის არმქონე პირი მოიპოვებს ამა თუ იმ სახელმწიფოს მოქალაქეობას, რაც შესაბამისი კომპეტენციის მქონე სახელმწიფო ორგანოს მიერ ხორციელდება. ნატურალიზაციის გზით საქართველოს მოქალაქეობა შეიძლება მიიღოს სრულწლოვანმა უცხოელმა მოქალაქემ ან მოქალაქეობის არმქონე პირმა, თუ იგი დააკმაყოფილებს კანონით განსაზღვრულ შემდეგ მოთხოვნებს:
ა) მუდმივად ცხოვრობს საქართველოს ტერიტორიაზე უკანასკნელი 10 წლის განმავლობაში;
ბ) დადგენილ ფარგლებში იცის სახელმწიფო ენა;
გ) დადგენილ ფარგლებში იცის საქართველოს ისტორია და კანონმდებლობა;
დ) საქართველოში აქვს მუდმივი სამუშაო ადგილი ან რაიმე უძრავი ქონება.

კანონი ითვალისწინებს საქართველოს მოქალაქეობის მიღების განსაკუთრებულ პირობებს, რაც ნატურალიზაციის გაადვილებულ პროცედურაში გამოიხატება. კანონის 27-ე მუხლის მიხედვით, საქართველოს პრეზიდენტს, ცალკეულ შემთხვევებში, უფლება აქვს ზემოაღნიშნული პირობების დაუცველად საქართველოს მოქალაქედ მიიღოს პირი, თუ:
ა) საქართველოს და კაცობრიობის წინაშე აქვს განსაკუთრებული დამსახურება თავისი სამეცნიერო, საზოგადოებრივი საქმიანობით, ან აქვს პროფესია და კვალიფიკაცია, რომლითაც დაინტერესებულია საქართველო;
ბ) მისი მიღება გამომდინარეობს სახელმწიფო ინტერესებიდან.

კანონის 28-ე მუხლი ითვალისწინებს ნატურალიზაციის გაადვილებულ პროცედურას საქართველოს მოქალაქეზე დაქორწინებულ პირის მიმართ. ასეთი პირი თუ ცხოვრობს მეუღლესთან ერთად საქართველოს ტერიტორიაზე უკანასკნელი 3 წლის განმავლობაში, შეიძლება მიღებულ იქნას საქართველოს მოქალაქედ, თუ მან დადგენილ ფარგლებში იცის ისტორია და კანონმდებლობა და თუ არ არსებობს კანონის 26-ე მუხლით გათვალისწინებული საქართველოს მოქალაქედ მიღებაზე უარის თქმის საფუძვლები, ე.ი. არა აქვს ჩადენილი საერთაშორისო დანაშაული მშვიდობისა და ადამიანობის წინააღმდეგ; არ მონაწილეობდა საქართველოს კანონმდებლობით გათვალისწინებულ სახელმწიფო დანაშაულში.

კანონი საქართველოს მოქალაქეობის შესახებ ითვალისწინებს მოქალაქეობის მოპოვების წესს, რომელიც საერთაშორისო სამართალში ცნობილია ოპტაციის სახელით. კერძოდ, კანონის მე-19 მუხლი ითვალისწინებს სრულწლოვანი პირის შესაძლებლობას აირჩიოს ერთ-ერთი მშობლის მოქალაქეობა, როცა მათ სხვადასხვა მოქალაქეობა აქვთ.

როგორც უკვე აღვნიშნეთ, მოქალაქეობის შესახებ კანონმდებლობა ითვალისწინებს საქართველოს მოქალაქეობის მოპოვებას საქართველოს საერთაშორისო ხელშეკრულებით. ამასთან ერთად, კანონის მე-10 მუხლის შესაბამისად, მოქალაქეობის მოპოვება შეიძლება „ამ კანონით გათვალისწინებულ სხვა საფუძვლებით“. ამ დებულების მიხედვით, საქართველოს მოქალაქეობის მოპოვების საფუძვლები დაკავშირებულია ბავშვის მოქალაქეობის მოპოვებისა და მოქალაქეობის შეცვლის წესთან. პირველზე ჩვენ უკვე გვქონდა საუბარი, რაც შეეხება ბავშვის მოქალაქეობის შეცვლას, კანონის მიხედვით იგი ითვალისწინებს შემდეგ შემთხვევებს. ორივე მშობლის მოქალაქეობის შეცვლა იწვევს 14 წლამდე ასაკის ბავშვის მოქალაქეობის შეცვლას, ხოლო 14-დან 18 წლამდე ასაკის ბავშვის მოქალაქეობის შეცვლა შეიძლება მხოლოდ მისი თანხმობით.
ერთ-ერთი მშობლის მიერ საქართველოს მოქალაქეობის შეცვლის შემთხვევაში ბავშვი ინარჩუნებს საქართველოს მოქალაქეობას, თუ იგი საცხოვრებლად საქართველოს ტერიტორიაზე რჩება.

იმ შემთხვევაში, თუ ბავშვის ერთ-ერთი მშობელი გადის საქართველოს მოქალაქეობიდან და 14 წლამდე ასაკის ბავშვთან ერთად მუდმივ საცხოვრებლად მიემგზავრება საქართველოს ფარგლებს გარეთ, ბავშვს შეუწყდება საქართველოს მოქალაქეობა.

ერთ-ერთი მშობლის საქართველოს მოქალაქეობიდან გასვლა ან მოქალაქეობის დაკარგვა არ იწვევს ბავშვის მოქალაქეობის შეწყვეტას.

როცა ბავშვის ერთ-ერთი მშობელი მოიპოვებს საქართველოს მოქალაქეობას, ხოლო მეორე რჩება სხვა სახელმწიფოს მოქალაქედ, მშობელთა ერთობლივი შუამდგომლობით ბავშვი შეიძლება გახდეს საქართველოს მოქალაქე. თუ ერთ-ერთი მშობელი მოი პოვებს საქართველოს მოქალაქეობას, ხოლო მეორე რჩება მოქალაქეობის არმქონე პირად, ბავშვი ხდება საქართველოს მოქალაქე.

ბავშვი, რომელიც სხვა სახელმწიფოს მოქალაქეა ან მოქალაქეობის არმქონე პირია და მას შვილად აიყვანს საქართველოს მოქალაქე ან მოქალაქეები, ამ შემთხვევაში მშვილებლის ან მშვილებელთა შუამდგომლობით ბავშვი მოიპოვებს საქართველოს მოქალაქეობას. ბავშვი, რომელიც სხვა სახელმწიფოს მოქალაქეა ან მოქალაქეობის არმქონე პირია და მას შვილად აიყვანენ მეუღლეები, რომელთაგან ერთ-ერთი საქართველოს მოქალაქეა, მშვილებელთა ერთობლივი შუამდგომლობით მოიპოვებს საქართველოს მოქალაქეობას.

თუ ბავშვი საქართველოს მოქალაქეა, უცხოელი მოქალაქეების ან უცხოელი მოქალაქე მეუღლეების მიერ შვილად იქნა აყვანილი, ამ შემთხვევაში იგი ინარჩუნებს საქართველოს მოქალაქეობას. შესაძლებელია ასეთ ბავშვს მიეცეს ნება საქართველოს მოქალაქეობიდან გასვლისა მშვილებლების შუამდგომლობის საფუძველზე.

ბავშვი, რომელსაც დაწესებული აქვს მეურვეობა ან მზრუნველობა, თუ მშობლები ან ერთ-ერთი მათგანი ტოვებს საქართველოს მოქალაქეობას, მეურვის ან მზრუნველის შუამდგომლობით ინარჩუნებს საქართველოს მოქალაქეობას.

აქვე უნდა აღვნიშნოთ ქმედუუნარო პირის მოქალაქეობის შეცვლის შესახებ, მისი ინტერესებიდან გამომდინარე, მოქალაქეობა შეიძლება შეიცვალოს მეურვის შუამდგომლობით, მოქალაქეობის შესახებ კანონის შესაბამისად. 

საქართველოს მოქალაქეობა, კანონის მიხედვით, შესაძლებელია შეწყდეს შემდეგი საფუძვლების არსებობისას:

1. საქართველოს მოქალაქეობიდან გასვლა;
2. საქართველოს მოქალაქეობის დაკარგვა;
3. საქართველოს საერთაშორისო ხელშეკრულებებითა და მოქალაქეობის შესახებ კანონით გათვალისწინებულ სხვა შემთხვევებში.

მოქალაქეობის შეწყვეტის საფუძველი შეიძლება გახდეს პირის შესაძლებლობა გავიდეს მოქალაქეობიდან.

„საქართველოს მოქალაქეს აქვს საქართველოს მოქალაქეობიდან გასვლის უფლება. მოქალაქეობიდან გასვლის საკითხი წყდება ამ კანონის შესაბამისად“ (კანონი „საქართველოს მოქალაქეობის შესახებ“ მუხლი 31). საქართველოს მოქალაქეს შეიძლება უარი ეთქვას მოქალაქეობიდან გასვლაზე სახელმწიფოს წინაშე შეუსრულებელი მოვალეობის, სამხედრო ვალდებულების მოუხდელობის ან ქონებრივ ვალდებულებათა არსებობისას, რომლებიც დაკავშირებულია მოქალაქეთა, სახელმწიფო და საზოგადოებრივი ორგანიზაციების არსებით ინტერესებთან. არ შეიძლება საქართველოს მოქალაქეობიდან გასვლა, თუ პირი მიცემულია სისხლის სამართლის პასუხისგებაში ან მის მიმართ არსებობს კანონიერ ძალაში შესული სასამართლო განაჩენი, რომელიც აღსრულებას ექვემდებარება. პირის ამ უფლებას კანონი არ აღიარებს უპირობო უფლებად. იგივე მუხლი განსაზღვრავს პირობებს, რომელთა არსებობისას პირს შეიძლება შეეზღუდოს ეს უფლება და უარი ეთქვას საქართველოს მოქალაქეობიდან გასვლაზე. ასეთ პირობებად აღიარებულია საქართველოს წინაშე შეუსრულებელი მოვალეობა, სამხედრო ვალდებულების მოუხდელობა ან ქონებრივ ვალდებულებათა არსებობა, რომლებიც დაკავშირებულია მოქალაქეთა, სახელმწიფო და საზოგადოებრივი ორგანიზაციების არსებით ინტერესებთან.
კანონის მიხედვით, არ შეიძლება მოქალაქეობიდან გასვლა, თუ პირი მიცემულია სისხლის სამართლის პასუხისგებაში ან მის მიმართ არსებობს კანონიერ ძალაში შესული სასამართლო განაჩენი, რომელიც აღსრულებას ექვემდებარება.

რაც შეეხება საქართველოს მოქალაქეობის დაკარგვას, იგი უკავშირდება მოქალაქისაგან გარკვეული მოქმედების შესრულებას ან გარკვეული მოქმედების შესრულებისაგან თავშეკავების მოვალეობას, რომლის შეუსრულებლობას შეიძლება მოჰყვეს საქართველოს მოქალაქეობის დაკარგვა, რაც არ არის დამოკიდებული პირის ნებაზე. მოქალაქეობის კანონის 32-ე მუხლის შესაბამისად:

1. თუ პირი საქართველოს კომპეტენტური ორგანოების უნებართვოდ შევა უცხო სახელმწიფოს სამხედრო სამსახურში, პოლიციაში, იუსტიციის ორგანოებში და მმართველობის სხვა ორგანოებში ან სახელმწიფო ხელისუფლების ორგანოებში;
2. მუდმივად ცხოვრობს სხვა სახელმწიფოში და არასაპატიო მიზეზით არ დადგა საკონსულო აღრიცხვაზე 2 წლის განმავლობაში;
3. საქართველოს მოქალაქეობას შეიძენს ყალბი დოკუმენტების წარდგენის გზით;
4. მიიღებს სხვა სახელმწიფოს მოქალაქეობას.

საქართველოს საერთაშორისო ხელშეკრულების საფუძველზე, მოქალაქეობის შეწყვეტა კონკრეტულ ხელშეკრულებებში დათქმულ პირობებზეა დამოკიდებული და ისინი, რასაკვირველია, მოქალაქეობის შესახებ კანონში არის გათვალისწინებული.

რაც შეეხება კანონით გათვალისწინებულ სხვა შემთხვევებს, ისინი დაკავშირებულია ბავშვის მოქალაქეობიდან გასვლისა და მოქალაქეობის დაკარგვის შემთხვევებთან, რომელთა შესახებ უკვე აღვნიშნეთ წინა პარაგრაფში.

ზოგიერთი ქვეყნის კანონმდებლობა მოქალაქეობის დაკარგვის საფუძვლად აღიარებს მოქალაქეობის ჩამორთმევას, რასაც პირდაპირი ფორმულირებით უარყოფს საქართველოს მოქალაქეობის შესახებ კანონის ერთი დემოკრატიული დებულება, რომლის თანახმად, „არავის არ შეიძლება ჩამოერთვას საქართველოს მოქალაქეობა“ (მუხლი 2).

მოქალაქეობის შესახებ კანონი ითვალისწინებს საქართველოს მოქალაქეობის აღდგენის საფუძვლებს, რომლებიც ჩამოთვლილია კანონის 29-ე მუხლში. ასეთ საფუძვლად ჩაითვლება და პირს მოქალაქეობა აღუდგება, თუ მას იგი შეუწყდა:

ა) მოქალაქეობის არამართლზომიერი შეწყვეტის შედეგად;
ბ) მოქალაქეობიდან გასვლის შედეგად;
გ) მშობლების არჩევანის შედეგად.

თუ პირს მოქალაქეობა შეწყვეტილი აქვს მოქალაქეობიდან გასვლის შედეგად, მისთვის მოქალაქეობის აღსადგენად დადგენილია შემდეგი პროცედურა, მან მოქალაქეობის აღდგენისათვის განცხადებით უნდა მიმართოს შესაბამისი კომპეტენციის მქონე ორგანოებს, ამასთან განცხადების შეტანის მომენტისათვის იგი მუდმივად უნდა ცხოვრობდეს საქართველოში, დადგენილ ფარგლებში იცის სახელმწიფო ენა, საქართველოს ისტორია და კანონმდებლობა; არ აქვს ჩადენილი საერთაშორისო დანაშაული მშვიდობისა და ადამიანობის წინააღმდეგ და არ მონაწილეობდა საქართველოს კანონმდებლობით გათვალისწინებულ სახელმწიფო დანაშაულში.

საქართველოს კონსტიტუციითა და მოქალაქეობის შესახებ კანონის მიხედვით გადაწყვეტილების მომზადებასა და მიღებაში მონაწილეობს რამდენიმე სახელმწიფო ორგანო.

უცხოელ მოქალაქეთა და მოქალაქეობის არმქონე პირთა საქართველოს მოქალაქედ მიღების; საქართველოს მოქალაქეობის აღდგენის; საქართველოს მოქალაქეობიდან გასვლის; საქართველოს მოქალაქეობის დაკარგვის თაობაზე, გადაწყვეტილებას ღებულობს საქართველოს პრეზიდენტი. ჩამოთვლილ საკითხებთან დაკავშირებით (გარდა ბოლო – მოქალაქეობის დაკარგვისა), დაინტერესებულ პირს განცხადება შეაქვს საქართველოს იუსტიციის სამინისტროში, ხოლო, თუ ასეთი პირი საზღვარგარეთ ცხოვრობს, იგი განცხადებას საქართველოს დიპლომატიურ წარმომადგენლობას, საკონსულო დაწესებულებებს ან პირდაპირ საქართველოს პრეზიდენტს უგზავნის.
მოქალაქეობის საკითხთან დაკავშირებულ განცხადებებს და წარდგინებებს წინასწარ განიხილავს და მასალებს ამზადებს იუსტიციის სამინისტრო, რომელიც ღებულობს შესაბამის დასკვნას. დასკვნა მტკიცდება იუსტიციის სამინისტროს კოლეგიის მიერ.

მოქალაქეობის დაკარგვასთან დაკავშირებული საკითხების შესახებ წარდგინება იუსტიციის სამინისტროში შეაქვს სასამართლოს, პროკურატურას, შინაგან საქმეთა სამინისტროს და საგარეო საქმეთა სამინისტროს, სხვა სახელმწიფოში მცხოვრებ საქართველოს მოქალაქეთა მიმართ წარდგინებას შეიტანს დიპლომატიური წარმომადგენლობა ან საკონსულო.

საქართველოს მოქალაქეობის შეძენის, შეწყვეტის ან აღდგენის შესახებ, გადაწყვეტილებას ღებულობს საქართველოს პრეზიდენტი. აღნიშნულ საკითხებზე პრეზიდენტის გადაწყვეტილება მიიღება ბრძანებულების ან განკარგულების სახით. მოქალაქეობის შეძენის, შეწყვეტის ან აღდგენის შესახებ განცხადების ან წარდგინების დაკმაყოფილების შესახებ პრეზიდენტი გამოსცემს ბრძანებულებას, ხოლო უარყოფითი გადაწყვეტილების შემთხვევაში - განკარგულებას.

კანონი ითვალისწინებს მოქალაქეობის საკითხებზე მიღებული გადაწყვეტილებების გასაჩივრების წესს. აღნიშნულ საკითხებზე პრეზიდენტის გადაწყვეტილება შეიძლება გასაჩივრდეს საქართველოს უზენაეს სასამართლოში. საქართველოს კონსტიტუციის 89-ე მუხლის „ვ“ პუნქტი მოქალაქეს უფლებას აძლევს უშუალოდ მიმართოს კონსტიტუციური სარჩელით საქართველოს საკონსტიტუციო სასამართლოს. საქართველოს კონსტიტუციის მე-2 თავთან დაკავშირებით, საქართველოს პრეზიდენტის მიერ მიღებული ნორმატიული აქტების კონსტიტუციურობის შესახებ.

მოქალაქეობის საკითხებთან დაკავშირებით, განცხადებების განხილვაზე დაუსაბუთებელი უარის, შუამდგომლობათა განხილვის ვადების დარღვევისა და სხვა არამართლზომიერი მოქმედებისათვის კანონი აწესებს შესაბამისი თანამდებობის პირების პასუხისმგებლობის საკითხს.

მოქალაქეობის საკითხების გადაწყვეტისათვის კანონი, 38-ე მუხლის შესაბამისად, ადგენს, რომ მოქალაქეობის საკითხებზე განცხადებისა და წარდგინების განხილვა-გადაწყვეტის ვადა არ უნდა აღემატებოდეს ერთ წელს, ხოლო საკითხის განმეორებით განხილვა შესაძლებელია წინა გადაწყვეტილების მიღებიდან ერთი წლის შემდეგ.

საქართველოს მოქალაქეობის საკითხთა გადაწყვეტისას, მოქალაქეობის შესახებ კანონთან ერთად, გამოიყენება საქართველოს საერთაშორისო ხელშეკრულება. საქართველოს მოქალაქეობის შესახებ კანონის 46-ე მუხლის მიხედვით, თუ საერთაშორისო ხელშეკრულებით, რომლის მონაწილეც არის საქართველო, დადგენილია ამ კანონისაგან განსხვავებული წესები, გამოიყენება საერთაშორისო ხელშეკრულების ნორმები, თუ ისინი არ ეწინააღმდეგებიან საქართველოს კონსტიტუციას.

როგორც ზემოთ აღინიშნა მოქალაქეობის საკითხის მომზადებაში ერთ-ერთი უმნიშვნელოვანესი როლი ენიჭება იუსტიციის სამინისტროს. კერძოდ, იუსტიციის სამინისტრო განიხილავს მოქალაქეობის შესახებ განცხადებებს, შუამდგომლობებს, წარდგინებებს, ამზადებს მასალებს ამ საკითხთან დაკავშირებით. თუ საკითხი დადებითად გადაწყდა, იწყება პირის ურთიერთობა შინაგან საქმეთა სამინისტროს შესაბამის სამსახურებთან, სადაც მან ხელახლა უნდა წარადგინოს მთელი რიგი საბუთებისა, მათ შორის გარკვეული სახის ცნობები ისევე იუსტიციის სამინისტროდან. ეს კი მიზანშეუწონლად ართულებს პიროვნების მდგომარეობას. ამიტომ მართებულად შეიძლება მივიჩნიოთ ა. ლორიას აზრი იმასთან დაკავშირებით, რომ მოქალაქეობის დამადასტურებელი დოკუმენტების გაცემა იუსტიციის სამინისტროს ორგანოების სასარგებლოდ გაამარტივებდა როგორც მოქალაქეობის საკითხთა განხილვასა და საბოლოოდ გადაწყვეტას, ისე დასახელებული დოკუმენტების გაცემის პროცედურასაც [15. 12].

	მოქალაქეობის დამადასტურებელი დოკუმენტები

	16 წლის ასაკიდან პირზე გაიცემა საქართველოს მოქალაქეობის
დამადასტურებელი დოკუმენტი. პირად დოკუმენტად ითვლება
საქართველოს მოქალაქის პირადი მოწმობა და საქართველოს მოქალაქის
პასპორტი. რაც შეეხება 16 წლამდე ასაკის ბავშვებს, მათი მოქალაქეობა
დასტურდება დაბადების მოწმობით ან მშობლის პასპორტით. თუ ასეთი
ბავშვის მშობლები უცნობნი არიან, ბავშვის მოქალაქეობა დასტურდება
დაბადების მოწმობით.

საქართველოს მოქალაქეობის დამადასტურებელ დოკუმენტებს გასცემენ
შინაგან საქმეთა სამინისტროს შესაბამისი სამსახურები.

საქართველოს იმ მოქალაქეებზე, რომლებიც მუდმივად ან დროებით სხვა
სახელმწიფოში ცხოვრობენ, საქართველოს მოქალაქის პირადობის მოწმობას,
რეგისტრაციის მოწმობასა და პასპორტს გასცემს საქართველოს საგარეო
საქმეთა სამინისტრო, დიპლომატიური წარმომადგენლობა ან საკონსულო
დაწესებულება. საქართველოს მოქალაქის პასპორტს კანონმდებლობით
დადგენილ შემთხვევებში გასცემს აგრეთვე საგარეო საქმეთა სამინისტრო.

ადამიანის საქმიანობა საზოგადოებაში მეტად მრავალმხრივი და მრავალფეროვანია. მისი ქცევა მიმართულია და ხორციელდება საზოგადოებრივი ყოფიერების მრავალ ურთიერთდაკავშირებულ სფეროში. სოციალური მოთხოვნილებების დაკმაყოფილებისას პიროვნება თავის ქმედებაში სარგებლობს შესაბამისი უფლებებითა და თავისუფლებებით, რომლებიც უზრუნველყოფენ საზოგადოებაში პიროვნების ღირსეული არსებობის დაცვას. ეს დაცვა სრულიად განსხვავებული ფორმებით ხდება, რომელთა შესაბამისად, ადამიანის უფლებებს ყოფენ „სუბკატეგორიებად“, ამ კატეგორიათა მთლიანობა, მათი ერთიანობა ქმნის უფლება-თავისუფლებათა ერთიან სისტემას. ამ სისტემის ფარგლებში გამოყოფენ უფლება-თავისუფლებათა სამ ძირითად ჯგუფს:
1. პირადი თავისუფლებანი, რომლებიც იცავენ პიროვნების ავტონომიურობას;
2. პოლიტიკური უფლებები, რომლებიც საშუალებას აძლევენ ადამიანებს მოითხოვონ და მიიღონ ინფორმაცია იმ საზოგადოების საქმიანობის შესახებ, რომლის წევრებიც ისინი არიან;
3. სოციალურ-ეკონომიკური უფლებები, რომლებიც ადამიანებს უქმნიან მალული ეკონომიკური უსაფრთხოების გარანტიას.

ადამიანისა და მოქალაქის უფლება-თავისუფლებათა კლასიფიკაცია ყოველთვის პირობითია და მას სრულიად სხვადასხვა ნიშნის საფუძველზე ახორციელებენ:

ა. განასხვავებენ ადამიანის უფლება-მოვალეობებსა და მოქალაქის უფლებამოვალეობებს.

ბ. სუბიექტების სახეების მიხედვით, განასხვავებენ ინდივიდუალურ და კოლექტიურ უფლება-თავისუფლებებს.

გ. მათი წარმოშობის მიხედვით – ბუნებით და მისგან წარმოებულ უფლება-თავისუფლებებს.

დ. მათი წარმოქმნის ხასიათის მიხედვით – ძირითად ანუ კონსტიტუციურ და დამატებით უფლება-თავისუფლებებს.

უფლება-თავისუფლების სისტემის დახასიათებისას, ყველაზე ხშირად მაინც ზემოჩამოთვლილ, ანუ ჯგუფებს მიმართავენ. ჩვენც ამ სახით მივყვეთ აღნიშნული სისტემის განხილვას.

უფლება-თავისუფლებათა ეს ბლოკი საერთოდ მთელი სისტემის საფუძველს შეადგენს. შეიძლება ითქვას, რომ იგი ფუნდამენტია დანარჩენი უფლებებისა და თავისუფლებების ფლობისა და რეალიზაციისათვის. პირად უფლებათა ერთობლიობა, შეიძლება განვიხილოთ იმ ფუძემდებლურ კომპლექსად, რომელთა არარსებობის შემთხვევაში აზრს დაკარგავდა დანარჩენ უფლებათა ფლობა. თუ, მაგალითად, არ არის დაცული და გარანტირებული სიცოცხლის უფლება, თავის მნიშვნელობას დაკარგავდა ჯანმრთელობის დაცვისა თუ განათლების უფლებაც და ა.შ.

სიცოცხლის უფლება, რომელიც აღიარებული და დაცულია საქართველოს კონსტიტუციის მე-15 მუხლით. სიცოცხლის უფლება ერთ-ერთი უმნიშვნელოვანესი, საბაზისო უფლებაა, რომელიც აღიარებული და დაცულია ასევე საერთაშორისო სამართლის ნორმებით. საქართველოს კონსტიტუციით და საერთაშორისო სამართლის ნორმებით დაწესებული გარანტიები არ გულისხმობენ სიცოცხლის უფლების უპირობო უზრუნველყოფას. საქართველოს კონსტიტუციაში მითითებული დებულება არ ნიშნავს იმას, რომ სახელმწიფო ვალდებულია ყოველი ადამიანის უკან პოლიციელი დააყენოს და დაუნიშნოს დაცვა ყველა პირს, რომელსაც ძალადობა ემუქრება. სიცოცხლის უფლების აღიარება და დაცვა უპირველესად მიმართულია იქითკენ, რომ თითოეული პიროვნების სიცოცხლის უფლება დაცულ იქნას სახელმწიფოს თვითნებური ხელყოფისაგან.
საქართველო შეუერთდა იმ სახელმწიფოთა რიგს, რომელთაც უარი თქვეს სიკვდილით დასჯის, როგორც აღკვეთის ღონისძიების გამოყენებაზე. ეს კი ნიშნავს, რომ საქართველოში ვერც ერთ ადამიანს, როგორი ქმედებაც არ უნდა ჩაიდინოს მან, ვერავინ, მათ შორის ვერც სახელმწიფო, ვერ წაართმევს სიცოცხლეს.

	1. სიცოცხლე ადამიანის ხელშეუვალი უფლებაა და მას
იცავს კანონი.
2. სასჯელის განსაკუთრებული ღონისძიება-სიკვდილით
დასჯა, მის სრულ გაუქმებამდე, შეიძლება
გათვალისწინებულ იქნეს ორგანული კანონით
სიცოცხლის წინააღმდეგ მიმართული განსაკუთრებით
მძიმე დანაშაულისათვის. ამ სასჯელის შეფარდების
უფლება აქვს მხოლოდ საქართველოს უზენაეს
სასამართლოს.

	ადამიანის
უფლებათა
საყოველთაო
დეკლარაცია
	მუხლი 3
ყოველ ადამიანს აქვს სიცოცხლის, თავისუფლებისა და
პირადი ხელშეუხებლობის უფლება.


აღნიშნული უფლება გულისხმობს სახელმწიფოს თავშეკავებას არ დაუშვას ისეთი ქმედობა, რომელიც ხელყოფს პიროვნების თავისუფლებას. ამავე მუხლში აღნიშნულია, რომ ეს უფლება არ არის აბსოლუტური და მისი შეზღუდვა დასაშვებია მხოლოდ კანონსაწინააღმდეგო დასჯადი ქმედობისათვის კანონით განსაზღვრული წესით. აქვე უნდა აღვნიშნოთ, რომ ეს მუხლი განსაკუთრებით საინტერესოა ისეთი ნორმების სიუხვით, რომლებიც ქმნიან კონსტიტუციურ გარანტიებს ამ უფლების დაცვისათვის. მეორე მხრივ, მუხლში მოცემულია ფუძემდებლური დებულებები, რომელთა საფუძველზე ვითარდება სისხლის სამართლის საპროცესო კანონმდებლობის შესაბამისი პრინცი პები. ეს უკანასკნელი კი დეტალურად არეგულირებს ადამიანის თავისუფლების გარანტიებს. შესაბამისად, საქართველოს კონსტიტუციის მე-18 მუხლი თავისუფლების აღკვეთის ან პირადი თავისუფლების სხვაგვარი შეზღუდვის უფლების მქონე სუბიექტად მიიჩნევს მხოლოდ სასამართლოს და დაუშვებლად აღიარებს მისი გადაწყვეტილების გარეშე მსგავსი მოქმედების ჩადენას. რაც შეეხება ადამიანის დაკავებას, ესეც დასაშვებია მხოლოდ კანონით განსაზღვრულ შემთხვევაში და მხოლოდ კანონის საფუძველზე, საამისოდ საგანგებოდ უფლებამოსილი პირის მიერ. სასამართლო გადაწყვეტილებამდე კონსტიტუცია აწესებს მთელ რიგ პროცედურულ გარანტიებს ამ უფლების უზრუნველსაყოფად. კერძოდ, თავისუფლება აღკვეთილი ან სხვაგვარად თავისუფლება შეზღუდული პირი უნდა წარედგინოს სასამართლოს განსჯადობის მიხედვით არაუგვიანეს 48 საათისა. ხოლო მომდევნო 24 საათის განმავლობაში, თუ სასამართლო არ მიიღებს გადაწყვეტილებას დაპატიმრების ან თავისუფლების სხვაგვარი შეზღუდვის შესახებ, პირი დაუყოვნებლივ უნდა გათავისუფლდეს.
კონსტიტუცია დაუშვებლად მიიჩნევს თავისუფლება შეზღუდული პირის მიმართ ფიზიკური ან ფსიქიკური იძულების გამოყენებას.

საქართველოს კონსტიტუციით აღიარებული ეს უფლება უზრუნველყოფს პიროვნების ფიზიკურ თავისუფლებას, მათ შორის თავისუფლებას უკანონო დაპატიმრების ან დაკავებისაგან. ამასთან, საქართველოს კონსტიტუციის მე-18 მუხლით, ევროპის ადამიანის უფლებათა კონვენციის მე-5 და №4 ოქმის პირველი მუხლებით გათვალისწინებული დებულებების დარღვევის ფაქტი ან მისი მოცულობა უნდა დადგინდეს ყოველი კონკრეტული შემთხვევისათვის, რადგანაც ასეთი შეზღუდვის არსებობა და მისი გამოვლინება ყოველთვის ინდივიდუალურია. შესაბამისად, ძალზედ მნიშვნელოვანია და საინტერესო ამ თვალსაზრისით ევროპის სასამართლოს პრაქტიკა. მაგალითად, სასამართლომ 1976 წელს საქმეზე ენგელი და სხვები ნიდერლანდების წინააღმდეგ დაადგინა, რომ ჯარისკაცების დავალდებულება ცხოვრობდნენ ყაზარმებში არ ეწინააღმდეგება კონვენციით გათვალისწინებულ აღნიშნულ უფლებას, რადგანაც სასამართლოს თქმით იგი არ ცდება ჩვეულებრივი სამხედრო სამსახურის გავლის მოთხოვნათა ფარგლებს.

	1. ადამიანის თავისუფლება ხელშეუვალია.
2. თავისუფლების აღკვეთა ან პირადი თავისუფლების
სხვაგვარი შეზღუდვა დაუშვებელია სასამართლოს
გადაწყვეტილების გარეშე.
3. ადამიანის დაკავება დასაშვებია კანონით განსაზღვრულ
შემთხვევებში საგანგებოდ უფლებამოსილი პირის მიერ.
დაკავებული თუ სხვაგვარად თავისუფლებაშეზღუდული
პირი უნდა წარედგინოს სასამართლოს განსჯადობის
მიხედვით არა უგვიანეს 48 საათისა. თუ მომდევნო 24
საათის განმავლობაში სასამართლო არ მიიღებს
გადაწყვეტილებას დაპატიმრების ან თავისუფლების
სხვაგვარი შეზღუდვის შესახებ, პირი დაუყოვნებლივ უნდა
განთავისუფლდეს.
4. დაუშვებელია დაკავებული თუ სხვაგვარად
თავისუფლებაშეზღუდული პირის ფიზიკური ან
ფსიქიკური იძულება.
5. დაკავებულ ან დაპატიმრებულ პირს დაკავების ან
დაპატიმრებისთანავე უნდა განემარტოს მისი უფლებები და
თავისუფლების შეზღუდვის საფუძველი. მას დაკავების ან
დაპატიმრებისთანავე შეუძლია მოითხოვოს დამცველის
დახმარება, რაც უნდა დაკმაყოფილდეს
6. დანაშაულის ჩადენაში ეჭვმიტანილის დაკავების ვადა არ
უნდა აღემატებოდეს 72 საათს, ხოლო ბრალდებულის
წინასწარი პატიმრობა - 9 თვეს.
7. ამ მუხლის მოთხოვნათა დარღვევა ისჯება კანონით.
უკანონოდ დაკავებულ ან დაპატიმრებულ პირს აქვს
კომპენსაციის მიღების უფლება.

5
	1. ყველას აქვს უფლება პიროვნების თავისუფლებასა და უსაფრთხოებაზე...
2. ყველა დაპატიმრებულს დაუყოვნებლივ აცნობებენ, მისთვის გასაგებ ენაზე, მისი დაპატიმრების მიზეზებსა
და მის წინააღმდეგ აღძრულ ბრალდებებს.
3. ნებისმიერი დაპატიმრებული ან დაკავებული პირი ...
დაუყოვნებლივ წარედგინება მოსამართლეს ან სხვა
მოსამსახურეს, უფლებამოსილს განახორციელოს
სასამართლო ხელისუფლება და მას უფლება მიეცემა
ჩატარდეს სასამართლო განსაზღვრულ ვადებში ან
გათავისუფლდეს სასამართლომდე.
4. ვისაც ჩამოერთმევა თავისუფლება დაპატიმრებით ან
დაკავებით, უფლება მიეცემა განახორციელოს
ქმედებანი, რომლითაც მისი დაკავების კანონიერება
სწრაფად გადაწყდება სასამართლოს მიერ და
გათავისუფლდება, თუკი მისი დაკავება არ არის
კანონიერი.
5. ყველას, ვინც იყო დაპატიმრების ან დაკავების
მსხვერპლი, ამ მუხლის დებულებათა საწინააღმდეგოდ,
ექნებათ უფლება კომპენსაციაზე.

	1. ყოველ ადამიანს, რომელსაც ბრალად ედება
დანაშაულის ჩადენა, აქვს უფლება უდანაშაულოდ
ითვლებოდეს მანამ, სანამ მისი დამნაშავეობა
დადგენილი არ იქნება კანონიერი წესისამებრ საჯარო
სასამართლო განაჩენით, რომლის დროს მისთვის
უზრუნველყოფილია დაცვის ყველა შესაძლებლობა.
2. არავის არ შეიძლება მსჯავრი დაედოს
დანაშაულისათვის რაიმე ისეთი მოქმედების ჩადენის
საფუძვეზე, ანდა ისეთი უმოქმედობისათვის, რომლის
ჩადენის დროს არ შეადგენდა დანაშაულს ეროვნული ან
საერთაშორისო სამართლის მიხედვით. არ შეიძლება
აგრეთვე იმაზე უფრო მძიმე სასჯელის დადება,
რომელიც შეიძლებოდა გამოყენებული ყოფილიყო იმ
დროს, როცა ჩადენილ იქნა დანაშაული.


მაშინ, როცა ამგვარი მოთხოვნა სამოქალაქო პირების მიმართ მიუღებელი იქნებოდა და დაარღვევდა კონვენციით გათვალისწინებულ მოცემულ უფლებას.

1988 წელს, სასამართლომ საქმეზე ნილსენი დანიის წინააღმდეგ გადაწყვიტა, რომ მცირეწლოვნის ფსიქიატრიულ საავადმყოფოში მიბარება დედის მიერ, რომელიც სასამართლო გადაწყვეტილებით მეურვეობდა ბავშვს, არ ჩათვალა კონვენციის მე-5 მუხლის დარღვევად. შესაბამისად, მიუღებლად მიიჩნია კონვენციის მე-5 მუხლის გამოყენება და დაადგინა, რომ „განმცხადებლის საავადმყოფოში მოთავსება არ შეადგენს მე-5 მუხლის მიხედვით თავისუფლების აღკვეთას, არამედ იგი წარმოადგენს მშობლის უფლების განხორციელებას, რომელსაც გაცნობიერებული აქვს თავისი დედობრივი პასუხისმგებლობა.“
1971 წელს სასამართლომ ოომსი და ვერსეიპი ბელგიის წინააღმდეგ აღნიშნა „უფლებას თავისუფლებაზე დემოკრატიულ საზოგადოებაში კონვენციის მიხედვით იმდენად დიდი მნიშვნელობა ენიჭება, რომ პირს არ შეუძლია უარი განაცხადოს კონვენციით დაცვაზე მხოლოდ იმ საფუძვლით, რომ იგი ნებაყოფლობით თანხმდება თავისუფლების აღკვეთაზე.“
თქმულიდან გამომდინარე, მართებულად აღნიშნავს ნორვეგიის ადამიანის უფლებათა ინსტიტუტის მეცნიერ-თანამშრომელი, დონა გომენი, რომ თვითონ პირს არ შეუძლია უარი განაცხადოს მე-5 მუხლით მინიჭებულ უფლებაზე. სხვა სიტყვებით, მაშინაც კი, როცა პიროვნება ნებდება ხელისუფლებას და აძლევს თანხმობას იმაზე, რომ გაგრძელდეს მისი შემდგომი დაკავება, ასეთ თავისუფლების აღკვეთას შეიძლება ჰქონდეს კანონსაწინააღმდეგო ხასიათი და ეწინააღმდეგება მე-5 მუხლს.
საქართველოს კონსტიტუციის მე-18 მუხლშივე რეალიზებულია კიდევ ერთი ფუნდამენტური უფლება – დამცველის - ადვოკატის ყოლის უფლება. კერძოდ, მუხლის მე-5 პუნქტში მითითებულია, რომ პირს „დაკავების ან დაპატიმრებისთანავე შეუძლია მოითხოვოს დამცველის დახმარება, რაც უნდა დაკმაყოფილდეს“.

აქვე არის პირის ეჭვმიტანილის სახით დაკავებისა და ბრალდებულის წინასწარი პატიმრობის ვადები, პირველ შემთხვევაში - 72 საათი, ხოლო მეორეში - 9 თვე. ამ მუხლის ბოლო, მე-7 პუნქტი, იძლევა ორი სახის გარანტიას, პირველი, ამ მუხლის მოთხოვნათა დარღვევა გამოცხადებულია დასჯადად და მეორე, როცა პირს სახელმწიფო ორგანოს ან თანამდებობის პირის უკანონო მოქმედების შედეგად მიყენებული ზარალისათვის მინიჭებული აქვს კომპენსაციის მიღების უფლებას.

უმნიშვნელოვანეს კონსტიტუციურ უფლებას წარმოადგენს სასამართლო წესით დაცვის უფლება. იგი გულისხმობს მოქალაქის შესაძლებლობას გაასაჩივროს სასამართლოში სახელმწიფო ხელისუფლების ორგანოების, ადგილობრივი თვითმმართველობის ორგანოების, საზოგადოებრივი ორგანიზაციების, თანამდებობის პირების ქმედებანი. სასამართლო ვალდებულია განიხილოს მხოლოდ კანონით მისი ქვემდებარე საქმეები.

სასამართლო წესით დაცვის უფლება საქართველოს კონსტიტუციით აღიარებული ერთ-ერთი უმნიშვნელოვანესი უფლებაა, რომლის შესახებაც საქართველოს საკონსტიტუციო სასამართლომ უკვე შექმნა პრაქტიკა.

კერძოდ, საქართველოს საკონსტიტუციო სასამართლომ 1998 წლის 5 დეკემბრის №2/3-13 ალექსანდრე ცხოვრებაშვილი საქართველოს პარლამენტის წინააღმდეგ საქმეზე გამოტანილი გადაწყვეტილებით დააკმაყოფილა მოქალაქის კონსტიტუციური სარჩელი. მოსარჩელე ითხოვდა საქართველოს რესპუბლიკის შრომის კანონთა კოდექსის 213-ე მუხლის არაკონსტიტუციურად ცნობას, რომლის შესაბამისად დავა იმ ხელმძღვანელი მუშაკისა, რომელსაც ირჩევენ, ამტკიცებენ ან ნიშნავენ თანამდებობაზე სახელმწიფო ხელისუფლებისა და მმართველობის უმაღლესი ორგანოები, მოსამართლეების, პროკურორები, მათი მოადგილეებისა და თანაშემწეები, აგრეთვე პროკურატურის გამომძიებლების დათხოვნის, დათხოვნის მიზეზების ფორმირებისა და თარიღის შეცვლის, სხვა სამუშაოზე გადაყვანის, იძულებით გაცდენილი ან დაბალხელფასიანი სამუშაოს შესრულების დროისათვის ანაზღაურებისა და დისციპლინური სახდელის დადების საკითხებზე განიხილებოდა ზემდგომი ორგანოების მიერ. მოსარჩელემ, გაათავისუფლეს რა საქართველოს მთავარი სამხედრო პროკურატურის განსაკუთრებით მნიშვნელოვან საქმეთა გამომძიებლის თანამდებობიდან, სარჩელით მიმართა რაიონულ სასამართლოს. შრომის კანონთა კოდექსის ხსენებული მუხლის 213-ე მუხლის შესაბამისად, სასამართლომ განჩინებით არ მიიღო ცხოვრებაშვილის სარჩელი წარმოებაში. ზემდგომმა სასამართლო ინსტანციამ ძალაში დატოვა ქვემდგომი სასამართლოს განმწესრიგებელი სხდომის განჩინება, ხოლო ცხოვრებაშვილის კერძო საჩივარი არ დააკმაყოფილა.

საქმის არსებითი განხილვის შემდეგ, საკონსტიტუციო სასამართლომ დაადგინა: საქართველოს კონსტიტუციის 42-ე მუხლის პირველი პუნქტის მიხედვით ყოველ ადამიანს აქვს თავის უფლებათა და თავისუფლებათა დასაცავად მიმართოს სასამართლოს. საქართველოს შრომის კანონ- თა კოდექსის 213-ე მუხლი კი, ზოგიერთი კატეგორიის მუშაკებს... ფაქტიურად ართმევს საქართველოს კონსტიტუციით მინიჭებულ უფლებას თავის უფლებათა და თავისუფლებათა დასაცავად მიმართოს სასამართლოს, საქართველოს შრომის კანონთა კოდექსის 213-ე მუხლით დადგენილი წესი, რომლის თანახმად, ზემოთ აღნიშნული კატეგორიის მუშაკებს, არ შეუძლიათ თავიანთი უფლებების დასაცავად მიმართონ სასამართლოს, აშკარად არღვევს საქართველოს კონსტიტუციის 42-ე მუხლის პირველი პუნქტით დაცულ ადამიანის უფლებებსა და თავისუფლებებს.

ეს უფლებები გარკვეულად აგრძელებენ და ავსებენ განხილულ პირად უფლებებს იმ მორალური თავისებურებებით, რაც ზემოქმედებას ახდენს ადამიანის სულიერ განვითარებაზე. აზრის თავისუფლება, უპირველეს ყოვლისა, ნიშნავს, ადამიანის თავისუფლებას ყოველგვარი იდეოლოგიური კონტროლისაგან. ეს ის თავისუფლებაა, რომლის ფარგლებში ადამიანი თვითონ განსაზღვრავს, თუ რა იფიქროს და როგორ იფიქროს, რა დაიჯეროს და რა არ დაიჯეროს, რომელი სულიერი ღირებულებანი აღიაროს და რომელი არა და ა.შ. მაგალითად, ესპანეთის კონსტიტუციის მე-16 მუხლი უზრუნველყოფს ყველა ინდივიდისა და მათი გაერთიანებების იდეოლოგიურ, რელიგიურ და კულტურულ თავისუფლებას, მათი გამოვლინების ფორმების შეუზღუდველობას, გარდა იმ გამონაკლისისა, როცა ასეთი შეზღუდვა შეიძლება დაწესდეს კანონით უზრუნველყოფილი საზოგადოებრივი წყობის დასაცავად. დაწესებულია, რომ არავინ არის ვალდებული გამოაცხადოს, თუ რომელ რელიგიას, რწმენას, აღმსარებლობას ემხრობა. ამასვე აღიარებს საქართველოს კონსტიტუცია.
კონსტიტუცია დაუშვებლად მიიჩნევს ამ უფლების შეზღუდვას, გარდა იმ შემთხვევისა, როცა მათი გამოვლინება ლახავს სხვათა უფლებებს. ამ უფლებასთან დაკავშირებით, განსაკუთრებით მნიშვნელოვანია პრესის თავისუფლება. ამ დროს ორი მომენტი ფიგურირებს, რომელთა თანაფარდობას გადამწყვეტი მნიშვნელობა ენიჭება. პირველი ეს არის თვითონ პრესის ინტერესი ასახოს ის ინფორმაცია და იდეები, რომლების აქტუალური და საინტერესოა საზოგადოებისათვის. და მეორეს მხრივ სახელმწიფოს ინტერესი შეზღუდოს ეს ინფორმაცია. როგორც ჩანს პრესის ეს უფლება არ წარმოადგენს აბსოლუტური ხასიათის უფლებას და შესაძლებელია მისი შეზღუდვა. აღნიშნულ საკითხთან დაკავშირებით შეიძლებოდა მოგვეყვანა ორი ძალზედ პრინციპული და მნიშვნელოვანი საქმე, ერთ 1979 წელის განხილული სანდი ტაიმსი დიდი ბრიტანეთის წინააღმდეგ და 1986 წელს განხილული ლინგეისი ავსტრიის წინააღმდეგ. აღნიშნულიდან უკანასკნელ საქმეზე მიღებულ გადაწყვეტილებაში სასამართლომ მიუთითა, რომ პრესის თავისუფლება პუბლიკისათვის წარმოადგენს ერთ-ერთ ყველაზე საუკეთესო საშუალებას გაეცნოს და შეაფასოს პოლიტიკური ხელმძღვანელების იდეები და მოქმედებები. უფრო ფართო აზრით, პოლიტიკური განხილვების თავისუფალი გაშუქება წარმოადგენს დემოკრატიული საზოგადოების ძირითად კონცეფციას, რომელიც უმთავრეს ადგილს იკავებს მთელს კონვენციაში. შესაბამისად, სასამართლომ მოცემული უფლების დარღვევად მიიჩნია ჟურნალისტისათვის პოლიტიკური მოღვაწის კრიტიკის საფუძველზე სანქციის გამოყენება და აღნიშნა, რომ ეს იქნებოდა ცენზურის თანაბარმნიშვნელოვანი სახე, რომელიც, უპირველეს ყოვლისა, ავტორს უსპობს კრიტიკის სურვილს. მსგავსი გადაწყვეტილება წარმოადგენს პრესის შემაფერხებელს მის მიერ ინფორმაციის გავრცელებისა და საზოგადოებრივი კონტროლის განხორციელების ამოცანის შესრულებაში.
	საქართველოს
კონსტიტუცია
მუხლი
19
	1. ყოველ ადამიანს აქვს სიტყვის, აზრის, სინდისის,
აღმსარებლობისა და რწმენის თავისუფლება.

2. დაუშვებელია ადამიანის დევნა სიტყვის, აზრის,
აღმსარებლობის ან რწმენის გამო, აგრეთვე მისი იძულება
გამოთქვას თავისი შეხედულება მათ შესახებ.

3. დაუშვებელია ამ მუხლში ჩამოთვლილ
თავისუფლებათა შეზღუდვა, თუ მათი გამოვლინება არ
ლახავს სხვათა უფლებებს.


	ევროპის
ადამიანის
უფლებათა
კონვენცია
მუხლი 10
	ყოველ ადამიანს აქვს მრწამსის თავისყფლებისა და მისი
თავისუფლად გამოთქმის უფლება; ეს უფლება მოიცავს
თავისუფლებას, დაუბრკოლებლად მისდევდეს თავის
მრწამს და ეძიოს, მიიღოს და გაავრცელოს ინფორმაცია და
შეხედულებები ნებისმიერი საშუალებით და სახელმწიფო
საზღვრების მიუხედავად.


	საყოველთაო
დეკლარაცია
მუხლი
19
	1. ყველას აქვს უფლება გამოხატვის თავისუფლებაზე. ეს
უფლება მოიცავს ადამიანის თავისუფლებას ჰქონდეს
მოსაზრებანი და მიიღოს და გაავრცელოს ინფორმაცია და
იდეები საჯარო ხელისუფლების ჩარევის გარეშე და
საზღვრების მიუხედავად. ...

2. ამ თავისუფლებათა განხორციელება, იმის გამო, რომ
იგი მოიცავს ვალდებულებებსა და პასუხისმგებლობას,
შეიძლება დაექვემდებაროს ისეთ ფორმალობებს,
შეზღუდვებს ან სასჯელს, რომლებიც
გათვალისწინებულნი არიან კანონით და აუცილებლობას
წარმოადგენენ დემოკრატიულ საზოგადოებაში
ეროვნული უსაფრთხოების, ტერიტორიული მთლიანობის
ან საზოგადოებრივი წესრიგის ინტერესებიდან
გამომდინარე, უწესრიგობისა და დანაშაულის
აღკვეთისათვის, სხვათა რეპუტაციის ან უფლებების
დაცვისათვის, კონფიდენციალურად მიღებული
ინფორმაციის გამჟღავნების თავიდან აცილებისა ან
სასამართლო ხელისუფლების უფლებამოსილებისა.


<!--

</Section>

-->

<!--

<Section>

<Description>

<Metadata name=”Title”> პირადი ცხოვრების ხელშეუხებლობა
</Metadata>

</Description>

-->


კონსტიტუციის 20-ე მუხლით უზრუნველყოფილია ადამიანის პირადი ცხოვრების ხელშეუხებლობა, რაც უფლებათა და თავისუფლებათა მთელ კომპლექსს ქმნის. ამასთანავე იგულისხმება პირადი საქმიანობის ადგილი და ყველაფერი, რაც დაკავშირებულია პირად ცხოვრებასა და საქმიანობასთან, იქნება ეს პირადი ჩანაწერი, მიმოწერა, საუბარი ტელეფონით თუ სხვა ტექნიკური საშუალებებით.

<!--

</Section>

-->

<!--

<Section>

<Description>

<Metadata name=”Title”> თავისუფალი გადაადგილებისა და საცხოვრებელი ადგილის თავისუფალი არჩევის უფლება
</Metadata>

</Description>

-->


ამ უფლების კონსტიტუციურ დამაგრებას განსაკუთრებული მნიშვნელობა აქვს თანამედროვე პირობებში. დღეისათვის სოციალური და ეკონომიკური მოთხოვნების დაკმაყოფილების სირთულე აიძულებს ადამიანებს გადაადგილდნენ მათთვის ხელსაყრელი გარემოს მოსაძებნად როგორც საქართველოს, ისე დედამიწის ნებისმიერ ადგილას.

ამ უფლების შესაბამისად, პირს აქვს სრული შესაძლებლობა შეარჩიოს და იცხოვროს საქართველოში მისთვის სასურველ ნებისმიერ ადგილას. აქვე ისიც უნდა აღინიშნოს, რომ ამ უფლების მთელი მოცულობით სარგებლობენ მხოლოდ საქართველოს მოქალაქეები. უცხოელ მოქალაქეებს შეუძლიათ თავისი შეხედულებისამებრ დატოვონ საქართველო, ხოლო საქართველოს მოქალაქეებს შეიძლება შეეზღუდოთ აღნიშნული უფლება, დემოკრატიული საზოგადოებისათვის აუცილებელი სახელმწიფო უშიშროების ან საზოგადოებრივი უსაფრთხოების უზრუნველყოფის, ჯანმრთელობის დაცვის, დანაშაულის თავიდან აცილების ან მართლმსაჯულების განხორციელების მიზნით.

1996 წლამდე საქართველოში მოქმედებდა ჩაწერის არადემოკრატიული ინსტიტუტი, რაც შეუძლებელს ხდიდა თავისუფალი მიმოსვლისა და საცხოვრებელი ადგილის თავისუფალი არჩევის უფლებას. 1996 წლის 27 ივნისს საქართველოს პარლამენტმა მიიღო კანონი „საქართველოს მოქალაქეთა და საქართველოში მცხოვრებ უცხოელთა რეგისტრაციისა და პირადობის დადასტურების წესის შესახებ“, რომლითაც გაუქმებულ იქნა ჩაწერა და მის ნაცვლად დაწესდა რეგისტრაცია. რეგისტრაციისას შესაძლებელია თავისუფლად გადაადგილება და საცხოვრებელის თავისუფალი არჩევა. თუ ჩაწერა წარმოშობდა საცხოვრებელ ფართზე საკუთრების უფლებას, რეგისტრაცია ცხოვრების უფლებას ნიშნავს. იგი არ არის დაკავშირებული საკუთრების გასხვისების უფლების შეზღუდვასთან.

აღნიშნული კანონის შესაბამისად, საქართველოს მოქალაქე ან უცხოელი, რომელიც ცხოვრობს საქართველოში, ვალდებულია გაიაროს რეგისტრაცია მისი საცხოვრებელი ადგილის მიხედვით. ამასთან, პირს შეიძლება ჰქონდეს რამდენიმე საცხოვრებელი ადგილი. ასეთ შემთხვევაში მან რეგისტრაცია უნდა გაიაროს ერთ-ერთი საცხოვრებელი ადგილის მიხედვით. თუ პირი 3 თვეზე მეტი ვადით შეიცვლის საცხოვრებელ ადგილს, იგი ვალდებულია 10 დღის განმავლობაში შინაგან საქმეთა სამინისტროს შესაბამის განყოფილებას აცნობოს ახალი საცხოვრებელი ადგილის შესახებ.

<!--

</Section>

-->

<!--

<Section>

<Description>

<Metadata name=”Title”> უდანაშაულობის პრეზუმფცია
</Metadata>

</Description>

-->


საქართველოს კონსტიტუცია აღიარებს უდანაშაულობის პრეზუმფციას, ანუ პირის უფლებას უდანაშაულოდ ითვლებოდეს მანამ, ვიდრე მისი დამნაშავეობა არ გადაწყდება კანონიერ ძალაში შესული სასამართლოს გამამტყუნებელი განაჩენით. კონსტიტუცია იძლევა ამ უფლების უზრუნველყოფის მნიშვნელოვან გარანტიებს. ამასთანავე, ეს დებულებები დეტალურად არის რეგულირებული მიმდინარე საპროცესო კანონმდებლობაში.

	საქართველოს
კონსტიტუცია
მუხლი
40
	1. ადამიანი უდანაშაულოდ ითვლება, ვიდრე მისი
დამნაშავეობა არ დამტკიცდება კანონით დადგენილი
წესით და კანონიერ ძალაში შესული სასამართლოს
გამამტყუნებელი განაჩენით.

2. არავინ არ არის ვალდებული ამტკიცოს თავისი
უდანაშაულობა. ბრალდების მტკიცების მოვალეობა
ეკისრება ბრალმდებელს.

3. დადგენილება ბრალდებულის სახით პირის
პასუხისგებაში მიცემის შესახებ, საბრალდებო დასკვნა და
გამამტყუნებელი განაჩენი უნდა ემყარებოდეს მხოლოდ
უტყუარ მტკიცებულებებს. ყოველგვარი ეჭვი, რომელიც
ვერ დადასტურდება კანონით დადგენილი წესით, უნდა
გადაწყდეს ბრალდებულის სასარგებლოდ.


<!--

</Section>

-->

<!--

<Section>

<Description>

<Metadata name=”Title”> ინფორმაციის თავისუფლება
</Metadata>

</Description>

-->


კონსტიტუცია აღიარებს საქართველოს მოქალაქის უფლებას გაეცნოს სახელმწიფო დაწესებულებაში მასზე არსებულ ინფორმაციას. ამ უფლების კონსტიტუციური აღიარება და დაცვა განსაკუთრებულ მნიშვნელობას იძენს დღევანდელი მეცნიერულ-ტექნიკური პროგრესის პირობებში. თანამედროვე ტექნიკური მიღწევების გამოყენებით სახელმწიფოს უფრო ადვილად შეუძლია ჩაერიოს და გააკონტროლოს მოქალაქის პირადი ცხოვრება. ამიტომ მოქალაქეს, პიროვნებას თავისი პირადი ცხოვრების დაცვის მიზნით უფლება აქვს მოითხოვოს და სრულად მიიღოს ის ინფორმაცია, რომელიც მის შესახებ ინახება შესაბამის დაწესებულებებში. ამასთან, ეს ინფორმაცია არ უნდა იყოს ხელმისაწვდომი იმ პირებისათვის, ვისაც არ აქვთ მათი მიღების უფლება, თუ ამ ინფორმაციის გაცემა ლახავს პიროვნების ღირსებას. აღნიშნული უფლების შეზღუდვა შესაძლებელია მხოლოდ კანონით დადგენილ შემთხვევებში, როდესაც აუცილებელი ხდება სახელმწიფო უშიშროების ან საზოგადოებრივი უსაფრთხოების უზრუნველყოფა და სხვა.
ცხრილი №7
პირადი უფლებები და თავისუფლებები

	სიცოცხლის უფლება

	პირადი ცხოვრების ხელშეუხებლობა

	თავისუფალი გადაადგილებისა და საცხოვრებელი ადგილის თავისუფალი
არჩევის უფლება

	სინდისის თავისუფლება

	უდანაშაულობის პრეზუმცია

	სახელმწიფო დაწესებულებაში პიროვნებაზე არსებული ინფორმაციის
გაცნობის უფლება

	სასამართლო წესით დაცვის უფლება

<Metadata name=”Title”> პოლიტიკური უფლებები და თავისუფლებები
</Metadata>

</Description>

პოლიტიკური უფლებები და თავისუფლებები ქმნიან უფლებათა და თავისუფლებათა ბლოკს, რომელიც დაკავშირებულია მოქალაქეობის ქონასთან. ამ უფლებების რეალიზაციით მოქალაქეებს ეძლევათ შესაძლებლობა მონაწილეობა მიიღონ სახელმწიფოსა და საზოგადოების მართვაში, ფლობდნენ ინფორმაციას იმ საზოგადოების საქმიანობის შესახებ, რომლის წევრებიც ისინი არიან.

პოლიტიკური უფლებებისა და მოვალეობების განხორციელება დაკავშირებულია საქართველოს მოქალაქეთა პოლიტიკური უფლება-უნარიანობისა და პოლიტიკური ქმედუნარიანობის ფლობასთან, რომელთა საშუალებით: მოქალაქე მონაწილეობს სახელმწიფოს პოლიტიკური ხელისუფლების განხორციელებაში უშუალოდ ან წარმომადგენლობითი ორგანოების მეშვეობით ან ზემოქმედებას ახდენს ხელისუფლების განხორციელებაზე.

<Metadata name=”Title”> მონაწილეობა სახელმწიფოს მართვაში
</Metadata>

</Description>

-->


პოლიტიკური უფლებებისა და თავისუფლებების ჯგუფს მიეკუთვნება: სახელმწიფოს მართვაში მონაწილეობის მიღება. ეს უფლება საკმაოდ ფართო შინაარსის მქონეა და კომპლექსურ ხასიათს ატარებს.

პოლიტიკურ უფლებათა აღიარებას კონსტიტუცია ზოგად დებულებებშივე ახდენს, როდესაც მიუთითებს ხალხზე, როგორც ხელისუფლების წყაროზე, წარმომადგენლობით და უშუალო დემოკრატიაზე, როგორც ხალხის ძალაუფლების განხორციელების საშუალებაზე; მოქალაქეების მიერ ადგილობრივი მნიშვნელობის საქმეების გადაწყვეტაზე (მუხლი 2.4, 5, 29).

უმნიშვნელოვანესია ის ფაქტი, რომ სახელმწიფოს მართვაში მონაწილეობის მისაღებად კონსტიტუცია საქართველოს მოქალაქეებს თანაბარ მდგომარეობაში აყენებს, თუ იგი აკმაყოფილებს კანონმდებლობით დადგენილ მოთხოვნებს. სახელმწიფო სამსახურში მოქალაქეთა მონაწილეობის თანასწორობის პრინციპები და პირობები დაკონკრეტებულია კანონში საჯარო სამსახურის შესახებ, რომელიც, წარსულში სახელმწიფო სამსახურის მიღებისა და სამსახურის გავლის პარტიულ-ნომენკლატურული მიდგომის ნაცვლად, ამკვიდრებს საჯარო სამსახურის გავლის დემოკრატიულ პრინცი პებს. საჯარო სამსახურის შესახებ კანონში ჩამოყალიბებული პრინციპები განამტკიცებენ მოქალაქეთა სახელმწიფო მართვაში მონაწილეობის უფლებას, ანიჭებენ მათ თანაბარ შესაძლებლობებს სახელმწიფო სამსახურში მიღებისათვის, „სათანადო ცოდნისა და გამოცდილების“ შესაბამისად. ამ დროს კანონი გამორიცხავს დისკრიმინაციის რაიმე შესაძლებლობას, დანიშვნასთან ერთად თანამდებობის დაკავების საკონკურსო წესის შემოღების გზით.

კანონში ამომწურავადაა განსაზღვრული იმ პირთა წრე, რომლებიც არ მიიღებიან საჯარო სამსახურში:

ა) ნასამართლევია განზრახ ჩადენილი დანაშაულისათვის და მოხსნილი არა აქვს ნასამართლობა;
ბ) იმყოფება წინასწარი გამოძიების ქვეშ ან პატიმრობაში;
გ) სასამართლოს გადაწყვეტილებით ცნობილია ქმედუუნაროდ ან შეზღუდული ქმედუნარიანობის მქონედ;
დ) სასამართლოს მიერ ჩამორთმეული აქვს შესაბამისი თანამდებობის დაკავების უფლება;
ე) სამედიცინო დასკვნის თანახმად, მისი ჯანმრთელობა არ აკმაყოფილებს მოცემული თანამდებობის დასაკავებლად აუცილებელ პირობებს;
ვ) თანამდებობის დაკავების უშუალო სამსახურეობრივი ზედამხედველობით უკავშირდება მშობელს, მეუღლეს, დას, ძმას, შვილის ან მეუღლის დას, ძმას, მშობელს;
ზ) არის უცხო ქვეყნის მოქალაქეობის პრეტენდენტი, კანონით ან საერთაშორისო ხელშეკრულებით გათვალისწინებული გამონაკლისის გარდა (მუხლი 17)...
როგორც ვხედავთ, აღნიშნული უფლებები საშუალებას აძლევენ მოქალაქეებს მონაწილეობდნენ ხელისუფლების საჯარო ფუნქციების განხორციელებაში, ეკავოთ შესაბამისი თანამდებობა, რითაც ისინი მონაწილეობენ სახელმწიფოს და საზოგადოების მართვაში.

სახელმწიფოს მართვაში მონაწილეობის მნიშვნელოვანი უფლებაა მოქალაქეთა საარჩევნო უფლება, ანუ უფლება აირჩიოს და იქნეს არჩეული სახელმწიფო ხელისუფლების წარმომადგენლობით ორგანოებში. ამ უფლების შინაარსი მის ორ სახეს გულისხმობს: აქტიურ და პასიურ საარჩევნო უფლებას.

აქტიური საარჩევნო უფლებას უწოდებენ ხმის უფლებას, ზოგჯერ კი საერთო საარჩევნო უფლებასაც. იგი გულისხმობს მოქალაქის უფლებას ხმა მისცეს მისთვის სასურველ კანდიდატს წარმომადგენლობით ორგანოში. აქტიური საარჩევნო უფლებით სარგებლობს საქართველოს ყოველი მოქალაქე 18 წლის ასაკიდან, რომელიც აკმაყოფილებს საარჩევნო კანონის მოთხოვნებს.

პასიური საარჩევნო უფლება გულისხმობს პირის უფლებას არჩეულ იქნეს სახელმწიფო ან თვითმმართველობის ორგანოებში. პასიური საარჩევნო უფლების ფლობისათვის დაწესებულია უფრო მაღალი ასაკობრივი ცენზი, ვიდრე აქტიური საარჩევნო უფლებისათვის. კერძოდ, საქართველოს პარლამენტის წევრი პირი შეიძლება გახდეს 25 წლის ასაკიდან, საქართველოს პრეზიდენტი კი - 35 წლის ასაკიდან და სხვა. არჩევნების უფლებით, ანუ წარმომადგენლობის საშუალებით, სახელმწიფო საქმეთა მართვაში მონაწილეობის მიღება დამოკიდებულია იმაზე, თუ რა პრინციპებით ტარდება თვითონ არჩევნები. საქართველოს კონსტიტუცია აღიარებს არჩევნების საყოველთაობას, თანასწორობას, პირდაპირობას და ფარულობას, რაც თვითონ პროცესის დემოკრატიულობის გარანტიაა.

სახელმწიფოს მმართველობის განხორციელებისას, ხალხისა და ხელისუფლების მჭიდრო კავშირის, მთავრობის მიერ ხალხის ნების მუდმივად და განუხრელად გამოხატვის მიზნით, დადგენილია არჩევნების პერიოდულობა.

საქართველოს კონსტიტუცია და საარჩევნო კანონმდებლობა აწესებს არჩევნების პროცესის მექანიზმს, რაც უზრუნველყოფს არჩევნების ნამდვილობას.
ცხრილი №8
აქტიური და პასიური საარჩევნო უფლება

წარმომადგენლობის გარდა, სახელმწიფო საქმეებში მონაწილეობის მისაღებად კონსტიტუცია აღიარებს მოქალაქეთა ისეთ მნიშვნელოვან პოლიტიკურ უფლებას, როგორიცაა საყოველთაო-სახალხო კენჭისყრაში და რეფერენდუმში მონაწილეობის მიღების უფლება. ხოლო რეფერენდუმის ჩატარების საფუძვლები გათვალისწინებულია 74-ე მუხლით. ამ მუხლის თანახმად, მოქალაქეებს რეფერენდუმში მონაწილეობის გარდა, უფლება აქვთ მოითხოვონ მისი ჩატარება. კერძოდ, ამის უფლება აქვს საქართველოს პარლამენტის არანაკლებ 200.000 ამომრჩეველს.

რეფერენდუმის ორგანიზების, ჩატარების წესსა და შედეგების დადგენას დეტალურად არეგულირებს საქართველოს 1997 წლის კანონი რეფერენდუმის შესახებ.

როცა კონსტიტუციამ პირველსავე მუხლში მოგვცა საქართველოს სახელმწიფოს კონსტიტუციურ-სამართლებრივი დახასიათება, როგორც დემოკრატიული სახელმწიფო, ამით განაპირობა მოქალაქეთა გაერთიანებების თავისუფლად შექმნის საფუძველი. თუმცა, უნდა მივუთითოთ, რომ არსებობს კანონით დაშვებული გარკვეული შეზღუდვებიც.

აღნიშნული კონსტიტუციური უფლება გულისხმობს ნებისმიერი საზოგადოებრივი გაერთიანების, პროფესიული კავშირების, პოლიტიკური პარტიებისა და სხვა პოლიტიკური გაერთიანებების შექმნის უფლებას. ამასთან, კონსტიტუცია უშვებს გარკვეული ტიპის გაერთიანებების აკრძალვის შესაძლებლობას, თუ მათი საქმიანობა მიმართულია საქართველოს კონსტიტუციური წყობილების დამხობის ან ძალადობით შეცვლის, ქვეყნის დამოუკიდებლობის ხელყოფის, ტერიტორიული მთლიანობის დარღვევის ან ომისა და ძალადობის პროპაგანდისაკენ ან აღვივებს ეროვნულ, კუთხურ, რელიგიურ ან სოციალურ შუღლს. თუმცა, კონსტიტუციის შესაბამისად, ასეთი ტიპის საზოგადოებრივი და პოლიტიკური გაერთიანებების საქმიანობის შეჩერება ან მათი აკრძალვა შეიძლება მხოლოდ სასამართლოს გადაწყვეტილებით, ორგანული კანონით განსაზღვრულ შემთხვევებში და დადგენილი წესით. კონსტიტუციით ყველას აქვს საზოგადოებრივი გაერთიანების შექმნისა და მათში გაერთიანების უფლება. თუმცა, კონსტიტუცია გამოყოფს პირთა იმ წრეს, რომელთაც შეზღუდული აქვთ ეს უფლება, მათ მიეკუთვნება.
	საქართველოს
კონსტიტუცია
მუხლი
26
	1. ყველას აქვს საზოგადოებრივი გაერთიანებების, მათ
შორის პროფესიული კავშირების შექმნისა და მათში
გაერთიანების უფლება.
2. საქართველოს მოქალაქეებს უფლება აქვთ ორგანული
კანონის შესაბამისად შექმნან პოლიტიკური პარტია, სხვა
პოლიტიკური გაერთიანება და მონაწილეობა მიიღონ მის
საქმიანობაში.
3. დაუშვებელია ისეთი საზოგადოებრივი და
პოლიტიკური გაერთიანების შექმნა და საქმიანობა,
რომლის მიზანია საქართველოს კონსტიტუციური
წყობილების დამხობა ან ძალადობით შეცვლა, ქვეყნის
დამოუკიდებლობის ხელყოფა, ტერიტორიული
მთლიანობის დარღვევა, ან რომელიც ეწევა ომის ან
ძალადობის პროპაგანდას, აღვივებს ეროვნულ, კუთხურ,
რელიგიურ ან სოციალურ შუღლის.
4. დაუშვებელია საზოგადოებრივ და პოლიტიკურ
გაერთიანებათა მიერ შეიარაღებული ფორმირებების
შექმნა.
5. პირი, რომელიც ჩაირიცხება სამხედრო ძალების,
სახელმწიფო უშიშროების ან შინაგან საქმეთა ორგანოების
პირად შემადგენლობაში, გამწესდება მოსამართლედ ან
პროკურორად, წყვეტს პოლიტიკური გაერთიანების
წევრობას.
6. საზოგადოებრივ და პოლიტიკურ გაერთიანებათა
საქმიანობის შეჩერება ან მათი აკრძალვა შეიძლება
მხოლოდ სასამართლოს გადაწყვეტილებით, ორგანული
კანონით განსაზღვრულ შემთხვევებში და დადგენილი
წესით.


საქართველოში პოლიტიკური გაერთიანებების – პარტიების შექმნის, მათი საქმიანობის ორგანიზაციის საკითხებს არეგულირებს საქართველოს 1997 წლის 31 ოქტომბრის კანონი „მოქალაქეთა პოლიტიკური გაერთიანებების შესახებ.“
<!--

</Section>

-->

<!--

<Section>

<Description>

<Metadata name=”Title”> შეკრებებისა და მანიფესტაციების თავისუფლება
</Metadata>

</Description>

-->


შეკრების თავისუფლება გულისხმობს მოქალაქეთა შეუზღუდავ შესაძლებლობას შეიკრიბონ შენობაში, ჭერქვეშ, რომელშიც შესვლა შეიძლება შეიზღუდოს შეკრების ორგანიზატორთა მიერ.

მანიფესტაციის თავისუფლება უფრო ფართო ცნებაა და იგი გულისხმობს ღია ცისქვეშ მიტინგის, დემონსტრაციის, მსვლელობების, პიკეტის ან სხვა გამოსვლის ჩატარების შესაძლებლობას.

მიტინგი ესაა მოქალაქეთა შეკრება ღია ცისქვეშ, რომელიც მისი ორგანიზატორებისა და მასში მონაწილე პირების საჯარო გამოსვლების შემდეგ მთავრდება რეზოლუციით. რეზოლუცია შეიცავს მოთხოვნებს ხელისუფლებისადმი ან მიმართვას მოსახლეობისადმი.

დემონსტრაცია ესაა ქუჩებსა და გზებზე ადამიანთა გარკვეული ჯგუფის მოძრაობა, რომლებიც თავიანთ აზრს საზოგადოებრივი საკითხებისადმი ან მოთხოვნებს ხელისუფლებისადმი გამოხატავენ შესაბამისი ტრანსპარანტებითა და პლაკატებით. დემონსტრაცია შეიძლება სხვადასხვა ფორმით მიმდინარეობდეს. პიკეტის ქვეშ გულისხმობენ მოქალაქეთა მცირერიცხოვანი ჯგუფების გამოსვლას, რომელიმე ობიექტთან ან მის გარშემო სხვადასხვა ფორმით.

შეკრებებისა და მანიფესტაციების მოწყობისათვის იმ შემთხვევაში, როცა იგი იმართება ხალხისა და ტრანსპორტის სამოძრაო ადგილას, კანონით შესაძლებელია დაწესდეს ხელისუფლების წინასწარი გაფრთხილების აუცილებლობა. შესაძლებელია შეკრებისა და მანიფესტაციის შეწყვეტა იმ შემთხვევაში, თუ იგი კანონსაწინააღმდეგო ხასიათს მიიღებს.

ცხრილი №9

პოლიტიკური უფლებები და თავისუფლებები
	სახელმწიფოს მართვაში მონაწილეობის უფლება

	საარჩევნო უფლება

	გაერთიანებების და კავშირების შექმნის უფლება

	შეკრებებისა და მანიფესტაციების თავისუფლება


<!--

</Section>

-->

<!--

<Section>

<Description>

<Metadata name=”Title”> სოციალურ-ეკონომიკური უფლებები და თავისუფლებები
</Metadata>

</Description>

-->


უფლება-თავისუფლებათა ეს ბლოკი უზრუნველყოფს პიროვნების შესაძლებლობას ღირსეულად განახორციელოს მისი დანარჩენი უფლებები და თავისუფლებები. ისინი უფლებას ანიჭებენ ადამიანებს მოსთხოვონ სახელმწიფოს აუცილებელი მატერიალური სიკეთითა და მომსახურეობით უზრუნველყოფა და სარგებლობა.

<!--

</Section>

-->

<!--

<Section>

<Description>

<Metadata name=”Title”> საკუთრების უფლება
</Metadata>

</Description>

-->


ერთ-ერთი უმნიშვნელოვანესი სოციალურ-ეკონომიკური ხასიათის უფლებაა, რომელიც თავიდანვე, პირველი კონსტიტუციური აქტებითაც, ასეთად ითვლებოდა. მის მნიშვნელობაზე მეტყველებს საფრანგეთის ადამიანისა და მოქალაქის უფლებათა დეკლარაცია, რომელმაც საკუთრების უფლება აღიარა, როგორც ხელშეუხებელი და წმინდათაწმიდა.

	საქართველოს
კონსტიტუცია
მუხლი
21
	1. საკუთრება და მემკვიდრეობის უფლება აღიარებული და
უზრუნველყოფილია. დაუშვებელია საკუთრების, მისი
შეძენის, გასხვისების ან მემკვიდრეობით მიღების
საყოველთაო უფლების გაუქმება.
2. აუცილებელი საზოგადოებრივი საჭიროებისათვის
დასაშვებია 1 პუნქტში აღნიშნულ უფლებათა შეზღუდვა
კანონით განსაზღვრულ შემთხვევებში და დადგენილი
წესით.
3. აუცილებელი საზოგადოებრივი საჭიროებისათვის
საკუთრების ჩამორთმევა დასაშვებია კანონით პირდაპირ
დადგენილ შემთხვევებში, სასამართლოს
გადაწყვეტილებით ან ორგანული კანონით დადგენილი
გადაუდებელი აუცილებლობისას და მხოლოდ სათანადო
ანაზღაურებით.


	საყოველთაო
დეკლარაცია
მუხლი
17
	1. ყოველ ადამიანს აქვს უფლება ფლობდეს ქონებას როგორც
ერთპიროვნულად, ისე სხვებთან ერთად.
2. არავის არ უნდა ჩამოერთვას მისი ქონება თვითნებურად.


კონსტიტუციის 21-ე მუხლით, ამ უფლების აღიარებით შეიქმნა მნიშვნელოვანი გარანტია პიროვნების ღირსეული არსებობისათვის. საქართველოს მოქალაქეებს შეექმნათ შესაძლებლობა საიმედოდ დაიცვან თავიანთი საკუთრება როგორც საზოგადოებაში მათი როლისა და ადგილის განსაზღვრის, ღირსეული არსებობის ერთ-ერთი ფუნდამენტური საშუალება. საკუთრების უფლებასთან, მისი დაცვის გარანტიებთან დაკავშირებით საყურადღებო განმარტებები გააკეთა საქართველოს საკონსტიტუციო სასამართლომ.

საქართველოს საკონსტიტუციო სასამართლომ თავის 1997 წლის 21 თებერვლის № 1/51 გადაწყვეტილებაში არაკონსტიტუციურად ცნო ქონების კონფისკაციის დაკანონება და მიიჩნია იგი საკუთრების უფლების დაუცველობის გამოვლინებად. კონკრეტულად, საქმეზე დავის საგანს წარმოადგენდა საქართველოს სისხლის სამართლის კოდექსის 23-ე და 96-ე მუხლებში დამატებით სასჯელად ქონების კონფისკაციის არსებობის კონსტიტუციურობა საქართველოს კონსტიტუციის 21-ე მუხლთან მიმართებით. საკონსტიტუციო სასამართლოს კონსტიტუციური წარდგინებით მიმართა ქ.თბილისის ჩუღურეთის რაიონის სასამართლომ. წარდგინებაში სასამართლო აღნიშნავდა, რომ „საქართველოს კონსტიტუციის 21-ე მუხლის თანახმად, დაუშვებელია საკუთრების საყოველთაო უფლების გაუქმება. საკუთრების შეზღუდვა კი დასაშვებია აუცილებელი საზოგადოებრივი საჭიროების შემთხვევაში მხოლოდ სათანადო ანაზღაურებით. ქონების კონფისკაცია კი გულისხმობს მსჯავრდებულისა და მისი ოჯახის წევრების საკუთრების გაუქმებას ან შეზღუდვას, რაც არ არის გამოწვეული საზოგადოებრივი საჭიროებისათვის და არ ხდება მისი ანაზღაურება“ და საკონსტიტუციო სასამართლოს სთხოვა აღნიშნული მუხლების კონსტიტუციურობის დადგენა. საკონსტიტუციო სასამართლოს გადაწყვეტილებაში მიუთითა: „ქონების კონფისკაციის ინსტიტუტი საქართველოს მოქმედ კანონმდებლობაში საბჭოთა წყობილებიდან მომდინარეობს. იგი ბოლომდე იქნა შენარჩუნებული საბჭოთა სახელმწიფოში და იქედან თანამედროვე საქართველოს სისხლის სამართალში გადმოვიდა. საქართველოს კონსტიტუციისა და საერთაშორისო სამართლის საყოველთაოდ აღიარებული პრინციპებიდან და ნორმებიდან გამომდინარე, საკუთრების უფლება წარუვალი და უზენაესი ადამიანური ღირებულებაა, საყოველთაოდ აღიარებული ძირითადი უფლება, დემოკრატიული საზოგადოების, სოციალური და სამართლებრივი სახელმწიფოს ქვაკუთხედია. საკუთრება ადამიანის ყოფიერების არსებითი საფუძველია. საქართველოში თავისუფალი მეწარმეობის განვითარების პირობებში შესაძლებელი გახდა საკუთრების უფლების დაცვის კონსტიტუციურად განმტკიცება. ქონების კონფისკაციის არსებობა დამატებითი სასჯელის სახით ეწინააღმდეგება საქართველოს კონსტიტუციის 21-ე მუხლის პირველ პუნქტს.“
საკუთრების უფლებამ მის შინაარსში სოციალური ფუნქციის გაჩენისა და გაფართოების შედეგად დაკარგა წმიდათაწმიდას ის მნიშვნელობა, როგორადაც ის გამოცხადებული იყო საფრანგეთის 1789 წლის ადამიანის უფლებათა დეკლარაციაში. შესაბამისად, თანამედროვე კონსტიტუციები საკუთრების უფლებას არ აღიარებენ, როგორც აბსოლუტურ უფლებას. ამ საკითხთან დაკავშირებით, საქართველოს საკონსტიტუციო სასამართლომ ზემოაღნიშნულ გადაწყვეტილებაში მიუთითა: „საქართველოს კონსტიტუცია საკუთრებას გარკვეულ სოციალურ ფუნქციებს ანიჭებს. საკუთრების უფლების განხორციელებამ არ უნდა დაარღვიოს სხვათა უფლებები და თავისუფლებები, ხოლო საკუთრებით სარგებლობა იმავდროულად უნდა ემსახურებოდეს საერთო კეთილდღეობას. თუ ეს მოთხოვნები არ სრულდება ან არ არსებობს კანონმდებლობით გათვალისწინებული სხვა სათანადო გარემოებანი, მაშინ საქართველოს კონსტიტუცია არ გამორიცხავს საკუთრების უფლების შეზღუდვას - თანახმად 21-ე მუხლის მე-2 პუნქტისა და საკუთრების ჩამორთმევას - შესაბამისად, 21-ე მუხლის მე- 3 პუნქტისა...“
საქართველოს საკონსტიტუციო სასამართლომ 1998 წლის 29 იანვრის №2/36-7 საქმეზე „იური კირაკოსიანი, სპირიდონ კარანიანი, მარტიროს ჩარდეხციანი, სერგო ვართანოვი, ქეთევან ტოტოღაშვილი, ასკან მანეკიანი, როზა პოღოსიანი, სვეტლანა პერეგულკო, ნოდარ გიგაშვილი და შოთა მექვაბიშვილი საქართველოს პარლამენტის წინააღმდეგ“ მიღებულ გადაწყვეტილებაში, რომლითაც არ დააკმაყოფილა მოსარჩელის საკონსტიტუციო სარჩელი, მიუთითა: „საქართველოს კონსტიტუციის 21-ე მუხლის პირველი პუნქტის მიხედვით, მესაკუთრეს მინიჭებული აქვს თავისი ქონების თავისუფალი განკარგვის უფლება. როდესაც მესაკუთრე იურიდიული პირის დასაფუძნებლად საკუთარ ქონებას თავისი ნებით გადასცემს იურიდიულ პირს, ის თვითონ განკარგავს ამ დროს თავის საკუთრებას. ამრიგად, სახეზეა საკუთრების უფლების სახელშეკრულებო ბოჭვა და საკუთრების კონსტიტუციური უფლება არ შეიძლება ამ დროს დარღვეულად იქნეს მიჩნეული...“
საკუთრების კონსტიტუციური უფლების ფუნდამენტურ მნიშვნელობაზე 21-ე მუხლთან დაკავშირებული სარჩელების სიხშირის თვალსაზრისით, საქართველოს საკონსტიტუციო სასამართლოს დღევანდელი პრაქტიკაც მიუთითებს.

საკუთრების უფლება გულისხმობს პიროვნების შესაძლებლობას საკუთრებაში გააჩნდეს გარკვეული ქონება, მისი მფლობელობის, სარგებლობის და განკარგვის უფლებით. ამ უფლების აღიარებით, პირს შესაძლებლობა აქვს თავისუფლად გამოიყენოს თავისი ქონება სამეწარმეო ან სხვა სამეურნეო საქმიანობისათვის, რაც არ არის აკრძალული კანონით, ამ საქმიანობის ანაზღაურებით, მემკვიდრეობით და კანონით ნებადართული სხვა გზით.

საქართველოს კანონმდებლობით აღიარებულია საკუთრების ყველა ფორმის თანასწორობა. პირს საკუთრებაში შეიძლება ჰქონდეს: მიწა, მიწის წიაღი, ფლორა და ფაუნა, საწარმოების საწარმოო, სატრანსპორტო და საინფორმაციო საშუალებები, საცხოვრებელი სახლები, აგარაკები, მატერიალური და სულიერი კულტურის საგნები, ფული, ფასიანი ქაღალდები, ძვირფასი ლითონები და ქვები, სხვა მოძრავი და უძრავი ქონება.

საკუთრების უფლების შეწყვეტის საფუძველია მესაკუთრის მიერ ქონების გასხვისება, აგრეთვე ქონების მოსპობა.

საკუთრებასთან დაკავშირებული ურთიერთობების წარმოშობის, განხორციელების, დაცვისა და შეწყვეტის საფუძვლებს ადგენს საქართველოს კანონი „საკუთრების უფლების შესახებ“.

კონსტიტუციის 30-ე მუხლით გამოცხადებულია შრომის თავისუფლება. ეს გულისხმობს, რომ კომუნისტური მმართველობისაგან განსხვავებით, უმუშევრობა არ გამოიწვევს სისხლის, ადმინისტრაციულ და სხვა სახის პასუხისმგებლობას, ე.ი. იგი გამორიცხავს იძულებით შრომას.

აღნიშნული უფლების ფარგლებში პიროვნებას აქვს შესაძლებლობა თავისუფლად, მისი შეხედულებისამებრ, განკარგოს თავისი შრომითი შესაძლებლობები, აირჩიოს პროფესია და საქმიანობის სახე.

საქართველოს კონსტიტუციის 30-ე მუხლის პირველ პუნქტში ფორმულირებული დებულება „შრომა თავისუფალია“ გამორიცხავს სასამართლოში სასარჩელო წესით დავის შესაძლებლობას, რაც, თავის მხრივ, გამორიცხავს პირის დასაქმებაში სახელმწიფოს ვალდებულებას. ამასთან დაკავშირებით, საქართველოს საკონსტიტუციო სასამართლომ 1997 წლის 28 თებერვლის №2/4-24 საქმეზე ლეონარდო დევდარიანი საქართველოს პრეზიდენტის წინააღმდეგ მისცა განმარტება. საქმის არსი მდგომარეობდა იმაში, რომ საქართველოს პრეზიდენტის 1996 წლის 16 ივნისის №468 ბრძანებულების მე-2 პუნქტით გაუქმებულ იქნა 1997 წლის 1 იანვრამდე საქართველოს რესპუბლიკის მინისტრთა კაბინეტის დადგენილებით შექმნილი საქართველოს სავაჭრო-ეკონომიკური წარმომადგენლობები საზღვარგარეთის ქვეყნებში. წარმომადგენლობების გაუქმებით ძალა დაკარგა საქართველოს მინისტრთა კაბინეტის 1993 წლის 15 ნოემბრის №386 დადგენილებამ მოსარჩელის საქართველოს სავაჭროეკონომიკურ წარმომადგენლად რუსეთის ფედერაციაში დამტკიცების შესახებ. მოსარჩელემ ჩათვალა, რომ პრეზიდენტის აღნიშნული აქტის გამოცემით დაირღვა საქართველოს კონსტიტუციით დაცული როგორც მისი, ასევე საქართველოს სავაჭრო-ეკონომიკური წარმომადგენლობის ყველა მუშაკის შრომის უფლება. აღნიშნულთან დაკავშირებით, საკონსტიტუციო სასამართლომ განაცხადა, რომ სადაო აქტით არ დარღვეულა არც მოსარჩელის და სავაჭრო-ეკონომიკური წარმომადგენლობის მუშაკთა შრომის უფლება, რადგანაც სადაო აქტებით კონკრეტულად არავინ განთავისუფლებულა სამუშაოდან. გარდა ამისა, ჯერ ერთი, საქართველოს კონსტიტუციის 30-ე მუხლი აღიარებს არა შრომის უფლებას, არამედ - შრომის თავისუფლებას თავისუფალი შრომის უფლება). საქართველოს კონსტიტუციის 30-ე მუხლის პირველი პუნქტით შრომა თავისუფალია, რაც იმას ნიშნავს, რომ ადამიანს მინიჭებული აქვს უფლება, რომ თავად განკარგოს საკუთარი შესაძლებლობები შრომით საქმიანობაში, თავად აირჩიოს შრომითი საქმიანობის ესა თუ ის სფერო. მეორე, საქართველოს კონსტიტუციის 30-ე მუხლიდან გამომდინარე, სახელმწიფო უკვე აღარ აღიარებს მოქალაქეთა შრომით დასაქმებაში ვალდებულებას.
პროფესიული კავშირები, ესაა საქმიანობის მიხედვით საერთო საწარმო, პროფესიული ინტერესებით დაკავშირებულ პირთა საზოგადოებრივი გაერთიანება. მისი მიზანია წევრების შრომითი, სოციალურ-ეკონომიკური და სამართლებრივი უფლებებისა და ინტერესების დაცვა და წარმომადგენლობა.

შრომა წარმოადგენს მატერიალური დოვლათის დაგროვების, ამდენად პიროვნებისა და საზოგადოების კვლავწარმოებისა და არსებობის აუცილებელ პირობას. შესაბამისად, შრომის კონსტიტუციური უფლება გულისხმობს საწარმოების შექმნის უფლებას, წარმოების საშუალებების ფლობასა და განკარგვას, მიღებული მოგების თავისუფალ ფლობასა და განკარგვას.

აღნიშნული უფლების აღიარება პიროვნებას უქმნის გარანტიას დაიცვას თავი უმუშევრობისაგან, რაზედაც ზრუნვას სახელმწიფო თავის ვალდებულებად აცხადებს.

მოქალაქეთა შრომითი და სოციალურ-ეკონომიკური უფლებების დაცვის ერთ-ერთი მნიშვნელოვანი გარანტიის სახით საქართველოს პარლამენტმა 1997 წლის 2 აპრილს მიიღო კანონი „პროფესიული კავშირების შესახებ“.

შრომის უფლებასთან პირდაპირ არის დაკავშირებული დასვენების უფლება და ანაზღაურების უფლება, რომლებიც რეგულირებულია შრომის კანონმდებლობით.

ისე, როგორც კონსტიტუციათა უმრავლესობა, საქართველოს კონსტიტუციაც პირდაპირ არ მიუთითებს, მაგრამ მისი ანალიზი გვიჩვენებს, რომ საქართველოს მოქალაქეებს გარანტირებული აქვთ ისეთი მნიშვნელოვანი სოციალურ-ეკონომიკური უფლება, როგორიცაა სოციალური უზრუნველყოფის უფლება. მიმდინარე კანონმდებლობით უზრუნველყოფილია ამ უფლების სასამართლო წესით დაცვის უფლება. აღნიშნული უფლება ითვალისწინებს დახმარებების მიღებას სახელმწიფოს მხრიდან მოხუცებულობის, დროებით ან მუდმივი შრომისუუნარობის, მარჩენალის დაკარგვისა და სიღარიბის დროს (შემთხვევაში). როგორც უკვე მივუთითეთ, კონსტიტუცია ამ უფლებით უზრუნველყოფს უმუშევრად დარჩენილ უსახსრო მოქალაქეებს.
სოციალური უზრუნველყოფის უფლება კონკრეტდება მიმდინარე კანონმდებლობაში, რომელიც ითვალისწინებს უზრუნველყოფის ორ ფორმას: სახელმწიფო დახმარებასა და სოციალურ დაზღვევას.

შრომისა და მასთან დაკავშირებული სხვა უფლებების რეალიზაციასთან სახელმწიფო ორგანოების, თანამდებობის პირების მიერ მათი მოვალეობათა შეუსრულებლობის, მათზე შრომითი დავებისათვის თავის არიდების შემთხვევაში საქართველოს მოქალაქეებს შესაბამისი ზემოქმედების მოხდენისათვის გააჩნიათ გაფიცვის უფლება. გაფიცვას, როგორც მუშებისა და მოსამსახურეების მიერ სამუშაოს კოლექტიურ შეწყვეტასა და სახელმწიფოს ან მეწარმეებისადმი ეკონომიკური ხასიათის მოთხოვნების წაყენებას საკმაოდ დიდი ხნის ისტორია აქვს ევროპაში. იგი პირველად იტალიაში ფლორენციაში გაიმართა 1345 წელს. ეს იყო დაქირავებული მუშების სტიქიური გაფიცვა, რომელსაც ხელმძღვანელობდა მატყლის მჩეჩავი მუშა ჩუტო ბრანდინი.
აღნიშნული უფლება კონსტიტუციურად იშვიათადაა აღიარებული და დეტალურად რეგულირდება მიმდინარე კანონმდებლობით.

გაფიცვის უფლება არ წარმოადგენს აბსოლუტურ უფლებას, კანონით განსაზღვრულ შემთხვევებში შესაძლებელია მისი შეზღუდვა. ეს შეზღუდვა შეიძლება ეხებოდეს სუბიექტთა გარკვეულ წრეს. გაფიცვის უფლება არ გააჩნიათ სამხედრო მოსამსახურეებს, შინაგან საქმეთა ორგანოებისა და სახელმწიფო უშიშროების თანამშრომლებს, სახელმწიფო მოხელეებს.

იმ შემთხვევაში, თუ გაფიცვა მიმდინარეობს კანონით გათვალისწინებული წესების დარღვევით, იგი სასამართლო წესით ცნობილი იქნება უკანონოდ, რაც გამოიწვევს შესაბამის იურიდიულ პასუხისმგებლობას.

ერთ-ერთი უმნიშვნელოვანესი უფლებაა, რომლის რეალიზაციაზე მნიშვნელოვნადაა დამოკიდებული არა მხოლოდ პიროვნების, არამედ მთელი საზოგადოების განვითარება. პიროვნების მიერ სრული და შესაფერისი განათლების მიღებაზეა დამოკიდებული საზოგადოებაში ღირსეული ადგილის მოპოვება. რაც უფრო მაღალია მთლიანად საზოგადოების განათლების დონე, მით უფრო გარანტირებულია საზოგადოების თითოეული წევრის კეთილდღეობა.

საქართველოს კონსტიტუციით აღიარებული უფლების შინაარსი საკმაოდ ფართო და ტევადია. უპირველეს ყოვლისა, უნდა აღვნიშნოთ, რომ განათლების უფლება დაკავშირებულია და მოიცავს აკადემიურ უფლებას. იგი გულისხმობს, ერთი მხრივ, მასწავლებლის უფლებას ასწავლოს თავისი საგანი ისე, როგორც ეს მას მიაჩნია საჭიროდ, ხოლო, მეორე მხრივ, მშობლებს და მოსწავლეებს, მსმენელებს – აირჩიონ მათთვის სასურველი მასწავლებელი. აკადემიური უფლების აღიარებას უდიდესი მნიშვნელობა აქვს იმ თვალსაზრისით, რომ მოსწავლეები და პროფესიის დაუფლების სხვა მსურველები ეჩვევიან დამოუკიდებლად ფიქრს და თავიანთი შეხედულებების დამოუკიდებლად ფორმირებას.
კონსტიტუციის შესაბამისად, ყველას აქვს განათლების მიღების თანაბარი უფლება.

განათლების უფლების რეალიზება გულისხმობს გარკვეული საგანმანათლებლო ცენზის მიღწევას.

განათლების მიღება შესაძლებელია როგორც სახელმწიფო, ასევე არასახელმწიფო საგანმანათლებლო დაწესებულებებში. განათლების მიღება შეიძლება განხორციელდეს ექსტერნატის ფორმითაც.

საქართველოში განათლების სისტემა, მისი მიღების კონსტიტუციური დებულებები დაწვრილებით რეგულირდება 1997 წლის 27 ივნისის საქართველოს კანონით „განათლების შესახებ“. კანონის მიხედვით, საქართველოში დადგენილია შემდეგი სახელმწიფო საგანმანათლებლო ცენზები:

ა. დაწყებითი ზოგადი განათლების;
ბ. საბაზო ზოგადი განათლების;
გ. საშუალო ზოგადი განათლების;
დ. სახელობითი მომზადების;
ე. დაწყებითი პროფესიული განათლების;
ვ. საშუალო პროფესიული განათლების;
ზ. უმაღლესი განათლების.

დაწყებითი განათლება გამოცხადებულია სავალდებულოდ, ხოლო საბაზო განათლების მიღება უზრუნველყოფილია სახელმწიფოს ხარჯზე.

ჯანმრთელობის დაცვის უფლება სოციალურ-ეკონომიკურ უფლებათა რიგში ერთ-ერთი უპირველესია და აღიარებულია კონსტიტუციით: „ყველას აქვს უფლება ისარგებლოს ჯანმრთელობის დაზღვევით, როგორც ხელმისაწვდომი სამედიცინო დახმარების საშუალებით. კანონით დადგენილი წესით განსაზღვრულ პირობებში უზრუნველყოფილია უფასო სამედიცინო დახმარება“ (მუხლი 37.1). ამ უფლების რეალიზება უზრუნველყოფილია როგორც ფასიანი, ისე უფასო სამედიცინო მომსახურეობით.
კონსტიტუცია, როგორც უკვე მივუთითეთ, სამედიცინო მომსახურეობის ერთ-ერთ ფორმად აღიარებს სადაზღვევო მედიცინას. იგი გულისხმობს სოციალური დაზღვევის ორგანოებსა და ექიმებს შორის დაზღვეული პირის სამედიცინო მომსახურეობის შესახებ შეთანხმებების დადებას. ყველა პიროვნებას უფლება აქვს აირჩიოს ექიმი და სამედიცინო დაწესებულება სადაზღვევო ხელშეკრულების ფარგლებში. ე.ი. სამედიცინო დაზღვევა ხორციელდება ხელშეკრულების ფორმით. პირი, რომელიც სარგებლობს სამედიცინო დაზღვევის პროგრამით, ღებულობს დაზღვევის დამადასტურებელ დოკუმენტს, რომელსაც სამედიცინო დაზღვევის პოლისი ჰქვია.
დაწესებულია ორი სახის სამედიცინო დაზღვევა:
1. სავალდებულო, რომლის პროგრამა მოიცავს სამედიცინო მომსახურეობის იმ სახეებსა და მოცულობას, რისი მიღებაც კანონით გარანტირებულია როგორც საქართველოს მოქალაქეების, ისე საქართველოში მუდმივად მცხოვრები მოქალაქეობის არმქონე პირისათვის. მას ახორციელებს საქართველოს სამედიცინო დაზღვევის სახელმწიფო კომპანია.

2. ნებაყოფლობითი, რომლის პროგრამა და პირობები განისაზღვრება მოქალაქესა და დამზღვევს შორის დადებული ხელშეკრულებით.

მოსახლეობის სამედიცინო დაზღვევის სამართლებრივი საფუძვლები განისაზღვრება საქართველოს 1997 წლის 18 აპრილის კანონით „სამედიცინო დაზღვევის შესახებ“.

ჯანმრთელობის დაცვის უფლებასთან მჭიდროდაა დაკავშირებული მოქალაქის უფლება ცხოვრობდეს ჯანმრთელობისათვის უვნებელ გარემოში. კონსტიტუციაში ამ უფლების აღიარება დაკავშირებულია იმ პრობლემების არსებობასთან, რასაც ეკოლოგიური საფრთხის საშიშროება უქადის კაცობრიობას. ეს უფლება, თავის მხრივ, წარმოშობს ყოველი ფიზიკური და იურიდიული პირის შესაბამის ვალდებულებას მოუფრთხილდნენ და დაიცვან გარემო. ამ უფლების რეალიზებისა და აღნიშნული ეკოლოგიური პრობლემების თავიდან აცილების მიზნით, სახელმწიფოს ეკისრება ვალდებულება უზრუნველყოს გარემოს დაცვა და რაციონალური ბუნებათსარგებლობა.
ჯანმრთელობის დაცვის უფლებას, მისი რეალობის უზრუნველსაყოფად თან ახლავს პირის უფლება მიიღოს ობიექტური და დროული ინფორმაცია მისი სამუშაო და საცხოვრებელი გარემოს მდგომარეობის შესახებ.

<!--

</Section>

-->

<!--

<Section>

<Description>

<Metadata name=”Title”> შემოქმედების თავისუფლება
</Metadata>

</Description>

-->


საქართველოს კონსტიტუციით აღიარებულია შემოქმედების თავისუფლება. ამ უფლების აღიარების მიზანია არ დაუშვას სახელმწიფოს, მმართველი წრეების თვითნებური ჩარევა ადამიანის სულიერ სამყაროში, რაც გამორიცხავს ყოველგვარ იდეოლოგიურ კონტროლსა და ცენზურას ადამიანის შემოქმედებითი საქმიანობის სფეროში. საქართველოს კონსტიტუციის 23-ე მუხლით, ინტელექტუალური საკუთრების უფლება ხელშეუვალია.

საქართველოს კონსტიტუცია კრძალავს შემოქმედებითი ნაწარმოების დაყადაღებას, დაუშვებლად მიიჩნევს მისი გავრცელების აკრძალვას, გარდა იმ გამონაკლისისა, თუ მისი გავრცელება ლახავს სხვა ადამიანის კანონიერ უფლებას.

საქართველოს კონსტიტუციის 34-ე მუხლი აღიარებს კულტურულ ცხოვრებაში თავისუფალი მონაწილეობისა და კულტურული ფასეულობებით სარგებლობის უფლებას.

ცხრილი 10

სოციალურ-ეკონომიკური უფლებები და თავისუფლებები

	საკუთრების უფლება

	შრომის უფლება

	განათლების უფლება

	ჯანმრთელობის დაცვის უფლება

	ჯანმრთელობისათვის უვნებელ გარემოში ცხოვრების უფლება


<!--

</Section>

-->

<!--

</Section>

-->

<!--

<Section>

<Description>

<Metadata name=”Title”> თავი 29. საქართველოს მოქალაქეთა კონსტიტუციური მოვალეობები
</Metadata>

</Description>

-->


<!--

<Section>

<Description>

<Metadata name=”Title”> კონსტიტუციური ვალდებულებები
</Metadata>

</Description>

-->


უფლებების აღიარებასთან ერთად, საქართველოს კონსტიტუცია აწესებს რიგ მოვალეობებს. აქვე უნდა აღვნიშნოთ, რომ იგი იმ კონსტიტუციათა რიგში დგას, რომლებიც მინიმალურ შეზღუდვებსა და მოვალეობებს აწესებენ. ამ შეზღუდვებისა და მოვალეობების დაწესება კი ნაკარნახევია საზოგადოებისა და თვით მოქალაქეების ინტერესებით.

ვიდრე კონსტიტუციაში უშუალოდ ფორმულირებულ მოვალეობებს შევეხებოდეთ, უნდა გავიხსენოთ იმ ურთიერთკავშირის შესახებ, რომელიც არსებობს უფლებებსა და მოვალეობებს შორის. ამ კავშირიდან, რასაკვირველია, ზოგადად, კონსტიტუცია ითვალისწინებს ყველას მოვალეობას საკუთარი უფლებებითა და თავისუფლებებით სარგებლობისას, არ დაარღვიოს სხვისი უფლებები და კანონიერი ინტერესები. ე.ი. კონსტიტუციური უფლებები და მოვალეობები ურთიერთშეფარდებული ცნებებია.

განსაკუთრებით ხაზი უნდა გაესვას იმ გარემოებას, რომ კონსტიტუცია, გარდა მოქალაქეებისა, ასევე ითვალისწინებს თვით სახელმწიფოსა და ხალხის მოვალეობებსაც, როცა საჭიროებისამებრ მათი უფლებების შეზღუდვის დასაშვებობაზე მიუთითებს, კერძოდ მე-7 მუხლში აღნიშნულია, რომ „ხალხი და სახელმწიფო შეზღუდულნი არიან“ საყოველთაოდ აღიარებული უფლებებითა და თავისუფლებებით, როგორც უშუალოდ მოქმედი სამართლით. კონსტიტუცია მოქალაქეთა უფლებების შესაძლო შეზღუდვასა და, აქედან გამომდინარე, შესაბამის მოვალეობებს აწესებს მაშინაც, თუ ამ უფლებათა განხორციელება „ლახავს სხვათა უფლებებს.“ კონსტიტუციურ უფლებათა შეზღუდვისა და შესაბამისი მოვალეობების კონკრეტულ შემთხვევებს ჩვენ უკვე შევეხეთ ცალკეულ უფლებათა განხილვისას.
საქართველოს კონსტიტუციის 41-ე მუხლის პირველი პუნქტი პირდაპირ მიუთითებს არა მხოლოდ საქართველოს მოქალაქეთა, არამედ საქართველოში მცხოვრები ყოველი პირის მოვალეობაზე დაიცვან კონსტიტუცია და კანონმდებლობის მოთხოვნები. რამდენადაც მაღალია საზოგადოების პოლიტიკურ-სამართლებრივი კულტურა, იმდენად მაღალია კონსტიტუციისა და კანონებისადმი პატივისცემა და დამორჩილება. ეს კი განაპირობებს საზოგადოებაში წესრიგსა და საყოველთაო კეთილდღეობას.

კულტურული მემკვიდრეობით სარგებლობის უფლების აღიარებასთან ერთად კონსტიტუცია ადგენს მოქალაქეთა მოვალეობას იზრუნონ კულტურული მემკვიდრეობის დაცვა-შენარჩუნებისათვის.

<!--

</Section>

-->

<!--

<Section>

<Description>

<Metadata name=”Title”> ქვეყნის დაცვის მოვალეობა
</Metadata>

</Description>

-->


ერთ-ერთი ძირითადი მოვალეობის სახით კონსტიტუცია აწესებს ქვეყნის თავდაცვის მოვალეობას. „საქართველოს დაცვა საქართველოს ყოველი მოქალაქის მოვალეობაა“, ნათქვამია კონსტიტუციის 101-ე მუხლში. ამ მოვალეობის დაკისრება გულისხმობს სამხედრო სავალდებულო სამსახურის მოხდას, ომისა და ომის საშიშროების შემთხვევაში გარკვეული მბრძანებლური მოქმედებების შესრულებას. „ქვეყნის თავდაცვა და სამხედრო ვალდებულების მოხდა საამისო უნარის მქონე მოქალაქის ვალია“ (მუხლი 101.2). გარდა ამისა, კონსტიტუციის 41-ე მუხლი მოითხოვს სახელმწიფო უშიშროებისა და საზოგადოებრივი უსაფრთხოების უზრუნველყოფას, სიფხიზლესა და სახელმწიფო საიდუმლოებათა დაცვას. ამასთანავე, სახელმწიფოს დაცვისა და ქვეყნის უსაფრთხოების უზრუნველსაყოფად, საქართველოს კონსტიტუცია ადგენს სხვადასხვა უფლებებით სარგებლობისას მთელი რიგი შეზღუდვების არსებობის შესაძლებლობას, რაზეც ამ თავის დასაწყისში იყო საუბარი.
<!--

</Section>

-->

<!--

<Section>

<Description>

<Metadata name=”Title”> სახელმწიფო გადასახადების გადახდის მოვალეობა
</Metadata>

</Description>

-->


კონსტიტუციის 94-ე მუხლით მოქალაქეებს ეკისრებათ სახელმწიფო გადასახადებისა და მოსაკრებლების გადახდის მოვალეობა. აქ მოვალეობის შესრულება დაკავშირებულია სახელმწიფო ხაზინის ფორმირებასთან, რაც წინაპირობაა საზოგადოების სოციალურ-ეკონომიკური სფეროების, სახელმწიფოს შესაბამისი ფუნქციების განხორციელებისათვის. ამასთანავე, დადგენილია, რომ სახელმწიფო გადასახადებისა და მოსაკრებლების დადგენა დასაშვებია მხოლოდ კანონით და კანონმდებელმა არამართლზომიერად გამოაცხადა ნებისმიერი ჩინოვნიკის თვითნებობა ახალი გადასახადებისა და მოსაკრებლების შემოსაღებად.
<!--

</Section>

-->

<!--

</Section>

-->

<!--

<Section>

<Description>

<Metadata name=”Title”> თავი 30. უცხოელთა სამართლებრივი მდგომარეობა; თავშესაფრის უფლება
</Metadata>

</Description>

-->


<!--

<Section>

<Description>

<Metadata name=”Title”> არამოქალაქეთა უფლებრივი მდგომარეობა
</Metadata>

</Description>

-->


ქვეყნის დემოკრატიულობის შეფასება მნიშვნელოვნად არის დამოკიდებული იმაზეც, თუ რამდენად არის აღიარებული და დაცული უცხოელი მოქალაქეებისა და მოქალაქეობის არმქონე პირების უფლებები და თავისუფლებები. ამ პარაგრაფში განხილვის საგანია არა მხოლოდ მოქალაქის, არამედ ადამიანის ძირითადი უფლებებისა და თავისუფლებების საკითხი.

საქართველოს კონსტიტუციით, უცხოელი მოქალაქეები და მოქალაქეობის არმქონე პირები ძირითადად გათანაბრებული არიან საქართველოს მოქალაქეებთან. ამის საფუძველს ქმნის კონსტიტუცია (მუხლები 47, 27) და შესაბამისი კანონმდებლობა. ამასთან, რასაკვირველია, საქართველოს მოქალაქისა და უცხოელი მოქალაქის უფლება-თავისუფლებათა მოცულობა არ ემთხვევა ერთმანეთს და იგი უკანასკნელთათვის შეზღუდულია კანონით განსაზღვრულ შემთხვევებში. ეს შეზღუდვა ძირითად პოლიტიკურ უფლებებსა და თავისუფლებებს მოიცავს.

კონსტიტუციური დებულებების საფუძველზე, უცხოელთა სამართლებრივი მდგომარეობა დეტალურად რეგულირდება საქართველოს კანონით „უცხოელთა სამართლებრივი მდგომარეობის შესახებ“. ამ კანონის შესაბამისად, საქართველოში უცხოელებად ჩაითვლებიან:

ა) პირები, რომლებიც არ არიან საქართველოს მოქალაქეები და აქვთ სხვა სახელმწიფოს მოქალაქეობის დამადასტურებელი საბუთი (უცხო სახელმწიფოს მოქალაქენი);
ბ) მოქალაქეობის არმქონე პირები, რომელთაც აქვთ უცხო სახელმწიფოში მუდმივად ცხოვრების დამადასტურებელი შესაბამისი დოკუმენტი (უცხო სახელმწიფოში მუდმივად მცხოვრები მოქალაქეობის არმქონე პირი).

უნდა აღვნიშნოთ ის გარემოება, რომ ყველა უცხოელი თანაბარი სამართლებრივი სტატუსით არ სარგებლობს საქართველოს სახელმწიფოში. უცხოელთა გარკვეულ წრეს გააჩნია განსაკუთრებული პრივილეგიები, ფლობენ ე.წ. ექსტერიტორიულობის უფლებას, რომლის ფარგლებში ისინი არ ექვემდებარებიან საქართველოს იურისდიქციას. ამ უფლებით სარგებლობენ დიპლომატიურ და საკონსულო წარმომადგენლობათა თანამშრომლები, მათი ოჯახის წევრები და სხვა. უცხოელთა უმრავლესობა კი, რომლებიც მუდმივად ან დროებით იმყოფებიან საქართველოს ტერიტორიაზე, მთლიანად ექვემდებარებიან მის იურისდიქციას.
უცხოელი მოქალაქეების სამართლებრივი მდგომარეობის ცალკეული საკითხების მოწესრიგება ხდება მიმდინარე კანონმდებლობით, შესაბამისი აქტებითა და საერთაშორისო ხელშეკრულებით გათვალისწინებული მოთხოვნების შესაბამისად. ამასთანავე, უცხოელებს შენარჩუნებული აქვთ პოლიტიკური უფლებების გარკვეული სპექტრი, მაგალითად, გაერთიანდნენ პროფესიულ კავშირებში, აქვთ აზრის თავისუფლად გამოხატვის, სიტყვისა და სხვა უფლება.

კონსტიტუციის 22-ე მუხლის შესაბამისად, ყველა უცხოელს, რომელიც კანონიერად იმყოფება საქართველოში, უფლება აქვს თავისუფლად გადაადგილდეს, ასევე აქვს უფლება საცხოვრებლის არჩევის და საჭიროების შემთხვევაში საქართველოდან თავისუფალი გასვლისა. იგივე მუხლით, შესაძლებელია აღნიშნული უფლებების შეზღუდვა კანონით გათვალისწინებული გამონაკლისების შემთხვევაში. ეს შეზღუდვა, კონსტიტუციის მიხედვით, შესაძლებელია „დემოკრატიული საზოგადოების არსებობისათვის აუცილებელი სახელმწიფო უშიშროების ან საზოგადოებრივი უსაფრთხოების უზრუნველყოფის, ჯანმრთელობის დაცვის, დანაშაულის თავიდან აცილების და მართლმსაჯულების განხორციელების მიზნით“. უცხოელი მოქალაქეების საქართველოს ტერიტორიაზე მუდმივი ცხოვრების ან დროებით ყოფნის საფუძველია შესაბამისი კომპეტენციის მქონე ორგანოების მიერ გაცემული ნებართვა.
კანონით დაწესებულია საქართველოში მცხოვრებ უცხოელთა რეგისტრაცია. „საქართველოს მოქალაქეთა და საქართველოში მცხოვრებ უცხოელთა რეგისტრაციისა და პირადობის დადასტურების წესის შესახებ“ საქართველოს კანონის მე-2 მუხლის მე-3 პუნქტში მითითებულია, რომ „რეგისტრაცია ან რეგისტრაციის არქონა არ შეიძლება გახდეს საქართველოს მოქალაქეთა და საქართველოში მცხოვრებ უცხოელთა კონსტიტუციური უფლებებისა და თავისუფლებების შეზღუდვის საფუძვლები“.

საქართველოში მყოფ უცხოელ მოქალაქეებს არა აქვთ უფლება აირჩიონ ან იყვნენ არჩეული წარმომადგენლობით ორგანოებში, მონაწილეობდნენ რეფერენდუმში.

უცხოელ მოქალაქეებს არა აქვთ უფლება მსახურობდნენ საქართველოს შეიარაღებულ ძალებში და ეკავოთ ცალკეული თანამდებობები სახელმწიფო სამსახურში.

	საქართველოს
კონსტიტუცია
მუხლი
47
	1. საქართველოში მცხოვრებ უცხოელ მოქალაქეებს და
მოქალაქეობის არმქონე პირებს საქართველოს მოქალაქის
თანაბარი უფლებანი და მოვალეობანი აქვთ, გარდა
კონსტიტუციითა და კანონით გათვალისწინებული
გამონაკლისებისა.
2. საყოველთაოდ აღიარებული საერთაშორისო
სამართლის ნორმების შესაბამისად, კანონით
დადგენილი წესით, საქართველო თავშესაფარს აძლევს
უცხოელ მოქალაქეებსა და მოქალაქეობის არმქონე
პირებს.
3. დაუშვებელია სხვა სახელმწიფოს გადაეცეს
შემოხიზნული პირი, რომელსაც დევნიან პოლიტიკური
მრწამსისათვის, ან იმ ქმედობისათვის, რომელიც
საქართველოს კანონმდებლობით დანაშაულად არ
ითვლება.

საქართველოს კონსტიტუცია, საერთაშორისო სამართლის ნორმების გათვალისწინებით, აღიარებს უცხოელი მოქალაქეებისა და მოქალაქეობის არმქონე პირებისათვის თავშესაფრის უფლებას (მუხლი 47.2).

თანამედროვე საერთაშორისო სამართალში თავშესაფრის უფლებას განმარტავენ როგორც თავისი ქვეყნიდან პოლიტიკური საქმიანობისათვის დევნილი პირის უფლებას შეაფაროს თავი სხვა სახელმწიფოს და არ იქნას გადაცემული (86, 350). შესაბამისად, საქართველოს კონსტიტუცია უცხოელთა სამართლებრივ მდგომარეობას ამ სფეროში არ შემოფარგლავს მხოლოდ თავშესაფრის უფლებით და უარყოფს ე.წ. ექსტრადიციას, ანუ, თუ საქართველოში შემოხიზნულ პირს თავის ქვეყანაში დევნიან პოლიტიკური მრწამსისათვის ან ისეთი ქმედებისათვის, რომელიც საქართველოს კანონმდებლობით დანაშაულად არ ითვლება, არ შეიძლება ეს პირი გადაეცეს სხვა სახელმწიფოს. ამ უფლებას აღიარებს იგივე 47-ე მუხლის მე-3 პუნქტი, რომელშიც ჩაწერილია: „დაუშვებელია სხვა სახელმწიფოს გადაეცეს შემოხიზნული პირი, რომელსაც დევნიან პოლიტიკური მრწამსისათვის, ან იმ ქმედებისათვის, რომელიც საქართველოს კანონმდებლობით დანაშაულად არ ითვლება“. როგორც აღნიშნულიდან ჩანს, თავშესაფრის უფლებით სარგებლობენ მხოლოდ პოლიტიკური ემიგრანტები. აღსანიშნავია, რომ, თუ შემდგომში ისინი არ გახდებიან საქართველოს მოქალაქეები, მათი სამართლებრივი მდგომარეობა გაუთანაბრდება უცხოელი მოქალაქეების სამართლებრივ მდგომარეობას და მათზე სრულად გავრცელდება საქართველოს იურისდიქცია.
საქართველოს კონსტიტუციის შესაბამისად თავშესაფრის მიცემის საკითხს წყვეტს საქართველოს პრეზიდენტი.

1. რა იგულისხმება სახელმწიფოსა და პიროვნების ურთიერთობის შინაარსში?
2. რა ძირითადი ნიშნების მიხედვით ხდება კონსტიტუციურ უფლებათა და თავისუფლებათა კლასიფიკაცია?
3. ჩამოთვალეთ და დაახასიათეთ საქართველოს კონსტიტუციით აღიარებული პირადი უფლებები.
4. ჩამოთვალეთ და დაახასიათეთ საქართველოს კონსტიტუციაში აღიარებული პოლიტიკური უფლებები და თავისუფლებები.
5. ჩამოთვალეთ და დაახასიათეთ საქართველოს კონსტიტუციაში აღიარებული სოციალურ-ეკონომიკური უფლებები და თავისუფლებები.
6. რაში სჭირდებათ, რას უზრუნველყოფენ ადამიანებისათვის პირად, სიციალურ-ეკონომიკურ და პოლიტიკურ უფლება-თავისუფლებათა ბლოკები?
7. დასაშვებია თუ არა საქართველოს კონსტიტუციით აღიარებული უფლება-თავისუფლებათა შეზღუდვა და რას ემსახურება იგი?

ტესტი

1. საქართველოს კონსტიტუციის 33-ე მუხლში აღიარებული გაფიცვის უფლება მიეკუთვნება:

ა – პოლიტიკურ უფლებებს;
ბ – სოციალურ-ეკონომიკურ უფლებებს;
გ – პირად უფლებებს;
დ – პროცედურულ უფლებებს.
2. სიცოცხლის უფლება, ესაა:

ა – სახელმწიფოს მიერ დელეგირებული უფლება;
ბ – ადამიანის ბუნებითი უფლება;
გ – ადამიანის პირადი უფლება.
3. თსუ-ის იურიდიული ფაკულტეტის სტუდენტთა ჯგუფმა გადაწყვიტა იქვე, ზღვისპირა პარკში მოეწყო მიტინგი, რომლის მიზანი იყო საქართველოს ხელისუფლებისათვის რეალური რეფორმების გატარების მოთხოვნა განათლების, კერძოდ, საუნივერსიტეტო განათლების სფეროში. ქალაქის პოლიციამ დანიშნულ დღეს მომიტინგეებს არ მისცა საშუალება ჩაეტარებინა იგი იმ მოტივებით, რომ:

ა – მიტინგის ორგანიზატორებს წინასწარ უნდა გაეფრთხილებინათ პარკის ადმინისტრაცია მიტინგის ჩატარების შესახებ;
ბ – წინასწარ უნდა აეღოთ ნებართვა ქალაქის პოლიციისაგან;
გ – წინასწარ უნდა აეღოთ შესაბამისი ნებართვა ქალაქის მერიიდან;
დ – მათ უნდა ჰქონოდათ რექტორის თანხმობა;
ე – მიტინგის საკითხებისა და მონაწილეთა რაოდენობის შესახებ წინასწარ უნდა ეცნობებინათ რექტორის, მერიისა და პოლიციისათვის;
ვ – მიტინგზე წინასწარ უნდა მოეწვიათ პოლიცია მიტინგში მონაწილეთა უსაფრთხოების მიზნით.
4. 1999 წლის 29 ოქტომბერს, პრეზიდენტმა საქართველოს კონსტიტუციის 73-ე მუხლის „თ“ პუნქტის საფუძველზე, ქვეყნის დასავლეთ რეგიონში გამოაცხადა საგანგებო მდგომარეობა. 1999 წლის 10 ნოემბერს, პრეზიდენტმა გამოსცა დეკრეტი „ეკოლოგიური კატასტროფის შედეგების ლიკვიდაციის ღონისძიებათა შესახებ“. დეკრეტის საფუძველზე, პრეზიდენტის რწმუნებულმა და ქუთაისის მერიამ გამოსცა ერთობლივი აქტი, რომლითაც მოახდინა ქუთაისის სახელმწიფო უნივერსიტეტის სტუდენტების შ.პ.ს. „მშენებელის“ შრომითი კოლექტივის, ქალაქის პროკურატურის მუშაკებისა და საოლქო სასამართლოების მოსამართლეების მობილიზება და დაევალათ მათ სალიკვიდაციო სამუშაოებისათვის საჭირო ნაგებობების მშენებლობა:

ა – განკარგულება კანონიერია და არ ეწინააღმდეგება კონსტიტუციას;
ბ – განკარგულება არაკონსტიტუციურია;
გ – განკარგულება არაკანონიერია შ.პ.ს. ‘მშენებელი»-ის შრომითი კოლექტივის მიმართ;
დ – განკარგულება არაკანონიერია პროკურატურის მუშაკებისა და საოლქო სასამართლოს მოსამართლეების მიმართ;
ე – განკარგულება არაკანონიერია უნივერსიტეტის სტუდენტების მიმართ.
5. რუსეთის ფედერაციის მოქალაქე დოლგორუკოვი 1999 დეკემბერში საცხოვრებლად ჩამოვიდა საქართველოში კერძოდ, ქალაქ ბათუმში, სადაც მან თავისი ბაბუასაგან მემკვიდრეობით მიიღო საცხოვრებელი სახლი. დოლგორუკოვმა გადაწყვიტა გაეყიდა მემკვიდრეობით მიღებული ქონება. სახელმწიფო ნოტარიუსმა ყიდვა-გაყიდვის ხელშეკრულების დამოწმებაზე უარი განაცხადა იმ მოტივით, რომ დოლგორუკოვი არ იყო რეგისტრირებული შესაბამისი მარეგისტრირებელი ორგანოს მიერ და არ გააჩნდა ბინადრობის მოწმობა

ა – ნოტარიუსი მოქმედება ეწინააღმდეგება კანონს და არღვევს დოლგორუკოვის კონსტიტუციურ უფლებას;
ბ – რეგისტრაციის არქონა არ შეიძლება ყოფილიყო დოლგორუკოვის მიერ საკუთრების გასხვისების შემაფერხებელი გარემოება;
გ – რუსეთის მოქალაქეს არ ჰქონდა ქონების გასხვისების უფლება, რადგან მან დაარღვია საქართველოს კანონი მოთხოვნების რეგისტრაციის სავალდებულობაზე.
6. მოქალაქე მშვიდობაძემ 1992 წლის დეკემბრში შემდეგ დატოვა საქართველო და საცხოვრებლად გადავიდა გფრ–ში. სადაც იგი მუშაობდა იუსტიციის სამინისტროში. 1999 წელს მან გადაწყვიტა მონაწილეობა მიეღო საქართველოს პარლამენტის არჩევნებში, რისი უფლებაც მშვიდობაძეს არ მისცეს იმ მოტივით, რომ იგი ვერ აკმაყოფილებდა საქართველოს მოქალაქეობის მოთხოვნებს, ვინაიდან იგი 1993 წლის საქართველოს მოქალაქეობის შესახებ კანონის სამოქმედოდ შემოღების მომენტისათვის არ ცხოვრობდა საქართველოში, 6 წლის განმავლობაში მუდმივად არ ცხოვრობდა საქართველოში და საქართველოს შესაბამისი ორგანოების ნებართვის გარეშე მუშაობდა უცხო სახელმწიფოს მმართველობით ორგანოში.

ა – მშვიდობაძის მიმართ წაყენებული მოთხოვნები უკანონოა, რადგან იგი ამ მოთხოვნების მიუხედავად ითვლება საქართველოს მოქალაქედ;
ბ – წაყენებული მოთხოვნები მართებულია და მშვიდობაძე არ შეიძლება ჩაითვალოს საქარათველოს მოქალაქედ.
	გამოყენებული საკანონმდებლო მასალა

	· საქართველოს კონსტიტუცია;

· საქართველოს ორგანული კანონი „საქართველოს მოქალაქეობის
შესახებ“;

· საქართველოს კანონი „განათლების შესახებ“;

· საქართველოს კანონი „სამედიცინო დაზღვევის შესახებ“;

· საქართველოს კანონი „საქართველოს მოქალაქეთა და
საქართველოში მცხოვრებ უცხოელთა რეგისტრაციისა და
პირადობის დადასტურების წესის შესახებ“.

იშვიათად - უქმობითა და გახრწნილი ზნეობით.“

სახელმწიფოს ფორმის საკითხს ერთ-ერთი ძირითადი ადგილი უჭირავს კონსტიტუციურ-სამართლებრივ მეცნიერებაში, როგორც თეორიული, ისე პრაქტიკული და მეთოდოლოგიური მნიშვნელობით. სახელმწიფოს ფორმის კვლევისა და შემეცნების მცდელობა შორეული წარსულიდან იღებს სათავეს. ამ საკითხზე ჯერ კიდევ პლატონი და არისტოტელე მსჯელობდნენ. სახელმწიფოს ფორმის საკითხზე კამათობდნენ ანტიკური პერიოდის რომაელი იურისტებიც. ზოგადად, ფორმისა და კონკრეტულად, სახელმწიფოს ფორმის საკითხებს სწავლობდა წარსულისა თუ თანამედროვეობის ბევრი კლასიკოსი.
სახელმწიფოს ფორმის საკითხს უმნიშვნელოვანესი სამართლებრივი და პრაქტიკულ-პოლიტიკური დატვირთვა აქვს თანამედროვე პირობებში.

სახელმწიფოს ფორმა, თავისი შინაარსით, ესაა სახელმწიფოს იმ შინაგანი ნიშნების ერთობლიობა, რომლებიც აჩვენებს, თუ როგორაა მოცემულ სახელმწიფოში ორგანიზებული სახელმწიფო ხელისუფლება, ვის ეკუთვნის იგი, როგორ, რომელი ორგანოებით და რა მეთოდების გამოყენებით ხორციელდება ხელისუფლება. თქმულიდან გამომდინარე, ვფიქრობთ, ნათლად ჩანს, თუ რაოდენ მნიშვნელოვანი უნდა იყოს სახელმწიფოს ფორმის საკითხის გარკვევა იმ სახელმწიფოსათვის, რომელიც ახლახან შეუდგა თავისი დამოუკიდებელი სახელმწიფოებრივი განვითარების გზას და განვითარების გარდამავალ ეტაპზე იმყოფება. მხედველობაში გვაქვს სახელმწიფოს ფორმის განსაზღვრის მნიშვნელობა კონკრეტულად ქართული სახელმწიფოსათვის, რამეთუ სწორედ „სახელმწიფოს ფორმის ანუ მოწყობის შესწავლის შემდეგ შეიძლება ვამტკიცოთ, თუ რამდენად პროგრესული კონსტიტუციური პრინციპები დაედო საფუძვლად ქართული სახელმწიფოებრიობის განვითარებას თანამედროვე ეტაპზე“ [16. 70].
ვფიქრობთ, სრულებითაც არ გადავამეტებთ, თუ ვიტყვით, რომ ფორმის საკითხს სასიცოცხლო მნიშვნელობა აქვს ჩვენი სახელმწიფოსათვის. ამაზე მეტყველებს საქართველოსა და აფხაზეთის სეპარატისტული ხელისუფლების კონფლიქტი და შესაბამისად, საქართველოს კონსტიტუციაში სახელმწიფოებრივი მოწყობის, ანუ სახელმწიფო წყობილების ფორმის საკითხის ღიად დატოვება. ამ პრობლემათა მოგვარებისა და კრიზისიდან გამოსვლის პირობად სამართლიანად მიიჩნევენ სახელმწიფოებრივი მოწყობის ფორმის საკითხს, რამაც უნდა იხსნას ჩვენი ქვეყანა ეროვნული, სახელმწიფოებრივი და პოლიტიკური კატასტროფისაგან. სწორედ ესაა მიზეზი, რომელიც ყველაზე მწვავედ და ინტენსიურად საქართველოს მომავალი სახელმწიფოებრივ-ტერიტორიული მოწყობის ფორმაზე მიანიშნებს.
კომუნისტური მმართველობის დროს სახელმწიფოს კვლევისას პრიორიტეტი სახელმწიფოს შინაარსს, ანუ მის კლასობრივ ხასიათს ენიჭებოდა. ბუნებრივია, ეს საკითხისადმი არასწორი მიდგომა იყო, რაც შესწავლის მიღმა ტოვებდა სახელმწიფოს შინაგანი ნიშნების მნიშვნელოვან ნაწილს.

აღნიშნული არღვევდა ფორმასა და შინაარსს შორის არსებულ ბალანსს. ასეთი კავშირის არსებობას საკმაო ნათელს ჰფენს იმ საკითხების გარკვევა, რომლებიც ფორმისა და შინაარსის მოცულობას ქმნიან. თუ სახელმწიფოს შინაარსის ანალიზით ჩვენ შეგვიძლია პასუხი გავცეთ კითხვას, თუ ვის ეკუთვნის სახელმწიფო ხელისუფლება, ვინ განახორციელებს მას, ვინ არიან მისი სუბიექტები, სახელმწიფოს ფორმა გვეხმარება გავერკვეთ, თუ როგორაა ორგანიზებული სახელმწიფო ხელისუფლება, რა ორგანოებითაა წარმოდგენილი იგი, როგორია ამ ორგანოთა არჩევის წესი და ბოლოს, რა ხერხებითა და მეთოდებით ხდება სახელმწიფო ხელისუფლების განხორციელება.
დღეისათვის სახელმწიფოს ფორმის ცნება მოიცავს სამი ურთიერთდაკავშირებული მოვლენის სინთეზს. ესენია:

1. სახელმწიფო მმართველობის ფორმა;
2. ეროვნულ-სახელმწიფოებრივი და ადმინისტრაციულ-ტერიტორიული მმართველობის ფორმა;
3. პოლიტიკური რეჟიმი.

სახელმწიფოებრივი მმართველობის ფორმის ქვეშ გულისხმობენ სახელმწიფოს უმაღლესი ხელისუფლების ფორმირების წესსა და მის სტრუქტურას. მმართველობის ფორმის ცნების ანალიზი გვაჩვენებს, რომ ისტორიულად იგი დამოკიდებულია და წარმოადგენს საზოგადოების შესაბამისი სოციალური და პოლიტიკური ძალების ურთიერთდამოკიდებულებისა და ბრძოლის შედეგს.

მმართველობის ფორმის საკითხს, თეორიულთან ერთად, უმნიშვნელოვანესი პრაქტიკულ-პოლიტიკური მნიშვნელობა აქვს. მმართველობის ფორმის, ანუ ხელისუფლების უმაღლესი ორგანოების ფორმირების, მათი ურთიერთდამოკიდებულების საკითხი იძლევა პასუხს იმაზე, თუ რამდენად ეყრდნობა ხელისუფლების ორგანიზაცია ხელისუფლების განაწილების პრინციპს, როგორია ხელისუფლების სხვადასხვა განშტოებათა ურთიერთდამოკიდებულება, როგორია ხელისუფლებისა და მოსახლეობის ურთიერთმიმართება, მოსახლეობის მიერ ხელისუფლების განხორციელების რა ფორმები არსებობს, როგორია ხელისუფლების ორგანოების შექმნის წესი, მათი უფლებამოსილების ხანგრძლივობა.

სახელმწიფო მმართველობის ფორმის მიხედვით განასხვავებენ მონარქიასა და რესპუბლიკას.

მონარქიას უწოდებენ მმართველობის ისეთ ფორმას, სადაც უმაღლესი სახელმწიფო ხელისუფლება ერთ პირს მონარქს ეკუთვნის, რომელიც თავისი ნების შესაბამისად წარმართავს ხელისუფლებას. მონარქის ეს ნება სახელმწიფოში უზენაესია და არავისგანაა დელეგირებული. უნდა აღინიშნოს, რომ სახელმწიფოს მექანიზმში მონარქის როლისა და მისი სახელმწიფოსადმი დამოკიდებულების ამგვარი კონსტრუქციების ჩამოყალიბება გარკვეულ კავშირშია სახელმწიფოს წარმოშობის თეორიასთან.
მონარქიის არსებობის პირველ ეტაპზე მონარქი ამქვეყნიურ ღვთაებად, ღმერთის წარმომადგენლად ითვლებოდა, შესაბამისად, მისი ხელისუფლების წყაროდაც მხოლოდ ღმერთი იყო მიჩნეული. ასეთი შეხედულების საფუძველი სახელმწიფოს წარმოშობის შესახებ თეოკრატიულ თეორიაში დევს. ასეთი მონარქიების კლასიკურ მაგალითს განვითარების პირველ ეტაპზე წარმოადგენდნენ ძველი აღმოსავლეთის ქვეყნები, ხოლო დასავლეთში - რომის სახელმწიფო პრინციპატის პერიოდში.
შემდგომ ეპოქებში, განსაკუთრებით ფეოდალურში, კვლავ ფართოდ გავრცელდა თეოკრატიული თეორია. იგი გამიზნული იყო მეფეთა ხელისუფლების ამაღლებისა და მათი შეუზღუდავი ძალაუფლების განმტკიცებისათვის. ამან ბუნებრივად გამოიწვია მონარქიის აღნიშნული კონსტრუქციის განმეორება, რომლისთვისაც დამახასიათებელია დუალიზმი, რაც იმაში გამოიხატება, რომ მონარქი და ხალხი ორ მოპირისპირე და სრულიად განსხვავებულ სუბიექტებს წარმოადგენენ, სადაც, ერთი მხრივ, „სახელმწიფოს მთელი უფლებების მატარებლად GURE DIVINO თვით მონარქია ხოლო, მეორე მხრივ, მოსახლეობა მოკლებულია ყოველგვარ უფლებებს და ამ მხრივ, მეფის ხელისუფლებასთან შედარებით, უფლებებით არა აღჭურვილ სუბიექტს წარმოადგენს“
მონარქის სამართლებრივი სტატუსის შემდეგი საფუძველი კვლავ თეოკრატიულ სახელმწიფოში უნდა ვეძებოთ, სადაც მონარქი მთელი სახელმწიფოს მესაკუთრედაა მიჩნეული. მონარქიის ეს მოდელი განსაკუთრებით მძლავრობდა შუა საუკუნეებში აბსოლუტიზმის განვითარების პერიოდში. იგი გარკვეულწილად შეიძლება დავუკავშიროთ ამავე პერიოდში გავრცელებულ პატრიმონულ თეორიას, რომელსაც წარმომადგენლებსაც სახელმწიფო მონარქის კერძო საკუთრებად მიაჩნდათ.

მონარქიის მესამე მოდელი, წინა ორისაგან განსხვავებით, სახელმწიფოსა და მონარქიის ერთიანობით ხასიათდება. ამ აზრით მონარქი სახელმწიფო მექანიზმის ნაწილია, ანუ ის ორგანოა, რომელიც სახელმწიფოს განსაზღვრულ ფუნქციებს ასრულებს. მონარქიის ეს მოდელი სახალხო სუვერენიტეტის იდეას უკავშირდება. „ამ კონსტრუქციის მიხედვით მონარქი ხალხის ნების ორგანოა და ამ მხრივ იგი სახელმწიფოს იურიდიული არსებობის ერთ-ერთი ელემენტის შემადგენელ ნაწილს აღნიშნავს“ [18. 19].
მონარქიის კატეგორიები, თანამედროვე მონარქიების მოდელები გარკვეული თავისებურებებით ხასიათდებიან, რაც სახელმწიფო მექანიზმში მონარქის როლს უკავშირდება. იგი არსებითად განსხვავებულია აბსოლუტიზმის ეპოქის მონარქიებისაგან. თანამედროვე მონარქიების მოდელების თავისებურება განზოგადოებული სახით შეიძლება წარმოვიდგინოთ როგორც მონარქის თავისუფალი მოქმედების შეზღუდულობა, როგორც საკანონმდებლო, ადმინისტრაციული, ასევე სასამართლო ხელისუფლებათა განხორციელების სფეროში.
მონარქიათა დასახელებული მოდელების ფარგლებში სხვადასხვა ეპოქებში ჩამოყალიბდა მისი სხვადასხვა სახეები: აბსოლუტური, ანუ შეუზღუდავი მონარქია; საარჩევნო და მემკვიდრეობითი; შეზღუდული (კონსტიტუციური) მონარქია.

აბსოლუტური მონარქიისათვის დამახასიათებელია ხელისუფლების სრულად თავმოყრა ერთი პირის – მონარქის ხელში. მონარქი თვითონ გამოსცემს კანონებს, უფლებამოსილია განახორციელოს ეს კანონები ანუ უშუალოდ ახორციელებდეს ადმინისტრაციულ მმართველობას, უფლებამოსილია ამ მიზნით დანიშნოს მთავრობა. მონარქი არის უმაღლესი მსაჯული. აღნიშნული უფლებამოსილებებით მონარქი სარგებლობს ყოველგვარი პირობის გარეშე. მისი ხელისუფლება არავისგან და არაფრით არ არის შეზღუდული. აბსოლუტურ მონარქიაში მის ხელისუფლებას ზოგჯერ აძლიერებს ის გარემოებაც, რომ იგი ამავე დროს წარმოადგენს უმაღლეს სასულიერო პირსაც. ასეთ მონარქიას იშვიათად, მაგრამ მაინც თანამედროვე პირობებშიც აქვს ადგილი (მაგალითად, საუდის არაბეთსა და ომანში).
<!--

</Section>

-->

<!--

<Section>

<Description>

<Metadata name=”Title”> შეზღუდული მონარქია
</Metadata>

</Description>

-->

შეზღუდული მონარქია მმართველობის ისეთი ფორმაა, რომელშიც მონარქის ხელისუფლება შეზღუდულია ისეთი არჩევითი ორგანოების მიერ, რომელთა აზრსა და ინტერესებს მონარქთა ანგარიში უნდა გაუწიოს. თუმცა, ამ დროს მონარქი როგორც იურიდიულად, ისე ფაქტობრივად საკმაო გავლენას ახდენს მათზე, ხოლო, თავის მხრივ, პარლამენტი საკონტროლო ფუნქციების შეძენით აიძულებს მონარქს ანგარიში გაუწიოს მას.
შეზღუდული მონარქია, თავის მხრივ, რამდენიმე სახედ იყოფა: წოდებრივ-წარმომადგენლობითი და კონსტიტუციური.

<!--

</Section>

-->

<!--

<Section>

<Description>

<Metadata name=”Title”> წოდებრივ-წარმომადგენლობითი მონარქია
</Metadata>

</Description>

-->


წოდებრივ-წარმომადგენლობითი მონარქიის დროს მონარქის ხელისუფლება შეზღუდულია პრივილეგირებული წოდების ან ამ წოდების წარმომადგენელთა მიერ. მმართველობის ამგვარ ორგანიზაციას, თავისი ხასიათიდან გამომდინარე, ზოგჯერ დუალისტურსაც უწოდებენ, რაც იმაში გამოიხატება, რომ „წოდებები ამ სახის მონარქიაში საკუთარი უფლებით მოქმედ კორპორაციებს, სამართლის დამოუკიდებელ სუბიექტებს წარმოადგენენ მონარქთან ერთად. ამგვარი წოდებრივი მონარქიის ფარგლებში ორი, ერთმანეთისაგან დამოუკიდებელი ხელისუფლება არსებობს, რომელნიც ხან ერთიმეორის გვერდით, ხან კი ერთი-მეორისადმი დაპირისპირებულ ფორმებში მოქმედებენ“ [18. 7].
<!--

</Section>

-->

<!--

<Section>

<Description>

<Metadata name=”Title”> კონსტიტუციური მონარქია
</Metadata>

</Description>

-->


კონსტიტუციური მონარქიისათვის დამახასიათებელია უფლებების საკანონმდებლო შეზღუდვა, როგორც საკანონმდებლო, ისე აღმასრულებელ სფეროში; ასევე ხელისუფლებათა მკვეთრი გამიჯვნა. მართალია, მონარქი ნიშნავს მთავრობას, მაგრამ ეს უკანასკნელი პასუხს აგებს არა მონარქის, არამედ პარლამენტის წინაშე. მონარქის აქტების მიმართ გამოიყენება კონტრასიგნაციის ინსტიტუტი, ე.ი. მონარქის აქტები სისრულეში მოდის მხოლოდ შესაბამისი მინისტრის მიერ ვიზირების შემთხვევაში. რაც შეეხება სასამართლო ხელისუფლებას, იგი მთლიანად დამოუკიდებელია. როგორც ვხედავთ, მონარქის უფლებრივი მდგომარეობა საკმაოდ შეზღუდულია, იქამდეც კი, რომ მონარქის პირადი ცხოვრების ზოგიერთ საკითხსაც მოიცავს. მაგალითად, ქორწინება, სასახლის სამსახური და სხვა შეიძლება გადაწყდეს მხოლოდ პარლამენტის თანხმობით. სწორედ ამიტომ არსებობს გამოთქმა „მეფობს, მაგრამ არ მართავს“.
აღნიშნული, რასაკვირველია არ ნიშნავს იმას, რომ მონარქი მხოლოდ დეკორატიული ფიგურაა სახელმწიფოში. ამას ნათლად ადასტურებს ირ. სურგულაძის მოსაზრება, რომლის მიხედვით, „მონარქის თანხმობის გარეშე შეუძლებელია რაიმე ცვლილება შევიდეს სახელმწიფოს კონსტიტუციურ წყობილებაში. ეს მომენტი აუცილებლად იგულისხმება მონარქის ცნებაში, ვინაიდან იქ, სადაც სახელმწიფოს ძირითადი კანონი შეიცვალა მონარქის თანხმობის გარეშე, არ არსებობს მონარქია“. მონარქი წარმოადგენს ერის სახელმწიფო სიმბოლოს.
მონარქია შეიძლება იყოს მემკვიდრეობითი და არჩევითი. მემკვიდრეობითი მონარქიის დროს მონარქის მოწვევა ხდება ტახტის მემკვიდრეობის კონსტიტუციით გათვალისწინებული წესით განსაზღვრული ოჯახიდან ან დინასტიიდან. არჩევით მონარქიას კი მაშინ აქვს ადგილი, როცა ტახტის გადაცემა ერთი პირისაგან მეორეზე ხდება არჩევნების, როგორც განსაზღვრული იურიდიული აქტის, საფუძველზე.
<!--

</Section>

-->

<!--

<Section>

<Description>

<Metadata name=”Title”> რესპუბლიკური მმართველობა
</Metadata>

</Description>

-->


რესპუბლიკა მმართველობის ისეთი ფორმაა, რომლის დროსაც სახელმწიფო ხელისუფლების ორგანოები აირჩევიან გარკვეული ვადით. რესპუბლიკის დროს სახელმწიფო მმართველობა, მონარქიისაგან განსხვავებით, კოლეგიურ ხასიათს ატარებს. ამგვარი მმართველობის დროს გადაწყვეტილების მიღება ხდება ჩვეულებრივ წინასწარ განსაზღვრული პროცედურის შესაბამისად კენჭისყრის გზით. იგი მიღებულად ჩაითვლება, თუ მას მხარი დაუჭირა კანონით დადგენილმა უმრავლესობამ.
რესპუბლიკაში სახელმწიფო ხელისუფლების წყაროა ხალხი. ხალხი აძლევს მანდატს ხელისუფლებას მართოს საზოგადოება სახელმწიფოს საერთო კეთილდღეობის მიღწევისათვის. ე.ი. რესპუბლიკური მმართველობა წარმომადგენლობითი ხასიათისაა, რაც დემოკრატიის უმნიშვნელოვანესი და ოპტიმალური სახეა. ალბათ, სწორედ ამიტომ შეჩერდნენ ამერიკელი „დამფუძნებლები“ რესპუბლიკაზე, როგორც წარმომადგენლობით დემოკრატიაზე. მათ შორის ერთ-ერთი და მნიშვნელოვანი წარმომადგენელი ჯეიმს მედისონი რესპუბლიკას განსაზღვრავდა როგორც „ქვეყანას, რომელშიც კანონებს ქმნიან და აღასრულებენ ხალხის მიერ არჩეული წარმომადგენლები“. რესპუბლიკაში მთელ უფლებამოსილებას ხალხი გადასცემს ხელისუფლებას. წარმომადგენლები, რომლებიც ხელისუფლებას განაგებენ, ასრულებენ თავიანთ სამუშაოს დათქმული დროის მანძილზე ან არაკეთილსინდისიერი საქციელის ჩადენამდე [18. 19].
რესპუბლიკური მმართველობა ეფუძნება ხელისუფლების განაწილების პრინციპს და განასხვავებს სამ დამოუკიდებელ შტოს: საკანონმდებლო, აღმასრულებელ და სასამართლო ხელისუფლებას. ამასთან, დემოკრატიული რესპუბლიკური მმართველობის დროს ხელისუფლების განაწილების ფარგლებში მოქმედებს „ურთიერთგაწონასწორებისა და კონტროლის“ სისტემა, რომლის შესაბამისად, თითოეული ხელისუფლება დამოუკიდებელია თავის საქმიანობაში, მაგრამ მათი ფუნქციონირება დამოკიდებულია ურთიერთზემოქმედებასა და თანამშრომლობაზე ისე, რომ არც ერთ მათგანს უფლება და შესაძლებლობა არა აქვს ჩაერიოს ან მიითვისოს მეორის უფლება.
<!--

</Section>

-->

<!--

<Section>

<Description>

<Metadata name=”Title”> საპარლამენტო რესპუბლიკა
</Metadata>

</Description>

-->

საპარლამენტო რესპუბლიკისათვის დამახასიათებელია პარლამენტის უმაღლესობა ხელისუფლების სისტემაში. ეს უმაღლესობა გამოხატვას პოულობს საპარლამენტო რესპუბლიკის ისეთ მთავარ თავისებურებაში, როგორიცაა მთავრობის ფორმირების საპარლამენტო წესი და მის წინაშე მთავრობის პოლიტიკური პასუხისმგებლობა. ამასთან, უნდა აღინიშნოს, მთავრობის სოლიდარული პასუხისმგებლობა, რაც მთავრობის ერთი წევრის, განსაკუთრებით მისი თავმჯდომარისადმი, უნდობლობა, მთელი მთავრობის გადადგომას გამოიწვევს.
მთავრობის ფორმირება ხდება იმ პარტიათა მიერ, რომლებმაც არჩევნების შედეგად მანდატების უმრავლესობა მოიპოვეს პარლამენტში. მმართველობის ასეთი ფორმის დროს არსებობს პრემიერ-მინისტრის თანამდებობა, რომელსაც ირჩევს ან ნიშნავს პარლამენტი.

მიუხედავად იმისა, რომ პრეზიდენტი ფორმალურად ფართო უფლებამოსილებებითაა აღჭურვილი, მისი როლი მთავრობის ფორმირებაში ნომინალურია. პრეზიდენტის აქტები იურიდიულ ძალას, როგორც წესი, იძენენ მხოლოდ მას შემდეგ, რაც მას დაეთანხმება პარლამენტი ან მთავრობა. პრეზიდენტის აღნიშნულ აქტებზე პასუხისმგებლობაც ამ უკანასკნელთ ეკისრებათ.

საპარლამენტო რესპუბლიკის დროს მიუთითებენ ორი სახის სახელმწიფო რეჟიმზე: საპარლამენტოსა და მინისტერიალურზე.

<!--

</Section>

-->

<!--

<Section>

<Description>

<Metadata name=”Title”> საპრეზიდენტო რესპუბლიკა
</Metadata>

</Description>

-->

საპრეზიდენტო რესპუბლიკის ძირითადი მახასიათებელი ნიშანია პრეზიდენტის წამყვანი როლი სახელმწიფო მექანიზმში. ამ როლის შესაბამისად, პრეზიდენტი ერთდროულად წარმოადგენს სახელმწიფოს მეთაურსა და აღმასრულებელი ხელისუფლების მეთაურს.

საპრეზიდენტო რესპუბლიკაში მოქმედებს პრეზიდენტის არჩევისა და მთავრობის ფორმირების არასაპარლამენტო წესი, რომლის შესაბამისად, პრეზიდენტი აირჩევა ქვეყნის მოსახლეობის მიერ საყოველთაო სახალხო არჩევნების გზით, ხოლო მთავრობას ქმნის პრეზიდენტი, ხშირად პარლამენტის თანხმობით.

შესაბამისად, საპრეზიდენტო რესპუბლიკის მთავარ თავისებურებას წარმოადგენს აღმასრულებელი ხელისუფლების პოლიტიკური პასუხისმგებლობის არსებობა პარლამენტის წინაშე. ამ პრინციპიდან გამომდინარე, მთავრობის საქმიანობაში აუცილებლობას არ წარმოადგენს პარლამენტის მიერ პოლიტიკური ნდობის გამოცხადება. პარლამენტი არ არის უფლებამოსილი თანამდებობიდან გადააყენოს მთავრობის წევრი, ამის შესაძლებლობა პარლამენტს ეძლევა მხოლოდ განსაკუთრებულ შემთხვევაში, იმპიჩმენტის პროცედურის გამოყენებით. სხვა შემთხვევაში მთავრობის წევრებს, მინისტრებს თანამდებობაზე ნიშნავს და ათავისუფლებს პრეზიდენტი. პარლამენტს, თავის მხრივ, შესაძლებლობა აქვს დააყენოს საკითხი პრეზიდენტის თანამდებობიდან გადაყენების შესახებ.
ფუნქციათა განაწილების შესაბამისად, პარლამენტი იღებს კანონებს, ხოლო მათ საფუძველზე და შესასრულებლად პრეზიდენტი მართავს ქვეყანას. ამ თანაფარდობისას პრეზიდენტს უფლება აქვს შეაყოვნოს პარლამენტის მიერ მიღებული კანონები, ანუ ისარგებლოს ვეტოს უფლებით, რომლის გადასალახავად განსაკუთრებული პროცედურაა დადგენილი. ასევე უნდა აღვნიშნოთ, რომ პარლამენტი, თავის მხრივ, ახდენს პრეზიდენტის მიერ დადებული შეთანხმებებისა და ხელშეკრულებების რატიფიკაციას.
ყოველივე აღნიშნულიდან ნათლად ჩანს, რომ საპრეზიდენტო რესპუბლიკა ქმნის ხელისუფლების დანაწილების პრინციპისა და მის ფარგლებში ურთიერთგაწონასწორებისა და კონტროლის სისტემის გამოყენების საუკეთესო პირობებს. მმართველობის ეს ფორმა საშუალებას იძლევა ხელისუფლების სხვადასხვა განშტოებათა დამოუკიდებელი და ამასთან, კოორდინირებული მოქმედებისათვის.
მმართველობის ამა თუ იმ სახის დანერგვა შემთხვევითი მოვლენა არ არის. მისი არჩევა განპირობებულია სახელმწიფო ხელისუფლების მაქსიმალური სტაბილურობის მიღწევის მიზნით. ამასთან, მმართველობის ფორმის არჩევას განაპირობებს მთელი რიგი ფაქტორები: სახელმწიფოში არსებული ტრადიციები, კონკრეტული პოლიტიკური ვითარება, პოლიტიკურ ძალთა რეალური თანაფარდობა საზოგადოებაში და სხვა.
აქვე, თუ გავითვალისწინებთ თანამედროვე საზოგადოების სირთულეს და, შესაბამისად, საზოგადოების, სახელმწიფოს სოციალური მართვის გართულებას, დადებით მხარეებთან ერთად საპრეზიდენტო და საპარლამენტო რესპუბლიკების ნაკლოვან მხარეებსაც, მაშინ ლოგიკურად უნდა მივიჩნიოთ მმართველობის განსხვავებული, ახალი ფორმების ძიება და არსებობა. მათი თავისებურებების დახასიათებისათვის იურიდიულ ლიტერატურაში ფართო განხილვის საგანია შერეული მმართველობის ფორმის სახელმწიფოები.

მმართველობის შერეული ფორმების აუცილებლობა დაკავშირებულია საპარლამენტო და საპრეზიდენტო ფორმების ნაკლოვან მხარეებთან, რომლებიც ზოგადად, კონცენტრირებული სახით შემდეგნაირად შეიძლება ჩამოყალიბდეს:

1. ხელისუფლების მონოპოლიზაცია და ავტორიტარიზმისაკენ გადახრა საპრეზიდენტო რესპუბლიკაში; ამ ტენდენციის შედეგად იურიდიულ ლიტერატურაში ხშირად მიუთითებენ სუპერპრეზიდენტზე, ზეპრეზიდენტზე;
2. მთავრობის არასტაბილურობის ზრდა საპარლამენტო რესპუბლიკაში.

მმართველობის შერეული ფორმებისათვის დამახასიათებელია როგორც საპრეზიდენტო, ისე საპარლამენტო მმართველობის ნიშნები. პრეზიდენტი ნიშნავს მთავრობას, ამასთან, პრეზიდენტის მიერ დანიშნული მთავრობა პასუხისმგებელია პარლამენტის წინაშე, პრეზიდენტს აქვს უფლება ვადაზე ადრე დაითხოვოს პარლამენტი.

შერეული რესპუბლიკის მაგალითად შეიძლება მოვიტანოთ საფრანგეთი. 1958 წლის კონსტიტუციის შესაბამისად, საფრანგეთის პრეზიდენტი აირჩევა უშუალოდ მოსახლეობის მიერ, იგი ხელმძღვანელობს მთავრობას, ამავე დროს მთავრობა საჭიროებს ეროვნული კრების ქვედა პალატის აუცილებელ ნდობას.

საპარლამენტო და საპრეზიდენტო ნიშნების შეერთება მიზნად ისახავს სახელმწიფოს სტაბილურობის უზრუნველყოფას, სამთავრობო კრიზისების შემცირებას, უმაღლესი და ადგილობრივი ორგანოების კოორდინირებულ საქმიანობას. მაგრამ აღნიშნული შეერთება ყოველთვის არ იძლევა ისეთი „ჰიბრიდის“ მიღების შესაძლებლობას, რომელიც მოხსნიდა ყველა აღნიშნულ პრობლემას. ამიტომ შერევის ფორმებიც სხვადასხვანაირია ყოველ კონკრეტულ სახელმწიფოში. ამ თვალსაზრისით თვითონ მმართველობის შერეული ფორმის შიგნით შეიძლება ცალკე გამოვყოთ ნახევრადსაპრეზიდენტო და ნახევრად საპარლამენტო რესპუბლიკა.
მმართველობის შერეული ფორმების არსებობის მთავარი მიზნისათვის - თავი დაეღწიათ საპრეზიდენტო და საპარლამენტო რესპუბლიკის ნაკლოვანებებისათვის, დღეისათვის მმართველობის არც ერთ არატრადიციულ ფორმას არ მიუღწევია.

ყოველივე ზემოაღნიშნულიდან გამომდინარე, მმართველობის ფორმის საკითხი, მიუხედავად მისი წარმოშობის სიძველისა, თავისი პრაქტიკული პოლიტიკური და სამართლებრივი მნიშვნელობით მეტად აქტუალური საკითხია დღევანდელი საზოგადოებისათვისაც.

ცნება სახელმწიფოს ტერიტორიული მოწყობის ქვეშ იგულისხმება სახელმწიფო ხელისუფლების ტერიტორიულ-ადმინისტრაციული ორგანიზება, სახელმწიფოს შემადგენელ ნაწილებს, ცენტრალურ და ადგილობრივ ორგანოებს შორის ურთიერთობა.

ჩვეულებრივ, სახელმწიფოს ტერიტორია დაყოფილია ნაწილებად, რომლებიც ქმნიან სახელმწიფოს ტერიტორიული ორგანიზაციის გეოგრაფიულ საფუძველს. ამასთან, თითოეულ ტერიტორიულ ერთეულში, ერთიან სახელმწიფო ხელისუფლებასთან ერთად, შესაბამის ტერიტორიაზე მოქმედებს შესაბამისი ერთეულის ხელისუფლება. აქედან გამომდინარე, ქვეყნის ტერიტორიულ ერთეულებს შეიძლება ჰქონდეთ ხელისუფლებისა და მმართველობის უმაღლესი ორგანოები, საკუთარი კონსტიტუცია, კანონმდებლობა და ა.შ. ასეთი ტერიტორიული ერთეულები სახელმწიფოს მსგავს წარმონაქმნებს წარმოადგენენ და გააჩნიათ თვითმმართველობის მაღალი დონე. სხვა შემთხვევაში კი, ქვეყნის მხოლოდ ისეთ ადმინისტრაციულ-ტერიტორიულ ერთეულს წარმოადგენენ, რომელსაც არ გააჩნია სახელმწიფოებრიობის რაიმე ნიშანი, ყველა ერთეულს გააჩნია თანაბარი იურიდიული სტატუსი და მათი ორგანოები წარმოადგენენ მთელი სახელმწიფო აპარატის სტრუქტურულ ნაწილს.
აღნიშნულის შესაბამისად, თანამედროვე კონსტიტუციური სამართლის თეორიაში გამოყოფენ ტერიტორიულ სახელმწიფოებრივი ორგანიზაციის ორ ძირითად ფორმას: უნიტარულსა და ფედერაციულს. ძირითადი განსხვავება ამ ორ ფორმას შორის გამოიხატება იმაში, რომ უნიტარული სახელმწიფო დაყოფილია და შედგება მხოლოდ ადმინისტრაციული ან პოლიტიკურ-ადმინისტრაციული ერთეულებისაგან, ხოლო ფედერაციული სახელმწიფოს ერთეულები წარმოადგენენ სახელმწიფოს მსგავს წარმონაქმნებს სუვერენიტეტის გარეშე.

ტერმინი „უნიტარული“ მომდინარეობს ლათინური სიტყვიდან „უნუს“, რაც ქართულად „ერთს“, ერთიანს ნიშნავს. შესაბამისად:

· უნიტარული სახელმწიფო ერთიანი, განუყოფელი სახელმწიფოა, სადაც ასევე ერთიანი პოლიტიკური ხელისუფლება ხორციელდება და რომელიც ერთადერთი უმაღლესი ხელისუფლებაა მთელი ქვეყნის მასშტაბით.

· უნიტარულ სახელმწიფოში მის შემადგენელ ნაწილებს, ტერიტორიულ ერთეულებს არ გააჩნიათ საკუთარი კონსტიტუცია, კანონმდებლობა, ხელისუფლებისა და მმართველობის უმაღლესი ორგანოები. ქვეყანაში მოქმედებს ერთი საერთო კონსტიტუცია და კანონმდებლობა, პოლიტიკური ხელისუფლების ერთიანი ცენტრალიზებული სისტემა; ცენტრალური ერთეულების ადგილობრივი ორგანოების სამართლებრივი სტატუსი განისაზღვრება საერთო სახელმწიფოებრივი სამართლის ნორმებით.

· ადმინისტრაციულ-ტერიტორიულ ერთეულებს არ გააჩნიათ რაიმე პოლიტიკური დამოუკიდებლობა, თითოეული ერთეული, როგორც წესი, ერთნაირი სამართლებრივი სტატუსით სარგებლობს და გააჩნია ცენტრალური ორგანოებისადმი თანასწორი დამოკიდებულება, რაც, ბუნებრივია, არ გამორიცხავს მათი ფართო ხასიათის უფლებამოსილების, სამეურნეო, სოციალურ, კულტურულ და სხვა სფეროებში არსებობის აუცილებლობას.

· უნიტარულ სახელმწიფოში მოქალაქეთა სამართლებრივი სტატუსი განისაზღვრება სახელმწიფოს ერთიანი მოქალაქეობით.

ასეთ სახელმწიფოში, როგორც უკვე მივუთითეთ, მოქმედებს როგორც სამართლის, ისე სასამართლო ხელისუფლების ერთიანი სისტემა. შესაბამისად, ქვეყნის კანონმდებლობის საერთო ბაზას წარმოადგენს ქვეყნის ძირითადი კანონი –  კონსტიტუცია, ხოლო მართლმსაჯულების განხორციელება მთელი ქვეყნის მასშტაბით საერთო მატერიალური და პროცესუალური სამართლის ნორმების გამოყენებით ხდება.
საფინანსო-საბიუჯეტო სფეროში უნიტარული სახელმწიფოსათვის დამახასიათებელია გადასახადების ერთიანი სისტემა. ამ სისტემის შესაბამისად, როგორც წესი, ჯერ ხდება ცენტრალური ბიუჯეტის ფორმირება, საიდანაც შემდეგ სახსრები სხვადასხვა ერთეულებში ნაწილდება.

უნიტარიზმისათვის დამახასიათებელი აღნიშნული ნიშნების ფარგლებში, ცენტრალიზაცია ყოველ კონკრეტულ შემთხვევაში შესაძლებელია სრულიად სხვადასხვა ფორმითა და სახით გამოვლინდეს.

ადმინისტრაციულ-ტერიტორიული დაყოფის მიხედვით, უნიტარული სახელმწიფოები განსხვავდებიან ერთმანეთისაგან ერთეულების დონეების მიხედვით. ადმინისტრაციული ერთეულების საფეხურების რაოდენობა დამოკიდებულია ქვეყნის ტერიტორიის სიდიდესა და მოსახლეობის რაოდენობაზე, მაგრამ ეს მომენტი არ არის განმსაზღვრელი ყოველი კონკრეტული შემთხვევისათვის და შეიძლება შედარებით დიდი ტერიტორიისა და მეტი რაოდენობის მოსახლეობის მქონე ქვეყანას უფრო ნაკლები რაოდენობა, უფრო ნაკლებ საფეხუროვანი ადმინისტრაციულ-ტერიტორიული დონეები გააჩნდეს. მაგალითად, დიდ ბრიტანეთს გააჩნია ტერიტორიული დაყოფის მხოლოდ სამი დონე, ხოლო საფრანგეთს – ოთხი.
მსოფლიოს კონსტიტუციური პრაქტიკა იცნობს ისეთ შემთხვევებსაც, როცა ქვეყანას საერთოდ არ გააჩნია ადმინისტრაციულ-ტერიტორიული დაყოფა. ამის მაგალითად შეიძლება დავასახელოთ მალტა.

უნიტარული სახელმწიფოების ადმინისტრაციულ-ტერიტორიული ერთეულების დონეთა რაოდენობაზე საუბრისას საჭიროა აღინიშნოს თანამედროვე სახელმწიფოებში მიმდინარე ტენდენცია, რომელიც კონსტიტუციურ სამართალში რეგიონალიზმის ცნებით მოიხსენიება. იგი გულისხმობს ადმინისტრაციული ერთეულების გამსხვილებას. ასეთივე მოსაზრება აქვს გამოთქმული საქართველოს ახალგაზრდა იურისტთა ასოციაციის კონსტიტუციონალისტთა ჯგუფს, რასაც ჩვენს სინამდვილეში რაიონის მიმართ, ვფიქრობ, სწორი პოზიცია უკავია. აღნიშნული ჯგუფის აზრით, „რაიონული დონის ხელისუფლების არსებობისას საკმაოდ რთული იქნება მათ შორის უფლებამოსილებათა გამიჯვნის მექანიზმის შემუშავება, აქედან გამომდინარე, შეიძლება გართულდეს რეგიონული და რაიონული დონის ხელისუფლებებს შორის ურთიერთობა. საქართველოს სახელმწიფოებრივ- ტერიტორიული მოწყობიდან რაიონული სახელისუფლებო დონის ამოგდება კი (ანუ რამდენიმე რაიონის გამსხვილება ერთ დიდ ტერიტორიულ ერთეულად), გარდა იმისა, რომ შეამცირებს და სამამდე დაიყვანს (ცენტრალური, რეგიონული, ადგილობრივი) ქვეყანაში ხელისუფლების დონეებს, ამასთან, რაც ასევე ძალზე მნიშვნელოვანია, მნიშვნელოვნად შეამცირებს ბიუროკრატიულ აპარატს და მისი შენახვისათვის აუცილებელ ხარჯებს.“
უნიტარიზმის ზოგადი დახასიათებისას, აღვნიშნეთ, რომ ადმინისტრაციულ- ტერიტორიულ ერთეულებს ერთნაირი სამართლებრივი სტატუსი გააჩნიათ, მაგრამ არც ეს ზოგადი წესია ბოლომდე დოგმატური. შესაძლებელია, რომ ცალკეულ ტერიტორიულ ერთეულს ან ერთეულებს სხვებთან შედარებით განსხვავებული კონსტიტუციურ-სამართლებრივი სტატუსი ჰქონდეთ. ასეთ სახელმწიფოში ზოგიერთ ერთეულს, თავისი სპეციფიკიდან გამომდინარე (ეროვნული, ეთნიკური, ისტორიული და სხვა), უფრო ფართო თვითმმართველობის უფლება შეიძლება მიენიჭოს. ასეთ ტერიტორიულ ერთეულებს კონსტიტუციური სამართალი ტერიტორიული ავტონომიების სახელით მოიხსენიებს.
იმისდა მიხედვით, თუ როგორ არის ორგანიზებული საჯარო ხელისუფლება, განასხვავებენ დეცენტრალიზებულ და ცენტრალიზებულ უნიტარულ სახელმწიფოებს.

დეცენტრალიზებული უნიტარული სახელმწიფო ფედერალიზმთან ახლოს მდგომი ფორმაა. დეცენტრალიზმის დროს უფლებამოსილება ცენტრალურ ხელისუფლებასა და ტერიტორიულ ერთეულებს შორის განაწილებულია კონსტიტუციით. ამის მაგალითად შეიძლება გამოვიყენოთ იტალიის ტერიტორიული მოწყობა. იტალიის კონსტიტუციით უმაღლეს ტერიტორიულ ერთეულებს აქვთ საკუთარი კანონმდებლობა. კონსტიტუციის შესაბამისად, ოლქებს გააჩნიათ სტატუსი, რომელიც განსაზღვრავს ოლქის შინაგან ორგანიზაციას. ამ სტატუსს ღებულობს თავად ოლქი და ამტკიცებს რესპუბლიკური კანონი. კონსტიტუციით ოლქები სარგებლობენ ფინანსური ავტონომიით. ოლქში საკანონმდებლო ორგანოს ფუნქციას ასრულებს ოლქის საბჭო, რომელიც არჩევითი ორგანოა. აღმასრულებელ სფეროში მოქმედებს კომისარი, რომელიც ხელმძღვანელობს ოლქში სახელმწიფოს ადმინისტრაციას.

ცენტრალიზებულ უნიტარულ სახელმწიფოში გამორიცხულია ადგილობრივი ტერიტორიული ერთეულების ავტონომიურობა. ამ სახის სახელმწიფოში არ არსებობს ადგილობრივი საკითხების გადაწყვეტის უფლების მქონე არჩევითი ორგანოები. მათი ფუნქციები ხორციელდება ცენტრიდან დანიშნული პირის მიერ. ამ სახის სახელმწიფოები იშვიათია.

იურიდიულ ლიტერატურაში გამოყოფენ ასევე შედარებით დეცენტრალიზებულ უნიტარულ სახელმწიფოს. მისი დამახასიათებელი ნიშანი ისაა, რომ ასეთი სახელმწიფოს ტერიტორიულ ერთეულებში, მსგავსად დეცენტრალიზებულისა, არსებობს ხელისუფლების ადგილობრივი არჩევითი ორგანოები. განსხვავება იმაში გამოიხატება, რომ შედარებითი დეცენტრალიზმის დროს არ არსებობს ადგილობრივი კანონმდებლობა. შესაბამისად, ადმინისტრაციული ერთეულების უმაღლესი დონეები მთლიანად ან ნაწილობრივ ადმინისტრაციული ხასიათის არიან.

ყოველივე ზემოაღნიშნულიდან გამომდინარე, შეიძლება გამოიყოს უნიტარიზმის როგორც დადებითი, ისე უარყოფითი მხარეები. წყობილების ეს ფორმა შესაძლებლობას ქმნის ქვეყნის უმაღლესი სახელმწიფო ორგანოების ხელში კონცენტრირებულ იქნას სახელმწიფო ხელისუფლების მნიშვნელოვანი, ძირითადი რესურსები, რაც შესაძლებლობას უქმნის ცენტრალურ ხელისუფლებას მთელი ქვეყნის მასშტაბით მაქსიმალური ოპერატიულობით განახორციელოს თავისი გადაწყვეტილებები. მეორე მხრივ, ხელისუფლების ცენტრში კონცენტრაციის მეტისმეტად მაღალმა დონემ შეიძლება გამოიწვიოს არადემოკრატიული რეჟიმისაკენ გადახრა და საბოლოოდ, ადამიანისა და მოქალაქის უფლება-თავისუფლებათა ხელყოფა.

სიტყვა ფედერაცია ლათინური სიტყვიდან „fedus“ მომდინარეობს და ქართულად კავშირს ნიშნავს. უნიტარულისაგან განსხვავებით, ფედერაციული სახელმწიფო რთული, სამოკავშირეო სახელმწიფოა, რომელშიც გაერთიანებულია რიგი სახელმწიფოები ან სახელმწიფოს მსგავსი წარმონაქმნები ფედერაციის სუბიექტები.
ფედერალიზმი უნიტარიზმთან შედარებით უფრო პროგრესულ და დემოკრატიულ ფორმად არის მიჩნეული. მისი დემოკრატიულობის განმსაზღვრელად მიჩნეულია სახელმწიფო ხელისუფლების დეცენტრალიზაციის მაღალი დონე. ამ თვალსაზრისით, განასხვავებენ ხელისუფლების ორ დონეს: საერთო ფედერალური ხელისუფლება და ფედერაციის სუბიექტების ხელისუფლება. საერთო ფედერალურ დონეზე სახელმწიფო ხელისუფლებას ახორციელებს ორპალატიანი საკავშირო წარმომადგენლობითი ორგანო, რომლის ერთ-ერთი, კერძოდ, ზედა პალატა, უმაღლეს წარმომადგენლობაში სწორედ ფედერაციის სუბიექტების ინტერესებს გამოხატავს.

ფედერაციის დროს სახელმწიფოს ტერიტორიულ ერთეულებს გააჩნია სახელმწიფოებრიობის ძირითადი ელემენტები: საკანონმდებლო, აღმასრულებელი და სასამართლო ხელისუფლება, სახელმწიფო აპარატი, ფინანსური დამოუკიდებლობა და ა.შ. ე.ი. ფედერაციულ სახელმწიფოში მოქმედებენ ხელისუფლებისა და მმართველობის უმაღლესი ორგანოები, რითაც რეალიზებულია ხელისუფლების დეცენტრალიზაციის უმნიშვნელოვანესი ფუნქცია. აქვე უნდა აღინიშნოს, რომ ფედერაციული სისტემის, წყობის ერთიანობის პრინციპზე აგება უზრუნველყოფს ფედერაციას, როგორც ერთიანი სუვერენული სახელმწიფოს სახით არსებობას. ამით რეალიზდება ფედერალიზმის ისეთი მნიშვნელოვანი პრინციპი, როგორიცაა განსხვავებულ ტერიტორიულ ერთეულთა ინტეგრაციის ფუნქცია. ამ ფუნქციის მნიშვნელობასა და ფედერალური სახელმწიფოს ერთიანობაზე მიუთითებს ის გარემოებები, რომ ამ დროს არსებობს საერთო სახელმწიფოებრივი კომპეტენცია, ფედერალურ ორგანოთა ერთიანი სისტემა. მართალია ამ დროს დაწესებულია ორმაგი მოქალაქეობა, მაგრამ იგი ფორმალურ ხასიათს ატარებს და სახელმწიფოში პირის სამართლებრივი მდგომარეობა განისაზღვრება ერთიანი ფედერალური სახელმწიფოს მოქალაქეობის მიხედვით. ფედერალურ კონსტიტუციებში რეგლამენტირებულია ერთიანობის მნიშვნელოვანი გარანტიები. მაგალითად, სეცესიის უფლების არქონა ფედერაციის სუბიექტებისათვის, თუ თვალს გადავავლებთ სახელმწიფოთა ტერიტორიული მოწყობის ისტორიული განვითარების გზას, შეიძლება გამოვყოთ ფედერაციის ჩამოყალიბების ორი ძირითადი ხერხი:
1. სახელშეკრულებო;
2. კონსტიტუციური.

სახელშეკრულებო გზით ფედერაციის ჩამოყალიბება გულისხმობს ხელშეკრულების საფუძველზე სახელმწიფოთა შორის შეთანხმებას გაერთიანების შესახებ. ამის საუკეთესო მაგალითია აშშ კონსტიტუციური ფედერაცია. მისი შექმნა დაკავშირებულია კონსტიტუციით ან კონსტიტუციური კანონით ხელისუფლების მიერ ფედერაციული მოწყობის აღიარებასთან, რომლითაც იგი შესაბამის ავტონომიურ უფლებებს ანიჭებს ცალკეულ ტერიტორიულ ერთეულებს. საერთოდ, ფედერაციაზე საუბრისას სხვადასხვა ავტორი მის წარმოშობასა და განვითარებას განსხვავებული სისტემითა და საკლასიფიკაციო ნიშნის მიხედვით განიხილავს.
ფედერაციის ზოგადი ნიშნებისა და მახასიათებლების შესაბამისად:
ეროვნული ნიშნის მიხედვით შეიძლება ვილაპარაკოთ ფედერაციის ორგანოების ეროვნულ და ტერიტორიულ საფუძველზე. ამ საფუძვლის შესაბამისად, განასხვავებენ ეროვნულ-სახელმწიფოებრივ და ადმინისტრაციულ-ტერიტორიულ ფედერაციას.

ეროვნულ-სახელმწიფოებრივ ფედერაციას ადგილი აქვს მრავალეროვან სახელმწიფოში, სადაც ერები ნებაყოფლობით არიან გაერთიანებული ერთ სამოკავშირეო სახელმწიფოში. ამ ერებს საკავშირო ორგანოებისათვის ნებაყოფლობით აქვთ გადაცემული თავიანთი სუვერენული უფლება.

ადმინისტრაციულ-ტერიტორიულ ფედერაციას საფუძვლად უდევს ეკონომიკური, გეოგრაფიული, ენობრივი, კულტურული და სხვა მსგავსი ფაქტორები. ფედერაციის ეს სახე ცენტრალიზაციის უფრო მაღალი ხარისხით ხასიათდება, ვიდრე ეროვნულ-სახელმწიფოებრივი ფედერაცია.

იურიდიულ ლიტერატურაში განასხვავებენ ასევე დეცენტრალიზებულ და ცენტრალიზებულ ფედერაციას. ფედერაცია შეიძლება იყოს სიმეტრიული და ასიმეტრიული. სიმეტრიული ფედერაციის ქვეყნებში ფედერაციის სუბიექტები თანაბარი უფლებებით სარგებლობენ ცენტრთან ურთიერთობაში. თუმცა, აქვე ისიც უნდა აღინიშნოს, რომ ასეთი თანაბრობა აბსოლუტური არ არის.

ასიმეტრიული ფედერაციის დროს სახელმწიფოს შემადგენელ ნაწილებს განსხვავებული კონსტიტუციურ-სამართლებრივი სტატუსი აქვთ. ასეთ სახელმწიფოში, თანაბარი უფლებების მქონე სუბიექტების გარდა, არსებობენ ფედერაციის სხვა ტერიტორიული ერთეულებიც. ამის მაგალითს გვაძლევს აშშ-ს 50 შტატისა და კოლუმბიის ფედერალური ოლქის კონსტიტუციურ-სამართლებრივი სტატუსის შედარება. კოლუმბიის ოკრუგს არ ჰყავს თავისი წარმომადგენელი სენატში და იგი სათათბირო ხმის უფლების მქონე დეპუტატით არის წარმოდგენილი წარმომადგენელთა პალატაში.
ასიმეტრიული ფედერაციის დროს სახელმწიფოში შეიძლება არ არსებობდეს სხვა ტერიტორიული ერთეულები. ამასთან, ფედერაციის სუბიექტები მაინც განსხვავდებიან ერთმანეთისაგან თავიანთი კონსტიტუციურ-სამართლებრივი სტატუსით. მაგალითია რუსეთი, სადაც ფედერაციის სუბიექტთა 6 სახეა წარმოდგენილი: რესპუბლიკა, მხარე, ოლქი, ფედერალური მნიშვნელობის ქალაქი, ავტონომიური ოლქი და ავტონომიური ოკრუგი.
სახელმწიფოთა ფედერალური მოწყობისას ყველაზე მნიშვნელოვანია ცენტრალური და ადგილობრივი სუბიექტების ხელისუფლებათა შორის კომპეტენციათა გამიჯვნა. ამ თვალსაზრისით, გამოყოფენ კონსტიტუციურ-სამართლებრივი მოდელის შემდეგ ძირითად სახეებს:

ა) კონსტიტუციით განსაზღვრულია მხოლოდ ფედერაციის განსაკუთრებული კომპეტენცია. კონსტიტუციაში მოცემულია ფედერაციის უმაღლესი სახელმწიფო ორგანოების განსაკუთრებულ გამგებლობას მიკუთვნებული საკითხები, ხოლო ყველა სხვა დანარჩენი კომპეტენცია გადაეცემა ფედერაციის სუბიექტებს.

ბ) როცა განსაზღვრულია ფედერაციის სუბიექტების განსაკუთრებული კომპეტენცია, მაგალითად, გერმანიის ძირითადი კანონის 30-ე მუხლში ნათქვამია: „სახელმწიფოებრივი უფლებამოსილების განხორციელება და სახელმწიფოებრივი დავალებების აღსრულება წარმოადგენს ლანდის ფუნქციებს, რამდენადაც ეს ძირითადი კანონი არ ადგენს, არ უშვებს სხვაგვარ მოწესრიგებას“. უფლებამოსილებათა გამიჯვნის ამ მოდელის მიხედვით, კონსტიტუციები განსაზღვრავენ კომპეტენციათა ორ სფეროს, როგორც წესი, მუხლობრივ ჩამონათვალთა გარეშე, რომელთა ნაწილი მიეკუთვნება ფედერაციას, ნაწილი - სუბიექტებს.

გ) ფედერაციისა და მისი სუბიექტების კონკურირებადი კომპეტენციის მოდელის მიხედვით, კონსტიტუციები განსაზღვრავენ კომპეტენციათა სამ სფეროს: ფედერაციისა და მისი სუბიექტების კომპეტენციასთან ერთად განსაზღვრავენ ერთობლივ უფლებამოსილებათა სფეროებს. მაგალითად, გერმანიის ძირითადი კანონის ზემოთ მოყვანილი მუხლის მე-2 ნაწილის მიხედვით, „ფედერაციას და ლანდებს შორის კომპეტენციის გამიჯვნა განისაზღვრება ძირითადი კანონის ნორმებით განსაკუთრებული და კონკურენციული საკანონმდებლო კომპეტენციის შესახებ“. საკანონმდებლო უფლებამოსილებათა სფეროში გერმანიის ძირითადი კანონის 72-ე მუხლის პირველი პუნქტი არ განსაზღვრავს ლანდების უფლებამოსილებებს. „კონკრეტული საკანონმდებლო უფლებამოსილების სფეროში ლანდებს მაშინ აქვთ კანონმდებლობის უფლებამოსილება, როდესაც ფედერაცია არ სარგებლობს ამ თავისუფლებებით“. ამ მაგალითის მიხედვით კონკურირებადი კომპეტენციის შინაარსში იგულისხმება, რომ უფლებამოსილებების გარკვეულ ნაწილში ტერიტორიული ერთეულების აქტები მოქმედებენ მანამ, სანამ ცენტრი იმავე კომპეტენციაზე შესაბამის აქტებს გამოსცემდეს.
დ) ნარჩენი კომპეტენციის მიხედვით, კონსტიტუციები განსაზღვრავენ ფედერაციის ზოგად კომპეტენციას, ფედერაციის უფლებამოსილებებს, ფედერაციისა და სუბიექტების ერთობლივი მოქმედების სფეროების მიხედვით. ამასთან, ცალკე არ არის მოცემული სუბიექტების უფლებამოსილებათა ჩამონათვალი.

კომპეტენციათა ჩამოთვლილი მოდელები არა თუ ამოწურავენ ფედერაციასა და მის სუბიექტებს შორის კომპეტენციათა გამიჯვნის მრავალფეროვან სახეებს, არამედ თვით დასახელებული მოდელების შიგნითაც ეს საკითხი საკმაო მრავალფეროვნებით გამოირჩევა.

ყოველივე ზემოაღნიშნული, რასაკვირველია, არ ამოწურავს ფედერალური წყობის პრობლემებს. ამჯერად, ჩვენი ყურადღების მიღმა რჩება ფედერალიზმის ისეთი მნიშვნელოვანი საკითხი, როგორიცაა ფედერაციის სუბიექტებისა და სხვა ავტონომიური ერთეულების სახელმწიფო ხელისუფლების ორგანიზაციის, ფედერაციასა და მის სუბიექტებს შორის კონფლიქტის მოგვარების სახელშეკრულებო თუ კონსტიტუციურ პროცედურათა საკითხები.

კონფედერაციის ცნების საკითხი თანამედროვე იურიდიულ ლიტერატურაში ერთმნიშვნელოვნად არ არის გაგებული. ზოგიერთი ავტორი კონფედერაციას, ტრადიციულად, სახელმწიფოს მოწყობის ფორმად განიხილავს (ლაზარევი, ცნობილაძე). 90-ნი წლების ბოლოდან გამოჩნდნენ ავტორები, რომლებმაც უარყვეს ეს პოზიცია. მათი აზრით, კონფედერაცია არ არის სახელმწიფო მოწყობის ფორმა, რამდენადაც იგი სუვერენულ სახელმწიფოთა კავშირია. ეს კავშირი არ იწვევს ახალი სახელმწიფოს წარმოშობას და მათ შორის ურთიერთობა რეგულირდება საერთაშორისო სამართლის ნორმებით. კონფედერაცია, როგორც ერთიანი მხოლოდ საერ- თაშორისო ურთიერთობებში შეიძლება გამოდიოდეს (ა.გერასიმოვი, ე.მოისეევი).
კონფედერაციის არსის, მისი თავისებურებების გაცნობიერება ყველაზე უკეთ შესაძლებელია ფედერაციებთან მისი შედარების საფუძველზე. ფედერაცია თავისი არსით საკავშირო სახელმწიფოა, რომელშიც ცენტრსა და სუბიექტებს შორის კავშირი განმტკიცებულია ფედერალური კონსტიტუციით. კონსტიტუციაში წევრი სახელმწიფოების კავშირი ეფუძვნება ხელშეკრულებას. ფედერაციაში სუვერენიტეტი ეკუთვნის საკავშირო სახელმწიფოს, ფედერაციის წევრები არ არიან დამოუკიდებელი საერთაშორისო ურთიერთობებში. კონფედერაციის დროს წევრი სახელმწიფოები სრულად ინარჩუნებენ სახელმწიფო სუვერენიტეტს. აქედან გამომდინარე, ფედერაციის სუბიექტებს, კონფედერაციის წევრი სახელმწიფოებისაგან განსხვავებით, კავშირიდან ცალმხრივი, უპირობო გასვლის უფლება არ გააჩნიათ. კონფედერაციაში სახელმწიფოები სარგებლობენ ნულიფიკაციის უფლებით, რაც გულისხმობს წევრი სახელმწიფოების შესაძლებლობას თავიანთ ტერიტორიაზე არ გაატარონ კონფედერაციის ორგანოების მიერ მიღებული არასასურველი გადაწყვეტილებები. ფედერაციაში ასეთი უფლებით სუბიექტები არ სარგებლობენ.
ტერიტორიასთან მიმართებით მათ შორის განსხვავება მდგომარეობს იმაში, რომ ფედერაციის დროს არსებობს ფედერაციული სახელმწიფოს ერთიანი ტერიტორია, ხოლო კონფედერაციაში კონფედერაციული სახელმწიფოს ერთიანი ტერიტორია არ არსებობს, ყველა წევრ სახელმწიფოს თავისი ტერიტორია გააჩნია.

ფედერაციის დროს არსებობს ფედერაციისა და სუბიექტების მოქალაქეობა, მაგრამ ამ უკანასკნელს, როგორც უკვე აღვნიშნეთ, მხოლოდ ფორმალური მნიშვნელობა აქვს და თითოეული მოქალაქის სამართლებრივი მდგომარეობა განისაზღვრება ფედერალური სახელმწიფოს ერთიანი მოქალაქეობის მიხედვით.

ფედერაციის დროს არსებობს ხელისუფლებისა და მმართველობის საერთო ფედერალური ორგანოები, ხოლო კონფედერაციაში შეიძლება შეიქმნას მხოლოდ ის ორგანოები, რომლებიც აუცილებელია იმ ამოცანების განსახორციელებლად, რომელიც გათვალისწინებულია ხელშეკრულებაში. ამასთან, კონფედერაციაში მუდმივად მოქმედი ორგანოები მოკლებული არიან სახელისუფლებო უფლებამოსილებებს.

პარაგრაფის დასაწყისში მოყვანილი მოსაზრება, რომელიც კონფედერაციას არ მიიჩნევს სახელმწიფო წყობილების ფორმად, მიუთითებს კონფედერაციის საერთაშორისო ორგანიზაციასთან მსგავსებაზე. თუმცა, ხაზგასმით უნდა აღვნიშნოთ, რომ ისინი არ შეიძლება განვიხილოთ იდენტურ ცნებებად, რამდენადაც სახელმწიფოთა ასეთი კავშირის ურთიერთობის რეგულირება დამოკიდებულია საერთაშორისო ნორმებზე. ამდენად, ასეთ კავშირში სახელმწიფოთა ურთიერთობის ნორმატიულ საფუძვლად მიიჩნევენ სახელმწიფოთა მშვიდობიანი თანამშრომლობის პრინციპს.

აღნიშნულ პოზიციათა უკეთ გააზრებისა და კონფედერაციის ცნებასთან მათი მიმართების გაანალიზებისათვის იურიდიულ ლიტერატურაში მოიხსენიებენ ევროკავშირისა და თანამეგობრობის სტატუსს.

კონფედერაციისაგან განსხვავებით, თანამეგობრობა სახელმწიფოთა ორგანიზებული

გაერთიანებაა, რომელსაც ერთგვაროვანი ნიშნები ახასიათებს.

სახელმწიფოთა თანამშრომლობა ეფუძნება ორმხრივ და მრავალმხრივ ხელშეკრულებას. შესაბამისად, თანამეგობრობის საქმიანობის სამართლებრივ საფუძველს, რომელიც საერთაშორისო სამართლის ნორმებს წარმოადგენს და მოცემულია ხელშეკრულებებში და თანამეგობრობის მიერ მიღებულ აქტებში.

თანამეგობრობის ქვეყნებს შორის თანამშრომლობა ყველაზე მკაფიო და მოცულობითია ეკონომიკისა და თავდაცვის სფეროში, რომლებშიც მოქმედებენ შესაბამისი შეთანხმებები.

დამოუკიდებელ სახელმწიფოთა თანამეგობრობა (დ.ს.თ) შეიქმნა 1991 წლის 8 დეკემბრის მინსკის შეთანხმების საფუძველზე, რომელიც რატიფიცირებულ იქნა 1991 წლის 12 დეკემბერს. შეთანხმებას ხელი მოაწერეს რუსეთმა, ბელორუსიამ და უკრაინამ. საქართველო თავდაპირველად არ შესულა თანამეგობრობის შემადგენლობაში.

დასახული ამოცანებისა და მიღებული გადაწყვეტილებების განსახორციელებლად თანამეგობრობაში შექმნილია ორგანიზაციული სტრუქტურა:

1. სახელმწიფოს მეთაურთა საბჭო და მთავრობის მეთაურთა საბჭო;
2. თანამეგობრობის სახელმწიფოთა საპარლამენტთაშორისო ასამბლეა;
3. თანამეგობრობის აღმასრულებელი სამდივნო, რომელიც მოქმედებს ქალაქ მინსკში 1993 წლიდან;
4. საგარეო საქმეთა მინისტრთა საბჭო, დ.ს.თ-ს ქვეყნების თავდაცვის მინისტრების საბჭო;
5. დარგობრივი თანამშრომლობის ორგანოები, რომელთა რიცხვი 80-ზე მეტია.

თანამეგობრობას, როგორც სახელმწიფოთა გაერთიანებას, შეიძლება ჰქონდეს კონფედერაციის ან ფედერაციისაკენ გარდამავალი ფორმა, ან პირიქით, იგი საბოლოო დეზინტეგრაციის ეტაპს წარმოადგენდეს, მიუხედავად იმისა, რომ 1998 წელს რუსეთმა და ბელორუსიამ ორმხრივი ხელშეკრულების საფუძველზე კავშირი შექმნეს.

ევროპის გაერთიანების საფუძველია თანამშრომლობა ევროპის სახელმწიფოებს შორის მშვიდობის უზრუნველყოფისა და ეკონომიკური და სოციალური პროგრესის ხელშეწყობისათვის, რაც მჭიდრო კავშირის ფარგლებში ხორციელდება. თავდაპირველად, აქცენტი გაკეთებული იყო ეკონომიკურ თანამშრომლობაზე, მოგვიანებით კი, განვითარდა თანამშრომლობა პოლიტიკის სფეროში. უფრო კონკრეტულად, ამ გაერთიანებას საფუძველი ჩაუყარა 1951 წლის 18 აპრილის პარიზის ხელშეკრულებამ ქვანახშირისა და ფოლადის ევროპის გაერთიანების შესახებ. 1957 წელს რომში ხელმოწერილ იქნა ხელშეკრულება ევროპის ეკონომიკური გაერ- თიანებისა და ატომური ენერგიის გაერთიანების შესახებ, რომელიც ძალაში შევიდა 1958 წლის 1 იანვრიდან. აღნიშნული ხელშეკრულების საფუძველზე სამი დამოუკიდებელი გაერთიანება, რომლებიც იურიდიული თვალსაზრისით დამოუკიდებელი სადამფუძნებლო დოკუმენტების საფუძველზე დღესაც ინარჩუნებენ დამოუკიდებელ სტატუსს. ამასთან, ევროკავშირს დღევანდელი ორგანიზაციულ-სამართლებრივი და პოლიტიკური სტრუქტურის მიხედვით, განიხილავენ, როგორც ერთიან ორგანიზაციულ მთლიანობას. შესაბამისად, ევროკავშირი არსებითად განსხვავდება სხვა საერთაშორისო ორგანიზაციებისაგან და ძალიან ჰგავს სახელმწიფოს. ეს განსხვავება, უპირველესად, განპირობებულია მისი კომპეტენციით, რომლის შესაბამისად, ევროკავშირი ახორციელებს არა ცალკეულ სახელმწიფოთა მიერ დასახულ ცალკეულ ტექნიკური ხასიათის ამოცანებს, არამედ მას გააჩნია საქმიანობის ისეთი დამოუკიდებელი სფეროები, რომელთა ერთობლიობა საშუალებას იძლევა მივუთითოთ სახელმწიფოებრიობის ნიშნებზე. ამ თვალსაზრისით, საკმარისი იქნებოდა გაერთიანების საქმიანობა საერთო ბაზის შექმნისათვის, რომლის ქვეშაც გაერთიანდებიან და ითანამშრომლებენ წევრი სახელმწიფოები, მაგრამ ევროკავშირის კომპეტენცია ამით არ ამოიწურება. იგი არეგულირებს საქონლის თავისუფალ მოძრაობას, სამუშაო ძალის, მომსახურეობისა და კაპიტალის მოძრაობას, სოფლის მეურნეობას, კონკურენციასა და სოციალურ პოლიტიკას და ა.შ. ამასთან, ევროგაერთიანებას დამოუკიდებლად არ აქვს უფლება გაზარდოს საქმიანობის სფერო, თავისი კომპეტენციის ფარგლები, რაც მიუთითებს იმაზე, რომ იგი ასეთი შესაძლებლობის გარეშე არ შეიძლება განხილულ იქნას როგორც სახელმწიფო. ამიტომ ევროგაერთიანებას დღეისათვის მართებულად განიხილავენ როგორც „სახელმწიფოთა შორის თანამშრომლობის ახალ ფორმას, რომელსაც შუალედური მდგომარეობა უჭირავს სახელმწიფოსა და საერთაშორისო ორგანიზაციას შორის“.
ორგანიზაციულ-სტრუქტურული თვალსაზრისით, ევროკავშირი შედგება შემდეგი ძირითადი ინსტიტუტებისაგან:

1) მინისტრთა საბჭო, რომელიც გაერთიანების ღონისძიებათა ჩატარების თაობაზე საბოლოო გადაწყვეტილებათა მიმღებ ორგანოს წარმოადგენს; შედგება რამდენიმე საბჭოსაგან, რომლებშიც გაერთიანებული არიან წევრი სახელმწიფოების ცალკეული დარგის მინისტრები. შემადგენელ საბჭოთა შორის განსაკუთრებული სტატუსით სარგებლობს საერთო საკითხების საბჭო და ევროპის საბჭო. პირველი შედგება საგარეო საქმეთა მინისტრებისაგან და ასრულებს საკოორდინაციო ფუნქციებს; მეორე - წევრი ქვეყნების სახელმწიფოს მეთაურებისაგან და განიხილავს ყველაზე უფრო მნიშვნელოვან ეკონომიკურ და პოლიტიკურ საკითხებს.
მინისტრთა საბჭოში ყოველი ქვეყნის ხვედრითი წონა განისაზღვრება მისი ეკონომიკური პოტენციალით და ვარირებს ორიდან ათამდე. საბჭოს ადგილსამყოფელია ბრიუსელი. იგი იკრიბება ლუქსემბურგში ან იმ ქვეყნის დედაქალაქში, რომლის წარმომადგენელიც ასრულებს საბჭოს თავმჯდომარის ფუნქციას.

2) ევროპის კომისია შედგება წევრი ქვეყნების წარმომადგენლების – კომისიის წევრებისაგან, რომლებიც ინიშნებიან ხუთი წლის ვადით. კომისია შეიმუშავებს გაერთიანებების ღონისძიებებს და ატარებს მათ ცხოვრებაში. მისი ფუნქციების შესაბამისად, კომისია კონტროლს უწევს ქვანახშირისა და ფოლადის ფასებს, ებრძვის მონოპოლიზმს, ისეთ სუბსიდირებას, რომელიც ვნებს კონკურენციას, თვალყურს ადევნებს ბირთვულ დანადგარებს და ა.შ.

კომისია აწარმოებს მოლაპარაკებებს წევრი სახელმწიფოების სახელით მესამე მხარესთან. მისი შტაბბინა ლუქსემბურგშია.

3) ევროპარლამენტის წევრებს ირჩევენ ქვეყნის მთელ ტერიტორიაზე პირდაპირი, საყოველთაო საარჩევნო უფლების საფუძველზე. პარლამენტს ხელმძღვანელობს თავმჯდომარე მოადგილეებთან ერთად. ევროპარლამენტი წამყვანი პოლიტიკური ძალის როლს ასრულებს გაერთიანებაში; ასრულებს საკანონმდებლო ფუნქციას, წყვეტს კომისიის წევრების დანიშვნისა და გათავისუფლების საკითხს; ახორციელებს კონტროლს კომისიის მიმართ; იწვევს პოლიტიკურ ფორუმებს, მის კომპეტენციას მიეკუთვნება ასევე გაერთიანების ბიუჯეტის მიღება, დადგენილებების, დირექტივებისა და გადაწყვეტილებების მიღება.

4) ევროპის სასამართლო ანუ ევროპის მართლმსაჯულების სასამართლო (EUROPEAN COURT OF JUSTICE) შედგება თხუთმეტი მოსამართლისა და ცხრა გენერალური დამცველისაგან, რომლებიც ინიშნებიან ყველა წევრი სახელმწიფოს თანხმობით ექვსი წლის ვადით.

ევროსასამართლოს ფუნქციები სცილდება ჩვეულებრივი იურისდიქციის სასამართლოს ფუნქციებს და მოქმედებს როგორც რამდენიმე სახის სასამართლო. კერძოდ:

საკონსტიტუციო სასამართლო არკვევს ევროპული ინსტიტუტების უფლებებისა და მოვალეობების ურთიერთმიმართების საკითხს, არკვევს სამართლებრივ ურთიერთობებს წევრ სახელმწიფოებსა და ევროკავშირს შორის.

საკანონმდებლო დარაჯი მეთვალყურეობს მეორადი კანონმდებლობის შესაბამისობას ევროკავშირის შეთანხმებებსა და საერთო ევროპულ პრინციპებთან.

ადმინისტრაციული სასამართლო განიხილავს ევროპის ოფიციალური პირების მიერ წარმოდგენილ საჩივრებს, ფიზიკურ და იურიდიულ პირთა მიერ ევროკავშირის ღონისძიებების წინააღმდეგ მიმართულ ქმედებებს.

სამოქალაქო სასამართლო აწარმოებს არასაკონტრაქტო პასუხისმგებლობისა და საჩივრების განხილვას, რომლებშიც ძირითადად შეეხებიან საჯარო ხელისუფლების მონაწილეობით ზარალის მიყენებას.

საარბიტრაჟო სასამართლო განიხილავს მხარეთა შორის დადებული ხელშეკრულებების საკითხს.

ევროსასამართლოს შეიძლება მიმართონ იმ შემთხვევებში, თუ

1. ევროკავშირის რომელიმე ინსტიტუტი, წევრი ქვეყანა ან ცალკეულ შემთხვევაში კერძო ინდივიდი შემოდის განცხადებით გაუქმდეს თანამეგობრობის ინსტიტუტების მიერ მიღებული აქტები;
2. ევროკომისიის ან ევროკავშირის წევრი ქვეყნების მხრიდან ადგილი აქვს ქმედებას, რომელიც არ შეესაბამება ან ეწინააღმდეგება ეროვნული ინსტიტუტების მიერ მიღებულ ევროკავშირის ხელშეკრულებებსა და მეორად კანონმდებლობას;

3. ევროკავშირის ინსტიტუტის ან წევრი სახელმწიფოს ქმედება მიმართულია ევროკავშირის საბჭოს ან ევროკომისიის წინააღმდეგ, რომელიც, ამავე დროს, არღვევს თანამეგობრობის კანონმდებლობას;

4. არსებობს სადაო საკითხები ევროკავშირსა და მის აპარატს შორის.

საქმის მოსმენის დროს სასამართლო იყოფა ორ პალატად, ხოლო, როცა სასამართლო განსაკუთრებით მნიშვნელოვან საკითხებს განიხილავს, ტარდება ერთობლივი პროცესი. გადაწყვეტილების მიღება ხდება ხმათა უმრავლესობით. ევროპის სასამართლოს გადაწყვეტილებებსა და წევრი სახელმწიფოების გადაწყვეტილებებს შორის კოლიზიის შემთხვევაში უპირატესობა ენიჭება ევროპის სასამართლოს აქტებს. მაასტრიხტის მოლაპარაკების თანახმად, გადაწყვეტილებების შეუსრულებლობის შემთხვევაში, სასამართლო უფლებამოსილია წევრ სახელმწიფოს დააკისროს ჯარიმა. სასამართლოს ადგილსამყოფელია ქალაქი ლუქსემბურგი.
დღეისათვის საქართველო ისწრაფვის შევიდეს ევროკავშირში. ამ თვალსაზრისით, უმნიშვნელოვანესი მოვლენა იყო 1996 წლის 22 აპრილს ლუქსემბურგში ხელმოწერილი შეთანხმება „პარტნიორობისა და თანამშრომლობის შესახებ, ერთი მხრივ, ევროპის გაერთიანებასა და მათ წევრ სახელმწიფოებს და, მეორე მხრივ, საქართველოს შორის“ რომლითაც შეიქმნა მნიშვნელოვანი იურიდიული ბაზა საქართველოსა და ევროკავშირს შორის პოლიტიკური ურთიერთობისათვის. 1997 წლის 13 მარტს ევროპარლამენტმა მოახდინა საქართველოსა და ევროკავშირს შორის დადებული შეთანხმების რატიფიკაცია, მაგრამ ეს ჯერ კიდევ არ ნიშნავს ამ პროცესის დასრულებას. ამისათვის საჭიროა ხელშეკრულების რატიფიკაცია მოახდინოს ევროკავშირის ყველა წევრმა სახელმწიფომ. აღნიშნულმა ხელშეკრულებამ უნდა უზრუნველყოს ევროკავშირში ჩვენი ქვეყნის ეტაპობრივი შესვლა. ეს საკმაოდ რთული და ხანგრძლივი პროცესია. ევროკავშირში გაწევრიანებისათვის საჭიროა ჩვენი სახელმწიფო იმყოფებოდეს განვითარების მაღალ საფეხურზე.
ევროპასთან ინტეგრირების თვალსაზრისით, მნიშვნელოვანი მოვლენა იყო 4 დეკემბერს, მონპელიეში ევროპის რეგიონთა გენერალური ასამბლეის მიერ ევროპის რეგიონთა ასამბლეის 1997 წლის 24 ოქტომბრის გადაწყვეტილების რატიფიცირება, რის შედეგადაც, აჭარის ავტონომიური რესპუბლიკა ერა-ს წევრი გახდა. 12 თებერვალს კი ბრიუსელში გამართულ ევროპის რეგიონთა ასამბლეის ბიუროს სხდომაზე აჭარის ავტონომიური რესპუბლიკის უზენაესი საბჭოს თავმჯდომარე, ავტონომიური რესპუბლიკის მეთაური, არჩეულ იქნა ევროპის რეგიონთა ასამბლეის ბიუროს წევრად. შემდეგ ერა–ს წევრი გახდა იმერეთის რეგიონი.
ევროპასთან ინტეგრირების, მასთან პარტნიორული თანამშრომლობის გზაზე უდავოდ მნიშვნელოვანი იყო სტრასბურგში, ევროპის საბჭოს საპარლამენტო ასამბლეის მიერ საქართველოს ევროსაბჭოს ორმოცდამეერთე წევრად მიღება. ეს მოვლენა ქვეყანას შეუქმნის მნიშვნელოვანი ეკონომიკური და პოლიტიკური განვითარების გარანტიებს და, რაც ყველაზე მთავარია, ახალ ეტაპზე აიყვანს ადამიანის უფლება-თავისუფლებათა დაცვის საკითხს. ევროსაბჭოში გაერთიანება ამ თვალსაზრისით უფრო მეტს მოითხოვს საქართველოს სახელმწიფოსაგან, რადგანაც „ევროპის საბჭოს სტატუტი პირდაპირ ავალებს მონაწილე სახელმწიფოებს, თავის რიგებში მიიღონ მხოლოდ ის ქვეყნები, სადაც ჭეშმარიტი დემოკრატიის დამკვიდრება შეუქცევადი ტენდენციაა და მყარი საფუძველია ადამიანის უფლებების დაცვის, კანონის უზენაესობის დასამკვიდრებლად.“ ადამიანის ღირსეული არსებობის, მისი უფლებების დაცვის ახალი გარანტიების თვალსაზრისით საკმაოდ დიდი მოვლენაა ევროპის ადამიანის უფლებების სასამართლოსადმი ხელმისაწვდომობა, ანუ საქართველოს, როგორც წევრ სახელმწიფოს, მოქალაქეს უფლება მიეცა მიმართოს ხსენებულ სასამართლოს მისი უფლებებისა და თავისუფლებების დასაცავად. გარდა ამისა, სასამართლომ უფრო კონკრეტული წინადადებებიც მისცა საქართველოს, კერძოდ, ერთიდან სამ წელიწადში მან უნდა შეასრულოს გარკვეული პირობები ადამიანის უფლებების დაცვის, ეროვნულობის შესახებ კანონმდებლობის, ავტონომიური ტერიტორიების სტატუსის, ლტოლვილებისათვის მათი ქონების დაბრუნების სფეროსა და სხვა მსგავს საკითხებში.
მოცემულ ეტაპზე ურთიერთობა საქართველოსა და ევროკავშირს შორის თანდათანობით უფრო აქტიური ხდება, ხშირია ევროპის სტრუქტურების დელეგაციათა და ექსპერტთა სამუშაო ვიზიტები საქართველოში, ამას კი უდიდესი მნიშვნელობა აქვს, რადგანაც იგი მოწმობს, რომ დადებითად ფასდება ის ნაბიჯები, რომლებიც უკანასკნელ პერიოდში გადაიდგა ჩვენს ქვეყანაში დემოკრატიის მშენებლობის გზაზე. ყოველივე ეს კი განამტკიცებს იმ თანამშრომლობას, რომელიც ეფუძნება ევროკავშირის ფუნდამენტურ ღირებულებებს.

ჯერ კიდევ 1991 წლის 31 მარტს ჩატარებული რეფერენდუმით საქართველოს მოსახლეობამ ერთსულოვნად დაუჭირა მხარი ქვეყნის დამოუკიდებლობის აღდგენას, რაც საბოლოოდ 1991 წლის 9 აპრილის აქტით საქართველოს რესპუბლიკის უზენაესმა საბჭომ საქვეყნოდ გამოაცხადა. ამ ფაქტით საქართველომ დაიწყო თავისი დამოუკიდებელი სახელმწიფოებრივი ცხოვრება.

საქართველოს, როგორც დამოუკიდებელი და სუვერენული სახელმწიფოს, კონსტიტუციურ-სამართლებრივი სტატუსი განმტკიცებულია 1995 წლის 24 აგვისტოს კონსტიტუციით, რომელიც შეიცავს მისი სახელმწიფოებრივი სუვერენიტეტის საფუძვლებს. საქართველოს სახელმწიფოს კონსტიტუციური სტატუსი, უპირველეს ყოვლისა, ემყარება სახელმწიფოს სუვერენიტეტის კონსტიტუციურ პრინციპს.

საქართველოს სუვერენობას, მის დამოუკიდებლობასა და განუყოფლობას აღიარებს საქართველოს კონსტიტუციის პირველივე მუხლი.
	საქართველოს
კონსტიტუცია
მუხლი 1
	საქართველო არის დამოუკიდებელი, ერთიანი და
განუყოფელი სახელმწიფო, რაც დადასტურებულია 1991
წლის 31 მარტს ქვეყნის მთელს ტერიტორიაზე, მათ შორის
აფხაზეთის ა.ს.ს.რ-ში და ყოფილ სამხრეთ ოსეთის
ავტონომიურ ოლქში ჩატარებული რეფერენდუმით და
1991 წლის 9 აპრილის საქართველოს სახელმწიფოებრივი
დამოუკიდებლობის აღდგენის აქტით.


საქართველოს კონსტიტუციური სტატუსიდან გამომდინარე, მისი, როგორც ერთიანი სახელმწიფოს, ხელისუფლება უნდა წარმოვიდგინოთ რამდენიმე ნიშნის ერთობლიობად:

1. საქართველოს ერთიანი სახელმწიფო ხელისუფლების უმაღლესობა, რაც გამოიხატება იმაში, რომ ამ ხელისუფლების რეალიზება ხდება სახელმწიფოში არსებული სხვა ძალებისა და სტრუქტურების ჩაურევლად (თუ რასაკვირველია, არ ჩავთვლით აფხაზეთში შექმნილ მდგომარეობას). კონსტიტუციაში მითითებულ ფარგლებში საქართველოს სახელმწიფო ხელისუფლება განსაზღვრავს ჩვენი საზოგადოების სახელმწიფო-სამართლებრივ განვითარებას, საზოგადოებრივ ურთიერთობათა მთელ სისტემას, აწესრიგებს მათი რეგულირების საკითხებს და ერთ ჰარმონიულ მიმართულებას აძლევს მათ მთელი ქვეყნის მასშტაბით.
2. სახელმწიფო ხელისუფლების დამოუკიდებლობა გამოიხატება იმაში, რომ იგი მხოლოდ თავისი ინტერესებისა და შეხედულებების შესაბამისად, სხვა სახელმწიფოთა ჩარევის გარეშე, განსაზღვრავს და ახორციელებს თავის საშინაო და საგარეო ფუნქციებს.

3. შემდეგი უმნიშვნელოვანესი პრინციპი, რომლითაც სახელმწიფო ხელისუფლების ხასიათი და, შესაბამისად, საქართველოს, როგორც ერთიანი სახელმწიფოს, სტატუსი გამოიხატება, ხელისუფლების დიფერენციაციის პრინციპია, რაც გულისხმობს საქართველოს სახელმწიფოსა და მის ტერიტორიულ ერთეულებს შორის კომპეტენციათა გამიჯვნას. ამ საკითხს კონსტიტუცია დაარეგულირებს კონსტიტუციური კანონის საშუალებით. საკითხის გადაწყვეტა დაკავშირებულია საქართველოს ტერიტორიულ-სახელმწიფოებრივი მოწყობის განსაზღვრასთან, რომლისთვისაც კონსტიტუციამ უკვე განსაზღვრა შესაბამისი პრინციპი. იგი მოიცავს ხელისუფლებათა შორის უფლებამოსილებათა გამიჯვნას. მთლიანად საკითხის გადაწყვეტა დაკავშირებულია ქვეყნის მთელ ტერიტორიაზე საქართველოს იურისდიქციის სრულად აღდგენასთან.

იურისდიქციის სრულად აღდგენამდე, დღევანდელი და ჩვენი ახალი ისტორიის მწარე გაკვეთილების გათვალისწინებით, კონსტიტუციის ავტორებმა გაითვალისწინეს საქართველოს, როგორც სუვერენული სახელმწიფოს, ერთიანობისა და განუყოფლობის რიგი გარანტიები. ერთი მხრივ, ასეთ გარანტად კანონმდებელი მიიჩნევს თავად კონსტიტუციას, მეორე მხრივ კი - საერთაშორისო საზოგადოებას, საერთაშორისო სამართალს.

	საქართველოს
კონსტიტუცია
მუხლი 2
	საქართველოს სახელმწიფოს ტერიტორია განსაზღვრულია
1991 წლის 21 დეკემბრის მდგომარეობით. საქართველოს
ტერიტორიული მთლიანობა და სახელმწიფო საზღვრების
ხელშეუხებლობა დადასტურებულია საქართველოს
კონსტიტუციითა და კანონებით, აღიარებულია მსოფლიო
თანამეგობრობისა და საერთაშორისო ორგანიზაციების მიერ
საქართველოს სახელმწიფოს ტერიტორიის გასხვისება
აკრძალულია. სახელმწიფო საზღვრების შეცვლა შეიძლება
მხოლოდ მეზობელ სახელმწიფოსთან დადებული
ორმხრივი შეთანხმებით.


საქართველოში დაწესებულია ერთიანი მოქალაქეობა, რომლის შესაბამისადაც განისაზღვრება ყოველი მოქალაქის სამართლებრივი სტატუსი, საქართველოს რომელ ტერიტორიულ ერთეულშიც არ უნდა ცხოვრობდეს იგი. ეს საქართველოს სახელმწიფოებრივი სტატუსის ის საკითხია, რომელიც არსებითად უცვლელი დარჩება ფედერალური მოწყობის შემდეგაც. თუ რომელიმე ტერიტორიულ ერთეულში დაწესებული იქნება მოქალაქეობის ინსტიტუტი, იგი მხოლოდ ფორმალურ ხასიათს უნდა ატარებდეს.

საქართველოს გააჩნია ხელისუფლების საერთო სახელმწიფოებრივი ორგანოები. სახელმწიფოს მეთაური – საქართველოს პრეზიდენტი; საერთო ეროვნული უმაღლესი საკანონმდებლო ორგანო – პარლამენტი, უზენაესი სასამართლო, საქართველოს საკონსტიტუციო სასამართლო. აფხაზეთისა და აჭარის უმაღლესი საკანონმდებლო და აღმასრულებელი ხელისუფლება ემორჩილება შესაბამის ცენტრალურ სახელმწიფო ორგანოებს, ხოლო სასამართლო სისტემა ერთიანია მთელი ქვეყნის მასშტაბით.

ადგილობრივი მნიშვნელობის საკითხების მოწესრიგებას კონსტიტუცია ადგილობრივი თვითმმართველობის ორგანოებს აკისრებს. ამასთან, კონსტიტუცია მიუთითებს, რომ მოქალაქეების მიერ ადგილობრივი მნიშვნელობის საკითხების მოწესრიგება თვითმმართველობის ორგანოების მეშვეობით უნდა ხდებოდეს „სახელმწიფო სუვერენიტეტის შეულახავად“ (მუხლი 2.4).

საქართველოში მოქმედებს ფულად-საკრედიტო, კონტროლისა და თავდაცვის ერთიანი სისტემა. ფულად-საკრედიტო სისტემის ფუნქციონირებას უზრუნველყოფს საქართველოს ეროვნული ბანკი. ფულის სახელწოდება და ერთეული შეიძლება განისაზღვროს მხოლოდ საქართველოს კანონით, ხოლო ფულის ემისიის უფლება აქვს მხოლოდ ეროვნულ ბანკს. სახელმწიფოს სახსრებისა და სხვა მატერიალურ ფასეულობათა გამოყენებასა და ხარჯებზე ზედამხედველობას ახორციელებს კონტროლის პალატა, რომელიც დამოუკიდებელია თავის საქმიანობაში, იგი ანგარიშვალდებულია მხოლოდ პარლამენტის წინაშე.
ქვეყნის დამოუკიდებლობის, სუვერენიტეტისა და ტერიტორიული მთლიანობის დასაცავად საქართველოს ჰყავს სამხედრო ძალები, რომლის სტრუქტურას ამტკიცებს საქართველოს პრეზიდენტი, რაოდენობას კი - საქართველოს პარლამენტი. საქართველოს სამხედრო ძალების სათავეში დგას საქართველოს პრეზიდენტი.

როგორც აღვნიშნეთ, საქართველოს ტერიტორიული მოწყობა, ხელისუფლებათა შორის უფლებამოსილებათა გამიჯვნის პრინციპის საფუძველზე მომავალში კონსტიტუციური კანონით განისაზღვრება, მაგრამ, ვიდრე ამ საკითხის გადაწყვეტის პირობა, ანუ ქვეყნის მთელ ტერიტორიაზე საქართველოს იურისდიქციის სრულად აღდგენა, განხორციელდებოდეს, მანამდე კონსტიტუციამ მე-3 მუხლის პირველ პუნქტში უკვე მოგვცა საქართველოს სახელმწიფო ორგანოთა განსაკუთრებულ გამგებლობას მიკუთვნებულ საკითხთა ჩამონათვალი, ე.ი. იმ საკითხების ჩამონათვალი, რომელთა გადაწყვეტის უფლება მხოლოდ საქართველოს უმაღლეს სახელმწიფო ორგანოებს აქვთ. მე-2 მუხლის მე-2 პუნქტში მითითებულია, რომ „ერთობლივ გამგებლობას მიკუთვნებული საკითხები ცალკე განისაზღვრება“.

აღნიშნულ მუხლში ჩამოთვლილი უფლებამოსილებები გამომდინარეობს საქართველოს სახელმწიფოს კონსტიტუციურ-სამართლებრივი სტატუსიდან. ამ უფლებამოსილებათა მიხედვით, შეიძლება გამოვყოთ კომპეტენციის რამდენიმე ჯგუფი:

ა) უფლებამოსილებები სახელმწიფო მშენებლობისა და სამართალ-შემოქმედების სფეროში;
ბ) უფლებამოსილებები ეკონომიკურ და სოციალურ-კულტურული განვითარების სფეროში;
გ) უფლებამოსილებები თავდაცვის, სახელმწიფო უშიშროებისა და მართლწესრიგის დაცვის სფეროში;
დ) უფლებამოსილებები საგარეო ურთიერთობების სფეროში;
ე) უფლებამოსილებები ადამიანისა და მოქალაქის უფლებებისა და თავისუფლებების დაცვის სფეროში.

ყველა ზემოჩამოთვლილი სფერო და მისი შესაბამისი კონკრეტული უფლებამოსილებები შედის საქართველოს, როგორც ერთიანი სახელმწიფოს, კომპეტენციაში.

წინა პარაგრაფში ჩვენ შევეხეთ საქართველოს ევროკავშირთან ინტეგრირების მიზანს. ევროსაბჭოში გაერთიანების შემდეგ ეს მიზანი საქართველოს ევროპასთან სრული ინტეგრაციის დღის წესრიგის მორიგი საკითხია. მივუთითეთ ასევე ამ მიზნის მიღწევის რეალურ სირთულეებზეც. მოცემულ პარაგრაფს, რომელშიც საქართველოს, როგორც ერთიან, სუვერენულ სახელმწიფოდ განვიხილავთ, თან ახლავს სქემა, რომელიც საქართველოს სახელმწიფო სუვერენიტეტის არსზე მიგვითითებს. აქ, ვფიქრობთ, ბუნებრივად დგება საკითხი ჩვენი საზოგადოებისა და სახელმწიფოს ხსენებულ მიზანს, ამ მიზნის პრაქტიკული რეალიზებისათვის უკვე განხორციელებულ, თუ მომავალში განსახორციელებელ ღონისძიებათა შორის თანაფარდობის შესახებ.

ნამდვილად არ არის სადავო, რომ სუვერენიტეტს, თავისი კლასიკური გაგებით, დღეს საქართველოსათვის განსაკუთრებული მნიშვნელობა აქვს, თუ, რასაკვირველია, მას განვიხილავთ ტერიტორიასთან მიმართებაში და სახელმწიფოს მთლიანობის საკითხს ამ კუთხიდან შევხედავთ. საქართველოს ტერიტორიული პრობლემა, რომელიც სახელმწიფოს ერთიანობის ხელყოფაშია გამოხატული, ბუნებრივად ხელყოფს მის ფაქტობრივ სუვერენიტეტს. ამასთან, სახელმწიფოსა და მისი სუვერენიტეტის კონსტიტუციურ-სამართლებრივი თანაფარდობა არ მოიცავს მხოლოდ ტერიტორიას, რადგანაც სუვერენიტეტი ამ შემთხვევაში უფრო ფართო ცნებაა, ვიდრე ტერიტორიული მთლიანობა და იგი მოიცავს საზოგადოების პოლიტიკური ცხოვრების ყველა ძირითად ასპექტს, რომლის ფარგლებშიც, ჩვენს კონკრეტულ შემთხვევაში, საქართველოს ხელისუფლებას წართმეული აქვს უმაღლესობა, როგორც სუვერენიტეტის აუცილებელი ნიშანი. საქართველოს ისევე, როგორც ნებისმიერ სხვა სახელმწიფოს ინტეგრაციის, გლობალიზაციისა და ტრანსფორმაციის თანამედროვე ეპოქაში, არ შეუძლია სხვა სახელმწიფოებისა და ხალხებისაგან დამოუკიდებლად გადაწყვიტოს ყველა პრობლემა, რომელიც სახელმწიფოსა და თუნდაც სუვერენიტეტთანაა დაკავშირებული. თუ ამ აზრის მართებულობას დავუშვებთ, სრულიად ნათელი გახდება ევროპასთან, კონკრეტულად კი ევროკავშირთან ინტეგრაციის მიზნის აუცილებლობა. ევროპასთან გაერთიანების პროცესი საზოგადოებრივი და სახელმწიფოებრივი ინტერესების შესაბამისად ხორციელდება და ადექვატურ მხარდაჭერასაც განიცდის, ხდება იმის გაცნობიერება, რომ მომავალში ევროკავშირში გაერთიანებით ჩვენი სახელმწიფო ხელისუფლების გარკვეულ უფლებამოსილებათა დელეგირება მოგვიხდება კავშირის სასარგებლოდ. ეს კი ნაკარნახევი იქნება იმ გარემოებით, რომ ევროკავშირის წევრი სახელმწიფოები ვალდებული არიან თავიანთი კონსტიტუციები ევროკავშირის სტატუსთან შესაბამისობაში მოიყვანონ. უფრო მეტიც, წევრ სახელმწიფოთა კონსტიტუციური დებულებები უნდა შეიცავდნენ დებულებებს, რომლებიც ქმნიან ორ აუცილებელ გარანტიას:
1. წევრი სახელმწიფოების ტერიტორიაზე კავშირის სამართლის გამოყენებისა
2. ეროვნულ სამართალთან მიმართებაში კავშირის სამართლის პრიორიტეტულობის შესახებ.

სახელმწიფომ შესაძლებელია გვერდი აუაროს კონსტიტუციურ ცვლილებებს, ამასთან, მან უნდა უზრუნველყოს ევროკავშირის ხელშეკრულებათა პირდაპირი მოქმედება და ეროვნული სამართლის დებულებებთან კოლიზიის შემთხვევაში, უპირატესობა მიანიჭოს ევროკავშირის სამართლის ნორმებს. ეს გარემოება ბუნებრივად სვამს კითხვას სახელმწიფო სუვერენიტეტისა და მისი შესაძლო შეზღუდვის შესახებ. ევროკავშირის ფარგლებში სახელმწიფოთა მიერ თავიანთი სუვერენიტეტის შეზღუდვის პირდაპირი სახით კონსტიტუციურ რეგლამენტაციას ბევრი სახელმწიფოს ძირითად კანონში ვხვდებით. მაგალითად, გერმანიის ძირითადი კანონის 24-ე მუხლის პირველ პუნქტში აღნიშნულია, რომ: „(1) ფედერაციას, კანონის შესაბამისად, შეუძლია სახელმწიფოთაშორისო ორგანიზაციებს გადასცეს სუვერენული უფლებები. (1ა) რამდენადაც ლანდები კომპეტენტურნი არიან განახორციელონ სახელმწიფოებრივი დავალებები, მათ შეუძლიათ, ფედერალური მთავრობის თანხმობით გადასცენ სუვერენული უფლებები მეზობელ მოსაზღვრე ორგანიზაციებს.“
საქართველოს დღევანდელი ტერიტორიული პრობლემები, ანუ ქვეყნის მთლიანობის პრობლემა დარეგულირდება, როცა მისი ტერიტორიულ-სახელმწიფოებრივი ორგანიზაციის საკითხი გადაწყდება. ამასთან, კვლავ პრობლემად რჩება სუვერენიტეტის შეზღუდვის საკითხი. ამიტომ ნორმალური, უმტკივნეულო ინტეგრირებისათვის თავიდანვე უნდა განვსაზღვროთ სუვერენიტეტისადმი დამოკიდებულება. ვფიქრობ, ამისათვის საჭიროა სუვერენიტეტი განვიხილოთ როგორც მუდმივ განვითარებადი, დინამიური პროცესი. თუ ერთმანეთს შევუპირისპირებთ ევროპული ინტეგრაციის სახელმწიფოებრივ მიზანს, შესაბამის იდეოლოგიას და სუვერენიტეტს, მაშინ დავდგებით აუცილებლობის წინაშე - თვალი გადავავლოთ სუვერენიტეტის წარმოშობისა და განვითარების ისტორიას და ვაღიაროთ, რომ სუვერენიტეტი, როგორც თანდათანობით განვითარებადი პოლიტიკურ-სამართლებრივი მოვლენა, სხვადასხვა ისტორიულ ეპოქაში შესატყვისი შინაარსით ივსებოდა, რაც განპირობებული იყო თვით ეპოქის პოლიტიკური ცხოვრების შინაარსით.
საქართველოს ევროკავშირში გაერთიანება, სახელმწიფო სუვერენიტეტთან მიმართებით, მრავალ კითხვას წარმოშობს: გამოიწვევს თუ არა ინტეგრაციული პროცესები სუვერენიტეტის ახალი შინაარსის ჩამოყალიბებას? გულისხმობს თუ არა ეს ახალი შინაარსი საქართველოს სახელმწიფო სუვერენიტეტის შეზღუდვას? რამდენად შესაძლებელი და მიზანშეწონილი იქნებოდა იგი ჩვენს კონკრეტულ შემთხვევაში? ილახება თუ არა ამგვარი შეზღუდვისას ეროვნულ-სახელმწიფოებრივი ინტერესები?
ყოველივე ზემოაღნიშნული, დასმულ პირველ ორ შეკითხვაზე, ვფიქრობთ, დადებით პასუხს იძლევა. რაც შეეხება შესაძლებლობას, ამის საილუსტრაციოდ შეიძლება მივმართოთ სუვერენიტეტის კლასიკურ განმარტებას,

„სახელმწიფო სუვერენიტეტი გულისხმობს ხელისუფლების უმაღლესობას და დამოუკიდებლობას, მის შეუზღუდაობას გარდა იმ სახელმწიფოს მიერ თავისი სუვერენიტეტის აშკარად გამოხატული და ნებაყოფლობითი შეზღუდვის შემთხვევისა.“

რომლის კონკრეტული მაგალითიც გფრ-ს ძირითადი კანონის შესაბამისი დებულების მოხმობით უკვე ვნახეთ. სუვერენიტეტის შეზღუდვის შესაძლებლობაზე დადებითი პასუხი, ასევე ხელისუფლების ლეგიტიმურობაში, სახელმწიფო და სახალხო სუვერენიტეტების თანაფარდობაში, მათ მაქსიმალურ ერთიანობაში უნდა ვეძებოთ. ხოლო მიზანშეწონილობასა და ინტერესზე პოზიტიური პასუხი, ჩვენი აზრით, ერთი მხრივ, ევროპის გაერთიანების მიზნებსა და მიღწევებში, ხოლო მეორე მხრივ, მასში გაერთიანები სადმი ჩვენი საზოგადოების დამოკიდებულებასა და მისგან მიღებულ სოციალურ, ეკონომიკურ და პოლიტიკურ გარანტიებში უნდა მონახოს.
აღნიშნულიდან გამომდინარე, შეიძლება გავაკეთოთ დასკვნა, რომ ჩვენი ქვეყნის სუვერენობის გარანტიები მნიშვნელოვნად იქნება დამოკიდებული სხვა სახელმწიფოებსა და ხალხებთან ახალ ღირებულებებზე დამყარებულ თანასწორუფლებიან თანამშრომლობაზე. შესაბამისად, სუვერენიტეტი არ შეიძლება განვიხილოთ შეუვალ ციხესიმაგრედ. იგი თანდათანობით განვითარებადი პროცესია.
გლობალიზაციისა და ტრანსფორმაციის აღნიშნულ პროცესებს შესაბამისი სამართლებრივი შედეგებისაკენ მივყავართ გარდაქმნებისა და ცვლილებების გზით. ამ პროცესებს, ბუნებრივია, რეგულირება სჭირდება.

როცა ევროპულ გაერთიანებასა და ამ პროცესში სამართლის მნიშვნელობაზე ვსაუბრობთ, აუცილებელია გავითვალისწინოთ და გავაანალიზოთ ეროვნულ სამართლებრივი სისტემის პოზიცია, რადგან სწორედ აღნიშნულზეა დამოკიდებული არსებული სპეციფიკური პრობლემებისა და მათი მოწესრიგების მექანიზმების შექმნა. ევროგაერთიანებასთან ინტეგრირება, ევროპული სამართლისადმი ეროვნული სამართლებრივი სისტემის შესაბამისობის აღიარება, როგორც ევროკავშირის წევრი სახელმწიფოების უკვე განვლილი პრაქტიკა მიგვანიშნებს, ამ ქვეყნებში ევროპული სამართლის პრიორიტეტულობის აღიარება სრულებითაც არ გამორიცხავს სპეციფიკური, კონკრეტული პრობლემების არსებობას და სხვათა შორის, კონსტიტუციურ დონეზე. აღნიშნულ პრობლემათა გადაჭრა დამოკიდებულია თვით სახელმწიფოთა ნებაზე. ეს კარგად ჩანს, მაგალითად, ინგლისის ლორდთა პალატის პოზიციაში, რომლის მიხედვით, „ევროგაერთიანების სამართალს ყოველთვის უპირატესი იურიდიული ძალა ექნება მანამ, სანამ პარლამენტი თავის აქტში პირდაპირ და ნათლად არ მიუთითებს, რომ ამ აქტს გააჩნია პრიორიტეტი ევროგაერთიანების სამართლის მიმართ.“
არ შეიძლება ყურადღების მიღმა დაგვრჩეს ის მომენტიც, რომ ინტეგრაციისა და ჰარმონიზაციის პროცესი უკანასკნელ ათწლეულში კიდევ უფრო დინამიური გახდა, რამაც მაქსიმალურად შეამცირა აღნიშნული წინააღმდეგობები. ამ დინამიკაში წევრ სახელმწიფოთა შორის მჭიდრო ეკონომიკურმა თანამშრომლობამ უკვე წარმოშვა მათი ნების, ინტერესისა და მიზნის ისეთი სინთეზი, რომ კავშირის მიღწევები ეკონომიკასა და სოციალურ სფეროში დაუკავშირდა პოლიტიკასა და სამართალში ინტეგრაციულ პროცესებს.

ერთი მხრივ, წევრი სახელმწიფოების ნებადაუშვან ევროპული სამართლის ნორმების უპირატესობა შიდასახელმწიფოებრივ სამართალთან მიმართებით, და მეორე მხრივ, ევროკავშირის სამართლის ტრიუმფალური სვლა წევრი სახელმწიფოების ტერიტორიაზე შედეგია ამ სახელმწიფოთა გულმოდგინე მცდელობისა შექმნან საერთო ევროპული სამართლებრივი სტანდარტი, როგორც ეროვნული სამართლის ორგანული ნაწილი. ასეთ ვითარებაში, ნების, ინტერესისა და მიზნის ერთიანობის ფარგლებში წევრმა სახელმწიფოებმა მიაღწიეს ტრანსფორმაციისა და ინტეგრაციის იმ დონეს, რომლითაც დაიწყო ისეთი ორგანიზაციულ-სამართლებრივი მექანიზმების ჩამოყალიბება, რომლებიც პერსპექტივაში ევროკავშირს სახელმწიფოდ წარმოგვიჩენენ. შესაბამისად, ალბათ დამუშავდება ისეთი საერთო კონსტიტუციური ფორმულები, რომლებიც ახალი ფორმისა და შინაარსის მიმართებებს განსაზღვრავენ. ყოველივე ამან, ვფიქრობთ, არ უნდა ხელყოს ეროვნულსახელმწიფოებრივი პრობლემები. ევროპის მდიდარი სახელმწიფოებრივი ისტორია და კულტურა მუდამ შეინარჩუნებს ერთიანობის ფარგლებში თავის ეთნიკურ, ლინგვისტურ, კულტურულ და ისტორიულ თავისებურებებს. მეორე მხრივ კი, ორი მსოფლიო ომის ინიციატორი ევროპა ახალ ფორმაში კიდევ უფრო მეტ გარანტიებს შექმნის მშვიდობისა და სტაბილურობის შენარჩუნებისა და ადამიანის კეთილდღეობის უზრუნველსაყოფად.
ცხრილი№11
საქართველოს სახელმწიფო სუვერენიტეტი

სახელმწიფოებრივ-ტერიტორიული მოწყობის თვალსაზრისით, საქართველო საკმაო სირთულით გამოირჩევა, რასაც განაპირობებს მის შემადგენლობაში ავტონომიური რესპუბლიკების არსებობა.

საქართველოს შემადგენლობაში შედის ორი - აფხაზეთისა და აჭარის ავტონომიური რესპუბლიკა. ამ ავტონომიური რესპუბლიკების სამართლებრივი სტატუსი გულისხმობს მათ სახელმწიფო სამართლებრივ სტატუსს ერთიანი სახელმწიფოს შემადგენლობაში. უფრო კონკრეტულად, ავტონომიური რესპუბლიკების სამართლებრივი სტატუსის შინაარსი, ერთი მხრივ, მათი უფლებების, მოვალეობებისა და პასუხისმგებლობის ერთობლიობას და, მეორე მხრივ, მათი სუბიექტობის, როგორც ავტონომიური რესპუბლიკის, სახეს განსაზღვრავს.

მას შემდეგ, რაც ბოლშევიკურმა რუსეთმა ძალადობის გზით საქართველოში საბჭოთა ხელისუფლების იმპორტი მოახდინა, ბოლშევიკური ეროვნული პოლიტიკის მეშვეობით ჩვენს ქვეყანაში საფუძველი ეყრება ავტონომიების შექმნასა და განვითარებას. კერძოდ, 1921 წლის 4 მარტს დაარსდა აფხაზეთის ავტონომიური რესპუბლიკა, რომლის შექმნა ბოლშევიკური რუსეთის ინტერესებითა და მისი ხელშეწყობით მოხდა. აფხაზეთის ავტონომიური სტატუსი თავიდანვე თავისებური და წინააღმდეგობრივი იყო. მისი განვითარების თავისებურებები გულისხმობს შემდეგს: აფხაზეთისა და აჭარის პარტიული ორგანიზაციების წარმომადგენელთა 1921 წლის 28 მარტის თათბირის გადაწყვეტილებით, 1921 წლის 28 დეკემბერს, თბილისში ხელი მოეწერა საქართველოსა და აფხაზეთს შორის სამოკავშირეო ხელშეკრულებას, რომლის მიხედვით, აფხაზეთი საქართველოს შემადგენლობაში შევიდა. აქედან გამომდინარე, საქართველოს 1922 წლის პირველ საბჭოთა კონსტიტუციაში დაფიქსირდა, რომ აფხაზეთის რესპუბლიკა დაკავშირებულია საქართველოსთან მათ შორის დადებული სამოკავშირეო ხელშეკრულების საფუძველზე, ხოლო 1927 წლის კონსტიტუციაში აღინიშნა, რომ აფხაზეთის საბჭოთა სოციალისტური რესპუბლიკა, „განსაკუთრებული ხელშეკრულების“ გზით, შედის საქართველოს საბჭოთა სოციალისტურ რესპუბლიკაში და მისი მეშვეობით - ამიერკავკასიის სოციალისტურ ფედერაციულ საბჭოთა რესპუბლიკაში.
1931 წელს აფხაზეთის სამართლებრივი სტატუსი სახეს იცვლის ამავე წლის თებერვალში აფხაზეთის საბჭოების მე-6 ყრილობამ დაამტკიცა აფხაზეთის სსრ ცენტრალური კომიტეტის დადგენილება აფხაზეთის მოკავშირე რესპუბლიკის საქართველოს სსრ შემადგენლობაში ავტონომიური რესპუბლიკის სტატუსით შესვლის შესახებ. შესაბამისი დადგენილება მიღებულ იქნა სრულიად საქართველოს საბჭოების მე-6 ყრილობაზე. აფხაზეთის, როგორც ავტონომიური რესპუბლიკის, სამართლებრივი სტატუსი გამოცხადებული და განმტკიცებული იყო შემდგომ კონსტიტუციებშიც. კერძოდ, 1936 წლის საბჭოთა კავშირის, 1937 წლის საქართველოს სსრ და აფხაზეთის ასსრ კონსტიტუციებში; 1977 წლის სსრკ და 1978 წლის საქართველოს სსრ და აფხაზეთის ასსრ კონსტიტუციებში.
რაც შეეხება აჭარის ავტონომიას, მისი ჩამოყალიბებაც გარკვეულ თავისებურებებთან იყო დაკავშირებული. იგი შეიქმნა 1921 წლის 16 ივლისს. აჭარა, როგორც დასაბამიდანვე საქართველოს განუყოფელი ორგანული ნაწილი, XVI საუკუნის 70-იან წლებში მიტაცებულ იქნა თურქ-ოსმალთა მიერ და სამი ასეული წლის მანძილზე გათურქებისა და გამაჰმადიანების მძიმე ტანჯვას განიცდიდა.

1918-1921 წლების საქართველოს დემოკრატიული რესპუბლიკის დამხობის შემდეგ, თურქეთის ჯარებმა დაიკავეს ქალაქი ბათუმი. 1921 წლის 16 მარტს, რუსეთსა და თურქეთს შორის დაიდო ხელშეკრულება, რომლითაც თურქეთი უარს აცხადებდა ბათუმსა და ჩრდილოეთ აჭარაზე, ხოლო რუსეთი კისრულობდა ვალდებულებას აჭარა ავტონომიურ ერთეულად გამოეცხადებინა. ამის შემდეგ შეიქმნა აჭარის სამხედრო-რევოლუციური კომიტეტი, რომელმაც 1921 წლის 18 მარტს გამოაცხადა საბჭოთა ხელისუფლება, ხოლო 1921 წლის 16 ივლისის დეკრეტით გამოაცხადა აჭარის ავტონომია.
აჭარამ, როგორც ავტონომიურმა რესპუბლიკამ, თავისი პირველი კონსტიტუცია მხოლოდ 1937 წელს მიიღო. ამჟამად მოქმედებს 1978 წლის 26 მაისის კონსტიტუცია, რომელშიც აჭარის ავტონომიური რესპუბლიკის უზენაესი საბჭოს 1996 წლის 14 დეკემბრის დადგენილებით, აღნიშნული კონსტიტუციის საქართველოს 1995 წლის 24 აგვისტოს კონსტიტუციასთან შესაბამისობაში მოყვანის მიზნით, შევიდა ცვლილებები და შესწორებები.

აქვე უნდა მოვიხსენიოთ ყოფილი სამხრეთ ოსეთის ავტონომიური ოლქიც. ეს ერთეულიც გარეშე ძალის ხელშეწყობით, საქართველოს სახელმწიფოებრივი და ეროვნული დასუსტების მიზნით იყო შექმნილი. სამხრეთ ოსეთის ავტონომიური ოლქი შეიქმნა 1922 წლის 20 აპრილს, მაშინ, როცა ისტორიულად სამაჩაბლოში ოსები უმცირესობას შეადგენდნენ. ავტონომიური ერთეულის შექმნა გაფორმდა რუსეთის კომპარტიის ცენტრალური კომიტეტის კავკასიის ბიუროს გადაწყვეტილების საფუძველზე, საქართველოს სსრ ცენტრალური აღმასრულებელი კომიტეტისა და სახალხო კომისართა საბჭოს მიერ მიღებული დეკრეტით „სამხრეთ ოსეთის ავტონომიური ოლქის მოწყობის შესახებ“. შემდგომში ოსმა სეპარატისტებმა თავის სასარგებლოდ გამოიყენეს ეს ფაქტობრივი გარემოება. 1990 წელს გამოაცხადეს „სამხრეთ ოსეთის საბჭოთა რესპუბლიკა“. იმავე წლის 9 დეკემბერს ჩაატარეს სამხრეთ ოსეთის „სახელმწიფოს“ უმაღლესი საბჭოს არჩევნები. სამხრეთ ოსეთის ავტონომიური ოლქის სეპარატისტული, თვითმარქვია ხელისუფლების ამგვარ მოქმედებათა საპასუხოდ საქართველოს რესპუბლიკის უზენაესმა საბჭომ სრულიად სამართლიანად 1990 წლის 11 დეკემბერს მიიღო კანონი „სამხრეთ ოსეთის ავტონომიური ოლქის გაუქმების შესახებ“.
სახელმწიფოს ტერიტორიულ მოწყობამდე ძნელია ზუსტად განსაზღვრო ავტონომიური რესპუბლიკის სტატუსი, თუმცა საქართველოს კონსტიტუციური დებულებების ანალიზიდან შეიძლება გარკვეული დასკვნების გამოტანაც. კონსტიტუცია მე-4 მუხლის მე-3 პუნქტში, როგორც უკვე ერთგან მივუთითეთ, აჭარასა და აფხაზეთს იხსენიებს საკუთარი სახელით, ხოლო დანარჩენ ერთეულებს ტერმინით „სხვა ტერიტორიული ერთეულები“. შეიძლება ვივარაუდოთ, ამ ჩამონათვალის გათვალისწინებით, აჭარასა და აფხაზეთს განსხვავებული სამართლებრივი სტატუსი ექნებათ მომავალ სახელმწიფოებრივ მოწყობაში, მაგრამ ეს მხოლოდ ვარაუდია.
როგორც ავტონომიურ რესპუბლიკებს, მათ გააჩნიათ სახელმწიფოებრიობის მთელი რიგი ნიშნები და სრულად ანხორციელებენ სახელმწიფო ხელისუფლებას მათ ტერიტორიაზე. თავისი სამართლებრივი სტატუსის ფარგლებში ისინი დამფუძნებლურ ხელისუფლებას წარმოადგენენ, რომლის თანახმადაც ღებულობენ და აქვთ საკუთარი კონსტიტუცია, თავიანთი კანონმდებლობა, ტერიტორიული უმაღლესობა, რომლის მიხედვითაც ავტონომიური რესპუბლიკის ტერიტორიული ფარგლები არ შეიძლება შეიცვალოს მათი თანხმობის გარეშე. მიუხედავად აღნიშნულისა, საქართველოს ავტონომიური ერთეულები არ არიან სახელმწიფოები, რადგან მათ არ გააჩნიათ სახელმწიფოს ისეთი აუცილებელი და უმნიშვნელოვანესი თვისება, როგორიცაა სუვერენიტეტი. ისინი არ არიან სუვერენული სახელმწიფოები და მხოლოდ სახელმწიფოს მსგავს წარმონაქმნებს წარმოადგენენ. შესაბამისად, მათ არა აქვთ უფლება გავიდნენ საქართველოს სახელმწიფოს შემადგენლობიდან, ისინი არ წარმოადგენენ საერთაშორისო საჯარო სამართლის სუბიექტებს. საერთაშორისო ურთიერთობებისა და საერთაშორისო ეკონომიკური ურთიერთობების დამყარებისას ისინი მოქმედებენ მხოლოდ კონსტიტუციითა და შესაბამისი კანონებით განსაზღვრულ ფარგლებში.
საქართველოს სახელმწიფოებრიობის განვითარებაში, თუ შეიძლება ითქვას, გარდატეხის ეტაპი მიმდინარეობს, რომლის გათვალისწინებით არ შეიძლება არ შევეხოთ ავტონომიური რესპუბლიკების დღევანდელ სამართლებრივ მდგომარეობას. ამ თვალსაზრისით კი გარკვეული პრობლემების წინაშე აღმოვჩნდებით. პრობლემები გამოიხატება ავტონომიური რესპუბლიკების კონსტიტუციების საქართველოს კონსტიტუციასთან შეუსაბამობაში.

აღნიშნულ პრობლემას ყველაზე ნათლად წარმოაჩენს აფხაზეთის მაგალითი. აფხაზეთის იურიდიული სტატუსის გათვალისწინებით მისი ფაქტობრივი კონსტიტუციური სტატუსი შეუთავსებელია საქართველოს ერთიან კონსტიტუციასთან. ეს გარემოება ნაკარნახევია აფხაზეთის სეპარატისტების მიერ დამოუკიდებლობის უსამართლო გამოცხადებით, რითაც უგულებელყოფილ იქნა საქართველოს მოსახლეობის, კერძოდ აფხაზეთის მოსახლეობის, უმრავლესობის ნება, რომელიც გამოვლინდა 1991 წლის 31 მარტის რეფერენდუმით და რაც აღნიშნულია საქართველოს კონსტიტუციის პირველ მუხლში.
აფხაზეთის უკანონო ხელისუფლებამ, ავტონომიური რესპუბლიკის სამართლებრივი სტატუსის სრული უგულებელყოფით ყოვლად გაუმართლებლად გვერდი აუარა საქართველოს კონსტიტუციის პრინციპებს. უგულვებელყოფა მოხდა კონსტიტუციის, როგორც უზენაესი კანონის, უპირატესი იურიდიული ძალის შესახებ სხვა შიდასახელმწიფოებრივი ნორმატიული აქტების მიმართ; გარდა ამისა, კონსტიტუციური დებულებები სახელმწიფოებრივ-ტერიტორიული მოწყობის, თვითმმართველობის, უფლებამოსილებათა გამიჯვნისა და სხვათა შესახებ. ყველაფერმა ამან, რასაკვირველია, განაპირობა აფხაზეთის ფაქტობრივი მდგომარეობის შეუთავსებლობა როგორც საქართველოს კონსტიტუციასთან, ისე თვით ავტონომიური რესპუბლიკის სტატუსთან. ეს შეუთავსებლობა შემდეგი ძირითადი საკითხების სახით შეიძლება ჩამოვაყალიბოთ:
1. ავტონომიური რესპუბლიკის სტატუსი;
2. მოქალაქეობის საკითხები;
3. საქართველოს კონსტიტუციისა და კანონების მოქმედების ფარგლები;
4. საქართველოსა და აფხაზეთის ხელისუფლებათა შორის უფლებამოსილებათა გამიჯვნა;
5. ავტონომიური რესპუბლიკის ხელისუფლებისა და თვითმმართველობის ორგანოთა სისტემა;
6. ადამიანის ძირითადი უფლებები და თავისუფლებები.

რაც შეეხება აჭარის ავტონომიურ რესპუბლიკას, მისი კონსტიტუციური მშენებლობის საკითხი შესაბამისობაშია, ან მოდის შესაბამისობაში საქართველოს კონსტიტუციასთან, რაც ხელს უწყობს საერთოდ საქართველოს სახელმწიფოებრივი აღმშენებლობის პროცესს.

1997 წლის 22 ნოემბერს, აჭარის უმაღლესმა საკანონმდებლო ორგანომ მიიღო კონსტიტუციური კანონი „აჭარის ავტონომიური რესპუბლიკის კონსტიტუციაში ცვლილებებისა და დამატებების შესახებ.“ ამ კანონის თანახმად, ავტონომიური რესპუბლიკის კონსტიტუციის პრეამბულის ახალ რედაქციაში ნათქვამია: „ეყრდნობა რა საქართველოს 1995 წლის 24 აგვისტოს კონსტიტუციასა და ქართულ სახელმწიფოებრივ მრავალსაუკუნოვან ტრადიციებს, საქვეყნოდ აცხადებს აჭარის ავტონომიური რესპუბლიკის კონსტიტუციას.“
კანონის მიხედვით, საქართველოს კონსტიტუციის 106-ე მუხლისა და აჭარის ა.რ. კონსტიტუციის 93-ე მუხლის საფუძველზე, აჭარის ა.რ. კონსტიტუციის საქართველოს კონსტიტუციასთან შესაბამისობაში მოყვანისა და მართლზომიერების დადასტურების მიზნით, კონსტიტუციაში შევიდა მთელი რიგი ცვლილებები და დამატებები.

ჩამოყალიბდა სრულიად ახალი დემოკრატიული ინსტიტუტები, შეიქმნა სახალხო დამცველის (ომბუდსმენის) ინსტიტუტი. სახალხო დამცველი უფლებამოსილია აჭარის მთელ ტერიტორიაზე გამოავლინოს ადამიანის უფლებათა და თავისუფლებათა დარღვევის ფაქტები. აჭარის ა.რ. სახალხო დამცველს (ომბუდსმენს) 5 წლის ვადით აჭარის ავტონომიური რესპუბლიკის უზენაესი საბჭოს თავმჯდომარის - ავტონომიური რესპუბლიკის მეთაურის წარდგინებით თანამდებობაზე ირჩევს უზენაესი საბჭო სრული შემადგენლობის უმრავლესობით.
შეიქმნა აჭარის ავტონომიური რესპუბლიკის საკონსტიტუციო სასამართლო. იგი შედგება 5 მოსამართლისაგან - საკონსტიტუციო სასამართლოს წევრისაგან. ორ წევრს ირჩევს აჭარის ავტონომიური რესპუბლიკის უზენაესი საბჭო სიითი შემადგენლობის უმრავლესობით, ერთ წევრს ნიშნავს აჭარის ა.რ. უზენაესი საბჭოს თავმჯდომარე - ავტონომიური რესპუბლიკის მეთაური, ერთ წევრს - ავტონომიური რესპუბლიკის მინისტრთა საბჭო, ერთ წევრს - აჭარის ა.რ. უმაღლესი სასამართლო. სრული და ჰარმონიული შესაბამისობის მისაღწევად ჯერ კიდევ ბევრია გასაკეთებელი როგორც საერთო სახელმწიფოებრივ, ისე რეგიონალურ დონეზე. აჭარის ავტონომიური რესპუბლიკის უზენაესი საბჭოს 1996 წლის 14 აპრილის დადგენილებით, შეიქმნა აჭარის ავტონომიური რესპუბლიკის კონსტიტუციის ახალი პროექტის შემმუშავებელი კომისია, რომელმაც აღნიშნული პროექტი უნდა წარუდგინოს უზენაეს საბჭოს 1999 წლისათვის.
ყოველივე ზემოაღნიშნულიდან გამომდინარე, კონსტიტუციური ცვლილებების გათვალისწინებით, აფხაზეთისაგან განსხვავებით, აჭარის დღევანდელი როგორც იურიდიული, ისე ფაქტობრივი მდგომარეობა არ ქმნის ისეთ პრობლემებს, როგორიცაა: საქართველოსა და ავტონომიური რესპუბლიკის კონსტიტუციათა შეუსაბამისობა, ავტონომიური რესპუბლიკის სტატუსის განსაზღვრა საქართველოს შემადგენლობაში; არ დგას პრობლემა მოქალაქეობის, სახელმწიფო ენის, ტერიტორიის თაობაზე; საქართველოსა და აჭარის ავტონომიური რესპუბლიკის კონსტიტუციების იურიდიული ძალის თაობაზე; უპრობლემოა სასამართლო ხელისუფლების სფერო; კონსტიტუციაში ადამიანისა და მოქალაქის უფლება-თავისუფლებათა ფიქსაციის თვალსაზრისით. ყოველივე აღნიშნულიდან გამომდინარე, აჭარის ავტონომიური რესპუბლიკის კონსტიტუცია, უფრო ზუსტად კონსტიტუციური ცვლილებები, კონსტიტუციური განვითარება შეიძლებოდა წარმოგვედგინა მომავალი ფედერალური საქართველოს სუბიექტების კონსტიტუციათა მოდელურ საფუძვლად. ჩვენს მიერ ზემოთ ჩამოთვლილი კონსტიტუციური პარამეტრები სასურველი იქნებოდა ასახულიყო აფხაზეთის ავტონომიური რესპუბლიკის კონსტიტუციაშიც.

ქალაქი, რაიონი, ქალაქის რაიონი, სოფელი, დაბა და თემი ის ადმინისტრაციულ-ტერიტორიული ერთეულებია, რომლებიც ადგილობრივი მმართველობისა და თვითმმართველობის პრინციპებზე დაყრდნობით თავიანთი კომპეტენციის ფარგლებში უზრუნველყოფენ ადგილობრივი მნიშვნელობის ყველა საკითხის გადაწყვეტას.

„ადგილობრივი თვითმმართველობისა და მმართველობის შესახებ“ 1997 წლის 16 ოქტომბრის საქართველოს ორგანული კანონის თანახმად, ადგილობრივი თვითმმართველობა განხორციელდება სოფლის, თემის, დაბისა და ქალაქის ადმინისტრაციულ-ტერიტორიულ ერთეულებში.

იმ სოფლებში, რომლებიც თემშია გაერთიანებული აირჩევა მხოლოდ თემის თვითმმართველობის ორგანოები.

ადგილობრივი მმართველობა ხორციელდება რაიონებსა და იმ ქალაქებში, რომლებიც არ შედიან რაიონის შემადგენლობაში. საქართველოში 6 ასეთი ქალაქია: ბათუმი, რუსთავი, სოხუმი, ფოთი, ქუთაისი და ცხინვალი.

კანონი ადგილობრივი თვითმმართველობის ქვეშ გულისხმობს საქართველოს მოქალაქეთა კონსტიტუციით აღიარებულ უფლებას, შესაძლებლობასა და პასუხისმგებლობას დადგენილი წესით, თვითმმართველობის ერთეულში მათ მიერ შექმნილი ადგილობრივი ორგანოების მეშვეობით, კანონის საფუძველზე, საკუთარი პასუხისმგებლობით და დამოუკიდებლად გადაწყვიტონ საქართველოს კონსტიტუციითა და კანონმდებლობით განსაზღვრული ადგილობრივი მნიშვნელობის საკითხები.

სოფლის, თემის, დაბისა და ქალაქის წარმომადგენლობითი ორგანო – საკრებულო შედგება შესაბამის ტერიტორიაზე მცხოვრებ მოქალაქეთა მიერ პირდაპირი, საყოველთაო, თანასწორი და ფარული კენჭისყრით არჩეული წევრებისაგან. ამ ტერიტორიული ერთეულების საკრებულოების თანამდებობის პირებია: საკრებულოს თავმჯდომარე; საკრებულოს მდივანი, საკრებულოს კომისიათა თავმჯდომარეები. სოფლის, თემის, დაბისა და ქალაქის აღმასრულებელი ორგანო – გამგეობა იქმნება 3– 7 წევრისაგან. კანონის შესაბამისად, იმ სოფელსა და თემში, რომელშიც მოსახლეობის რაოდენობა არ აღემატება 3.000 კაცს, გამგეობის არჩევა არ ხდება და მის ფუნქციას უშუალოდ გამგებელი ახორციელებს.

დასახელებულ ტერიტორიულ ერთეულებს გააჩნიათ ხელისუფლებისა და მმართველობის ადგილობრივი ორგანოები. ხელისუფლების ადგილობრივი ორგანოა საკრებულო, ხოლო მმართველობის ადგილობრივი ორგანოებია: გამგეობა, მერია, გამგებელი.
ქალაქი ქვეყნის ეკონომიკურ და სოციალურ განვითარებაში მნიშვნელოვანი დასაყრდენი პუნქტია. ქალაქებისათვის დამახასიათებელია მოსახლეობისა და განაშენიანების კომპაქტურობა. საქართველოს სინამდვილეში მათ უნდა უზრუნველყონ ქვეყნის ტერიტორიულ-სამეურნეო ინტეგრაცია და განამტკიცონ ქვეყნის ეკონომიკური მთლიანობა.

სოფლის, თემის, დაბისა და ქალაქის წარმომადგენლობითი ორგანო – საკრებულო შედგება შესაბამის ტერიტორიაზე მცხოვრებ მოქალაქეთა მიერ პირდაპირი, საყოველთაო, თანასწორი და ფარული კენჭისყრით არჩეული წევრებისაგან. ამ ტერიტორიული ერთეულების საკრებულოების თანამდებობის პირებია: საკრებულოს თავმჯდომარე; საკრებულოს მდივანი, საკრებულოს კომისიათა თავმჯდომარეები.
სოფლის, თემის, დაბისა და ქალაქის აღმასრულებელი ორგანო – გამგეობა იქმნება 3– 7 წევრისაგან. კანონის შესაბამისად, იმ სოფელსა და თემში, რომელშიც მოსახლეობის რაოდენობა არ აღემატება 3.000 კაცს, გამგეობის არჩევა არ ხდება და მის ფუნქციას უშუალოდ გამგებელი ახორციელებს.
სოფლის, თემის, დაბისა და ქალაქის საკრებულოს აღმასრულებელი ორგანოს შემადგენლობაში არის შემდეგი თანამდებობის პირები: შესაბამისი ტერიტორიული ერთეულის გამგებელი, რომელიც აირჩევა საკრებულოს მიერ თავისი შემადგენლობიდან. სოფლის, თემის, დაბის და ქალაქის გამგებელი იმავდროულად არის საკრებულოს თავმჯდომარე.

აღმასრულებელ ორგანოში შედიან ასევე გამგებლის მოადგილე ან მოადგილეები, აპარატის უფროსი და ადგილობრივი სამსახურების ხელმძღვანელები.

იმ ქალაქის წარმომადგენლობითი ორგანო, რომელიც არ შედის რაიონის შემადგენლობაში, ასევე საკრებულოა, ხოლო ამ ქალაქის აღმასრულებელი ორგანოა მერია, რომლის შემადგენლობა განისაზღვრება 7-15 წევრით.

მერია არის სახელმწიფო მმართველობის ორგანო, რომელიც იმავდროულად ასრულებს საკრებულოს აღმასრულებელი ორგანოს ფუნქციებს კანონისა და დებულებების შესაბამისად. მერიის თანამდებობის პირებია: მერი, რომელსაც თანამდებობაზე ნიშნავს და ათავისუფლებს პრეზიდენტი, ხოლო ავტონომიურ რესპუბლიკებში ა.რ. უმაღლესი წარმომადგენლობითი ორგანოები საქართველოს პრეზიდენტთან შეთანხმებით; მერის პირველი მოადგილე; მოადგილეები; ადგილობრივი სამსახურების ხელმძღვანელები; აპარატის უფროსი.
ადმინისტრაციულ-ტერიტორიული ერთეულის ერთ-ერთი მნიშვნელოვანი ერთეულია რაიონი. რაიონის წარმომადგენლობითი ორგანოა საკრებულო.

რაიონის გამგეობა, როგორც მისი აღმასრულებელი ორგანო, შედგება გამგეობის თავმჯდომარისა, თავმჯდომარის პირველი მოადგილისა და მოადგილეებისაგან, ადგილობრივი სამსახურების ხელმძღვანელებისაგან. გამგეობის შემადგენლობა განისაზღვრება 5-11 წევრით.
გამგეობა კოლეგიური ორგანოა:

· იგი შეიმუშავებს წინადადებებსა და რეკომენდაციებს ტერიტორიულ ერთეულზე დაკისრებული ამოცანების შესასრულებლად;

· უზრუნველყოფს საკრებულოსა და გამგებლის ან მერის მიერ მიღებულ გადაწყვეტილებათა შესრულებას;

· შეიმუშავებს ბიუჯეტის პროექტს;

· ამტკიცებს სოფლის, თემის, დაბის, რაიონული დაქვემდებარების ქალაქის გამგებლის გადაწყვეტილებას;

· ქვემდგომი ტერიტორიული ერთეულის გამგებლის წარდგინებით ამტკიცებს შესაბამის გამგეობათა შემადგენლობებსა და მათში ცვლილებების შეტანას.

გამგეობის თავმჯდომარე თავისი კომპეტენციის ფარგლებში გამოსცემს ბრძანებასა და განკარგულებას. ამ გადაწყვეტილებათა შეჩერება და გაუქმება შეუძლია საქართველოს პარლამენტს, პრეზიდენტს, სასამართლოს კანონით გათვალისწინებულ შემთხვევებში.

გამგებელი (მერი) აღმასრულებელი ორგანოს ხელმძღვანელია, იგი უძღვება გამგეობის (მერიის) საქმიანობას; იწვევს და თავმჯდომარეობს გამგეობის (მერიის) სხდომებს; წელიწადში ერთხელ მაინც საკრებულოს წარუდგენს ანგარიშს გაწეული მუშაობის შესახებ; ორგანიზაციას უწევს ადგილობრივი ბიუჯეტის პროექტის შედგენას; უზრუნველყოფს დამტკიცებული ბიუჯეტის შესრულებას; ასრულებს კანონით განსაზღვრულ უფლებამოსილებებს.

თითოეული ადმინისტრაციულ-ტერიტორიული ერთეულის ხელისუფლებისა და მმართველობის ორგანოების ფორმირების წესი, მათი უფლებამოსილებები, მუშაობის ფორმები დაწვრილებით რეგულირდება კანონით „ადგილობრივი თვითმმართველობისა და მმართველობის შესახებ“.

რაც შეეხება დედაქალაქს, მისი ხელისუფლების და მმართველობის ორგანოების სამართლებრივი მდგომარეობა რეგულირდება კანონით „საქართველოს დედაქალაქის - თბილისის შესახებ“. კანონის შესაბამისად, თბილისში შექმნილია ათი რაიონი და ერთი წყნეთის დაბა. თბილისის წარმომადგენლობითი ორგანოები ქ. თბილისისა და რაიონების საკრებულოებია. მმართველობის ორგანოა მერია, რომელსაც ხელმძღვანელობს თბილისის მერი, რომელსაც 4 წლის ვადით ნიშნავს საქართველოს პრეზიდენტი.

მერია შედგება:

· მერის,

· მერის პირველი მოადგილის,

· მოადგილეების,

· მერიის დეპარტამენტების დირექტორებისაგან,

· მერიის კაბინეტის,

· საქმეთა მმართველობისა,

· მერიის სამსახურებისაგან.

მერიის კაბინეტი არის მერის სათათბირო ორგანო. იგი შეიმუშავებს რეკომენდაციებსა და წინადადებებს მერიისათვის დაკისრებული ამოცანების შესასრულებლად. მერიის კაბინეტის შემადგენლობაში შედის: მერი, მერის პირველი მოადგილე, მოადგილეები, ქალაქის საკრებულოს მდივანი, საქმეთა მმართველი, იურიდიული განყოფილების ხელმძღვანელი, რაიონის გამგებელი, მერიის სამსახურების ხელმძღვანელები მერის წარდგინებით.

როგორც ზემოაღნიშნულიდან ჩანს, საქართველოს ყველა რესპუბლიკურ ქალაქში დაწესებულია დაახლოებით მსგავსი მმართველობა.

პოლიტიკური რეჟიმი სახელმწიფოს ფორმის ცნების ერთ-ერთი ძირითადი ელემენტია. პოლიტიკური რეჟიმის ქვეშ იგულისხმება იმ ხერხებისა და მეთოდების ერთობლიობა, რომელთა მეშვეობითაც სახელმწიფო ორგანოები სახელმწიფო ხელისუფლებას განახორციელებენ. ამასთან, პოლიტიკური რეჟიმი წარმოადგენს სახელმწიფოებრივი, ზოგადად საზოგადოებრივი მიზნების განხორციელების ორგანიზაციულ საშუალებას, ანუ, სხვაგვარად რომ ვთქვათ,
პოლიტიკური რეჟიმი წარმოადგენს სახელმწიფო ხელისუფლების კურსის განხორციელების ხერხებისა და მეთოდების ერთობლიობას. პოლიტიკური რეჟიმი ფართო გაგებით მოიცავს მთლიანად საზოგადოების პოლიტიკურ ცხოვრებას, მთელ პოლიტიკურ სისტემას მისი ცალკეული ელემენტებით (პოლიტიკური პარტიები, საზოგადოებრივი ორგანიზაციები, პროფკავშირი, ეკლესია და ა.შ.). პოლიტიკური სისტემის ეს ელემენტები და სახელმწიფო ურთიერთზემოქმედების მდგომარეობაში იმყოფებიან.
თუმცა, ეს პოლიტიკური რეჟიმის გაგების ერთი მხარეა – პოლიტიკური რეჟიმის ვიწრო გაგება. ამ თვალსაზრისით, პოლიტიკურ რეჟიმში ხდება სახელმწიფოს ფორმის სახეებისა და ელემენტების გამოვლენა, მმართველობის ფორმისა და წყობილების ფორმის, სახელმწიფოს ფუნქციების, ფორმებისა და მეთოდების დაკონკრეტება. 60-იან წლებში, პოლიტიკური რეჟიმის შესახებ მსჯელობისას, მეცნიერთა ერთი ნაწილი მას მიიჩნევდა მხოლოდ სახელმწიფოს ფორმის სინონიმად. სწორედ ამ დისკუსიას მოჰყვა შედეგად პოლიტიკური რეჟიმის ფართო და ვიწრო გაგების ჩამოყალიბება.
პოლიტიკური ორგანიზაციების, განსაკუთრებით პოლიტიკური პარტიების, ზემოქმედება ხელისუფლებაზე მჟღავნდება იმაში, რომ ისინი ყველაზე უფრო აქტიურად და, რაც მთავარია, აშკარად იბრძვიან პოლიტიკური ხელისუფლების მოპოვებისათვის. ხელისუფლების საშუალებით პოლიტიკური გაერთიანებები მოიპოვებენ სახელმწიფო მმართველობის განხორციელების შესაძლებლობას. აქედან გამომდინარე, პოლიტიკური პარტიები აქტიურად მონაწილეობენ პოლიტიკურ პროცესში, სადაც აშკარად ცდილობენ არსებული ხელისუფლების შენარჩუნებას ან მის შეცვლას. ასეთი აქტიურობა განსაკუთრებით მჟღავნდება არჩევნებსა და სახელმწიფო ორგანოების ფორმირებაში. ამ პროცესში წარმატების შემდეგ, როცა მას საჭირო რაოდენობის ადგილები აქვს ხელისუფლებისა და მმართველობის ორგანოებში, იგი ასევე აქტიურად მონაწილეობს სახელმწიფოებრივი და საზოგადოებრივი გადაწყვეტილებების მიღებასა და მათ რეალიზაციაში.

საზოგადოების განვითარების დღევანდელი დონის, ადამიანის მოთხოვნებისა და მათი დაკმაყოფილების თანაფარდობის პირობებში, მოსახლეობის ინტერესების მიღწევა არ ხერხდება მხოლოდ სახელმწიფოსა და სხვა პოლიტიკური ორგანიზაციების მეშვეობით. საზღვარგარეთის ბევრ ქვეყანაში დიდი ხანია, ხოლო ჩვენთან ახლა იწყებს განვითარებას არასამთავრობო, არაკომერციული ორგანიზაციები. ნელ-ნელა, მაგრამ მაინც, ყოველდღიურად იზრდება მათი როლი და მნიშვნელობა ჩვენს სახელმწიფოსა და საზოგადოებრივ ცხოვრებაში. პოლიტიკური ორგანიზაციებისაგან განსხვავებით, მათ მიზანს არ წარმოადგენს სახელმწიფო საქმიანობა- ში პოლიტიკური მონაწილეობა. მათი უშუალო ამოცანა მათივე წევრებისა და საზოგადოების ინტერესების დაკმაყოფილებაში გამოიხატება. ამ მიმართულებით საქმიანობისას, ისინი აქტიურად ზემოქმედებენ სახელმწიფო პოლიტიკის განხორციელებაზე. ეს ზემოქმედება აშკარად ჩანს იმ როლიდან, რასაც ისინი საზოგადოებაში ასრულებენ. სახელმწიფოში მათ განიხილავენ როგორც ალტერნატიულ სტრუქტურებს.
ქვეყანაში, სადაც არსებობს დემოკრატიული პოლიტიკური რეჟიმი, ანუ, სადაც არსებობს რეალური სოციალურ-პოლიტიკური და ეკონომიკური პლურალიზმი, საზოგადოებრივი ორგანიზაციები დიდ როლს ასრულებენ სოციალური პოლიტიკის შემუშავებაში და შესაბამის სახელმწიფო ორგანოებთან თანამშრომლობით ხელს უწყობენ ამ პოლიტიკის რეალურ განხორციელებას. ამით ისინი ქმნიან პირობებს, რომელიც უზრუნველყოფს თვით სახელმწიფოს სოციალური ინსტიტუტების ეფექტურ ფუნქციონირებას. იმ ქვეყნებში, სადაც პოლიტიკური რეჟიმი არ ხასიათდება დემოკრატიულობით, საზოგადოებრივი ორგანიზაციების საქმიანობა, მათი შესაძლებლობა - სამოქალაქო დონიდან დააყენონ პრობლემები, შეზღუდულია, რაც საბოლოო ჯამში ხელყოფს ადამიანის, მოქალაქის, დაინტერესებული ჯგუფების უფლებებსა და თავისუფლებებს. ყოველივე აღნიშნული, რასაკვირველია, გავლენას ახდენს და ვრცელდება სახელმწიფოს ფორმაზე (როგორც მმართველობის, ისე წყობილების ფორმაზე) და სახელმწიფო ხელისუფლების ფუნქციონირების პროცესში ბუნებრივად აისახება სახელმწიფო (პოლიტიკურ) რეჟიმში. სწორედ ამ პოზიციიდან ვიხილავთ ჩვენ მოცემულ პარაგრაფში პოლიტიკურ რეჟიმს.
თქმულიდან უნდა გამომდინარეობდეს ის აზრიც, რომ აუცილებელია პოლიტიკური რეჟიმისადმი ორივე მიდგომა, როგორც ფართო, ისე ვიწრო მნიშვნელობით. რამდენადაც მხოლოდ ამ შემთხვევაშია შესაძლებელი თანამედროვე პოლიტიკური პროცესების გააზრება ორ ძირითად – სახელმწიფო და საზოგადოებრივ-პოლიტიკურ სფეროში. აკადემიკოს ვ. ლაზარევის რედაქციით 1996 წელს გამოცემული სამართლისა და სახელმწიფოს ზოგადი თეორიის სახელმძღვანელოში ამის თაობაზე გამოთქმულია აზრი, რომ „სახელმწიფოს ფორმის დახასიათებისათვის დიდი მნიშვნელობა აქვს პოლიტიკურ რეჟიმს როგორც სიტყვის ვიწრო მნიშვნელობით (სახელმწიფო ხელმძღვანელობის მეთოდებისა და საშუალებების ერთობლიობა), ისე მისი ფართო გაგებით (გარანტირებულობის, პიროვნების დემოკრატიული უფლებების და პოლიტიკური თავისუფლებების, ოფიციალური კონსტიტუციური და სამართლებრივი ფორმების პოლიტიკურ რეალიებთან შესაბამისობის ხარისხი, ხელისუფლების სტრუქტურათა ხარისხი, სახელმწიფო და საზოგადოებრივი ცხოვრების სამართლებრივ საფუძვლებთან)“.

რამდენადაც პოლიტიკური რეჟიმი დაკავშირებულია სახელმწიფოს ფორმასთან, შესაბამისად, მრავალფეროვანია სახელმწიფო (პოლიტიკური) რეჟიმის სახეებიც. ეს სიმრავლე დაკავშირებულია იმასთან, რომ სახელმწიფოს განვითარების თითოეულ ისტორიულ ეტაპს შეესაბამება თავისი პოლიტიკური რეჟიმი. ერთი და იგივე ისტორიული ტიპის სახელმწიფოების შიგნით პოლიტიკური რეჟიმები არსებითად განსხვავდებიან ერთმანეთისაგან.

ყველაზე უფრო ზოგადი კლასიფიკაციით ერთმანეთისაგან შეიძლება განვასხვავოთ დემოკრატიული და ანტიდემოკრატიული სახელმწიფო (პოლიტიკური) რეჟიმი.

დემოკრატიული პოლიტიკური რეჟიმისათვის დამახასიათებელია ხელისუფლების ფორმირებაში ხალხის რეალური მონაწილეობა, მოქალაქეთა ფართო სოციალურ-ეკონომიკური და პოლიტიკური უფლებებისა და თავისუფლებების საკანონმდებლო რეგლამენტაცია, მათი განხორციელების რეალური კონსტიტუციური გარანტიების არსებობა; ასევე პოლიტიკური პლურალიზმი და მოსახლეობის ფართო ფენების მოთხოვნების გარანტია. სახელმწიფოს საზოგადოებრივი წესწყობილების დემოკრატიული განვითარება სხვადასხვა ისტორიულ ეტაპზე იძლევა დემოკრატიული პოლიტიკური რეჟიმის სრულიად განსხვავებულ მოდელებს.
ანტიდემოკრატიული პოლიტიკური რეჟიმი, რასაკვირველია, საპირისპიროდ გამოიყურება. უპირველეს ყოვლისა, მისთვის დამახასიათებელია ერთი პარტიის არსებობა. ასეთი პარტიის იდეოლოგია წარმოადგენს ერთადერთ ოფიციალურ და მისაღებ იდეოლოგიას. ამ დროს არ არსებობს პოლიტიკური უფლებები და თავისუფლებები ან მათი განხორციელების რეალური საკანონმდებლო გარანტიები. კანონიერებისა და მართლწესრიგის უზრუნველყოფაში გადამწყვეტ როლს ასრულებს ძალადობა. როგორც დემოკრატიული, ასევე ანტიდემოკრატიული პოლიტიკური რეჟიმიც ხასიათდება სახეთა მრავალფეროვნებით.
შეიძლება მოვახდინოთ პოლიტიკური რეჟიმის სხვა, ასევე ზოგადი კლასიფიკაცია:

დემოკრატიული,
ლიბერალური,
ავტორიტარული,
ტოტალიტარული.

საქართველოში დემოკრატიული პოლიტიკური რეჟიმის ჩამოყალიბების მნიშვნელოვან გარანტიას წარმოადგენს ის კონსტიტუციურ-სამართლებრივი დახასიათება, რომელსაც აძლევს ძირითადი კანონი ჩვენს სახელმწიფოს.

	საქართველოს
კონსტიტუცია
მუხლი
1.2
	საქართველოს სახელმწიფოს პოლიტიკური
წყობილების ფორმა არის დემოკრატიული
რესპუბლიკა.


სახელმწიფოს კონსტიტუციური დახასიათება, როგორც დემოკრატიულისა, რასაკვირველია, ნიშნავს იმ გარანტიის არსებობას, რომ სახელმწიფო ხელისუფლება შესაძლებლობას ანიჭებს ყველა მოქალაქესა და მის გაერთიანებას მათი კანონიერი სოციალური ინტერესების დაკმაყოფილებისათვის მონაწილეობდნენ და ზეგავლენას ახდენდნენ სახელმწიფოს მმართველობითი ხასიათის გადაწყვეტილებებზე. საქართველოს აღნიშნული კონსტიტუციურ-სამართლებრივი დახასიათება ადექვატურ გამოხატულებას პოულობს ისეთ ინსტიტუტებში, როგორიცაა ადამიანისა და მოქალაქის ძირითადი უფლება-თავისუფლებები, ხელისუფლების ორგანიზაცია, თვითმმართველობა და ა.შ.

საქართველოს, როგორც დემოკრატიული სახელმწიფოს, კონსტიტუციურ- სამართლებრივი დახასიათების რეალობის უზრუნველსაყოფად, საქართველოს ხელისუფლებას სახელმწიფო ხელისუფლების განხორციელების პროცესში დამოუკიდებლობის აღდგენის პირველი დღიდანვე მძიმე და საპასუხისმგებლო არჩევანის გაკეთება მოუხდა. ერთი მხრივ, ეს დაკავშირებული იყო იმ საკანონმდებლო ჩარჩოების დადგენასთან, რომელშიც მოთავსდებოდა დემოკრატიული პოლიტიკური რეჟიმი. აქ იგულისხმება მიზნის მიღწევის ისეთი ხერხებისა და საშუალების ლეგიტიმაცია, რაც შეესაბამება მსოფლიოს დემოკრატიული პოლიტიკური განვითარების დღევანდელ ტენდენციას, ტენდენციას – ახალი, მეტი დემოკრატიისაკენ, რასაც სათავე დაუდო სოციალისტური სისტემის დაშლამ. მეორე მხრივ, ამ ჩარჩოების გაფართოების პარალელურად, ხელისუფლების დღევანდე ლი მდგომარეობის დონეზე არაკეთილსინდისიერად სარგებლობენ სხვადასხვა სეპარატისტული ძალები, რაც წარმოშობს სერიოზულ კონფლიქტებს როგორც პრაქტიკული, ისე დემოკრატიის თეორიასთან დაკავშირებულ მნიშვნელოვან ფასეულობებს შორის. მაშასადამე, სიძნელეთა მიუხედავად, აუცილებელი იყო და დღესაც იგივე მიზნის წინაშე ვდგევართ, რომ სახელმწიფოში პოლიტიკური რეჟიმის ჩამოყალიბების უპირობო საფუძველს წარმოადგენდეს დემოკრატია. ამასთან, დემოკრატიის პრინციპის დამკვიდრება საზოგადოებრივი წინააღმდეგობის გამო ვერ დაიყვანება დემოკრატიის უმარტივეს გაგებამდე – დემოკრატია, როგორც უბრალოდ ხალხის მმართველობა.
დემოკრატიის თეორიის სათავეები ძველბერძნული აზროვნებიდან იწყება. სიტყვა დემოკრატიაც ბერძნული წარმოშობისაა და ორი სიტყვისაგან შედგება. „demos“ ხალხს ნიშნავს, „kratos“ ძალაუფლებას. ე.ი., სიტყვის მნიშვნელობიდან გამომდინარე, მასში ხალხის ძალაუფლება იგულისხმება. ამასთან, ეს განმარტება სრულად არ ასახავს დემოკრატიის ცნების დღევანდელ ტევადობას მთელი თავისი დილემებით.

დემოკრატიის თეორიამ განვითარების გრძელი და მეტად საინტერესო გზა განვლო. მის შესახებ ჯერ კიდევ პლატონი, არისტოტელე, ჰეროდოტე, ექსილე და სხვები მსჯელობდნენ. დემოკრატია მნიშვნელოვან როლს ასრულებდა საბერძნეთისა და რომის სახელმწიფოებრივ და საზოგადოებრივ ცხოვრებაში. თავისებურად ესმოდათ და იყენებდნენ მას შუა საუკუნეებში. დემოკრატიის მეცნიერული, თეორიული კვლევის სუბსტრაქტს მაინც ჯ.ლოკისა და ჟ.ჟ. რუსოს აზროვნებაში ეძებენ. საინტერესოდ ვითარდებოდა და მდიდრდებოდა დემოკრატიის შინაარსი მათი ინტერპრეტატორებისა და მათ შემდგომ იურიდიულ და ფილოსოფიურ აზროვნება- ში. იყო ისეთი პერიოდებიც, როცა დემოკრატიას უფრთხოდნენ მის სამშობლოში – საბერძნეთში, რაც ბერძნებმა გამოხატეს ტერმინში „დემაგოგი“. ასევე, ფრთხილ დამოკიდებულებას უნდა იჩენდნენ დემოკრატიის მიმართ მრავალი საუკუნის შემდეგ შორეულ ამერიკაში.
დღეისათვის სრულიად განსხვავებული პოზიციებიდან მიმდინარეობს დემოკრატიის კვლევა. ყველაზე უფრო განზოგადოებული სახით ეს კვლევა მის ორ მოდელს შეეხება: დემოკრატიას, როგორც მეთოდს და როგორც ღირებულებას. განასხვავებენ ასევე დემოკრატიის შემსწავლელ ორ ძირითად სკოლას. პირველი დემოკრატიას განიხილავს, როგორც მმართველობის ფორმას, როდესაც დემოკრატიის შინაარსში იგულისხმება ის პროცედურა, რაც ხალხს საშუალებას აძლევს განახორციელოს სახელმწიფო მმართველობა, უზრუნველყოს მისი სრულუფლებიანობა. მეორე სკოლა დემოკრატიის არსში ხედავს სახელმწიფოს პოლიტიკას. ამ შემთხვევაში იგი დემოკრატიას განსაზღვრავს როგორც შედეგს ხალხის მმართველობის უფლებისა და შესაძლებლობის რეალიზაციას, ხალხის მოთხოვნების დაკმაყოფილებას. შესაბამისად, განასხვავებენ დემოკრატიის მაჟორიტარულ და პლურალისტურ მოდელებს. პირველი გულისხმობს დემოკრატიის კლასიკურ გაგებას. მაჟორიტარული მოდელის მიხედვით, დემოკრატიის შინაარსში იგულისხმება ის პრინციპები და წესები, რომლებიც საშუალებას იძლევიან ხალხის მმართველობისას განხორციელდეს საყოველთაობა, ხალხის სრულუფლებიანობის განხორციელების პროცესში უზრუნველყოფს თანასწორობას, გადაწყვეტილების მიღებისათვის მოითხოვს უმრავლესობის ნების გამომჟღავნებას და მისდამი მორჩილებას.
პლურალისტური დემოკრატია უპირატესობას ანიჭებს არა ამომრჩეველთა უმრავლესობას, არამედ აქცენტი გადააქვს ცალკეულ ორგანიზებულ ჯგუფებზე. დემოკრატიის პლურალისტური მოდელი განმარტავს ხალხის მმართველობას, როგორც ისეთ ხელისუფლებას, რომელიც ფუნქციონირებს მოქიშპე დაინტერესებული ჯგუფების მეშვეობით.

დემოკრატია შეიძლება იყოს სახელმწიფო რეჟიმის საზომი მხოლოდ იმ საზოგადოებაში, რომელიც წარმომადგენლობითი მმართველობის სისტემას ეყრდნობა, სადაც წარმომადგენლობის, ანუ ხელისუფლების წყაროს – ხალხს, შესაძლებლობა აქვს წარმომადგენლობის პერიოდული განახლებისა. ამასთან, პიროვნებისა და საზოგადოების სხვადასხვა ჯგუფების უფლებები გარანტირებულია კანონის უზენაესობით. დემოკრატიული სახელმწიფო რეჟიმის დამკვიდრებისათვის დემოკრატია, როგორც პრინციპი, უნდა მოქმედებდეს საზოგადოებრივი ცხოვრების ყველა სფეროში. მაგრამ ეს შეიძლება მივიჩნიოთ საბოლოო მიზნად, რომლის მისაღწევად ჩვენი საზოგადოებრივი და სახელმწიფოებრივი ცხოვრების პირობებში შეიძლებოდა გამოგვეყო რამდენიმე სტრატეგიული მიმართულება. ესენია: პოლიტიკური პლურალიზმი; სამართლიანი არჩევნების ორგანიზაცია და განხორციელება; საზოგადოებრივი პოლიტიკა და ინფორმაცია; საკანონმდებლო ორგანოების როლისა და მნიშვნელობის განმტკიცება; კანონის უზენაესობა; შეიარაღებული ძალებისადმი დემოკრატიული კონტროლის განხორციელება.

1. რა არის სახელმწიფოს ფორმა და როგორია მისი შინაარსი?

2. რაში გამოიხატება სახელმწიფოს ფორმის პრაქტიკულ-პოლიტიკური მნიშვნელობა ზოგადად და კონკრეტულად საქართველოს სინამდვილეში?

3. რა კითხვებზე გვაძლევენ პასუხს სახელმწიფოს ფორმა და შინაარსი, როგორია მათი ურთიერთმიმართება?

4. რა არის მმართველობის ფორმა?

5. რა განსხვავებაა მონარქიასა და რესპუბლიკას შორის?

6. მონარქიის რა სახეებს განასხვავებენ?

7. რესპუბლიკის რომელ სახეებს იცნობთ, ჩამოთვალეთ თითოეულის განმასხვავებელი ნიშნები.

8. რა მიზანს ისახავს საპარლამენტო და საპრეზიდენტო რესპუბლიკების ნიშნების შეერთება და მმართველობის რა ფორმასთან გვაქვს საქმე ამ დროს?

9. რას გულისხმობს სახელმწიფოს ტერიტორიული მოწყობის ფორმა? სახელმწიფოს ტერიტორიული ორგანიზაციის რომელ ძირითად ფორმებს განასხვავებენ?

10. მმართველობის რომელი ფორმა არსებობს საქართველოში? დაასაბუთეთ კონსტიტუციურ ნორმებზე დაყრდნობით.

11. რა განსხვავებაა ფედერაციასა და კონფედერაციას შორის? კონფედერაცია სახელმწიფოს ფორმაა თუ სახელმწიფოთა კავშირის ფორმა? რატომ?

12. რა განსხვავება და მსგავსება არსებობს სახელმწიფოსა და ევროკავშირს შორის?

13. კონსტიტუციური ნორმების საფუძველზე დაახასიათედ საქართველო, როგორც ერთიანი, სუვერენული და განუყოფელი სახელმწიფო. 

14. კონსტიტუციის მიხედვით, როგორ შეიძლება წარმოვიდგინოთ საქართველოს ერთიანი სახელმწიფო ხელისუფლება?

15. რომელი ავტონომიური ერთეულებისაგან შედგება საქართველო? როგორია მათი სამართლებრივი სტატუსი?

16. რა სახის სახელმწიფო რეჟიმებს იცნობთ? დაახასიათეთ პოლიტიკურ რეჟიმსა და სახელმწიფო მმართველობის ფორმის ურთიერთდამოკიდებულება.

17. მმართველობის რომელი იდეებია ასახული საქართველოს 1995 წლის 24 აგვისტოს კონსტიტუციაში?
ტესტი
1. საქართველოს კონსტიტუციის მიხედვით, მთავრობის მთელ შემადგენლობას აყალიბებს საქართველოს პრეზიდენტი პარლამენტის თანხმობით. პარლამენტმა ქვეყნის სამეურნეო ცხოვრებაში შექმნილი მდგომარეობის გამო უნდობლობა გამოუცხადა და გადააყენა მთავრობის მთელი შემადგენლობა.

ა – პარლამენტს არ ჰქონდა ამის უფლება, რადგან საქართველო საპრეზიდენტო რესპუბლიკაა;
ბ – პარლამენტს ჰქონდა ამის უფლება, რადგან საქართველო საპარლამენტო რესპუბლიკაა;
გ – პარლამენტს ჰქონდა ამის უფლება, რადგან მთავრობა შექმნილია მისი თანხმობით.
2. საქართველოს მთავრობის მთელ შემადგენლობას აყალიბებს საქართველოს პრეზიდენტი პარლამენტის თანხმობით. პარლამენტმა, იმის გამო, რომ პრეზიდენტის მიერ წარმოდგენილი კანდიდატურები ძირითადად იყვნენ იმ პარტიის წევრები, რომელსაც პრეზიდენტი ეკუთვნოდა და შეიქმნა ერთპარტიული მთავრობის ჩამოყალიბებისა და ხელისუფლების განაწილების პრინციპის დარღვევის საშიშროება, მრავალგზის უარყო პრეზიდენტის მიერ წარმოდგენილი კანდიდატურები. შედეგად, პრეზიდენტმა ვერ მოახერხა მთავრობის შექმნა და ფაქტიურად ქვეყანაში მოქმედებდა დროებითი აღმასრულებელი ხელისუფლება. ამის საფუძველზე, პრეზიდენტმა გამოსცა აქტი, რომლითაც დაითხოვა ქვეყნის პარლამენტი.
ა – პარლამენტი მოქმედებდა არასწორად, როცა მრავალგზის უარყოფდა პრეზიდენტის მიერ წარმოდგენილ კანდიდატურებს;
ბ – პრეზიდენტი კანონით ვალდებული იყო კანდიდატურები წარედგინა ოპოზიციური პარტიებისაგანაც;
გ – პრეზიდენტს უფლება ჰქონდა კანდიდატურები წარედგინა მხოლოდ იმ პარტიიდან, რომელსაც თვითონ მიეკუთვნება;
დ – მოცემულ შემთხვევაში პრეზიდენტს უფლება ჰქონდა დაეთხოვა პარლამენტი;
ე – პრეზიდენტს არ ჰქონდა პარლამენტის დათხოვნის უფლება.
3. საქართველოში მთავრობის მეთაურად ითვლება და შესაბამისად, მთავრობას მეთაურობს:

ა – სახელმწიფო მინისტრი;
ბ – პრეზიდენტი;
გ – პრემიერ-მინისტრი;
დ – პრეზიდენტის დავალებით ერთ-ერთი მინისტრი.

4. საქართველო მოქმედი კონსტიტუციის მიხედვით არის:

ა – უნიტარული სახელმწიფო;
ბ – ფედერაციული სახელმწიფო;
გ – კონფედერაცია.
5. საქართველოს სახელმწიფო შედგება სხვადასხვა რეგიონებისაგან, რომლებიც განსხვავდებიან ერთმანეთისაგან როგორც ტერიტორიული, ისე მოსახლეობის სიდიდის მიხედვით, ამასთან ორ მათგანს, აჭარასა და აფხაზეთს გააჩნიათ განსხვავებული, უფრო მაღალი სამართლებრივი სტატუსი.

ა – საქართველოში არსებობს სიმეტრიული ფედერალიზმი;
ბ – ასიმეტრიული ფედერალიზმი;
გ – საქართველო არ არის ფედერაციული სახელმწიფო.
6. საქართველოს ერთ-ერთ რეგიონში, სეპარატიაში დაიწყო მასობრივი არეულობები, რასაც მოჰყვა ცალკეული ჯგუფების შეიარაღებული გამოსვლები. მთავრობის სხდომამ განიხილა სეპარატიაში შექმნილი მდგომარეობა და ურჩია პრეზიდენტს, რეგიონში სასწრაფოდ გამოეცხადებინა საგანგებო მდგომარეობა. პრეზიდენტმა მიიღო გადაწყვეტილება სეპარატიაში საომარი მდგომარეობის გამოცხადების შესახებ.

ა – პრეზიდენტი მოიქცა სწორად;
ბ – არასწორად.
7. საქართველოს შემადგენლობაში შემავალ ავტონომიურ რესპუბლიკას, თვითმყოფიას, საქართველოს კონსტიტუციით, მიენიჭა უფლება სკოლებში, დაწესებულებებსა და მასობრივი ინფორმაციის საშუალებებში შეუზღუდავად გამოეყენებინა ეროვნული ენა. თვითმყოფიის საკანონმდებლო ორგანომ მიიღო დებულება თვითმყოფიის ავტონომიის შესახებ, რომელშიც ჩაწერა დებულებები მთელი პოლიტიკური ხელისუფლების თვითმყოფიის ხალხისათვის მიკუთვნებისა და სახელმწიფო სუვერენიტეტის შესახებ. თვითმყოფია არის:

ა – პოლიტიკური ავტონომია;
ბ – ადმინისტრაციული ავტონომია;
გ – კულტურული ავტონომია;
დ – საკანონმდებლო ავტონომია;
ე – თვითმყოფიის გადაწყვეტილება კონსტიტუციურია;
ვ – არაკონსტიტუციურია.
8. აჭარის ავტონომიურ რესპუბლიკას, საქართველოს შემადგენლობაში აქვს საკუთარი კონსტიტუცია, ხელისუფლებისა და მმართველობის უმაღლესი ორგანოები.

ა – მას შეუძლია მიიღოს საკუთარი კანონები განსაზღვრულ საკითხებზე;
ბ – შეუძლია მიიღოს საკუთარი კანონები ნებისმიერ საკითხზე;
გ –  არ შეუძლია მიიღოს საკუთარი კანონები.
9. საქართველო კონსტიტუციურ-სამართლებრივი დახასიათების მიხედვით, არის:

ა – დემოკრატიული სახელმწიფო;
ბ – სამართლებრივი სახელმწიფო;
გ – კლერიკალური სახელმწიფო;
დ – სოციალური სახელმწიფო;
ე – სამოქალაქო სახელმწიფო.
10. კონსტიტუციის მიხედვით, დღეს საქართველოში მოქმედებს:

ა – დემოკრატიული პოლიტიკური რეჟიმი;
ბ – ტოტალიტარული პოლიტიკური რეჟიმი;

გ – ავტორიტარული პოლიტიკური რეჟიმი.

	გამოყენებული საკანონმდებლო მასალა

	· საქართველოს კონსტიტუცია;
· აჭარის ავტონომიური რესპუბლიკის კონსტიტუციური კანონი
„აჭარის ავტონომიური რესპუბლიკის კონსტიტუციაში
ცვლილებებისა და დამატებების შესახებ“;
· საქართველოს ორგანული კანონი „ადგილობრივი
თვითმმართველობისა და მმართველობის შესახებ“;
· საქართველოს კანონი „საქართველოს დედაქალაქის - თბილისის
შესახებ“;
· შეთანხმება საქართველოსა და ევროპის კავშირს შორის
„პარტნიორობისა და თანამშრომლობის შესახებ“.

ქვეყანაში ხელისუფლების დემოკრატიულობაზე ან არადემოკრატიულობაზე შეიძლება ვიმსჯელოთ იმის მიხედვით, თუ რა სახითა და პრინციპებით ჩატარდება არჩევნები და რამდენად დემოკრატიულია საარჩევნო კანონმდებლობა.

არჩევნების ესოდენ დიდი მნიშვნელობა განპირობებულია იმით, რომ იგი უზრუნველყოფს ხელისუფლებაში ხალხის პოლიტიკური მონაწილეობის შესაძლებლობას წარმომადგენლობის მეშვეობით. ასეთი მონაწილეობის ფორმალიზაცია ხდება ხმის მიცემისა და ხმების დათვლის მეშვეობით, რითაც საარჩევნო სისტემები საშუალებას აძლევს მრავალ ადამიანს, რომელთაც ცალ-ცალკე მცირე პოლიტიკური ძალა აქვთ, ისარგებლონ რეალური პოლიტიკური ძალაუფლებით. საარჩევნო სისტემების საშუალებით, წყდება საკითხი იმის შესახებ, თუ ვინ უნდა მართოს და გარკვეულ შემთხვევაში, რა უნდა აკეთოს მთავრობამ (19 – 165). ამ თვალსაზრისით, არჩევნები უნდა განვიხილოთ როგორც უშუალო დემოკრატიის ფორმა, რომლითაც სახალხო სუვერენიტეტის რეალიზება ხდება. 1948 წლის ადამიანისა და მოქალაქის უფლებათა საყოველთაო დეკლარაციამ. ადამიანის უმნიშვნელოვანეს უფლებად - გამოხატოს თავისი პოლიტიკური ნება, სწორედ არჩევნები აღიარა: „ხალხის ნება უნდა იყოს მთავრობის ხელისუფლების საფუძველი: ეს ნება უნდა გამოიხატოს პერიოდულ და არაფალსიფიცირებულ არჩევნებში, ფარული კენჭისყრით ან თანაბარმნიშვნელოვანი ფორმებით, რომლებიც უზრუნველყოფენ ხმის მიცემის თავისუფლებას“.
დემოკრატიული ხელისუფლების საფუძველია დემოკრატიული არჩევნები, რაც ამ ხელისუფლების ლეგიტიმაციის აუცილებელი პირობაა.

ყველა ქვეყანაში ხელისუფლების წყარო, როგორც წესი, არჩევნებია, მაგრამ არჩევნები ყოველთვის არ შეიძლება ჩაითვალოს დემოკრატიულად. არჩევნები, რომლებიც პერიოდულად ტარდებოდა კომუნისტური მმართველობის დროს, ქმნიდა ხალხის ერთსულოვნებისა (არჩევნებში მონაწილეთა რაოდენობა თითქოსდა 99 პროცენტსაც კი აღწევდა) და ხელისუფლების კანონიერების იმიტაციას, სინამდვილეში ერთპარტიულობისა და ფორმალობის პირობებში, იგი გამორიცხავდა ალტერნატიულობისა და კონკურენციის შესაძლებლობას, ხალხის ხელისუფლების ფორმირებაში მონაწილეობის რეალურობას.

არჩევნების დემოკრატიულობის შესაფასებლად სხვადასხვა კრიტერიუმებს იყენებენ. ყველაზე სრულად და მისაღებად ამერიკელი მკვლევარის ჯინ კირკპატრიკის კრიტერიუმები მიგვაჩნია, რომელთა მიხედვითაც:

· დემოკრატიული არჩევნები უნდა იყოს კონკურენტული (ანუ ალტერნატიული). ეს ნიშნავს, რომ ოპოზიციურ პარტიებს საარჩევნო პროცესში უნდა ჰქონდეთ შესაძლებლობა და გარანტია, რომ ხელისუფლების მისამართით მათ მიერ გამოთქმული კრიტიკა მიიტანონ საზოგადოებამდე და ამომრჩევლებს წარუდგინონ ალტერნატიული კანდიდატურები.

· არჩევნების დემოკრატიულობისათვის აუცილებელია მისი პერიოდულობა. ეს იმას ნიშნავს, რომ გარკვეული ორგანოები და თანამდებობის პირები აირჩევიან კანონით წინასწარ განსაზღვრული ვადით.

· დემოკრატიული არჩევნები არის წარმომადგენლობითი. ამ კრიტერიუმში მკვლევარი საყოველთაობას გულისხმობს, არჩევნებში მონაწილეობის შესაძლებლობას, რასის, ერის, სქესის და ა.შ. მიუხედავად.

· დემოკრატიული არჩევნების შედეგები საბოლოოა. ხალხის ნების შესაბამისად შექმნილი ხელისუფლება ლეგიტიმურია და უფლებამოსილია გამოხატავდეს და განახორციელებდეს ხალხის სუვერენიტეტს. ისინი ითვლებიან სახელმწიფოს ფორმალურ მეთაურებად და სიმბოლურ ლიდერებად.

გამოყოფენ არჩევნების, როგორც უშუალო დემოკრატიის ფორმის, რამდენიმე დანიშნულებას, ფუნქციას:

· არჩევნების საშუალებით ხდება ხელისუფლების ლეგიტიმაცია. საქართველოს კონსტიტუციის მე-5 მუხლის მიხედვით, „საქართველოში სახელმწიფო ხელისუფლების წყაროა ხალხი“. ხალხი თავის ძალაუფლებას ახორციელებს რეფერენდუმის, უშუალო დემოკრატიის სხვა ფორმებისა და თავისი წარმომადგენლების მეშვეობით. წარმომადგენლობის, ანუ პარლამენტის, ფორმირების ერთ-ერთ გზად კი აღიარებულია სწორედ არჩევნები. არჩევნების საშუალებით გადასცემს ხალხი წარმომადგენლებს თავისი სუვერენიტეტის რეალიზაციის უფლებას (და არა სუვერენიტეტს).

· არჩევნები ხელს უწყობს სოციალურ მანევრირებასა და პოლიტიკური ხელმძღვანელების სელექციას. არჩევნების საშუალებით ხალხი წყვეტს, თუ ვის მიანიჭოს პოლიტიკური ხელმძღვანელობის უფლება, ვის გადასცეს მისი უფლებების ნაწილი საერთო კეთილდღეობის მიღწევისათვის. იმ შემთხვევაში, თუ ხელმძღვანელი არ იმსახურებს ხალხის მოწონებას, ხალხს აქვს შესაძლებლობა მეორედ აღარ აირჩიოს ასეთი ხელმძღვანელი და ამის უფლება მისცეს პირს, რომელიც მას ღირსეულად მიაჩნია.

· არჩევნები წარმოადგენს პოლიტიკური ცხოვრების ბარომეტრს. იგი ასახავს იმ ურთიერთსაპირისპირო მიზნებსა და ინტერესებს, რომელიც საზოგადოებაში მოცემული მომენტისათვის არსებობს.

ამ ფუნქციების რეალიზაცია ქმნის თითოეული ადამიანის უსაფრთხოებისა და თანასწორობის პირობებს, რომელთა მისაღწევად ადამიანები თმობენ უფლებების გარკვეულ ნაწილს ისეთი ავტორიტეტის სასარგებლოდ, რომელსაც შეუძლია ერთი ჰარმონიული მიმართულებით წარმარ- თოს საზოგადოებაში არსებული სხვადასხვა ინტერესები. ასეთი ავტორიტეტის როლში გამოდის წარმომადგენლობა, რომელიც ხალხის არჩევანის საფუძველზეა ფორმირებული. ამ თვალსაზრისით კი, არჩევნებს როგორც დემოკრატიის უმნიშვნელოვანეს ინსტიტუციურ მექანიზმს, სამართლიანად განიხილავენ.
არჩევნები, როგორც კონსტიტუალიზირებული და ინსტიტუალიზირებული მექანიზმი, შედგება სხვადასხვა სტადიებისაგან. ეს პროცესი, თავის მხრივ, შესაბამის საზოგადოებრივ ურთიერთობათა რთულ კომპლექსს წარმოადგენს. ამ ურთიერთობათა ერთობლიობა, რომელშიც მრავალი და სრულიად განსხვავებული სუბიექტები მონაწილეობენ, ქმნის საარჩევნო სისტემას.

საზოგადოებრივ ურთიერთობათა ერთობლიობას, რომელიც დაკავშირებულია არჩევნების გზით საჯარო ხელისუფლების ორგანოების ფორმირებასთან, საარჩევნო სისტემა ეწოდება.

ისე, როგორც მრავალ საზოგადოებრივ ურთიერთობებს, საარჩევნო პროცესში ჩამოყალიბებულ ურთიერთობებსაც ესაჭიროება სამართლებრივი რეგულირება, რაც საარჩევნო სამართლის ნორმებით ხორციელდება.

საარჩევნო სამართალი, ესაა სამართლის ნორმათა სისტემა, რომელიც არეგულირებს საჯარო ხელისუფლების ორგანოების ფორმირების წესს. საარჩევნო სამართალს განიხილავენ ორი, ობიექტური და სუბიექტური, მნიშვნელობით.

საარჩევნო სამართალი, ობიექტური გაგებით, უკავშირდება ზემომოყვანილ ბოლო განმარტებას. იგი უნდა განვიხილოთ როგორც ერთ-ერთი მნიშვნელოვანი კონსტიტუციურ-სამართლებრივი ინსტიტუტი, რომელიც არეგულირებს სახელმწიფოს წარმომადგენლობითი და ადგილობრივი თვითმმართველობის ორგანოების არჩევნებთან დაკავშირებულ საზოგადოებრივ ურთიერთობებს.

<!--

</Section>

-->

<!--

<Section>

<Description>

<Metadata name=”Title”> საარჩევნო უფლება
</Metadata>

</Description>

-->


საარჩევნო სამართალი, სუბიექტური გაგებით, ესაა პირის უფლება აირჩიოს ან არჩეულ იქნას სახელმწიფოს წარმომადგენლობით ან თვითმმართველობის ორგანოებში. ე.ი. საარჩევნო სამართალი, სუბიექტური გაგებით, ესაა პირის საარჩევნო უფლებამოსილებათა, არჩევნებში მონაწილეობის, პრინციპებისა და პირობების ერთობლიობა. ამის მიხედვით, გამოყოფენ:

1) აქტიურ საარჩევნო უფლებას;
2) პასიურ საარჩევნო უფლებას;

აქტიური საარჩევნო უფლება, ესაა პირის საერთო საარჩევნო უფლება, რომლის საფუძველზე იგი ხმას აძლევს, ირჩევს თავის სასურველ კანდიდატს სახელმწიფო ან თვითმმართველობის ორგანოების არჩევნებში.

ხმის უფლების მქონეს ამომრჩეველი ეწოდება, ხოლო ამომრჩეველთა ერთობლიობას - საარჩევნო კორპუსი.

პასიური საარჩევნო უფლება არის პირის უფლება არჩეულ იქნას, ან თანხმობა განაცხადოს სახელმწიფო ან ადგილობრივი ორგანოების არჩევნებში დეპუტატობის კანდიდატად მონაწილეობაზე. სხვადასხვა ცენზები შეიძლება დაწესდეს პასიური საარჩევნო უფლების მიმართაც. საქართველოს პარლამენტის წევრად შეიძლება არჩეულ იქნას პირი, რომელსაც შეუსრულდა 25 წელი და საქართველოში უცხოვრია არა ნაკლებ 10 წლისა, ხოლო საქართველოს პარლამენტის წევრად არ შეიძლება არჩეულ იქნას პირი, რომელსაც უკანასკნელი ორი წლის მანძილზე არ უცხოვრია საქართველოში.
საარჩევნო კანონმდებლობა ითვალისწინებს ასაკობრივ ცენზებს, რომლებიც განსხვავებულია პასიური და აქტიური საარჩევნო უფლების მქონე პირებისათვის. აქტიური საარჩევნო უფლებით სარგებლობს პირი, რომელსაც შეუსრულდა 18 წელი და აკმაყოფილებს საარჩევნო კანონის მოთხოვნებს. საქართველოს პარლამენტში ასარჩევად პირი პასიური საარჩევნო უფლებით სარგებლობს 25 წლის ასაკიდან. როგორც ვხედავთ, ამ ორი უფლების ერთდროულად ფლობა ყოველთვის არ გვაქვს სახეზე. პირს, რომელსაც 18 წელი შეუსრულდა, თუ იგი დააკმაყოფილებს კანონის სხვა მოთხოვნებს, აქვს აქტიური საარჩევნო ხმის უფლება, მაგრამ არ სარგებლობს პასიური საარჩევნო ხმის უფლებით. ამ ორი სახის უფლების ურთიერთმიმართებაში გამორიცხულია საპირისპირო ლოგიკა, რადგან, თუ პირი ფლობს პასიურ საარჩევნო უფლებას, ამ შემთხვევაში იგი აუცილებლად ფლობს აქტიურ საარჩევნო უფლებასაც.
<!--

</Section>

-->

<!--

</Section>

-->

<!--

<Section>

<Description>

<Metadata name=”Title”> თავი 40. საარჩევნო სისტემის ძირითადი პრინციპები
</Metadata>

</Description>

-->


საარჩევნო პრინციპები ის პირობებია, რომელთა არსებობისა და დაცვის შემთხვევაში შესაძლებელია ვილაპარაკოთ არჩევნების დემოკრატიულობაზე, არჩევნებში ხალხის ნების გამოვლენის ნამდვილობაზე.

საქართველოს კონსტიტუციაში გამოცხადებული საარჩევნო პრინციპები აღიარებულია მსოფლიოს დემოკრატიული საზოგადოების მიერ. ისინი აღიარებულია ფაქტიურად ყველა კონსტიტუციით. საქართველოს კონსტიტუციის შესაბამისად, არჩევნები ტარდება საყოველთაო, თანასწორი და პირდაპირი საარჩევნო უფლების საფუძველზე, ფარული კენჭისყრით.

მათი მნიშვნელობიდან გამომდინარე, აღნიშნული პრინცი პები ქმნიან საქართველოს საარჩევნო სისტემის ძირითად საფუძვლებს.

<!--

<Section>

<Description>

<Metadata name=”Title”>საყოველთაო საარჩევნო უფლება
</Metadata>

</Description>

-->


საყოველთაო საარჩევნო უფლება ნიშნავს, რომ არჩევნებში მონაწილეობის უფლება აქვს კანონით დადგენილ ასაკს მიღწეულ ყველა პირს, რომელიც აკმაყოფილებს კანონის მოთხოვნებს. საქართველოს საარჩევნო კანონმდებლობის შესაბამისად, არჩევნებში არ მონაწილეობენ პირები, რომლებიც სასამართლოს მიერ ცნობილი არიან ქმედუუნაროდ ან მათ მიმართ გამოტანილია გამამტყუნებელი განაჩენი და იმყოფებიან სასჯელის აღსრულების დაწესებულებაში.

საყოველთაო საარჩევნო პრინციპის გვერდით არსებობს გარკვეული ცენზები. საარჩევნო ცენზი, როგორც კონსტიტუციური სამართლის მეცნიერებაში მიუთითებენ, ეს არის მოსახლეობის ერთგვარი კლასიფიკაცია, რომელიც ზღუდავს საარჩევნო უფლების მქონე პირთა წრეს. ცენზის დაკმაყოფილება აუცილებელია საარჩევნო უფლების უზრუნველსაყოფად. ამასთან, ისიც უნდა აღინიშნოს, რომ დემოკრატიულმა საარჩევნო კანონმდებლობამ არ უნდა დაუშვას ისეთი ცენზის დაწესება, რომელიც არ არის გათვალისწინებული კონსტიტუციით ან არ იძლევა კანონით მისი დაწესების შესაძლებლობას.
<!--

</Section>

-->

<!--

<Section>

<Description>

<Metadata name=”Title”> ბინადრობის ცენზი
</Metadata>

</Description>

-->


საკმაოდ მნიშვნელოვანი და გავრცელებულია ბინადრობის ცენზი. მისი დაწესებით, საარჩევნო კანონი მოითხოვს პირის გარკვეული ვადით ცხოვრებას ქვეყანაში ან რომელიმე ტერიტორიულ საარჩევნო ერთეულში.

	კანონი
„საქართველოს
პარლამენტის
არჩევნების
შესახებ“
მუხლი
102
	1. საქართველოს პარლამენტის არჩევნები საყოველთაოა:
არჩევნებში მონაწილეობის უფლება აქვს საქართველოს
მოქალაქეს 18 წლის ასაკიდან, ხოლო არჩეული შეიძლება
იყოს საქართველოს მოქალაქე 25 წლის ასაკიდან, რომელსაც
საქართველოში მუდმივად უცხოვრია არა ნაკლებ 10
წლისა...
2. პარლამენტის წევრად არჩეული არ შეიძლება იყოს
მოქალაქე, რომელიც უკანასკნელი ორი წლის განმავლობაში
არ ცხოვრობდა საქართველოში და არც ერთ ქვეყანაში
არ დგას საქართველოს საკონსულო აღრიცხვაზე.


<!--

</Section>

-->

<!--

<Section>

<Description>

<Metadata name=”Title”> მოქალაქეობის ცენზი
</Metadata>

</Description>

-->


როგორც აქტიური, ისე პასიური საარჩევნო უფლების მქონე სუბიექტებზე მითითებისას, საქართველოს კანონი, ყველა შემთხვევაში, ხმარობს ტერმინს „მოქალაქე“, ე.ი. კანონით დაწესებულია მოქალაქეობის ცენზი. ამ ცენზის მიხედვით, არჩევნებში მონაწილეობისათვის დაიშვებიან მხოლოდ ის პირები, რომლებსაც საქართველოს მოქალაქეობა გააჩნიათ. ეს ცენზი კანონში რაიმე დაკონკრეტებას არ მოითხოვს. ანუ კანონი არ განსაზღვრავს, მაგალითად, პირის ქვეყანაში მოქალაქედ ყოფნის იმ ვადას, რომელიც უფლებას მისცემდა მას მოეპოვებინა არჩევნებში მონაწილეობის უფლება, როგორც ეს ზოგიერთი ქვეყნის კანონმდებლობით ხდება. მაგალითად, აშშ-ის კონსტიტუციის პირველი მუხლის მე-2 ნაწილის მიხედვით, „...არავინ შეიძლება იყოს წარმომადგენელი, ვისაც არ მიუღწევია 25 წლის ასაკისათვის, არ ყოფილა შვიდი წლის მანძილზე შეერთებული შტატების მოქალაქე...“, ხოლო ამავე მუხლის მე-3 ნაწილი მიუთითებს, რომ „არავინ შეიძლება იყოს სენატორი, ვისაც არ მიუღწევია ოცდაათი წლის ასაკისთვის, არ ყოფილა ცხრა წლის მანძილზე შეერთებული შტატების მოქალაქე...“. სხვადასხვა ქვეყნის კანონმდებლობა ნატურალიზაციის გზით მოქალაქეობამიღებულ პირს არჩევნების უფლების მოპოვებისათვის სხვადასხვა ვადას უწესებს. ზოგიერთი ქვეყანა, მაგალითად ტუნისი, საერთოდ გამორიცხავს ამ კატეგორიის მოქალაქეებისათვის არჩევნებში მონაწილეობის უფლებას. მოქალაქეობის ცენზი არ არის დაკავშირებული ქვეყანაში ცხოვრების ხანგრძლივობასთან.
<!--

</Section>

-->

<!--

<Section>

<Description>

<Metadata name=”Title”> სხვა საარჩევნო ცენზები
</Metadata>

</Description>

-->


საყოველთაო საარჩევნო უფლებაზე და, კონკრეტულად, მოქალაქეობის ცენზზე საუბრისას, არ შეიძლება არ აღინიშნოს, რომ ევროპული ინტეგრაციისა და ჰარმონიზაციის პირობებში შეიმჩნევა აღნიშნული პრინციპის გაფართოება და მოქალაქეობის ცენზის მნიშვნელობის შესუსტება. ეს კარგად ჩანს ევროკავშირის ზოგიერთი წევრი სახელმწიფოს კონსტიტუციათა ანალიზიდან. მაგალითად, საფრანგეთი, როგორც ევროკავშირის წევრი სახელმწიფო, მუნიციპალურ არჩევნებში კონსტიტუციურად დასაშვებად თვლის საფრანგეთში მცხოვრები, ევროკავშირის წევრი სახელმწიფოების მოქალაქეებისათვის როგორც აქტიური, ისე პასიური საარჩევნო უფლების ქონას. სხვადასხვა ქვეყნის კანონმდებლობაში შეიძლება შეგვხვდეს სრულიად განსხვავებული ცენზები, მაგალითად, ქონებრივი, განათლების, მორალური, სახელმწიფო ენის ცოდნის აუცილებლობა, დაბადებით მოქალაქეობის ქონის აუცილებლობა, ზედა ასაკობრივი ზღვარის დაწესება, აფრიკის ზოგიერთ ქვეყანაში ჯერ კიდევ არსებობს წერა-კითხვის ცოდნის მოთხოვნა და სხვა.
გარდა ზემოაღნიშნულისა, „საქართველოს პარლამენტის არჩევნების შესახებ“ კანონი სხვა ცენზებს არ აწესებს და საყოველთაობის პრინციპის შესაბამისად აცხადებს საქართველოს მოქალაქეთა არჩევნებში მონაწილეობის შესაძლებლობას, „...განურჩევლად რასისა, კანის ფერისა, ენისა, სქესისა, რელიგიისა, განათლებისა, პოლიტიკური და სხვა შეხედულებებისა, ეროვნული, ეთნიკური და სოციალური კუთვნილებისა, წარმოშობისა, ქონებრივი და წოდებრივი მდგომარეობისა.“
საარჩევნო ცენზებს შორის მეტად მნიშვნელოვანია ასაკობრივი ცენზი. მისი არსი გამოიხატება იმაში, რომ საარჩევნო უფლების აღიარება ხდება მხოლოდ განსაზღვრული, კანონით წინასწარ დადგენილი ასაკის მიღწევის შემდეგ, რაზეც უკვე იყო საუბარი.

საყოველთაო საარჩევნო უფლება ისტორიულად პროგრესირებადი უფლებაა, მისი დამკვიდრებისა და მოცულობის თანდათან გაფართოებისათვის კაცობრიობის დემოკრატიული ნაწილი მრავალი ათეული წლის მანძილზე იბრძოდა.

ჩვენში, საბჭოთა პერიოდის პირველ ეტაპზე, საარჩევნო უფლება ჩამორთმეული ჰქონდათ „არამშრომელ ფენებს“, ანუ პროლეტარიატის მოწინააღმდეგე სოციალურ ფენებსა და ჯგუფებს. „ჩვენ მოვუსპობთ როგორც აქტიურ, ისე პასიურ საარჩევნო უფლებას ყველა არამშრომელ ფენებს“ – აცხადებდა ს. ორჯონიკიძე.

საკმაო ხანი დასჭირდა და მეტად წინააღმდეგობრივი გზა გაიარა საყოველთაობის პრინციპის განვითარებამ მაღალი დემოკრატიის ისეთ ქვეყანაში, როგორიც ამერიკის შეერთებული შტატებია. აქ კონსტიტუციის მე-15 შესწორებით, 1870 წელს, შტატებს აეკრძალათ უარი ეთქვათ საარჩევნო ხმის უფლების შეზღუდვაზე რასის, კანის ფერისა და წარსულში მონობაში ყოფნის გამო. მხოლოდ 1920 წელს რატიფიცირებულ იქნა აშშ-ს კონსტიტუციის მე-19 შესწორება, რომელიც კრძალავდა საარჩევნო ხმის უფლების შეზღუდვას სქესის გამო.

დღევანდელი დემოკრატიული, მათ შორის საქართველოს საარჩევნო კანონმდებლობა, აწესებს მთელ რიგ გარანტიებს საყოველთაობის პრინციპის რეალობისათვის.

ერთ-ერთი ასეთი გარანტიის როლში გამოდის ამომრჩეველთა სიების შედგენა.

<!--

</Section>

-->

<!--

<Section>

<Description>

<Metadata name=”Title”> ტერიტორიულობის პრინციპი
</Metadata>

</Description>

-->

ამომრჩეველთა სიებში შეაქვთ საარჩევნო უფლების მქონე ყველა მოქალაქე. სიების შედგენა ხდება საარჩევნო უბნების მიხედვით. არჩევნების საყოველთაობის უზრუნველყოფის გარანტიაა არჩევნების ტერიტორიულობის პრინციპი. ამ პრინციპის შესაბამისად, მთელი ქვეყნის ტერიტორია იყოფა შესაბამის საარჩევნო ოლქებად.

არჩევნების საყოველთაობას უზრუნველყოფს კანონით გათვალისწინებული დამატებითი სიების შედგენა. ამ თვალსაზრისით, საარჩევნო კანონმდებლობა ადგენს ამომრჩევლის შესაძლებლობას მონაწილეობა მიიღოს კენჭისყრაში, მიუხედავად მისი ადგილსამყოფელისა. როცა ამომრჩეველი არჩევნების დღემდე იცვლის ადგილსამყოფელს არა ერთი და იგივე დასახლებული პუნქტის ფარგლებში, იგი საარჩევნო კომისიაში მიიღებს ხმის მიცემის უფლების მოწმობას, რომლის მიხედვით, ამომრჩეველი შეაქვთ ამომრჩეველთა დამატებით სიაში და იგი მონაწილეობას მიიღებს კენჭისყრაში არჩევნების დღეს, მისი ადგილსამყოფელის მიხედვით.

იმ ამომრჩევლებისათვის, რომლებსაც თავისი ფიზიკური მდგომარეობის გამო არა აქვთ შესაძლებლობა გამოცხადნენ საარჩევნო უბანში, არსებობს

აღნიშნული პრინციპი გულისხმობს ყველა ამომრჩევლისათვის არჩევნების შედეგებზე ზემოქმედებისა და კანონის ფარგლებში კანდიდატების თანაბარ შესაძლებლობას, არჩეულ იქნან წარმომადგენლობით ორგანოში ან არჩევით თანამდებობაზე. თანასწორობა არჩევნებში საქართველოს კონსტიტუციით აღიარებული მოქალაქეთა თანასწორობის პრინციპის კონკრეტული გამოხატულებაა.

ამომრჩეველთა თანასწორობა უზრუნველყოფილია იმით, რომ თითოეული ამომრჩეველი ფლობს იმდენივე ხმას, რამდენსაც სხვა ნებისმიერი ამომრჩეველი. საარჩევნო კანონის შესაბამისად, მოქალაქე შეაქვთ მხოლოდ ერთ საარჩევნო სიაში და შესაბამისად, მას მხოლოდ ერთი ხმის უფლება აქვს. საარჩევნო კორპუსი ერთიანია და იგი არ იყოფა უფლებრივი მდგომარეობით განსხვავებულ ჯგუფებად და ფენებად.

არჩევნებში თანასწორობა ვრცელდება პასიურ საარჩევნო უფლებაზეც. დეპუტატობის კანდიდატს უფლება აქვს კენჭი იყაროს მხოლოდ ერთ საარჩევნო ოლქში.

ამ პრინციპის უზრუნველყოფისათვის თითოეული ამომრჩევლის ხმას თანაბარი ძალა აქვს არჩევნების შედეგის განსაზღვრისათვის, რაც, თავის მხრივ, უზრუნველყოფილია წარმომადგენლობის ერთიანი ნორმის დაწესებით.

აღნიშნული უფლება გულისხმობს ამომრჩევლის უფლებას უშუალოდ აირჩიოს ან არჩეულ იქნას წარმომადგენლობით ორგანოში ან არჩევით თანამდებობაზე. საარჩევნო კანონის შესაბამისად, თითოეული ამომრჩეველი პირადად აძლევს ხმას.

პირდაპირი არჩევნების საპირისპიროა არაპირდაპირი/ირიბი არჩევნები, რომლის მიხედვით ხდება უმაღლესი სახელმწიფო ორგანოს თუ თანამდებობის პირის არჩევა. მაგალითად, ამერიკის შეერთებული შტატების პრეზიდენტი არაპირდაპირი გზით აირჩევა. აქ, ამერიკის მაგალითი მოგვყავს, რათა შევთანხმდეთ, რომ არჩევნების ეს სახე გამოიყენება მაღალი დემოკრატიული სტანდარტების ქვეყნებშიც და ამ ორი სახის შედარებისას, ამოსავლად უნდა მივიჩნიოთ არა მათი დემოკრატიულობის, არამედ ქვეყანაში, კონკრეტული გარემოებებიდან გამომდინარე, მიზანშეწონილობის საკითხი. განასხვავებენ არაპირდაპირი არჩევნების კიდევ ორ სახესხვაობას: 1. როცა ამომრჩევლები ირჩევენ საარჩევნო კოლეგიას, ხოლო ეს უკანასკნელნი ირჩევენ წარმომადგენლობითი ორგანოს წევრებს ან შესაბამისი თანამდებობის პირს; 2. მრავალსაფეხურიანი არჩევნები, როცა ხალხი ირჩევს ქვემდგომ წარმომადგენლობით ორგანოს, ხოლო ეს უკანასკნელი შემდგომ ირჩევს ზემდგომს. ამ სახის არაპირდაპირი არჩევნები შეიძლება იყოს ორი, სამი და ოთხ საფეხურიანიც კი.

არჩევნების ერთ-ერთი ძირითადი კონსტიტუციური პრინციპია ფარული კენჭისყრა. მისი არსი მდგომარეობს იმაში, რომ უზრუნველყოს ამომრჩევლის ნების გამოვლინებაზე კონტროლისა და ზემოქმედების დაუშვებლობა.

არჩევნების ფარულობის უზრუნველსაყოფად საარჩევნო კანონი ითვალისწინებს რიგ გარანტიებს. ამომრჩევლის ნების თავისუფალი გამოვლინება უზრუნველყოფილია იმით, რომ კენჭისყრა მიმდინარეობს სპეციალურად მოწყობილ საარჩევნო კაბინაში ან ოთახში, სადაც ხმის მიცემის მომენტში არ შეიძლება იმყოფებოდეს სხვა პირი, გარდა კანონით გათვალისწინებული გამონაკლისისა, როცა ამომრჩეველს არ შეუძლია დამოუკიდებლად შეავსოს ბიულეტენი. ამ შემთხვევაში იგი უფლებამოსილია მოიხმოს ნებისმიერი პირი, გარდა საარჩევნო კომისიის წევრისა, ნდობით აღჭურვილი პირისა, საარჩევნო ბლოკის წარმომადგენლისა და მეთვალყურისა.
მართალია, კონსტიტუცია და საარჩევნო კანონმდებლობა პირდაპირ არ მიუთითებს, მაგრამ მაინც აღიარებს თავისუფალი არჩევნების პრინცი პს. მისი არსი იმაში მდგომარეობს, რომ ამომრჩევლის ნებაზეა დამოკიდებული, მიიღებს თუ არა მონაწილეობას საარჩევნო პროცესში. აღნიშნული პრინციპის საპირისპიროდ ზოგიერთი ქვეყნის, მაგალითად, იტალიის, კანონმდებლობა აწესებს სავალდებულო ვოტუმს. იგი განიხილება როგორც არჩევნებში მონაწილეობის იურიდიული ვალდებულება.
<!--

</Section>

-->

<!--

</Section>

-->

<!--

<Section>

<Description>

<Metadata name=”Title”> თავი 41. საარჩევნო სისტემები და მისი სახეები
</Metadata>

</Description>

-->


ცხრილი №12
საარჩევნო სისტემის ძირითადი კონსტიტუციური პრინციპები გრაფიკი
[image: image27.jpg]o g e
s sy o
i s v
ot |

B i
e, o
e
i b

e i

N
0 s
iy v
 Frcposryi |
o st
i g0 b
ki g
Bty
s g

g

s
s o
P

Vogmggmemon [[ 3bbGmPe || dofgadefe ([ gafgme
e || ooty || Voot || s
g s e

I I 3 I
| T RR | FETPRCTPT | ersyn
ot e | [ty
[ | Ao
o | it |





წინა პარაგრაფში უკვე მივუთითეთ, რომ ესაა იმ სამართლებრივ ნორმათა სისტემა, რომელიც საჯარო ხელისუფლების ორგანოების ფორმირებას განსაზღვრავს. ამ თვალსაზრისით, საარჩევნო სისტემა უნდა წარმოვიდგინოთ არჩევნების ორგანიზაციის როგორც ნორმატიული, ისე ფაქტობრივი საშუალება.

საარჩევნო სისტემაზე, როგორც არჩევნების ორგანიზაციის პრაქტიკულ საშუალებაზე, მითითება ნიშნავს იმის აღიარებას, რომ სწორედ საარჩევნო სისტემის გამოყენების საშუალებით ხდება კანდიდატებს შორის მანდატების განაწილება, კენჭისყრის შედეგების შესაბამისად.

საარჩევნო სისტემა მნიშვნელოვანი კონსტიტუციურ-სამართლებრივი ინსტიტუტია, რომელიც დემოკრატიული პოლიტიკური რეჟიმის გარკვეულ მახასიათებელსაც კი შეიცავს. ამით იმისი თქმა გვინდა, რომ დღეისათვის არსებობს რამდენიმე სახის საარჩევნო სისტემა, რომელთა გამოყენებამ კენჭისყრის ერთი და იგივე შედეგების არსებობისას, სრულიად სხვადასხვა საარჩევნო შედეგები შეიძლება მოგვცეს, წარმომადგენლობის საბოლოოდ ფორმირებისათვის. დემოკრატიული საზოგადოება კი შეუძლებელია ისეთი წარმომადგენლობის გარეშე, რომელსაც ფართო სოციალური ბაზა არ გააჩნია და ხალხის უმრავლესობის ინტერესებს არ წარმოადგენს. განასხვავებენ შემდეგი სახის საარჩევნო სისტემებს:
<!--

<Section>

<Description>

<Metadata name=”Title”>მაჟორიტარული სისტემა
</Metadata>

</Description>

-->


სიტყვა „მაჟორიტარი“ ფრანგული სიტყვაა (majorite), რაც ქართულად უმრავლესობას ნიშნავს. ამ სისტემის არსი მდგომარეობს იმაში, რომ არჩეულად ითვლება ის კანდიდატი, რომელიც მოაგროვებს კანონით დადგენილი ხმების უმრავლესობას. სხვა კანდიდატები და პარტიები კი წარმომადგენლობის გარეთ რჩებიან.

მაჟორიტარული სისტემა ისტორიულად ყველაზე ძველი სისტემაა, ამიტომ არც არის გასაკვირი, რომ მას, დადებითთან ერთად, თანამედროვეობისათვის მნიშვნელოვანი ნაკლოვანებებიც ახასიათებს. მის დადებით მხარედ შეიძლება ჩავთვალოთ, რომ იგი საკმაოდ მარტივი და მოქნილი სისტემაა. ამ სისტემის დროს ამომრჩეველი უშუალოდ დეპუტატობის კანდიდატს აძლევს ხმას, ამდენად მას შესაძლებლობა აქვს სრულად შეაფასოს თავისი მომავალი წარმომადგენლის დადებითი და უარყოფითი თვისებები და შესაბამისად, მაქსიმალურად ნაკლები შეცდომა დაუშვას არჩევანის გაკეთებისას.
დღევანდელი საზოგადოების სოციალური მრავალფეროვნებისა და სირთულის პირობებში, როცა პოლიტიკური ძალაუფლების მოსაპოვებლად, წარმომადგენლობაში ადგილების დასაკავებლად ბრძოლაში ერთვებიან პოლიტიკური პარტიები, თავს იჩენს მაჟორიტარული სისტემის ნაკლოვანებაც. საქმე იმაშია, რომ ამ სისტემის გამოყენებით შეიძლება მივიღოთ არასამართლიანი შედეგი, როცა ხმების უმრავლესობა მოსალოდნელია მიიღონ პარტიებმა, რომლებსაც ამომრჩეველთა შედარებით ნაკლები რაოდენობა უჭერს მხარს. ეს გარემოება განაპირობებს პარლამენტში ფრაგმენტაციის ხარისხს, მოქმედებს მისი მუშაობის სტაბილურობაზე, მუშაობის უნარზე და სხვა. მაჟორიტარულ სისტემაში განასხვავებენ რამდენიმე სახესხვაობას.
<!--

</Section>

-->

<!--

<Section>

<Description>

<Metadata name=”Title”> მაჟორიტარული სისტემა ფარდობითი უმრავლესობით
</Metadata>

</Description>

-->

აღნიშნულის საილუსტრაციოდ შეიძლება მოვიყვანოთ შემდეგი მაგალითი: თუ ავიღებთ ორ საარჩევნო ოლქს, აქედან პირველ ოლქში არის 22.000 ამომრჩეველი, ხოლო მეორე ოლქში – 20.000 და ოლქები ერთმანდატიანია, მაშინ გამოდის, რომ პირველი ოლქის ამომრჩეველთა ხმას უფრო მეტი მნიშვნელობა და ძალა აქვს, ვიდრე მეორესას, რადგან მასში მეორე ოლქთან შედარებით 2.000 ამომრჩევლით მეტია, ამასთან, ორივე ოლქში თანაბარი რაოდენობის დეპუტატები ირჩევიან. გარდა ამისა, თუ დავუშვებთ, რომ პირველ ოლქში ერთი ასარჩევი მანდატისათვის იბრძოდა სამი კანდიდატი, რომელთაგან პირველს მხარი დაუჭირა 7.500 ამომრჩეველმა, მეორეს 6.250, მესამეს ასევე 6.250, ამ შემთხვევაში არჩეულია პირველი კანდიდატი, რომელმაც მიიღო თითოეულ მოწინააღმდეგეზე მეტი ხმა, თუმცა, მის წინააღმდეგ ხმა მისცა (მხარი არ დაუჭირა) 12.500 ამომრჩეველმა. გარდა სამართლიანობისა, ამ მაგალითიდან ჩანს მეტად არასასურველი მომენტი, რაც გამოიხატება იმაში, რომ ეს 12.500 ამომრჩეველი ვერავითარ გავლენას ახდენს არჩევნების შედეგებზე და ეს ხმები ფაქტიურად დაკარგულია. გარდა ამისა, ეს სისტემა გზას უხსნის მცირერიცხოვან პარტიებს წარმომადგენლობაში და ხშირად არ ასახავს ძალთა რეალურ თანაფარდობას.
<!--

</Section>

-->

<!--

<Section>

<Description>

<Metadata name=”Title”> მაჟორიტარული სისტემა აბსოლუტური უმრავლესობით 

</Metadata>

</Description>

-->


ამ სისტემის არსი იმაში მდგომარეობს, რომ კანდიდატის ასარჩევად საჭიროა ხმათა აბსოლუტური უმრავლესობა, ანუ ნახევარზე მეტი. მაგალითად, თუ დავუშვებთ, რომ პარლამენტში ადგილების მოსაპოვებლად იბრძვის დეპუტატობის 4 კანდიდატი, მათ შორის ხმები შემდეგნაირად განაწილდა: I კანდიდატი 3,400; II – 1,600; III – 10,900; IV – 4,100, არჩეულად ითვლება მესამე კანდიდატი, რომელმაც მოაგროვა 10,900 ანუ ხმათა აბსოლუტური უმრავლესობა.

აქაც ორი პრობლემაა: იკარგება ამომრჩეველთა ის ხმები, რომლებიც პარლამენტის მიღმა დარჩენილმა კანდიდატებმა მიიღეს. გარდა ამისა, იგი მაქსიმალურად არახელსაყრელია მცირე პარტიებისათვის და ბოლოს, თუ ვერც ერთი კანდიდატი ვერ მოაგროვებს ხმათა უმრავლესობას არჩევნების პირველ ტურში, არჩევნების შედეგი განუსაზღვრელი რჩება, საჭირო ხდება შემდეგი ტურების მოწყობა.

<!--

</Section>

-->

<!--

<Section>

<Description>

<Metadata name=”Title”> მაჟორიტარული სისტემა კვალიფიციური უმრავლესობით
</Metadata>

</Description>

-->


ასეთი სისტემა პრაქტიკაში იშვიათად გამოიყენება. იგი ნაკლებ შედეგიანია და საჭიროებს ხმათა კვალიფიციურ უმრავლესობას, რაც აბსოლუტურ უმრავლესობაზე მეტია და დადგენილია კანონით.

მაჟორიტარული სისტემის საპირისპიროდ, ჯერ კიდევ 1793 წელს, წარმოიშვა პოლიტიკური პარტიების პროპორციული წარმომადგენლობის იდეა, რომელიც საფრანგეთის კონვენტში წამოაყენა ლუი სენჟიუსტიმ, ხოლო პრაქტიკულად, იგი პირველად 1889 წელს იქნა გამოყენებული ბელგიაში.

<!--

</Section>

-->

<!--

<Section>

<Description>

<Metadata name=”Title”> ნახევრადპროპორციული სისტემა
</Metadata>

</Description>

-->


განასხვავებენ მაჟორიტარული სისტემის ე.წ. ნახევრადპროპორციული სისტემას, რომლის დროსაც, მსგავსად პროპორციული სისტემისა, იქმნება მრავალმანდატიანი საარჩევნო ოლქები, მაგრამ კანონი ამომრჩეველს უფლებას აძლევს ხმა მისცეს მხოლოდ ერთ კანდიდატს საარჩევნო ბიულეტენში შეტანილი ამა თუ იმ საარჩევნო სიიდან.

<!--

</Section>

-->

<!--

<Section>

<Description>

<Metadata name=”Title”> კუმულაციური სისტემა
</Metadata>

</Description>

-->


არსებობს მაჟორიტარული სისტემა, ე.წ. კუმულაციური სახის. მისი არსი მდგომარეობს იმაში, რომ ამ დროს ამომრჩეველს, ნაცვლად ერთისა, აქვს რამდენიმე ხმა, რომელთაგან მას შეუძლია ყველა ხმა მისცეს ერთ კანდიდატს ან პარტიას ან სულაც გადაანაწილოს ეს ხმები. ნახევრადპროპორციული სისტემისაგან განსხვავებით, კუმულაციური სისტემის დროს კანონით ამომრჩეველს შესაძლებელია ჰქონდეს პანაშაჟის უფლებაც.

<Metadata name=”Title”> პროპორციული სისტემა
</Metadata>

ეს სისტემა მაჟორიტარულთან შედარებით უფრო დემოკრატიულად არის მიჩნეული. ამ სისტემის მიხედვით, მანდატები თითოეული ოლქის მიხედვით ნაწილდება პარტიების მიერ მოპოვებული ხმების პროპორციულად.

ამ სისტემის გამოყენებისას წარმომადგენლობას უფრო ფართო სოციალური ბაზა გააჩნია, ვინაიდან იგი საშუალებას აძლევს შედარებით მცირერიცხოვან პარტიებსაც მოი პოვონ მანდატები წარმომადგენლობაში. ამავე თვალსაზრისით, პროპორციულ სისტემას გარკვეული სირთულეც ახლავს თან, რაც დაკავშირებულია მთავრობის ფორმირებასა და მის სტაბილურობასთან.

პროპორციული სისტემის ყველაზე მნიშვნელოვანი ღირსება ისაა, რომ იგი შედარებით უკეთესად ასახავს საზოგადოებაში ძალთა თანაფარდობის რეალურ სურათს.

<Description>

<Metadata name=”Title”> შერეული სისტემა
</Metadata>

ხშირად მაჟორიტარული და პროპორციული სისტემა ერთდროულად გამოიყენება, რაც შერეული სისტემის სახელითაა ცნობილი.

საქართველოს კონსტიტუცია სწორედ ამ უკანასკნელ სისტემას აღიარებს. “საქართველოს პარლამენტი შედგება საყოველთაო, თანასწორი, პირდაპირი საარჩევნო უფლების საფუძველზე ფარული კენჭისყრით, ოთხი წლის ვადით, პროპორციული სისტემით არჩეული 150 და მაჟორიტარული სისტემით არჩეული 85 პარლამენტის წევრისაგან”, აღნიშნულია კონსტიტუციის 49-ე მუხლში.

შერეული სისტემის გამოყენება განპირობებულია იმით, რომ იგი საშუალებას იძლევა მაჟორიტარიზმისა და პროპორციონალიზმის გამოყენებით მოხსნას, ან უკიდურეს შემთხვევაში, შეამციროს ის უარყოფითი მომენტები, რომლებიც ახასიათებს თითოეულ სისტემას ცალ-ცალკე აღებულს.

არჩევნები მათი შინაარსისა და ძალების შესაბამისად შეიძლება დაიყოს რამდენიმე სახედ.

არჩევნების შედეგად ხდება საჯარო ხელისუფლების სხვადასხვა ორგანოების ფორმირება. შესაბამისად, განასხვავებენ საპარლამენტო და საპრეზიდენტო არჩევნებს.
შინაარსის მიხედვით, არჩევნები შეიძლება იყოს პირდაპირი და არაპირდაპირი. პირდაპირი არჩევნების დროს წარმომადგენლობითი ორგანოს ფორმირების საკითხს წყვეტენ უშუალოდ საარჩევნო უფლების მქონე მოქალაქეები. არაპირდაპირი არჩევნების დროს - პირიქით, კანდიდატის არჩევის საკითხს წყვეტს არა უშუალოდ საარჩევნო უფლების მქონე მოქალაქეები, არამედ მათ მიერ არჩეული ამომრჩევლები. ამ გზით ხდება, მაგალითად, აშშ-ს პრეზიდენტის არჩევა. არაპირდაპირი არჩევნები შეიძლება იყოს ორ და მეტ საფეხურიანი.

არჩევნები შეიძლება იყოს საყოველთაო და ნაწილობრივი. საყოველთაოა არჩევნები, როცა მასში მონაწილეობს ქვეყნის საარჩევნო უფლების მქონე ყველა პირი. პარლამენტის არჩევნები ნაწილობრივია, როცა ხდება წარმომადგენლობითი ორგანოს ნაწილის არჩევა.

განასხვავებენ მორიგ, დამატებით და განმეორებით არჩევნებს. მორიგი არჩევნები გულისხმობს არჩევნებს, რომელიც ინიშნება წინა მოწვევის წარმომადგენლობითი ორგანოს უფლებამოსილების ვადის გასვლასთან დაკავშირებით.

როცა წარმომადგენლობითი ორგანოს პარლამენტის ან მისი რომელიმე პალატის აუცილებელი ნაწილობრივი შევსება ხდება ან უნდა შეივსოს ის ვაკანსიები, რომლებიც არსებობს პარლამენტში, ცალკეული დეპუტატების ვადაზე ადრე გამოკლებით, ასეთი არჩევნები იწოდება დამატებით, ანუ შუალედურ არჩევნებად.

როცა კანონით განსაზღვრულ შემთხვევებში არჩევნები არ გამოცხადდა ჩატარებულად ან არჩევნები ჩატარდა, მაგრამ არ აირჩა შესაბამისი ორგანო, კანონითვე განსაზღვრულ უმოკლეს ვადაში ტარდება არჩევნები, რომელსაც განმეორებით არჩევნებს უწოდებენ.

არჩევნები შეიძლება იყოს ერთპარტიული და მრავალპარტიული. ერთპარტიულია არჩევნები, როცა მასში მონაწილეობს მხოლოდ ერთი „სახელმწიფო“ პარტია, როგორც ეს ხდებოდა კომუნისტური პარტიის მონაწილეობით, საბჭოთა არჩევნების დროს. მრავალპარტიულია არჩევნები, როცა მასში პოლიტიკური ხელისუფლების მოპოვებისათვის ერთმანეთს ებრძვის რამდენიმე პოლიტიკური პარტია. საქართველოში პირველი მრავალპარტიული არჩევნები ჩატარდა 1990 წლის 28 ოქტომბერს, რომლის შედეგად არჩეულ იქნა საქართველოს მრავალპარტიული უზენაესი საბჭო.

საარჩევნო პროცესი ესაა, ერთი მხრივ, სამართლებრივ ნორმათა ერთობლიობა, რომლითაც რეგულირდება არჩევნებში მონაწილე ცალკეული ინდივიდების, ორგანოების, ორგანიზაციებისა და ჯგუფების საქმიანობა, სახელმწიფო და თვითმმართველობის ორგანოების არჩევნების მომზადებასა და ჩატარებაში, ხოლო, მეორე მხრივ, აღნიშნული სუბიექტების განსაზღვრული საქმიანობა. შემდგომში საარჩევნო პროცესზე საუბრისას მხედველობაში გვაქვს სწორედ მისი მეორე მნიშვნელობა.
საარჩევნო პროცესი, როგორც ნორმატიულ საფუძველზე რეგულირებული საქმიანობა, რამდენიმე სტადიისაგან შედგება. საქართველოს საარჩევნო კანონმდებლობა, არჩევნების მომზადებისა და ჩატარების წესის მიხედვით განასხვავებს საარჩევნო პროცესის შემდეგ სტადიებს:

<Metadata name=”Title”>არჩევნების დანიშვნა; არჩევნებში მონაწილე პარტიებისა და საარჩევნო ბლოკების რეგისტრაცია

საქართველოს კონსტიტუციის 50-ე მუხლის შესაბამისად, პარლამენტის მორიგი არჩევნები ტარდება უფლებამოსილების გასვლამდე არა უგვიანეს 15 დღისა. როგორც ჩანს, კონსტიტუცია განსაზღვრავს არჩევნების ჩატარების მხოლოდ ზედა ზღვრულ ვადას, საარჩევნო კანონმა დააკონკრეტა ეს დებულება და ქვედა ზღვრული ვადაც დააწესა. “პარლამენტის მორიგი არჩევნები ტარდება მისი უფლებამოსილების ვადის გასვლამდე არა უადრეს 40 დღისა და არ უგვიანეს 15 დღისა.” არჩევნების თარიღს ნიშნავს საქართველოს პრეზიდენტი არჩევნებამდე არა უგვიანეს 60 დღისა. როგორც ზემოაღნიშნული კონსტიტუციური დებულებიდან ირკვევა, არჩევნების თარიღის დანიშვნა დაკავშირებულია წარმომადგენლობითი ორგანოს უფლებამოსილების გასვლასთან. თუმცა, არა ყოველთვის, არჩევნების დანიშვნა შეიძლება გამოწვეული იყოს წარმომადგენლობის ვადაზე ადრე დათხოვნის შემთხვევაშიც.
ზოგიერთი ქვეყნის კონსტიტუცია თვითონ განსაზღვრავს არჩევნების ზუსტ დროს. ბევრი ქვეყნის, ისევე, როგორც საქართველოს კონსტიტუციაც, არ განსაზღვრავს ასეთ სტატიკურ დროს, მაგრამ, ზემომოყვანილი დებულების მიხედვით, ძნელი არ არის განისაზღვროს არჩევნების ჩატარების ზუსტი თარიღი.

არჩევნების დროის დანიშვნის შესახებ ცნობა უნდა გამოქვეყნდეს ადგილობრივ ოფიციალურ ორგანოებში არა უგვიანეს ორი დღისა.

როგორც აღნიშნულ დებულებებშია მითითებული, არჩევნების თარიღი ცხადდება არჩევნებამდე არა უგვიანეს 60 დღით ადრე. 60 დღიანი ვადა გათვალისწინებულია იმისათვის, რომ ამ პერიოდში გადაწყდეს ყველა ის ორგანიზაციულ-ტექნიკური საკითხი, რომელიც გათვალისწინებულია საარჩევნო კანონით. ამავე ვადაში ხდება შესაბამისი საარჩევნო კომისიების მიერ პოლიტიკური პარტიების, საარჩევნო ბლოკების და დეპუტატობის კანდიდატების რეგისტრაცია.

პარტიებისა და საარჩევნო ბლოკების რეგისტრაციის მიზანია მათ მიერ არჩევნებში მონაწილეობისა და საარჩევნო კომისიებში თავიანთი წარმომადგენლების დანიშვნის უფლების მოპოვება. რეგისტრაციის წესს და პირობებს განსაზღვრავს “საქართველოს პარლამენტის არჩევნების შესახებ” კანონის მე-13 მუხლი. რეგისტრაციისათვის თითოეულმა პოლიტიკურმა პარტიამ, კანონით დადგენილ ვადაში, განცხადებით უნდა მიმართოს ცენტრალურ საარჩევნო კომისიას. აღნიშნული მუხლის პირველი პუნქტის მიხედვით,

	კანონი
საქართველოს
პარლამენტის
არჩევის შესახებ
მუხლი
13.1
	არჩევნებში მონაწილეობის უფლების მისაღებად
პარტიები რეგისტრაციაში უნდა გატარდნენ
საქართველოს ცენტრალურ საარჩევნო კომისიაში.
პარტიამ, რომელსაც სჭირდება 50. 000 მხარდამჭერი
ამომრჩევლის სიის წარდგენა, განცხადებით უნდა
მიმართოს ცენტრალურ საარჩევნო კომისიას
საპარლამენტო არჩევნების წლის არა უგვიანეს 1
ივლისისა და 30 დღის ვადაში უნდა წარადგინოს
მხარდამჭერთა სია. პარტიამ, რომელსაც არჩევნების
დანიშვნის მომენტისათვის ჰყავს წარმომადგენელი
პარლამენტში, განცხადებით უნდა მიმართოს
ცენტრალურ საარჩევნო კომისიას არჩევნებამდე არა
უგვიანეს 55-ე დღისა.


ცენტრალურ საარჩევნო კომისიაში პარტიის ხელმძღვანელი პირის მიერ ხელმოწერილ სათანადო განცხადებაში მითითებული უნდა იყოს პარტიის სახელწოდება, რომლითაც იგი რეგისტრირებულია იუსტიციის სამინისტროში, ხელმძღვანელი პირის (პირების), რწმუნებული და საარჩევნო დოკუმენტებზე ხელმოწერის უფლების მქონე პირის (პირები) სახელი, გვარი, მისამართი და ტელეფონის ნომერი. განცხადებასთან ერთად, პარტიამ ცენტრალურ საარჩევნო კომისიას უნდა წარუდგინოს პარტიის რეგისტრაციის მოწმობის ასლი.

კანონის მე-8 მუხლის მიხედვით, არჩევნებში მონაწილეობის უფლება აქვს კანონით დადგენილი წესით ცენტრალურ საარჩევნო კომისიაში რეგისტრირებულ პარტიას, ცენტრალურ საარჩევნო კომისიაში რეგისტრირებულ პარტიათა საარჩევნო ბლოკს, ხოლო ამომრჩეველთა საინიციატივო ჯგუფს – მხოლოდ მაჟორიტარული სისტემით არჩევნებში.

აღნიშნული პირობების დაკმაყოფილების შემთხვევაში ცენტრალური საარჩევნო კომისია 6 დღის განმავლობაში წყვეტს საკითხს პარტიის საარჩევნო რეგისტრაციის შესახებ და აძლევს სათანადო ცნობას პარტიის რწმუნებულს. პარტიას რეგისტრაციაზე შეიძლება უარი ეთქვას იმ შემთხვევაში, თუ საქმიანობა შეჩერებულია კანონით დადგენილი წესით. რეგისტრაციაზე უარის თქმის შემთხვევაში პარტია უფლებამოსილია 3 დღის ვადაში გაასაჩივროს კომისიის გადაწყვეტილება საქართველოს უზენაეს სასამართლოში, რომლის შესაბამისი გადაწყვეტილება საბოლოოა და გასაჩივრებას არ ექვემდებარება.

ამომრჩევლის სათანადო ინფორმაციით უზრუნველყოფის მიზნითა და კანონით დადგენილი წესით, ცენტრალური საარჩევნო კომისია ორი დღის ვადაში პრესაში, რადიოთი და ტელევიზიით აქვეყნებს წარდგენის რიგითობის მიხედვით რეგისტრირებულ პარტიათა სიას, კომისია ასევე აქვეყნებს არარეგისტრირებულ პარტიათა სიას და იმ მიზეზს, რომელთა გამოც მათ უარი ეთქვათ რეგისტრაციაზე.

კანონი ცალკე განსაზღვრავს საარჩევნო ბლოკების რეგისტრაციის წესს.
საარჩევნო ბლოკებად რეგისტრაციის უფლება აქვთ იმ პარტიებს, რომლებიც სათანადო წესით რეგისტრირებულია ცენტრალურ საარჩევნო კომისიაში. რომელიმე საარჩევნო ბლოკში გაერთიანების შემდეგ პარტიას არა აქვს უფლება დამოუკიდებლად მონაწილეობდეს არჩევნებში ან გაერთიანდეს სხვა საარჩევნო ბლოკში.

ცენტრალური საარჩევნო კომისია საარჩევნო ბლოკების რეგისტრაციას ამთავრებს არჩევნებამდე არა უგვიანეს 36 დღისა.

საარჩევნო ბლოკის მიერ ცენტრალურ საარჩევნო კომისიაში წარდგენილ განცხადებას ხელს უნდა აწერდეს ბლოკში შემავალი ყველა პარტიის ხელმძღვანელი პირი. განცხადებაში დასახელებული უნდა იყოს ცენტრალურ საარჩევნო კომისიაში ბლოკის რწმუნებულის ვინაობა, მისამართი და ტელეფონის ნომერი. გარდა ამისა, განცხადებას თან უნდა ერთვოდეს ყველა პარტიის ხელმძღვანელი პირის მიერ ხელმოწერილი საარჩევნო ბლოკის წესდება, რომელშიც აღნიშნული უნდა იყოს საარჩევნო ღონისძიებასთან დაკავშირებით ბლოკის მიერ გადაწყვეტილებათა მიღების წესი, მათ შორის, პარლამენტის წევრობის კანდიდატთა წარდგენისა და წარდგენის შესახებ გადაწყვეტილების გაუქმების, ბლოკიდან პარტიის გასვლის, ბლოკში ახალი წევრის მიღებისა და ბლოკიდან პარტიის წევრის გარიცხვის წესები, ასევე მითითებული უნდა იყოს პირი ან პირები, რომელთაც აქვთ ბლოკის განცხადებაზე ხელმოწერის უფლება.

ცენტრალური საარჩევნო კომისია, კანონის შესაბამისად, ბლოკის რეგისტრაციაში გატარებიდან 2 დღის ვადაში მასობრივი ინფორმაციის საშუალებებით მოსახლეობას აწვდის შესაბამის ინფორმაციას. რეგისტრაციაზე უარის თქმის შემთხვევაში ბლოკს უფლება აქვს უარის მიღებიდან 2 დღის ვადაში გაასაჩივროს კომისიის დადგენილება საქართველოს უზენაეს სასამართლოში, რომელსაც გადაწყვეტილება სამი დღის ვადაში გამოაქვს. სასამართლოს გადაწყვეტილება საბოლოოა და გასაჩივრებას არ ექვემდებარება.

კანონის შესაბამისად, წარმომადგენლობითი ორგანოს არჩევნები ტარდება ტერიტორიული საარჩევნო პრინციპის მიხედვით. ამისათვის ქვეყანა იყოფა ტერიტორიულ საარჩევნო ოლქებად და უბნებად.

დღეისათვის, საარჩევნო კანონმდებლობის თანახმად, საქართველოს ადმინისტრაციულ-ტერიტორიული დაყოფის გათვალისწინებით, იქმნება 85 ერთმანდატიანი საარჩევნო ოლქი, ხოლო ქალაქ თბილისში - 10 ერთმანდატიანი საარჩევნო ოლქი.

საარჩევნო ოლქების შექმნის პრეროგატივა ეკუთვნის ცენტრალურ საარჩევნო კომისიას. საარჩევნო ოლქების სია ქვეყნდება არჩევნების დანიშვნიდან არა უგვიანეს 7 დღისა.

საარჩევნო ოლქები იყოფა საარჩევნო უბნებად. საარჩევნო უბანი ესაა ტერიტორიული საარჩევნო ერთეული, რომელიც აერთიანებს ამომრჩევლებს ხმის მიცემის საერთო ადგილის მიხედვით, უზრუნველყოფს კენჭისყრის ჩატარებასა და ხმების დათვლას.

საარჩევნო უბანი იქმნება საოლქო საარჩევნო კომისიის მიერ რაიონის, ქალაქის, ქალაქის რაიონის ტერიტორიაზე მოქმედი ხელისუფლების ან მმართველობის ადგილობრივი ორგანოების წარდგინებითა და მათთან შეთანხმებით. საარჩევნო უბნები იქმნება არა ნაკლებ ოცისა და არა უმეტეს 3,000 ამომრჩევლისათვის არჩევნებამდე არა უგვიანეს 55 დღისა.

საარჩევნო უბნები იქმნება ასევე ძნელად მისადგომ ადგილებში, საქართველოს სამხედრო ძალების სამხედრო ნაწილებსა და შენაერთებში. საავადმყოფოებში, სხვა სტაციონარულ დაწესებულებაში და არჩევნების დღეს ნაოსნობაში მყოფ გემებზე. ამ ერთეულებში საარჩევნო უბნები იქმნება ზემოაღნიშნულ ვადაში, ხოლო გამონაკლის შემთხვევაში არჩევნებამდე არა უგვიანეს 5 დღისა. საარჩევნო უბანი იქმნება, ხოლო უკვე შექმნილი უბნის საზღვრების დაზუსტება ხდება საოლქო საარჩევნო კომისიების მიერ, შესაბამისი ადმინისტრაციული ერთეულის ტერიტორიაზე მოქმედი ადგილობრივი თვითმმართველობისა და მმართველობის ორგანოების წარდგინების გათვალისწინებით. საარჩევნო უბანი შეიძლება შეიქმნას სახელმწიფოს ფარგლებს გარეთ არსებულ საქართველოს სახელმწიფო დაწესებულებებში, საქართველოს საგარეო საქმეთა სამინისტროს წარდგინებით.
საოლქო საარჩევნო კომისია ვალდებულია საარჩევნო უბნების შექმნიდან 5 დღის ვადაში ადგილობრივი ინფორმაციის საშუალებით მისცეს ინფორმაცია ამომრჩეველს იმ ადგილის ზუსტი ჩვენებით, სადაც მას არჩევნების დღეს თავისი საარჩევნო უფლების რეალიზება შეუძლია. ამისათვის საოლქო საარჩევნო კომისია აქვეყნებს საარჩევნო უბნის ნომერს, მის საზღვრებს, საუბნო საარჩევნო კომისიებისა და ხმის მისაცემი შენობების ზუსტ მისამართებს.

საარჩევნო კომისია არის საარჩევნო ორგანო, რომელიც ახორციელებს არჩევნების ორგანიზაციულ ხელმძღვანელობას, არჩევნების მომზადებისა და ჩატარების მთელ პროცესს.

“საქართველოს პარლამენტის არჩევნების შესახებ” ორგანული კანონის მიხედვით, საარჩევნო კომისიების ფორმირება ხდება არჩევნებში მონაწილეობის უფლების მქონე საქართველოს მოქალაქეთა არჩევისა და დანიშვნის გზით. კანონის მიხედვით, საქართველოს პარლამენტი ყოველი საპარლამენტო არჩევნების წლის საგაზაფხულო სესიის ბოლო თვეს 4 წლის ვადით, დადგენილებით ირჩევს ცენტრალური საარჩევნო კომისიის 5 წევრს, რომელთაგან საპარლამენტო უმრავლესობის წარმომადგენელი არ უნდა იყოს სამზე მეტი. საქართველოს პრეზიდენტი უფლებამოსილია დანიშნოს საქართველოს ცენტრალური საარჩევნო კომისიის 4 წევრი და პარლამენტის თანხმობით კომისიის თავმჯდომარე 5 წლის უფლებამოსილების ვადით. სესიათა შორის პერიოდში იგი თავმჯდომარეს ნიშნავს პარლამენტის თანხმობის გარეშე, მაგრამ კანდიდატურა უნდა წარუდგინოს პარლამენტს შეკრებისთანავე.
კანონის თანახმად, საარჩევნო კომისიებში თითო წევრის დანიშვნის უფლება ყოველი საპარლამენტო არჩევნების შემდეგ აქვთ: პროპორციული სისტემით ჩატარებული საპარლამენტო არჩევნების შედეგების მიხედვით 5 საუკეთესო შედეგის მქონე პარტიასა და საარჩევნო ბლოკს. პარტიები, რომლებიც აღნიშნულ პირობას აკმაყოფილებენ, ცენტრალურ და საოლქო საარჩევნო კომისიებში წევრებს ნიშნავენ 4 წლის ვადით, არჩევნების შედეგების ოფიციალურად გამოცხადებიდან არა უგვიანეს 30 დღისა, საუბნო საარჩევნო კომისიებში –  არჩევნებამდე არა უგვიანეს 45 დღისა. იმ საარჩევნო უბნებში, რომლებიც შექმნილია გამონაკლისი შემთხვევების წესით, არჩევნებამდე არა უგვიანეს 5 დღისა, პარტიები თავიანთ წევრებს ნიშნავენ არჩევნებამდე არა უგვიანეს 3 დღისა. თუ პარტია ან საარჩევნო ბლოკი აღნიშნულ უფლებას არ გამოიყენებს, ამ შემთხვევაში კომისიის წევრს ნიშნავს ზემდგომი კომისია, ხოლო ცენტრალურ საარჩევნო კომისიაში - პარლამენტი.
კანონის მე-18 მუხლი ცალკე განსაზღვრავს საარჩევნო კომისიის წევრის უფლებამოსილების დაწყების, თანამდებობრივი შეუთავსებლობისა და უფლებამოსილებათა შეწყვეტის საკითხებს. ცენტრალური საარჩევნო კომისიის წევრად დანიშნული პირი მის წევრად ჩაითვლება საარჩევნო კომისიაში დანიშვნის ან არჩევის მომენტიდან. საოლქო და საუბნო საარჩევნო კომისიებში პარტიებისა და საარჩევნო ბლოკების მიერ დანიშნული კომისიის წევრები საარჩევნო კომისიის წევრებად ჩაითვლებიან კომისიაში გამოცხადების მომენტიდან, ხოლო ზემდგომი კომისიის მიერ დანიშნული წევრები – დანიშვნის მომენტიდან.
კანონი კრძალავს საარჩევნო კომისიაში იმ პირთა დანიშვნას, რომლებიც საქართველოს პარლამენტისა და ადგილობრივი თვითმმართველობის ორგანოების წევრები, სახელმწიფო ხელისუფლებისა და მმართველობის ორგანოთა ხელმძღვანელები და მათი მოადგილეები, პარლამენტისა და ადგილობრივი თვითმმართველობის ორგანოს – საკრებულოს წევრობის კანდიდატები, არჩევნებში მონაწილე პარტიებისა და საარჩევნო ბლოკების რწმუნებულები, პარლამენტის წევრობის კანდიდატის ნდობით აღჭურვილი პირები არიან.
საარჩევნო კომისიის თავჯდომარის, მოადგილის, მდივნის ან წევრის უფლებამოსილება შეიძლება შეწყდეს: გადაგომის შემთხვევაში; თუ კომისიის წევრი დანიშნული იყო ბლოკის მიერ და მორიგ არჩევნებში ეს ბლოკი არ ღებულობს მონაწილეობას; უფლებამოსილების ჩამორთმევისას; კანონიერ ძალაში შესული გამამტყუნებელი განაჩენის არსებობისას; საქართველოს მოქალაქეობის დაკარგვისას; გარდაცვალებისას. კომისიის წევრის ვადამდე უფლებამოსილების შეწყვეტის შემთხვევაში უფლებამოსილი სუბიექტი ნიშნავს (ირჩევს) შესაბამის წევრს დარჩენილი უფლებამოსილების ვადით.
ყველა საფეხურის საარჩევნო კომისია ერთიანობაში ქმნის საარჩევნო ორგანოთა ერთიან სისტემას. არჩევნების მომზადებისა და ჩატარებისათვის, საარჩევნო კანონის შესაბამისად, აღნიშნულ სისტემაში გამოიყოფა:

1. საქართველოს ცენტრალური საარჩევნო კომისია;
2. საოლქო საარჩევნო კომისია;
3. საუბნო საარჩევნო კომისია.

საარჩევნო კომისიებს, საკუთარი უფლებამოსილებიდან გამომდინარე, სპეციფიკის გარდა, გააჩნიათ საერთო ფუნქციები და ამოცანები, რომელთა შესაბამისად, თავიანთი ტერიტორიული ერთეულების მიხედვით, კონტროლს ახორციელებენ საარჩევნო კანონმდებლობის ზუსტად და განუხრელად შესრულებისათვის და იღებენ შესაბამის გადაწყვეტილებებს. ამასთან, თითოეულ კომისიას გააჩნია თავისი სპეციფიკა, რაც გათვალისწინებულია საარჩევნო კანონით.

საქართველოს ცენტრალური საარჩევნო კომისია უზრუნველყოფს საარჩევნო პროცესის საერთო ხელმძღვანელობასა და საარჩევნო კანონის დაცვას საქართველოს მთელ ტერიტორიაზე. თავისი შემადგენლობის უმრავლესობით ცენტრალური საარჩევნო კომისია იღებს ინსტრუქციებს საარჩევნო კამპანიის ჩატარებისათვის აუცილებელ და კანონით განსაზღვრული საკითხების გადასაწყვეტად; ქმნის საარჩევნო ოლქებს; ნიშნავს საოლქო საარჩევნო კომისიის თავმჯდომარეებსა და ოთხ-ოთხ წევრს, საჭიროების შემთხვევაში კომისიის დამატებით წევრებს; რეგისტრაციაში ატარებს პარტიებსა და საარჩევნო ბლოკებს; უფლებამოსილია განიხილოს ქვემდგომი საარჩევნო კომისიების გადაწყვეტილებათა კანონიერება, საჭიროების შემთხვევაში აუქმებს მათ და იღებს საბოლოო გადაწყვეტილებას, ახორციელებს კანონით განსაზღვრულ სხვა უფლებამოსილებებს.
“საქართველოს პარლამენტის არჩევნების შესახებ” ორგანულ კანონს დაემატა ახალი 111 მუხლი, რომლის თანახმადაც, ცენტრალური საარჩევნო კომისია ღებულობს ნორმატიული ხასიათის აქტს დადგენილების სახით. დადგენილება ნორმატიულია, გარდა იმ შემთხვევებისა, რომელიც შეეხება საკადრო და პერსონალურ, აგრეთვე არჩევნებში მონაწილე პარტიების, საარჩევნო ბლოკების რეგისტრაციისა და არჩევნების შედეგების შეჯამების საკითხებს.
კანონის თანახმად, ცენტრალური საარჩევნო კომისიის წევრი არის სახელმწიფო მოხელე. მასზე არ ვრცელდება “საჯარო სამსახურის შესახებ” საქართველოს კანონით დადგენილი სამსახურეობრივი შეუთავსებლობის მოთხოვნები. სამსახურეობრივი მოვალეობების განხორციელების მანძილზე მათი შრომის ანაზღაურება ხდება სახელმწიფო ბიუჯეტიდან.
ცენტრალური საარჩევნო კომისიის შემადგენლობა განისაზღვრება „პარლამენტის არჩევნების შესახებ“ კანონის 21-ე მუხლით. ცენტრალური საარჩევნო კომისია იქმნება თავმჯდომარის, მისი მოადგილის, მდივნისა და არა ნაკლებ 14 წევრისაგან.
საოლქო საარჩევნო კომისიის უმთავრესი დანიშნულებაა დეპუტატობის კანდიდატების რეგისტრაცია და არჩევნების შედეგების დადგენა ოლქის მიხედვით.

საოლქო საარჩევნო კომისიის შემადგენლობა განისაზღვრება თავმჯდომარის, მისი მოადგილის, მდივნისა და არა ნაკლებ 7 წევრისაგან, რომელთაგან ცენტრალური საარჩევნო კომისია ნიშნავს თავმჯდომარესა და 4 წევრს საპარლამენტო არჩევნების წლის მაისის თვეში 4 წლის ვადით, ხოლო 5 წევრს ნიშნავენ კანონით უფლებამოსილი პარტიები.
საოლქო საარჩევნო კომისიის უფლებამოსილებები განისაზღვრება „საქართველოს პარლამენტის არჩევნების შესახებ“ ორგანული კანონის 24-ე მუხლით.

საუბნო საარჩევნო კომისიის ფუნქცია საარჩევნო პროცესში განისაზღვრება ამომრჩეველთა სიების დაზუსტებით, საარჩევნო ბიულეტენების გაცემით, კენჭისყრის მოწყობით, ხმების დათვლითა და კანონით მინიჭებული სხვა უფლებამოსილებებით.

საუბნო საარჩევნო კომისია იქმნება არჩევნებამდე არა უგვიანეს 45 დღისა, თავმჯდომარის, მისი მოადგილის, მდივნისა და 7 წევრისაგან, რომელთაგან თავმჯდომარესა და კომისიის ოთხ წევრს ნიშნავს საოლქო საარჩევნო კომისია. თუ საოლქო საარჩევნო კომისიაში ხმები თანაბრად გაიყო, ამ შემთხვევაში საოლქო საარჩევნო კომისიის თავმჯდომარის ხმა გადამწყვეტია. საუბნო საარჩევნო კომისიის 5 წევრს ნიშნავენ პროპორციული სისტემით ჩატარებული საპარლამენტო არჩევნების შედეგების მიხედვით 5 საუკეთესო შედეგის მქონე პარტიები. საუბნო საარჩევნო კომისია თავისი შემადგენლობიდან ირჩევს თავმჯდომარის მოადგილესა და მდივანს.
საუბნო საარჩევნო კომისიის წევრთა უფლებამოსილება წყდება უბანში არჩევნების შედეგების შეჯამებისთანავე.

1999 წლის საპარლამენტო არჩევნებისათვის ცენტრალური, საოლქო და საუბნო საარჩევნო კომისიების დაკომპლექტების წესსა და ვადებს განსაზღვრავს “საქართველოს პარლამენტის არჩევნების შესახებ” ორგანული კანონის გარდამავალი დებულებების მე-60 მუხლი.

საარჩევნო სიების შედგენის მიზანია ამომრჩეველთა რეგისტრაცია, საარჩევნო სიების შედგენა და მასში ამომრჩეველთა რეგისტრაცია აუცილებელი პირობაა მოქალაქის მიერ თავისი საარჩევნო უფლების განხორციელებისათვის.

საარჩევნო სიების შედგენა ან დაზუსტება ხდება მორიგი არჩევნების წინ საარჩევნო კანონის საფუძველზე. საარჩევნო კანონის შესაბამისად, სახელმწიფო ხელისუფლების, თვითმმართველობის და მმართველობის ორგანოები არჩევნებამდე არა უგვიანეს 55 დღისა უზრუნველყოფენ დაქვემდებარებულ ტერიტორიაზე რეგისტრირებულ მოქალაქეთა აღრიცხვას და ამომრჩეველთა სიების შესადგენად საჭირო მონაცემებს გადასცემენ საარჩევნო კომისიებს. მათ შორის, აღრიცხვას ექვემდებარებიან ის პირებიც, რომლებსაც ჯერ არ შესრულებიათ, მაგრამ არჩევნების დღისთვის უსრულდებათ 18 წელი.
საყოველთაობის პრინციპიდან გამომდინარე და მისი ერთ-ერთი გარანტიის სახით, კანონის თანახმად, ამომრჩეველთა სიაში შეაქვთ საქართველოს ყველა მოქალაქე, რომელიც სარგებლობს საარჩევნო უფლებით და სიის შედგენის მომენტისათვის რეგისტრირებულია მოცემული საარჩევნო უბნის ტერიტორიაზე. რაც შეეხება საქართველოს სამხედრო ძალებისა და შენაერთების ვადიანი სამხედრო მოსამსახურეების საარჩევნო სიებში შეტანას, ისინი სიაში შეაქვთ დისლოკაციის ადგილის მიხედვით.
საარჩევნო კანონი, ქვეყანაში შექმნილი რეალობიდან გამომდინარე, ცალკე გამოყოფს დევნილი მოსახლეობის საარჩევნო სიებში შეტანისა და მათი არჩევნებში მონაწილეობის საკითხს. ამასთან დაკავშირებით, “საქართველოს პარლამენტის არჩევნების შესახებ” კანონის 32-ე მუხლის თანახმად, საქართველოს ლტოლვილთა და განსახლების სამინისტროს ევალება არჩევნებამდე არა უგვიანეს 55 დღით ადრე შესაბამის საარჩევნო კომისიას გადასცეს დევნილთა სია. თუ დევნილის სტატუსის მქონე პირი აღმოჩნდება რეგისტრირებული რომელიმე საარჩევნო უბნის ტერიტორიაზე, იგი ამოღებული იქნება დევნილთა საარჩევნო სიიდან. დევნილი ამომრჩევლები არ მონაწილეობენ ერთმანდატიან ოლქში მაჟორიტარულ არჩევნებში.
საარჩევნო კანონში შეტანილი ცვლილებით გაიზარდა საყოველთაო გაცნობისათვის საარჩევნო სიების გამოქვეყნების ვადა. ნაცვლად ადრე გათვალისწინებული 10 დღისა, საარჩევნო სიები ქვეყნდება არჩევნებამდე არა უგვიანეს 30 დღისა. საარჩევნო სიასთან დაკავშირებული პრეტენზიები შეიძლება შეტანილ იქნას საუბნო საარჩევნო კომისიაში არჩევნებამდე არა უგვიანეს 20 დღისა. პრეტენზიის დაკმაყოფილების შემთხვევაში ამომრჩეველი შეჰყავთ სიაში, რაც ქვეყნდება არჩევნებამდე 10 დღით ადრე. პრეტენზიის დაუკმაყოფილებლობის შემთხვევაში ამომრჩეველს შეუძლია 3 დღის ვადაში შეიტანოს სარჩელი რაიონულ სასამართლოში, რომელიც სარჩელს ამავე ვადაში განიხილავს. სასამართლოს გადაწყვეტილება საბოლოოა და გასაჩივრებას არ ექვემდებარება.
საარჩევნო სიების საფუძველზე გაცემული ამომრჩევლის ბარათი უზრუნველყოფს ამომრჩევლისათვის მაქსიმალურად მოსახერხებელი პირობების შექმნას. ამომრჩევლის ბარათში მითითებულია ამომრჩევლის სახელი და გვარი, რიგითი საარჩევნო ნომერი, იმ საარჩევნო უბნის ნომერი და მისამართი, რომელშიც ხმას აძლევს ამომრჩეველი.
<!--

</Section>

-->

<!--

<Section>

<Description>

<Metadata name=”Title”> პარლამენტის წევრობის კანდიდატთა წარდგენის წესი და რეგისტრაცია; საარჩევნო ბიულეტენი
</Metadata>

</Description>

-->

არჩევნებში მონაწილე დეპუტატობის კანდიდატთა წარდგენა და მათი რეგისტრაცია საარჩევნო პროცესის უმნიშვნელოვანესი სტადიაა, რაც იმითაა განპირობებული, რომ ამ სტადიაზე ხდება პირთა იმ წრის განსაზღვრა, რომლებიც არჩევნებში მიიღებენ მონაწილეობას და გამარჯვების შემთხვევაში დაიკავებენ ადგილებს მომავალ საკანონმდებლო ორგანოში. საქართველოს პარლამენტის არჩევნებში კანდიდატის წარდგენის უფლების მქონე სუბიექტების მიხედვით, წარდგენის პროცედურა ორი სახისაა:
1. პოლიტიკური პარტიების მიერ პარტიული სიების წარდგენა;
2. საარჩევნო ოლქში კანდიდატთა წარდგენა.

პარტიული სიების წარდგენის უფლებით სარგებლობენ არჩევნებში დამოუკიდებლად მონაწილე პარტიები და საარჩევნო ბლოკები. მათ უფლება აქვთ წარადგინონ მხოლოდ თითო პარტიული სია.

კანონის მოთხოვნათა შესაბამისად, პარტიულ სიაში დაუშვებელია იმ პირთა შეყვანა, რომლებიც იმავდროულად არჩევნებში მონაწილე სხვა პარტიის წევრები არიან. აქ არ იგულისხმება ერთ საარჩევნო ბლოკში გაერთიანებული პარტიები, ერთი და იგივე პიროვნება შეიძლება ირიცხებოდეს მხოლოდ ერთ პარტიულ სიაში.

პარტიული სიები ცენტრალურ საარჩევნო კომისიას წარედგინება არჩევნებამდე არა უგვიანეს 36 დღისა. წარდგენის წესი განისაზღვრება საარჩევნო კანონით (მუხლი 37).

საარჩევნო ოლქში კანდიდატთა წარდგენის უფლება აქვთ:

1. არჩევნებში დამოუკიდებლად მონაწილე პარტიას;
2. საარჩევნო ბლოკს;
3. არჩევნებში დამოუკიდებლად მონაწილე ყოველ პარტიას, საარჩევნო ბლოკსა და საინიციატივო ჯგუფს, რომლის ინიციატივა დადასტურებულია 1000 ხელმოწერით მაინც, გარდა იმ შემთხვევისა, თუ დასახელებული კანდიდატი ბოლო არჩევნებში არჩეული იყო პარლამენტის წევრად.
საინიციატივო ჯგუფმა, ამომრჩეველთა მიერ კანდიდატის წარდგენის მიზნით, არჩევნებამდე არა უგვიანეს მე-40 დღისა განცხადებით უნდა მიმართოს შესაბამის კომისიას.

საარჩევნო კანონი ითვალისწინებს პარლამენტის წევრობის კანდიდატად წარდგენის შესახებ გადაწყვეტილების გაუქმების შემთხვევებსა და პარლამენტის წევრობის კანდიდატის უფლებას მოხსნას თავისი კანდიდატურა. არჩევნებში მონაწილე პოლიტიკურ პარტიას ან საარჩევნო ბლოკს უფლება აქვს ნებისმიერ დროს არჩევნებამდე არა უგვიანეს 3 დღისა ანდა არჩეული პარლამენტის წევრის უფლებამოსილების ცნობის შემდეგ გააუქმოს თავისი გადაწყვეტილება პარლამენტის წევრობის შესახებ, გარდა იმ შემთხვევისა, როდესაც შეწყდება ამ სიით არჩეული პარლამენტის წევრის უფლებამოსილება, უფლებამოსილების შეწყვეტის მომენტიდან მისი ადგილმონაცვლის უფლებამოსილების ცნობამდე. პარლამენტის წევრობის კანდიდატს იმავე ვადაში შეუძლია მოხსნას თავისი კანდიდატურა, რის შესახებაც სათანადო განცხადებით უნდა მიმართოს საოლქო საარჩევნო კომისიას.
საარჩევნო კანონი ითვალისწინებს პარლამენტის წევრობის კანდიდატის სტატუსის შეუთავსებლობას თანამდებობრივ მდგომარეობასთან. ეს პრინციპი ეხება შემდეგ თანამდებობის პირებს: საქართველოს პრეზიდენტი, მთავრობის წევრები, სახელმწიფო უწყებათა ხელმძღვანელები და მათი მოადგილეები, პრეზიდენტისა და პარლამენტის აპარატის უფროსები, რაიონის, ქალაქის რაიონის ადგილობრივი თვითმმართველობისა და მმართველობის ორგანოთა ხელმძღვანელები და მათი მოადგილეები, შინაგან საქმეთა სამინისტროს, თავდაცვის სამინისტროსა და სახელმწიფო უშიშროების სამსახურის ოფიცრები, მოსამართლეები, პროკურორები, მათი მოადგილეები, თანაშემწეები და გამომძიებლები. თუ აღნიშნული პირები რეგისტრაციამდე არ იქნებიან გათავისუფლებული დაკავებული თანამდებობიდან, არ მოხდება მათი პარლამენტის წევრობის კანდიდატად წარდგენა.
არჩევნებში პარტიის მონაწილეობისა და პარლამენტის წევრობის კანდიდატის მხარდამჭერთა სიების შემოწმება და მათი რეგისტრაციის პირობები განისაზღვრება „პარლამენტის არჩევნების შესახებ“ კანონის 39-ე და მე-40 მუხლებით.

პარტიული სია რეგისტრაციაში ტარდება ცენტრალურ საარჩევნო კომისიაში, რომელიც დაუყოვნებლივ გადასცემს საოლქო საარჩევნო კომისიას პარტიების მიერ შესაბამის საარჩევნო ოლქში წარდგენილი პარლამენტის წევრობის კანდიდატთა სიას. დამოუკიდებელ კანდიდატს რეგისტრაციაში ატარებს შესაბამისი საოლქო საარჩევნო კომისია, რომელიც ასევე დაუყოვნებლივ გადასცემს რეგისტრაციის ოქმებს ცენტრალურ საარჩევნო კომისიას.
პარტიული სიებისა და პარლამენტის წევრობის კანდიდატების რეგისტრაცია მთავრდება არჩევნებამდე არა უგვიანეს 25-ე დღისა. ზემოაღნიშნული პირობების დაუკმაყოფილებლობა რეგისტრაციაზე უარის თქმის საფუძველია. რეგისტრაციის ვადის გასვლის შემდეგ ოლქში წარდგენილი კანდიდატებისა და პარტიული სიების რიგითობის დასადგენად წილისყრის ჩატარების წესს ადგენს ცენტრალური საარჩევნო კომისია.
საარჩევნო ბიულეტენის ნიმუშს ადგენს ცენტრალური საარჩევნო კომისია, რის შესახებაც გამოსცემს დადგენილებას. ვინაიდან უმაღლესი წარმომადგენლობითი ორგანოს ფორმირება ხდება შერეული საარჩევნო სისტემის გამოყენებით, კენჭისყრისათვის მზადდება 2 ფერის ბიულეტენი.

· ერთში შეაქვთ პარტიის ან საარჩევნო ბლოკის სახელწოდება;

· მეორე ბიულეტენში აღნიშნულია შემდეგი მონაცემები: საარჩევნო ოლქის ნომერი და დასახელება, პარლამენტის წევრობის კანდიდატთა გვარი, სახელი, დაბადების წელი, პროფესია და საქმიანობა, პარტიულობა, კანდიდატის წარმდგენელი პარტიის, საარჩევნო ბლოკის სახელწოდება, თუ კანდიდატი წარდგენილია ამომრჩეველთა ჯგუფის მიერ, დაიწერება „წარდგენილია ამომრჩეველთა მიერ“.

საარჩევნო ბიულეტენების დაბეჭდვას უზრუნველყოფს ცენტრალური საარჩევნო კომისია ქართულ ენასა და აფხაზეთისათვის აფხაზურ ენაზე, ხოლო საჭიროების შემთხვევაში, საარჩევნო ოლქის მოსახლეობისათვის გასაგებ სხვა ენაზეც. საარჩევნო ბიულეტენები ზუსტად აღირიცხება. ყოველ საოლქო და საუბნო საარჩევნო კომისიას გადაეცემა შესაბამის საარჩევნო ოლქში და უბანში ამომრჩეველთა რაოდენობის შესაბამისი ბიულეტენი.

არჩევნების პროცესში სამართლიანობის, კონკურენციისა და სხვა დემოკრატიული პრინციპების უზრუნველსაყოფად, საარჩევნო კანონმდებლობა პარტიების, საარჩევნო ბლოკებისა და დეპუტატობის კანდიდატების საქმიანობისათვის ითვალისწინებს მთელ რიგ გარანტიებს.

რეგისტრაციის დამთავრების შემდეგ არჩევნებში დამოუკიდებლად მონაწილე პარტიას ან საარჩევნო ბლოკს უფლება აქვს ჰყავდეთ თითო რწმუნებული ყოველ საარჩევნო ოლქში. პარლამენტის წევრობის კანდიდატს შეუძლია იყოლიოს არა უმეტეს ათი ნდობით აღჭურვილი პირისა, რომლებიც საარჩევნო ურთიერთობებში წარმოადგენენ კანდიდატს. პარტიას, საარჩევნო ბლოკსა და პარლამენტის წევრობის კანდიდატს ნებისმიერ დროს შეუძლია რწმუნებულის ან ნდობით აღჭურვილი პირის შეცვლა.
კანონი ითვალისწინებს პირობებს, რომელთა გამოყენებით პარლამენტის წევრობის კანდიდატს უადვილდება თავისი წინასაარჩევნო კომპანიის ორგანიზება. კანდიდატს განცხადების საფუძველზე წინასაარჩევნო კომპანიის ვადით უნდა მიეცეს უხელფასო შვებულება, თუმცა ადმინისტრაციის გადაწყვეტილებით მას შეიძლება შეუნარჩუნდეს საშუალო ხელფასი.
რეგისტრაციის შემდეგ არ დაიშვება კანდიდატის გაწვევა სამხედრო სამსახურში ან სამხედრო შეკრებებზე, ხოლო, თუ მანამდე იმყოფებოდა ასეთ სამსახურში, იგი შეწყდება არჩევნების დღის მომდევნო დღემდე. არჩევის შემთხვევაში პარლამენტის წევრი თავისუფლდება სამხედრო სამსახურიდან თავისი უფლებამოსილების ვადით.

დეპუტატობის კანდიდატებზე ვრცელდება ხელშეუხებლობის პრინციპი. არჩევნების შედეგების შეჯამებამდე ,ცენტრალური საარჩევნო კომისიის თანხმობის გარეშე არ შეიძლება მათი დაკავება, დაპატიმრება ან გაჩხრეკა, აგრეთვე სისხლის სამართლის პასუხისგებაში მიცემა. ასეთი თანხმობის მიუცემლობის შემთხვევაში დაკავებული ან დაპატიმრებული დეპუტატობის კანდიდატი დაუყოვნებლივ უნდა გათავისუფლდეს.
არჩევნებში დამოუკიდებლად მონაწილე პარტიებს, ბლოკებსა და დეპუტატობის კანდიდატებს უფლება აქვთ მონაწილეობა მიიღონ წინასაარჩევნო კამპანიაში, ეწეოდნენ აგიტაციას, რაშიც ისინი თანასწორი უფლებებით სარგებლობენ. რეგისტრაციის დღიდან ისინი უფლებამოსილი არიან დაამზადონ წინასაარჩევნო მოწოდებები, განცხადებები, პლაკატები და ა.შ., ისარგებლონ ტელევიზიის საეთერო დროით, რომელიც მათ შორის თანაბრად ნაწილდება. საარჩევნო კანონი ითვალისწინებს წინასაარჩევნო შეზღუდვებს, რომლებიც უზრუნველყოფენ თანასწორობის პრინციპს წინასაარჩევნო აგიტაციის დროს. კანონის 47-ე მუხლი განსაზღვრავს ხელისუფლებისა და მმართველობის შესაბამისი ორგანოების, მოქალაქეთა საზოგადოებრივი ორგანიზაციების მოვალეობას საარჩევნო კომისიებთან ერთად ხელი შეუწყონ წინასაარჩევნო კამპანიაში პარტიების, საარჩევნო ბლოკებისა და პარლამენტის წევრობის კანდიდატების საქმიანობას.
პარტიებისა და კანდიდატების წინასაარჩევნო საქმიანობის მნიშვნელოვანი გარანტიაა საჯაროობა არჩევნების მომზადებასა და ჩატარებაში. ამ პრინციპის თანახმად, არჩევნებში დამოუკიდებლად მონაწილე პარტიასა და საარჩევნო ბლოკს უფლება აქვთ როგორც რესპუბლიკურ, ისე ადგილობრივ პრესაში გამოაქვეყნონ წინასაარჩევნო პროგრამა და პლატფორმა. პარლამენტის წევრობის კანდიდატს შეუძლია ადგილობრივ პრესაში გამოაქვეყნოს საარჩევნო კამპანიასთან დაკავშირებული წერილები. პრესაში გამოქვეყნებული დოკუმენტებისა და მასალების გამოქვეყნებისას დაცულია რიგითობა.

კენჭისყრისა და არჩევნების შედეგების დადგენის საკანონმდებლო წესი მნიშვნელოვნად განაპირობებს მთელ საარჩევნო პროცესს. ამ სტადიის მნიშვნელობა განპირობებულია იმით, რომ სწორედ ხმის მიცემის მომენტში ხდება ამომრჩევლის ნების რეალიზება, რომლის შედეგად კანონით დადგენილი წესით გამარჯვებული კანდიდატი წარმომადგენლობით ორგანოში მოიპოვებს მანდატს. ამომრჩევლის ნების რეალიზაციის მაქსიმალური უზრუნველყოფისათვის კენჭისყრა, როგორც წესი, ეწყობა დასვენების დღეს. როგორც უკვე აღვნიშნეთ, კენჭისყრის ადგილისა და დროის შესახებ ამომრჩეველი წინასწარაა ინფორმირებული.
კონსტიტუციური პრინციპის შესაბამისად, ამომრჩევლის ნების გამოვლენის მნიშვნელოვან გარანტიას იძლევა საარჩევნო კანონის 51-ე მუხლი, რომლის თანახმად ამომრჩეველი ხმას აძლევს პირადად. კანონის მიხედვით, არ შეიძლება ბიულეტენის შევსების ადგილას იმყოფებოდეს სხვა პირი. კანონი უშვებს გამონაკლისს იმ ამომრჩევლისათვის, რომელსაც არ შეუძლია დამოუკიდებლად შეავსოს ბიულეტენი. ასეთ შემთხვევაში, ამომრჩეველს შეუძლია ხმის მიცემის კაბინაში ან ოთახში მოიწვიოს ნებისმიერი პირი, გარდა საარჩევნო კომისიის წევრისა, ნდობით აღჭურვილი პირისა, პარტიის ან საარჩევნო ბლოკის რწმუნებულისა და მეთვალყურისა.
საარჩევნო ბიულეტენი ეძლევა პირს, რომელიც შეტანილია საარჩევნო სიაში. ამომრჩეველი ბიულეტენს ავსებს სპეციალურად მოწყობილ ხმის მიცემის კაბინაში ან ოთახში და შევსებულ ბიულეტენს უშვებს საარჩევნო ყუთში. კომისიის წევრებსა და საარჩევნო უბანში დასწრების უფლების მქონე პირებს უფლება აქვთ ამომრჩეველს მოსთხოვონ უჩვენოს, რომ მას ხელთ მხოლოდ კანონმდებლობით დადგენილი რაოდენობის ბიულეტენი აქვს. ისინი ვალდებული არიან დააკმაყოფილონ ეს მოთხოვნა.
კენჭისყრის შენობა იკეტება კანონში მითითებულ დროს (20 საათი). ამ დროისათვის შენობაში მყოფ ამომრჩევლებს უფლება აქვთ მისცენ ხმა.

კენჭისყრის დამთავრების შემდეგ ხდება ხმების დათვლა, რაც საარჩევნო პროცესის გადამწყვეტი ფაზაა, შესაბამისად, იგი დეტალურადაა რეგულირებული საარჩევნო კანონით. კანონის თანახმად, ხმების დათვლა მიმდინარეობს შემდეგი თანმიმდევრობით: საარჩევნო კომისია ითვლის და პაკეტებად კრავს გამოუყენებელ ბიულეტენებს; ამომრჩეველთა ძირითადი და დამატებითი სიების მიხედვით დგინდება ამომრჩეველთა საერთო რაოდენობა და არჩევნებში მონაწილეთა, ანუ იმ ამომრჩეველთა რაოდენობა, რომელთაც მიიღეს ბიულეტენები; შემდეგ მოწმდება საარჩევნო ყუთის ლუქი, იხსნება იგი და მოწმდება მასში საკონტროლო ფურცლის არსებობა; კომისია ცალ-ცალკე ითვლის ყუთებში არსებული სხვადასხვა ფერის დადგენილი ნიმუშისა და ბათილად ცნობილ ბიულეტენებს; კომისია ახარისხებს და ცალ-ცალკე ითვლის ყოველი კანდიდატისათვის მიცემული ხმების რაოდენობას; კომისია ითვლის და ახარისხებს ყოველი პარტიისა და საარჩევნო ბლოკისათვის მიცემული ხმების რაოდენობას; საარჩევნო კომისია თავის სხდომაზე განიხილავს ხმების დათვლის შედეგებს, აფორმებს ორ ოქმს, რომელთაგან ერთში აღნიშნულია ოლქში წარდგენილი კანდიდატის მიერ მიღებული ხმების რაოდენობა, მეორეში ყოველი პარტიის, საარჩევნო ბლოკის მიერ მიღებული ხმების რაოდენობა. კომისიის ოქმების მიღების უფლების მქონე სუბიექტების მიხედვით, მიღებული ოქმების რაოდენობა სამით უნდა აღემატებოდეს საარჩევნო ბიულეტენში შეტანილი კანდიდატების, პარტიების, საარჩევნო ბლოკების რაოდენობას.
საუბნო საარჩევნო კომისია, კანონით დადგენილი წესის მიხედვით, ოქმებსა და საარჩევნო ბიულეტენებს გადაუგზავნის საოლქო საარჩევნო კომისიას, სადაც იწყება არჩევნების შედეგების განსაზღვრა, რომლის უფლებამოსილებაც საუბნო საარჩევნო კომისიის მიერ წარმოდგენილი ოქმების საფუძველზე აქვს საოლქო საარჩევნო კომისიას. იგი საუბნო საარჩევნო კომისიიდან მიღებული ოქმების საფუძველზე, ერთმანდატიანი საარჩევნო ოლქის მიხედვით, ადგენს გამოუყენებელი და ბათილი ბიულეტენების ოდენობას, ამომრჩეველთა საერთო რიცხვს, ნამდვილად და ბათილად ცნობილი და დაუდგენელი ბიულეტენების, აგრეთვე თითოეული კანდიდატისათვის მიცემული ხმების რაოდენობას, შესაბამისად, არჩევნების შედეგებს.
კანონის თანახმად, ერთმანდატიან საარჩევნო ოლქში არჩევნები ჩატარებულად ჩაითვლება, თუ მასში მონაწილეობდა ოლქში ამომრჩეველთა საერთო რაოდენობის ერთი მესამედი მაინც. ხოლო არჩეულად ჩაითვლება ის კანდიდატი, რომელიც ხმათა მეტ რაოდენობას მიიღებს, მაგრამ არა ნაკლებ არჩევნებში მონაწილეთა ერთი მესამედისა.

საქართველოს პარლამენტის არჩევნების შესახებ კანონის 53-ე მუხლის შესაბამისად, მაჟორიტარული სისტემით საარჩევნო ოლქში არჩეულად ითვლება ის კანდიდატი, რომელიც მიიღებს ხმათა მეტ რაოდენობას, მაგრამ არა ნაკლებ კენჭისყრის მონაწილეთა ერთი მესამედისა.

პროპორციული სისტემის მიხედვით მანდატები ნაწილდება არჩევნებში დამოუკიდებლად მონაწილე პარტიებსა და საარჩევნო ბლოკებს შორის, მათ მიერ მოპოვებული ხმების პროპორციულად. პარლამენტის წევრთა მანდატები მიეკუთვნება მხოლოდ იმ პარტიულ სიას, რომელმაც მიიღო არჩევნებში მონაწილეთა ხმების 7% მაინც.

აღნიშნული 7%-იანი ბარიერის დაწესება, რომელსაც მრავალი ქვეყნის კანონმდებლობა აღიარებს, განპირობებულია მრავალი წვრილი პარტიის არსებობით, რომელთა მონაწილეობამ არჩევნებში შეიძლება უარყოფითი გავლენა მოახდინოს წარმომადგენლობითობაზე. ამ ბარიერის დაწესება ხელს უწყობს რეალურ, ფართო სოციალური ბაზის მქონე პარტიის არჩევას პარლამენტში. თუმცა, აქვე ისიც უნდა აღვნიშნოთ, რომ პროცენტული ბარიერის დაწესება, მართალია, ამცირებს წარმომადგენლობითობის ხარისხს, მაგრამ ყოველთვის ეფექტური არ არის ფრაგმენტულობის შემცირების თვალსაზრისით.
არჩევნების საბოლოო შედეგების დადგენას ახდენს და მის საბოლოო შედეგებს აქვეყნებს ცენტრალური საარჩევნო კომისია კანონით დადგენილი წესის მიხედვით.

1. რა არის საარჩევნო სამართალი და რა არის მისი დანიშნულება?

2. რისთვის არის საჭირო არჩევნები და რატომ უნდა ვმონაწილეობდეთ მასში?

3. დაასახელეთ ძირითადი საარჩევნო პრინციპები, ჩამოაყალიბეთ თითოეულის განვითარების დინამიკა და მნიშვნელობა?

4. ჩამოაყალიბეთ მაჟორიტარული და პროპორციული საარჩევნო სისტემების დადებითი და უარყოფითი მხარეები.

5. წარმომადგენლობის იდეიდან გამომდინარე რა უფრო დემოკრატიულად მიგაჩნიათ თავისუფალი თუ იმპერატიული მანდატი? დაასაბუთეთ და დაიცავით თქვენი პოზიცია.

6. გაიხსენეთ საქართველოს კანონმდებლობით გათვალისწინებული საარჩევნო ცენზები. თვლით თუ არა მათ საჭიროდ, რას დაუმატებდით ან გამოაკლებდით მათ? რატომ?

7. ჩამოთვალეთ საარჩევნო პროცესის სტადიები, გაანალიზეთ მათი მნიშვნელობა არჩევნების დემოკრატიულად ჩატარებისათვის.

ტესტი 

1. საქართველოს საარჩევნო კანონმდებლობის მიხედვით უმაღლესი საკანონმდებლო ორგანოს, პარლამენტის არჩევნებისათვის გამოიყენება:

ა – მაჟორიტარული საარჩევნო სისტემა;
ბ – პროპორციული საარჩევნო სისტემა;
გ – პროპორციული და მაჟორიტარული საარჩევნო (შერეული) სისტემა;
დ – მაჟორიტარული სისტემა კვალიფიციური უმრავლესობით.
2. 1999 წლის 25 ოქტომბერს არადეთის რაიონის მცხოვრები კ. კვაჭანტირაძე შემოქმედებითი მივლინებით გაემგზავრა მეზობელ რაიონში. მივლინების ხანგრძლივობა შეადგენდა ერთ თვეს. კვაჭანტირაძემ, რომელიც არჩევნების დღისთვის არ იქნებოდა რეგისტრაციის (ხმის მიცემის) ადგილას, შესაბამის საუბნო საარჩევნო კომისიას კონვერტით გაუგზავნა მისი გადაწყვეტილება, თუ ვის აძლევდა ხმას 31 ოქტომბრის არჩევნებში. საუბნო საარჩევნო კომისიამ არ გაითვალისწინა ამომრჩევლის ნება, რითაც:

ა – დაარღვია კვაჭანტირაძის საარჩევნო უფლება;

ბ – საუბნო კომისია მოიქცა სწორად, რადგან ამომრჩეველი არჩევნებში ხმას აძლევს პირადად;

გ – არჩევნების დღეს ხმის მიცემის ადგილზე არყოფნისას, ამომრჩეველს შეეძლო აღნიშნული ფორმით გამოეხატა საკუთარი ნება.

3. საქართველოს საარჩევნო კანონმდებლობით გათვალისწინებულია ამომრჩეველთა სავალდებულო რეგისტრაცია, ეს ნიშნავს:

ა – ამომრჩევლის ვალდებულებას გამოცხადდეს მარეგისტრირებელ ორგანოში და გაიაროს რეგისტრაცია;

ბ – საარჩევნო კომისიების ვალდებულებას, მოახდინონ საარჩევნო უფლების მქონე მოქალაქეთა რეგისტრაცია;

გ – მოქალაქის ვალდებულებას, მოახდინოს მისი საარჩევნო უფლების რეალიზება (მისცეს ხმა);

დ – აღმასრულებელი ხელისუფლების, ადგილობრივი თვითმმართველობისა და მმართველობის ორგანოების ვალდებულებას, საარჩევნო უფლების მქონე მოქალაქეები შეიყვანონ საარჩევნო სიაში.

4. 1999 წლის 31 ოქტომბერს, საარჩევნო სიების შედგენისას, რეგისტრატორმა შესაბამის ტერიტორიაზე რეგისტრირებულ მოქალაქე პატარაიას უარი უთხრა საარჩევნო სიაში შეტანაზე იმ მოტივით, რომ იგი დაბადებული იყო 1981 31 ოქტომბერს და საარჩევნო კანონით იგი ხმის უფლებას მოიპოვებდა მხოლოდ არჩევნების დღეს და შესაბამისად საარჩევნო სიის შედგენის (რეგისტრაციის) მომენტისათვის იგი ამ უფლებით არ სარგებლობდა. საარჩევნო სიების შედგენა კი უნდა დასრულდეს არჩევნებამდე არაუგვიანეს 55 დღისა. რეგისტრატორის გადაწყვეტილება.
ა – კანონიერია;
ბ – არ არის კანონიერი.
5. საქართველოს პარლამენტის წევრობის კანდიდატმა კაიკაციშვილმა საარჩევნო ბიულეტენში შემოხაზა ის რიგითი ნომერი, რომლის გასწვრივ მისი გვარი ეწერა ე.ი. ხმა მისცა საკუთარ თავს. ამით მან განახორციელა:

ა – აქტიური საარჩევნო უფლება;
ბ – პასიური საარჩევნო უფლება.
6. 1999 წლის 31 ოქტომბრის არჩევნებთან დაკავშირებით, გაზეთმა „მართალი ხმა“ მოაწყო საზოგადოებრივი აზრის გამოკითხვა. გაზეთის რედაქციამ გამოკითხვის შედეგები და ამის საფუძველზე მიღებული არჩევნებში მონაწილე კანდიდატების სარეიტინგო მაჩვენებლები გამოაქვეყნა 30 ოქტომბერს, არჩევნების წინა დღეს. ინფორმაციამ საზოგადოებაში დიდი ინტერესი და კმაყოფილება გამოიწვია.
ა – რედაქციამ დაარღვია კანონი;
ბ – რედაქცია მოქმედებდა კანონის შესაბამისად.
	გამოყენებული საკანონმდებლო მასალა

	· საქართველოს კონსტიტუცია;
· 1948 წლის ადამიანისა და მოქალაქის უფლებათა საყოველთაო
დეკლარაცია;
· აქართველოს ორგანული კანონი „საქართველოს პარლამენტის
არჩევნების შესახებ“.

პარლამენტის ინსტიტუტს მრავალსაუკუნოვანი ისტორია აქვს, რომელსაც თანამედროვე სახელმწიფო მექანიზმში, ხელისუფლების განაწილების სისტემის უმნიშვნელოვანესი – საკანონმდებლო ხელისუფლების განხორციელების ფუნქცია აკისრია. პარლამენტის პირველი ჩანასახები ჯერ კიდევ ანტიკურ პერიოდში შეინიშნება. თანამედროვე პარლამენტარიზმის სამშობლოდ ითვლება ინგლისი, სადაც XVIII საუკუნეში სამეფო ხელისუფლება 1215 წლის ვიდრონიის დიდი ქარტიის საფუძველზე შეიზღუდა მსხვილი ფეოდალების, უმაღლესი სამღვდელოებისა და საგრაფოების (ტერიტორიული ერთეულების) კრების მიერ.
საქართველოში პარლამენტარიზმის შესახებ რამდენიმე მოსაზრება არსებობს. ზოგიერთი ავტორი საქართველოში პარლამენტარიზმის ჩანასახად თვლის „დარბაზს“, რომელსაც მიიჩნევენ ფეოდალთა პოლიტიკურ, „წარმომადგენლობით“ ორგანოდ, თუმცა, ამ საკითხზე ერთიანი პასუხი არ გააჩნია ჩვენს ისტორიულ მეცნიერებას. ზოგიერთი ავტორი უარყოფს ამ მოსაზრებას და აღნიშნავს, რომ სამწუხაროდ, არ დგინდება, რომ „სახელმწიფო დარბაზთან და წარმომადგენლობით ორგანოსთან გვაქვს საქმე“.
საინტერესო მოვლენებს აქვს ადგილი ამ მიმართებით საქართველოში XVIII საუკუნის მე-2 ნახევარში, რაც მართალია ერთჯერადად, მაგრამ მაინც წარმომადგენლობითი ორგანოს მოწვევის უტყუარ ფაქტში გამოიხატებოდა. აღნიშნული ფაქტი გულისხმობს დიდებულებთან ერთად „პირველი სახლის შვილნი გლეხნის“ მოწვევას შეთქმულ პაატა ბატონიშვილის გასასამართლებლად. თქმული, საქართველოს სახელმწიფოებრივი გაერთიანების ცდასთან მიმართებით, ნათლად მეტყველებს, რომ მსგავს პრეცედენტებს კვლავაც უნდა ჰქონოდა ადგილი და თანდათან განვითარებულიყო წარმომადგენლობითი მმართველობის ინსტიტუტი საქართველოში, მაგრამ „ქვეყნის ფეოდალური დაქუცმაცებისა და პოლიტიკური დაშლის შემდეგ, არახელსაყრელი საშინაო და საგარეო პირობების გამო, მოხდა ამ დაშლილობის კონსერვაცია, რამაც ბუნებრივად ხელი შეუშალა წარმომადგენლობითი ორგანოს წარმოშობასაც“.

თანამედროვე პარლამენტარიზმის ისტორია საქართველოში 1918-1921 წლების დამოუკიდებელი საქართველოს პარლამენტით იწყება. 1921 წლის 21 თებერვლის კონსტიტუციით საქართველოში საყოველთაო, თანასწორი, პირდაპირი, ფარული და პროპორციული წესით აირჩეოდა საერ- თო ეროვნული წარმომადგენლობითი ორგანო – პარლამენტი. მისი არჩევა ხდებოდა სამი წლის ვადით. არჩევნებში მონაწილეობის უფლება ჰქონდა პირს, რომელსაც არჩევნების დანიშვნამდე შეუსრულდებოდა 20 წელი. კონსტიტუციის შესაბამისად, პარლამენტი ნიშნავდა ან ირჩევდა თანამდებობის პირებს, შეეძლო დაეწესებინა კონტროლი აღმასრულებელ ხელისუფლებაზე, გამოეცხადებინა ომი, აეღო საშინაო და საგარეო სესხი, გამოეცა ამნისტიის აქტი. პარლამენტის სხდომები საჯარო იყო, რომელზეც ყოველ საკითხს უბრალო უმრავლესობით წყვეტდნენ. განსაკუთრებულ შემთხვევებში პარლამენტის სხდომის მოწვევის უფლება ჰქონდა მთავრობას ან პრეზიდიუმს, რომელსაც ყოველწლიურად ირჩევდა პარლამენტი.

საბჭოთა მმართველობის პერიოდში საქართველოში ისევე, როგორც სხვა სოციალისტურ სახელმწიფოებში, საერთოდ უგულებელყოფილი იყო ხელისუფლების განაწილება. საბჭოთა სინამდვილე გაურბოდა ტერმინის - „პარლამენტის“ გამოყენებას. სოციალისტური კონცეფციის შესაბამისი წარმომადგენლობითი ორგანო ორრგოლიანი სისტემის სახით გამოიყურებოდა. ეს იყო საქართველოს სახალხო დეპუტატთა ყრილობა და მისგან ჩამოყალიბებული უმაღლესი საბჭო.
ხელისუფლების ორგანიზაციის სოციალისტური კონცეფციის შესაბამისად, საბჭოთა კონსტიტუციები ახდენდნენ უფლებამოსილებათა განაწილებას საკანონმდებლო, აღმასრულებელ და სასამართლო ხელისუფლებათა შორის. ამასთან, იგი ფორმალურად აღიარებდა ამ სისტემაში წარმომადგენლობითი ორგანოების უპირატესობას საკანონმდებლო ხელისუფლების განხორციელებაში, მმართველობის ფუნქციების თავმოყრას აღმასრულებელი ხელისუფლების ხელში მაშინ, როცა სახელმწიფო მექანიზმის ნებისმიერი ორგანოს უკან იდგა კომუნისტური პარტია, რომელიც ფაქტიურად ხელმძღვანელობდა და წარმართავდა ნებისმიერი რგოლის სახელმწიფო ორგანოს საქმიანობას.

აღნიშნული საბჭოური სისტემა საქართველოში დღეისათვის შეცვლილია ხელისუფლების განაწილების, წარმომადგენლობისა და კანონიერების, პარლამენტარიზმის პრინცი პებზე აგებული საერთო სახელმწიფოებრივი ორგანოთი – პარლამენტით.

საქართველოს კონსტიტუციის 48-ე მუხლის თანახმად, პარლამენტი საქართველოს უმაღლესი საკანონმდებლო ორგანოა, რომელსაც, ხალხის სუვერენიტეტის განუყოფლობისა და განუსხვისებლობის იდეიდან გამომდინარე, ხელისუფლების განაწილების მექანიზმში უპირატესი ადგილი უკავია და მინიჭებული აქვს აღმასრულებელ ხელისუფლებაზე კონტროლის უფლება, ამასთანავე, კონტროლს უწევს მთავრობის საქმიანობას.

	საქართველოს პარლამენტი არის ქვეყნის უმაღლესი
წარმომადგენლობითი ორგანო, რომელიც ახორციელებს
საკანონმდებლო ხელისუფლებას, განსაზღვრავს ქვეყნის
საშინაო და საგარეო პოლიტიკის ძირითად
მიმართულებებს, კონსტიტუციით განსაზღვრულ
ფარგლებში კონტროლს უწევს მთავრობის საქმიანობას
და ახორციელებს სხვა უფლებამოსილებებს.


საქართველოს კონსტიტუციის მიხედვით, პარლამენტი არის საერთო სახელმწიფოებრივი ორგანო, რომლის უმთავრეს ფუნქციას ხელისუფლების განაწილების მექანიზმში საკანონმდებლო ხელისუფლების განხორციელება შეადგენს. პარლამენტი განაგებს ასევე სახელმწიფო ფინანსებს, რაც გამოიხატება სახელმწიფო ბიუჯეტის შესახებ კანონის მიღებასა და მისი შესრულების შედეგების დამტკიცებაში. მნიშვნელოვანი ფუნქციები აქვს აგრეთვე სახელმწიფო ორგანოთა ფორმირების, სახელმწიფოს თავდაცვისა და უშიშროების სფეროში. მნიშვნელოვანია საერთაშორისო ხელშეკრულებებისა და შეთანხმებების რატიფიკაციისა და დენონსაციის უფლებამოსილება. ამ და სხვა უფლებამოსილებებზე დაწვრილებით შევჩერდებით პარლამენტის კომპეტენციის შესახებ შესაბამის პარაგრაფებში.

მმართველობის რესპუბლიკური იდეის შესაბამისად, „მართვის უფლებას ხელისუფლება მოიპოვებს საკუთრივ მმართველობის ქვეშ მყოფთა თანხმობით. ხელისუფლების უფლებამოსილებათა დელეგირებას ხალხი ახდენს“.

საქართველოს კონსტიტუციის მე-5 მუხლის მიხედვით, „საქართველოში სახელმწიფო ხელისუფლების წყაროა ხალხი“. 48-ე მუხლით, საქართველოს პარლამენტი აღიარებულია უმაღლეს წარმომადგენლობით ორგანოდ. ამ დებულებებით, დღეს საქართველოში რეალიზებულია მმართველობის წარმომადგენლობითი (რესპუბლიკური) დემოკრატიის იდეა, რომლის ფარგლებში „ხალხის პოლიტიკური ნების ჩამოყალიბება ეკისრება სახალხო წარმომადგენლობას, რომელიც დამოუკიდებლად ღებულობს მეტნაკლებად საპასუხისმგებლო გადაწყვეტილებებს“.
პარლამენტის, როგორც საერთო სახელმწიფოებრივი წარმომადგენლობითი ორგანოს კონცეფცია, რამდენიმე პრინციპის ერთიანობას გულისხმობს. ამ პრინციპებს სრულად პასუხობს საქართველოს უმაღლესი წარმომადგენლობითი ორგანოს ბუნებაც.

უპირველეს ყოვლისა, სახალხო წარმომადგენლობა აღიარებულია კონსტიტუციით, „ხალხი თავის ძალაუფლებას ახორციელებს... თავისი წარმომადგენლების მეშვეობით“ (მუხლი 5.2). „საქართველოში სახელმწიფო ხელისუფლების წყაროა ხალხი“, ეს დებულება მიუთითებს კონსტიტუციაში წარმომადგენლობის იმ პრინციპის აღიარებაზე, რომლის მიხედვითაც მივდივართ სახალხო სუვერენიტეტის იდეამდე, „რომ სუვერენიტეტი არსებობს ხალხში“ და იგი განუსხვისებელია. ხალხი წარმომადგენლობას გადასცემს, არა როგორც ზოგჯერ მიუთითებენ, სუვერენიტეტს, არამედ ხელისუფლებას, რომლის ძალითაც წარმომადგენლობა ხალხის სახელით განახორციელებს საკანონმდებლო ხელისუფლებას.
წარმომადგენლობისათვის ხელისუფლების განსახორციელებლად უფლებამოსილებათა გადაცემისათვის ხალხი პარლამენტში ირჩევს თავის წარმომადგენლებს – დეპუტატებს, სენატორებს და ა.შ. „პარლამენტი შედგება საყოველთაო, თანასწორი და პირდაპირი საარჩევნო უფლების საფუძველზე ფარული კენჭისყრით, ოთხი წლის ვადით, პროპორციული სისტემით არჩეული 150 და მაჟორიტარული სისტემით არჩეული 85 პარლამენტის წევრისაგან“, აღნიშნულია კონსტიტუციის 49-ე მუხლში.

რამდენჯერმე ვახსენეთ, რომ პარლამენტი არის საერთო სახელმწიფოებრივი, საერთო ეროვნული ორგანო. ამით ხაზს ვუსვამთ წარმომადგენლობის იმ პრინციპს, რომ საქართველოს პარლამენტის წევრი არის მთელი ხალხისა და არა მისი ამომრჩევლის წარმომადგენელი, ამიტომაც პარლამენტის წევრი არ არის დამოკიდებული მის ამომრჩეველზე და არ შეიძლება გაწვეულ იქნას წარმომადგენლობიდან.

	საქართველოს პარლამენტის წევრი არის სრულიად
საქართველოს წარმომადგენელი, სარგებლობს
თავისუფალი მანდატით და მისი გაწვევა დაუშვებელია.


ალბათ, ინტერესმოკლებული არ იქნება აღვნიშნოთ, რომ ეს საკითხი ყოველთვის ერთნაირად არ ყოფილა გაგებული. ზოგიერთი ავტორი ზემოხსენებულ თავისუფალ მანდატს არადემოკრატიულად მიიჩნევს, რადგანაც თვლის, რომ იგი გამორიცხავს ამომრჩევლის ნების სავალდებულობას თავისი წარმომადგენლებისათვის (სეიესი, პრელო). ამავე კონცეფციას იზიარებდა საბჭოთა კონსტიტუციური სამართალიც. საბჭოური კონცეფციის შესაბამისად, დეპუტატი, უპირველეს ყოვლისა, იყო თავისი ამომრჩევლების წარმომადგენელი, რომელიც ვალდებული იყო ემოქმედა თავისი ამომრჩევლების მიერ დადგენილი წესებისა და მითითებების შესაბამისად. ამომრჩეველს ნებისმიერ დროს შეეძლო გაეწვია თავისი წარმომადგენელი. ეს საკითხი არა მხოლოდ კონსტიტუციურ დონეზე იყო რეგულირებული, არამედ კონკრეტდებოდა მიმდინარე კანონმდებლობითაც. კერძოდ, არსებობდა კანონი დეპუტატის გაწვევის წესის შესახებ, ეს წესი მაინც ფორმალური ხასიათისა იყო და იგი პრაქტიკაში იშვიათად გამოიყენებოდა. პრაქტიკულად პარტიული ორგანოებისა და ხელმძღვანელების გადაწყვეტილებაზე იყო დამოკიდებული წარმომადგენლობიდან დეპუტატის გაწვევის საკითხი.
აღნიშნული პრობლემიდან გამომდინარე, ამერიკულ კონსტიტუციურ სამართალში კონგრესმენების მიმართ ხშირად სვამენ კითხვას, თუ ვინ არიან ისინი: „მეურვეები თუ დელეგატები?“. ვინც მათ მეურვეებად თვლის, ფიქრობს, რომ წარმომადგენლები თავისუფალი უნდა იყვნენ გადაწყვეტილებების მიღებისას ამომრჩეველთა ნებისაგან და ხმას უნდა აძლევდნენ საკუთარი შეხედულებების შესაბამისად. ერთ-ერთ ამერიკულ სახელმძღვანელოში ავტორებს ამ იდეის სასარგებლოდ მოჰყავთ XVIII საუკუნის ინგლისელი ფილოსოფოსის ედმონდ ბერკის სიტყვები, რომლითაც მან თავის ამომრჩევლებს ბრისტოლში მიმართა: „მართალია, პარლამენტის წევრს თქვენ ირჩევთ, მაგრამ არჩევის შემდეგ ის პარლამენტის წევრია და არა ბრისტოლისა“. ვინც მათ დელეგატებად განიხილავს, თვლის, რომ დეპუტატები ვალდებულნი არიან წარმოადგენდნენ „ამომრჩეველთა უმრავლესობის თვალსაზრისს“.
პარლამენტის, როგორც წარმომადგენლობითი ორგანოს საქმიანობის ეფექტიანობა და მასში ამომრჩეველთა ინტერესების მაქსიმალური გათვალისწინება მნიშვნელოვნად არის დამოკიდებული საზოგადოების სამართლებრივ-პოლიტიკურ კულტურასა და პარტიული სისტემის განვითარებაზე. განსაკუთრებული მნიშვნელობა ენიჭება ამ დროს საარჩევნო კანონმდებლობას, რომლის საფუძველზეც ხდება წარმომადგენლობის ფორმირება. საარჩევნო დებულებებმა გზა უნდა გადაუღობონ წარმომადგენლობაში ვიწრო ინტერესების წარმოდგენას და უზრუნველყონ, რომ პარლამენტში ჭარბობდეს ჯანსაღი, ფართო სოციალური ბაზის მქონე აზრი. საქართველოს კანონმდებლობა ითვალისწინებს კიდეც შესაბამის მექანიზმებს. მაგალითად, შვიდ პროცენტიანი ზღვარის დაწესება, რომლის არსი იმაში მდგომარეობს, რომ მაქსიმალურად შეამციროს ამომრჩეველთა დაკარგული ხმების რაოდენობა და უზრუნველყოს საზოგადოების ფართო ფენების ინტერესების გამომხატველი პოლიტიკური ძალების წარმოდგენა პოლიტიკურ ასპარეზზე. აღნიშნულის ყველაზე უფრო მნიშვნელოვანი გარანტია მაინც კარგად განვითარებული მრავალპარტიული სისტემაა. საქართველოს პარლამენტში შექმნილი მდგომარეობა ჯერ კიდევ ბევრი რამის დახვეწასა და გათვალისწინებას საჭიროებს, მით უმეტეს, როცა მსოფლიო პრაქტიკა აჩვენებს, „რომ პარლამენტი მხოლოდ მაშინ წარმოადგენს ერის (ხალხის) ნამდვილ წარმომადგენელს, როცა მის შემადგენლობაში არსებობს დეპუტატთა მსხვილი პოლიტიკური გაერთიანებები, რომლებიც გამოხატავენ საზოგადოების მნიშვნელოვანი ფენების ინტერესებს“.

<Metadata name=”Title”> პარლამენტის შექმნის საერთაშორისო პრაქტიკა

საქართველოს კონსტიტუცია განსაზღვრავს პარლამენტის ფორმირების ზოგად წესს და იძლევა ძირითად საწყისებს საარჩევნო კანონისადმი. ვიდრე უშუალოდ საქართველოს პარლამენტის ფორმირების წესს შევეხებოდეთ, საინტერესო იქნება, მოკლედ გადაგვეხედა პარლამენტის ფორმირების მსოფლიო პრაქტიკისათვის. პარლამენტის ფორმირების საკითხი პირდაპირაა დაკავშირებული მის სტრუქტურასთან. როგორც წესი, მონოკამერული და ბიკამერული პარლამენტების ქვედა პალატების ფორმირება ხდება პირდაპირი არჩევნების შედეგად. რაც შეეხება ზედა პალატას, მისი ფორმირების სრულიად განსხვავებული წესები არსებობს:
1. მისი ფორმირება ხდება არაპირდაპირი არჩევნების გზით. მაგალითად, საფრანგეთის პარლამენტში სენატის, რომელიც 322 წევრისაგან შედგება, ფორმირება ხდება არა პირდაპირი კენჭისყრით, არამედ სამ-საფეხურიანი არჩევნებით. სენატორები აირჩევიან დეპარტამენტის კოლეგიებში. საერთო,დ საარჩევნო კოლეგია შედგება 108.000 წევრისაგან, რომელთაგან 600 დეპუტატია, 3.000-ზე მეტი გენერალური და რეგიონალური მრჩეველი და დაახლოებით 104.000 მუნიციპალიტეტების წარმომადგენლები.

2. ზედა პალატის ფორმირება ხდება არაპირდაპირი არჩევნების გზით. თუმცა, არსებობს გარკვეული განსხვავება იგივე წესით ქვედა პალატის არჩევის წესს შორის (მაგალითად, აშშ).

3. ზედა პალატის ფორმირება ხდება დანიშვნის გზით. გერმანიის ძირითადი კანონის 51-ე მუხლის მე-2 პუნქტით, „ბუნდესრატი შედგება ლანდების მთავრობების წევრებისაგან, რომლებსაც ისინი ნიშნავენ და გაიწვევენ. ეს პირები შეიძლება შეიცვალონ თავიანთი მთავრობების სხვა წევრებით“.

4. დიდი ბრიტანეთის პარლამენტის ზედა პალატის ფორმირებისას გამოიყენება ტრადიციული ფეოდალური ხერხი. ლორდთა პალატის წევრების უფლება დაკავშირებულია გარკვეული წოდების ფლობასთან. დღეისათვის ლორდთა პალატის წევრია 1.195 ჰერცოგი, მარკიზი, გრაფი და ვიკონტი. ისინი შეადგენენ ინგლისის პარლამენტის პერებს. პალატის დანარჩენი 11 წევრი ლორდი იურისტია. ეს ის პირებია, რომლებიც ინიშნებიან ზედა პალატაში, თუ მათ უკავიათ ან ადრე ეკავათ სასამართლო ხელისუფლებაში მაღალი თანამდებობა, ისინი პალატას ეხმარებიან სასამართლო საქმეთა გადაწყვეტაში.

5. ზოგიერთ სახელმწიფოში, მაგალითად, ბელგიასა და ირლანდიაში, არსებობს ზედა პალატის ფორმირების შერეული წესი, რომელიც არჩევითობის, დანიშვნისა და მემკვიდრეობითობის ელემენტებს მოიცავს.

საქართველოს პარლამენტის ფორმირება, კონსტიტუციის შესაბამისად, ხდება საყოველთაო, თანასწორი და პირდაპირი საარჩევნო უფლების საფუძველზე. ვიდრე არ განხორციელდება კონსტიტუციის მე-4 მუხლის მე-3 პუნქტში აღნიშნული დებულება სენატის ფორმირებასთან დაკავშირებით.

	საქართველოს
კონსტიტუცია
მუხლი
49
	1. პარლამენტი შედგება საყოველთაო, თანასწორი და
პირდაპირი საარჩევნო უფლების საფუძველზე ფარული
კენჭისყრით, ოთხი წლის ვადით, პროპორციული სისტემით
არჩეული 150 და მაჟორიტარული სისტემით არჩეული 85
პარლამენტის წევრისაგან.
2. პარლამენტის წევრად შეიძლება აირჩეს საარჩევნო
უფლების მქონე საქართველოს მოქალაქე 25 წლის ასაკიდან. 
3. პარლამენტის შინაგანი სტრუქტურა და მუშაობის წესი
განისაზღვრება პარლამენტის რეგლამენტით.


კონსტიტუციის შესაბამისად, თავისი პასიური საარჩევნო უფლების საფუძველზე, საქართველოს პარლამენტის წევრად შეიძლება არჩეულ იქნას საქართველოს მოქალაქე 25 წლის ასაკიდან, რომელიც აკმაყოფილებს საარჩევნო მოთხოვნებს. აქვე უნდა აღინიშნოს, რომ უმაღლესი საკანონმდებლო ორგანოს წევრისათვის დაწესებული ეს ასაკობრივი ცენზი ყველაზე დაბალია სხვა სახელმწიფო ორგანოთა თანამდებობის პირისათვის დაწესებულ ასაკობრივ ზღვართა შორის. საარჩევნო კანონმა დამატებით დააწესა ბინადრობის ცენზიც, მე-2 მუხლში აღნიშნულია: „1. საქართველოს პარლამენტის არჩევნები საყოველთაოა: არჩევნებში მონაწილეობის უფლება აქვს საქართველოს მოქალაქეს 18 წლის ასაკიდან, ხოლო არჩეული შეიძლება იყოს საქართველოს მოქალაქე 25 წლის ასაკიდან, რომელსაც საქართველოში მუდმივად უცხოვრია არა ნაკლებ 10 წლისა... 2. პარლამენტის წევრად არჩეული არ შეიძლება იყოს მოქალაქე, რომელიც უკანასკნელი ორი წლის განმავლობაში არ ცხოვრობს საქართველოში და არც ერთ ქვეყანაში არ დგას საქართველოს საკონსულო აღრიცხვაზე.“
აქტიური საარჩევნო უფლებით სარგებლობენ საქართველოს მოქალაქეები 18 წლის ასაკიდან. ამ უფლებით სარგებლობა, საარჩევნო კანონის მიხედვით, შეზღუდული აქვთ პირებს, რომლებიც სასამართლოს მიერ აღიარებული არიან ქმედუუნაროდ ან, რომლებიც იხდიან სასჯელს თავისუფლების აღკვეთის ადგილებში.

პარლამენტი შედგება პროპორციული სისტემით არჩეული 150 და მაჟორიტარული სისტემით არჩეული 85 პარლამენტის წევრისაგან, რითაც საქართველოს კონსტიტუციამ აღიარა უმაღლესი საკანონმდებლო ორგანოს ფორმირების შერეული წესი.

კონსტიტუციის 50-ე მუხლის მიხედვით, პროპორციული სისტემით არჩევნებში მონაწილეობის უფლება აქვთ კანონით დადგენილი წესით რეგისტრირებულ მოქალაქეთა პოლიტიკურ გაერთიანებას, რომლის ინიციატივაც დადასტურებული უნდა იყოს არა ნაკლებ 50.000 ამომრჩევლის ხელმოწერით ან რომელსაც წარმომადგენელი ჰყავს პარლამენტში არჩევნების დანიშვნის დროისათვის. მაჟორიტარული სისტემით არჩევნებში მონაწილეობის უფლება გააჩნიათ წარდგენის უფლების მქონე პარტიის, საარჩევნო ბლოკის მიერ წარმოდგენილ კანდიდატს, აგრეთვე პირს, რომლის ინიციატივაც დადასტურებულია 1.000 ხელმოწერით მაინც ან, რომელიც ბოლო არჩევნებით იყო პარლამენტის წევრი.
პარლამენტის არჩევნებში მონაწილე კანდიდატების, პარტიებისა და საარჩევნო ბლოკების რეგისტრაციის, კენჭისყრისა და არჩევნების შედეგების დადგენის წესს დეტალურად განსაზღვრავს „საქართველოს პარლამენტის არჩევნების შესახებ“ საქართველოს ორგანული კანონი.

კანონის 54-ე მუხლის შესაბამისად, პარლამენტის არჩევნები, პარტიული სიების მიხედვით, ჩატარებულად ჩაითვლება, თუ მასში მონაწილეობდა ამომრჩეველთა საერთო რაოდენობის 1/3 მაინც. კანონის მიხედვით, თუ არ მოხდა პარლამენტის წევრის არჩევა პირველ ტურში, მაშინ ჩატარდება მეორე ტური, რომელშიც მონაწილეობას მიიღებს საუკეთესო შედეგის მქონე ორი კანდიდატი, ხოლო, თუ საუკეთესო შედეგი თანაბარი აღმოაჩნდა რამდენიმე კანდიდატს, ან საუკეთესო შედეგის მქონე კანდიდატის მომდევნო რამდენიმე კანდიდატს, მეორე ტურში გადის ყველა აღნიშნული კანდიდატი. არჩეულად ჩაითვლება ის კანდიდატი, რომელიც ხმათა მეტ რაოდენობას მიიღებს, ხოლო, თუ ყველა კანდიდატმა ერთნაირი შედეგი მიიღო, არჩეულად ჩაითვლება ის კანდიდატი, რომელმაც პირველ ტურში მიიღო ხმათა მეტი რაოდენობა.
„საქართველოს პარლამენტის არჩევნების შესახებ“ ორგანული კანონის გარდამავალი დებულებების მიხედვით, აფხაზეთში საქართველოს იურისდიქციის აღდგენისა და აფხაზეთში საქართველოს პარლამენტის წევრთა არჩევნებისათვის ნორმალური პირობების შექმნამდე, 1992 წლის არჩევნების შედეგად აფხაზეთიდან არჩეულ პარლამენტის წევრებს, რომლებიც კანონის ამოქმედების დღიდან არიან პარლამენტის წევრები, უგრძელდებათ პარლამენტის წევრის უფლებამოსილება. აფხაზეთში ერთმანდატიან საარჩევნო ოლქებში საქართველოს პარლამენტის წევრთა არჩევნების ჩატარებისა და მათი უფლებამოსილების ცნობისთანავე უფლებამოსილება გაგრძელებული პარლამენტის წევრის უფლებამოსილება შეწყდება.“
<!--

-->

<!--

-->

<!--

<Section>

<Description>

<Metadata name=”Title”> თავი 45. არჩევნების დანიშვნა და უფლებამოსილების ცნობა
</Metadata>

</Description>

-->


<!--

<Section>

<Description>

<Metadata name=”Title”> არჩევნების დანიშვნა
</Metadata>

</Description>

-->


საქართველოს პარლამენტის არჩევნების თარიღს ნიშნავს საქართველოს პრეზიდენტი არჩევნებამდე არაუგვიანეს 60 დღისა. კონსტიტუციის 50-ე მუხლისა და „საქართველოს პარლამენტის არჩევნების შესახებ“ ორგანული კანონის შესაბამისად, პარლამენტის მორიგი არჩევნები ტარდება მისი უფლებამოსილების გასვლამდე არა უადრეს 40 დღისა და არა უგვიანეს 15 დღისა. კონსტიტუცია ითვალისწინებს ისეთ შემთხვევას, როცა არჩევნების ვადა შესაძლოა დაემთხვეს საგანგებო ან საომარ მდგომარეობას. ამ შემთხვევაში არჩევნები ტარდება არა უგვიანეს 60 დღისა ამ მდგომარეობათა გაუქმებიდან, არჩევნებს იმავე ვადაში ნიშნავს, ე.ი. არჩევნებამდე არა უგვიანეს 60 დღისა, საქართველოს პრეზიდენტი.
არჩევნების შედეგების შეჯამება და მისი ჩატარებულად გამოცხადება ჯერ კიდევ არ ნიშნავს იმას, რომ პარლამენტი უფლებამოსილია შეიკრიბოს და დაიწყოს თავის უფლებამოსილებათა განხორციელება. საქმიანობის დაწყებისათვის აუცილებელია პარლამენტის უფლებამოსილების ცნობა, რომლისთვისაც დადგენილია ორგანიზებული წესი.

<!--

-->

<!--

<Section>

<Description>

<Metadata name=”Title”> ახლად არჩეული პარლამენტის უფლებამოსილების ცნობა
</Metadata>

-->


ახლად არჩეული პარლამენტის პირველი სხდომა, კონსტიტუციის 51-ე მუხლის თანახმად, არჩევნების ჩატარებიდან 20 დღის განმავლობაში ინიშნება საქართველოს პრეზიდენტის მიერ. ხსენებული მუხლის თანახმად, პარლამენტი მუშაობას შეუდგება, თუ დადასტურებულია დეპუტატთა არა ნაკლებ 2/3 უფლებამოსილება. პარლამენტის უფლებამოსილების ცნობის საკითხი წყდება მის პირველ სხდომაზე. თუ გამოვლინდება, რომ არჩევნების მიმდინარეობისას ადგილი ჰქონდა საარჩევნო კანონმდებლობის უხეშ დარღვევას, მაშინ პარლამენტი ღებულობს დადგენილებას შესაბამის ოლქში ან მთლიანად ქვეყანაში არჩევნების შედეგების ბათილად ცნობის შესახებ.
ახლად არჩეული პარლამენტის პირველ სხდომას, პარლამენტის უფლებამოსილების ცნობამდე და თავმჯდომარის არჩევამდე, უძღვება ცენტრალური საარჩევნო კომისიის თავმჯდომარე. საარჩევნო კომისიის თავმჯდომარე ამავე სხდომაზე არჩეულ დროებით სამანდატო კომისიას გადასცემს არჩევნების ჩატარებასთან დაკავშირებულ ყველა საჭირო მასალას. დროებითი სამანდატო კომისია სწორედ ამ მასალებზე დაყრდნობით ამოწმებს და ადგენს არჩევნების ჩატარების კანონიერებას, რის შესახებაც მოახსენებს პარლამენტს. აღნიშნულის შემდეგ კი, პარლამენტი ღებულობს დადგენილებას პარლამენტის წევრების უფლებამოსილების ცნობის შესახებ.

<Metadata name=”Title”> თავი 46. საქართველოს პარლამენტის კომპეტენცია

<Metadata name=”Title”> ზოგადი დახასიათება
</Metadata>

-->


„საქართველოს პარლამენტი არის ქვეყნის უმაღლესი წარმომადგენლობითი ორგანო, რომელიც ახორციელებს საკანონმდებლო ხელისუფლებას, განსაზღვრავს ქვეყნის საშინაო და საგარეო პოლიტიკის ძირითად მიმართულებებს, კონსტიტუციით განსაზღვრულ ფარგლებში კონტროლს უწევს მთავრობის საქმიანობას და ახორციელებს სხვა უფლებამოსილებებს.“ საქართველოს კონსტიტუციის ეს დებულება განსაზღვრავს საქართველოს პარლამენტის კომპეტენციას, მის სამართლებრივ სტატუსს, როლსა და ადგილს ჩვენი ქვეყნის პოლიტიკურ ცხოვრებასა და სახელმწიფო ორგანოთა ერთიან სისტემაში, მის დამოკიდებულებას სახელმწიფო ხელისუფლების ცალკეული სუბიექტებისადმი.
სახელმწიფო მექანიზმში პარლამენტის როლსა და ადგილს სრულად განსაზღვრავს კონსტიტუციის მე-3 თავი, რომელიც პარლამენტს ეხება. ამ თავში განსაზღვრული კომპეტენციის, ორგანიზაციისა და სტრუქტურის საფუძველზე, საქართველოს პარლამენტი მოწოდებულია შეასრულოს თავისი სოციალური ფუნქცია.

ზოგადად, კომპეტენციის მიხედვით, განასხვავებენ პარლამენტების 3 ჯგუფს:

1. ზუსტად განსაზღვრული კომპეტენციის მქონე პარლამენტები. ასეთი პარლამენტების კომპეტენცია ზუსტად და ამომწურავად არის განსაზღვრული კონსტიტუციით. იმ საკითხების ჩამონათვალი, რისი გაკეთებაც შეუძლია აშშ-ს კონგრესს, ჩამოყალიბებულია კონსტიტუციის პირველი მუხლის მე-8 ნაწილში, რომელიც ამოწურავს კონგრესის განსახილველ საკითხთა წრეს.

2. მეორე ჯგუფს მიეკუთვნება პარლამენტები აბსოლუტურად განუსაზღვრელი კომპეტენციით, ამ ტიპის პარლამენტის ყველაზე ნათელი ილუსტრაციაა დიდი ბრიტანეთის პარლამენტი. ამავე ჯგუფს მიეკუთვნება იტალიის, ირლანდიისა და იაპონიის პარლამენტები. ამ ტიპის პარლამენტების კომპეტენციის განუსაზღვრელობა ნიშნავს, რომ პარლამენტი კონსტიტუციურად არ არის შეზღუდული თავისი შეხედულებისამებრ, საკანონმდებლო წესით გადაწყვიტოს ნებისმიერი საკითხი, ამ დროს პარლამენტს შეუძლია ჩვეულებრივი წესით მიიღოს კანონი ნებისმიერ საკითხზე. ამგვარი მოქმედების არაკონსტიტუციურობა ამ დროს უბრალოდ გამორიცხულია.

3. მესამე ჯგუფის პარლამენტებს კი ნაწილობრივ განსაზღვრული კომპეტენციის მქონე პარლამენტებს უწოდებენ. მათი მახასიათებელია ისიც, რომ კომპეტენციის საზღვარი ცვალებადია, ანუ საკითხთა ის წრე, რომელიც განსაზღვრულია კონსტიტუციით, არ არის ამომწურავი და ჩამოთვლილი საკითხების გარდა, მათ საკანონმდებლო წესით სხვა საკითხების გადაწყვეტაც შეუძლიათ.

საქართველოს კონსტიტუციის ანალიზი გვიჩვენებს, რომ საქართველოს პარლამენტი მიეკუთვნება სწორედ შედარებით განსაზღვრული კომპეტენციის მქონე პარლამენტთა ჯგუფს. ამაზე მიუთითებს ზემომოყვანილ 48-ე მუხლში აღნიშნული დებულებაც „ახორციელებს სხვა უფლებამოსილებებს.“ ამასთან, ამავე მუხლში ჩამოთვლილი კომპეტენციის განმსაზღვრელი ზოგადი დებულებების გარდა, კონსტიტუცია არ ითვალისწინებს პარლამენტის განსახილველ საკითხთა ცალკე ჩამონათვალს.

-->

<Metadata name=”Title”> საკანონმდებლო კომპეტენცია

კონსტიტუციის შესაბამისად, საქართველოს პარლამენტი, როგორც საკანონმდებლო ხელისუფლების განმახორციელებელი ორგანო, ძირითადად სწორედ ამ ფუნქციათა საშუალებით ახდენს სახალხო სუვერენიტეტის პრინციპის რეალიზაციას. პარლამენტი, როგორც წარმომადგენლობითი ორგანო, ახდენს თავისი ხალხის პოლიტიკური ნების ფორმირებას, რაც ჩამოყალიბებულია სპეციფიკურ იურიდიულ ფორმებში – კანონებში. სწორედ ამას გულისხმობს ჟან-ჟაკ რუსოსა თუ მონტესკიეს მიერ კანონების უზენაესობის იდეა. ამავე ლოგიკიდან გამოდიოდნენ ისინი, როცა ხელისუფლების განაწილების მექანიზმში აღიარებდნენ პარლამენტის „წარმომადგენლობის“ უპირატესობას. კანონების მიღების გზითა და საშუალებით პარლამენტი არეგულირებს ქვეყნის ცხოვრებას, ხელს უწყობს საერთო კეთილდღეობის შექმნას. XX საუკუნის დასაწყისში კანონის ერთიან გაგებაში გამოიყო ორი ასპექტი: კანონის ფორმალური და მატერიალური გაგება. ამის თაობაზე ლეონ დიუგი 1901 წელს წერდა: „ფორმალური გაგებით კანონი არის ნებისმიერი განსაზღვრება, გამომდინარე იმ ორგანოდან, რომელიც მოცემულ ქვეყანაში განიხილება, როგორც კოლექტივის სუვერენული ნების უშუალო გამომხატველი და ქმნის სახელმწიფოს საფუძველს. მატერიალური თვალსაზრისით კანონი არის ნებისმიერი აქტი, რომელიც თავისი არსით წარმოადგენს კანონს, მიუხედავად იმისა, თუ რომელი სახელმწიფო ორგანო არის მისი შემქმნელი.“
როცა საქართველოს პარლამენტის საკანონმდებლო კომპეტენციაზე ვსაუბრობთ, უნდა ვიგულისხმოთ სწორედ კანონის მიღების ფორმალური გაგება და არა კანონების შექმნა, რამდენადაც ამ უკანასკნელის პროცესში მონაწილეობს არასაკანონმდებლო ორგანოებიც. უფრო მეტიც, კანონშემოქმედებით პროცესში მონაწილეობს აღმასრულებელი ხელისუფლებაც და თუ გავითვალისწინებთ პრეზიდენტის განსაკუთრებულ პრივილეგირებულ საკანონმდებლო ინიციატივის უფლებას და იმასაც გავიხსენებთ, რომ კონსტიტუციის 73-ე მუხლის „თ“ პუნქტის შესაბამისად, საგანგებო მდგომარეობის დროს პრეზიდენტი გამოსცემს კანონის ძალის მქონე დეკრეტებს, მაშინ ცხადი გახდება, რომ მისგან აღნიშნულ პროცესში მონაწილეობა არც თუ ისე ურიგოდ გამოიყურება.

პარლამენტის მიერ საკანონმდებლო კომპეტენციის რეალიზება გამოიხატება რამდენიმე სახის უფლებამოსილების განხორციელებაში: პარლამენტს გააჩნია საკანონმდებლო ინიციატივის უფლება. საქართველოს პარლამენტის საკანონმდებლო ინიციატივის უფლების რეალიზაციას, კონსტიტუციის 67-ე მუხლის თანახმად, განახორციელებენ: პარლამენტის წევრი, საპარლამენტო ფრაქცია, პარლამენტის კომიტეტი.

	საქართველოს
კონსტიტუცია
მუხლი
67
	1. საკანონმდებლო ინიციატივის უფლება აქვს
საქართველოს პრეზიდენტს, პარლამენტის წევრს,
საპარლამენტო ფრაქციას, პარლამენტის კომიტეტს,
აფხაზეთისა და აჭარის უმაღლეს წარმომადგენლობით
ორგანოებს, არანაკლებ 30000 ამომრჩეველს.
2. საქართველოს პრეზიდენტის მოთხოვნით მის
წარდგენილ კანონპროექტს პარლამენტი განიხილავს
რიგგარეშე.

ა) ამ უფლების რეალიზაციისათვის პარლამენტის საქმიანობა გულისხმობს კანონპროექტის განხილვას, რომელიც მიმდინარეობს საპარლამენტო კომიტეტებსა და პარლამენტის პლენარულ სხდომებზე.

ბ) პარლამენტის საკანონმდებლო საქმიანობა გამოიხატება ბიუჯეტის მიღებასა და სხვა საფინანსო უფლებამოსილების განხორციელებაში. სახელმწიფოს შემოსავლებსა და გასავლებს პარლამენტი განსაზღვრავს ყოველწლიურად ბიუჯეტის შესახებ კანონის მიღებით. პარლამენტის კომპეტენციაში შედის ასევე ბიუჯეტის შესრულების შედეგების დამტკიცება. საკანონმდებლო სფეროში სხვა საფინანსო უფლებამოსილებათა შესახებ არაპირდაპირ მიუთითებს კონსტიტუციის 94-ე მუხლი, რომლის მიხედვით, გადასახადებისა და მოსაკრებლების სტრუქტურის შემოღების წესს ადგენს მხოლოდ კანონი. გადასახადებისაგან გათავისუფლება, აგრეთვე სახელმწიფო ხაზინიდან ხარჯების გაღება, დასაშვებია მხოლოდ კანონით. კანონის მიღების პრეროგატივა კი პარლამენტს ეკუთვნის.
გ) საკანონმდებლო სფეროში სხვა საფინანსო უფლებამოსილებათა მნიშვნელოვანი სახეა ფულად-საკრედიტო და სავალუტო პოლიტიკის ძირითადი მიმართულებების განსაზღვრა, რომლის შესაბამისად, საქართველოს ეროვნული ბანკი შეიმუშავებს და განახორციელებს შესაბამის პოლიტიკას. ეროვნული ბანკის უფლება-მოვალეობებს, საქმიანობის წესსა და დამოუკიდებლობის გარანტიებს განსაზღვრავს ორგანული კანონი.

თანამედროვე დემოკრატიული კონსტიტუციების არსებითი მახასიათებელია საერთაშორისო სამართლის ნორმების პრიმატის პრინციპი. რატიფიკაცია, ეს არის პრეზიდენტის მიერ ხელმოწერილი საერთაშორისო ხელშეკრულებებისა და შეთანხმებების დამტკიცება პარლამენტის მიერ, რის შედეგადაც ხელშეკრულება იძენს იურიდიულ ძალას. დენონსაცია, ესაა დადგენილი ფორმით სახელმწიფოს ნების გამომჟღავნება ხელშეკრულების შეწყვეტის შესახებ. ამასთან, რატიფიკაცია და დენონსაცია შიდასახელმწიფოებრივი სამართლის ინსტიტუტებია, რადგან ისინი განსაზღვრავენ, თუ რომელ სახელმწიფო ორგანოებს შეიძლება ჰქონდეს მათი განხორციელების უფლება.
საერთაშორისო სამართლის ნორმებისა და პრინციპების უპირატესობას აღიარებს საქართველოს კონსტიტუციაც. კერძოდ, მე-6 მუხლში ნათქვამია: „საქართველოს კანონმდებლობა შეესაბამება საერთაშორისო სამართლის საყოველთაოდ აღიარებულ პრინცი პებსა და ნორმებს. საქართველოს საერთაშორისო ხელშეკრულებას ან შეთანხმებას, თუ იგი არ ეწინააღმდეგება საქართველოს კონსტიტუციას, აქვს უპირატესი იურიდიული ძალა შიდასახელმწიფოებრივი ნორმატიული აქტების მიმართ“.

საქართველოს საერთაშორისო ხელშეკრულება აღიარებულია საქართველოს კანონმდებლობის განუყოფელ ნაწილად. ამასთან, კანონით განისაზღვრება ხელშეკრულებათა კონსტიტუციასთან შესაბამისობისა და სავალდებულოდ აღიარების პირობები, რასთან მიმართებაშიც დგება კონსტიტუციასთან შესაბამისობის საკითხი. კერძოდ, „საქართველოს საერთაშორისო ხელშეკრულებების შესახებ“ კანონში მითითებულია, რომ საქართველოს მიერ საერთაშორისო ხელშეკრულების სავალდებულოდ აღიარებამდე, შესაბამისი სუბიექტის მიერ კონსტიტუციური სარჩელის შეტანის შემთხვევაში, შესაბამის გადაწყვეტილებას იღებს საქართველოს საკონსტიტუციო სასამართლო. სარჩელის შეტანის შემთხვევაში დაუშვებელია ამ ხელშეკრულების საქართველოსათვის სავალდებულოდ აღიარება, ვიდრე საკონსტიტუციო სასამართლო არ გამოიტანს შესაბამის გადაწყვეტილებას. თუ საკონსტიტუციო სასამართლო დაადგენს, რომ ხელშეკრულება არ შეესაბამება კონსტიტუციას, ამ შემთხვევაში მოცემული ხელშეკრულების საქართველოსათვის სავალდებულოდ აღიარება დასაშვებია მხოლოდ მას შემდეგ, რაც კონსტიტუციაში დადგენილი წესით შეტანილი იქნება შესაბამისი ცვლილებები (მუხლი 21).
კონსტიტუციით საერთაშორისო ხელშეკრულებებისა და შეთანხმებების რატიფიცირება, დენონსირება, ასევე გაუქმება მხოლოდ საქართველოს პარლამენტის კომპეტენციას განეკუთვნება. გადაწყვეტილებას აღნიშნულის თაობაზე იღებს პარლამენტი სრული შემადგენლობის უმრავლესობით. კონსტიტუციის 65-ე მუხლის მე-2 პუნქტის შესაბამისად, იმ საერთაშორისო ხელშეკრულებათა და შეთანხმებათა გარდა, რომლებიც ითვალისწინებენ რატიფიცირებას, სავალდებულოა აგრეთვე ისეთი საერთაშორისო ხელშეკრულებებისა და შეთანხმებების რატიფიცირება, რომლებიც:
ა) ითვალისწინებენ საერთაშორისო ორგანიზაციასა ან სახელმწიფოთაშორის კავშირში საქართველოს გაერთიანებას;
ბ) სამხედრო ხასიათისაა;
გ) ეხება სახელმწიფოს ტერიტორიულ მთლიანობას ან სახელმწიფო საზღვრების შეცვლას;
დ) დაკავშირებულია სახელმწიფოს მიერ სესხის აღებასა და გაცემასთან;
ე) მოითხოვენ შიდასახელმწიფოებრივი კანონმდებლობის შეცვლას, ნაკისრ საერთაშორისო ვალდებულებათა შესაბამისად - აუცილებელი კანონებისა და კანონის ძალის მქონე აქტების მიღებას.

გარდა ამისა, მუხლის ბოლო მე-3 პუნქტით, პარლამენტს უნდა ეცნობოს სხვა საერთაშორისო ხელშეკრულებათა და შეთანხმებათა დადების შესახებ.

საქართველოს კონსტიტუციით აღნიშნული პრინციპის აღიარებას გადამწყვეტი მნიშვნელობა აქვს თანამედროვე დემოკრატიულ მსოფლიოში ნორმალური და აუცილებელი ინტეგრირებისათვის.

<Metadata name=”Title”> მთავრობის საქმიანობაზე კონტროლი
</Metadata>

</Description>

-->


პარლამენტი, როგორც წარმომადგენლობითი ორგანო, ღებულობს უფლებამოსილებას და განახორციელებს სახელმწიფო ხელისუფლებას ხალხის მიერ საყოველთაო არჩევნების საფუძველზე. აქედან გამომდინარე, ხელისუფლების განაწილების კლასიკურ მოდელში აღიარებულია საკანონმდებლო ხელისუფლების უზენაესობა, „საკანონმდებლო ხელისუფლება აუცილებლად უნდა იყოს უმაღლესი და ყველა სხვა ხელისუფლება საზოგადოების ნაწილისაგან მისი რომელიმე წევრის სახით უნდა გამომდინარეობდეს“, აღნიშნავდა ხელისუფლების განაწილების ერთ-ერთი კლასიკოსი ჯონ ლოკი. ამ იდეის შესაბამისად, აღმასრულებელ ხელისუფლებაზე კონტროლის კომპეტენციას პრაქტიკულად ყველა პარლამენტი ფლობს. ქვეყნის პარლამენტებს შორის ამ უფლებამოსილებათა განსხვავება გამოიხატება მხოლოდ მოცულობაში, რაც დამოკიდებულია სახელმწიფო მმართველობის ფორმაზე.
საქართველოს კონსტიტუცია პირდაპირ მიუთითებს პარლამენტის ამ უფლებამოსილებაზე. საქართველოს პარლამენტი „კონსტიტუციით დადგენილ ფარგლებში კონტროლს უწევს მთავრობის საქმიანობას“. ყველა ქვეყნის კონსტიტუციაში ეს უფლება პირდაპირ არ არის ფორმულირებული და იგი შეიძლება ამოვიკითხოთ არაპირდაპირი გზით კონსტიტუციის ან რეგლამენტის თუ სხვა ნორმატიული აქტების დებულებებში.
<!--

-->

<!--

<Section>

<Description>

<Metadata name=”Title”> პარლამენტის მაკონტროლებელი ფუნქცია
</Metadata>

</Description>

-->


კონსტიტუციის შესაბამისად, შეიძლება გამოვყოთ რამდენიმე საკანონმდებლო ხერხი, რომელთა მეშვეობითაც პარლამენტი პრაქტიკულად განახორციელებს აღნიშნულ უფლებამოსილებას.

1. როგორც უკვე აღვნიშნეთ, უპირატესად ეს კონტროლი გამოიხატება სახელმწიფო ბიუჯეტის შესახებ კანონის მიღებაში, ბიუჯეტის შესრულების შესახებ ანგარიშის დამტკიცებაში. პარლამენტი ადგენს გადასახადებისა და მოსაკრებლების შემოღების სტრუქტურასა და წესს, შეიმუშავებს ქვეყნის ფულად-საკრედიტო და სავალუტო პოლიტიკის ძირითად მიმართულებებს. მხოლოდ პარლამენტის წინაშეა ანგარიშვალდებული და პასუხისმგებელი ის ორგანო (ეროვნული ბანკი), რომელიც აღნიშნული მიმართულებების შესაბამისად შეიმუშავებს და ახორციელებს ფულად-საკრედიტო და სავალუტო პოლიტიკას. ეროვნული ბანკის, როგორც ბანკთა ბანკის უფლება-მოვალეობებს, საქმიანობის წესსა და მისი დამოუკიდებლობის გარანტიებს განსაზღვრავს პარლამენტი ორგანული კანონის მიღებით.
საქართველოს პარლამენტის წინაშე ანგარიშვალდებულია კონტროლის პალატა – ორგანო, რომელიც ახორციელებს კონტროლს სახელმწიფო სახსრებისა და სხვა მატერიალური ფასეულობების გამოყენებასა და ხარჯვაზე.

2. კონსტიტუციის 56-ე მუხლში აღნიშნულია, რომ „..პარლამენტის მიერ მის წინაშე ანგარიშვალდებული ორგანოების და მთავრობის საქმიანობის კონტროლის მიზნით, პარლამენტში მისი უფლებამოსილების ვადით იქმნება კომიტეტები“. ეს დებულება მიუთითებს, იმაზე რომ საპარლამენტო კომიტეტები, საკანონმდებლო საკითხების წინასწარი მომზადების გარდა, საკმაოდ ფართო მოცულობის სამუშაოს ასრულებენ ხელისუფლების განხორციელების სფეროში, მათ შორის კონტროლს აღმასრულებელ ხელისუფლებაზე.
3. კონსტიტუციის 59-ე მუხლის შესაბამისად, არა მხოლოდ მთავრობაზე, არამედ ზოგადად აღმასრულებელ ხელისუფლებაზე კონტროლის ერთერთი მნიშვნელოვანი ფორმაა შეკითხვის უფლება, რომლითაც სარგებლობენ პარლამენტის წევრები. ეს უკანასკნელი გულისხმობს უფლებას კითხვით მიმართოს პარლამენტის წინაშე ანგარიშვალდებულ ორგანოს, მთავრობის თითოეულ წევრს, ყველა დონის ტერიტორიული ერთეულის აღმასრულებელი ორგანოს ხელმძღვანელს, სახელმწიფო დაწესებულებას და მიიღოს მისგან პასუხი. ასეთი უფლებით სარგებლობს პარლამენტის წევრთა სულ ცოტა ათკაციანი ჯგუფი, საპარლამენტო ფრაქცია. მათ უფლება აქვთ შეკითხვით მიმართონ პარლამენტის წინაშე ანგარიშვალდებულ ორგანოს, მთავრობის თითოეულ წევრს, რომლებიც ვალდებული არიან უპასუხონ დასმულ შეკითხვას პარლამენტის სხდომაზე. პასუხი შეიძლება გახდეს პარლამენტის განხილვის საგანი.
4. აღმასრულებელ ხელისუფლებაზე კონტროლი პარლამენტმა შეიძლება განახორციელოს საგამოძიებო ან სხვა დროებითი კომისიების საქმიანობით. ამ კომისიის სხდომაზე გამოცხადება სავალდებულოა. სავალდებულოა ასევე საკითხის გამოკვლევისათვის აუცილებელი საბუთების წარდგენა.

<!--

</Section>

<Metadata name=”Title”> სახელმწიფო ორგანოთა ფორმირების, თანამდებობის პირთა არჩევის ან დამტკიცების უფლება
</Metadata>

</Description>

-->


კონსტიტუცია განასხვავებს იმ ორგანოთა წრეს, რომლის ფორმირებაშიც მონაწილეობს პარლამენტი, და ამ მონაწილეობის ფორმებსა და ხერხებს.

აღნიშნულ სფეროში, საქართველოს პარლამენტის კომპეტენციის შესაბამისად, შეიძლება გამოვყოთ რამდენიმე ასეთი ფორმა:

ა) პარლამენტი ამტკიცებს სახელმწიფო ორგანოთა თანამდებობის პირებს.

ბ) პარლამენტი ნიშნავს ამა თუ იმ თანამდებობის პირს. მაგალითად, კონსტიტუციის 97-ე მუხლის მე-2 პუნქტით, - კონტროლის პალატის თავმჯდომარეს და 91-ე მუხლის მე-2 პუნქტის მიხედვით, - გენერალურ პროკურორს საქართველოს პრეზიდენტის წარდგინებით 5 წლის ვადით, სიითი შემადგენლობის უმრავლესობით.

გ) პარლამენტი იძლევა თანხმობას თანამდებობის პირის დანიშვნის ან ამა თუ იმ ორგანოს ფორმირებისათვის. საქართველოს პრეზიდენტი მთავრობის წევრებს, მინისტრებს ნიშნავს პარლამენტის თანხმობით (მუხლი 73).

დ) პარლამენტი ირჩევს ამა თუ იმ თანამდებობის პირს. 96-ე მუხლის პირველი ნაწილით ეროვნული ბანკის საბჭოს წევრებს საქართველოს პრეზიდენტის წარდგენით 7 წლის ვადით, სიითი შემადგენლობის უმრავლესობით, ირჩევს პარლამენტი.

ე) საქართველოს პარლამენტი ამა თუ იმ ორგანოს ფორმირებისას, სხვა ორგანოსთან ან თანამდებობის პირთან ერთად, ნაწილობრივ განსაზღვრავს ორგანოს სტრუქტურასა და რაოდენობას. სამხედრო ძალების სტრუქტურას ამტკიცებს საქართველოს პრეზიდენტი, რაოდენობას კი ეროვნული უშიშროების საბჭოს წარდგინებით – პარლამენტი სიითი შემადგენლობის უმრავლესობით (მუხლი 98).

ვ) პარლამენტი ირჩევს სახელმწიფო ორგანოს წევრებს. საქართველოს საკონსტიტუციო სასამართლოს სამ წევრს ირჩევს პარლამენტი სიითი შემადგენლობის არა ნაკლებ სამი მეხუთედით.

კონსტიტუციით განსაზღვრულ უმაღლეს სახელმწიფო თანამდებობის პირთა დანიშვნის სფეროში პარლამენტის უფლებამოსილებაზე მეტყველებს დანიშვნისათვის საკითხის მომზადების წესიც, რომლის მიხედვითაც შესაბამის თანამდებობის პირთა დანიშვნასთან დაკავშირებულ საკითხებს განიხილავს პარლამენტის ბიურო შესაბამისი კომიტეტების დასკვნის საფუძველზე. ბიუროს დასკვნა წარედგინება პრეზიდენტსა და პარლამენტს (მუხლი 57.2).

</Section>

-->

<Description>

<Metadata name=”Title”> უფლებამოსილებები სახელმწიფო თავდაცვისა და უშიშროების სფეროში

-->


ზემოთ მივუთითეთ კონსტიტუციის მე-6 მუხლზე, რომლითაც დამკვიდრდა საერთაშორისო სამართლის ნორმების პრიმატი შიდასახელმწიფოებრივ ნორმებთან მიმართებაში. საერთაშორისო სამართალი, არ ცნობს სახელმწიფოთა უფლებას აწარმოონ აგრესიული ომი. შესაბამისად, საქართველოს კონსტიტუციამ გაიზიარა ახალი თაობის კონსტიტუციათა მშვიდობიანი დებულებები, რომელთა მიხედვით ძირითად კანონში ხაზგასმით არის მითითებული თავდაცვით ომზე, როგორც ქვეყნის სუვერენულ უფლებაზე.
საქართველოს თავდაცვისა და საერთაშორისო ვალდებულებათა შესრულებისათვის ჰყავს სამხედრო ძალები, რომლის სახეობები და შემადგენლობა განისაზღვრება კანონით.

საქართველოს თავდაცვისა და უშიშროებისათვის და სამხედრო აღმშენებლობის ორგანიზებისათვის იქმნება ეროვნული უშიშროების საბჭო, რომელსაც ხელმძღვანელობს საქართველოს პრეზიდენტი. „ეროვნული უშიშროების საბჭოს შესახებ“ კანონის მე-4 მუხლის მიხედვით, საბჭოს საქმიანობაში უშუალოდ მონაწილეობს პარლამენტის თავმჯდომარე.
უკვე აღვნიშნეთ, რომ პარლამენტის საკონტროლო უფლებამოსილებები ვრცელდება სამხედრო ძალების ფორმირებაზე. კონსტიტუციის 98-ე მუხლის შესაბამისად, ამ ძალების სახეობებსა და შემადგენლობას განსაზღვრავს კანონი. სამხედრო ძალების სტრუქტურას ამტკიცებს პრეზიდენტი, ხოლო რაოდენობას - პარლამენტი სიითი შემადგენლობის უმრავლესობით.

პარლამენტის უფლებამოსილებები თავდაცვისა და უშიშროების სფეროში ვრცელდება ამ ძალების გამოყენების საკითხშიც, რაც გამოიხატება იმ კონსტიტუციური დებულებით, რომლის შესაბამისად, საქართველოს პარლამენტის თანხმობის გარეშე დაუშვებელია სამხედრო ძალთა გამოყენება საგანგებო მდგომარეობის დროს ან საერთაშორისო ვალდებულებათა შესაბამისად. პარლამენტის აუცილებელ თანხმობას საჭიროებს და მხოლოდ ასეთი თანხმობის შემდეგ შეიძლება შევიდეს ძალაში პრეზიდენტის გადაწყვეტილება სახელმწიფოს თავდაცვის მიზნით განსაკუთრებულ და კანონით გათვალისწინებულ შემთხვევებში ქვეყანაში სხვა სახელმწიფოს სამხედრო ძალის შემოყვანის, გამოყენების ან გადაადგილების შესახებ.

პარლამენტის სასამართლო უფლებამოსილებათაგან ყველაზე მნიშვნელოვანია იმპიჩმენტი, რომელიც ინგლისში იღებს სათავეს, თუმცა აქ იგი აღარ გამოიყენება. იმპიჩმენტი არის კონსტიტუციის დარღვევის, სახელმწიფოს ღალატისა და სისხლის სამართლის სხვა დანაშაულის ჩადენისათვის პრეზიდენტის, უზენაესი სასამართლოს თავმჯდომარის, მთავრობის წევრის, გენერალური პროკურორის, კონტროლის პალატის თავმჯდომარისა და ეროვნული ბანკის საბჭოს წევრის თანამდებობიდან გადაყენების წესი. ე.ი. იგი გამოიყენება არსებითად იმ პირთა მიმართ, რომლებიც სარგებლობენ საერთო სასამართლოებისაგან იმუნიტეტის უფლებით. საქართველოს კონსტიტუციისა და „იმპიჩმენტის შესახებ“ კანონის თანახმად, იმპიჩმენტის წესით თანამდებობის პირის გადაყენების საკითხის აღძვრის უფლება აქვს პარლამენტის სრული შემადგენლობის არა ნაკლებ 1/3. იმპიჩმენტის წესით თანამდებობის პირის გადაყენების საკითხი აღძრულად ჩაითვლება, თუ პარლამენტის თავმჯდომარეს წარედგინება წერილობითი მოთხოვნა, რომელსაც ხელს უნდა აწერდეს პარლამენტის სრული შემადგენლობის 1/3. აღნიშნული მოთხოვნა პარლამენტის თავმჯდომარეს უნდა წარედგინოს 30 დღის ვადაში, იმ დღიდან, როდესაც დასრულდა ამ მოთხოვნაზე კონსტიტუციით გათვალისწინებული რაოდენობის პარლამენტის წევრთა ხელმოწერების შეგროვება.
თუ იმპიჩმენტის წესით თანამდებობის პირის გადაყენების საკითხის აღძვრის საფუძველია ამ თანამდებობის პირის მიერ კონსტიტუციის დარღვევა, მაშინ დასკვნისათვის აღნიშნულ საკითხს კონსტიტუციური წარდგინების საფუძველზე განიხილავს საქართველოს საკონსტიტუციო სასამართლო. თუ იგივე მოთხოვნის საფუძველი თანამდებობის პირის მიერ სახელმწიფოს ღალატი ან სისხლის სამართლის სხვა დანაშაულია, მაშინ იმპიჩმენტის წესით თანამდებობის პირის გადაყენების საკითხს პარლამენტის თავმჯდომარე დასკვნისათვის გადასცემს უზენაეს სასამართლოს, რომელიც დასკვნას იძლევა უზენაესი სასამართლოს პლენუმის დადგენილების სახით. იმ შემთხვევაში, თუ იმპიჩმენტის წესით თანამდებობის პირის გადაყენების საკითხის აღძვრის მოთხოვნას საფუძვლად უდევს ამ პირის მიერ ისეთი ქმედების ჩადენა, რომელიც წარმოადგენს როგორც კონსტიტუციის დარღვევას, ისე სახელმწიფოს ღალატს ან სისხლის სამართლის სხვა დანაშაულს, მაშინ პარლამენტის თავმჯდომარე საკითხს დასკვნისათვის ერთდროულად გადასცემს საქართველოს საკონსტიტუციო სასამართლოსა და უზენაეს სასამართლოს.
იმ შემთხვევაში, თუ საქართველოს საკონსტიტუციო სასამართლომ ან უზენაესმა სასამართლომ თავიანთი დასკვნით არ დაადასტურა კონსტიტუციის დარღვევა ან პირის ქმედებაში დანაშაულის ნიშნების არსებობა, მაშინ ამ თანამდებობის პირთა მიმართ წყდება იმპიჩმენტის პროცედურა, ხოლო, თუ პირიქით, ასეთს დაადასტურებს საკონსტიტუციო ან საერთო იურისდიქციის სასამართლო, მაშინ პარლამენტი დასკვნის მიღებიდან 10 დღის ვადაში იწყებს დასკვნის განხილვას.
პრეზიდენტის ქმედებაზე დასკვნის განხილვის დაწყებიდან 30 დღის განმავლობაში პარლამენტმა შეიძლება მიიღოს ორი სახის გადაწყვეტილება: ერთი – იმპიჩმენტის წესით პრეზიდენტის თანამდებობიდან გადაყენების საკითხის კენჭისყრაზე დასმის შესახებ, რომელსაც მხარი უნდა დაუჭიროს პარლამენტის სრული შემადგენლობის უმრავლესობამ. ამ გადაწყვეტილების მიღების შემთხვევაში პარლამენტმა შეიძლება მიიღოს მეორე გადაწყვეტილება – პრეზიდენტის იმპიჩმენტის წესით თანამდებობიდან გადაყენების შესახებ. ეს გადაწყვეტილება მიღებულად, ე.ი. პრეზიდენტი იმპიჩმენტის წესით თანამდებობიდან გადაყენებულად ჩაითვლება, თუ ამ გადაწყვეტილებას მხარს დაუჭერს პარლამენტის სრული შემადგენლობის არა ნაკლებ 2/3. იმპიჩმენტის დანარჩენი სუბიექტებისათვის იმპიჩმენტის წესით თანამდებობიდან გადაყენების შესახებ გადაწყვეტილება მიღებულად ჩაითვლება, თუ მას მხარი დაუჭირა პარლამენტის სრული შემადგენლობის უმრავლესობამ.
იმპიჩმენტის პარლამენტის სასამართლო უფლებამოსილებებისადმი მიკუთვნებას განაპირობებს ამ პროცესის მსგავსება სამართალწარმოების პროცესთან. სინამდვილეში კი თავისი არსით იმპიჩმენტი პოლიტიკური პროცესია, რომელიც მიზნად ისახავს კანონით გათვალისწინებული ქმედებისათვის შესაბამისი თანამდებობის პირების თანამდებობიდან გადაყენებას. იმპიჩმენტის წესით პირის თანამდებობიდან გათავისუფლება არ ათავისუფლებს მას სასამართლო პასუხისმგებლობისაგან. „საქართველოს პარლამენტის მიერ იმპიჩმენტის წესით თანამდებობიდან გადაყენებული პირის პასუხისგებაში მიცემის საკითხი წყდება საქართველოს კანონმდებლობის შესაბამისად“, მითითებულია „იმპიჩმენტის შესახებ“ კანონის 22-ე მუხლში.

პარლამენტის კვაზისასამართლო უფლებამოსილებას უკავშირებენ დროებითი საგამოძიებო კომისიების საქმიანობასაც, რითაც პარლამენტი უზრუნველყოფს აღმასრულებელი ხელისუფლების ნებისმიერ საქმიანობაზე კონტროლის განხორციელების შესაძლებლობას. საქართველოს კონსტიტუციის 56-ე მუხლის საფუძველზე, „საქართველოს პარლამენტის დროებითი საგამოძიებო კომისიების შესახებ“ კანონის შესაბამისად, პარლამენტის დროებითი საგამოძიებო კომისია იქმნება სახელმწიფო ორგანოების, თანამდებობის პირების, იურიდიულ და ფიზიკურ პირთა მიერ საქართველოს კანონმდებლობის დარღვევის ფაქტების დასადგენად და შესაბამისი რეაგირების მიზნით.
კომისია უფლებამოსილია განსახილველ საკითხთან დაკავშირებით, ამა თუ იმ გარემოებათა გამო, მოიწვიოს ნებისმიერი პირი და ჩამოართვას მას წერილობითი ახსნა-განმარტება. მოწვეულ პირს ახსნა-განმარტება უნდა ჩამოერთვას კომისიის სხდომაზე. გამონაკლისის სახით, ამის გაკეთება შეიძლება დაევალოს კომისიის სამ წევრს. ეს პროცედურა ძალიან ჰგავს სპეციალიზირებულ საგამოძიებო ორგანოებში შესაბამის პროცესუალურ მოქმედებათა ჩატარების წესს. მაგალითად, ზემოაღნიშნული კანონის 26-ე მუხლის მიხედვით, „ახსნა-განმარტების ჩამორთმევის წინ, მოწვეულ პირს აფრთხილებენ ახსნა-განმარტების მიცემაზე უარის თქმის ან თავის არიდებისათვის და შეგნებულად ცრუ ახსნა-განმარტების მიცემისათვის პასუხისმგებლობის შესახებ, რაც აღინიშნება ახსნა-განმარტების ტექსტში და დასტურდება მოწვეული პირის ხელმოწერით“. არასრულწლოვანისათვის ახსნა-განმარტების ჩამორთმევას უნდა ესწრებოდეს მისი კანონიერი წარმომადგენელი. თუ მოწვეულმა პირმა არ იცის სახელმწიფო ენა, მოწვეულ უნდა იქნას თარჯიმანი.
დროებითი საგამოძიებო კომისია, ინფორმაციის მოსმენის, კონტროლისა და შემოწმების შედეგად გამოვლენილი კანონმდებლობის დარღვევის ფაქტის გამო, შეიმუშავებს და გზავნის წარდგინებას იმ სახელმწიფო ორგანოებში ან თანამდებობის პირთან, რომელიც უფლებამოსილია აღკვეთოს კანონიერების დარღვევა.

კომისია უფლებამოსილია ასევე პარლამენტის წინაშე დასვას წინადადება იმპიჩმენტის წესით საქართველოს კონსტიტუციით გათვალისწინებულ თანამდებობის პირთა გადაყენების საკითხის აღძვრისათვის პარლამენტის წევრთა ხელმოწერების შეგროვების თაობაზე.

აქვე ისიც უნდა აღვნიშნოთ, რომ მოცემულ საკითხს (საგამოძიებო კომისიები) ყველა ავტორი პარლამენტის სასამართლო ფუნქციას არ მიაკუთვნებენ. მაგალითად, „საზღვარგარეთის ქვეყნების კონსტიტუციურ სამართალში“, რომელიც პროფ. ა. მიშინის რედაქციითაა გამოცემული, იგი პარლამენტის კვაზი-სასამართლო საქმიანობას მიეკუთვნება, პროფ. ი. მესხიას, დოც. გ. შიხაშვილისა და სხვათა მიერ მომზადებულ „საზღვარგარეთის ქვეყნების საპარლამენტო პრაქტიკის მიმოხილვა“-ში გამოძიების კომიტეტები და კომისიები არ განიხილება პარლამენტის სასამართლო ფუნქციების დახასიათებისას და იგი ცალკეა განხილული. პროფ. კოზლოვის რედაქციით გამოცემულ სახელმძღვანელოში ეს საკითხი ცალკე არ გამოიყოფა. შეიძლება ამას არ ჰქონდეს პრინციპული მნიშვნელობა, მაგრამ საგამოძიებო კომისიების შექმნის მიზნიდან, მათი საქმიანობის წესისა და შედეგებიდან გამომდინარე, ალბათ შესაძლებელია იგი დავუკავშიროთ სწორედ პარლამენტის კვაზისასამართლო უფლებამოსილებებს.

<Description>

<Metadata name=”Title”> პარლამენტების თანამედროვე სტრატეგია
</Metadata>

-->


დღევანდელი პარლამენტები, სტრუქტურის მიხედვით, ძირითადად ერთი ან ორპალატიანი სტრუქტურით არიან წარმოდგენილი. ბიკამერალური ანუ ორპალატიანი პარლამენტის წარმოშობა ისტორიულად დაკავშირებულია საკანონმდებლო ორგანოებში საზოგადოების სხვადასხვა ფენების ინტერესების წარმოდგენის იდეასთან. აქედან გამომდინარე, პარლამენტის ზედა პალატა შეიქმნა, არისტოკრატიის ინტერესების წარმოსაჩენად, ხოლო ქვედა პალატა წარმოადგენდა საზოგადოების ფართო ფენების ინტერესებს. თანამედროვე პირობებში ორპალატიანი პარლამენტის ისტორიულმა არსმა სახე იცვალა. დღეს ბიკამერალური პარლამენტები დამახასიათებელია ფედერალური სახელმწიფოებისათვის, სადაც ზედა პალატაში წარმოდგენილია ფედერაციის სუბიექტები. თუმცა, როგორც სახელმწიფოთა პრაქტიკა გვიჩვენებს, ორპალატიანი პარლამენტები არსებობენ უნიტარულ სახელმწიფოებშიც. ამ დროს პარლამენტის სტრუქტურის განსაზღვრა, მასში ზედა პალატის ფორმირება განპირობებულია პოლიტიკურ-ადმინისტრაციული ინტერესების წარმოდგენით საერთო ეროვნულ წარმომადგენლობით ორგანოში.
XVIII საუკუნის ბოლოს, რევოლუციური მოღვაწეობის ფონზე, გაჩნდა ერთპალატიანი პარლამენტის იდეა, რომლის მიხედვით, ერთიანი სტრუქტურის მქონე პარლამენტი უფრო ხელსაყრელი იყო რევოლუციური კანონ-შემოქმედებისათვის. ამავე პერიოდში, ასეთი „შემოქმედებითი“ მმართველობის დესპოტურობის გამო, კითხვის ნიშნის ქვეშ დადგა ერთპალატიანი პარლამენტის აღნიშნული შემოქმედებითი უპირატესობა. 1787 წელს აშშ-ს ერთპალატიანი კონგრესი და 1795 წელს საფრანგეთის პარლამენტი კვლავ ორპალატიანი სტრუქტურის მქონედ გადაიქცა. ამ დროიდან მოყოლებული პარლამენტები იცვლიან სტრუქტურას ბიკამერალური ან მონოკამერალურის სახით. უპირატესად ეს ცვალებადობა ბიკამერალიზმის სასარგებლოდ იხრება.
ორპალატიანი პარლამენტის უპირატესობაზე ჯერ კიდევ ხელისუფლების ორგანიზაციის კლასიკოსები მიუთითებდნენ.

	ლეონ დიუგი

	დღემდე არსებული საუკეთესო საშუალება, რომლითაც შეიძლება თავი
ავარიდოთ საპარლამენტო ტირანიას, მდგომარეობს ორპალატიან
სისტემაში, რომელთა მუშაობა აუცილებელია კანონებისა და ბიუჯეტის
კვოტირებისათვის, რომლითაც ისინი ზღუდავენ ერთმანეთს.

თანამედროვე ბიკამერალური პარლამენტის უპირატესობად მიიჩნევენ შემდეგ ფაქტორებს: მის საქმიანობაში უფრო მეტად არის შესაძლებელი, რომ საზოგადოების სხვადასხვა ფენები ღებულობდნენ მონაწილეობას; ორპალატიანი სისტემა არის პარლამენტში რეგიონალური ინტერესების წარმოდგენის ეფექტური საშუალება; ორპალატიანი სტრუქტურის პირობებში ქვედა პალატა იძულებულია იმუშაოს უფრო ეფექტურად, საზრიანად და მოქნილად, ვინაიდან მის საქმიანობაზე კონტროლს ახორციელებს მეორე პალატა.
დღეს მოქმედი საქართველოს კონსტიტუცია წარმოადგენს ერთპალატიან პარლამენტს, მაგრამ იგივე კონსტიტუცია მომავალში ორპალატიან სტრუქტურაზეა ორიენტირებული.
	საყოველთაო
დეკლარაცია
მუხლი
4.1
	საქართველოს მთელ ტერიტორიაზე შესაბამისი
პირობების შექმნისა და ადგილობრივი
თვითმმართველობის ორგანოების ფორმირების შემდეგ
საქართველოს პარლამენტის შემადგენლობაში იქნება
ორი პალატა: რესპუბლიკის საბჭო და სენატი.

<Metadata name=”Title”> თავი 48. საქართველოს პარლამენტის შინაგანი სტრუქტურა

</Metadata>

</Description>

-->


პარლამენტის უფლებამოსილების ცნობის შემდეგ, იგი თავისი შემადგენლობიდან ირჩევს თავმჯდომარესა და თავმჯდომარის ოთხ მოადგილეს. მათ შორის ორ მოადგილეს აფხაზეთიდან და აჭარიდან არჩეული პარლამენტის წევრთაგან, მათივე წარდგინებით.

პარლამენტის თავმჯდომარის არჩევა ხდება პარლამენტის უფლებამოსილების ვადით, ფარული კენჭისყრით. კანდიდატურის დასახელების უფლებით სარგებლობენ: პარლამენტის წევრი, რომელიც უფლებამოსილია ამ თანამდებობაზე ასარჩევად კანდიდატად წარადგინოს საკუთარი თავი და საპარლამენტო ფრაქციები. არჩევნები ჩატარებულად ჩაითვლება, თუ მასში მონაწილეობას მიიღებს პარლამენტის სიითი შემადგენლობის 2/3, ხოლო არჩეულად ჩაითვლება ის კანდიდატი, რომელსაც მხარს დაუჭერს პარლამენტის სიითი შემადგენლობის ნახევარზე მეტი. არჩევასთან დაკავშირებით პარლამენტი ღებულობს დადგენილებას.
საჭიროების შემთხვევაში პარლამენტის რეგლამენტი ითვალისწინებს განმეორებითი კენჭისყრის ან განმეორებითი არჩევნების ჩატარების წესს.

კონსტიტუციის შესაბამისად, პარლამენტის თავმჯდომარე უმნიშვნელოვანესი სახელმწიფო და პოლიტიკური ფიგურაა. ამაზე მეტყველებს მისი საკმაოდ ფართო კონსტიტუციური უფლებამოსილებებიც.

კონსტიტუციის 55-ე მუხლის შესაბამისად, პარლამენტის თავმჯდომარე:

· უძღვება პარლამენტის მუშაობას;

· უზრუნველყოფს აზრის თავისუფალ გამოხატვას;

· ხელს აწერს პარლამენტის მიერ მიღებულ აქტებს;

· კოორდინაციას უწევს პარლამენტის კომიტეტების მუშაობას;

· უზრუნველყოფს პარლამენტის ურთიერთობასა და თანამშრომლობას ხელისუფლების სხვა განშტოებებთან;

· ახორციელებს რეგლამენტით გათვალისწინებულ სხვა უფლებამოსილებებს. რეგლამენტის თანახმად, იგი ახორციელებს სრულ ადმინისტრაციულ ფუნქციებს პარლამენტის შენობაში.

პრეზიდენტის მიერ მისი უფლებამოსილების შესრულების შეუძლებლობის შემთხვევაში ან, თუ მისი უფლებამოსილება ვადამდე იქნა შეწყვეტილი, მაშინ პრეზიდენტის მოვალეობას ასრულებს პარლამენტის თავმჯდომარე. ამ შემთხვევაში, კონსტიტუციით განსაზღვრული წესით ვერ ისარგებლებს პრეზიდენტის რამდენიმე უფლებამოსილებით. კერძოდ, მას უფლება არა აქვს თანამდებობიდან გაათავისუფლოს მინისტრები, შეაჩეროს თვითმმართველობის ან ტერიტორიული ერთეულის სხვა წარმომადგენლობითი ორგანოების საქმიანობა ან დაითხოვოს ისინი, ჩაატაროს რეფერენდუმი.
კონსტიტუციით დადგენილი წესის შესაბამისად, იმ შემთხვევაში, თუ პრეზიდენტი კანონით დადგენილ ვადაში ხელს არ მოაწერს კანონს, მას ხელს აწერს და აქვეყნებს პარლამენტის თავმჯდომარე. პარლამენტის საერთო ხელმძღვანელობას ახორციელებს პარლამენტის თავმჯდომარე, რაც განპირობებულია კონსტიტუციურად დაკანონებული, დღევანდელი ერთპალატიანი პარლამენტის არსებობით. მაგრამ, რამდენადაც მომავალში იგივე კონსტიტუცია ორპალატიანი პარლამენტის პერსპექტივას გვისახავს, ამდენად, ისიც უნდა აღვნიშნოთ, რომ გარკვეული კორექტივი იქნება შესატანი პარლამენტის ხელმძღვანელობის საკითხშიც. როგორც მსოფლიო კონსტიტუციების ანალიზი აჩვენებს, ბიკამერალურ პარლამენტებში ეს საკითხი არაერთგვაროვნადაა გადაწყვეტილი. ზოგიერთი ქვეყნის პარლამენტის ორპალატიან სტრუქტურაში ერთ-ერთი პალატის თავმჯდომარე იმავდროულად ითვლება მთელი პარლამენტის თავმჯდომარედ.
ანგლოსაქსური სამართლებრივი სისტემით მოსარგებლე ქვეყნებში პარლამენტის სპიკერის ფუნქციებს, როგორც წესი, ასრულებს ქვედა პალატის თავმჯდომარე. უფრო მეტიც, ზოგიერთი ქვეყნის უმაღლეს საკანონმდებლო ორგანოს საერთოდ არ ჰყავს თავმჯდომარე, მის ფუნქციებს, მაგალითად, ჩინეთის საკანონმდებლო ორგანოში, ასრულებს პრეზიდიუმი.

მას შემდეგ, რაც საქართველოს პარლამენტი წარმოდგენილი იქნება ორი პალატის – რესპუბლიკის საბჭოსა და სენატის სახით, ეს საკითხიც შესაბამის მოწესრიგებას მოითხოვს.

პარლამენტის თავმჯდომარის მოადგილეები თავმჯდომარის უფლებამოსილებების განხორციელების შეუძლებლობისას ან თანამდებობიდან მისი გადაყენებისას, მისივე დავალებით ასრულებენ თავმჯდომარის მოვალეობებს. კონსტიტუციის შესაბამისი დებულება, კერძოდ, „თანამდებობიდან მისი გადაყენებისას“ და „მისივე დავალებით“ ურთიერთმონაცვლეობის საკითხში ტოვებს გაუგებრობას, რაზედაც სამართლიან შენიშვნას აკეთებს პროფ. ო. მელქაძე თავის ნაშრომში „საუბრები ქართულ კონსტიტუციაზე“.
თავმჯდომარის მოადგილეების ფუნქციები და საქმიანობის სფეროები განსაზღვრულია პარლამენტის რეგლამენტით.

კონსტიტუციის 57-ე მუხლის მიხედვით, პარლამენტის მუშაობის ორგანიზაციისათვის იქმნება პარლამენტის ბიურო. ბიუროს შემადგენლობაში შედიან პარლამენტის თავმჯდომარე, თავმჯდომარის მოადგილეები, პარლამენტის კომიტეტებისა და საპარლამენტო ფრაქციების თავმჯდომარეები.

პარლამენტის ბიუროს ადგილსა და მის უფლებამოსილებაზე კონსტიტუციაში პირდაპირ მხოლოდ ერთი მუხლი მიუთითებს, რომლის მიხედვით, კონსტიტუციით განსაზღვრულ თანამდებობის პირთა დანიშვნასთან დაკავშირებულ საკითხებს, შესაბამისი კომიტეტების დასკვნის საფუძველზე, ბიურო განიხილავს რეგლამენტით გათვალისწინებული წესით.

პარლამენტის ბიურო შეიმუშავებს მორიგ სესიაზე პარლამენტის საერთო მუშაობის პროექტს, უგზავნის კომიტეტებს კანონპროექტებს წინასწარი განხილვისათვის, პარლამენტს დასამტკიცებლად წარუდგენს პარლამენტის ბიუჯეტს და შესასრულებლად გადასცემს მას ფინანსთა სამინისტროს, კონტროლს უწევს პარლამენტის დადგენილებათა შესრულებას, ამტკიცებს ფუნქციათა განაწილებას პარლამენტის თავმჯდომარის მოადგილეებს შორის, საჭიროების შემთხვევაში კოლეგიის სხდომაზე იწვევს აღმასრულებელი ხელისუფლების თანამდებობის პირებს შესაბამისი ინფორმაციის წარსადგენად, კოლეგიის წევრებს, კომიტეტებსა და ფრაქციებს შორის დავის შემთხვევაში ქმნის შემათანხმებელ ჯგუფს, რეგისტრაციაში ატარებს საპარლამენტო ფრაქციებს და ამის შესახებ აცნობებს პარლამენტს. რეგლამენტის საფუძველზე ღებულობს სხვა გადაწყვეტილებებს.

საპარლამენტო საქმიანობის ერთ-ერთი უმნიშვნელოვანესი ინსტიტუტია საპარლამენტო კომიტეტი, რომელიც მხოლოდ პარლამენტის წევრებისაგან შედგება და თავისი საქმიანობით უზრუნველყოფს პარლამენტის უფლებამოსილებათა განხორციელებას. ამიტომ საქართველოს კონსტიტუციის 56-ე მუხლის შესაბამისად: "საკანონმდებლო საკითხების წინასწარი მომზადებისა და გადაწყვეტილებათა შესრულებისათვის ხელის შეწყობის, პარლამენტის მიერ მის წინაშე ანგარიშვალდებული ორგანოების და მთავრობის საქმიანობის კონტროლის მიზნით, პარლამენტში მისი უფლებამოსილების ვადით იქმნება კომიტეტები“. კონსტიტუციური დებულებები საპარლამენტო კომიტეტების შესახებ უფრო დეტალურად არის რეგლამენტირებული კანონში „საქართველოს პარლამენტის კომიტეტების შესახებ“, რომელშიც მოცემულია კომიტეტის შექმნისა და მუშაობის წესი, მისი უფლებამოსილებები და საქმიანობის ორგანიზაციულ-ტექნიკური უზრუნველყოფის საკითხები.
კომიტეტის შემადგენლობაში არ შეიძლება იყოს ხუთ წევრზე ნაკლები. პარლამენტის თითოეული წევრი ვალდებულია იყოს რომელიმე კომიტეტის შემადგენლობაში, მაგრამ არ შეუძლია ირიცხებოდეს ორზე მეტი კომიტეტის შემადგენლობაში. კომიტეტის შემადგენლობაში არ შეიძლება შედიოდეს პარლამენტის თავმჯდომარე, თავმჯდომარის მოადგილეები, საპარლამენტო ფრაქციის თავმჯდომარეები. კომიტეტის წევრს ნებისმიერ დროს შეუძლია გავიდეს მისი შემადგენლობიდან. კომიტეტების პერსონალური შემადგენლობის დამტკიცება და კომიტეტების თავმჯდომარეების არჩევა ხდება პარლამენტის პირველ სესიაზე, პარლამენტის მთელი უფლებამოსილების ვადით, ფარული კენჭისყრით.
კომიტეტის თავმჯდომარის არჩევის წესი განისაზღვრება კანონით. კომიტეტის თავმჯდომარის კანდიდატის დასახელების უფლება აქვთ: პარლამენტის თავმჯდომარეს, საპარლამენტო ფრაქციას, პარლამენტის წევრთა არა ნაკლებ ხუთკაციან ჯგუფს. გადაწყვეტილებას კომიტეტის თავმჯდომარის არჩევის შესახებ, მხარი უნდა დაუჭიროს პარლამენტის სიითი შემადგენლობის უმრავლესობამ.
დღეისათვის საქართველოს პარლამენტში შექმნილია და ფუნქციონირებს თოთხმეტი მუდმივი კომიტეტი. მათ მუდმივ ხასიათს განაპირობებს კონსტიტუციური დებულება, რომლის მიხედვითაც კომიტეტები იქმნება პარლამენტის „უფლებამოსილების ვადით“. ესენია:

1. საფინანსო-საბიუჯეტო კომიტეტი;
2. ეკონომიკური რეფორმებისა და პოლიტიკის კომიტეტი;
3. დარგობრივი ეკონომიკის კომიტეტი;
4. თავდაცვისა და უშიშროების კომიტეტი;
5. საკონსტიტუციო, იურიდიულ საკითხთა და კანონიერების კომიტეტი;
6. საგარეო ურთიერთობათა კომიტეტი;
7. აგრარულ საკითხთა კომიტეტი;
8. ჯანმრთელობის დაცვისა და სოციალურ საკითხთა კომიტეტი;
9. განათლების, მეცნიერებისა და კულტურის კომიტეტი;
10. ადამიანის უფლებათა და ეროვნულ უმცირესობათა საკითხთა კომიტეტი;
11. თვითმმართველობისა და რეგიონალური პოლიტიკის კომიტეტი;
12. გარემოს დაცვისა და ბუნებრივი რესურსების კომიტეტი;
13. მიგრაციისა და უცხოეთში მცხოვრებ თანამემამულეთა საქმეების კომიტეტი;
14. საპროცედურო საკითხთა კომიტეტი.
პარლამენტის კომიტეტების შემადგენლობა განისაზღვრება მასში ფრაქციათა ზღვრული წარმომადგენლობის მიხედვით. აღნიშნულის შესაბამისად, პარლამენტში არსებობს 5 ოცდაერთწევრიანი კომიტეტი (განათლების, მეცნიერებისა და კულტურის; დარგობრივი ეკონომიკის; საგარეო ურთიერთობათა; საკონსტიტუციო; იურიდიულ საკითხთა და კანონიერების; საფინანსო-საბიუჯეტო კომიტეტი); 7 ჩვიდმეტწევრიანი კომიტეტი (აგრარულ საკითხთა; ეკონომიკური რეფორმების და პოლიტიკის; მიგრაციისა და უცხოეთში მცხოვრებ თანამემამულეთა საქმეების; საპროცედურო საკითხთა და წესების; ჯანმრთელობის დაცვისა და სოციალურ საკითხთა); 2 თხუთმეტწევრიანი კომიტეტი (ადამიანის უფლებათა და ეროვნულ უმცირესობათა საკითხების; გარემოს დაცვისა და ბუნებრივი რესურსების კომიტეტი).
როგორც უკვე აღვნიშნეთ, პარლამენტის თავმჯდომარე, თავმჯდომარის მოადგილეები და ფრაქციების თავმჯდომარეები არ შეიძლება გაერთიანდნენ საპარლამენტო კომიტეტებში, ფრაქციების რაოდენობისა და კომიტეტებში მათი ხვედრითი წილის გათვალისწინებით.

<!--

<Metadata name=”Title”> კომიტეტების უფლებამოსილება
</Metadata>

</Description>

-->


საპარლამენტო კომიტეტები კანონით განსაზღვრულ უფლებამოსილებათა ფარგლებში: წარმართავენ საკანონმდებლო საქმიანობას, რისთვისაც გამოიყენებენ კონსტიტუციით მინიჭებულ საკანონმდებლო ინიციატივის უფლებას ან იგივეს ახორციელებენ პარლამენტის დავალებით. განიხილავენ პარლამენტის მიერ ასარჩევ, დასანიშნ ან დასამტკიცებელ კანდიდატურებს და შესაბამის დასკვნებს წარუდგენენ პარლამენტის ბიუროს, აკონტროლებენ კანონების, პარლამენტის დადგენილებებისა და სხვა გადაწყვეტილებების შესრულებას; განახორციელებენ კონტროლს პარლამენტის წინაშე ანგარიშვალდებული სახელმწიფო ორგანოებისა და მთავრობის საქმიანობაზე და პარლამენტს წარუდგენენ შესაბამის დასკვნებს.
საქართველოს პარლამენტის კომიტეტის მუშაობის ძირითადი ფორმაა კომიტეტის სხდომა. კანონის შესაბამისად, შეიძლება განვასხვავოთ ხუთი სახის სხდომა: რეფერენტული, სათათბირო, საკანონპროექტო, სარედაქციო და საინფორმაციო.

რეფერენტული სხდომა იმართება იმ საკითხების განსახილველად, რომლებიც პარლამენტს უნდა წარედგინოს განხილვისათვის; სათათბირო სხდომა იმართება აზრთა გაზიარებისათვის; საკანონპროექტო – კანონპროექტების განსახილველად; სარედაქციო - კანონპროექტის ან მისი ნაწილის განმეორებით სათანადოდ განხილვისათვის; ხოლო საინფორმაციო – კომიტეტის განმგებლობაში შემავალი სამინისტროებისა და სხვა სახელმწიფო ორგანოების ხელმძღვანელების ინფორმაციების მისაღებად. რეფერენტულ, საკანონპროექტო და საინფორმაციო სხდომებზე განხილული საკითხების პარლამენტის ბიუროსათვის წარდგენის წინ ეწყობა საკომიტეტო მოსმენა, რომელზეც განსახილველი საკითხი შეიძლება ჩაითვალოს პლენარულ სხდომაზე განხილვისათვის მომზადებულად, მოუმზადებლად ან მიუღებლად.
კომიტეტის სხდომები საჯაროა, გარდა კანონით გათვალისწინებული შემთხვევებისა, როცა საჭიროა დახურულ სხდომაზე იქნას განხილული გარკვეული სახელმწიფო ან სამხედრო საიდუმლოების შემცველი საკითხები.

<!--

</Section>

-->

<!--

<Section>

<Description>

<Metadata name=”Title”> კომიტეტის აპარატი
</Metadata>

</Description>

-->


კომიტეტების საქმიანობის უზრუნველსაყოფად იქმნება კომიტეტის აპარატი, რომელიც უზრუნველყოფს კომიტეტის სამართლებრივ, ორგანიზაციულ-ტექნიკურ და საინფორმაციო მომსახურეობას. აპარატის შემადგენლობაში შედიან: კომიტეტის აპარატის უფროსი, სპეციალისტები და ტექნიკური პერსონალი. კომიტეტის აპარატის სტრუქტურასა და საშტატო ოდენობას განსაზღვრავს პარლამენტის თავმჯდომარე კომიტეტის თავმჯდომარის წარდგინების საფუძველზე.
საჭიროების შემთხვევაში კომიტეტებთან ან ქვეკომიტეტებთან შეიძლება შეიქმნას სამეცნიერო-საკონსულტაციო საბჭოები, რომლებიც შედგება შესაბამისი დარგის კომპეტენტური ექსპერტ-კონსულტანტებისაგან.

დროებითი კომისიები სპეციალური კომიტეტების სახეს განეკუთვნება, რამდენადაც ისინი, მუდმივი კომიტეტებისაგან განსხვავებით, იქმნებიან დროის გარკვეული პერიოდით, ერთი კონკრეტული საკითხის, პრობლემის ან პრობლემათა ვიწრო წრის შესწავლის მიზნით. ამ პრობლემებზე პარლამენტისათვის დასკვნის წარდგენის შემდეგ დროებითი კომისია წყვეტს არსებობას.
კონსტიტუციის 56-ე მუხლის შესაბამისად, საქართველოს პარლამენტს, საჭიროების შემთხვევაში, ცალკეული საკითხების გამოსაკვლევად შეუძლია შექმნას საგამოძიებო ან სხვა დროებითი კომისიები.

საქართველოს პარლამენტის დროებითი კომისიების შექმნის, შემადგენლობის, მისი უფლებამოსილების, საქმიანობის წესისა და ორგანიზაციულ-ტექნიკური უზრუნველყოფის საკითხებს დეტალურად არეგულირებს კანონი „საქართველოს პარლამენტის დროებითი კომისიების შესახებ“.

	კანონი საქართველოს
პარლამენტის
დროებითი
კომისიიების
შესახებ
მუხლი
1
	დროებითი კომისია არის საქართველოს
პარლამენტის დროებითი ორგანო, რომელიც
იქმნება პარლამენტის გადაწყვეტილებით,
საქართველოს კონსტიტუციითა და პარლამენტის
რეგლამენტით გათვალისწინებულ შემთხვევაში,
აგრეთვე პარლამენტის წევრთა არა ნაკლებ 1/4-ის
მოთხოვნით, ცალკეული საკითხების შესასწავლად,
რომლებიც არ განეკუთვნება პარლამენტის არც
ერთი კომიტეტის კომპეტენციას ან განეკუთვნება
რამდენიმე კომიტეტის კომპეტენციას. 


დროებითი კომისია იქმნება პარლამენტის დადგენილების საფუძველზე, რომელშიც განსაზღვრულია კომისიის სახელწოდება, გამოსაკვლევ საკითხთა წრე, კომისიის წევრთა რაოდენობა, უფლებამოსილება, მოქმედების ვადა და სხვა.

დროებითი კომისიის მუშაობის ფორმაა კომისიის სხდომა, რომელიც, როგორც წესი, ღიად ტარდება. მასში მონაწილეობის მიღების უფლება აქვთ პარლამენტის სხვა წევრებსაც, მხოლოდ სათათბირო ხმის უფლებით. კომისიის მუშაობაში მონაწილეობენ ის პირები, რომლებსაც საჭიროდ ჩათვლის თვით კომისია, სხდომაზე ასევე მონაწილეობენ აკრედიტებული მასობრივი ინფორმაციის საშუალებათა წარმომადგენლები.
დროებითი კომისია განსახილველი საკითხის თაობაზე შეიმუშავებს დასკვნას, იღებს გადაწყვეტილებას, რეკომენდაციასა და წარდგინებას, რომელსაც წარუდგენს პარლამენტის ბიუროს ან პარლამენტის სხდომას. კომისიის ორგანიზაციულ-ტექნიკურ უზრუნველყოფას ახორციელებს პარლამენტის აპარატი.

ამ კომისიის შექმნის, საქმიანობის წესისა და უფლებამოსილების საკითხები განისაზღვრება ცალკე კანონით „საქართველოს პარლამენტის დროებითი საგამოძიებო კომისიის შესახებ“. დროებითი საგამოძიებო კომისია შეიძლება შეიქმნას სახელმწიფო ორგანოების, თანამდებობის პირების, იურიდიულ და ფიზიკურ პირთა მიერ საქართველოს კანონმდებლობის დარღვევის ფაქტების გამოკვლევისა და შესაბამისი რეაგირების მიზნით. კომისიის შექმნის საფუძველს წარმოადგენს ინფორმაცია სახელმწიფო ორგანოების, თანამდებობის პირების კანონსაწინააღმდეგო ქმედების შესახებ, რომელიც საფრთხეს უქმნის საქართველოს სახელმწიფო უშიშროებას, სუვერენიტეტს, ტერიტორიულ მთლიანობას, პოლიტიკურ, ეკონომიკურ თუ სხვა ინტერესებს.
როგორც უკვე აღვნიშნეთ, დროებით საგამოძიებო კომისიას, მისთვის მინიჭებულ ისეთ საგანგებო უფლებამოსილებათა გამო, როგორიცაა შესაბამისი პირის გამოძახება, ახსნა-განმარტების ჩამორთმევა და სხვა - კვაზი-სასამართლოს სახე აქვს.

დროებითი საგამოძიებო კომისიის მოთხოვნით, სახელმწიფო ორგანოები, თანამდებობის პირები, იურიდიული და ფიზიკური პირები ვალდებული არიან კომისიის მიერ დადგენილ ვადაში კომისიას წარუდგინონ საკითხის გამოკვლევისათვის აუცილებელი დასკვნები და სხვა საჭირო მასალები. საკითხზე ინფორმაციის მოპოვების მიზნით, კომისია უფლებამოსილია საკონტროლო-სარევიზიო ღონისძიებათა განხორციელება დაავალოს შესაბამის სახელმწიფო-საკონტროლო ორგანოს, რომელიც ვალდებულია შეასრულოს მიღებული დავალება. იგივე დავალება კომისიამ შეიძლება სახელშეკრულებო საფუძველზე გადასცეს არასახელმწიფო სტრუქტურებსაც.
თუ კომისია საკითხის განხილვის შედეგად დაადგენს დარღვევის ფაქტს, დარღვევის ხასიათიდან გამომდინარე, მას უფლება აქვს წარდგინებით მიმართოს შესაბამის ორგანოს ან თანამდებობის პირს სისხლის სამართლის საქმის, ადმინისტრაციული ან დისციპლინური წარმოების აღძვრის შესახებ. წარდგინების განხილვის შედეგებისა და მიღებულ ღონისძიებათა შესახებ კომისიას ეცნობება მის მიერვე დადგენილ ვადაში, ხოლო, თუ კომისიას ასეთი რამ არ დაუდგენია, მაშინ - არა უგვიანეს ერთი თვისა.
საგამოძიებო კომისიის დასკვნა განიხილება პარლამენტის ღია სხდომაზე, ხოლო კანონით გათვალისწინებულ შემთხვევებში შეიძლება მოეწყოს დახურული სხდომაც.

კომისია უფლებამოსილია პარლამენტის წინაშე დააყენოს საკითხი იმპიჩმენტის წესით საქართველოს კონსტიტუციით გათვალისწინებულთანამდებობის პირთა გადაყენების საქმის აღძვრისათვის პარლამენტის წევრთა ხელმოწერების შეგროვების თაობაზე.

დროებითი საგამოძიებო კომისია საკითხის შესწავლის დროს უფლებამოსილია გაიღოს გარკვეული ხარჯები, რომლის ოდენობასა და გაცემის წესს ყოველ კონკრეტულ შემთხვევაში განსაზღვრავს პარლამენტის ბიურო პარლამენტისათვის გამოყოფილი ბიუჯეტიდან. კომისია სარგებლობს პარლამენტის დამხმარე ორგანოების მომსახურებით.

საპარლამენტო კომიტეტებსა და კომისიებში, საჭიროების შემთხვევაში, შეიძლება შეიქმნას ქვეკომიტეტები და სამუშაო ჯგუფები.

საპარლამენტო კომიტეტები და კომისიები პარლამენტის შინაგანი სტრუქტურის უმნიშვნელოვანესი ორგანოებია, რომელთა საშუალებითაც პარლამენტი ასრულებს თავის ფართო უფლებამოსილებებს. კომიტეტების ამ მნიშვნელობას განაპირობებს ის გარემოება, რომ მათი მუშაობის პერიოდულობა, პარლამენტის სესიისაგან განსხვავებით, კონსტიტუციით წინასწარ არ არის განსაზღვრული. მათ შეუძლიათ იმუშაონ სესიებს შორის პერიოდშიც, რაც უზრუნველყოფს საკითხის ბოლომდე და მაქსიმალური ობიექტურობით განხილვა-დამუშავებას, ასევე პარლამენტის სხდომაზე ბოლომდე შესწავლილი საკითხების გამოტანას, რომლებიც უკავშირდება საზოგადოებრივი და სახელმწიფოებრივი ცხოვრების რომელიმე სფეროს.

საპარლამენტო ფრაქციები გადამწყვეტ როლს ასრულებენ პარლამენტში ძალთა გათანაბრებასა და გაწონასწორებაში, მრავალპარტიული სისტემის განვითარებასა და ბალანსირებაში. განსაკუთრებით მნიშვნელოვანი და მოცულობითია მისი უფლებები პარლამენტის საპროცედურო საკითხებთან დაკავშირებით.

საპარლამენტო ფრაქცია თანამედროვე საპარლამენტო პრაქტიკაში პოლიტიკური ბრძოლის ყველაზე მნიშვნელოვანი ელემენტია, რომელიც რეალურ გავლენას ახდენს სახელმწიფო ხელისუფლების განხორციელებაზე. საპარლამენტო ფრაქციის ასეთი როლი ხელისუფლების განხორციელებაში განპირობებულია მისი კონსტიტუალიზებული და ინსტიტუციონალური ინსტიტუტის არსებობით.

მათი როლის პრაქტიკული რეალიზებისათვის, საპარლამენტო ფრაქციები ფლობენ ისეთ უფლებამოსილებებს, როგორიცაა საკანონმდებლო ინიციატივის უფლება. თავისი წარმომადგენლებით ფრაქცია მონაწილეობს პარლამენტის კომიტეტების, საგამოძიებო და სხვა დროებითი კომისიების, პარლამენტის ბიუროს მუშაობაში. ფრაქცია უფლებამოსილია შეკითხვით მიმართოს პარლამენტის წინაშე ანგარიშვალდებულ, პასუხისმგებელ ორგანოსა და მთავრობის თითოეულ წევრს, რომლებიც ვალდებული არიან პასუხი გასცენ დასმულ შეკითხვას.

ფრაქციები გარკვეულ გავლენას ახდენენ მთავრობის ფორმირებაზე, სხვა თანამდებობის პირთა არჩევაზე, კომიტეტის ხელმძღვანელობის დაკომპლექტებაზე, პარლამენტში კამათსა და კენჭისყრაზე. აღნიშნულის უზრუნველსაყოფად ფრაქცია იყენებს პარლამენტისა და კომიტეტის სხდომებში მონაწილეობის უფლებას. შესაბამისად, იგი უფლებამოსილია პარლამენტისა და კომიტეტის სხდომებზე პარლამენტის რეკომენდაციითა და დადგენილი წესით გამოთქვას თავისი მოსაზრება პარლამენტის მიერ ასარჩევ, დასანიშნ ან დასამტკიცებელ კანდიდატებთან მიმართებაში, მონაწილეობა მიიღოს კამათში, მოითხოვოს პოლიტიკური დებატების გამართვა.
ფრაქციათა საქმიანობა უაღრესად მნიშვნელოვანია საბოლოო გადაწყვეტილების მიღების თვალსაზრისით. დღის წესრიგის საკითხები ჩვეულებრივ ფრაქციის სხდომაზე განიხილება. რამდენადაც უფრო დეტალურად არის საკითხი განხილული ფრაქციაში, იმდენად მეტია შესაძლებლობა კონსტრუქციული და კომპრომისული გადაწყვეტილების მიღებისა და უნაყოფო, არაკონსტრუქციული გამოსვლებისა და კამათის დაძლევისათვის.

პარლამენტის სხდომათა დარბაზში პარტიებისა და ფრაქციებისათვის ადგილის გამოყოფა განსაზღვრავს ფრაქციების პოლიტიკურ წონასა და გავლენას. სხვადასხვა პარლამენტში ადგილების მიჩენის სხვადასხვა წესი არსებობს. მაგალითად, ინგლისის თემთა პალატის დარბაზი გაყოფილია ორ ნაწილად, სამთავრობო უმრავლესობისა და ოპოზიციისათვის. აშშ-ს წარმომადგენელთა პალატაში ადგილების ასეთი ოფიციალური მიმაგრება არ ხდება, მაგრამ არსებობს ტრადიცია, რომლის მიხედვით, დემოკრატები სხედან ყოველთვის სპიკერის მარჯვნივ, ხოლო რესპუბლიკელები – მარცხნივ.

პარლამენტის შემადგენლობაში პარლამენტის წევრებისაგან შეიძლება შეიქმნას დეპუტატთა გაერთიანება, რომელიც საქართველოს პარლამენტში საპარლამენტო ფრაქციის სახელს ატარებს. სხვადასხვა ქვეყნის პარლამენტებში ასეთი გაერთიანებები სხვადასხვა სახელწოდებით მოიხსენიება. მაგალითად, ფრაქცია – გერმანიაში, საპარლამენტო ჯგუფები – ესპანეთში, დეპუტატთა კლუბები – პოლონეთში და ა.შ. საქართველოს კონსტიტუციის 58-ე მუხლის საფუძველზე, პარლამენტის წევრები შეიძლება გაერთიანდნენ საპარლამენტო ფრაქციაში, რომლის შემადგენლობაში არ შეიძლება იყოს 10 წევრზე ნაკლები. 1997 წლის 1 სექტემბრის „საპარლამენტო ფრაქციის შესახებ“ კანონის პირველი მუხლის მიხედვით, საპარლამენტო ფრაქცია არის საერთო პოლიტიკური შეხედულებების მქონე პარლამენტის წევრთა ნებაყოფლობითი გაერთიანება.
საპარლამენტო კომიტეტებისაგან განსხვავებით, პარლამენტის წევრი შეიძლება გაერთიანდეს მხოლოდ ერთ საპარლამენტო ფრაქციაში.

საპარლამენტო ფრაქციის შექმნის, მისი საქმიანობის, სტრუქტურისა და უფლებამოსილების წესი, მუშაობის ფორმები და ორგანიზაციული საკითხები განისაზღვრება აღნიშნული კანონის თანახმად. პარლამენტის წევრები, რომელთაც სურთ ჩამოაყალიბონ საპარლამენტო ფრაქცია, შეიმუშავებენ ფრაქციის პოლიტიკურ პლათფორმასა და წესდებას. ამ დოკუმენტების დამტკიცების შემდეგ ფრაქცია ჩამოყალიბებულად ჩაითვლება. ახლად ჩამოყალიბებული ფრაქცია თავისი შემადგენლობიდან ირჩევს ფრაქციის თავმჯდომარეს. ამის შემდეგ, დეპუტატთა გაერთიანებამ – ფრაქციამ, აუცილებელი რეგისტრაციისათვის უნდა მიმართოს პარლამენტის ბიუროს. ბიურო ღებულობს შესაბამის გადაწყვეტილებას. თუ ბიურო უარყოფით გადაწყვეტილებას მიიღებს, მაშინ ფრაქციას უფლება აქვს ამ გადაწყვეტილების მართლზომიერების საკითხი დააყენოს პარლამენტის სხდომაზე.
კანონის მიხედვით, ფრაქციის უმაღლესი ორგანოა ფრაქციის სხდომა, რომელიც უფლებამოსილია:

ა) გადაწყვიტოს საპარლამენტო უმრავლესობაში ან ფრაქციათა კოალიციაში ფრაქციის გაერთიანების საკითხი;
ბ) შეიტანოს ცვლილებები და დამატებები ფრაქციის წესდებაში;
გ) მიიღოს გადაწყვეტილება პარლამენტის სხდომაზე განსახილველ საკითხთან დაკავშირებით ფრაქციის ერთიანი პოზიციის გამოხატვის თაობაზე;
დ) აირჩიოს ფრაქციის თანამდებობის პირები.

ფრაქცია ირჩევს ხელმძღვანელ ორგანოებსა და თანამდებობის პირებს. ფრაქციის თანამდებობის პირებია: ფრაქციის თავმჯდომარე, თავმჯდომარის მოადგილე და მდივანი. მათი არჩევის წესი და კომპეტენცია განისაზღვრება ფრაქციის წესდებით.

<!--

</Section>

-->

<!--

<Section>

<Description>

<Metadata name=”Title”> საპარლამენტო უმრავლესობა
</Metadata>

</Description>

-->


„საპარლამენტო ფრაქციების შესახებ“ კანონი ითვალისწინებს საპარლამენტო უმრავლესობისა და ფრაქციათა კოალიციის შექმნას. კანონის 22-ე მუხლის თანახმად, საპარლამენტო უმრავლესობა შეიძლება შეიქმნას, თუ:

ა) მასში გაერთიანდებიან მხოლოდ პარლამენტის წევრები, რომელთა რაოდენობა აღემატება პარლამენტის წევრთა სიითი შემადგენლობის ნახევარს;
ბ) არჩევნებში მონაწილე ერთ-ერთი პარტია ან გაერთიანება მოიპოვებს პარლამენტის წევრთა მანდატების საერთო რაოდენობის ნახევარზე მეტს;
გ) პარლამენტის წევრები და საპარლამენტო ფრაქციები ერთიანი პლათფორმის საფუძველზე გაერთიანდებიან პარლამენტის წევრთა სიითი შემადგენლობის ნახევარზე მეტი რაოდენობით.

ფრაქციათა კოალიცია შეიძლება შეიქმნას ორი ან მეტი საპარლამენტო ფრაქციისაგან.

აღნიშნულ გაერთიანებათა საქმიანობას უზრუნველყოფს შესაბამისი აპარატი, ხოლო შიდაორგანიზაციული საკითხები რეგულირდება დებულებით.

კანონის თანახმად, უზრუნველყოფილია საპარლამენტო ფრაქციის სამუშაო და მატერიალური პირობები. პარლამენტის სხდომათა დარბაზში ფრაქციას გამოეყოფა შესაბამისი ადგილი, ხოლო პარლამენტის შენობაში სამუშაო ფართი.

<!--

</Section>

-->

<!--

</Section>

-->

<!--

<Section>

<Description>

<Metadata name=”Title”> თავი 49. პარლამენტის მუშაობის ფორმები
</Metadata>

</Description>

-->


<!--

<Section>

<Description>

<Metadata name=”Title”> საპარლამენტო პროცედურები
</Metadata>

</Description>

-->


საპარლამენტო პროცედურების ქვეშ მოიაზრება პარლამენტის მუშაობისა და ორგანიზაციული საქმიანობის წესი, რომლის სამართლებრივ საფუძველს ქმნის კონსტიტუცია. ამ თვალსაზრისით, საპარლამენტო პროცედურასა და მისი მუშაობის ფორმებს მიეკუთვნება პარლამენტის სესიები, პლენარული სხდომები, კომიტეტებისა და კომისიების სხდომები.

<!--

</Section>

-->

<!--

<Section>

<Description>

<Metadata name=”Title”> სესია
</Metadata>

</Description>

-->


საქართველოს პარლამენტის ორგანიზაციული მუშაობის მთავარ ფორმას წარმოადგენს სესია. სესია ეწოდება დროის იმ მონაკვეთს, რომლის განმავლობაშიც პარლამენტი უფლებამოსილია ჩაატაროს პლენარული სხდომები და მისი კომპეტენციის შესაბამისად მიიღოს გადაწყვეტილებები. პარლამენტის მუშაობის სასესიო ფორმას ხანგრძლივი ისტორია აქვს. იგი დაკავშირებულია იმ პერიოდთან, როცა ახალშექმნილი პარლამენტები ჯერ კიდევ იბრძოდნენ აბსოლუტიზმის გადმონაშთების წინააღმდეგ, ხოლო, თავის მხრივ, აღმასრულებელი ხელისუფლება, საპარლამენტო კონტროლისაგან თავის არიდების მიზნით, ცდილობდა შეეზღუდა პარლამენტის სამუშაო დრო და გადაექცია არამუდმივ მუშა ორგანოდ. პარლამენტის სამუშაო დროთა შუა პერიოდში აღმასრულებელი ხელისუფლება უფლებამოსილი იყო მიეღო საკანონმდებლო აქტები, რომლებიც უნდა დაემტკიცებინა პარლამენტს. პარლამენტის აღმასრულებელ ხელისუფლებაზე კონტროლის ასეთი უფლებამოსილება დიდ წინააღმდეგობებს ხვდებოდა, რადგანაც აღმასრულებელი ხელისუფლების აქტის საფუძველზე პარლამენტის მუშაობის დაწყებამდე შეიძლებოდა აღმოცენებულიყო საზოგადოებრივი ურთიერთობები და დამდგარიყო შესაბამისი იურიდიული შედეგები. მათ ხელაღებით გაუქმებას შეიძლებოდა უარყოფითი გავლენა მოეხდინა მთელ საზოგადოებრივ-პოლიტიკურ ცხოვრებაზე. სწორედ ამ პერიოდიდან მომდინარეობს პარლამენტის სასესიო მუშაობის ტრადიცია.
აღნიშნულიდან გამომდინარე, პარლამენტის საქმიანობასა და მის მიერ გადაწყვეტილების მიღებას პერიოდული ხასიათი აქვს. თუმცა, აქვე ისიც უნდა აღვნიშნოთ, რომ მსოფლიო საპარლამენტო პრაქტიკა იცნობს შემთხვევებს, როცა ამა თუ იმ ქვეყნის პარლამენტი მუშაობს უწყვეტად (სლოვაკეთი), ორპალატიან პარლამენტში ერთი პალატა მუშაობს პერიოდულად, მეორე – უწყვეტად (ავსტრია) და ა.შ.

კონსტიტუციის შესაბამისად, საქართველოს პარლამენტი მორიგ სასესიო შეკრებაზე იკრიბება წელიწადში ორჯერ. საშემოდგომო სესია იხსნება სექტემბრის პირველ სამშაბათს და იხურება დეკემბრის მესამე პარასკევს, ხოლო საგაზაფხულო სესია იხსნება თებერვლის პირველ სამშაბათს და იხურება ივნისის ბოლო პარასკევს. ამასთან, საჭიროების შემთხვევაში, წევრთა ერთი მეხუთედის წინადადებით, პარლამენტს შეუძლია მიიღოს დადგენილება სესიის გაგრძელების ან შეწყვეტის შესახებ. დადგენილება მიღებულად ჩაითვლება, თუ მას მხარს დაუჭერს პარლამენტის წევრთა სიითი შემადგენლობის ნახევარზე მეტი.
<!--

</Section>

-->

<!--

<Section>

<Description>

<Metadata name=”Title”> რიგგარეშე სესია
</Metadata>

</Description>

-->


კონსტიტუციათა უმრავლესობა, და მათ შორის საქართველოს კონსტიტუციაც, ითვალისწინებს რიგგარეშე სესიებისა და სხდომების მოწვევის შესაძლებლობას, რომლის პრეროგატივაც პრეზიდენტს ეკუთვნის. ამასთან, მოწვევის ინიციატივა, პრეზიდენტთან ერთად, შეიძლება ეკუთვნოდეს პარლამენტის თავმჯდომარესა და პარლამენტის წევრებს. კონსტიტუციის 61-ე მუხლის მე-2 პუნქტში აღნიშნულია, რომ „საქართველოს პრეზიდენტი პარლამენტის თავმჯდომარის, დეპუტატთა არა ნაკლებ მეოთხედის ან საკუთარი ინიციატივით სესიებს შორის პერიოდში იწვევს პარლამენტის რიგგარეშე სესიას, ხოლო მორიგი სესიის მიმდინარეობისას – რიგგარეშე სხდომას.“
იმ შემთხვევაში, თუ ინიციატორთა წერილობითი მოთხოვნის წარდგენიდან 48 საათის განმავლობაში პრეზიდენტი არ გამოსცემს რიგგარეშე სესიის ან რიგგარეშე სხდომის მოწვევის შესახებ აქტს, მაშინ მომდევნო 48 საათის განმავლობაში პარლამენტი ვალდებულია შეუდგეს მუშაობას. პარლამენტის რიგგარეშე სესია უნდა დამთავრდეს არა უგვიანეს ერთი დღისა მორიგი სხდომის დაწყებამდე. რაც შეეხება რიგგარეშე სხდომას, მისი თავისებურება იმაში მდგომარეობს, რომ იგი ტარდება მხოლოდ განსაზღვრული დღის წესრიგით და იხურება მისი ამოწურვისთანავე.
<!--

</Section>

-->

<!--

<Section>

<Description>

<Metadata name=”Title”> პარლამენტის პირველი სხდომა
</Metadata>

</Description>

-->


კონსტიტუცია ასევე განსაზღვრავს დროს, რომლის განმავლობაშიც მოწვეულ უნდა იქნას პარლამენტის პირველი სხდომა. მორიგი არჩევნების ჩატარების შემდეგ განსაზღვრავს ასევე დეპუტატთა იმ რაოდენობას, რომლის უფლებამოსილების დადასტურების შემთხვევაში შეუძლია პარლამენტს შეუდგეს მუშაობას. „საქართველოს ახლად არჩეული პარლამენტის პირველი სხდომა უნდა გაიმართოს არჩევნებიდან 20 დღის განმავლობაში. პირველი სხდომის დღეს ნიშნავს საქართველოს პრეზიდენტი. პარლამენტი მუშაობას შეუდგება, თუ დადასტურებულია დეპუტატთა არა ნაკლებ 2/3-ის უფლებამოსილება“, აღნიშნულია კონსტიტუციის 51-ე მუხლში.
კონსტიტუცია ითვალისწინებს პარლამენტის მუშაობის რეჟიმს იმ შემთხვევისათვის, თუ არასასესიო დროს ქვეყანაში გამოცხადდა საგანგებო ან საომარი მდგომარეობა. კონსტიტუციური დებულების მიხედვით, პარლამენტი ავტომატურად იკრიბება. „პრეზიდენტის მიერ საგანგებო ან საომარი მდგომარეობის გამოცხადებიდან 48 საათის განმავლობაში პარლამენტი იკრიბება. პარლამენტის მუშაობა გრძელდება ამ მდგომარეობის დამთავრებამდე“ (მუხლი 61.4).

საქართველოს პარლამენტის რეგლამენტის შესაბამისად, სესიის ერთერთი შემადგენელი ნაწილია პლენარული სხდომა.

პლენარული სხდომები ჩვეულებრივ ღიაა. მასზე შეიძლება დაესწრონ დადგენილი წესით აკრედიტებული ჟურნალისტები. სხდომაზე პარლამენტის თავმჯდომარეს უფლება აქვს მოიწვიოს საზოგადოების წარმომადგენლები და უცხოელი სტუმრები. სხდომები გადაიცემა რადიოთი და ტელევიზიით.

პარლამენტის გადაწყვეტილებით, საჭიროების შემთხვევაში, ცალკეული საკითხების განხილვისას, სხდომა ან სხდომის ნაწილი შეიძლება გამოცხადდეს დახურულად.

პარლამენტის სამუშაო ენა არის ქართული ენა. იმ პარლამენტის წევრს, რომელსაც პარლამენტის სამუშაო ენაზე გამოსვლა არ შეუძლია, უფლება აქვს ისაუბროს სხვა ენაზე, რის შესახებაც წინასწარ უნდა გააფრთხილოს სხდომის თავმჯდომარე.

პირობითად, პლენარულ სხდომებს ყოფენ საორგანიზაციო და ჩვეულებრივ სხდომებად. საორგანიზაციო სხდომის მაგალითად შეიძლება მოვიყვანოთ პარლამენტის პირველი სხდომა, რომელზეც ხდება პარლამენტის უფლებამოსილების ცნობა, თავმჯდომარის არჩევა, კომიტეტების შექმნა და სხვა. ჩვეულებრივი სხდომები საპარლამენტო პროცედურის ის ნაწილია, რომელზეც განიხილება პარლამენტის კომპეტენციას მიკუთვნებული საკითხები. ასეთი სხდომის უპირველესი დანიშნულებაა პარლამენტის, მისი თითოეული წევრის საქმიანობის ეფექტურობის უზრუნველყოფა.

პარლამენტის სხდომებზე, დღის წესრიგის შესაბამისად, მიმდინარეობს საკითხების განხილვა. განხილვის წესი დეტალურად რეგულირებულია რეგლამენტით.

საქართველოს პარლამენტის ბიურო შეიმუშავებს კანონშემოქმედებითი საქმიანობის პროგრამას პარლამენტის მთელი უფლებამოსილების ვადით, რომლის საფუძველზეც მუშავდება მორიგ სესიაზე პარლამენტის საერთო მუშაობის პროექტი. აღნიშნული პროექტის საფუძველზე ბიურო ქმნის მომავალ სესიაზე განსახილველ საკითხთა კალენდარს, ამასთანავე მიმდინარე ცვლილებების გათვალისწინებით, ადგენს პლენარულ სხდომაზე განსახილველ საკითხთა ნუსხას – დღის წესრიგს.
პარლამენტის სხდომაზე გათვალისწინებული საკითხების განხილვა მიმდინარეობს დღის წესრიგის შესაბამისად.

საკითხის განხილვა იწყება საკითხის წარმომდგენი პირის ან საკითხის წარმომდგენი ორგანოს მიერ დანიშნული პირის მოხსენებით. პარლამენტის შესაბამისი კომისია საკითხის წინასწარი განხილვის შემდეგ აკეთებს მოხსენებას ან თანამოხსენებას წარმოდგენილი კანონპროექტის თაობაზე. მოხსენების შემდეგ, სხდომის თავმჯდომარე პარლამენტის წევრებს უფლებას აძლევს მომხსენებელს მიმართონ მათთვის საინტერესო შეკითხვებით. მას შემდეგ, რაც მომხსენებელი უპასუხებს დასმულ შეკითხვებს, თავმჯდომარე აცხადებს კამათის დაწყებას.
კამათში მონაწილეობის მისაღებად პარლამენტის წევრები წინასწარ ეწერებიან საკითხის განხილვის პროცედურასთან დაკავშირებულ საკითხებზე პარლამენტის წევრმა სიტყვა შეიძლება მოითხოვოს წინასწარ ჩაწერის გარეშეც.

სხდომაზე საკითხის განხილვაში მონაწილე პირების, მომხსენებლის, თანამომხსენებლის, კამათში მონაწილე პარლამენტის წევრისა და სხვა პირებისათვის, მოხსენების, თანამოხსენების, კამათში გამოსვლის, მეორედ გამოსვლის, განცხადებებისა და შეკითხვებისათვის რეგლამენტით წინასწარ არის განსაზღვრული დროის ხანგრძლივობა, რომლის გაგრძელების უფლება აქვს სხდომის თავმჯდომარეს.

პარლამენტის წევრი კანონპროექტის განხილვასთან დაკავშირებულ საპარლამენტო კამათში მონაწილეობს იმ შემთხვევაში, თუ:

ა) ამ კანონპროექტის კომიტეტის სხდომაზე განხილვისას გამოთქვამს კონკრეტულ შენიშვნებს, წინადადებებს, რომლებიც არ იქნა გაზიარებული, შეტანილია სხდომის ოქმში და პარლამენტის წევრებს დაურიგდათ კანონპროექტთან ერთად;

ბ) კონკრეტულ შენიშვნებსა და წინადადებებს საპარლამენტო მოსმენამდე არა უგვიანეს 24 საათისა წერილობით წარუდგენს შესაბამის კომიტეტსა და დარბაზის სამსახურს იმ შემთხვევაშიც, თუ პარლამენტის წევრს არ გამოუთქვამს კანონპროექტის მიმართ შენიშვნები და წინადადებები დადგენილი წესით, იგი უფლებამოსილია თავისი პოზიცია დააფიქსიროს პარლამენტის სხდომაზე.

კანონპროექტის განხილვის დროს მომხსენებელი, პარლამენტის სხდომას სხვა საკითხებთან ერთად მოახსენებს, თუ რა შენიშვნა ან წინადადება იქნა გათვალისწინებული, რომელი არა და რატომ.

<!--

</Section>

-->

<!--

<Section>

<Description>

<Metadata name=”Title”> კენჭისყრა პლენარულ სხდომაზე
</Metadata>

</Description>

-->


პარლამენტის სხდომაზე განხილული საკითხები დგება კენჭისყრაზე. კენჭისყრა თანამედროვე პარლამენტში, მათ შორის ჩვენთანაც, როგორც წესი, ხორციელდება ელექტრონული სისტემის საშუალებით. კენჭისყრა შეიძლება იყოს ღია, ფარული და სახელობითი. სხვადასხვა პარლამენტებში ღია კენჭისყრის სახეებს მიაკუთვნებენ: კენჭისყრას ხელის აწევით, ფეხზე ადგომით, გაყოფით, ბიულეტენებით, აკლამაციის გზით. ღია კენჭისყრის დროს ყოველთვის არ არის შესაძლებელი განვსაზღვროთ, თუ ვინ და როგორ მისცა ხმა. ფარული კენჭისყრის დროს შეიძლება გამოყენებულ იქნას ბიულეტენები. სახელობითი კენჭისყრა ეწყობა პარლამენტის გადაწყვეტილებით. ასეთ შემთხვევაში პარლამენტარის ხმა განსაკუთრებით საპასუხისმგებლოა და საზოგადოებისათვის მნიშვნელოვანია იმის ცოდნა, თუ რას დაუჭირა მხარი პარლამენტის წევრმა, ან თვით პარლამენტარისათვის არის მნიშვნელოვანი თავისი გადაწყვეტილების საჯაროდ დაფიქსირება. იმისათვის, რომ სხდომა უფლებამოსილი იყოს იმუშავოს ან მიიღოს გადაწყვეტილება, აუცილებელია შემოწმდეს ქვორუმი.
ქვორუმი, ეს არის რეგლამენტით დადგენილი პარლამენტის წევრთა აუცილებელი რაოდენობა, როცა პარლამენტი უფლებამოსილია მიიღოს გადაწყვეტილება. ქვორუმის დასადგენად ტარდება დეპუტატთა რეგისტრაცია. თუ პარლამენტი ქვორუმის გარეშე მიიღებს გადაწყვეტილებას, ასეთი გადაწყვეტილება ძალადაკარგულად უნდა ჩაითვალოს.

პარლამენტის მიერ გადაწყვეტილების მიღებისათვის, თვით გადასაწყვეტი საკითხის მნიშვნელობიდან გამომდინარე, დადგენილია ხმათა რაოდენობა, რომელიც საჭიროა მისი გადაწყვეტისათვის. განასხვავებენ შეფარდებით, აბსოლუტურ და კვალიფიციურ უმრავლესობას. მაგალითად, საქართველოს კონსტიტუციის გადასინჯვის კანონპროექტი მიღებულად ჩაითვლება, თუ მას მხარს დაუჭერს პარლამენტის სრული შემადგენლობის სულ ცოტა 2/3 (მუხლი 102.3.); ორგანული კანონის პროექტი მიღებულად ჩაითვლება, თუ მას მხარს დაუჭერს პარლამენტის სიითი შემადგენლობის ნახევარზე მეტი (მუხლი 66.2); საქართველოს პარლამენტი სიითი შემადგენლობის უმრავლესობით ყოველწლიურად იღებს სახელმწიფო ბიუჯეტის კანონს (მუხლი 92.1); კონსტიტუციით განსაზღვრულ თანამდებობის პირთა იმპიჩმენტის წესით თანამდებობიდან გადაყენების საკითხის აღძვრის უფლება აქვს პარლამენტის სრული შემადგენლობის არა ნაკლებ ერთ მესამედს (მუხლი 64.1).
საპარლამენტო პროცედურებს მიეკუთვნება კომიტეტებისა და კომისიების სხდომები, რომელთა ჩატარების წესი განისაზღვრება შესაბამისი ნორმატიული აქტებით.

<!--

</Section>

-->

<!--

</Section>

-->

<!--

<Section>

<Description>

<Metadata name=”Title”> თავი 50. საქართველოს პარლამენტის აქტები
</Metadata>

</Description>

-->


<!--

<Section>

<Description>

<Metadata name=”Title”> ნორმატიული აქტის ცნება
</Metadata>

</Description>

-->


საქართველოს პარლამენტი გამოსცემს როგორც ნორმატიულ, ისე არანორმატიული ხასიათის აქტებს.

საქართველოს პარლამენტის აქტებია: კანონი, დადგენილება, მიმართვა, განცხადება. პარლამენტის აქტებს შორის ყველაზე მნიშვნელოვანია კანონი.

„ნორმატიული აქტების შესახებ“ კანონის მე-9 მუხლის მიხედვით, საქართველოს პარლამენტი უფლებამოსილია მიიღოს შემდეგი ნორმატიული აქტები: საქართველოს კონსტიტუციური კანონი, საქართველოს ორგანული კანონი, საქართველოს კანონი, პარლამენტის დადგენილება.
კონსტიტუციაზე საუბრისას, ამ სახელმძღვანელოს მე-2 თავში უკვე აღვნიშნეთ, რომ კონსტიტუცია უმაღლესი იურიდიული ძალის მქონე აქტია. ყველა სხვა სამართლებრივი აქტი უნდა შეესაბამებოდეს ან გამომდინარეობდეს კონსტიტუციიდან, წინააღმდეგ შემთხვევაში ასეთი აქტი ბათილია.

<!--

</Section>

-->

<!--

<Section>

<Description>

<Metadata name=”Title”> კონსტიტუციური კანონი
</Metadata>

</Description>

-->


კონსტიტუციური კანონის მიღების შემთხვევები თვით კონსტიტუციაშია განსაზღვრული. საქართველოს კონსტიტუციით აღიარებულია ორი ასეთი შემთხვევა, როცა პარლამენტმა აუცილებლად უნდა მიიღოს კონსტიტუციური კანონი, პირველი ეხება საქართველოს ტერიტორიულ-სახელმწიფოებრივი მოწყობის განსაზღვრას და მეორე – კონსტიტუციის გადასინჯვას.
კონსტიტუციის გადასინჯვის წესის მიხედვით, განასხვავებენ ორი ტიპის კონსტიტუციებს. კონსტიტუციით განსაზღვრული წესის შესაბამისად, საქართველოს კონსტიტუცია ე.წ. მკაცრ კონსტიტუციათა რიგს მიეკუთვნება. კონსტიტუციის 102-ე მუხლის მიხედვით, პარლამენტში კონსტიტუციის ზოგადი ან ნაწილობრივი გადასინჯვის შესახებ კანონპროექტის შეტანის უფლება აქვთ:

1) საქართველოს პრეზიდენტს;
2) პარლამენტის წევრთა სრული შემადგენლობის ნახევარზე მეტს;
3) არა ნაკლებ 200.000 ამომრჩეველს;

	საქართველოს კანონი
„ნორმატიული აქტების შესახებ“
ნორმატიული აქტი არის უფლებამოსილი სახელმწიფო ან ადგილობრივი
თვითმმართველობის (მმართველობის) ორგანოს (თანამდებობის პირის)
მიერ კანონმდებლობით დადგენილი წესით მიღებული (გამოცემული)
სამართლებრივი აქტი, რომელიც შეიცავს მისი მუდმივი ან დროებითი და
მრავალჯერადი გამოყენების ქცევის ზოგად წესს. (საქართველოს კანონი
“ნორმატიული აქტების შესახებ” მუხლი 2.3)
საქართველოს კონსტიტუციური კანონი მიიღება საქართველოს
ტერიტორიული სახელმწიფოებრივი მოწყობის განსაზღვრისას
საქართველოს კონსტიტუციის მე-2 მუხლის მე-3 პუნქტით
გათვალისწინებულ შემთხვევაში და კონსტიტუციის გადასინჯვისას.
კონსტიტუციური კანონი საქართველოს კონსტიტუციის განუყოფელი
ნაწილია (მუხლი 9.2).

საქართველოს ორგანული კანონი მიიღება მხოლოდ იმ საკითხებზე,
რომელთა მოწესრიგებაც საქართველოს კონსტიტუციის თანახმად
ორგანული კანონითაა გათვალისწინებული (მუხლი 9.4).
საქართველოს კანონი შეიძლება მიღებულ იქნეს საქართველოს
გამგებლობაში არსებულ ნებისმიერ საკითხზე, თუ კონსტიტუციით სხვა რამ
არ არის დადგენილი. საქართველოს კანონით არ შეიძლება გადაწყდეს
საკითხები, რომელთა მოწესრიგებაც საქართველოს ორგანული კანონითაა
გათვალისწინებული (მუხლი 9.5).

არანორმატიული საქართველოს პარლამენტის მხოლოდ ის დადგენილება,
რომელიც საკადრო და პერსონალურ საკითხებს ეხება (მუხლი 9.7).
კოდექსი არის განსაზღვრულ (ერთგვაროვან) საზოგადოებრივ
ურთიერთობათა მომწესრიგებელ სამართლებრივ ნორმათა
სისტემატიზირებული კანონი. კანონი, რომელიც არეგულირებს კოდექსით
მოწესრიგებულ საზოგადოებრივ ურთიერთობებს და რომელიც მიღებული
უნდა იქნას კოდექსში ცვლილებების ან დამატებების ფორმით“ (მუხლი 9).


შეტანილი პროექტი პარლამენტმა უნდა გამოაქვეყნოს საყოველთაო, სახალხო განხილვისათვის. პარლამენტი კანონპროექტის განხილვას დაიწყებს გამოქვეყნებიდან ერთი თვის შემდეგ. პროექტი მიღებულად ჩაითვლება, თუ მას მხარს დაუჭერს პარლამენტის სრული შემადგენლობის ორი მესამედი მაინც. კონსტიტუციის გადასინჯვა დაუშვებელია საგანგებო ან საომარი მდგომარეობის პერიოდში.

<!--

</Section>

-->

<!--

<Section>

<Description>

<Metadata name=”Title”> ორგანული კანონი
</Metadata>

</Description>

-->

ორგანული კანონი შეიძლება მიღებულ იქნას მხოლოდ ისეთ საკითხებზე, რომელთა მოწესრიგებაც, კონსტიტუციით, მხოლოდ ორგანული კანონითაა განსაზღვრული. ორგანული კანონი მიღებულად ჩაითვლება, თუ მას მხარს დაუჭერს პარლამენტის სიითი შემადგენლობის ნახევარზე მეტი.

<!--

</Section>

-->

<!--

<Section>

<Description>

<Metadata name=”Title”> ჩვეულებრივი კანონი
</Metadata>

</Description>

-->


საქართველოს (ჩვეულებრივი) კანონი შეიძლება მიღებულ იქნას საქართველოს განმგებლობაში არსებულ ნებისმიერ საკითხზე, თუ კონსტიტუციით სხვა რამ არ არის დადგენილი. საქართველოს კანონი მიღებულად ჩაითვლება, თუ მას მხარს დაუჭერს დამსწრეთა უმრავლესობა, მაგრამ არა ნაკლებ პარლამენტის სრული შემადგენლობის 1/3-ისა, თუ კონსტიტუციით კანონპროექტის მიღების სხვა წესი არ არის განსაზღვრული. მხოლოდ საქართველოს პარლამენტია უფლებამოსილი მოახდინოს საერთაშორისო ხელშეკრულებათა და შეთანხმებათა რატიფიკაცია, დენონსაცია და გაუქმება.

<!--

</Section>

-->

<!--

<Section>

<Description>

<Metadata name=”Title”> კოდექსი
</Metadata>

</Description>

-->


საქართველოს პარლამენტი ღებულობს ისეთ აქტს, რომელშიც კოდიფიცირებულია ერთგვაროვანი საზოგადოებრივი ურთიერთობების მარეგულირებელი ნორმები, ასეთ აქტს კოდექსი ეწოდება.

<!--

</Section>

-->

<!--

<Section>

<Description>

<Metadata name=”Title”> დადგენილება
</Metadata>

</Description>

-->


რაც შეეხება პარლამენტის დადგენილებას, იგი ნორმატიული ხასიათისაა მხოლოდ იმ შემთხვევაში, თუ ეხება რეგლამენტის მიღებას, გაუქმებას, მასში ცვლილებებისა და დამატებების შეტანას.
<!--

</Section>

-->

<!--

<Section>

<Description>

<Metadata name=”Title”> პარლამენტის რეგლამენტი
</Metadata>

</Description>

-->

შიდასაპარლამენტო ურთიერთობების რეგულირებისათვის პარლამენტი ღებულობს კანონის ფორმის აქტს – რეგლამენტს. რეგლამენტის მომზადება ხდება კანონის მომზადებისათვის დადგენილი წესით და მიღებულად ჩაითვლება, თუ მას მხარს დაუჭერს დამსწრეთა უმრავლესობა, მაგრამ ეს რაოდენობა არ უნდა იყოს პარლამენტის სრული შემადგენლობის 1/3-ზე ნაკლები, თუ კონსტიტუციით დადგენილების მიღების სხვა წესი არ არის განსაზღვრული.

საქართველოს პარლამენტის მიერ გამოცემული ნორმატიული აქტები შემდეგი იერარქიით უნდა დალაგდეს:

ა) საქართველოს კონსტიტუცია, საქართველოს კონსტიტუციური კანონი;
ბ) საქართველოს საერთაშორისო ხელშეკრულება და შეთანხმება;
გ) საქართველოს ორგანული კანონი;
დ) საქართველოს კანონი;
ე) საქართველოს პარლამენტის დადგენილება.

<!--

</Section>

-->

<!--

</Section>

-->

<!--

<Section>

<Description>

<Metadata name=”Title”> თავი 51. საქართველოს პარლამენტის წევრი
</Metadata>

</Description>

-->


<!--

<Section>

<Description>

<Metadata name=”Title”> პარლამენტის წევრი
</Metadata>

</Description>

-->


წარმომადგენლობითი ორგანო შედგება პარლამენტის წევრებისაგან, რომელთა სახელწოდება სხვადასხვა ქვეყნის პარლამენტში განსხვავებულია. პარლამენტის წევრის მუშაობას ეყრდნობა უმაღლესი წარმომადგენლობითი ორგანო სახელმწიფო ხელისუფლების განხორციელების პროცესში. სწორედ მას აქვს რწმუნება და ნდობა ხელისუფლების ორგანოში წარმოადგინოს ხალხის ინტერესები და მათი სახელმწიფოებრივი ნება. პარლამენტის წევრს გააჩნია გადამწყვეტი ხმის უფლება ყველა იმ საკითხზე, რომელიც წარმომადგენლობითი ორგანოს კომპეტენციაში შედის.
წინა პარაგრაფში უკვე აღვნიშნეთ, რომ პარლამენტი საერთო სახელმწიფოებრივი ორგანოა, რითაც ხაზი გავუსვით წარმომადგენლობის იმ პრინციპს, რომლის თანახმად, პარლამენტის წევრი არ არის დამოკიდებული მის ამომრჩეველზე, არ შეიძლება გაწვეულ იქნას წარმომადგენლობიდან.

სწორედ აღნიშნული შეხედულებებიდან გამომდინარეობს თავისუფალი მანდატის ცნება, რომელიც იმპერატიული მანდატის საპირისპიროა.

	საყოველთაო
დეკლარაცია
მუხლი 52
	საქართველოს პარლამენტის წევრი არის სრულიად
საქართველოს წარმომადგენელი, სარგებლობს
თავისუფალი მანდატით და მისი გაწვევა
დაუშვებელია.

პარლამენტის წევრის სტატუსის უმნიშვნელოვანესი ელემენტია მანდატის შეუთავსებლობა სხვა ფუნქციებთან. შეუთავსებლობის პრინციპის მთავარ მიზანს წარმოადგენს არ დაუშვას პარლამენტის წევრის დაქვემდებარება აღმასრულებელი ხელისუფლებისადმი. ამ პრინციპის დატვირთვა გამოიხატება ასევე პროფესიული პარლამენტის იდეაში. შესაბამისად, საქართველოს კონსტიტუციის 53-ე მუხლში აღნიშნულია, რომ პარლამენტის წევრს უფლება არა აქვს ეკავოს რაიმე თანამდებობა სახელმწიფო სამსახურში ან ეწეოდეს სამეწარმეო საქმიანობას. ამ კონსტიტუციური მოთხოვნების შეუსრულებლობა პარლამენტის წევრის უფლებამოსილების შეწყვეტის საფუძველია. აღნიშნულ საკითხს უფრო დეტალურად ეხება „საქართველოს პარლამენტის არჩევნების შესახებ“ კანონის მე-9 მუხლი, რომელიც იმეორებს კონსტიტუციის აღნიშნულ დებულებას. ამასთან, პარლამენტის წევრისათვის შეთავსებად საქმიანობად მიიჩნევს პარტიულ, სამეცნიერო, პედაგოგიურ და სახელოვნებო საქმიანობას, თუ ასეთი საქმიანობა არ ითვალისწინებს ადმინისტრაციულ ფუნქციებს. ამ მოთხოვნათა დარღვევისას მას შეუწყდება უფლებამოსილება. კანონი, შეუთავსებლობასთან ერთად, ითვალისწინებს ასევე აურჩევლობასაც, რაც რეგულირდება კანონის 36-ე მუხლით. 1999 წლის 25 ივნისის ცვლილებებით, რომელიც ამ მუხლსაც შეეხო გაფართოვდა იმ პირთა წრე, რომლებიც არ შეიძლება არჩეულ იქნენ საქართველოს პარლამენტში, ასეთია: საქართველოს პრეზიდენტი, სამთავრობო და სახელმწიფო საქვეუწყებო დაწესებულებათა ხელმძღვანელები და მათი მოადგილეები, საქართველოს უშიშროების საბჭოს წევრები, ეროვნული ბანკის საბჭოს წევრები, კონტროლის პალატის თავმჯდომარე და მისი მოადგილეები, საქართველოს პარლამენტის აპარატის უფროსი, საქართველოს პრეზიდენტის რწმუნებულები და მათი მოადგილეები, რაიონის, ქალაქის, ქალაქის რაიონის, რაიონის ქალაქის ადგილობრივი თვითმმართველობისა და მმართველობის ორგანოთა ხელმძღვანელები და მათი მოადგილეები (მდივნები), საქართველოს შინაგან საქმეთა, თავდაცვისა და სახელმწიფო უშიშროების სამინისტროების დაზვერვისა და სახელმწიფო საზღვრის დაცვის სპეციალური სამსახურების ოფიცრები, მოსამართლეები და მათი თანაშემწეები, საქართველოს სახალხო დამცველი და მისი მოადგილეები, საქართველოს პრეზიდენტის სათათბირო ორგანოს წევრები, (რომლებიც არ არიან პარლამენტის წევრები), საქართველოს პრეზიდენტის თანაშემწეები, აუდიტორული საქმიანობის საბჭოს, საქართველოს ფასიანი ქაღალდების ეროვნული კომისიის, საქართველოს ბუღალტრული აღრიცხვის სტანდარტების კომისიის, საქართველოს ელექტროენერგეტიკის მარეგულირებელი ეროვნული კომისიის წევრები, თანამდებობის პირთა ქონებრივი და საფინანსო მდგომარეობის საინფორმაციო ბიუროს თავმჯდომარე და მისი მოადგილეები, პროკურორები, მათი მოადგილეები, თანაშემწეები და გამომძიებლები. ჩამოთვლილი თანამდებობის პირები არ შეიძლება წარდგენილ იქნენ პარლამენტის წევრობის კანდიდატად, თუ რეგისტრაციამდე არ დატოვებენ დაკავებულ თანამდებობას.
პარლამენტის წევრის უფლებამოსილების ვადა იწყება არჩევის დღიდან და წყდება ახლად არჩეული პარლამენტის მუშაობის დაწყების მომენტიდან, გარდა გამონაკლისი შემთხვევებისა, როცა პარლამენტის წევრის უფლებამოსილება წყდება ვადამდე, კანონით წინასწარ გათვალისწინებულ შემთხვევებში. აღნიშნულს ადგილი ექნება, თუ:

ა) პირის პირადი განცხადებით უფლებამოსილება მოეხსნა;
ბ) მის მიმართ კანონიერ ძალაში შევიდა სასამართლოს გამამტყუნებელი განაჩენი;
გ) სასამართლომ სცნო ქმედუუნაროდ, უგზოუკვლოდ დაკარგულად ან გარდაცვლილად;
დ) დაიკავა პარლამენტის წევრის სტატუსთან შეუთავსებელი თანამდებობა ან ეწევა შეუთავსებელ საქმიანობას;
ე) დაკარგა საქართველოს მოქალაქეობა;
ვ) არასაპატიო მიზეზით ოთხი თვის განმავლობაში არ მონაწილეობდა პარლამენტის მუშაობაში;
ზ) გარდაიცვალა.

პარლამენტის წევრის უფლებამოსილების ცნობისა და ვადამდე შეწყვეტის საკითხს წყვეტს პარლამენტი. აღნიშნული გადაწყვეტილება შეიძლება გასაჩივრდეს საქართველოს საკონსტიტუციო სასამართლოში.

თავისი სტატუსის უზრუნველსაყოფად და საქმიანობის ეფექტურად განხორციელებისათვის პარლამენტის წევრი სარგებლობს გარკვეული უფლებებით. პარლამენტის წევრი უფლებამოსილია მონაწილეობდეს პარლამენტის პლენარულ და კომიტეტების სხდომებზე საკითხების განხილვაში, სარგებლობს საკანონმდებლო ინიციატივის უფლებით, უფლება აქვს არჩეულ იქნას პარლამენტის ხელმძღვანელ ორგანოებში.

პარლამენტის წევრები, ინდივიდუალურად ან 10 კაციანი ჯგუფით, ან საპარლამენტო ფრაქციის სახით, უფლებამოსილი არიან შეკითხვით მიმართონ პარლამენტის წინაშე ანგარიშვალდებულ ორგანოს, მთავრობის ცალკეულ წევრებს. ეს უკანასკნელნი ვალდებული არიან უპასუხონ დასმულ შეკითხვას პარლამენტის სხდომაზე.

პარლამენტის წევრი უფლებამოსილია სათათბირო ხმის უფლებით მონაწილეობა მიიღოს როგორც რესპუბლიკური, ისე ადგილობრივი მმართველობის ორგანოების მუშაობაში, მოითხოვოს საჭირო მასალები და განმარტებები კანონების შესრულების შემოწმებასთან დაკავშირებით.

პარლამენტის წევრი უფლებამოსილია განსახილველად დასვას საკითხი პარლამენტის სხდომაზე, პარლამენტის კომპეტენციაში შემავალ საკითხებზე შეიტანოს შენიშვნები და წინადადებები, დაუსვას შეკითხვები სხდომის თავმჯდომარეს, მომხსენებელს, თანამომხსენებელს, გამოთქვას აზრი პარლამენტის მიერ შექმნილი ორგანოების, მათი პერსონალური შემადგენლობის იმ კანდიდატურების მიმართ, რომლებიც აირჩევიან, ინიშნებიან ან მტკიცდებიან პარლამენტის მიერ.

პარლამენტის წევრი უფლებამოსილია იყოს დეპუტატთა გაერთიანებების წევრი, გაერთიანდეს საპარლამენტო ფრაქციაში, მონაწილეობდეს საპარლამენტო კომიტეტებისა და კომისიების საქმიანობაში.

საქართველოს პარლამენტის წევრს გარკვეული მოვალეობები ეკისრება. უპირველეს ყოვლისა, ეს ვალდებულება გულისხმობს მონაწილეობის მიღებას პარლამენტის სხდომებში და მუშაობას კომიტეტებში, რომლის წევრიცაა იგი.

პარლამენტის რეგლამენტის შესაბამისად, პარლამენტის წევრს კომიტეტის სხდომის გაცდენა შეუძლია მხოლოდ საპატიო მიზეზით. თუ მას არ შეუძლია დაესწროს სხდომას, ამის შესახებ უნდა აცნობოს კომიტეტის თავმჯდომარეს ან მოადგილეს. უფრო მეტიც, არასაპატიო მიზეზით სხდომის გაცდენისათვის მის მიმართ დგება დისცი პლინური პასუხისმგებლობის საკითხი. კერძოდ, თუ იგი ერთი თვის განმავლობაში არასაპატიო მიზეზით გააცდენს კომიტეტის ორ სხდომას, პარლამენტის თავმჯდომარე, კომიტეტის თავმჯდომარის წარდგინების საფუძველზე, უცხადებს გაფრთხილებას. თუ გაფრთხილებიდან ერთი თვის განმავლობაში კვლავ გააცდენს ორ სხდომას, ამ შემთხვევაში წევრს პარლამენტის თავმჯდომარის ბრძანებით მოეხსნება სადეპუტატო უფლებამოსილების განხორციელებისათვის დადგენილი კუთვნილი ერთი თვის თანხა.

კომიტეტის თავმჯდომარე პარლამენტის თავმჯდომარეს თვეში ერთხელ აწვდის ინფორმაციას კომიტეტის სხდომაზე პარლამენტის წევრების დასწრების შესახებ.

პარლამენტის წევრი ვალდებულია დაიცვას სადეპუტატო ეთიკა, ანუ მორალურ-ზნეობრივი ნორმების ერთობლიობა, რომლებითაც განისაზღვრება პარლამენტის წევრების შიდასაპარლამენტო ურთიერთობები. ამ მოვალეობის იურიდიულ ხასიათზე, საზოგადოებრივთან ერთად, მეტყველებს მათი უზრუნველყოფის სამართლებრივი ღონისძიებების არსებობა. კერძოდ, მათი დარღვევისათვის შეიძლება დაწესდეს დისციპლინური პასუხისმგებლობა. პარლამენტის სხდომაზე დეპუტატის ეთიკის დარღვევისათვის სხდომის თავმჯდომარე აფრთხილებს პარლამენტის წევრს, გაფრთხილება შეიძლება სხდომის ოქმში შეტანით, განმეორების შემთხვევაში, მას შესაძლებელია დაატოვებინონ სხდომათა დარბაზი.
პარლამენტის როლისა და მნიშვნელობის, მისი გადასაწყვეტი საკითხების, ხოლო შესაბამისად დეპუტატის საპასუხისმგებლო საქმიანობის უზრუნველყოფისათვის დაწესებულია გარკვეული გარანტიები.

<!--

</Section>

-->

<!--

<Section>

<Description>

<Metadata name=”Title”> დეპუტატის იმუნიტეტი
</Metadata>

</Description>

-->


ასეთი გარანტიის უმნიშვნელოვანესი სახეა დეპუტატის იმუნიტეტი. მისი არსი მდგომარეობს იმაში, რომ დეპუტატის წინააღმდეგ არ შეიძლება აღიძრას სასამართლო საქმე მაშინაც კი, როცა მან ჩაიდინა დასჯადი ქმედება, არათანამდებობრივი მოვალეობების შესრულების დროს. სხვადასხვა ქვეყანაში დეპუტატის ხელშეუხებლობის კონსტიტუციური მოცულობა განსხვავებულია.

საქართველოს კონსტიტუციის შესაბამისად, პარლამენტის წევრის სისხლის სამართლის პასუხისგებაში მიცემა, დაკავება ან დაპატიმრება, მისი ბინის, მანქანის, სამუშაო ადგილის და პირადი გაჩხრეკა შეიძლება მხოლოდ პარლამენტის თანხმობით. კონსტიტუციური ნორმა დეპუტატს იმუნიტეტის მიღმა ტოვებს იმ შემთხვევაში, როცა მას წაასწრებენ დანაშაულის ჩადენის ფაქტზე. ამ შემთხვევაში, აღნიშნულის შესახებ დაუყოვნებლივ უნდა ეცნობოს პარლამენტს. თუ პარლამენტი არ მისცემს თანხმობას, პარლამენტის დაკავებული ან დაპატიმრებული წევრი დაუყოვნებლივ უნდა გათავისუფლდეს (მუხლი 52).
<!--

</Section>

-->

<!--

<Section>

<Description>

<Metadata name=”Title”> ინდემნიტეტი
</Metadata>

</Description>

-->

პარლამენტის წევრის სტატუსის რეალიზაციის მნიშვნელოვანი გარანტიაა ეგრეთ წოდებული ინდემნიტეტი, რომლის შინაარსში გულისხმობენ:

1. პარლამენტის წევრის პასუხისმგებლობისაგან გათავისუფლებას იმ აზრებისა და შეხედულებისათვის, რომელსაც იგი გამოთქვამს სადეპუტატო უფლებამოსილების განხორციელების დროს. საქართველოს კონსტიტუციის 52-ე მუხლის მე-3 და მე-4 პუნქტების შესაბამისად, პარლამენტის წევრს უფლება აქვს ჩვენება არ მისცეს იმ ფაქტის გამო, რომელიც მას გაანდეს, როგორც პარლამენტის წევრს. პარლამენტის წევრი პასუხისგებაში არ მიეცემა თავისი მოვალეობის შესრულებისას პარლამენტში, თუ მის გარეთ გამოთქმული აზრებისა და შეხედულებებისათვის. რა თქმა უნდა, ინდემნიტეტი არ მოქმედებს საჯარო შეურაცხყოფის, ცილისწამებისა და საქართველოს კანონმდებლობით დასჯადად გამოცხადებული სხვა ქმედებების ჩადენის შემთხვევაში.
2. ინდემნიტეტის შინაარსი გულისხმობს დეპუტატის გასამრჯელოს. პარლამენტის წევრი ღებულობს კანონით დადგენილ ყოველთვიურ გასამრჯელოსაც, რომელიც გულისხმობს ხელფასსა და კანონით დადგენილ დანამატებს. დეპუტატს აუნაზღაურდება ასევე ხარჯები, რომელსაც იგი გაიღებს სადეპუტატო საქმიანობის განხორციელებისას.

<!--

</Section>

-->

<!--

<Section>

<Description>

<Metadata name=”Title”> პარლამენტის წევრის გარანტიები
</Metadata>

</Description>

-->


თავისი უფლებამოსილებების განსახორციელებლად პარლამენტის წევრს პარლამენტის შენობაში ეძლევა ცალკე სამსახურეობრივი სათავსო. უფლება აქვს უფასოდ ისარგებლოს სხვადასხვა სატრანსპორტო საშუალებებით, სამთავრობო და კავშირგაბმულობის სხვა სახეობებით.

აღნიშნული და კანონით განსაზღვრული სხვა უფლებამოსილებების განხორციელების მნიშვნელოვან გარანტიას ქმნის ზოგადი კონსტიტუციური დებულებები, რომელთა მიხედვით, „უზრუნველყოფილია პარლამენტის წევრის უფლებამოსილებათა შეუფერხებლად განხორციელების პირობები. პარლამენტის წევრის განცხადების საფუძველზე შესაბამისი სახელმწიფო ორგანოები უზრუნველყოფენ მის პირად უსაფრთხოებას.

დეპუტატის უფლებამოსილებათა განხორციელებისათვის დაბრკოლებათა შექმნა ისჯება კანონით“ (მუხლი 52.5-6).

<!--

</Section>

-->

<!--

</Section>

-->

<!--

<Section>

<Description>

<Metadata name=”Title”> თავი 52. საკანონმდებლო პროცესი და მისი სტადიები
</Metadata>

</Description>

-->


<!--

<Section>

<Description>

<Metadata name=”Title”> ნორმატიული აქტის მიღება
</Metadata>

</Description>

-->

პარლამენტის კანონშემოქმედებითი ფუნქცია მატერიალიზდება ნორმატიული აქტების მიღებით. ამ აქტებიდან, როგორც უკვე მივუთითეთ, ძირითადია კანონი.

საქართველოს პარლამენტის მიერ ნორმატიული აქტების – კანონების მიღება ხდება წინასწარ დადგენილი წესებით, რომელთა ერთობლიობა ქმნის საკანონმდებლო პროცესს. საკანონმდებლო პროცესი რამდენიმე ეტაპისაგან შედგება. ეს ეტაპებია: საკანონმდებლო ინიციატივა, კანონპროექტის განხილვა, კანონის მიღება და კანონის გამოქვეყნება - პრომულგაცია.

<!--

</Section>

-->

<!--

<Section>

<Description>

<Metadata name=”Title”> საკანონმდებლო ინიციატივა
</Metadata>

</Description>

-->


საკანონმდებლო ინიციატივა საკანონმდებლო პროცესის საწყისი სტადიაა. იგი გულისხმობს კანონით განსაზღვრული სუბიექტების მიერ პარლამენტში განსახილველად კანონპროექტის შეტანის უფლებას. საკანონმდებლო ინიციატივის უფლების მქონე სუბიექტების წრე განსაზღვრულია კონსტიტუციის 67-ე მუხლით. ესენია: საქართველოს პრეზიდენტი, პარლამენტის წევრი, საპარლამენტო ფრაქცია, პარლამენტის კომიტეტის, აფხაზეთისა და აჭარის უმაღლესი წარმომადგენლობითი ორგანოები, არა ნაკლებ 30.000 ამომრჩეველი.
ამ საკითხთან დაკავშირებით, ლიტერატურაში ზოგიერთი ავტორი აღნიშნული უფლების რეალიზებას უკავშირებს საკანონმდებლო ინიციატივის უფლების მქონე სუბიექტის უფლებას, საკანონმდებლო ორგანოში განსახილველად შეიტანოს წინადადება კანონის მიღების, შეცვლის ან გაუქმების შესახებ (მ. სალხინაშვილი); ზოგიერთი მასში კანონპროექტის შეტანის უფლებას გულისხმობს (პ. ცნობილაძე), რაც მართებულია მოქმედი კანონმდებლობის პოზიციიდან, რადგანაც იგი ორივე ცნებას საკანონმდებლო ინიციატივის განხორციელების ფორმად მიიჩნევს. ე.ი. კანონპროექტსა და საკანონმდებლო წინადადებას ყველგან ერთ კონტექსტში მოიხსენიებს. განსხვავება იმაში გამოიხატება, რომ კანონპროექტს უკვე მომავალი კანონის სახე აქვს, შეიძლება ჰქონდეს შესავალი, შეიცავს თავებს, მუხლებს და ა.შ. ხოლო საკანონმდებლო წინადადება გულისხმობს შესაბამის იდეას, კონცეფციას (ბ. მიშინი), თუმცა, პრაქტიკაში შეიძლება შეგვხვდეს ისეთი შემთხვევებიც, როცა მათ შორის განსხვავება გამომდინარეობს საკანონმდებლო ინიციატივის უფლების მქონე სუბიექტიდან. მაგალითად, საფრანგეთის კანონმდებლობით მთავრობას პარლამენტში განსახილველად ყოველთვის შეაქვს კანონპროექტი, ხოლო პარლამენტის წევრს ყოველთვის საკანონმდებლო წინადადება, მიუხედავად იმისა, თუ რა ფორმითაა იგი წარმოდგენილი. ვფიქრობთ, სასურველი იქნებოდა ჩვენს კანონმდებლობასაც ეს საკითხი უფრო დაეკონკრეტებინა.
საკანონმდებლო ინიციატივის უფლების განხორციელება გარკვეული პირობების შესრულებას მოითხოვს. უპირველეს ყოვლისა, აუცილებელია საკანონმდებლო ორგანოში კანონპროექტის ტექსტის წარდგენა. მას უნდა ახლდეს დასაბუთება, თუ რამდენად აუცილებელია მისი მიღება, ახსნაგანმარტება მისი მიზნებისა და ძირითადი დებულებების შესახებ, მონაცემები სამართლებრივი რეგულირების მოცემულ სფეროში კანონმდებლობის მდგომარეობის შესახებ, იმ კანონებისა და სხვა ნორმატიული აქტების ნუსხა, რომელთა ცვლილებას, დამატებას ან გაუქმებას გამოიწვევს მოცემული კანონპროექტის მიღება. თუ კანონპროექტით გათვალისწინებულია ახალი სტრუქტურების შექმნა ან არსებულის გაფართოება და ეს გამოიწვევს სახელმწიფო ხარჯების ზრდას, ამ შემთხვევაში კანონპროექტს უნდა დაერთოს შესაბამისი საფინანსო-ეკონომიკური დახასიათება.
„საქართველოს კანონმდებლობის ევროპის კავშირის კანონმდებლობასთან ჰარმონიზაციის შესახებ“ პარლამენტის დადგენილების შესაბამისად, 1998 წლის 1 სექტემბრიდან პარლამენტის სხდომაზე წარდგენილი კანონპროექტის განმარტებით ბარათში, შედარებითი ანალიზის საფუძველზე, ასახული უნდა იყოს საერთაშორისო ნორმების მოთხოვნები და ამ მოთხოვნებთან კანონპროექტის შესაბამისობა, რაც უნდა მოემსახუროს ევროპის საერთაშორისო სტრუქტურებთან საქართველოს ინტეგრაციის პროცესების განვითარებას, სამართლებრივი სისტემების დაახლოებასა და ჰარმონიზაციას.
საკანონმდებლო პროცესის შემდეგი სტადიაა კანონპროექტის წინასწარი მოსმენა. პარლამენტში განსახილველად შემოსული კანონპროექტი წინასწარი განხილვისათვის გადაეცემა შესაბამის კომისიას.

კომისია უფლებამოსილია შეიტანოს შესწორებები და დამატებები კანონპროექტში. თავის მხრივ, კანონპროექტის ინიციატორს უფლება აქვს კომისიასთან უთანხმოების შემთხვევაში, კანონპროექტი ალტერნატივის სახით დააყენოს პარლამენტის პლენარულ სხდომაზე.

<!--

</Section>

-->

<!--

<Section>

<Description>

<Metadata name=”Title”> კანონპროექტის განხილვა
</Metadata>

</Description>

-->


საკანონმდებლო პროცესის შემდეგი, მესამე სტადიაა კანონპროექტის განხილვა, რისთვისაც ინიშნება საპარლამენტო მოსმენები. კანონპროექტის განხილვა მოიცავს სამ სტადიას ანუ სამ მოსმენას. პირველი მოსმენის დროს პარლამენტი განიხილავს კანონპროექტის ძირითად დებულებებს, საკითხს მისი მიღების აუცილებლობის შესახებ, ახდენს კანონპროექტის კონცეფციის ზოგად შეფასებას. პირველი მოსმენის შედეგად პარლამენტმა შეიძლება მიიღოს ორი შესაძლო გადაწყვეტილება:
1. კანონპროექტის პირველი მოსმენით მიღებისა და მეორე მოსმენის თარიღის დანიშვნის შესახებ;
2. კანონპროექტის უარყოფის ან გამოთქმულ მოსაზრებათა გათვალისწინებით ახალი კანონპროექტის შემუშავების შესახებ.

მეორე მოსმენა იწყება პასუხისმგებელი კომიტეტის წარმომადგენლის მოხსენებით. იგი აცნობს პარლამენტს კომიტეტში კანონპროექტის განხილვის შედეგებს. მეორე მოსმენის დროს კანონპროექტი განიხილება თავების, მუხლების ან მუხლის ნაწილების მიხედვით და თითოეულ მათგანს ცალ-ცალკე ეყრება კენჭი.

მეორე მოსმენის შედეგად პარლამენტმა შეიძლება მიიღოს გადაწყვეტილება კანონპროექტის მეორე მოსმენით მიღების ან მისი უარყოფის შესახებ. კანონპროექტის მეორე მოსმენით მიღების შემთხვევაში ინიშნება მესამე მოსმენის თარიღი.

შემდეგი სტადია ესაა კანონის მიღება, რაც ხორციელდება მესამე მოსმენით. მესამე მოსმენისათვის პარლამენტის წევრებს ურიგდებათ კანონპროექტის რედაქტირებული ვარიანტი, რომელშიც მხოლოდ რედაქციული შესწორებების შეტანა შეიძლება.

კანონპროექტის მიღება სრულდება კენჭისყრით. კანონი მიღებულად ჩაითვლება, თუ მას მხარს დაუჭერს კანონის ამა თუ იმ სახისათვის დადგენილი უმრავლესობა.

<!--

</Section>

-->

<!--

<Section>

<Description>

<Metadata name=”Title”> პრეზიდენტის მიერ კანონის ხელმოწერა
</Metadata>

</Description>

-->

საკანონმდებლო პროცესის ბოლო სტადიაა კანონის ხელმოწერა და გამოქვეყნება. პარლამენტის მიერ კანონის მიღების შემდეგ, იგი 5 დღის ვადაში გადაეცემა პრეზიდენტს, რომელიც 10 დღის ვადაში ხელს აწერს და აქვეყნებს კანონს, ამით მთავრდება საკანონმდებლო პროცესი. მაგრამ, თუ პრეზიდენტი არ ეთანხმება წარმოდგენილ კანონს და ხელს არ მოაწერს მას, მაშინ იგი იმავე 10 დღის ვადაში, თავისივე მოტივირებული შენიშვნებით, უკან უბრუნებს პარლამენტს. ე.ი. პრეზიდენტი გამოიყენებს თავისი სუსპენზიური ვეტოს უფლებას.
პარლამენტი განიხილავს პრეზიდენტის შენიშვნებს და კენჭს უყრის. ვეტოს დასაძლევად საკმარისია ხმათა იგივე რაოდენობა, რაც ამ სახის კანონპროექტისთვისაა დადგენილი. თუ პარლამენტი მიიღებს პრეზიდენტის შენიშვნებს, კანონის საბოლოო რედაქცია კვლავ გადაეცემა პრეზიდენტს, რომელიც 7 დღის ვადაში ხელს აწერს და აქვეყნებს კანონს.

შესაძლოა პარლამენტმა არ გაიზიაროს პრეზიდენტის შენიშვნები და კენჭი უყაროს კანონის პირვანდელ ვარიანტს. ამ შემთხვევაში კანონი მიღებულად ჩაითვლება, თუ მას მხარი დაუჭირა პარლამენტის სიითი შემადგენლობის არა ნაკლებ სამმა მეოთხედმა. თუ ამის შემდეგ პრეზიდენტი დადგენილ ვადაში ხელს არ მოაწერს და არ გამოაქვეყნებს კანონს, მაშინ მას ხელს აწერს და აქვეყნებს პარლამენტის თავმჯდომარე.
ცხრილი №15

<!--

</Section>

-->

<!--

</Section>

-->

<!--

<Section>

<Description>

<Metadata name=”Title”> ცოდნის შემოწმება
</Metadata>

</Description>

-->

1. რა დროიდან იღებს სათავეს პარლამენტარიზმის ისტორია და როგორია მისი ტრადიციები საქართველოში?

2. რაში გამოიხატება პარლამენტის მნიშვნელობა?

3. რას გულისხმობს პარლამენტის წარმომადგენლობითი ხასიათი?

4. როგორ ხდება საქართველოს პარლამენტის არჩევნების დანიშვნა და არჩევა?

5. აძლევს თუ არა პარლამენტს უფლებას არჩევნების ჩატარება, შეიკრიბოს ავტომატურად და შეუდგეს უფლებამოსილებათა შესრულებას? როგორი წესია ამისთვის დადგენილი?

6. ზოგადი კომპეტენციის მიხედვით, როგორი სახის პარლამენტებს განასხვავებენ?

7. დაასახელეთ და დაახასიათეთ საქართველოს პარლამენტის ფუნქციები.

8. საკონტროლო უფლებამოსილებათა რა სახეები არსებობს საქართველოს პარლამენტში?

9. როგორია საქართველოს პარლამენტის შინაგანი სტრუქტურა?

10. რას წარმოადგენს პარლამენტის კომიტეტი და საპარლამენტო ფრაქცია? რა არის თითოეულის დანიშნულება?

11. რა საფუძველზე იქმნება საქართველოს პარლამენტის დროებითი საგამოძიებო კომისია და როგორი შეიძლება იყოს საპარლამენტო გამოძიების შედეგი?

12. რა არის პარლამენტის სესია და სხდომა?

13. რა სახის ნორმატიულ აქტებს ღებულობს საქართველოს პარლამენტი და როგორია მათი იერარქია?

14. რა იგულისხმება თავისუფალი და იმპერატიული მანდატის ცნებაში? რომელია უფრო დემოკრატიული? დაასაბუთეთ თქვენი პოზიცია.

15. რა უფლებამოსილებებით სარგებლობს საქართველოს პარლამენტის წევრი და რა მოვალეობები ეკისრება მას?

16. რა არის დეპუტატის იმუნიტეტი და ინდემნიტეტი?

17. რა ეტაპებისაგან შედგება საკანონმდებლო პროცესი საქართველოს პარლამენტში?

ტესტი

1. 1999 წლის 18 ოქტომბრის 24:00 საათზე სამხარეო პოლიციის ოპერატიულმა სამორიგეო ჯგუფმა დააკავა საქართველოს პარლამენტის წევრი თ. ღონიერაძე. პარლამენტის წევრის დაკავება მოხდა იმ მომენტში, როცა იგი გულმკერდის არეში ფეხით ცემდა ასფალტზე წაქცეულ მოქალაქე ვ. ქურდაძეს. პარლამენტის დაკავებული წევრის განცხადებით მისი ქმედება გამოწვეული იყო იმით, რომ სამარშრუტო ტაქსიდან ჩამოსვლის მომენტში ვ. ქურდაძემ მას ხელიდან გამოსტაცა ჩანთა, რომელშიც მნიშვნელოვან დოკუმენტებს ინახავდა. ოპერატიული ჯგუფის მოთხოვნაზე, წაჰყოლოდა პოლიციის განყოფილებაში, თ. ღონიერაძემ უარი განაცხადა, წარუდგინა მათ დეპუტატის მანდატი და აუხსნა, რომ იგი სარგებლობს ხელშეუხებლობის კონსტიტუციური უფლებით. ოპერატიულმა ჯგუფმა ბოდიში მოუხადა ხელისუფლების წარმომადგენელს და წავიდა შემთხვევის ადგილიდან. ოპერატიული ჯგუფის მოქმედება უნდა ჩაითვალოს:
ა – სწორად;
ბ – არასწორად.
2. საქართველოს პარლამენტის ფორმირება ხდება:

ა – პირდაპირი არჩევნების გზით;
ბ – ირიბი არჩევნების გზით;
გ – დანიშვნის გზით;
დ – ტერიტორიული ერთეულების მიერ წარმომადგენლების წარგზავნით;
ე – მთავრობის მიერ დაკომპლექტების გზით.
3. 1999 წლის 31 ოქტომბერს ჩატარდა საქართველოს პარლამენტის არჩევნები. არჩევნების შედეგების გამოცხადებიდან 10 დღის შემდეგ ქვეყნის ჩრდილოეთ რაიონებში შეიქმნა საგანგებო მდგომარეობა ეპიდემიის გავრცელებისა და სტიქიური უბედურების სახით. შექმნილი მდგომარეობიდან გამომდინარე, ცენტრალურმა საარჩევნო კომისიამ დანიშნა ახლადარჩეული პარლამენტის პირველი სხდომა. სხდომაზე არჩევნები ჩატარებულად ჩაითვალა და დადასტურდა პარლამენტის წევრთა 2/3-ის უფლებამოსილება. ამის შემდეგ პარლამენტი შეუდგა თავის უფლებამოსილებათა შესრულებას.
ა – საარჩევნო კომისია მოიქცა სწორად;
ბ – პარლამენტს შეეძლო შეკრებილიყო ავტომატურად;
გ – შექმნილი მდგომარეობის გამო პარლამენტს შეეძლო გაეგრძელებინა საქმიანობა;

დ – საარჩევნო კომისიას შექმნილი მდგომარეობის გათვალისწინებით შეეძლო დაენიშნა პარლამენტის პირველი სხდომა.
4. კონსტიტუციის მიხედვით საქართველოს მოქმედი პარლამენტი არის:

ა – ერთპალატიანი;
ბ – ორპალატიანი;
გ – მრავალპალატიანი.
5. 1998 წლის 25 ოქტომბრის სხდომაზე საქართველოს პარლამენტმა, საქართველოს კონსტიტუციის 65-ე მუხლის პირველ პუნქტზე და „საქართველოს საერთაშორისო ხელშეკრულების შესახებ“ კანონის 37-ე მუხლზე დაყრდნობით, შეწყვიტა საქართველოს საერთაშორისო ხელშეკრულების მოქმედება, რომლის სავალდებულოდ აღიარებაზე თანხმობა განაცხადა საქართველოს პრეზიდენტმა. პარლამენტის მოქმედება:
ა – სწორია;
ბ – არასწორია.
6. პარლამენტის 3 ოქტომბრის პლენარულ სხდომაზე ფრაქცია „დემოკრატის“ მიერ სამთავრობო მოსმენის დროს დაისვა შეკითხვა ეკოლოგიის მინისტრის მიმართ შავი ზღვის სანაპირო ზოლში პლაჟების შენარჩუნებისა და მოვლისათვის გამოყოფილი სახელმწიფო კრედიტების ხარჯვასთან დაკავშირებით. მინისტრი მიწვეული იყო პარლამენტის სხდომაზე, მაგრამ ოპერატიული სამსახურეობრივი მოვალეობის გამო, ვერ გამოცხადდა. მის ნაცვლად სხდომაზე გამოცხადდა მინისტრის პირველი მოადგილე, რომელმაც რამდენიმე მოტივით უარი თქვა პასუხის გაცემაზე. გაარკვიეთ, ამ მოტივებიდან რომელია სწორი:
ა – საკითხი დაკავშირებულია სახელმწიფო ბიუჯეტის საიდუმლო მუხლებთან;
ბ – პასუხის მომზადებას სჭირდება ფინანსური უზრუნველყოფა;
გ – პასუხი შეიცავს მის პირად საიდუმლოებას;
დ – მინისტრის მოადგილე არ იყო უფლებამოსილი ეპასუხა შეკითხვებზე.
7. პარლამენტის 7 კაციანმა ჯგუფმა, ამომრჩეველთა თხოვნის საფუძველზე, შეისწავლა განათლების სფერო- ში არსებული მდგომარეობა და მიიჩნია, რომ ამ სფეროში დასაქმებული მოქალაქეების პედაგოგების, სამუშაო და საყოფაცხოვრებო პირობები აშკარად არადამაკმაყოფილებელია და საჭიროებს სახელმწიფოს მხრიდან დროულ რეაგირებას. ამის შესახებ მათ გააკეთეს ინფორმაცია პარლამენტის სხდომაზე. მათ შეუერთდა პარლამენტის კიდევ 3 წევრი და პარლამენტის წევრთა 10 კაციანმა ჯგუფმა გადაწყვიტა, რომ განათლების სფეროში დასაქმებულ მუშაკთა პროფესიული და სოციალური ინტერესებიდან გამომდინარე, შეექმნათ საპარლამენტო ფრაქცია „განათლება“. პარლამენტის ბიურომ ფრაქცია არ გაატარა რეგისტრაციაში.
ა – ბიურო მოიქცა სწორად;
ბ – ბიუროს გადაწყვეტილება არასწორია, რადგან პარლამენტის წევრთა 10 კაციან ჯგუფს უფლება აქვს შექმნას საპარლამენტო ფრაქცია.
8. საქართველოს პარლამენტის საკონსტიტუციო, იურიდიულ საკითხთა და კანონიერების კომიტეტმა თავის მორიგ სხდომაზე განიხილა პარლამენტში საკანონმდებლო ინიციატივით შესული საკანონმდებლო წინადადება „მელიორაციის შესახებ“ კანონპროექტის სახით. საკითხის განხილვის დროს აზრი გაიყო და კომიტეტის წევრთა უმრავლესობამ ჩათვალა, რომ კანონპროექტი მიუღებელი იყო პარლამენტის სხდომაზე გასატანად და გადაწყვიტეს, რომ საკითხი არ განეხილათ პლენარულ სხდომაზე. კომიტეტის დანარჩენ წევრებს საწინააღმდეგო აზრი გააჩნდათ. კომიტეტის წევრთა 1/3 სთხოვა პარლამენტის ბიუროს დადგენილი გეგმის შესაბამისად მოსმენილიყო ეს საკითხი. პარლამენტის ბიურომ უარი განაცხადა იმ მოტივით, რომ კანონპროექტი შემოტანილი იყო საკანონმდებლო ინიციატივის უფლების მქონე სუბიექტის მიერ და საკომიტეტო მოსმენაზე იგი ჩაითვალა მიუღებლად. ბიურომ საკითხი გადაწყვიტა:
ა– სწორად;
ბ– არასწორად.
9. საქართველოს პარლამენტმა მორიგ პლენარულ სხდომაზე განიხილა გეგმით გათვალისწინებული საკითხი, მრეწველობის განვითარების შესახებ. საკითხის განხილვის შედეგად დარგის ხელმძღვანელის, მინისტრ ე. მშვიდობაძის საქმიანობა ჩათვალა არადამაკმაყოფილებლად და მოსთხოვა პრეზიდენტს მინისტრის თანამდებობიდან გათავისუფლება.
ა – პრეზიდენტი ვალდებულია გაათავისუფლოს მინისტრი;
ბ – პრეზიდენტი არ არის ვალდებული გაათავისუფლოს მინისტრი;
გ – პრეზიდენტის უარის შემთხვევაში მინისტრის გათავისუფლება შეუძლია პარლამენტს;
დ – პარლამენტის აღნიშნული მოქმედება ნიშნავს უნდობლობის ვოტუმის გამოცხადებას.
	გამოყენებული საკანონმდებლო მასალა

	· საქართველოს კონსტიტუცია;
· 1215 წლის ვიდრონიის დიდი ქარტია;
· საქართველოს ორგანული კანონი „საქართველოს არჩევნების
შესახებ“;
· საქართველოს კანონი „საქართველოს საერთაშორისო
ხელშეკრულებების შესახებ“;
· საქართველოს კანონი „იმპიჩმენტის შესახებ“;
· საქართველოს კანონი „საქართველოს პარლამენტის კომიტეტების
შესახებ“;
· საქართველოს კანონი „საქართველოს პარლამენტის დროებითი
საგამოძიებო კომისიის შესახებ“;
· საქართველოს კანონი „საპარლამენტო ფრაქციის შესახებ“;
· საქართველოს კანონი „ნორმატიული აქტების შესახებ“;
· საქართველოს პარლამენტის დადგენილება „საქართველოს
კანონმდებლობის ევროპის კავშირის კანონმდებლობასთან
ჰარმონიზაციის შესახებ“.

სახელმწიფოს მეთაური ზოგადი ცნებაა, რომელიც სხვადასხვა სახელმწიფოში, სხვადასხვა დროს წარმოდგენილი იყო განსხვავებული ფორმით, ერთი პირის ან კოლეგიური ორგანოს სახით.

სახელმწიფოს მეთაურის ადრეული იურიდიული ფორმაა მონარქი, მმართველობის რესპუბლიკური ფორმის დამკვიდრების შემდეგ, იგი პრეზიდენტის იურიდიულ ფორმას ღებულობს. თანდათანობით, ხელისუფლების განაწილების თეორიის დამკვიდრებისა და განვითარების კვალდაკვალ, ხელისუფლების განაწილების მექანიზმში სახელმწიფოს მეთაური ძირითადად აღმასრულებელ ხელისუფლებას წარმოადგენდა. შესაბამისად, რასაკვირველია, ამ სფეროში ინარჩუნებდა თავის ძირითად უფლებამოსილებებს.
როგორც აღვნიშნეთ, სახელმწიფოს მეთაური იურიდიული ფორმების მიხედვით განსხვავებულია. დღეისათვის საქართველოში სახელმწიფოს მეთაური წარმოდგენილია საყოველთაო, პირდაპირი და თანასწორი საარჩევნო პრინციპის საფუძველზე, განსაზღვრული ვადით არჩეული პრეზიდენტის სახით.

საკმაოდ საინტერესოდ გამოიყურებოდა საქართველოს სახელმწიფოს მეთაურის სამართლებრივი სტატუსი 1992 წლის 6 ნოემბრის კანონით „სახელმწიფო ხელისუფლების შესახებ“. ეს კანონი სახელმწიფოს მეთაურში გულისხმობდა არა ზოგადი ხასიათის ცნებას, რომელშიც, როგორც წესი, მონარქი ან პრეზიდენტი იგულისხმება (ზოგჯერ კოლეგიური ორგანოც), არამედ უმაღლესი სახელმწიფო თანამდებობის აღმნიშვნელი ტერმინის სახით ამკვიდრებდა მას.
კანონი „სახელმწიფო ხელისუფლების შესახებ“ სახელმწიფო მეთაურის თანამდებობაზე პირის არჩევისას გამორიცხავდა ალტერნატივის შესაძლებლობას. რაც მთავარია, სახელმწიფოს მეთაურის, როგორც აღმასრულებელი ხელისუფლების მეთაურის და საკანონმდებლო ორგანოს მეთაურის ფუნქციებს თავს უყრიდა ერთი პიროვნების ხელში. კანონის მე-17 მუხლის შესაბამისად, საქართველოს რესპუბლიკის სახელმწიფო მეთაურად პარლამენტი სიითი შემადგენლობის 2/3-ის უმრავლესობით ირჩევდა პარლამენტის თავმჯდომარეს, რომლის უფლებამოსილების ვადა განისაზღვრებოდა პარლამენტის უფლებამოსილების ვადით. მართლაც, 1992 წლის 6 ნოემბერს პარლამენტის სხდომაზე შემოტანილ იქნა წინადადება საქართველოს პარლამენტის თავმჯდომარე აერჩიათ სახელმწიფოს მეთაურად. ასე ჩამოყალიბდა ხელისუფლების ორგანიზაციის ქართული მოდელი –  „პარლამენტის თავმჯდომარე – სახელმწიფოს მეთაური“.
ხელისუფლების ორგანიზაციის აღნიშნული „ქართული მოდელი“ მნიშვნელოვნად ხელყოფდა ხელისუფლების განაწილების პრინციპს, რაც გამოიხატებოდა ამ განაწილების სისუსტეში. ამ გარემოებაზე მიუთითებდა უმაღლესი საკანონმდებლო ორგანოს - პარლამენტისა და აღმასრულებელი ხელისუფლების ურთიერთობა, სახელმწიფოს მეთაურის მმართველობასთან დაკავშირებული მონოცეფალური და ბიცეფალური მმართველობის შერწყმა. პარლამენტის თავმჯდომარე, რომელიც მნიშვნელოვანი უფლებამოსილებებით სარგებლობდა, როგორც უმაღლესი საკანონმდებლო ორგანოს ხელმძღვანელი, ამავე დროს იყო სახელმწიფოს მეთაური. ამ ამპლუაში ის, როგორც საქართველოს რესპუბლიკის სახელმწიფო ორგანოთა სისტემის მეთაური, საჭიროების შემთხვევაში უფლებამოსილი იყო მოეწვია და გაძღოლოდა საქართველოს რესპუბლიკის მინისტრთა კაბინეტის სხდომებს. ამდენად, საკითხი სცილდებოდა მხოლოდ მმართველობის პრობლემას და განხილულ უნდა იქნას, როგორც ხელისუფლების განაწილების პრინციპის დარღვევა.

საქართველოს პრეზიდენტის კომპეტენციით განისაზღვრება მისი ადგილი და როლი სახელმწიფო მექანიზმში, მისი ფუნქციური დანიშნულება. ამ ფუნქციიდან და მნიშვნელობიდან გამომდინარე, საქართველოს პრეზიდენტის სამართლებრივი სტატუსი მეტად მაღალია, რასაც განაპირობებს მის ხელში სახელმწიფოს მეთაურისა და აღმასრულებელი ხელისუფლების მეთაურის უფლებამოსილებათა თავმოყრა. იგი უზრუნველყოფს ქვეყნის ერთიანობას და მთლიანობას, სახელმწიფო ორგანოთა საქმიანობას კონსტიტუციის შესაბამისად. საქართველოს პრეზიდენტი საქართველოს უმაღლესი წარმომადგენელია საგარეო ურთიერთობებში.
კონსტიტუციის მე-4 თავში, რომელიც პრეზიდენტის ინსტიტუტს ეთმობა დაკონკრეტებულია ის უფლებამოსილებანი, რაც პრეზიდენტის აღნიშნული სტატუსიდან გამომდინარეობს. კონსტიტუციური სტატუსიდან გამომდინარე, პრეზიდენტი, საქართველოს სახელმწიფოს წარმოადგენს

	საქართველოს
კონსტიტუცია
მუხლი
69
	1. საქართველოს პრეზიდენტი არის საქართველოს
სახელმწიფოსა და აღმასრულებელი ხელისუფლების
მეთაური.
2. საქართველოს პრეზიდენტი წარმართავს და ახორციელებს
სახელმწიფოს საშინაო და საგარეო პოლიტიკას. იგი
უზრუნველყოფს ქვეყნის ერთიანობას და მთლიანობას,
სახელმწიფო ორგანოთა საქმიანობას კონსტიტუციის
შესაბამისად.
3. საქართველოს პრეზიდენტი საქართველოს უმაღლესი
წარმომადგენელია საგარეო ურთიერთობებში.


როგორც ქვეყნის შიგნით, ისე საერთაშორისო ურთიერთობებში, ითვლება სახელმწიფო ხელისუფლების უმაღლეს წარმომადგენლად, უმაღლეს თანამდებობის პირად. კონსტიტუციური ლოგიკით, პრეზიდენტს უმნიშვნელოვანესი და განსაკუთრებული ადგილი აქვს მიკუთვნებული სახელმწიფო ორგანოთა სისტემაში. ეს გარემოება მას უფლებას ანიჭებს უზრუნველყოს სახელმწიფო ორგანოთა მოქმედება თავიანთი უფლებამოსილების ფარგლებში. ამ დებულებით, პრეზიდენტი ერთგვარად არბიტრის როლში გამოდის.

თავისი სტატუსის ფარგლებში საქართველოს პრეზიდენტი აღჭურვილია საკმაოდ ფართო და რეალური უფლებამოსილებებით, რომლებსაც იგი დამოუკიდებლად გამოიყენებს, სხვა ხელისუფლებათაგან ჩარევის გარეშე. თუმცა, ეს იმას არ ნიშნავს, რომ იგი დაკავშირებული არ არის და არ თანამშრომლობს სხვა ხელისუფლების ორგანოებთან, რაც იმის გარანტიაა, რომ პრეზიდენტი, რომელიც ფლობს როგორც სახელმწიფოს მეთაურის, ისე აღმასრულებელი ხელისუფლების მეთაურის სახელს, არ გადაიქცეს ავტორიტარულ მმართველად. კონსტიტუცია საამისოდ სხვა გარანტიებსაც იძლევა: პრეზიდენტის არჩევა გარკვეული ვადით; იმპიჩმენტის მექანიზმი; ალტერნატიულობა არჩევისას და სხვა.
პრეზიდენტი ძალაუფლებას უშუალოდ ხალხისაგან იღებს. შესაბამისად, იგი არ არის დამოკიდებული ხელისუფლების სხვა ორგანოებზე და არ არის პასუხისმგებელი მათ წინაშე, თუ არ ჩავთვლით იმპიჩმენტის წესით პასუხისმგებლობას.

პრეზიდენტის განსაკუთრებული როლი ხელისუფლების ორგანოთა სისტემაში დაკავშირებულია მასთან, როგორც კონსტიტუციისა და ადამიანის უფლებების დაცვის გარანტთან. ეს პრეზიდენტის სამართლებრივი სტატუსის ერთ-ერთი ყველაზე მნიშვნელოვანი მოვალეობაა, რომელიც მას აღნიშნულ სფეროში პერსონალურ პასუხისმგებლობას ანიჭებს. ამასთან, საქართველოს პრეზიდენტი ღებულობს ზომებს ქვეყნის სუვერენიტეტის, მისი დამოუკიდებლობისა და სახელმწიფოებრივი ერთიანობის დასაცავად. საქართველოს დღევანდელი პოლიტიკური კონიუნქტურის, დამოუკიდებელი სახელმწიფოებრივი აღმშენებლობის, დასავლეთის დემოკრატიულ სამყაროსთან უმტკივნეულო ინტეგრირების, ქვეყნის გეოპოლიტიკური მდგომარეობის გათვალისწინებით, ეს დებულება უმნიშვნელოვანესია, რაც ასევე განსაკუთრებულად უსვამს ხაზს პრეზიდენტის როლსა და ავტორიტეტს სახელმწიფო მექანიზმში (და არა მარტო სახელმწიფო მექანიზმში).

თუ პრეზიდენტის ავტორიტეტის წყალობით მსოფლიოს უდიდესი სახელმწიფოების, მაგალითად, აშშ პრეზიდენტები 60-იან წლებში ამოცანად ისახავდნენ კომუნისტური ექსპანსიისაგან დაეცვათ თავიანთი ქვეყანა, დღეისათვის მათი ძირითადი მიზანი ქვეყნის უსაფრთხოებისა და ეკონომიკური ინტერესების დაცვაა, რომლის მისაღწევად ისინი სცილდებიან თავიანთი სახელმწიფოსა და ქვეყნის სახელითა და ინტერესებით აქტიურად მოღვაწეობენ საერთაშორისო არენაზე. ამ ავტორიტეტის მნიშვნელობას შესანიშნავად გამოხატავს ერთი ჟურნალისტის ნათქვამი პრეზიდენტ ბუშის მიმართ ერაყისა და ქუვეითის კრიზისის მოგვარებისას: „ეს საოცარი სანახაობა იყო: ბუშს სულ ოთხი დღე დასჭირდა მთელი მსოფლიოს სადამ ჰუსეინის წინააღმდეგ დასარაზმავად“ [19. 325]. აქედან, ვფიქრობთ, კარგად ჩანს, თუ რაოდენ მნიშვნელოვანია ეს ავტორიტეტი ისეთი პატარა სახელმწიფოსათვის, როგორიც საქართველოა. მით უმეტეს, თუ აღნიშნულ ვითარებასაც გავითვალისწინებთ.
საქართველოს პრეზიდენტი მისი სამართლებრივი სტატუსის შესაბამისი უფლებებისა და მოვალეობების რეალიზაციისათვის აღჭურვილია კონკრეტული უფლებამოსილებებით. ამ უფლებამოსილებათა განხორციელებისას იგი მოქმედებს მხოლოდ საქართველოს კონსტიტუციისა და კანონის ფარგლებში.

პრეზიდენტის ინსტიტუტი საქართველოში შემოღებულია მსოფლიოში მოწინავე დემოკრატიული ქვეყნების საპრეზიდენტო მმართველობის მდიდარი გამოცდილების გაზიარებით. მის უმთავრეს ნიშანს წარმოადგენს პრეზიდენტის, როგორც სახელმწიფოს მეთაურის, კონსტიტუციური დახასიათება.

პრეზიდენტს, როგორც სახელმწიფოს მეთაურს, ანუ სახელმწიფოს უმაღლეს წარმომადგენელს ქვეყნის შიგნით, აქვს განსაზღვრული უფლებამოსილებები ხელისუფლების დანარჩენ განშტოებებთან მიმართებით.

პრეზიდენტს, როგორც სახელმწიფოს მეთაურს, უფლება აქვს მოიწვიოს პარლამენტის სესია ან სასესიო პერიოდში რიგგარეშე სხდომა. საქართველოს კონსტიტუციის შესაბამისად, პარლამენტის სხდომის პირველ დღეს ნიშნავს პრეზიდენტი. კონსტიტუციით გათვალისწინებულია ასევე რიგგარეშე სესიისა და სხდომების მოწვევის ორგანიზაციულტექნიკური საკითხები, რაც პრეზიდენტის პრეროგატივას განეკუთვნება. საქართველოს პრეზიდენტი საკუთარი ინიციატივით, პარლამენტის თავმჯდომარის ან დეპუტატთა არა ნაკლებ მეოთხედის მოთხოვნით, სესიებს შორის პერიოდში იწვევს პარლამენტის რიგგარეშე სესიას, ხოლო მორიგი სესიის მიმდინარეობისას, - რიგგარეშე სხდომას. პრეზიდენტმა რიგგარეშე სესიის ან სხდომის მოწვევის შესახებ ინიციატორთა წერილობითი მოთხოვნის წარდგენიდან 48 საათის განმავლობაში უნდა გაოსცეს მოწვევის აქტი, წინააღმდეგ შემთხვევაში მომდევნო 48 საათის განმავლობაში პარლამენტი ვალდებულია შეუდგეს მუშაობას.
როცა ხელისუფლების განაწილების მექანიზმზე მივუთითებდით, აღვნიშნეთ, რომ ამ პირობებში ცალკეულ განშტოებათა ორგანოების დამოუკიდებლობა არ გამორიცხავს ურთიერთთანამშრომლობასა და ზემოქმედებას. აქედან გამომდინარე, ორგანოთა შეთანხმებულობისა და ურთიერთზემოქმედებისათვის თავს იჩენს კოორდინაციის აუცილებლობა. კონსტიტუციის 69-ე მუხლში ჩაწერილია დებულება, რომლის მიხედვით ეს ამოცანა პრეზიდენტს ეკისრება: „საქართველოს პრეზიდენტი წარმართავს... სახელმწიფო ორგანოთა საქმიანობას კონსტიტუციის შესაბამისად“. შესაბამისად, პრეზიდენტი, როგორც სახელმწიფოს მეთაური, ერთგვარი არბიტრის როლში გამოდის.

განსაკუთრებული მნიშვნელობა აქვს სახელმწიფოს მეთაურის წარმომადგენლობით ფუნქციას საერთაშორისო ურთიერთობათა სფეროში. საქართველოს პრეზიდენტის უფლებამოსილებები ძირითადი დებულებების სახით ფორმულირებულია კონსტიტუციის 73-ე მუხლის „ა“ ქვეპუნქტში. მასში ნათქვამია, რომ პრეზიდენტი დებს საერთაშორისო ხელშეკრულებებსა და შეთანხმებებს, აწარმოებს მოლაპარაკებებს უცხოეთის სახელმწიფოებთან. საქართველოს პრეზიდენტი წარმოადგენს საქართველოს უცხო სახელმწიფოებთან ურთიერთობაში. ამ შემთხვევებში საქართველოს პრეზიდენტს არ სჭირდება სპეციალური რწმუნება, რომლითაც იგი უფლებამოსილი იქნება დადოს ხელშეკრულება ან შეთანხმება ან აწარმოოს მოლაპარაკება უცხო სახელმწიფოებთან. ეს უფლება მას, როგორც სახელმწიფოს მეთაურს, ორგანულად ეკუთვნის.
პრეზიდენტი, როგორც სახელმწიფოს მეთაური, პარლამენტის თანხმობით ნიშნავს და ათავისუფლებს საქართველოს ელჩებსა და სხვა დი პლომატიურ წარმომადგენლებს, იღებს უცხოეთის სახელმწიფოთა და საერთაშორისო ორგანიზაციათა ელჩებისა და სხვა დიპლომატიური წარმომადგენლების აკრედიტაციას.

საკანონმდებლო სფეროში პრეზიდენტი სარგებლობს საკანონმდებლო ინიციატივის უფლებით. ამასთან, პრეზიდენტს მინიჭებული აქვს პრივილეგირებული საკანონმდებლო ინიციატივის უფლება, რომლის თანახმად, პრეზიდენტის მოთხოვნის საფუძველზე, მის მიერ წარდგენილ კანონპროექტს პარლამენტი რიგგარეშე განიხილავს.
პრეზიდენტი გამოსცემს ნორმატიული შინაარსის ბრძანებულებებს, ხოლო კანონით განსაზღვრულ საგანგებო შემთხვევებში - კანონის ძალის მქონე დეკრეტებს.
საქართველოს პრეზიდენტი, როგორც სახელმწიფოს მეთაური, იღებს ზომებს ქვეყნის სუვერენიტეტის, მისი დამოუკიდებლობისა და ერთიანობის უზრუნველსაყოფად. პრეზიდენტი წარმოადგენს საქართველოს კონსტიტუციის, ადამიანისა და მოქალაქის უფლებებისა და თავისუფლებების დაცვის გარანტს. პრეზიდენტის უფლებამოსილებათა ეს სფერო კონსტიტუციურად მთლიანად შეესაბამება პრეზიდენტის, როგორც სახელმწიფოს მეთაურის საქმიანობას. ამ საქმიანობის ფარგლებში პრეზიდენტი მოწოდებული და პასუხისმგებელია კონსტიტუციისა და ადამიანის უფლებების დაცვის მექანიზმის შეუფერხებლად და სრულად მოქმედებისათვის. აღნიშნული უფლებამოსილებების ფარგლებში, მას შეუძლია მოთხოვოს ნებისმიერ სახელმწიფო ორგანოსა და თანამდებობის პირს კონსტიტუციისა და ადამიანის უფლებების განუხრელი დაცვა.
თუ პრეზიდენტი მიიჩნევს, რომ საკანონმდებლო აქტი არ შეესაბამება კონსტიტუციას, არღვევს ადამიანის უფლებებს, იგი უფლებამოსილია მიმართოს საკონსტიტუციო სასამართლოს. პრეზიდენტის გარკვეული უფლებები პირდაპირ თუ არაპირდაპირ მიმართულია ადამიანის უფლებათა დაცვისაკენ. პრეზიდენტის უფლებაა წარმოადგინოს პარლამენტში ბიუჯეტის პროექტი, რაც საშუალებას აძლევს მას იზრუნოს მოსახლეობის სოციალურ უზრუნველყოფაზე, ასეთი არაპირდაპირი გზითაც უზრუნველყოს ადამიანის უფლებებისა და თავისუფლებების რეალიზაცია და დაცვა.
საქართველოს პრეზიდენტი წყვეტს მოქალაქეობისა და თავშესაფრის მიცემის საკითხებს, ახორციელებს შეწყალებას, კონსტიტუციითა და კანონით განსაზღვრულ სხვა უფლებამოსილებებს. საქართველოში პრეზიდენტი, როგორც სახელმწიფოს მეთაური, მისთვის დამახასიათებელ თავისებურებებთან ერთად, შეესაბამება დღეისათვის არსებულ მსოფლიო პრაქტიკას.

თუ წინა პარაგრაფში განხილული სახელმწიფო მეთაურის თანამდებობა, არსებითად, პრეზიდენტის პოლიტიკური პრესტიჟისა და როლის ფორმალურიურიდიული გაფორმებაა, პრეზიდენტი, როგორც აღმასრულებელი ხელისუფლების მეთაური, რეალური ძალაუფლებაა, რომელიც სინამდვილედ აქცევს მის, როგორც სახელმწიფოს მეთაურის, ძალაუფლებასაც.

აღმასრულებელი ხელისუფლების მეთაურის ამპლუაში პრეზიდენტის წარმოსადგენად უნდა გავიაზროთ მთავრობის ფორმირების, მისი უფლებამოსილებებისა და სამართლებრივი სტატუსის თავისებურებები.

კონსტიტუციით, აღმასრულებელი ხელისუფლების სტრუქტურასა და საქმიანობის წესს განსაზღვრავს საქართველოს პრეზიდენტი. პრეზიდენტს, როგორც აღმასრულებელი ხელისუფლების მეთაურს, ირჩევს ხალხი საყოველთაო, პირდაპირი, თანასწორი არჩევნების გზით, ფარული კენჭისყრით. ამდენად, პრეზიდენტის ლეგიტიმურობის ხარისხი საკმაოდ მაღალია. კონსტიტუციის 69-ე მუხლის მიხედვით, პრეზიდენტი არის „აღმასრულებელი ხელისუფლების მეთაური“. აღმასრულებელი ხელისუფლების განსახორციელებლად პრეზიდენტი იღებს ძველი მთავრობის შემადგენლობის მიერ უფლებამოსილების მოხსნას და ქმნის ახალ მთავრობას, რომელსაც დასამტკიცებლად წარუდგენს პარლამენტს.
აღმასრულებელ ხელისუფლებას საქართველოს პრეზიდენტი ახორციელებს უშუალოდ ან აღმასრულებელი ხელისუფლების დაწესებულებათა მეშვეობით. მთავრობა არ წარმოადგენს მმართველობის განმახორციელებელ ერთიან ორგანოს, არ აქვს უფლება გამოსცეს რაიმე აქტი. მთავრობის სხდომებზე განხილულ საკითხებზე გადაწყვეტილებას იღებს პრეზიდენტი. შესაბამისად, მთავრობის სამართლებრივი სტატუსი, კანონის თანახმად, განისაზღვრება როგორც პრეზიდენტის სათათბირო ორგანო. ყოველივე აქედან გამომდინარე კი, შესაძლებელია ვილაპარაკოთ პრეზიდენტზე, როგორც ერთპიროვნულ აღმასრულებელზე და მისი მმართველობის ინდივიდუალურ ხასიათზე.
პრეზიდენტის, როგორც აღმასრულებელი ხელისუფლების მეთაურის, უფლებამოსილებები განისაზღვრება კონსტიტუციით, „აღმასრულებელი ხელისუფლების სტრუქტურისა და საქმიანობის წესის შესახებ“ კანონითა და სხვა აქტებით. ეს უფლებამოსილებები განხილულია ამავე თემის მომდევნო პარაგრაფებში.

აღმასრულებელი ხელისუფლების განხორციელებაში, ხელის შეწყობის მიზნით, საქართველოს პრეზიდენტი უფლებამოსილია შექმნას სათათბირო ორგანოები. პრეზიდენტის ერთ-ერთ ასეთ სათათბირო ორგანოს წარმოადგენს ეროვნული უშიშროების საბჭო, რომელიც იქმნება სამხედრო აღმშენებლობისა და თავდაცვის ორგანიზაციის, ქვეყნის უშიშროებასთან დაკავშირებული საშინაო და საგარეო პოლიტიკისა და სტაბილურობისა და მართლწესრიგის უზრუნველყოფის სტრატეგიულ საკითხებზე გადაწყვეტილებების მისაღებად. ეროვნული უშიშროების საბ- ჭოს სამართლებრივი მდგომარეობა, მისი უფლებამოსილებები, შექმნისა და ფუნქციონირების წესი განისაზღვრება 1996 წლის 24 იანვრის კანონით „ეროვნული უშიშროების საბჭოს შესახებ“.
ეროვნული უშიშროების საბჭოს შემადგენლობაში შედიან: საქართველოს პრეზიდენტი, საქართველოს სახელმწიფო მინისტრი, საქართველოს საგარეო საქმეთა მინისტრი, თავდაცვის მინისტრი, სახელმწიფო უშიშროების მინისტრი, შინაგან საქმეთა მინისტრი, ეროვნული უშიშროების საბჭოს მდივანი. ამასთან, უშიშროების საბჭოს შემადგენლობაში უშუალოდ მონაწილეობენ საქართველოს პარლამენტის თავმჯდომარე, აფხაზეთისა და აჭარის უზენაესი საბჭოს თავმჯდომარეები. ეროვნული უშიშროების საბჭოს წევრებს ნიშნავს პრეზიდენტი. იგი იწვევს და თავმჯდომარეობს საბჭოს სხდომებს. ეროვნული უშიშროების საბჭო თავის სხდომებზე შეიმუშავებს რეკომენდაციებს მოცემულ სფეროში პრეზიდენტის მიერ გადასაწყვეტ საკითხებზე. ეროვნული უშიშროების საკითხებზე, საბჭოს მიერ მიღებული რეკომენდაციების საფუძველზე, პრეზიდენტი გამოსცემს შესაბამის აქტებს.
ეროვნული უშიშროების საბჭოს უფლებამოსილებები განსაზღვრულია აღნიშნული კანონის მე-3 მუხლში, რომლის მიხედვით, იგი „პრეზიდენტის დავალებით“: უზრუნველყოფს ეროვნული უშიშროების კონცეფციის შემუშავებას; განიხილავს საშინაო და საგარეო პოლიტიკის უმნიშვნელოვანეს საკითხებს, რომლებიც უშუალოდ უკავშირდება სახელმწიფო თავდაცვისა და უშიშროების უზრუნველყოფას; განიხილავს კანონით გათვალისწინებულ სხვა საკითხებს.

ეროვნული უშიშროების საბჭოს მუშაობის ორგანიზაციას უზრუნველყოფს საბჭოს მდივანი, იგი თანამდებობრივად პრეზიდენტის თანაშემწეა ეროვნული უშიშროების საკითხებში. უშიშროების საბჭოს მდივანი ხელმძღვანელობს უშიშროების საბჭოს აპარატს, რომელიც უზრუნველყოფს უშიშროების საბჭოს ორგანიზაციულ-ტექნიკურ და ინფორმაციულ საქმიანობას და ახორციელებს კანონით მინიჭებულ სხვა უფლებამოსილებებს. როგორც აღნიშნულიდან ჩანს ეროვნული უშიშროების საბჭოს საქმიანობის საფუძველია პრეზიდენტის დავალებები.

საქართველოს კონსტიტუციის 98-ე მუხლში აღნიშნულია, რომ „ქვეყნის დამოუკიდებლობის, სუვერენიტეტისა და ტერიტორიული მთლიანობის დასაცავად, აგრეთვე საერთაშორისო ვალდებულებათა შესასრულებლად საქართველოს ჰყავს სამხედრო ძალები“. ხოლო საქართველოს პრეზიდენტი საქართველოს შეიარაღებული ძალების მთავარსარდალია.

საქართველოს სამხედრო ძალების სტრუქტურას ამტკიცებს პრეზიდენტი. აგრეთვე, თანამდებობაზე ნიშნავს და ათავისუფლებს შეიარაღებული ძალების უმაღლეს სარდლობას. ანიჭებს უმაღლეს სამხედრო და სპეციალურ წოდებებს. პრეზიდენტი კანონით განსაზღვრულ შემთხვევებში აცხადებს საომარ მდგომარეობას. როგორც წინა პარაგრაფში აღვნიშნეთ, სამხედრო აღმშენებლობისა და ქვეყნის თავდაცვის ორგანიზები სათვის ქმნის უშიშროების საბჭოს და მას ხელმძღვანელობს. საომარი მდგომარეობის გამოცხადების შესახებ საკითხს დაუყოვნებლივ წარუდგენს პარლამენტს განსახილველად.
ქვეყნის უსაფრთხოებას საშიშროება შეიძლება შეექმნას არა მხოლოდ სხვა სახელმწიფოს მხრიდან აგრესიის შემთხვევაში, არამედ ქვეყნის შიგნით შექმნილი გარკვეული მიზეზებით: ეკოლოგიური კატასტროფებით, სტიქიური უბედურებებით, მასობრივი არეულობებით და სხვა. ასეთ შემთხვევებში პრეზიდენტი აცხადებს საგანგებო მდგომარეობას მთლიანად ქვეყანაში ან მის რომელიმე ნაწილში და საკითხი შეაქვს პარლამენტში დასამტკიცებლად. კანონით განსაზღვრულ შემთხვევებში, თუ სათანადო სახელმწიფო ორგანოები თავიანთი ფუნქციების განხორციელებას ვერ უზრუნველყოფენ, მაშინ პრეზიდენტი უფლებამოსილია შემოიღოს დროებითი მმართველობა. საგანგებო ან საომარი მდგომარეობის დროს, პარლამენტის თანხმობით გამოიყენოს სამხედრო ძალები, გამოსცეს კანონის ძალის მქონე დეკრეტები. პრეზიდენტის დეკრეტით შეიძლება შეიზღუდოს ადამიანის ზოგიერთი კონსტიტუციური უფლება. პრეზიდენტის ეს აქტი აუცილებლად საჭიროებს პარლამენტის მიერ დამტკიცებას.
პრეზიდენტი ასევე გამოსცემს თავდაცვისა და უსაფრთხოების საკითხებთან დაკავშირებულ ბრძანებულებებსა და განკარგულებებს, ხოლო მთელ რიგ შემთხვევებში, სამხედრო ხასიათის ბრძანებებსაც კი.

საქართველოს პრეზიდენტის არჩევის წესი განპირობებულია მმართველობის ფორმით. ე.ი. პრეზიდენტის არჩევის წესი გამომდინარეობს იმ ზოგადი წესიდან, რომლის შესაბამისად, საპრეზიდენტო და შერეული სახის რესპუბლიკაში პრეზიდენტის არჩევა ხდება პირდაპირი არჩევნების გზით. თუმცა, ზოგჯერ გამოიყენება არჩევის არაპირდაპირი გზაც, როცა ამომრჩევლები ირჩევენ ამომრჩეველთა კოლეგიას, ხოლო ეს უკანასკნელი ირჩევს პრეზიდენტს. ამის მაგალითია აშშ-ს პრეზიდენტის არჩევის წესი.

საპარლამენტო რესპუბლიკაში პრეზიდენტს პარლამენტი ირჩევს უშუალოდ ან პარლამენტი მონაწილეობს უფრო ფართო საარჩევნო კოლეგიაში. მაგალითად, გერმანიის ძირითადი კანონის 54-ე მუხლის მიხედვით, გერმანიის „(1) ფედერალური პრეზიდენტი კამათის გარეშე აირჩევა ფედერალური კრების მიერ, პრეზიდენტად შეიძლება აირჩიონ ნებისმიერი გერმანელი...“ ხოლო ფედერალური კრება, ამავე მუხლის მე-3 პუნქტის მიხედვით, „შედგება ბუნდესტაგის წევრებისა და თანაბარი რაოდენობის იმ წევრებისაგან, რომლებიც აირჩევიან ლანდების სახალხო წარმომადგენლობის მიერ პროპორციული საარჩევნო პრინციპების საფუძველზე“.
საქართველოს კონსტიტუციის 70-ე მუხლის საფუძველზე და 1995 წლის 1 სექტემბრის „საქართველოს პრეზიდენტის არჩევნების შესახებ“ კანონის მიხედვით, პრეზიდენტის არჩევა ხდება საყოველთაო, თანასწორი, პირდაპირი საარჩევნო გზით, ფარული კენჭისყრით.

<!--

<Section>

<Description>

<Metadata name=”Title”>ასაკობრივი ცენზი
</Metadata>

</Description>

-->

კონსტიტუცია განსაზღვრავს მოთხოვნებს, რომლებსაც უნდა აკმაყოფილებდეს პრეზიდენტობის კანდიდატი. ამ მოთხოვნათაგან, უპირველეს ყოვლისა, უნდა მივუთითოთ ასაკობრივ ცენზზე. საქართველოს პრეზიდენტად შეიძლება არჩეულ იქნას საქართველოს მოქალაქე 35 წლის ასაკიდან. როგორც მსოფლიო პრაქტიკის ანალიზი გვიჩვენებს 35 წელი ყველაზე დაბალი ზღვარია, რომელზეც მიუთითებენ კონსტიტუციებში. თუმცა, ზოგიერთი კონსტიტუცია საერთოდ არ მიუთითებს ასეთ ასაკობრივ ცენზზე. ე.ი. ლოგიკურად, ამის უფლებას ენიჭება ყველა იმ პირს, რომელიც სარგებლობს პასიური საარჩევნო უფლებით საკანონმდებლო ორგანოში ასარჩევად. კონსტიტუციაში იშვიათად არის მითითებული ზედა ასაკობრივი ზღვარი, თუმცა, ჩვენი ადრე მოქმედი კონსტიტუციით დაწესებული იყო პრეზიდენტის უმაღლესი ასაკობრივი ზღვარი 65 წელი. 1995 წლის 24 აგვისტოს კონსტიტუციამ ეს დებულება სავსებით სამართლიანად არ გაიზიარა.
<!--

</Section>

-->

<!--

<Section>

<Description>

<Metadata name=”Title”> მოქალაქეობისა და ბინადრობის ცენზი
</Metadata>

</Description>

-->


საქართველოს პრეზიდენტი უნდა იყოს დაბადებით საქართველოს მოქალაქე. უბრალოდ საქართველოს მოქალაქეობის მოთხოვნა კანონმდებელმა არასაკმარისად მიიჩნია და გაიზიარა ე.წ. „არათანაბარი მოქალაქეობის“ პრინციპი, რომლის მიხედვით, საქართველოს პრეზიდენტად შეიძლება არჩეულ იქნას საქართველოს არა ნებისმიერი მოქალაქე, არამედ მხოლოდ დაბადებით საქართველოს მოქალაქე. ე.ი. ასეთი შესაძლებლობა არა აქვს პირს, რომელსაც საქართველოს მოქალაქეობა მიღებული აქვს ნატურალიზაციის გზით.
კონსტიტუციას დაწესებულ მოთხოვნათა შორის შემოაქვს ბინადრობის ცენზი და მასაც წინა კონსტიტუციისაგან განსხვავებული ფორმულირებით გვთავაზობს. თუკი კონსტიტუციით საკმარისი იყო პირს საქართველოში მუდმივად ეცხოვრა არა ნაკლებ უკანასკნელი ხუთი წლისა, დღეს მოქმედი კონსტიტუციით საქართველოს პრეზიდენტად შეიძლება აირჩეს პირი, რომელსაც საქართველოში უცხოვრია 15 წელი მაინც და არჩევნების დანიშვნის დღეს ცხოვრობს საქართველოში.
<!--

</Section>

-->

<!--

<Section>

<Description>

<Metadata name=”Title”> თანამდებობის შეუთავსებლობა
</Metadata>

</Description>

-->


მოთხოვნათა შორის კონსტიტუციას აკრძალვითი ნორმის სახით შემოაქვს დებულება, რომელიც პრეზიდენტს უკრძალავს ეკავოს სხვა თანამდებობა, ეწეოდეს სამეწარმეო საქმიანობას, იღებდეს ხელფასს ან სხვაგვარ მუდმივ ანაზღაურებას.

გარდა აღნიშნულისა, საქართველოს კონსტიტუცია პრეზიდენტისათვის სხვა რაიმე პირობებს არ აწესებს. როგორც ვხედავთ, კონსტიტუციურ მოთხოვნათა წრე საკმაოდ ვიწროა, რაზედაც სამართლიან შენიშვნას აკეთებს პ. ცნობილაძე, რომ კონსტიტუცია უნდა ეხებოდეს ისეთ პირობებს, როგორიცაა სახელმწიფო ენის ცოდნა, რომელიმე ეროვნებისადმი კუთვნილება.

	საქართველოს 
კონსტიტუცია – მუხლი 70

	1. საქართველოს პრეზიდენტი აირჩევა საყოველთაო, თანასწორი და
პირდაპირი საარჩევნო უფლების საფუძველზე ფარული კენჭისყრით 5 წლის
ვადით. ერთი და იგივე პირი პრეზიდენტად შეიძლება აირჩეს ზედიზედ
მხოლოდ ორჯერ.
2. პრეზიდენტად შეიძლება აირჩეს საარჩევნო უფლების მქონე დაბადებით
საქართველოს მოქალაქე 35 წლის ასაკიდან, რომელსაც საქართველოში
უცხოვრია 15 წელს მაინც და არჩევნების დანიშვნის დღეს ცხოვრობს
საქართველოში.
3. პრეზიდენტობის კანდიდატის დასახელების უფლება აქვს მოქალაქეთა
პოლიტიკურ გაერთიანებას ან საინიციატივო ჯგუფს. კანდიდატის წარდგენა
დადასტურებული უნდა იყოს არანაკლებ 50000 ამომრჩევლის ხელმოწერით.

4. არჩევნები ჩატარებულად ჩაითვლება, თუ მასში მონაწილეობდა
ამომრჩეველთა საერთო რაოდენობის უმრავლესობა. არჩეულად ჩაითვლება
კანდიდატი, რომელსაც ხმა მისცა არჩევნების მონაწილეთა ნახევარზე მეტმა.

5. თუ არჩევნები ჩატარებულად გამოცხადდა, მაგრამ ვერც ერთმა
კანდიდატმა ვერ მიიღო ხმათა საჭირო რაოდენობა, ორი კვირის თავზე
იმართება არჩევნების მეორე ტური.
6. არჩევნების მეორე ტურში კენჭი ეყრება პირველ ტურში უკეთესი
შედეგების მქონე ორ კანდიდატს. მეორე ტური ჩატარებულად ჩაითვლება,
თუ მასში მონაწილეობდა ამომრჩეველთა საერთო რაოდენობის მესამედი
მაინც. არჩეულად ჩაითვლება ის კანდიდატი, რომელიც მეტ ხმას მიიღებს,
ოღონდ ამომრჩეველთა საერთო რაოდენობის არანაკლებ ერთი მეხუთედისა.

7. თუ არჩევნები ჩატარებულად არ გამოცხადდა, ან ჩატარდა, მაგრამ პირველ
ტურში მონაწილეობდა მხოლოდ ერთი კანდიდატი და მან ხმების საჭირო
რაოდენობა ვერ მოაგროვა, ან მეორე ტურში არ აირჩა პრეზიდენტი, ორი
თვის ვადაში იმართება ხელახალი არჩევნები.
8. საგანგებო ან საომარი მდგომარეობის დროს არჩევნები არ ტარდება.
9. პრეზიდენტის მორიგი არჩევნების პირველი ტური ეწყობა წინა არჩევნების
ჩატარებიდან მეხუთე წლის აპრილის მეორე კვირა დღეს.
10. პრეზიდენტის არჩევნების წესი და პირობები აგრეთვე არჩევნებში
კანდიდატად მონაწილეობის დაუშვებლობა განისაზღვრება
კონსტიტუციითა და ორგანული კანონით.


<!--

</Section>

-->

<!--

<Section>

<Description>

<Metadata name=”Title”> პრეზიდენტის არჩევის წესი
</Metadata>

</Description>

-->


კონსტიტუციური დებულების საფუძველზე, კანონი „საქართველოს პრეზიდენტის არჩევნების შესახებ“ დეტალურად განსაზღვრავს პრეზიდენტის არჩევის წესსა და პირობებს, ასევე არჩევნებში კანდიდატად მონაწილეობის დაუშვებლობასა და არჩევნების ორგანიზაციულ-ტექნიკურ საკითხებს.

საქართველოს პრეზიდენტი აირჩევა იგივე საარჩევნო კორპუსის მიერ, რომელიც ირჩევს პარლამენტს. საქართველოს პრეზიდენტის არჩევნებში მონაწილეობის მიღების უფლება აქვს აქტიური საარჩევნო უფლების მქონე საქართველოს მოქალაქეს 18 წლის ასაკიდან.

პრეზიდენტობის კანდიდატის დასახელების უფლება აქვს მოქალაქეთა პოლიტიკურ გაერთიანებას (პარტიას) ან საინიციატივო ჯგუფს. კანდიდატის წარდგენა დადასტურებული უნდა იყოს არა ნაკლებ 50.000 ამომრჩევლის ხელმოწერით. აღნიშნული ხელმოწერების შეგროვების უფლებას პარტია ან საინიციატივო ჯგუფი შეიძენს მას შემდეგ, როცა არჩევნებამდე არა უგვიანეს 50-ე დღისა ცენტრალურ საარჩევნო კომისიაში შეიტანს შესაბამის განცხადებას. აუცილებელია პრეზიდენტობის კანდიდატად წარდგენილმა პირმა წერილობით თანხმობა განაცხადოს კენჭისყრის თაობაზე. მას ასევე შეუძლია არჩევნებამდე ნებისმიერ დროს მოხსნას თავისი კანდიდატურა.
პრეზიდენტის არჩევნები ჩატარებულად ჩაითვლება, თუ მასში მონაწილეობა მიიღო ამომრჩეველთა უმრავლესობამ. არჩეულად ჩაითვლება ის კანდიდატი, რომელსაც ხმა მისცა არჩევნების მონაწილეთა ნახევარზე მეტმა.
საარჩევნო კანონი ითვალისწინებს არჩევნების მეორე ტურისა და ხელახალი არჩევნების ჩატარების მექანიზმს.

იმ შემთხვევაში, თუ არჩევნები გამოცხადდა ჩატარებულად, მაგრამ ვერც ერთმა კანდიდატმა ვერ მოაგროვა ხმების საჭირო რაოდენობა, ე.ი. არჩევნებში მონაწილეთა ხმების ნახევარზე მეტი, ეწყობა არჩევნების მეორე ტური. მეორე ტურში კენჭს იყრის პირველ ტურში უკეთესი შედეგის მქონე ორი კანდიდატი. მეორე ტური ჩატარებულად ჩაითვლება, თუ მასში მონაწილეობა მიიღო ამომრჩეველთა საერთო რაოდენობის მესამედმა მაინც, ხოლო არჩეულად ჩაითვლება ის კანდიდატი, რომელიც მეტ ხმას მიიღებს, მაგრამ ამომრჩეველთა საერთო რაოდენობის არა ნაკლებ ერთი მეხუთედისა.
იმ შემთხვევაში, თუ არჩევნები ჩატარებულად არ გამოცხადდა, ან ჩატარდა, მაგრამ პირველ ტურში მონაწილეობდა მხოლოდ ერთი კანდიდატი, რომელმაც ვერ მოაგროვა ხმათა საჭირო რაოდენობა, ან მეორე ტურში არ აირჩა პრეზიდენტი, ცენტრალური საარჩევნო კომისია არჩევნების შეჯამების შესახებ გადაწყვეტილების მიღებისთანავე ნიშნავს ხელახალი არჩევნების თარიღს. ხელახალი არჩევნები უნდა ჩატარდეს ორი თვის განმავლობაში.

საქართველოს პრეზიდენტი აირჩევა 5 წლის ვადით. ამავე მუხლის მე-9 პუნქტი, რომელიც ეხება პრეზიდენტის არჩევნების ჩატარების პერიოდულობას, უფრო შორს მიდის და აკანონებს არჩევნების სტატიკურ დღეს. „პრეზიდენტის მორიგი არჩევნების პირველი ტური ეწყობა წინა არჩევნების ჩატარებიდან მეხუთე წლის აპრილის მეორე კვირა დღეს,“ ნათქვამია მასში. ამავე მუხლში კონსტიტუცია მიუთითებს იმის თაობაზე, რომ პრეზიდენტის არჩევნები არ ტარდება საგანგებო ან საომარი მდგომარეობის დროს.
პოლიტიკურ ძალთა სოციალური მანევრირების ხელის შეწყობისათვის, სახელმწიფოში დემოკრატიული მმართველობისათვის, „ზეპრეზიდენტობისა“ და მასთან დაკავშირებული პრობლემების თავიდან აცილების მიზნით, კონსტიტუცია ითვალისწინებს შეზღუდვითი ხასიათის ნორმას, რომლის მიხედვით, ერთი და იგივე პირი პრეზიდენტის თანამდებობაზე არ შეიძლება არჩეულ იქნას ზედიზედ ორ ვადაზე მეტჯერ.

<!--

</Section>

-->

<!--

<Section>

პრეზიდენტის არჩევნების შემდეგ, მისი კონსტიტუციით მინიჭებულ უფლებამოსილებებში შესვლა იწყება საზეიმო პროცედურით – ინაუგურაციით, რომელიც იმართება პრეზიდენტის არჩევის დღიდან მესამე კვირა დღეს. უფლებამოსილებაში შესვლისას პრეზიდენტი წარმოსთქვამს საპროგრამო სიტყვას და დებს ფიცს. ფიცი კონსტიტუციის ნაწილია და შემდეგნაირადაა ჩამოყალიბებული:

	პრეზიდენტის
ფიცი
	„მე, საქართველოს პრეზიდენტი, ღვთისა და ერის წინაშე
ვაცხადებ, რომ დავიცავ საქართველოს კონსტიტუციას,
ქვეყნის დამოუკიდებლობას, ერთიანობასა და
განუყოფლობას, კეთილსინდისიერად აღვასრულებ
პრეზიდენტის მოვალეობას, ვიზრუნებ ჩემი ქვეყნის
მოქალაქეთა უსაფრთხოებისა და კეთილდღეობისათვის,
ჩემი ხალხისა და მამულის აღორძინებისა და
ძლევამოსილებისათვის“.


საქართველოს კონსტიტუცია აწესებს გარანტიათა ფართო სპექტრს, რომელიც უზრუნველყოფს პრეზიდენტის სამართლებრივი სტატუსის დაცვასა და რეალიზებას. ამასთანავე, კონსტიტუცია პრეზიდენტის ხელშეუხებლობის გვერდით აწესებს პასუხისმგებლობის შემთხვევებსაც, თუ პრეზიდენტი დაარღვევს კონსტიტუციას, ჩაიდენს სახელმწიფოს ღალატს ან სისხლის სამართლის სხვა დანაშაულს. კონსტიტუცია ითვალისწინებს პრეზიდენტის პასუხისმგებლობის ფორმას, იმპიჩმენტის მექანიზმის სახით.
იმ ლოგიკიდან გამომდინარე, რომ საქართველოს პრეზიდენტი უშუალოდ ხალხის მიერაა არჩეული და, შესაბამისად, მაღალია მისი, როგორც სახელმწიფოს მეთაურისა და აღმასრულებელი ხელისუფლების მეთაურის, სამართლებრივი სტატუსი, საქართველოს კონსტიტუციაც საკმაოდ გართულებულ მექანიზმს აწესებს პრეზიდენტის თანამდებობიდან გადაყენებისათვის.

იმპიჩმენტის მექანიზმის შესახებ უკვე ვისაუბრეთ პარლამენტზე საუბრისას. აქ მხოლოდ იმ საკითხებზე მივუთითებთ, რომლებიც იმპიჩმენტის მექანიზმის გამოყენების შემდეგ შეიძლება დადგეს. კერძოდ, მხედველობაში გვაქვს ვადამდელი, რიგგარეშე საპრეზიდენტო არჩევნების ჩატარებისა და პრეზიდენტის მონაცვლეობის საკითხი.

კონსტიტუციის თანახმად, ვადამდელი არჩევნები უნდა ჩატარდეს პრეზიდენტის უფლებამოსილების შეწყვეტიდან 45 დღის განმავლობაში. ვადამდელი არჩევნების ჩატარებას უზრუნველყოფს საქართველოს პარლამენტი.

საქართველოს პრეზიდენტის უფლებამოსილების შეწყვეტის, აგრეთვე მის მიერ უფლებამოსილებათა შესრულების შეუძლებლობის შემთხვევაში, კონსტიტუცია შემდეგნაირად წყვეტს მონაცვლეობის საკითხს: პრეზიდენტის უფლებამოსილებებს ახორციელებს პარლამენტის თავმჯდომარე. თავის მხრივ, პარლამენტის თავმჯდომარეს ენაცვლება პარლამენტის თავმჯდომარის ერთ-ერთი მოადგილე. ამ დროს შეიძლება წარმოიშვას ერთი უხერხულობა, რომელზეც უკვე მიუთითებენ ჩვენს იურიდიულ ლიტერატურაში. საკითხი ეხება პარლამენტის წევრისა და პრეზიდენტისათვის დაწესებულ ასაკობრივ ცენზებს შორის არსებულ განსხვავებას. საქმე იმაშია, რომ პრეზიდენტის უფლებამოსილების შეწყვეტის ან ამ უფლებამოსილებათა შესრულების შეუძლებლობისას, იგი შეიძლება შეცვალოს 35 წელს მიუღწეველმა პირმა. კონსტიტუციით, განსხვავებულია პრეზიდენტისა და მისი უფლებამონაცვლეობის უფლებამოსილებათა წრე, რომელიც კიდევ უფრო ვიწროა ამ უკანასკნელისათვის.

წინა პარაგრაფში აღვნიშნეთ, რომ პრეზიდენტს, მისი სტატუსიდან გამომდინარე, გააჩნია ფართო უფლებამოსილებები, რომელთა მეშვეობით ახორციელებს სახელმწიფოს მეთაურისა და აღმასრულებელი ხელისუფლების მეთაურის ფუნქციებს.

საქართველოს პრეზიდენტის უფლებამოსილებები არ არის ამომწურავად და მკაცრად განსაზღვრული, რაზედაც მიგვანიშნებს კონსტიტუციის 73-ე მუხლის დებულება, რომლის მიხედვით, ამ მუხლში რეგლამენტირებულ უფლებამოსილებათა გარდა, პრეზიდენტი ახორციელებს კონსტიტუციითა და კანონით განსაზღვრულ სხვა უფლებამოსილებებს.

საქართველოს პრეზიდენტის უფლებამოსილებები ამ სფეროში გულისხმობს: პრეზიდენტის მიერ კანონით განსაზღვრული ორგანოების ფორმირებას, ამ ორგანოთა სტრუქტურისა და შემადგენლობის განსაზღვრას, თანამდებობის პირების დანიშვნასა და მათ გათავისუფლებას. ამ სფეროში განსაკუთრებით უნდა აღინიშნოს აღმასრულებელი ხელისუფლების ჩამოყალიბებასთან დაკავშირებული საკითხები. აღმასრულებელი ხელისუფლების განხორციელების მიზნით, საქართველოს პრეზიდენტი აყალიბებს მთავრობას.

პრეზიდენტი ფიცის მიღების შემდეგ იღებს მთავრობის ძველი შემადგენლობის მიერ უფლებამოსილების მოხსნას. მთავრობის ახალი შემადგენლობის ფორმირებამდე პრეზიდენტს შეუძლია იმავე შემადგენლობას დააკისროს მოვალეობათა შესრულება. მთავრობის ახალი შემადგენლობა კი პრეზიდენტმა უნდა ჩამოაყალიბოს ორი კვირის ვადაში და წარუდგინოს პარლამენტს დასამტკიცებლად.

თუ მთავრობის რომელიმე წევრი პარლამენტმა არ დაამტკიცა ან აცილება მისცა, ამ კანდიდატის საკითხს წყვეტს ისევ პრეზიდენტი. მას უფლება აქვს იგივე კანდიდატურა ხელახლა წარუდგინოს პარლამენტს. ერთი და იგივე კანდიდატურის წარდგენა დაიშვება მხოლოდ ორჯერ.

აღმასრულებელი ხელისუფლების სტრუქტურასა და საქმიანობის წესს განსაზღვრავს საქართველოს პრეზიდენტი. საქართველოს კონსტიტუციის 73-ე მუხლის მიხედვით, პრეზიდენტი უფლებამოსილია თანამდებობიდან გადააყენოს მინისტრები.

პარლამენტის თანხმობით, პრეზიდენტი უფლებამოსილია დანიშნოს და თანამდებობიდან გაათავისუფლოს საქართველოს ელჩები და სხვა დიპლომატიური წარმომადგენლები.

პრეზიდენტი, სხვა ხელისუფლებებთან ერთად, პარიტეტულ საფუძველზე, უშუალოდ მონაწილეობს საკონსტიტუციო სასამართლოს ფორმირებაში; ნიშნავს საკონსტიტუციო სასამართლოს სამ წევრს – საკონსტიტუციო სასამართლოს მოსამართლეს, საქართველოს პარლამენტში წარადგენს საქართველოს უზენაესი სასამართლოს თავმჯდომარისა და უზენაესი სასამართლოს მოსამართლეების, საქართველოს გენერალური პროკურორის კანდიდატურებს; თანამდებობაზე ნიშნავს და ათავისუფლებს საქართველოს ეროვნული ბანკის პრეზიდენტს.
საქართველოს პრეზიდენტის უფლებამოსილებაში შედის სამხედრო ძალების სტრუქტურის განსაზღვრა; ნიშნავს ეროვნული უშიშროების საბჭოს წევრებს; დამოუკიდებლად ნიშნავს და ათავისუფლებს სამხედრო ძალების უმაღლეს სარდლობას. ნიშნავს და ათავისუფლებს კონსტიტუციითა და კანონით გათვალისწინებულ სხვა თანამდებობის პირებს.

მნიშვნელოვანია პრეზიდენტის უფლებამოსილებები, რომელიც დაკავშირებულია პარლამენტის ორგანიზაციასა და საქმიანობასთან. კონსტიტუციის მიხედვით, პარლამენტის არჩევნების თარიღს ნიშნავს საქართველოს პრეზიდენტი არჩევნებამდე არა უგვიანეს 60 დღისა.

როგორც წინა პარაგრაფებში მივუთითეთ, არჩევნების ჩატარება პარლამენტს ავტომატურად არ ანიჭებს უფლებას შეუდგეს მუშაობას, ამისათვის საჭიროა მისი უფლებამოსილების ცნობა, რაც ხდება მის პირველ საორგანიზაციო სხდომაზე. კონსტიტუციის 51-ე მუხლის მიხედვით კი, ახლად არჩეული პარლამენტის პირველი სხდომის დღეს არჩევნებიდან 20 დღის განმავლობაში ნიშნავს პრეზიდენტი.

პრეზიდენტი უფლებამოსილია როგორც საკუთარი ინიციატივით, ისე პარლამენტის თავმჯდომარის ან პარლამენტის წევრთა არა ნაკლებ მეოთხედის მოთხოვნით მოიწვიოს პარლამენტის რიგგარეშე სესია. ასეთი მოთხოვნიდან 48 საათის განმავლობაში პრეზიდენტი გამოსცემს მოწვევის აქტს. თუ პრეზიდენტი ასეთ აქტს დადგენილ დროში არ გამოსცემს, მაშინ მომდევნო 48 საათის განმავლობაში პარლამენტი უნდა შეუდგეს მუშაობას.

კონსტიტუციის 67-ე მუხლში ჩამოთვლილ სუბიექტებთან ერთად, პრეზიდენტი სარგებლობს საკანონმდებლო ინიციატივის უფლებით, რომლის საფუძველზე პარლამენტში შეაქვს კანონპროექტები განსახილველად, მათ შორის შეუძლია შეიტანოს წინადადება კონსტიტუციის ზოგადი ან ნაწილობრივი გადასინჯვის შესახებ.

საკანონმდებლო ორგანოსთან პრეზიდენტის ურთიერთობის მნიშვნელოვანი ელემენტია პარლამენტის მიერ მიღებულ კანონებზე ხელის მოწერა და პრომულგაცია, რაც ჩვენს მიერ უკვე განხილული საკანონმდებლო პროცესის ერთ-ერთი მნიშვნელოვანი სტადიაა.

იმ შემთხვევაში, თუ პრეზიდენტი არ ეთანხმება მიღებულ კანონს, მას შეუძლია ხელი არ მოაწეროს კანონს და გადაუგზავნოს პარლამენტს თავისი შენიშვნებითა და წინადადებით ანუ გამოიყენოს ვეტოს უფლება. საქართველოს პრეზიდენტი სარგებლობს სუსპენზიური ვეტოს უფლებით.

პრეზიდენტს მინიჭებული აქვს რეფერენდუმის დანიშვნის უფლება. ამ შემთხვევაში ინიციატივა შეიძლება მოდიოდეს თვით პრეზიდენტიდან, ან დანიშნოს იგი საქართველოს პარლამენტის არა ნაკლებ 200.000 ამომრჩევლის მოთხოვნით.

საგარეო პოლიტიკისა და საერთაშორისო ურთიერთობათა სფეროში პრეზიდენტი წარმართავს და ახორციელებს ქვეყნის საგარეო პოლიტიკას, რამდენადაც აღნიშნული უფლებამოსილებები დაკავშირებულია პრეზიდენტთან, როგორც სახელმწიფო მეთაურთან. ამდენად იგი ყოველგვარი რწმუნების გარეშე წარმოადგენს საქართველოს სახელმწიფოს ფარგლებს გარეთ, აწარმოებს მოლაპარაკებას უცხო სახელმწიფოებთან, დებს საერთაშორისო ხელშეკრულებებსა და შეთანხმებებს კონსტიტუციის შესაბამისად.
საქართველოზე შეიარაღებული თავდასხმის შემთხვევაში პრეზიდენტი უფლებამოსილია გამოაცხადოს საომარი მდგომარეობა, დადოს ზავი და არა უგვიანეს 48 საათისა შეიტანოს ეს წინადადება პარლამენტში დასამტკიცებლად. შესაბამისი ვითარების არსებობისას, პრეზიდენტი უფლებამოსილია გამოაცხადოს საგანგებო მდგომარეობა ქვეყნის მთელ ტერიტორიაზე ან მის რომელიმე ნაწილში.

უფლებამოსილებათა თვალსაზრისით, განსაკუთრებით საინტერესოა საქართველოს პრეზიდენტის სამართალშემოქმედებითი საქმიანობა. თუ თვალს გადავავლებთ მის მოცულობას, ვნახავთ, რომ მას, სახელმწიფოსა და აღმასრულებელი ხელისუფლების მეთაურის პოზიციების გარდა, საკმაოდ მყარი და ეფექტური პოზიცია უჭირავს სამართალშემოქმედებით სფეროშიც. ეს პოზიცია პრეზიდენტის განსაკუთრებულ საკანონმდებლო ინიციატივასთანაა დაკავშირებული. მაგალითად, აშშ-ის პრეზიდენტი, მიუხედავად იმისა, რომ უდიდეს გავლენას ახდენს კონგრესში კანონების მიღებაზე, არ არის საკანონმდებლო ინიციატივის უფლების მქონე სუბიექტი, მაგრამ იგი ყოველწლიურ მიმართვაში საჭირო კანონმდებლობის შეთავაზებით ახერხებს აღმასრულებელი ხელისუფლებისათვის სასურველი კანონების მიღებას. ამ უკანასკნელის უარყოფის შემთხვევაში კი მას აქვს კონგრესმენებსა და საზოგადოებაზე ზემოქმედების დამატებითი საშუალება კონგრესის სპეციალური სხდომის მოწვევით. სწორედ ამიტომაა, რომ ამერიკის კონგრესში განსახილველი კანონპროექტების დიდი ნაწილი სწორედ „აღმასრულებელი მიმართულების ინიციატივით არის შექმნილი“, მიუხედავად იმისა, რომ პრეზიდენტი საკანონმდებლო ინიციატივის უშუალო სუბიექტს არ წარმოადგენს.
საქართველოს კონსტიტუციის თანახმად, პრეზიდენტი, 67-ე მუხლში ჩამოთვლილ სუბიექტებთან შედარებით, სარგებლობს პრივილეგირებული საკანონმდებლო ინიციატივის უფლებით, რაც განსაკუთრებულ საკანონმდებლო ინიციატივაში გამოიხატება. საქართველოს პრეზიდენტის მოთხოვნით მის წარდგენილ კანონპროექტს პარლამენტი განიხილავს რიგგარეშე. ამ საკითხს დიდი პრაქტიკული მნიშვნელობა აქვს, რაც შეიძლება დავუკავშიროთ ხელისუფლების განაწილების სისტემაში პოლიტიკურ განშტოებათა შორის უფლებამოსილებათა ბალანსირების მექანიზმს. აღნიშნულის საილუსტრაციოდ შეიძლება მოვიტანოთ მაგალითი, რომელიც ო. მელქაძეს მოჰყავს თავის ერთ-ერთ ნაშრომში. კერძოდ ავტორი აჯამებს კანონშემოქმედების შედეგს ოთხი თვის მანძილზე: პარლამენტის მიერ მიღებული 16 კანონიდან 10 მიღებულია პრეზიდენტის საკანონმდებლო ინიციატივით, მხოლოდ 6 – საპარლამენტო ინიციატივით. პრეზიდენტმა ამ ხნის მანძილზე ორჯერ გამოიყენა ვეტოს უფლება და ორივეჯერ საპარლამენტო ინიციატივის პროექტების მიმართ.
საქართველოს პრეზიდენტი თავისი უფლებამოსილების ფარგლებში გამოსცემს ბრძანებულებებსა და განკარგულებებს. პრეზიდენტის ბრძანებულება ნორმატიული აქტია. საგანგებო მდგომარეობის დროს პრეზიდენტი გამოსცემს საკანონმდებლო აქტს – დეკრეტს, რომელიც მოქმედებს საგანგებო მდგომარეობის გაუქმებამდე.

საქართველოს პრეზიდენტის აქტები არ შეიძლება ეწინააღმდეგებოდეს კონსტიტუციასა და კანონებს. საქართველოს პრეზიდენტის ნორმატიულ აქტს აქვს უპირატესი იურიდიული ძალა აფხაზეთისა და აჭარის ავტონომიური რესპუბლიკების აღმასრულებელ ხელისუფლების ორგანოთა ნორმატიული აქტების მიმართ.

საქართველოს პრეზიდენტის დეკრეტის, ბრძანებულებისა და ბრძანების მომზადების, გამოცემის, გამოქვეყნებისა და მოქმედების წესი განისაზღვრება კონსტიტუციით, კანონით „ნორმატიული აქტების შესახებ“ და საქართველოს პრეზიდენტის ბრძანებით „აღმასრულებელი ხელისუფლების ნორმატიული აქტების მომზადების, გამოცემის, გამოქვეყნებისა და მოქმედების შესახებ“. მხოლოდ საქართველოს პრეზიდენტია უფლებამოსილი პარლამენტში სარატიფიკაციოდ წარადგინოს საერთაშორისო ხელშეკრულება და შეთანხმება.

მხოლოდ პრეზიდენტის უფლებამოსილებაში შედის პარლამენტში სახელმწიფო ბიუჯეტის პროექტის წარდგენა. ბიუჯეტის პროექტში ცვლილებების შეტანა დაუშვებელია პრეზიდენტის თანხმობის გარეშე. საქართველოს პრეზიდენტი უფლებამოსილია გააუქმოს მისდამი ანგარიშვალდებული აღმასრულებელი ხელისუფლების ორგანოთა ნორმატიული აქტები.

ჩვენს მიერ ჩამოთვლილი უფლებამოსილებები, რასაკვირველია, არ ამოწურავს პრეზიდენტის კომპეტენციას. მით უფრო, რომ საქართველოს კონსტიტუცია არ იძლევა პრეზიდენტის უფლებამოსილებათა ამომწურავ ჩამონათვალს. პრეზიდენტი ახორციელებს კონსტიტუციითა და კანონით განსაზღვრულ სხვა უფლებამოსილებებსაც.

<!--

</Section>

-->

<!--

</Section>

-->

<!--

<Section>

<Description>

<Metadata name=”Title”> თავი 61. საქართველოს მთავრობა - პრეზიდენტის სათათბირო ორგანო (სტატუსი)

</Metadata>

</Description>

-->


<!--

<Section>

<Description>

<Metadata name=”Title”> მთავრობის ცნება
</Metadata>

</Description>

-->


მთავრობა ზოგადად აღმასრულებელი ხელისუფლების კოლეგიურ ორგანოს გულისხმობს, რომლის შემადგენლობაში შედიან მინისტრები და მმართველობის ცენტრალური ორგანოების ხელმძღვანელები.

მთავრობის ამ ზოგადი სტატუსის შესაბამისად, იგი შეიძლება სხვადასხვა სახელწოდებით შეგვხვდეს, მაგალითად, გერმანიაში – ფედერალური მთავრობა, შვეიცარიაში – ფედერალური საბჭო, ჩვენთან იგი უახლოეს წარსულში მინისტრთა კაბინეტის სახელით მოიხსენიებოდა.

საქართველოს მთავრობის მიმართ აღნიშნულ ზოგად განსაზღვრებას ვერ გამოვიყენებთ, რადგანაც მთავრობის კონსტიტუციური სტატუსი და მისი როლი ყველა სახელმწიფოში ერთნაირი არ არის და დამოკიდებულია სახელმწიფო მმართველობის ფორმაზე. კონკრეტულად საქართველოში მთავრობის ფორმირების წესი და მისი სამართლებრივი სტატუსი განპირობებულია საპრეზიდენტო რესპუბლიკის არსებობით.

საქართველოს მთავრობის სამართლებრივი მდგომარეობა განსაზღვრულია საქართველოს კონსტიტუციითა და კანონით „აღმასრულებელი ხელისუფლების სტრუქტურისა და საქმიანობის წესის შესახებ“. აღნიშნული კანონის მე-12 მუხლში განსაზღვრულია საქართველოს მთავრობის სამართლებრივი სტატუსი, რომლის შესაბამისად, დღევანდელი მთავრობა წარმოადგენს პრეზიდენტის სათათბირო ორგანოს. მის შემადგენლობაში შედიან სახელმწიფო მინისტრი და მინისტრები.
<!--

</Section>

-->

<!--

<Section>

<Description>

<Metadata name=”Title”> მინისტრი
</Metadata>

</Description>

-->


საერთოდ მინისტრი ლათინური წარმოშობის სიტყვაა „Minister“ და ქართულად მოსამსახურეს ნიშნავს. დღეს იგი ასახავს მმართველობის უმაღლესი დარგობრივი ორგანოს - სამინისტროს ხელმძღვანელს. ისე, როგორც მთავრობის სახელი შეიძლება სხვადასხვა კონკრეტული სახელწოდებით შეგვხვდეს ცალკეულ ქვეყნებში, ასევე მინისტრიც შეიძლება სხვადასხვანაირად იწოდებოდეს. მაგალითად, აშშ-ში საგარეო საქმეთა მინისტრს ჰქვია სახელმწიფო მდივანი, ზოგიერთ ქვეყანაში ასეთად შეიძლება იწოდებოდეს ყველა მინისტრი ან მინისტრების გარკვეული ნაწილი. ზოგიერთ ქვეყანაში მინისტრების რამდენიმე კატეგორია არსებობს ასეთ პრაქტიკას ადგილი აქვს მაგალითად დიდ ბრიტანეთში. ბრიტანელი მინისტრები შემდეგ კატეგორიებად იყოფიან:
1. მინისტრი, რომელიც ხელმძღვანელობს ცალკეულ სამინისტროს;

2. უპორტფელო მინისტრი, რომელსაც მმართველობის ცალკეული დარგი არ აბარია, სამინისტროს არ ხელმძღვანელობს, არამედ ერთ, რომელიმე კონკრეტულ საკითხს განაგებს, პრემიერ მინისტრის ცალკეულ დავალებებს ასრულებს;

3. სახელმწიფო მინისტრი, რომელიც ფაქტობრივად მინისტრის მოადგილეა და

4. უმცროსი მინისტრი, რომელიც საპარლამენტო მდივნის მოვალეობას ასრულებს.

<!--

</Section>

-->

<!--

<Section>

<Description>

<Metadata name=”Title”> აღმასრულებელი ხელისუფლება საქართველოში
</Metadata>

</Description>

-->


საქართველოს მთავრობა, როგორც პრეზიდენტის სათათბირო ორგანო, ხელს უწყობს მას აღმასრულებელი ხელისუფლების განხორციელებაში.

საქართველოში არ არსებობს პრემიერ-მინისტრის თანამდებობა, აღმასრულებელი ხელისუფლების მეთაურია პრეზიდენტი, რომელიც ხელმძღვანელობს მთავრობას. პრეზიდენტი იწვევს და უძღვება მთავრობის სხდომებს, ამტკიცებს სხდომის დღის წესრიგს.

საქართველოს მთავრობის წევრები – მინისტრები პასუხისმგებელი არიან და უფლებამოსილებას იხსნიან უშუალოდ პრეზიდენტის წინაშე. იგი თანამდებობიდან შეიძლება გათავისუფლდეს პრეზიდენტის აქტის საფუძველზე. მინისტრი გადადგომის შესახებ განცხადებით მიმართავს პრეზიდენტს, რომელიც გადაწყვეტილებას იღებს გადადგომის ან გადადგომაზე მოტივირებული უარის შესახებ.

ცხრილი №16

მთავრობა, როგორც პრეზიდენტის სათათბირო ორგანო, ამა თუ იმ საკითხზე კონსულტაციებს აძლევს პრეზიდენტს.

მთავრობის სხდომაზე განსახილველ საკითხებზე გადაწყვეტილებას ღებულობს არა მთავრობა კოლეგიურად, არამედ საქართველოს პრეზიდენტი.

მთავრობის სხდომა საბოლოოდ ფორმდება ოქმით, რომელსაც ხელს აწერს სხდომის თავმჯდომარე და სახელმწიფო კანცელარიის უფროსი. ე.ი. მთავრობა დამოუკიდებლად არ ღებულობს დადგენილებას ან სხვა მსგავს სამთავრობო აქტს.

<!--

</Section>

-->

<!--

<Section>

<Description>

<Metadata name=”Title”> მინისტრთა კაბინეტი
</Metadata>

</Description>

-->


აუცილებლად უნდა აღვნიშნოთ, რომ დღეს როგორც ოფიციალურ, ისე არაოფიციალურ დონეზე საუბრობენ მთავრობის სტატუსის შეცვლაზე. კონკრეტულად, ხელისუფლებისა და საზოგადოების გარკვეული ნაწილი მიზანშეწონილად თვლის მინისტრთა კაბინეტის შემოღებას. თუ შესაბამისი კონსტიტუციური ცვლილება განხორციელდება, მაშინ ჩვენი აღმასრულებელი ხელისუფლება არსებითად შეცვლილი სახით ჩამოყალიბდება. უახლოეს წარსულში მინისტრთა კაბინეტი მთავრობის მნიშვნელობით უკვე არსებობდა, შესაბამისად, საქართველოს რესპუბლიკის მინისტრთა კაბინეტი სახელმწიფო ხელისუფლების უმაღლეს აღმასრულებელ- განმკარგულებელ ორგანოს წარმოადგენდა. აქ მხედველობაში გვაქვს მმართველობის უმაღლესი ორგანო, რომლის სამართლებრივი სტატუსი განისაზღვრებოდა საქართველოს რესპუბლიკის 1992 წლის 22 დეკემბრის კანონით „საქართველოს რესპუბლიკის მინისტრთა კაბინეტის შესახებ.“ ამ კანონის შესაბამისად, მინისტრთა კაბინეტის შემადგენლობაში შედიოდნენ პრემიერ-მინისტრი, მისი მოადგილეები, საქართველოს რესპუბლიკის მინისტრები, სახელმწიფო კომიტეტის თავმჯდომარეები, საინფორმაციო სადაზვერვო სამსახურის უფროსი, აფხაზეთისა და აჭარის ავტონომიური რესპუბლიკების მთავრობათა მეთაურები თანამდებობრივად. ხსენებული კანონის მიხედვით, საქართველოში აღმასრულებელ-განმკარგულებელ ორგანოთა სისტემა შემდეგი სახით გამოიყურებოდა: პირველი რგოლი იყო მმართველობის მეთაური ორგანო – სახელმწიფოს მეთაურის სახით, შემდეგი რგოლი, ეს იყო მმართველობის უმაღლესი აღმასრულებელ-განმკარგულებელი ორგანო – მინისტრთა კაბინეტის სახით, მმართველობის ცენტრალურ ორგანოებს წარმოადგენდნენ სამინისტროები და სხვა რესპუბლიკური ორგანოები, მმართველობის ადგილობრივ აღმასრულებელ-განმკარგულებელ ორგანოთა ჯგუფს ქმნიდნენ საკრებულოების გამგეობები ან გამგებლები.
1992 წლის 22 დეკემბრის კანონი „საქართველოს რესპუბლიკის მინისტრთა კაბინეტის შესახებ“ (იხ. გაზეთი „საქართველოს რესპუბლიკა“, 1992 წ. 30 დეკემბერი) დეტალურად განსაზღვრავს მინისტრთა კაბინეტის კომპეტენციას. საქართველოს რესპუბლიკის მინისტრთა კაბინეტი – მთავრობა, მისდამი დაქვემდებარებული ორგანოების საქმიანობას წარმართავდა უშუალოდ ან სპეციალურად საამისოდ შექმნილი კომისიების მეშვეობით. აღმასრულებელ-განმკარგულებელი საქმიანობის განხორციელებისას მთავრობის საქმიანობის ძირითად ფორმას წარმოადგენდა მთავრობის სხდომა, რომელსაც თავმჯდომარეობდა პრემიერ-მინისტრი. სამინისტროების, მთავრობისადმი დაქვემდებარებული სხვა ორგანოების მუშაობის კოორდინაციას, მათ საქმიანობაზე კონტროლის განხორციელებას, მათ მიერ მინისტრთა კაბინეტის დადგენილებებისა და განკარგულებების შესრულებას უზრუნველყოფდნენ პრემიერ-მინისტრის მოადგილეები, მათ შორის განაწილებული მოვალეობების შესაბამისად.
საქართველოს რესპუბლიკის მინისტრთა საბჭოში მიიღებოდა შემდეგი ხასიათის აქტები: დადგენილება, როგორც ნორმატიული ხასიათის აქტი, იგი მიიღებოდა მინისტრთა კაბინეტის სხდომაზე ხმათა უბრალო უმრავლესობით; განკარგულება, რომელსაც ოპერატიულ ან სხვა მიმდინარე საკითხებთან დაკავშირებით პრემიერ-მინისტრი გამოსცემდა, ორივე ამ აქტს ხელს აწერდა პრემიერ-მინისტრი. ერთპიროვნული აქტის სახით, პრემიერ-მინისტრის მოადგილეები თავიანთი განმგებლობის საკითხებზე გამოსცემდნენ მითითებებს. როგორც აღვნიშნეთ, დღეს, საქართველოს მთავრობა საკუთარ აქტს არ ღებულობს. მთავრობის სხდომა ფორმდება ოქმით, რომელსაც ხელს აწერს სხდომის თავმჯდომარე და სახელმწიფო კანცელარიის უფროსი. დღის წესრიგის მიხედვით, განხილულ საკითხებზე პრეზიდენტი გამოსცემს შესაბამის ბრძანებულებას ან განკარგულებას.
თუ ხსენებული კონსტიტუციური ცვლილება განხორციელდება, იგი, რასაკვირველია, არსებითად შეცვლის მთავრობის, როგორც პრეზიდენტის სათათბირო ორგანოს, დღევანდელ სამართლებრივ სტატუსს. კანონი სამართლებრივი სტატუსის განსაზღვრისას ალბათ გაითვალისწინებს, მთავრობის, როგორც მმართველობის უმაღლესი კოლეგიური ორგანოს, საერთო კომპეტენციის ზოგადი ფარგლების, რომელიც, როგორც წესი, საკმაოდ ფართოა. მთავრობის უფლებამოსილებათა წრე მოიცავს სახელმწიფო მმართველობის აპარატის ფორმირების, კანონების აღსრულების, ნორმაშემოქმედებით საქმიანობას, საკანონმდებლო საქმიანობაში მონაწილეობას, ბიუჯეტის შედგენასა და შესრულებას, საშინაო პოლიტიკის განხორციელებას და ა.შ. თუმცა, შესაბამისი კანონის მიღებამდე, იმის განსაზღვრა, თუ როგორი იქნება მინისტრთა კაბინეტის უფლებამოსილებათა წრე, რა თქმა უნდა, შეუძლებელია.

როგორც აღვნიშნეთ, აღმასრულებელი ხელისუფლების (მთავრობის) ფორმირების წესი დამოკიდებულია სახელმწიფო მმართველობის ფორმაზე. სწორედ მმართველობის ფორმასთან კავშირის მიხედვით განასხვავებენ აღმასრულებელი ხელისუფლების ფორმირების ორ ძირითად ხერხს: საპარლამენტო და არასაპარლამენტო.

აღმასრულებელი ხელისუფლების ფორმირების საპარლამენტო წესი გამოიყენება ქვეყნებში, სადაც მმართველობის საპარლამენტო ფორმაა დადგენილი. მისი არსი მდგომარეობს იმაში, რომ მთავრობის ფორმირების უფლება ეკუთვნის იმ პარტიას ან პარტიათა კოალიციას, რომელთაც უმრავლესობა ჰყავთ პარლამენტში.

მთავრობის ფორმირების არასაპარლამენტო წესი დამახასიათებელია საპრეზიდენტო რესპუბლიკებისათვის. ამ წესის გამოყენებას შეიძლება შევხვდეთ ასევე შერეული სახის რესპუბლიკაში და მონარქიის ზოგიერთ ფორმაში. ამ დროს მთავრობის ფორმირების უფლებით სარგებლობს არა პარლამენტი, არამედ პრეზიდენტი.

საქართველოს აღმასრულებელი ხელისუფლების (მთავრობის) ფორმირების პრეროგატივა ეკუთვნის პრეზიდენტს. კონსტიტუციის თანახმად, პრეზიდენტი განსაზღვრავს აღმასრულებელი ხელისუფლების სტრუქტურასა და საქმიანობის წესს, რასაც დასამტკიცებლად წარუდგენს საქართველოს პარლამენტს. პრეზიდენტის უფლებამოსილებები და მისი შემოქმედება ამ საკითხში საკმაოდ ფართოა. ამასთან, კონსტიტუცია უფლებათა ფარგლებს შემოსაზღვრავს ერთი აკრძალვითი დებულებით, რომლის მიხედვითაც აღმასრულებელი ხელისუფლების ფორმირებისას პრეზიდენტი არ არის უფლებამოსილი სამხედრო ძალებზე, სახელმწიფო უშიშროებასა და პოლიციის უწყებათა ან სხვაგვარი გაერთიანების შერწყმაზე (მუხლი 78.2).

1995 წლის 24 აგვისტოს კონსტიტუციის მიღებამდე აღმასრულებელი ხელისუფლების სტრუქტურა სხვაგვარად გამოიყურებოდა. როგორც ვიცით, მმართველობის უკლებლივ ყველა ორგანო აღმასრულებელ-განმკარგულებელ ხასიათს ატარებს, აღმასრულებელ-განმკარგულებელი საქმიანობა კი სახელმწიფო მმართველობის აუცილებელი ნიშანია. ამდენად, მმართველობის ყველა ორგანო აღმასრულებელ-განმკარგულებელი ბუნებისაა.

დღეს მოქმედი კონსტიტუციის მიღებამდე საქართველოს კანონმდებლობა ახდენდა დიფერენციაციას მმართველობის ორგანოებსა და აღმასრულებელ-განმკარგულებელ ორგანოებს შორის. კერძოდ, კანონის შესაბამისად, საქართველოს სახელმწიფოს მეთაური ხელმძღვანელობდა სახელმწიფო მმართველობის სისტემას. რაც შეეხება მინისტრთა კაბინეტს, იგი წარმოადგენდა რესპუბლიკის უმაღლეს აღმასრულებელ-განმკარგულებელ ორგანოს. 1992 წლის 22 დეკემბრის „მინისტრთა კაბინეტის შესახებ“ კანონის 21-ე მუხლი აღმასრულებელი ხელისუფლების ცენტრალურ ორგანოდ მიიჩნევდა სამინისტროებს, სახელმწიფო კომიტეტებს, დეპარტამენტებსა და სხვა ისეთ ორგანოებს, რომელთაც სპეციალურად ქმნიდა მინისტრთა კაბინეტი. ადგილობრივი მმართველობის ორგანოებს –  საკრებულოების გამგეობებსა და გამგებლებს. მიუხედავად იმისა, რომ ყველა ჩამოთვლილი ორგანოს ცნება უკავშირდებოდა მმართველობის ცნებას და, შესაბამისად, ისინი აღმასრულებელ ხელისუფლებას მმართველობის სახით განახორციელებდნენ, მაინც შესაძლებელია მათ სისტემაში გარკვეული დიფერენციაციის წარმოდგენა. ამ დიფერენციაციის საფუძველზე, შესაძლებელია გამოყოფილიყო მმართველობის ორგანოთა რამდენიმე ჯგუფი:

· მმართველობის მეთაური (უზენაესი) ორგანო სახელმწიფო მეთაურის სახით;

· მმართველობის უმაღლესი აღმასრულებელ-განმკარგულებელი ორგანო (მინისტრთა კაბინეტი);

· მმართველობის ცენტრალური ორგანოები;

· მმართველობის ადგილობრივი ორგანოები.

დღეისათვის საქართველოში მმართველობის ორგანოთა სისტემა შეცვლილი სახითაა წარმოდგენილი.

ახალი სისტემის შესაბამისად, მინისტრთა კაბინეტის ნაცვლად ჩამოყალიბდა მთავრობა, რომელსაც წინამორბედებისაგან სრულიად განსხვავებული სამართლებრივი სტატუსი გააჩნია და წარმოადგენს პრეზიდენტის სათათბირო ორგანოს.

პრეზიდენტი, ფიცის მიღების შემდეგ, ძველი მთავრობის შემადგენლობისაგან იღებს უფლებამოსილებათა მოხსნას, მას შეუძლია ამავე შემადგენლობას დააკისროს მოვალეობათა შესრულება მთავრობის ახალი შემადგენლობის ფორმირებამდე. ფიცის მიღებიდან ორი კვირის განმავლობაში პრეზიდენტი ვალდებულია ჩამოაყალიბოს მთავრობის ახალი შემადგენლობა და პარლამენტს წარუდგინოს დასამტკიცებლად. პარლამენტი პრეზიდენტის მიერ წარმოდგენილ მთავრობის წევრებს ამტკიცებს სიითი შემადგენლობის უმრავლესობით.

მთავრობის იმ წევრის საკითხს, რომელსაც პარლამენტმა აცილება მისცა ან არ დაამტკიცა, წყვეტს ისევ პრეზიდენტი. მას უფლება აქვს მეორეჯერ წარადგინოს იგივე კანდიდატურა. ერთი და იგივე კანდიდატურის წარდგენა შესაძლებელია მხოლოდ ორჯერ. მინისტრის გათავისუფლების შემთხვევაში ახალ კანდიდატურას პრეზიდენტი წარმოადგენს ორი კვირის ვადაში.

„აღმასრულებელი ხელისუფლების სტრუქტურისა და საქმიანობის წესის შესახებ“ კანონის შესაბამისად, საქართველოს პრეზიდენტი აღმასრულებელ ხელისუფლებას ახორციელებს უშუალოდ ან აღმასრულებელი ხელისუფლების დაწესებულებათა მეშვეობით. როგორც მთავრობის წევრები –  მინისტრები, ისე სამთავრობო დაწესებულებები ანგარიშვალდებული არიან პრეზიდენტის წინაშე. კანონის მიხედვით, საზოგადოებრივი და სახელმწიფოებრივი ცხოვრების სხვადასხვა სფეროების მართვისათვის შექმნილია შემდეგი სამინისტროები:

1. განათლების;
2. გარემოსა და ბუნებრივი რესურსების დაცვის;
3. ეკონომიკის;
4. ვაჭრობისა და საგარეო-ეკონომიკური ურთიერთობების;
5. თავდაცვის;
6. იუსტიციის;
7. კავშირგაბმულობისა და ფოსტის;
8. კულტურის;
9. ლტოლვილთა და განსახლების;
10. მრეწველობის;
11. საგარეო საქმეთა;
12. სათბობ-ენერგეტიკის;
13. სახელმწიფო უშიშროების;
14. სახელმწიფო ქონების მართვის;
15. სოფლის მეურნეობისა და სურსათის;
16. სოციალური დაცვის, შრომისა და დასაქმების;
17. ტრანსპორტის;
18. ურბანიზაციისა და მშენებლობის;
19. ფინანსთა;
20. შინაგან საქმეთა;
21. ჯანმრთელობის დაცვის.

სამინისტროები ასრულებენ კანონებიდან გამომდინარე ან პრეზიდენტის მიერ კანონის საფუძველზე დაკისრებულ ამოცანებს. სამინისტრო უმნიშვნელოვანესი სამთავრობო დაწესებულებაა, რომლის გამგებლობას მიკუთვნებული საკითხები განისაზღვრება კანონითა და სამინისტროს დებულებით. როგორც აღვნიშნეთ, „აღმასრულებელი ხელისუფლების სტრუქტურისა და საქმიანობის წესის შესახებ“ კანონის თანახმად, აღმასრულებელ ხელისუფლებას ახორციელებს საქართველოს პრეზიდენტი უშუალოდ და სამთავრობო დაწესებულების მეშვეობით. კანონი გამოყოფს აღმასრულებელი ხელისუფლების დაწესებულებათა ორ სახეს:

1. სამთავრობო დაწესებულებები და
2. სახელმწიფო საქვეუწყებო დაწესებულებები.

სამთავრობოა დაწესებულება, რომელიც ფინანსდება სახელმწიფო ბიუჯეტიდან და რომელიც აღმასრულებელ ხელისუფლებას ახორციელებს, როგორც კანონით ან კანონის საფუძველზე დაკისრებულ ძირითად ამოცანას.

პრეზიდენტისა და სამთავრობო დაწესებულებების განმგებლობაში შეიძლება შეიქმნას ასევე სახელმწიფო ბიუჯეტიდან დაფინანსებული სახელმწიფო საქვეუწყებო დაწესებულებები, რომელთა ძირითად ამოცანას არ შეადგენს აღმასრულებელი ხელისუფლების განხორციელება. ისინი კანონის საფუძველზე ახორციელებენ სახელმწიფოებრივ ამოცანებს სოციალურ, კულტურულ ან სხვა სფეროში, ეწევიან სამსახურს სამთავრობო დაწესებულებებისათვის. გარდა სამინისტროსი, სამთავრობო დაწესებულებებია:

· სახელმწიფო კანცელარია;

· სახელმწიფო დეპარტამენტი;

· სახელმწიფო ინსპექციები.

აღნიშნული კანონის თანახმად, აღმასრულებელი ხელისუფლების მეთაურად ითვლება პრეზიდენტი, რომელიც საქართველოს მთავრობასთან და ავტონომიური რესპუბლიკების მინისტრთა საბჭოებთან ერთად, ქმნის მმართველობის უმაღლეს ორგანოთა სისტემას.

პრეზიდენტი აღმასრულებელი ხელისუფლების ორგანოების კოორდინაციას, ასევე ურთიერთობას ხელისუფლების სხვა განშტოებებთან ახორციელებს სახელმწიფო კანცელარიის მეშვეობით.
<!--

</Section>

სახელმწიფო კანცელარია არის სამთავრობო დაწესებულება, რომელსაც არ გააჩნია ტერიტორიული ერთეულები. სახელმწიფო კანცელარიის სტრუქტურას ამტკიცებს პრეზიდენტი. სახელმწიფო კანცელარიას ხელმძღვანელობს სახელმწიფო მინისტრი, რომელიც პრეზიდენტის რწმუნებით ასრულებს მის დავალებებს.

<Metadata name=”Title”> მმართველობის სხვა ორგანოები
</Metadata>

</Description>

პრეზიდენტის გადაწყვეტილებით ესა თუ ის სახელმწიფო საქვეუწყებო დაწესებულება შეიძლება გადაეცეს რომელიმე სამინისტროს, თუ კანონით სხვა რამ არ არის გათვალისწინებული.

აღმასრულებელი ხელისუფლების სხვა სამთავრობო დაწესებულებიდან დეპარტამენტი წარმოადგენს დარგობრივი მმართველობის ორგანოს, რომელიც ამა თუ იმ დარგს ხელმძღვანელობს სახალხო მეურნეობისა და კულტურის სფეროში. კანონის თანახმად, იგი არის კანონით განსაზღვრული, აღმასრულებელ ხელისუფლებაში დამოუკიდებლად მოქმედი სამთავრობო დაწესებულება, რომელიც ახორციელებს მმართველობის ფუნქციებს, სახელმწიფო ზედამხედველობას კანონით განსაზღვრულ შემთხვევაში და, შესაბამისად, იყენებს სახელმწიფოებრივ იძულებას.

სახელმწიფო დეპარტამენტს ხელმძღვანელობს დეპარტამენტის თავმჯდომარე, რომელსაც თანამდებობაზე ნიშნავს და ათავისუფლებს პრეზიდენტი, ხოლო თავმჯდომარის მოადგილეს - თვითონ დეპარტამენტის თავმჯდომარე.

სახელმწიფო ინსპექცია არის კანონით განსაზღვრული აღმასრულებელ ხელისუფლებაში დამოუკიდებლად მოქმედი სამთავრობო დაწესებულება, რომლის ძირითადი ამოცანაა სახელმწიფო ზედამხედველობის განხორციელება და სახელმწიფოებრივი იძულების გამოყენება კანონის საფუძველზე და მის შესაბამისად. სახელმწიფო ინსპექციას ხელმძღვანელობს ინსპექციის უფროსი, რომელსაც თანამდებობაზე ნიშნავს და ათავისუფლებს პრეზიდენტი.

როგორც ზემოთ უკვე მივუთითეთ, ფიცის მიღების შემდეგ პრეზიდენტი იღებს ძველი მთავრობის შემადგენლობისაგან უფლებამოსილების მოხსნას და მასვე შეიძლება დაეკისროს მოვალეობათა შესრულება მთავრობის ახალი შემადგენლობის შექმნამდე.

მთავრობის წევრი თანამდებობიდან შეიძლება გათავისუფლდეს პრეზიდენტის ბრძანებულებით.

კანონი ითვალისწინებს პირობებს, რომელთა დადგომის შემთხვევაში მთავრობის წევრს - მინისტრს შეიძლება შეუწყდეს უფლებამოსილება. ეს პირობებია:

1. მისი გადადგომა;
2. გარდაცვალება;
3. თუ თანამდებობიდან გათავისუფლდა პრეზიდენტის აქტის საფუძველზე;
4. თუ მის მიმართ კანონიერ ძალაში შევიდა სასამართლოს გამამტყუნებელი განაჩენი;
5. თუ მთავრობის შემადგენლობამ მოიხსნა უფლებამოსილებები.

მთავრობის წევრის უფლებამოსილება შეიძლება შეწყდეს იმპიჩმენტის წესით. მთავრობის წევრის მიმართ იმპიჩმენტის წესით საკითხის აღძვრის უფლება აქვს საქართველოს პარლამენტის სრული შემადგენლობის არა ნაკლებ 1/3-ს. საკითხის აღძვრის საფუძველია მთავრობის წევრის მიერ:

1. კონსტიტუციის დარღვევა;
2. სახელმწიფოს ღალატი ან სისხლის სამართლის სხვა დანაშაული;

მთავრობის წევრის იმპიჩმენტის წესით თანამდებობიდან გათავისუფლების გადაწყვეტილების მიღება განსხვავდება პრეზიდენტის მიმართ, ჩვენს მიერ უკვე განხილული პირობებისაგან. მთავრობის წევრის ქმედებაზე პარლამენტში შესაბამისი დასკვნის განხილვის დაწყებიდან 30 დღის განმავლობაში კენჭისყრაზე დაისმება მისი იმპიჩმენტის წესით გადაყენების საკითხი. მთავრობის წევრი თანამდებობიდან გადაყენებულად ჩაითვლება, თუ გადაწყვეტილებას მხარი დაუჭირა საქართველოს პარლამენტის სრული შემადგენლობის უმრავლესობამ.

მთავრობის წევრი – მინისტრი უფლებამოსილია თანამდებობიდან გადადგეს საკუთარი ინიციატივით, რისთვისაც განცხადებით მიმართავს პრეზიდენტს. კანონის შესაბამისად, მინისტრს შეუძლია თანამდებობიდან გადადგეს, თუ არსებობს საქართველოს პრეზიდენტის ან პარლამენტის გადაწყვეტილებისადმი პრინციპული უთანხმოება, საჯარო სამსახურში ყოფნის მიზანშეუწონლობა მრწამსის გამო, კანონსაწინააღმდეგო გადაწყვეტილების შესრულების იძულება, რამაც შეიძლება მნიშვნელოვანი მატერიალური თუ მორალური ზიანი გამოიწვიოს, აგრეთვე ჯანმრთელობის ისეთი მდგომარეობისას, რომელიც ხელს უშლის თანამდებობრივ უფლებამოსილებათა აღსრულებას.

გადადგომაზე ან გადადგომაზე მოტივირებული უარის შესახებ გადაწყვეტილებას ერთი თვის ვადაში ღებულობს პრეზიდენტი. უარის შემთხვევაში მინისტრი ვალდებულია გააგრძელოს სამსახურებრივი მოვალეობის შესრულება. ამასთან, იგი ინარჩუნებს უფლებას გათავისუფლდეს სამსახურიდან პირადი განცხადების საფუძველზე, კანონმდებლობით დადგენილი წესით.

1. დაახასიათეთ სახელმწიფოს მეთაურის იურიდიული ფორმულის ტრანსფორმაცია მონარქიდან პრეზიდენტამდე?

2. რა უფლებამოსილებები გააჩნია საქართველოს პრეზიდენტს, როგორც სახელმწიფოს მეთაურს და როგორც აღმასრულებელი ხელისუფლების მეთაურს?

3. რას გულისხმობს საქართველოს პრეზიდენტის სამართლებრივი სტატუსის საფუძვლები?

4. როგორია საქართველოს პრეზიდენტის არჩევის წესი და პირობები? რა მექანიზმი არსებობს მისი თანამდებობიდან გადაყენებისათვის?

5. რა სახის ორგანოებს ქმნის საქართველოს პრეზიდენტი აღმასრულებელი ხელისუფლების განხორციელებაში ხელის შეწყობის მიზნით?

6. განსაზღვრეთ საქართველოს პრეზიდენტის კომპეტენცია.

7. როგორია საქართველოს პრეზიდენტის ურთიერთობის საფუძვლები საკანონმდებლო და სასამართლო ხელისუფლებასთან?

8. რა არის მთავრობა? როგორია საქართველოს მთავრობის სამართლებრივი სტატუსი?

9. როგორ ხდება აღმასრულებელი ხელისუფლების (მთავრობის) ფორმირება საქართველოში და ვის ეკუთვნის ამის პრეროგატივა?
10. როგორია საქართველოში აღმასრულებელი ხელისუფლების (მთავრობის) შემადგენლობა?

11. რა განსხვავებაა საქართველოს მინისტრსა და სახელმწიფო მინისტრს შორის?

12. რა წესით ხდება საქართველოს მთავრობის წევრის უფლებამოსილების მოხსნა?

ტესტი

1. საქართველოს პრეზიდენტის არჩევა ხდება:

ა – ირიბი არჩევნების გზით;
ბ – პრეზიდენტს ირჩევს 35.000 ამომრჩევლისაგან შემდგარი საარჩევნო კორპუსი;
გ – პრეზიდენტი აირჩევა პარლამენტის მიერ;
დ – პრეზიდენტის არჩევნები პირდაპირია.
2. საქართველოს პრეზიდენტს ირჩევენ:

ა – 7 წლის ვადით;
ბ – პრეზიდენტის უფლებამოსილების ვადა ემთხვევა პარლამენტის უფლებამოსილების ვადას;

გ – უზენაესი სასამართლოს უფლებამოსილების ვადას.
3. საქართველოს; პრეზიდენტმა უცხო სახელმწიფოსთან მოლაპარაკების შედეგად ხელი მოაწერა ხელშეკრულებას ურთიერთთანამშრომლობისა და დახმარების შესახებ. საქართველოს პარლამენტმა არ მოახდინა აღნიშნული ხელშეკრულების რატიფიცირება იმ მოტივით, რომ პრეზიდენტს მოლაპარაკებისა და ხელშეკრულებაზე ხელმოწერისათვის პარლამენტისაგან არ მიუღია სპეციალური რწმუნება.

ა – პრეზიდენტს სჭირდებოდა სპეციალური რწმუნება;
ბ – პრეზიდენტისათვის რწმუნება უნდა მიეცა პარლამენტს;

გ – რწმუნება უნდა მიეცა მთავრობას;
დ – პრეზიდენტს ამ შემთხვევაში არ ჭირდება სპეციალური რწმუნება;
ე – პარლამენტის გადაწყვეტილება სწორია;

ვ – პარლამენტის გადაწყვეტილება არ არის სწორი.
4. საქართველოს პრეზიდენტი კანონის შესაბამისად არის:

ა – აღმასრულებელი ხელისუფლების მეთაური;
ბ – მთავრობის მეთაური;
გ – საკანონმდებლო და აღმასრულებელი ხელისუფლების მეთაური.
5. საქართველოს პრეზიდენტმა გამოსცა შეწყალების აქტი, რომლითაც შეიწყალა სახელმწიფოს ღალატისათვის პასუხისგებაში მიცემული პირი.

პრეზიდენტმა აღნიშნული აქტით:

ა – გადაამეტა თავის უფლებამოსილებათა სფეროს;

ბ – პრეზიდენტმა აქტი მიიღო თავის უფლებამოსილებათა შესაბამისად.

6. საქართველოს პარლამენტმა 1989 წლის 11 ივნისს მიიღო საკონსტიტუციო სასამართლოს დასკვნა, რომელშიც დადასტურებული იყო პრეზიდენტის ქმედებაში კონსტიტუციის დარღვევის ფაქტი. პარლამენტმა 15 ივნისს დაიწყო საკითხის განხილვა. 30 ივნისს პარლამენტმა საგაზაფხულო სესია დამთავრებულად გამოაცხადა და აღნიშნული საკითხის განხილვა გადაიტანა 21 ოქტომბრისათვის. საკითხის განხილვის შედეგად პარლამენტის წევრთა 2/3 უმრავლესობით პრეზიდენტი გადაყენებული იქნა თანამდებობიდან.

ა – პარლამენტს მოცემულ შემთხვევაში არ შეეძლო გადაეყენებინა პრეზიდენტი თანამდებობიდან;

ბ – პარლამენტმა პირველი განხილვისას დაუშვა ან არ დაუშვა პროცედურული შეცდომა;

გ – პარლამენტს შეეძლო პრეზიდენტი გადაეყენებინა თანამდებობიდან; 
დ – პარლამენტმა მეორე შემთხვევაში დაუშვა ან არ დაუშვა პროცედურული შეცდომა.
7. საქართველოს პარლამენტმა მიღებიდან 5 დღის ვადაში კანონი „ახალგაზრდობის შესახებ“ გადასცა პრეზიდენტს ხელმოსაწერად. პრეზიდენტმა კანონი უკან დააბრუნა მისი შენიშვნებით ხელახალი განხილვისათვის. პარლამენტმა არ განიხილა პრეზიდენტის შენიშვნები და კენჭი უყარა კანონის პირველ ვარიანტს და კვლავ მიიღო იგი. პრეზიდენტმა ხელი არ მოაწერა კანონს და საკითხის საბოლოო გადაწყვეტისათვის დანიშნა რეფერენდუმი.  

განსაზღვრეთ:

ა – სწორად მოიქცა თუ არა პრეზიდენტი;
ბ – ამოქმედდება თუ არა მოცემული კანონი, როცა მას ხელი მოაწერა პარლამენტის თავმჯდომარემ;

გ – პრეზიდენტი ვალდებული იყო კანონისათვის;
დ – პრეზიდენტი მოიქცა სწორად, როცა დანიშნა რეფერენდუმი;
ე – კანონზე ხელის მოწერის უფლება ქონდა მხოლოდ პრეზიდენტს.
8. საქართველოს მთავრობის სხდომაზე, რომელსაც პრეზიდენტის დავალებით თავმჯდომარეობდა სახელმწიფო მინისტრი, განხილულ იქნა ზამთრის სეზონისათვის მზადების საკითხი და მიღებულ იქნა დადგენილება „გადაუდებელ სათბობ-ენერგეტიკულ ღონისძიებათა შესახებ“.

ა – მთავრობამ გადაამეტა თავის უფლებამოსილებებს;
ბ – მთავრობა მოქმედებდა უფლებამოსილებათა ფარგლებში;

გ – მთავრობას, როგორც მმართველობის ორგანოს, ჰქონდა უფლება მიეღო დადგენილება, როგორც საკუთარი აქტი;
დ – მთავრობას არ ჰქონდა დადგენილების, როგორც საკუთარი აქტის, მიღების უფლება.
9. საქართველოს პრეზიდენტმა პარლამენტს წარუდგინა ახალი წლის ბიუჯეტის პროექტი. ბიუჯეტის შესახებ კანონპროექტის განხილვის დროს პარლამენტმა არასაკმარისად მიიჩნია ბიუჯეტის იმ მუხლებით გათვალისწინებული ხარჯები, რომლებიც შეეხებოდა ქვეყნის თავდაცვას და გაზარდა პროექტის შესაბამის მუხლებში გათვალისწინებული ხარჯები, პრეზიდენტთან შეთანხმების გარეშე.

ა – ბიუჯეტის შესახებ კანონპროექტში ცვლილებების შეტანა პარლამენტის პრეროგატივაა;
ბ – პარლამენტს ბიუჯეტის შესახებ კანონპროექტში არ შეეძლო შესწორების შეტანა პრეზიდენტთან შეთანხმების გარეშე.
10. საქართველოს პრეზიდენტმა გამოსცა ბრძანებულება ცენტრალური და ტერიტორიული ერთეულების ერთობლივ გამგებლობას მიკუთვნებულ საკითხებთან დაკავშირებით. ბრძანებულების გამოცემა განაპირობა იმ გარემოებამ, რომ საკითხი საჭიროებდა გადაუდებელ საკანონმდებლო მოწესრიგებას, ხოლო შესაბამისი კანონი არ არსებობს.
ა – აღნიშნული აქტის გამოცემით გადაამეტა თავის უფლებამოსილებათა სფეროს;
ბ – პრეზიდენტი ბრძანებულება ეწინააღმდეგება საქართველოს კონსტიტუციის 48-ე მუხლს;

გ – პრეზიდენტი მოქმედებდა თავის უფლებამოსილებათა ფარგლებში;
დ – ბრძანებულება არ ეწინააღმდეგება კონსტიტუციის 48-ე მუხლს.
	გამოყენებული საკანონმდებლო მასალა

	· საქართველოს კონსტიტუცია;
· საქართველოს რესპუბლიკის კანონი „სახელმწიფო ხელისუფლების
შესახებ“;
· საქართველოს ორგანული კანონი „ეროვნული უშიშროების საბჭოს
შესახებ“;
· გერმანიის ფედერაციული რესპუბლიკის ძირითადი კანონი;
· საქართველოს ორგანული კანონი „საქართველოს პრეზიდენტის
არჩევნების შესახებ“;
· საქართველოს კანონი „აღმასრულებელი ხელისუფლების
სტრუქტურისა და საქმიანობის წესის შესახებ“;
· საქართველოს რესპუბლიკის კანონი „საქართველოს რესპუბლიკის
მინისტრთა კაბინეტის შესახებ“.

სასამართლო ხელისუფლება, საკანონმდებლო და აღმასრულებელ ხელისუფლებასთან ერთად, წარმოადგენს დამოუკიდებელ და სრულუფლებიან განშტოებას ხელისუფლების განაწილების კლასიკური პრინციპის საფუძველზე ორგანიზებული ხელისუფლების სისტემაში.

სასამართლო ხელისუფლების დანიშნულება ხელისუფლების სისტემაში განსაკუთრებულია, რაც გამოიხატება ფუნქციაში - დაიცვას ადამიანი, საზოგადოების თითოეული წევრი, სახელმწიფოსა და სხვა პირების თვითნებობისა და ძალადობისაგან. სასამართლო ხელისუფლება საქართველოში, ამ დანიშნულების უზრუნველსაყოფად, კანონით დადგენილი ფორმით, ახორციელებს საკონსტიტუციო კონტროლისა და მართლმსაჯულების ფუნქციას, უზრუნველყოფს კანონიერებისა და მართლწესრიგის განმტკიცებას, პრევენციულ ზეგავლენას ახდენს როგორც სამართალდამრღვევზე, ისე სხვა პირებზე.
ბუნებრივია, სასამართლო ხელისუფლება გავლენას განიცდის ხელისუფლების დანარჩენი შტოებისაგან. მაგალითად, საკანონმდებლო ხელისუფლება კანონების მიღების გზით განსაზღვრავს სასამართლო ხელისუფლების სისტემას, მის კომპეტენციას, მოსამართლეთა საქმიანობის საკანონმდებლო გარანტიებს, ე.ი. ქმნის სასამართლო ხელისუფლების ფუნქციონირების სამართლებრივ ბაზას. აღმასრულებელი ხელისუფლება უზრუნველყოფს სასამართლო ხელისუფლების კვალიფიციური კადრების მომზადებას, მის მატერიალურ-ტექნიკურ უზრუნველყოფას. როგორც საკანონმდებლო, ისე აღმასრულებელი ხელისუფლება კანონით განსაზღვრული წესით მონაწილეობს სასამართლო ხელისუფლების ფორმირებაში. მიუხედავად ამისა, სასამართლო ხელისუფლება სრულიად დამოუკიდებელი განშტოებაა, რომელიც უზრუნველყოფს მართლმსაჯულებისა და საკონსტიტუციო კონტროლის განხორციელებაში საკანონმდებლო და აღმასრულებელ ხელისუფლებათა ჩაურევლობას. ასეთი დამოუკიდებლობის არსებობა აუცილებელია იმ დანიშნულებისა და ფუნქციების რეალური განხორციელებისათვის, რომლებიც ზემოთ მოვიხსენიეთ. ხოლო დამოუკიდებელი, მიუმხრობელი სასამართლო ხელისუფლება დემოკრატიული, სამართლებრივი სახელმწიფოს აუცილებელი პირობაა.
სწორედ აღნიშნულის გამო საქართველოს კონსტიტუციაში სასამართლო ხელისუფლებას დათმობილი აქვს ცალკე, V თავი, რომელიც საკმაო სიმყარით ახდენს სასამართლო ხელისუფლების დამოუკიდებლობის დეკლარირებას. „სასამართლო ხელისუფლება დამოუკიდებელია და მას ახორციელებენ მხოლოდ სასამართლოები. სასამართლოს გადაწყვეტილება გამოაქვს საქართველოს სახელით“, – აღნიშნულია კონსტიტუციის 82-ე მუხლში.

სასამართლო ხელისუფლება საქართველოში ხორციელდება საკონსტიტუციო კონტროლის, მართლმსაჯულებისა და კანონით დადგენილი სხვა ფორმების მიხედვით. სასამართლო ორგანოთა ერთობლიობა, რომლითაც ხორციელდება სასამართლო ხელისუფლება, ქმნის სასამართლო ორგანოთა ერთიან სისტემას.
საქართველოს სასამართლო ორგანოთა სისტემა შედგება ორი განსხვავებული სასამართლო დაწესებულების – საერთო იურისდიქციის სასამართლოებისაგან, რომლებიც ახორციელებენ სისხლის, სამოქალაქო და ადმინისტრაციულ საქმეთა განხილვას, და საკონსტიტუციო კონტროლის განმხორციელებელი სასამართლო ორგანოს –  საკონსტიტუციო სასამართლოსაგან.

საერთო სასამართლოების სისტემაში შედის:

· რაიონული (საქალაქო) სასამართლო,

· საოლქო სასამართლო,

· აფხაზეთისა და აჭარის ავტონომიური რესპუბლიკის უმაღლესი სასამართლოები,

· საქართველოს უზენაესი სასამართლო.

1997 წლის 13 ივნისის საქართველოს ორგანული კანონი საერთო სასამართლოების შესახებ საომარი მდგომარეობის დროს ითვალისწინებს სამხედრო სასამართლოების შექმნის შესაძლებლობას, მაგრამ აუცილებლად საერთო სასამართლოების სისტემაში. ამასთან, საქართველოს კონსტიტუცია გამორიცხავს საგანგებო ან სპეციალური სასამართლოების შექმნას. „საგანგებო ან სპეციალური სასამართლოების შექმნა დაუშვებელია“, მითითებულია კონსტიტუციის 83-ე მუხლის მე-4 პუნქტში.

რაც შეეხება საკონსტიტუციო სასამართლოს, იგი საკონსტიტუციო კონტროლის განმხორციელებელი ორგანოა, რომელზეც უფრო დაწვრილებით შესაბამის პარაგრაფში შევჩერდებით.

საერთო სასამართლოების სისტემას, ორგანიზაციასა და მოსამართლეთა სამართლებრივ მდგომარეობას განსაზღვრავს ზემოხსენებული ორგანული კანონი „საერთო სასამართლოების შესახებ“. იგი წარმოადგენს სასამართლო სისტემის თითოეული რგოლის ორგანიზაციისა და საქმიანობის ძირითად სამართლებრივ ბაზას. კანონის შესაბამისად, ამ სისტემაში შედიან:

რაიონული სასამართლო იქმნება იმ რაიონებში, ქალაქში, რომლებიც არ შედიან არც ერთ რაიონში და არ გააჩნია რაიონული დაყოფა, აგრეთვე ქალაქის რაიონში. მისი შექმნა და სამოქმედო ტერიტორიის განსაზღვრა ხდება საქართველოს პრეზიდენტის ბრძანებულებით. აფხაზეთისა და აჭარის ავტონომიური რესპუბლიკების ტერიტორიებზე მოქმედი რაიონული (საქალაქო) სასამართლოების სამოქმედო ტერიტორიის განსაზღვრა ხდება საქართველოს პრეზიდენტის მიერ შესაბამისად ამ ავტონომიური რესპუბლიკების იუსტიციის საბჭოების წარდგინებით.
რაიონული (საქალაქო) სასამართლო წარმოადგენს პირველი ინსტანციის სასამართლოს, სადაც მოსამართლე საქმეს განიხილავს ერთპიროვნულად, გარდა საქართველოს საპროცესო კანონმდებლობით დადგენილი შემთხვევებისა, როცა საქმე განიხილება კოლეგიურად ერთი მოსამართლისა და ორი მსაჯულის მონაწილეობით. რაიონული (საქალაქო) სასამართლო შედგება არა ნაკლებ ორი მოსამართლისაგან, რომელთაგან ერთი განიხილავს სისხლის სამართლის საქმეებს, ხოლო მეორე – სამოქალაქო და სხვა სახის საქმეებს. რაიონულ (საქალაქო) სასამართლოში, სადაც ორი ან მეტი მოსამართლეა, საქართველოს პრეზიდენტი ამ სასამართლოს შემადგენლობიდან ხუთი წლის ვადით ნიშნავს სასამართლოს თავმჯდომარეს. დაუშვებელია ერთი და იმავე პირის ზედიზედ მეორე ვადით დანიშვნა. კანონი აქვე უშვებს გამონაკლისს იმ შემთხვევის სახით, როცა ამავე სასამართლოს ყველა სხვა მოსამართლე უარს განაცხადებს სასამართლოს თავმჯდომარეობაზე. რაიონული (საქალაქო) სასამართლოს თავმჯდომარის არყოფნის შემთხვევაში მის მოვალეობას მისივე დავალებით ასრულებს ამავე სასამართლოს ერთ-ერთი მოსამართლე, ხოლო ასეთი დავალების არარსებობისას - ის მოსამართლე, რომელსაც მოსამართლედ მუშაობის მეტი გამოცდილება აქვს.

საქართველოს საოლქო სასამართლოებია თბილისისა და ქუთაისის საოლქო სასამართლოები, რომელთა სამოქმედო ტერიტორია განისაზღვრება საქართველოს პრეზიდენტის ბრძანებულებით, საქართველოს იუსტიციის საბჭოს წარდგინების საფუძველზე. იგი განიხილავს საქმეებს როგორც სააპელაციო, ისე პირველი ინსტანციის წესით. სააპელაციო წესით განიხილავს საჩივრებს რაიონული (საქალაქო) სასამართლოების გადაწყვეტილებებზე. საოლქო სასამართლოში სააპელაციო წესით საქმე განიხილება პალატების, ხოლო პირველი ინსტანციის წესით - კოლეგიების მიერ. კოლეგიებსა და პალატებში საქმის განხილვა ხდება კოლეგიურად სამი მოსამართლის შემადგენლობით, ხოლო საგამოძიებო - კოლეგიაში, სისხლის სამართლის საპროცესო კანონმდებლობით გათვალისწინებულ შემთხ349 ვევებში კი – ერთპიროვნულადაც.
საოლქო სასამართლოში იქმნება:

· სამოქალაქო და სამეწარმეო საქმეთა კოლეგია;

· სისხლის სამართლის საქმეთა კოლეგია;

· ადმინისტრაციული სამართლისა და საგადასახადო საქმეთა კოლეგია;

· სამოქალაქო, სამეწარმეო და გაკოტრების საქმეთა სააპელაციო პალატა;

· სისხლის სამართლის საქმეთა სააპელაციო პალატა;

· ადმინისტრაციული სამართლისა და საგადასახადო საქმეთა სააპელაციო პალატა;

· სისხლის სამართლის საპროცესო კანონმდებლობით გათვალისწინებული საკითხების გადასაწყვეტად – საგამოძიებო კოლეგია.

თითოეულ კოლეგიასა და პალატას ჰყავს თავმჯდომარე, რომელსაც შესაბამისი კოლეგიისა და პალატის შემადგენლობიდან 5 წლის ვადით თანამდებობაზე ნიშნავს და ათავისუფლებს საქართველოს პრეზიდენტი. ერთი და იგივე პირის ზედიზედ მეორე ვადით დანიშვნას საოლქო სასამართლოს, მისი პალატის ან კოლეგიის თავმჯდომარედ კანონი დაუშვებლად მიიჩნევს. საოლქო სასამართლოს თავმჯდომარე თავმჯდომარეობს ერთ-ერთ სასამართლო კოლეგიას ან პალატას. მისი უფლებამოსილებისა და მონაცვლეობის საკითხები მოცემულია „საერთო სასამართლოების შესახებ“ ორგანული კანონის 22-23 მუხლებში.
<!--

</Section>

-->

<!--

<Section>

<Description>

<Metadata name=”Title”> აფხაზეთისა და აჭარის ავტონომიური რესპუბლიკების უმაღლესი სასამართლოები
</Metadata>

</Description>

-->


აფხაზეთისა და აჭარის ავტონომიურ რესპუბლიკებში არსებობს შესაბამისი უმაღლესი სასამართლოები, რომლებიც, „საერთო სასამართლოების შესახებ“ კანონით დადგენილი წესით, ზედამხედველობას უწევენ მართლმსაჯულების განხორციელებას აფხაზეთისა და აჭარის ავტონომიური რესპუბლიკების ტერიტორიაზე მოქმედ რაიონულ (საქალაქო) სასამართლოებში.

ამ სასამართლოების მოსამართლეთა რაოდენობას განსაზღვრავს, შესაბამისად, აფხაზეთისა და აჭარის ავტონომიური რესპუბლიკების წარმომადგენლობითი ორგანოები საქართველოს იუსტიციის საბჭოს წარდგინებით.

ავტონომიური რესპუბლიკების უმაღლესი სასამართლო შედგება თავმჯდომარის, თავმჯდომარის პირველი მოადგილის, მოადგილეებისა და სხვა მოსამართლეებისაგან. აფხაზეთისა და აჭარის ავტონომიური რესპუბლიკების უმაღლესი სასამართლოები იქმნება იგივე შემადგენლობით, როგორც საოლქო სასამართლოების შემადგენლობა, მხოლოდ იმ განსხვავებით, რომ აფხაზეთისა და აჭარის უმაღლეს სასამართლოებში არსებობს აღნიშნული სასამართლოების პრეზიდიუმები, რომლის უფლებამოსილებები ორგანული კანონით განისაზღვრება „საერთო სასამართლოების შესახებ“.
ამ სასამართლოების პალატები და საგამოძიებო კოლეგია საქმეებს განიხილავს სააპელაციო წესით, ხოლო კოლეგიები – პირველი ინსტანციით.

ავტონომიური რესპუბლიკების უმაღლესი სასამართლოების თავმჯდომარეებს კოლეგიების თავმჯდომარეთაგან 5 წლის ვადით ირჩევენ აფხაზეთისა და აჭარის ავტონომიური რესპუბლიკების უმაღლესი წარმომადგენლობითი ორგანოები, შესაბამისად, ავტონომიური რესპუბლიკის იუსტიციის საბჭოს წარდგინებით, საქართველოს პრეზიდენტის წინასწარი წერილობითი თანხმობით.

აჭარის ავტონომიური რესპუბლიკის სასამართლო ხელისუფლების ორგანიზაციის, საქმიანობის წესი და სამართლებრივი მდგომარეობა განისაზღვრება აჭარის ავტონომიური რესპუბლიკის კონსტიტუციითა და საქართველოს შესაბამისი კანონით.

რაც შეეხება აფხაზეთის ავტონომიური რესპუბლიკის სასამართლოების სამართლებრივ მდგომარეობას, აფხაზეთის ავტონომიურ რესპუბლიკაში საქართველოს იურისდიქციის სრულად აღდგენამდე, ფაქტობრივად, განისაზღვრება სეპარატისტული ხელისუფლების მიერ მიღებული 1994 წლის 26 ნოემბრის კონსტიტუციით. ამ კონსტიტუციის შესაბამისად, „აფხაზეთის რესპუბლიკაში“ მართლმსაჯულებას განახორციელებს მხოლოდ სასამართლო, ხოლო სამეურნეო დავებს განიხილავს საარბიტრაჟო სასამართლო.

კონსტიტუციის 73-ე მუხლით, სასამართლო ხელისუფლების უმაღლეს ორგანოდ გამოცხადებულია „აფხაზეთის რესპუბლიკის“ უმაღლესი სასამართლო, რომლის თავმჯდომარე და წევრები, ასევე ქვემდგომი სასამართლოების მოსამართლეები, საარბიტრაჟო სასამართლოს თავმჯდომარე და მოსამართლეები აფხაზეთის რესპუბლიკის პრეზიდენტის წარდგინებით აირჩევა აფხაზეთის პარლამენტის მიერ.

დღეისათვის აფხაზეთის ავტონომიურ რესპუბლიკაში, სასამართლოებს აღნიშნული კონსტიტუციის 74-ე მუხლის შესაბამისად, გადაწყვეტილებები გამოაქვთ აფხაზეთის რესპუბლიკის სახელით.

საქართველოს უზენაესი სასამართლო ზედამხედველობას უწევს მარ თლმსაჯულების განხორციელებას საქართველოს საერთო სასამართლოებში, პირველი ინსტანციით განიხილავს კანონით განსაზღვრულ საქმეებს. უზენაესი სასამართლო ასევე განიხილავს საქართველოს პარლამენტის სრული შემადგენლობის არა ნაკლებ 1/3-ის მიერ აღძრულ საკითხს საქართველოს პრეზიდენტის იმპიჩმენტის წესით თანამდებობიდან გადაყენების შესახებ, საკითხის განხილვის შემდეგ, თავისი დასკვნით ადასტურებს პრეზიდენტის ქმედობაში დანაშაულის ნიშნების არსებობას ან არარსებობას, ახორციელებს ასევე საქართველოს კონსტიტუციის 63-ე, 64-ე, 88-ე მუხლებით, „საერთო სასამართლოების შესახებ“ საქართველოს ორგანული კანონით, „საქართველოს უზენაესი სასამართლოს შესახებ“ ორგანული კანონითა და სხვა კანონებით მინიჭებულ უფლებამოსილებებს.
უზენაესი სასამართლოს პალატები, გარდა საზედამხედველო პალატისა, არიან საკასაციო ინსტანციის სასამართლოები, რომლებიც იხილავენ საკასაციო საჩივრებს რაიონული (საქალაქო), საოლქო, აფხაზეთისა და აჭარის უმაღლესი სასამართლოების გადაწყვეტილებებზე, ასევე საქართველოს უზენაესი სასამართლოს გადაწყვეტილებებზე. პალატაში საქმის განხილვა ხდება სამი მოსამართლის შემადგენლობით, გარდა საზედამხედველო პალატისა. საზედამხედველო პალატა იქმნება უზენაესი სასამართლოს შვიდი მოსამართლის შემადგენლობით, რომლებსაც ირჩევს უზენაესი სასამართლოს პლენუმი. ორ წელიწადში ერთხელ ხდება პალატის წევრთა ერთი მესამედის როტაცია. იგი განიხილავს მხარეთა საჩივრებს კოლეგიურად ახლად აღმოჩენილ და ახლად გამოვლენილ გარემოებებთან დაკავშირებით საქართველოს საერთო სასამართლოების მიერ გამოტანილ და კანონიერ ძალაში შესულ განაჩენებზე და სხვა შემაჯამებელ გადაწყვეტილებებზე. იგი ერთჯერადად კოლეგიურად განიხილავს მხარეთა საჩივრებს უზენაესი სასამართლოს სისხლის სამართლის საქმეთა კოლეგიის მიერ გამოტანილ განაჩენებზე და შესაბამისი შუამდგომლობით მიმართავს უზენაესი სასამართლოს პლენუმს.
შესაბამისად, საქართველოს უზენაეს სასამართლოში იქმნება:

1. სისხლის სამართლის საქმეთა სასამართლო კოლეგია, რომელიც საქართველოს უზენაესი სასამართლოს განსჯად სისხლის სამართლის საქმეებს განიხილავს პირველი ინსტანციით. კოლეგია საქმეებს განიხილავს ერთი მოსამართლისა და ორი მსაჯულის მონაწილეობით;
2. სამოქალაქო, სამეწარმეო და გაკოტრების საქმეთა პალატა;
3. ადმინისტრაციული და სხვა კატეგორიის საქმეთა პალატა;
4. სისხლის სამართლის საქმეთა პალატა;
5. საზედამხედველო პალატა;
უზენაესი სასამართლოს პლენუმი შედგება უზენაესი სასამართლოს თავმჯდომარის, თავმჯდომარის პირველი მოადგილისა და მოადგილეების, უზენაესი სასამართლოს წევრების, აფხაზეთისა და აჭარის ავტონომიური რესპუბლიკების უმაღლესი სასამართლოების თავმჯდომარეების, თბილისისა და ქუთაისის საოლქო სასამართლოების თავმჯდომარეებისაგან.

პლენუმი მოიწვევა საჭიროებისამებრ, მაგრამ არა ნაკლებ სამ თვეში ერთხელ. უზენაესი სასამართლოს პლენუმი, სასამართლო ხელისუფლების კონსტიტუციური ფუნქციებიდან გამომდინარე, ახორციელებს „უზენაესი სასამართლოს შესახებ“ საქართველოს კანონითა და სხვა კანონებით გათვალისწინებულ უფლებამოსილებებს.

საქართველოს უზენაესი სასამართლოს ადგილსამყოფელია მართლმსაჯულების სასახლე ქალაქ თბილისში, უზენაესი სასამართლოს შენობაზე აღიმართება საქართველოს სახელმწიფო დროშა. სასამართლო სხდომის დარბაზში თვალსაჩინო ადგილზე თავსდება საქართველოს სახელმწიფო გერბი. უზენაესი სასამართლოს მოსამართლე საქმის განხილვაში მონაწილეობისას სპეციალური ტანსაცმლით იმოსება.

„აღმასრულებელი ხელისუფლების სტრუქტურისა და საქმიანობის წესის შესახებ“ 1997 წლის 19 სექტემბრის კანონში აღნიშნულია: „საქართველოს პრეზიდენტი უფლებამოსილია შექმნას სათათბირო ორგანოები, რომლებიც ხელს უწყობენ მას აღმასრულებელი ხელისუფლების განხორციელებაში“ (მუხლი 2,3).

საერთო სასამართლოების შესახებ საქართველოს ორგანული კანონის მიხედვით, სასამართლო რეფორმის გასატარებლად წინადადების შემუშავების, მოსამართლეთა თანამდებობაზე დასანიშნი კანდიდატურების შერჩევის, წარდგენის, მოსამართლეთა თანამდებობიდან გათავისუფლების, საკვალიფიკაციო გამოცდების ორგანიზებისა და კანონით დადგენილი სხვა ამოცანების შესრულების მიზნით, იქმნება საქართველოს პრეზიდენტის სათათბირო ორგანო საქართველოს იუსტიციის საბჭო.
საქართველოს იუსტიციის საბჭოს, აფხაზეთისა და აჭარის ავტონომიური რესპუბლიკების იუსტიციის საბჭოების შექმნას, მათ შემადგენლობას, უფლებამოსილებებს, გადაწყვეტილებების მიღების წესსა და სხვა საკითხებს განსაზღვრავს საქართველოს ორგანული კანონი საერთო სასამართლოების შესახებ.

საქართველოს იუსტიციის საბჭო შედგება თორმეტი წევრისაგან. მის შემადგენლობაში, თანამდებობის მიხედვით, შედიან: საქართველოს უზენაესი სასამართლოს თავმჯდომარე, აფხაზეთისა და აჭარის ავტონომიური რესპუბლიკების უმაღლესი სასამართლოების თავმჯდომარეები. იუსტიციის საბჭოში დანარჩენი წევრების შეყვანაში მონაწილეობს ხელისუფლების სამივე შტო, შემდეგი თანაფარდობით: საქართველოს პრეზიდენტი და პარლამენტი იუსტიციის საბჭოში წევრების შეყვანისას მონაწილეობენ პარიტეტულ საწყისებზე, პრეზიდენტი ნიშნავს ოთხ წევრს, ასევე ოთხ წევრს ირჩევს საქართველოს პარლამენტი და ერთ წევრს საქართველოს უზენაესი სასამართლო. საქართველოს პარლამენტის მიერ იუსტიციის საბჭოს წევრის არჩევისას, აღნიშნულის გარდა, არსებობს შეზღუდვის რამდენიმე პირობა, რომლის მიხედვით, პარლამენტს არ შეუძლია იუსტიციის საბჭოს წევრად აირჩიოს სამზე მეტი პარლამენტის წევრი, რომელთაგანაც არ შეიძლება იყოს საპარლამენტო უმრავლესობის ორზე მეტი წარმომადგენელი.
იმ პირების გარდა, რომლებიც თანამდებობრივად შედიან იუსტიციის საბჭოს შემადგენლობაში, იუსტიციის საბჭოს წევრად განმწესებისას საჭიროა წევრობის კანდიდატის წინასწარი წერილობითი თანხმობა.

იუსტიციის საბჭოს ის წევრი, რომელიც არ არის საქართველოს პარლამენტის წევრი ან საქართველოს იუსტიციის მინისტრი, შეიძლება იყოს საქართველოს მოქალაქე 25 წლის ასაკიდან, თუ მას აქვს უმაღლესი იურიდიული განათლება.

იუსტიციის საბჭოს იმ წევრის მიმართ, რომელიც არ არის საქართველოს იუსტიციის მინისტრი ან საქართველოს პარლამენტის წევრი, კანონი აღიარებს შეუთავსებლობის პრინცი პს, რომლის თანახმადაც, იუსტიციის საბჭოს ამ წევრებს არ შეიძლება ეკავოთ რაიმე სხვა თანამდებობა სახელმწიფო სამსახურში ან თვითმმართველობის ორგანოში ან ეწეოდეს სხვა ანაზღაურებად საქმიანობას, გარდა სამეცნიერო, პედაგოგიური და შემოქმედებითი საქმიანობისა. იუსტიციის საბჭოს წევრის ხელფასი არ შეიძლება იყოს პარლამენტის წევრის ხელფასზე ნაკლები.

იუსტიციის საბჭოს მუშაობის ძირითადი ფორმაა სხდომა, რომელიც მოიწვევა საჭიროებისამებრ, მაგრამ არა ნაკლებ სამ თვეში ერთხელ საქართველოს პრეზიდენტის ან მისი დავალებით – იუსტიციის საბჭოს რომელიმე წევრის მიერ. იუსტიციის საბჭოს სხდომებს თავმჯდომარეობს საქართველოს პრეზიდენტი ან მისი დავალებით საქართველოს უზენაესი სასამართლოს თავმჯდომარე, საქართველოს პრეზიდენტისა და საქართველოს პარლამენტის საგანგებოდ უფლებამოსილი იუსტიციის საბჭოს წევრები, ხოლო მათი არყოფნის შემთხვევაში - იუსტიციის საბჭოს სხვა წევრი.
საქართველოს პრეზიდენტი საერთო სასამართლოების შესახებ კანონის მე-60 მუხლის მე-7 პუნქტში ჩამოთვლილ პირთაგან ნიშნავს იუსტიციის საბჭოს მდივანს, რომელიც

· ახორციელებს იუსტიციის საბჭოს ორგანიზაციულ-ტექნიკურ უზრუნველყოფას;

· ხელმძღვანელობს იუსტიციის საბჭოს აპარატს;

· საქართველოს იუსტიციის საბჭოს თანხმობით თანამდებობაზე ნიშნავს და ათავისუფლებს იუსტიციის საბჭოს აპარატის მოხელეებს;

· თანამდებობაზე ნიშნავს და ათავისუფლებს აპარატის სხვა მოსამსახურეებს;

· ამზადებს იუსტიციის საბჭოს სხდომებს;

· თავისი კომპეტენციის ფარგლებში ხელს აწერს სამსახურეობრივ დოკუმენტებს;

· ასრულებს კანონმდებლობით განსაზღვრულ სხვა უფლებამოსილებებს.

საქართველოს იუსტიციის საბჭოს უფლებამოსილებათა ფარგლები განსაზღვრულია საერთო სასამართლოების შესახებ კანონის 63-ე მუხლით.

ხოლო აფხაზეთისა და აჭარის ავტონომიური რესპუბლიკების იუსტიციის საბჭოების უფლებამოსილებებს განსაზღვრავს იმავე კანონის 64-ე მუხლი. იუსტიციის საბჭო განხილული საკითხების თაობაზე ღებულობს გადაწყვეტილებას.

იუსტიციის საბჭო უფლებამოსილია განიხილოს საკითხები და მიიღოს გადაწყვეტილება, თუ მის სხდომას ესწრება წევრთა ნახევარზე მეტი. გადაწყვეტილება მიღებულად ჩაითვლება, თუ მას მხარს დაუჭერს დამსწრე წევრთა უმრავლესობა.

საქართველოს იუსტიციის საბჭო თავისი რეგლამენტით დადგენილი წესით საკვალიფიკაციო საგამოცდო კომისიასა და მის შემადგენლობას დასამტკიცებლად წარუდგენს საქართველოს პრეზიდენტს. აფხაზეთისა და აჭარის ავტონომიურ რესპუბლიკებში საკვალიფიკაციო საგამოცდო კომისიის შემადგენლობას განსაზღვრავს საქართველოს იუსტიციის საბჭო შესაბამისი ავტონომიური რესპუბლიკების იუსტიციის საბჭოს თანხმობით.

მოსამართლეობის საკვალიფიკაციო გამოცდის ჩაბარების უფლება აქვს 23 წლის ასაკს მიღწეულ უმაღლესი იურიდიული განათლების მქონე საქართველოს მოქალაქეს.

საერთო სასამართლოების შესახებ კანონით დადგენილი წესით არჩეული ან დანიშნული მოსამართლე ვალდებულია თანამდებობის დაკავებამდე გაიაროს ორთვიანი სპეციალური სასწავლო კურსი იუსტიციის სამინისტროს სასწავლო ცენტრში საქართველოს იუსტიციის საბჭოს მიერ დამტკიცებული პროგრამის შესაბამისად. ამ კურსის გავლის ვალდებულებისაგან თავისუფლდება პირი, რომელსაც აქვს მოსამართლის თანამდებობაზე მუშაობის არა ნაკლებ ერთი წლის გამოცდილება.

	საქართველოს ორგანული კანონი
„საერთო სასამართლოების შესახებ“ – მუხლი 63

	1. საქართველოს იუსტიციის საბჭო:
ა) წარუდგენს საქართველოს პრეზიდენტს მოსამართლის თანამდებობაზე
დასანიშნ კანდიდატებს;
ბ) წარუდგენს საქართველოს პრეზიდენტს საკვალიფიკაციო საგამოცდო
კომისიის შემადგენლობას;
გ) განსაზღვრავს რაიონული სასამართლოს მოსამართლეთა სპეციალიზაციას; დ) საერთო სასამართლოების მატერიალურ-ტექნიკური უზრუნველყოფის
დეპარტამენტის წარდგინებით ადგენს საერთო სასამართლოების, გარდა
საქართველოს უზენაესი სასამართლოსი, აპარატის სტრუქტურას და საშტატო
რაოდენობას და წარუდგენს მას საქართველოს პრეზიდენტს დასამტკიცებლად;
ე) შეიმუშავებს საერთო სასამართლოების ორგანიზაციული მუშაობის წესს და
წარუდგენს მას საქართველოს პრეზიდენტს დასამტკიცებლად;
ვ) განიხილავს სასამართლო სტატისტიკის ანალიზის მასალებს;
ზ) შესაბამისი საჩივრის არსებობისას აღძრავს დისციპლინურ დევნას ამ კანონის
56-ე მუხლის პირველი პუნქტის “ბ” ქვეპუნქტით გათვალისწინებული
შემთხვევის, მოსამართლის მიერ საქმის განხილვის, აგრეთვე სასამართლო
აქტების შედგენისა და გაცემის საპროცესო კანონმდებლობით დადგენილი
ვადების დარღვევის გამო; დისციპლინური დევნის აღძვრასთან დაკავშირებით
საკითხის მოსამზადებლად ქმნის კომისიას, რომელშიც რეგლამენტით
დადგენილი წესით ნიშნავს საქართველოს იუსტიციის საბჭოს ორ წევრსა და ამ
კანონის 76-ე მუხლის “ე” ქვეპუნქტით გათვალისწინებულ პირთაგან ორ
სპეციალისტს. საქართველოს იუსტიციის საბჭოს, აგრეთვე შექმნილ კომისიას ამ
ქვეპუნქტით გათვალისწინებულ უფლებამოსილებათა განხორციელებისას
ეკრძალებათ მოსამართლის მიერ გამოტანილი სასამართლო აქტის
კანონიერებისა და დასაბუთებულობის შემოწმება, მოსამართლისაგან
კონკრეტულ საქმესთან დაკავშირებით ანგარიშის მოთხოვნა;
თ) ისმენს საერთო სასამართლოების მატერიალურ-ტექნიკური
უზრუნველყოფის დეპარტამენტის თავმჯდომარის ყოველწლიურ ანგარიშს; 
ი) შედის საქართველოს პრეზიდენტთან წარდგინებით მოსამართლეების
კანონით დადგენილი წესით წახალისების შესახებ;
კ) შეიმუშავებს წინადადებებს სასამართლო რეფორმის საკითხებზე და
წარუდგენს საქართველოს პრეზიდენტს;
ლ) ახორციელებს კანონმდებლობით გათვალისწინებულ სხვა
უფლებამოსილებებს.
2. იუსტიციის საბჭოს საქმიანობის წესი განისაზღვრება რეგლამენტით,
რომელსაც მისივე წარდგინებით ამტკიცებს საქართველოს პრეზიდენტი.
3. იუსტიციის საბჭოს საქმიანობის ორგანიზაციულ-ტექნიკური
უზრუნველყოფის მიზნით იქმნება იუსტიციის საბჭოს აპარატი.


<!--

</Section>

-->
<!--

<Section>

<Description>

<Metadata name=”Title”> თავი 66. მართლმსაჯულების განხორციელების კონსტიტუციური პრინციპები
</Metadata>

</Description>

-->


მართლმსაჯულების განხორციელება საქართველოში ემყარება შემდეგ კონსტიტუციურ პრინცი პებს:

<!--

<Section>

<Description>

<Metadata name=”Title”> მართლმსაჯულების განხორციელება მხოლოდ სასამართლოების მიერ
</Metadata>

</Description>

-->


საქართველოს კონსტიტუციის 82-ე მუხლის მე-3 პუნქტში მითითებულია, რომ სასამართლო ხელისუფლება დამოუკიდებელია და მას ახორციელებენ მხოლოდ სასამართლოები. სხვა სახელმწიფო ორგანო არ არის უფლებამოსილი განახორციელოს სასამართლოს ფუნქციები. უფრო მეტიც, კონსტიტუციით დაუშვებელია საგანგებო ან სპეციალური სასამართლოების შექმნა.

მართლმსაჯულება საქართველოში ხორციელდება საპროცესო კანონმდებლობით მკაცრად განსაზღვრული წესით, რომელიც მხოლოდ სასამართლოებისთვისაა განკუთვნილი.

</Section>

-->

<!--

<Section>

<Description>

<Metadata name=”Title”> მოსამართლეთა დამოუკიდებლობა და მათი დამორჩილება მხოლოდ საქართველოს კონსტიტუციისა და კანონებისადმი
</Metadata>

</Description>

-->


„მოსამართლე თავის საქმიანობაში დამოუკიდებელია და ემორჩილება მხოლოდ კონსტიტუციასა და კანონს. რაიმე ზემოქმედება მოსამართლეზე ან ჩარევა მის საქმიანობაში გადაწყვეტილების მიღებაზე ზეგავლენის მიზნით აკრძალულია და ისჯება კანონით“ (საქ. კონსტ. მუხლი 84.1). ამ პრინციპის შესაბამისად, მოსამართლეები მართლმსაჯულებას ახორციელებენ დამოუკიდებლად, ვისიმე ნების მიუხედავად. შესაბამისად, არც ერთ სახელმწიფო, მმართველობის ან თვითმმართველობის ორგანოს, დაწესებულებას, საზოგადოებრივ და პოლიტიკურ გაერთიანებას, თანამდებობის პირს, იურიდიულ და ფიზიკურ პირს არა აქვს უფლება რაიმე ფორმით ჩაერიოს სასამართლოს საქმიანობაში და შელახოს მისი დამოუკიდებლობა.
მოსამართლეთა დამოუკიდებლობის გარანტიები განმტკიცებულია საქართველოს კონსტიტუციით, საერთო სასამართლოების შესახებ საქართველოს ორგანული კანონითა და საპროცესო კანონმდებლობით.

მოსამართლეთა დამოუკიდებლობისა და მათი მხოლოდ კანონისადმი დამორჩილების გარანტიის ერთ-ერთ პირობად კონსტიტუციამ და კანონმა დაადგინა მოსამართლის თანამდებობრივი შეუთავსებლობის პრინციპი. 

	საქართველოს კონსტიტუცია

	მუხლი 82
	1. სასამართლო ხელისუფლება ხორციელდება საკონსტიტუციო
კონტროლის, მართლმსაჯულების და კანონით დადგენილი სხვა
ფორმების მეშვეობით.
2. სასამართლოს აქტები სავალდებულოა ყველა სახელმწიფო
ორგანოსა და პირისათვის ქვეყნის მთელ ტერიტორიაზე.
3. სასამართლო ხელისუფლება დამოუკიდებელია და მას
ახორციელებენ მხოლოდ სასამართლოები.
4. სასამართლოს გადაწყვეტილება გამოაქვს საქართველოს
სახელით.

	მუხლი 84
	1. მოსამართლე თავის საქმიანობაში დამოუკიდებელია და
ემორჩილება მხოლოდ კონსტიტუციას და კანონს. რაიმე
ზემოქმედება მოსამართლეზე, ან ჩარევა მის საქმიანობაში
გადაწყვეტილების მიღებაზე ზეგავლენის მიზნით, აკრძალულია
და ისჯება კანონით.

2. მოსამართლის ჩამოცილება საქმის განხილვისაგან,
თანამდებობიდან მისი ვადამდე განთავისუფლება ან სხვა
თანამდებობაზე გადაყვანა დაიშვება მხოლოდ კანონით
განსაზღვრულ შემთხვევებში.
3. არავის არა აქვს უფლება მოსთხოვოს მოსამართლეს ანგარიში
კონკრეტულ საქმეზე.
4. ბათილია ყველა აქტი, რომელიც ზღუდავს მოსამართლის
დამოუკიდებლობას.
5. სასამართლოს გადაწყვეტილების გაუქმება, შეცვლა ან შეჩერება
შეუძლია მხოლოდ სასამართლოს კანონით განსაზღვრული
წესით.

	მუხლი 85
	1. სასამართლოში საქმე განიხილება ღია სხდომაზე. დახურულ
სხდომაზე საქმის განხილვა დასაშვებია მხოლოდ კანონით
გათვალისწინებულ შემთხვევებში. სასამართლოს
გადაწყვეტილება ცხადდება საქვეყნოდ.
2. სამართალწარმოება ხორციელდება სახელმწიფო ენაზე. პირს,
რომელმაც სახელმწიფო ენა არ იცის, მიეჩინება თარჯიმანი. იმ
რაიონებში, სადაც მოსახლეობა არ ფლობს სახელმწიფო ენას,
უზრუნველყოფილია სახელმწიფო ენის შესწავლისა და
სამართალწარმოებასთან დაკავშირებული საკითხების
გადაწყვეტა.
3. სამართალწარმოება ხორციელდება მხარეთა თანასწორობისა
და შეჯიბრებითობის საფუძველზე.


საერთო სასამართლოების შესახებ საქართველოს ორგანული კანონის შესაბამისად: „მოსამართლის თანამდებობა შეუთავსებელია ნებისმიერ სხვა თანამდებობასთან და ანაზღაურებად საქმიანობასთან, გარდა პედაგოგიური საქმიანობისა. მოსამართლე არ შეიძლება იყოს პოლიტიკური გაერთიანების წევრი, მონაწილეობდეს პოლიტიკურ საქმიანობაში“ (მუხლი 51).
მოსამართლეთა დამოუკიდებლობას განამტკიცებს მათი ხელშეუხებლობა. დაუშვებელია მოსამართლის სისხლის სამართლის პასუხისგებაში მიცემა, დაკავება ან დაპატიმრება, მისი ბინის, მანქანის, სამუშაო ადგილის ან პირადი გაჩხრეკა საქართველოს უზენაესი სასამართლოს თავმჯდომარის, ხოლო უზენაესი სასამართლოს თავმჯდომარისა და მოსამართლეთა – საქართველოს პარლამენტის თანხმობის გარეშე. გამონაკლისს წარმოადგენს მხოლოდ დანაშაულზე წასწრების შემთხვევა, რაც დაუყოვნებლივ უნდა ეცნობოს, შესაბამისად, საქართველოს უზენაესი სასამართლოს თავმჯდომარეს ან საქართველოს პარლამენტს. ასეთი თანხმობის არარსებობის შემთხვევაში, დაკავებული ან დაპატიმრებული მოსამართლე დაუყოვნებლივ უნდა გათავისუფლდეს.
კანონის შესაბამისად, სახელმწიფო უზრუნველყოფს არა მხოლოდ პირადად მოსამართლის, არამედ მისი ოჯახის უსაფრთხოებასაც.

კონსტიტუციის შესაბამისად, არავის აქვს უფლება მოსთხოვოს მოსამართლეს ანგარიში კონკრეტულ საქმეზე. ყოველი აქტი, რომელიც ზღუდავს მოსამართლის დამოუკიდებლობას, ბათილია. სასამართლოს გადაწყვეტილების გაუქმება, შეცვლა ან შეჩერება შეუძლია მხოლოდ სასამართლოს და კანონით განსაზღვრული წესით.

<!--

</Section>

-->

<!--

<Section>

<Description>

<Metadata name=”Title”> საქმის ღია სასამართლო განხილვა
</Metadata>

</Description>

-->


საქმის ღია სასამართლო განხილვა სასამართლო ხელისუფლების რეალიზაციისა და მართლმსაჯულების განხორციელების უმნიშვნელოვანესი პრინციპია. კონსტიტუციის 85-ე მუხლის მიხედვით, „სასამართლოში საქმე განიხილება ღია სხდომაზე.“ სასამართლოში საქმის დახურულად განხილვა დასაშვებია მხოლოდ კანონით გათვალისწინებულ შემთხვევებში, რაც გათვალისწინებულია საპროცესო კანონმდებლობით და მიზნად ისახავს სახელმწიფო საიდუმლოების, პიროვნების ინტიმური ცხოვრების საიდუმლოებათა გამჟღავნების თავიდან აცილებას.
კანონის თანახმად, სასამართლო სხდომაზე კინო და ფოტოგადაღების, აუდიო და ვიდეო ჩანაწერის აკრძალვა დასაშვებია მხოლოდ სასამართლოს მოტივირებული განჩინებით. სასამართლო გადაწყვეტილება ნებისმიერ შემთხვევაში საჯაროდ ცხადდება. მართლმსაჯულების განხორციელების აღნიშნული კონსტიტუციური პრინციპი უზრუნველყოფს საქმის ყოველმხრივ და ობიექტურ განხილვას, სწორი და სამართლიანი გადაწყვეტილების მიღებას. ამ პრინციპის საშუალებით სასამართლო უზრუნველყოფს აღმზრდელობითი და გამაფრთხილებელი ფუნქციის შესრულებას.
<!--

</Section>

-->

<!--

<Section>

<Description>

<Metadata name=”Title”> მხარეთა თანასწორობა და შეჯიბრებითობა
</Metadata>

</Description>

-->


საქართველოს კონსტიტუციის მიხედვით: „სამართალწარმოება ხორციელდება მხარეთა თანასწორობისა და შეჯიბრებითობის საფუძველზე“ (მუხლი 85.3). ამ პრინციპის შესაბამისად, სასამართლოში საქმის განხილვაში მონაწილე სუბიექტები: მოსარჩელე თუ მოპასუხე, ბრალმდებელი თუ ბრალდებული გამოდიან მხარეებად. მხარეებად მათი აღიარება კი ნიშნავს, რომ თავიანთი კანონიერი უფლებებისა და ინტერესების დასაცავად მათ მინიჭებული აქვთ თანაბარი პროცესუალური გარანტიები.  
ამ პრინციპის ერთ-ერთი მნიშვნელოვანი მახასიათებელია ის, რომ საქმის განხილვაში მონაწილე ყველა პირი თანასწორია კანონის წინაშე, რითაც აღიარებულია მათი თანასწორობა წარმოშობის, სოციალური და ქონებრივი მდგომარეობის, რასობრივი თუ ეროვნული კუთვნილების, სქესის, განათლების, ენის, რელიგიის, საქმიანობის ხასიათის, საცხოვრებელი ადგილისა და სხვა გარემოებათა მიუხედავად.
ამ პრინციპიდან გამომდინარე, მართლმსაჯულება ხორციელდება კანონისა და სასამართლოს წინაშე ყველა პირის თანასწორობის საფუძველზე.

მხარეთა თანასწორობასა და მათ შორის, შეჯიბრებითობას უზრუნველყოფს ბრალდების, დაცვისა და საქმის გადაწყვეტის ფუნქციათა ერთმანეთისაგან გამოყოფა და მათი დაკისრება სხვადასხვა ორგანოსა თუ პირისათვის.

<!--

-->

<!--

<Section>

<Description>

<Metadata name=”Title”> სამართალწარმოების სახელმწიფო ენა
</Metadata>

</Description>

-->


სამართალწარმოება როგორც საერთო იურისდიქციის სასამართლოებში, ისე საქართველოს საკონსტიტუციო სასამართლოში ხორციელდება სახელმწიფო ენაზე. კონსტიტუციის ზოგადი დებულებების შესაბამისად: „საქართველოს სახელმწიფო ენა არის ქართული ენა, ხოლო აფხაზეთში – აგრეთვე აფხაზური“ (მუხლი 8). ამასთანავე, პირი, რომელმაც სახელმწიფო ენა არ იცის, უზრუნველყოფილი უნდა იყოს თარჯიმნის დახმარებით.

კონსტიტუციის 85-ე მუხლის შესაბამისად, იმ რაიონებში, სადაც მოსახლეობა არ ფლობს სახელმწიფო ენას, უზრუნველყოფილია სახელმწიფო ენის შესწავლისა და სამართალწარმოებასთან დაკავშირებული საკითხების გადაწყვეტა.

სასამართლო რეფორმის განხორციელების დღევანდელ პირობებში ამ პრინცი პს განსაკუთრებული მნიშვნელობა ენიჭება, რადგანაც მისი რეალიზაცია მაქსიმალურად უწყობს ხელს ამ რეფორმის ისეთ უმნიშვნელოვანეს ფაქტორებს, როგორიცაა სწორი საზოგადოებრივი აზრის ფორმირება და სასამართლოს ავტორიტეტის ამაღლება.

<!--

-->

<!--

<Section>

<Description>

<Metadata name=”Title”> უდანაშაულობის პრეზუმფცია
</Metadata>

</Description>

-->


უდანაშაულობის პრეზუმფცია წარმოადგენს ერთ-ერთ ფუნდამენტურ პრინციპს ადამიანის უფლებების დაცვისა და მართლმსაჯულების აღსრულებისათვის. საქართველოს კონსტიტუციის შესაბამისად, ადამიანი უდანაშაულოდ ითვლება, ვიდრე მისი დამნაშავეობა არ დამტკიცდება კანონით დადგენილი წესით და კანონიერ ძალაში შესული სასამართლოს გამამტყუნებელი განაჩენით. არავინ არის ვალდებული ამტკიცოს თავისი უდანაშაულობა. ბრალდების მტკიცების მოვალეობა ეკისრება ბრალმდებელს. დადგენილება ბრალდებულის სახით პასუხისგებაში მიცემის შესახებ, საბრალდებო დასკვნა და გამამტყუნებელი განაჩენი უნდა ემყარებოდეს მხოლოდ უტყუარ მტკიცებულებებს. ყოველგვარი ეჭვი, რომელიც ვერ დადასტურდება კანონით დადგენილი წესით, უნდა გადაწყდეს ბრალდებულის სასარგებლოდ (მუხ. 40). ეს პრინციპი საფუძველია, როგორც სასამართლო, ისე საგამოძიებო ორგანოების საქმიანობისათვის.
<!--

-->

<!--

<Section>

<Description>

<Metadata name=”Title”> დაცვის უფლება
</Metadata>

</Description>

-->


ამ პრინციპის შესაბამისად, პირს რომელსაც შეეზღუდა თავისუფლება და ბრალდებულია დანაშაულის ჩადენაში, უფლება აქვს ისარგებლოს დამცველის დახმარებით. „დაცვის უფლება გარანტირებულია“, აღნიშნულია კონსტიტუციაში (მუხლი 42). კონსტიტუციური დებულებების შესაბამისად, პირის უფლება ისარგებლოს მაღალკვალიფიციური იურიდიული მომსახურეობით გარანტირებულია საპროცესო კანონმდებლობითაც.
	საქართველოს
კონსტიტუცია – მუხლი 42

	1. ყოველ ადამიანს უფლება აქვს თავის უფლებათა და თავისუფლებათა
დასაცავად მიმართოს სასამართლოს.
2. ყოველი პირი უნდა განსაჯოს მხოლოდ იმ სასამართლომ, რომლის
იურისდიქციასაც ექვემდებარება მისი საქმე.
3. დაცვის უფლება გარანტირებულია.
4. არავის არ შეიძლება განმეორებით დაედოს მსჯავრი ერთი და იმავე
დანაშაულისათვის.
5. არავინ არ აგებს პასუხს იმ ქმედობისათვის, რომელიც მისი ჩადენის დროს
სამართალდარღვევად არ ითვლებოდა. კანონს, თუ ის არ ამსუბუქებს ან არ
აუქმებს პასუხისმგებლობას, უკუქმედებითი ძალა არა აქვს.
6. ბრალდებულს უფლება აქვს მოითხოვოს თავისი მოწმეების ისეთსავე
პირობებში გამოძახება და დაკითხვა, როგორიც აქვთ ბრალდების მოწმეებს.
7. კანონის დარღვევით მოპოვებულ მტკიცებულებას იურიდიული ძალა არა
აქვს.
8. არავინ არ არის ვალდებული მისცეს თავისი ან იმ ახლობელთა
საწინააღმდეგო ჩვენება, რომელთა წრეც განისაზღვრება კანონით.
9. ყველასთვის გარანტირებულია სახელმწიფო და თვითმმართველობის
ორგანოთა და მოსამსახურეთაგან უკანონოდ მიყენებული ზარალის
სასამართლო წესით სრული ანაზღაურება სახელმწიფო სახსრებიდან


<!--

<!--

<Section>

<Description>

<Metadata name=”Title”> არავის არ შეიძლება განმეორებით დაედოს მსჯავრი ერთი და იმავე დანაშაულისათვის
</Metadata>

</Description>

-->


ეს კონსტიტუციური პრინციპი დაკონკრეტებას პოულობს სისხლის სამართლის საპროცესო კანონმდებლობაში. სისხლის სამართლის საქმე არ შეიძლება აღიძრას, ხოლო აღძრული საქმე უნდა შეწყდეს იმ პირის მიმართ, რომლის წინააღმდეგ უკვე იყო გამოტანილი კანონიერ ძალაში შესული განაჩენი იმავე ბრალდებით.

კონსტიტუციაში აღიარებულია სხვა მნიშვნელოვანი პრინციპები, რომლებიც მართლმსაჯულების განხორციელების პროცესში უზრუნველყოფენ პიროვნების ხელშეუხებლობას, მისი პატივისა და ღირსების დაცვას.

მართლმსაჯულების განხორციელების კონსტიტუციური პრინცი პები განსაზღვრავენ არა მხოლოდ მართლმსაჯულებისა და საქმის წარმოების, არამედ მიმდინარე სასამართლო რეფორმის მთელ პათოსს.

საქართველოს საკონსტიტუციო სასამართლო ხელმძღვანელობს კანონიერების, კოლეგიალობის, საქვეყნოობის, მხარეთა თანასწორობისა და შეჯიბრებითობის, საკონსტიტუციო სასამართლოს წევრის დამოუკიდებლობის, ხელშეუხებლობისა და შეუცვლელობის საწყისებით.

1995 წლის 24 აგვისტოს კონსტიტუციით, დამკვიდრდა საკონსტიტუციო კონტროლის უმნიშვნელოვანესი დემოკრატიული ინსტიტუტი. საქართველოში საკონსტიტუციო კონტროლი ხორციელდება კონტროლის სასამართლო ორგანოს – საქართველოს საკონსტიტუციო სასამართლოს მიერ. საკონსტიტუციო სასამართლოს ჩამოყალიბების, მისი ფუნქციონირების, უფლებრივი მდგომარეობის ფუძემდებლური საწყისები მოცემულია თვით კონსტიტუციაში. ამ ფუძემდებლურ საწყისებზე დაყრდნობით იგივე საკითხები შემდგომში განამტკიცა „საქართველოს საკონსტიტუციო სასამართლოს შესახებ“ 1996 წლის 31 იანვრის ორგანული კანონით; „საკონსტიტუციო სამართალწარმოების შესახებ“ 1996 წლის 21 მარტის საქართველოს კანონითა და საქართველოს საკონსტიტუციო სასამართლოს რეგლამენტით.
საქართველოს საკონსტიტუციო სასამართლო საკონსტიტუციო კონტროლს განახორციელებს საკონსტიტუციო სამართალწარმოების ფორმით და როგორც საკონსტიტუციო კონტროლის უზენაესი სასამართლო ორგანო, უზრუნველყოფს საქართველოს კონსტიტუციის უზენაესობას, კონსტიტუციურ კანონიერებასა და ადამიანის კონსტიტუციური უფლებებისა და თავისუფლებების დაცვას. საქართველოს საკონსტიტუციო სასამართლო თავის საქმიანობას ახორციელებს კანონიერების, კოლეგიალობის, საჯაროობის, მხარეთა თანასწორობისა და შეჯიბრებითობის, უფლებამოსილებათა მთელი ვადით საკონსტიტუციო სასამართლოს წევრის დამოუკიდებლობის, ხელშეუვალობისა და შეუცვლელობის საწყისებზე.

ზოგადად, სხვადასხვა ქვეყნის კანონმდებლობა საკონსტიტუციო სასამართლოს წევრს, როგორც წესი, მკაცრ მოთხოვნებს უყენებს. ეს არ არის შემთხვევითი ამ ორგანოს განსაკუთრებული ადგილისა და მაბალანსირებელი როლის გამო ხელისუფლების განაწილების მექანიზმში.

საქართველოს კანონმდებლობა, ამ თვალსაზრისით, რაიმე განსაკუთრებულად მკაცრ მოთხოვნებს არ აყენებს. საკონსტიტუციო სასამართლოს წევრი, საკონსტიტუციო სასამართლოს შესახებ კანონის მიხედვით, შეიძლება იყოს საქართველოს მოქალაქე 35 წლის ასაკიდან, თუ მას აქვს უმაღლესი იურიდიული განათლება, მაგრამ მოგვიანებით კანონმდებელმა ასეთი დებულება დაუმატა კანონს: „საქართველოს საკონსტიტუციო სასამართლოს წევრთა შერჩევისას საქართველოს პრეზიდენტი, პარლამენტი და უზენაესი სასამართლო ითვალისწინებენ კანდიდატის პროფესიულ გამოცდილებას, რომელიც უნდა შეეფერებოდეს საკონსტიტუციო სასამართლოს წევრის მაღალ სტატუსს“. კანონი მოსამართლეთა უფლებამოსილების ვადას განსაზღვრავს 10 წლით. ამასთან, კონსტიტუცია ადგენს, რომ საკონსტიტუციო სასამართლოს წევრი არ შეიძლება იყოს პირი, რომელსაც ადრე ეკავა ეს თანამდებობა. კონსტიტუცია ადგენს მოსამართლეთათვის შეუთავსებლობის პრინციპს.
საქართველოს საკონსტიტუციო სასამართლო შედგება 9 მოსამართლისაგან – საკონსტიტუციო სასამართლოს წევრისაგან. საკონსტიტუციო სასამართლოს შექმნაში პარიტეტულ საწყისებზე მონაწილეობს ხელისუფლების სამივე შტო. შესაბამისად, საკონსტიტუციო სასამართლოს სამ წევრს ნიშნავს საქართველოს პრეზიდენტი, სამ წევრს სიითი შემადგენლობის არა ნაკლებ 3/5-ით ირჩევს საქართველოს პარლამენტი, სამ წევრს ნიშნავს საქართველოს უზენაესი სასამართლოს პლენუმი.
საკონსტიტუციო სასამართლო თავისი შემადგენლობიდან 5 წლის ვადით ირჩევს თავმჯდომარეს პრეზიდენტის, პარლამენტისა და უზენაესი სასამართლოს თავმჯდომარის შეთანხმებული წინადადების საფუძველზე. ამავე ვადით აირჩევა საკონსტიტუციო სასამართლოს თავმჯდომარის ორი მოადგილე და საკონსტიტუციო სასამართლოს მდივანი. კანონი გამორიცხავს მეორედ არჩევის შესაძლებლობას.

საკონსტიტუციო სასამართლოს თავმჯდომარის ან თავმჯდომარის მოადგილის უფლებამოსილების ვადის გასვლამდე არა უადრეს ერთი თვისა და არა უგვიანეს ერთი კვირისა აირჩევა ახალი თავმჯდომარე ან თავმჯდომარის მოადგილე. იგივე ვადაში ხდება საკონსტიტუციო სასამართლოს ახალი წევრებით შევსება ხელისუფლების შესაბამისი შტოების მიერ.

სტრუქტურის მიხედვით, საქართველოს საკონსტიტუციო სასამართლო შედგება პლენუმისა და ორი კოლეგიისაგან. პლენუმის შემადგენლობაში შედის საკონსტიტუციო სასამართლოს ცხრავე წევრი. პლენუმის სხდომებს თავმჯდომარეობს საკონსტიტუციო სასამართლოს თავმჯდომარე. კოლეგიის შემადგენლობაში შედის საკონსტიტუციო სასამართლოს ოთხი წევრი. კოლეგიის სხდომებს უძღვება საკონსტიტუციო სასამართლოს თავმჯდომარის მოადგილე. საკონსტიტუციო სასამართლოს თავმჯდომარის წარდგინებით კოლეგიის შემადგენლობას ამტკიცებს პლენუმი. ამასთან, აუცილებელია ხელისუფლების სამივე შტოს მიერ წარმოდგენილი საკონსტიტუციო სასამართლოს წევრები კოლეგიებში რაც შეიძლება თანაბრად იყვნენ წარმოდგენილი.
საქართველოს საკონსტიტუციო სასამართლოში საქმის განხილვის საფუძველია კონსტიტუციური სარჩელი ან წარდგინება. აქვე კანონი განსაზღვრავს სუბიექტთა იმ წრეს, რომლებიც უფლებამოსილი არიან მიმართონ საკონსტიტუციო სასამართლოს, ესენია: საქართველოს პრეზიდენტი, პარლამენტის წევრთა არა ნაკლებ 1/5, საერთო სასამართლო, აფხაზეთისა და აჭარის უმაღლესი წარმომადგენლობითი ორგანოები, სახალხო დამცველი და მოქალაქე. აღნიშნული სუბიექტების მიერ წარდგენილი კონსტიტუციური სარჩელის ან წარდგინების საფუძველზე, საკონსტიტუციო სასამართლოს თავისი უფლებამოსილებების ფარგლებში შეუძლია გადაწყვიტოს:

· საქართველოს კონსტიტუციასთან საქართველოს კანონების, საქართველოს პარლამენტის რეგლამენტის, საქართველოს პრეზიდენტის, აფხაზეთისა და აჭარის ხელისუფლების უმაღლეს ორგანოთა ნორმატიული აქტების შესაბამისობის საკითხი;

· დავა სახელმწიფო ორგანოებს შორის კომპეტენციის თაობაზე;

· მოქალაქეთა პოლიტიკურ გაერთიანებათა შექმნისა და საქმიანობის კონსტიტუციურობის საკითხი;

· დავა რეფერენდუმის ან არჩევნების კონსტიტუციურობის შესახებ;

· საქართველოს კონსტიტუციის მეორე თავის საკითხებთან მიმართებით მიღებული ნორმატიული აქტების კონსტიტუციურობის საკითხი;

· საერთაშორისო ხელშეკრულებათა და შეთანხმებათა კონსტიტუციურობის საკითხი;

· საქართველოს პარლამენტის წევრის უფლებამოსილების ცნობის ან უფლებამოსილების ვადამდე შეწყვეტის საკითხი;

· საქართველოს პრეზიდენტის, საქართველოს უზენაესი სასამართლოს თავმჯდომარის, საქართველოს მთავრობის წევრის, საქართველოს გენერალური პროკურორის, საქართველოს კონტროლის პალატის თავმჯდომარისა და საქართველოს ეროვნული ბანკის საბჭოს წევრების მიერ საქართველოს კონსტიტუციის დარღვევის საკითხი. მითითებულ საკითხებს განიხილავს საკონსტიტუციო სასამართლოს პლენუმი ან კოლეგია, მათი კომპეტენციის ფარგლებში, რაც დადგენილია კანონით „საკონსტიტუციო სასამართლოების შესახებ“ და რეგლამენტით.

საქართველოს კონსტიტუცია: „საქართველოს საკონსტიტუციო სასამართლო სასამართლო ხელისუფლებას ახორციელებს საკონსტიტუციო სამართალწარმოების წესით“ (მუხლი 88.1), რისთვისაც საქართველოს პარლამენტმა 1996 წლის 21 მარტს მიიღო ცალკე კანონი „საკონსტიტუციო სამართალწარმოების შესახებ“. აღნიშნული კანონის საფუძველზე, საქართველოს საკონსტიტუციო სასამართლო ხელმძღვანელობს კანონიერების, კოლეგიალობის, საქვეყნოობის, მხარეთა თანასწორობისა და შეჯიბრებითობის, საკონსტიტუციო სასამართლოს წევრის დამოუკიდებლობის, ხელშეუხებლობისა და შეუცვლელობის საწყისებით.

კანონი „საკონსტიტუციო სამართალწარმოების შესახებ“ დეტალურად არეგულირებს სასამართლოს განსჯადობის, სამართალწარმოების მონაწილეების, სამართალწარმოების დაწყებისა და საქმეთა განსახილველად მიღების, საქმის არსებითად განხილვისა და გადაწყვეტის საკითხებს.

საკონსტიტუციო სასამართლო უფლებამოსილია განიხილოს საკითხი მხოლოდ სარჩელის ან წარდგინების ფარგლებში, მას უფლება არა აქვს იმსჯელოს მთლიანად კანონის ან სხვა ნორმატიული აქტის კონსტიტუციურობაზე, თუ მოსარჩელე ან კონსტიტუციური წარდგინების ავტორი მოითხოვს კანონის ან სხვა ნორმატიული აქტის მხოლოდ რომელიმე ნორმის ანტიკონსტიტუციურად ცნობას. ამასთან, კანონი მოსარჩელეს ანიჭებს უფლებას შეცვალოს თავდაპირველი მოთხოვნის საგანი და საფუძველი, გაზარდოს ან შეამციროს მოთხოვნის მოცულობა, საერთოდ უარი განაცხადოს სასარჩელო მოთხოვნაზე. ამ უკანასკნელი შემთხვევისას, საკონსტიტუციო სასამართლოში წყდება საქმის განხილვა. საქმის შეწყვეტის საფუძველია ასევე განხილვის მომენტისათვის სადავო ნორმატიული აქტის გაუქმება ან ძალადაკარგულად ცნობა.

კანონმა სარჩელის ავტორი, რომელსაც „საქართველოს საკონსტიტუციო სასამართლოს შესახებ“ კანონის მე-19 მუხლის „თ“ პუნქტით გათვალისწინებულ საკითხებზე აქვს შეტანილი წარდგინება, აღჭურვა უფლებით, რომ საკონსტიტუციო სამართალწარმოების ნებისმიერ სტადიაზე უარი თქვას წარდგინების განხილვაზე და მოითხოვოს საკონსტიტუციო სასამართლოში საქმის შეწყვეტა.

კანონის მიხედვით, აღნიშნული უფლებით არ სარგებლობს საერთო სასამართლო. მას არა აქვს უფლება უარი თქვას კონსტიტუციური წარდგინების განხილვაზე და მოითხოვოს საქმის შეწყვეტა.

საკონსტიტუციო სასამართლოში შესული სარჩელი ან წარდგინება გადაეცემა ერთ-ერთ კოლეგიას, რომელიც სარჩელის ან წარდგინების მიღებიდან 7 დღის ვადაში განმწესრიგებელ სხდომაზე განიხილავს და გადაწყვეტს კონსტიტუციური სარჩელის ან წარდგინების მიღების საკითხს.

კანონი ზუსტად განსაზღვრავს იმ მოთხოვნებს, რომლებსაც უნდა აკმაყოფილებდეს საკონსტიტუციო სარჩელი და საკონსტიტუციო წარდგინება.

საკონსტიტუციო სასამართლოს გადაწყვეტილება და დასკვნა გამოაქვს საქართველოს სახელით. გადაწყვეტილებასა და დასკვნას საფუძვლად უდევს მხოლოდ ის მტკიცებულებები, რომლებიც საკონსტიტუციო სასამართლოს სხდომაზე იქნა განხილული.

საკონსტიტუციო სასამართლოს გადაწყვეტილება ძალაში შედის მისი სხდომაზე საჯაროდ გამოცხადების მომენტიდან. გადაწყვეტილებისა და დასკვნის ასლები ეგზავნებათ პრეზიდენტს, პარლამენტს და უზენაეს სასამართლოს.

საკონსტიტუციო სასამართლოს გადაწყვეტილება და დასკვნა საბოლოოა და გადასინჯვას ან გასაჩივრებას არ ექვემდებარება.

საქართველოს საკონსტიტუციო სასამართლოს იურისდიქცია ვრცელდება საქართველოს მთელ ტერიტორიაზე. ამასთანავე, კონსტიტუციური დაცვის თანამედროვე პრაქტიკა არსებულ და მოსალოდნელ მრავალფეროვნებას გვკარნახობს. საქართველოს საკონსტიტუციო სასამართლოსთან ერთად, აჭარის ავტონომიურ რესპუბლიკაში კანონით გათვალისწინებულია აჭარის ავტონომიური რესპუბლიკის საკონსტიტუციო სასამართლოს ფუნქციონირება.

ჩვენი ქვეზნის სახელმწიფოებრივმა აღმშენებლობამ დღის წესრიგში დააყენა ახალი, თვისობრივად გარდაქმნილი სასამართლო ხელისუფლების არსებობის აუცილებლობა, როგორც მომავალი განვითარების ერთ-ერთი აუცილებელი პირობა. სწორედ ამ გარემოებამ განაპირობა სასამართლო რეფორმის დაწყება საქართველოში. მაგრამ რეფორმის განხორციელებაზე, სასამართლო ხელისუფლების ნორმალურ ფუნქციონირებაზე, რაოდენ გონივრულ და სამართლიან კანონებს არ უნდა ეყრდნობოდეს იგი, ფიქრიც კი არ შეიძლება, თუ მოსამართლე, ამ კანონების გამოყენებისას, სასამართლო ხელისუფლების სახელმწიფოებრივ და საზოგადოებრივ მიზნებს არ ემსახურება. მოსამართლის თანამდებობა განსაკუთრებული მნიშვნელობისაა საზოგადოებაში, რომელიც უშუალოდ განახორციელებს სასამართლო ხელისუფლების მიზნებსა და ფუნქციებს. სწორედ ამიტომ სხვადასხვა ქვეყნის კანონმდებლობაში მოსამართლეს განსხვავებული, ზოგადი, სოციალური თუ პროფესიული ხასიათის მოთხოვნებს უყენებენ.
საქართველოში მოსამართლის სამართლებრივი სტატუსის, თანამდებობაზე გამწესებისა და საქმიანობის გარანტიების საფუძვლებს განსაზღვრავს კონსტიტუცია, რომლის დებულებები ამ მიმართებით დაკონკრეტებას პოულობენ შესაბამის ნორმატიულ აქტებში.

„საერთო სასამართლოების შესახებ“ ორგანული კანონის მიხედვით, მოსამართლეთა მიერ თანამდებობის დაკავების წესი გულისხმობს როგორც მათ დანიშვნას, ასევე არჩევას.

ყველა რგოლის მოსამართლის თანამდებობაზე წარდგენა ხდება კონკურსის წესით, რომელსაც აცხადებს საქართველოს იუსტიციის საბჭო მოსამართლის თანამდებობაზე ვაკანსიის წარმოშობიდან არა უგვიანეს 7 დღისა ან მოსამართლის უფლებამოსილების ვადის ამოწურვამდე არაუადრეს 60 და არა უგვიანეს 30 დღისა. იუსტიციის საბჭო რეგისტრაციის ვადის გასვლიდან კანონით დადგენილ ვადაში ატარებს კონკურსს. მოსამართლის თანამდებობაზე შერჩევა ხდება საკვალიფიკაციო გამოცდის შედეგების, კანდიდატის საქმიანი და მორალური რეპუტაციის, პროფესიული მუშაობის გამოცდილებისა და ფიზიკური მდგომარეობის შედარების საფუძველზე. კონკურსის საფუძველზე შერჩეული კანდიდატი წარედგინება საქართველოს პრეზიდენტს თანამდებობაზე დასანიშნად. არჩეული ან დანიშნული მოსამართლე თავისი უფლებამოსილების განხორციელებას შეიძლება შეუდგეს მხოლოდ სპეციალური სასწავლო კურსების გავლის შემდეგ. თანამდებობის დაკავების წინ, მოსამართლეები, რომლებიც პირველად აირჩევიან ან ინიშნებიან ამ თანამდებობაზე დებენ ფიცს საქართველოს პრეზიდენტის წინაშე, ხოლო აფხაზეთისა და აჭარის ავტონომიური რესპუბლიკების მოსამართლეები - შესაბამისი ავტონომიური რესპუბლიკის უმაღლესი წარმომადგენლობითი ორგანოს წინაშე.
	საყოველთაო
დეკლარაცია – მუხლი 86

	მოსამართლე შეიძლება იყოს საქართველოს მოქალაქე 30 წლის
ასაკიდან, თუ მას აქვს უმაღლესი იურიდიული განათლება და
სპეციალობით მუშაობის სულ ცოტა 5 წლის გამოცდილება


	ორგანული კანონი.
„საერთო სასამართლეობის შესახებ“ – მუხლი 46

	მოსამართლედ გამწესებისათვის აუცილებელია სახელმწიფო ენის
ცოდნა, საკვალიფიკაციო გამოცდების ჩაბარება, ნასამართლეობის
არქონა. მოსამართლის თანამდებობაზე გამწესების ვადაა 10 წელი


საქართველოს კონსტიტუცია და შესაბამისი კანონმდებლობა აწესებს მნიშვნელოვან გარანტიებს სასამართლო ხელისუფლების დამოუკიდებლად და ობიექტურად განხორციელებისათვის. მათ შორის მნიშვნელოვანია სწორედ ის გარანტიები, რომლებიც შეეხება კონკრეტულ მოსამართლეებს.

	საქართველოს
კონსტიტუცია
მუხლი
84
	1. მოსამართლე თავის საქმიანობაში დამოუკიდებელია და
ემორჩილება მხოლოდ კანონს.
2. რაიმე ზემოქმედება ან ჩარევა მის საქმიანობაში
გადაწყვეტილების მიღებაზე ზეგავლენის მიზნით
აკრძალულია და ისჯება კანონით.
3. არავის არა აქვს უფლება მოსთხოვოს მოსამართლეს
ანგარიში კონკრეტულ საქმეზე.
4. ბათილია ყველა აქტი, რომელიც ზღუდავს
მოსამართლის დამოუკიდებლობას.


სასამართლო ხელისუფლების დამოუკიდებლობის მნიშვნელოვანი გარანტიაა მოსამართლეთა ხელშეუხებლობა. საქართველოს კონსტიტუციის 87-ე მუხლი აცხადებს, რომ „1. მოსამართლე ხელშეუხებელია. დაუშვებელია მისი სისხლის სამართლის პასუხისგებაში მიცემა, დაკავება ან დაპატიმრება, მისი ბინის, მანქანის, სამუშაო ადგილის ან პირადი გაჩხრეკა საქართველოს უზენაესი სასამართლოს თავმჯდომარის თანხმობის გარეშე. გამონაკლისია დანაშაულზე წასწრების შემთხვევა, რაც დაუყოვნებლივ უნდა ეცნობოს საქართველოს უზენაესი სასამართლოს თავმჯდომარეს. ასეთი თანხმობის არარსებობის შემთხვევაში, დაკავებული ან დაპატიმრებული მოსამართლე დაუყოვნებლივ უნდა გათავისუფლდეს.“ „საერთო სასამართლოების შესახებ“ ორგანული კანონის 52-ე მუხლი აკონკრეტებს ამ დებულებას საქართველოს უზენაესი სასამართლოს თავმჯდომარესა და წევრებთან მიმართებით.
სახელმწიფო აწესებს გარანტიებს მოსამართლისა და მისი ოჯახის წევრების უსაფრთხოების უზრუნველსაყოფად, რაც აღიარებულია როგორც კონსტიტუციურ, ისე მიმდინარე კანონმდებლობაში.

მოსამართლეთა საქმიანობის მნიშვნელოვანი გარანტიაა მათი შეუცვლელობა, რაც განმტკიცებულია კონსტიტუციით: „მოსამართლის ჩამოცილება საქმის განხილვისაგან, თანამდებობიდან მისი ვადამდე გათავისუფლება ან სხვა თანამდებობაზე გადაყვანა დაიშვება მხოლოდ კანონით განსაზღვრულ შემთხვევებში“ (მუხლი 84.2). ეს პრინციპი შემდგომ დაკონკრეტებას საჭიროებს მიმდინარე კანონმდებლობაში. შეუცვლელობის პრინციპის შინაარსი გულისხმობს, რომ არ შეიძლება მოსამართლის სხვა სასამართლო თანამდებობაზე გამწესება მისი თანხმობის გარეშე. „სასამართლო წყობილების შეცვლასთან დაკავშირებით სასამართლოს ლიკვიდაციის, აგრეთვე მოსამართლის თანამდებობის შემცირების შემთხვევაში მოსამართლეს, წინასწარი წერილობითი თანხმობითა და კანონმდებლობით დადგენილი წესით შეიძლება დაეკისროს შესაბამისი ან ქვემდგომი ინსტანციის სასამართლოს მოსამართლის უფლებამოსილების განხორციელება თავისი სამოსამართლო უფლებამოსილების ვადის ფარგლებში“. მოსამართლეს უფლება აქვს უარი თქვას აღნიშნულ გადანაცვლებაზე. ასეთ შემთხვევაში იგი კანონით დადგენილ ვადაში თავისუფლდება დაკავებული თანამდებობიდან და ასევე, წინასწარი წერილობითი თანხმობით, კანონმდებლობით დადგენილი წესით, ირიცხება რეზერვში. აღსანიშნავია, რომ ამ წესით თანამდებობიდან გათავისუფლებული მოსამართლე განსაკუთრებული ხასიათის დაცვას ექვემდებარება. მაგალითად, სამოსამართლო უფლებამოსილების ვადის ამოწურვამდე იგი იღებს თანამდებობრივ სარგოს კანონმდებლობით განსაზღვრული ოდენობით.

<Section>

<Description>

<Metadata name=”Title”>სასამართლო ხელისუფლების დამოუკიდებლობის გარანტიები
</Metadata>

</Description>

-->


სასამართლო ხელისუფლების დამოუკიდებლობის გარანტიაა მოსამართლის თანამდებობრივი შეუთავსებლობა. საქართველოს კონსტიტუციის შესაბამისად, „მოსამართლის თანამდებობა შეუთავსებელია ნებისმიერ სხვა თანამდებობასთან და ანაზღაურებად საქმიანობასთან, გარდა პედაგოგიური მოღვაწეობისა. მოსამართლე არ შეიძლება იყოს პოლიტიკური პარტიის წევრი, მონაწილეობდეს პოლიტიკურ საქმიანობაში“ (მუხლი 86.3).

მოსამართლის დამოუკიდებლობის გარანტიას ქმნის თანამდებობაზე გამწესების 10 წლიანი ვადა. ამ ვადის ხანგრძლივობა მოსამართლეთა თანამდებობაზე გამწესების უფლების მქონე ორგანოების უფლებამოსილების ვადაზე და როგორც უკვე მივუთითეთ, მოსამართლის არაანგარიშვალდებულება მათ წინაშე მნიშვნელოვანი პირობაა დამოუკიდებელი, მიუმხრობელი და ობიექტური სასამართლო ხელისუფლების არსებობისათვის.

<Metadata name=”Title”> მოსამართლის თანამდებობიდან გათავისუფლება და მისი პასუხისმგებლობა

საქართველოს კანონმდებლობა, გარანტიებთან ერთად, ითვალისწინებს მოსამართლის თანამდებობიდან გათავისუფლებისა და მისი პასუხისმგებლობის საკითხებს. „საერთო სასამართლოების შესახებ“ ორგანული კანონის თანახმად, რაიონული (საქალაქო), საოლქო სასამართლოების მოსამართლეებს თანამდებობიდან ათავისუფლებს საქართველოს პრეზიდენტი საქართველოს იუსტიციის საბჭოს წარდგინებით, ხოლო აფხაზეთისა და აჭარის ავტონომიური რესპუბლიკების ტერიტორიაზე მოქმედი შესაბამისი სასამართლოების მოსამართლეებს აფხაზეთის ან აჭარის ავტონომიური რესპუბლიკის იუსტიციის საბჭოს წარდგინებით.
აფხაზეთისა და აჭარის ავტონომიური რესპუბლიკების უმაღლესი სასამართლოების მოსამართლეებს თანამდებობიდან ათავისუფლებს შესაბამისი ავტონომიური რესპუბლიკის უმაღლესი წარმომადგენლობითი ორგანო, აფხაზეთის ან აჭარის ავტონომიური რესპუბლიკის იუსტიციის საბჭოს წარდგინებით, საქართველოს პრეზიდენტის წინასწარი წერილობითი თანხმობით.

საქართველოს უზენაესი სასამართლოს მოსამართლეს თანამდებობიდან ათავისუფლებს საქართველოს პარლამენტი საქართველოს პრეზიდენტის წარდგინებით. ამასთან, საქართველოს უზენაესი სასამართლოს თავმჯდომარის მიერ კონსტიტუციის დარღვევის, სამშობლოს ღალატისა და სისხლის სამართლის სხვა დანაშაულის ჩადენისათვის შეიძლება აღიძრას საკითხი იმპიჩმენტის წესით მისი თანამდებობიდან გადაყენების თაობაზე. უზენაესი სასამართლოს თავმჯდომარის მიერ აღნიშნულ ქმედებაზე კანონით განსაზღვრული წესით დასკვნის მიღების შემდეგ პარლამენტი უფლებამოსილია სრული შემადგენლობის უმრავლესობით თანამდებობიდან გადააყენოს იგი.
კანონით მოსამართლის თანამდებობიდან გათავისუფლების საფუძვლად მიჩნეულია:

· პირადი სურვილი;

· ზედიზედ ექვს თვეზე მეტი ხნის განმავლობაში თავისი უფლებამოსილების განუხორციელებლობა;

· მართლმსაჯულების განხორციელებისას კანონის განზრახი ან სისტემატური დარღვევა;

· სასამართლოს ავტორიტეტისა და მოსამართლის ღირსების შემლახველი მოქმედების ჩადენა;

· შრომის დისციპლინის სისტემატური დარღვევა;

· მოსამართლის სტატუსთან შეუთავსებელი თანამდებობის დაკავება ან შეუთავსებელი საქმიანობა;

· სასამართლოს მიერ ქმედუუნაროდ ან შეზღუდულ ქმედუნარიანად აღიარება;

· საქართველოს მოქალაქეობის დაკარგვა;

· მის მიმართ გამამტყუნებელი განაჩენის კანონიერ ძალაში შესვლა;

· 65 წლის ასაკის მიღწევა (საქართველოს პრეზიდენტი უფლებამოსილია საქართველოს იუსტიციის საბჭოს წარდგინებით საერთო სასამართლოს მოსამართლეს გაუგრძელოს უფლებამოსილება ამ კანონით განსაზღვრული სამოსამართლო უფლებამოსილების ვადის გასვლამდე;

· სასამართლო წყობილების შევლასთან დაკავშირებით სასამართლოს ლიკვიდაცია, აგრეთვე მოსამართლის თანამდებობის შემცირება (მუხლი 54).

საქართველოს პრეზიდენტს შეუძლია საქართველოს იუსტიციის საბჭოს წარდგინებით საერთო სასამართლოს მოსამართლეს, გარდა უზენაესი სასამართლოს მოსამართლისა, უფლებამოსილების ვადა ორი წლით გაუგრძელოს.

მოსამართლეთა დისციპლინური პასუხისმგებლობის საფუძვლები, მათ მიმართ დისციპლინური დევნისა და დისცი პლინური სახდელის დადების წესს განსაზღვრავს კანონი.

1. რას წარმოადგენს სასამართლო ხელისუფლება და როგორია მისი ურთიერთობა ხელისუფლების სხვა შტოებთან?
2. როგორია სასამართლო ორგანოთა სისტემა საქართველოში?
3. განსაზღვრეთ საქართველოს იუსტიციის საბჭოს სამართლებრივი სტატუსი და უფლებამოსილებები.
4. ჩამოთვალეთ მართლმსაჯულების განხორციელების კონსტიტუციური პრინციპები და განსაზღვრეთ მათი მნიშვნელობა.
5. რას წარმოადგენს საკონსტიტუციო კონტროლი?
6. როგორ ხდება საქართველოს საკონსტიტუციო სასამართლოს ფორმირება?
7. როგორია საქართველოს საკონსტიტუციო სასამართლოს სტრუქტურა?
8. რა განსხვავებაა საკონსტიტუციო სამართალწარმოებასა და სამოქალაქო და სისხლის სამართლის საქმეთა სამართალწარმოებას შორის?
9. როგორია საქართველოს საკონსტიტუციო სასამართლოს როლი და ადგილი ხელისუფლების ორგანიზაციაში?
10. განსაზღვრეთ საკონსტიტუციო სასამართლოს მოსამართლის როლი და მნიშვნელობა რეფორმირებულ სასამართლო ხელისუფლებაში.
11. რა წესით ხდება მოსამართლეთა თანამდებობაზე წარდგენა?
12. მოსამართლეთა დამოუკიდებლობის რა საკანონმდებლო გარანტიები არსებობს?
13. რას მიიჩნევს კანონი მოსამართლის თანამდებობიდან გათავისუფლების საფუძვლად?
14. რომელი ნორმატიული აქტი ითვალისწინებს მოსამართლეთა თანამდებობიდან გათავისუფლებისა და პასუხისმგებლობის საკითხებს?

ტესტი
1. საქართველოს იუსტიციის საბჭოს წარდგინებით, საქართველოს პრე-ზიდენტმა ქალაქ ქუთაისის საოლქო სასამართლოს ერთ-ერთ მოსამართლედ დანიშნა მოქალაქე ახალაძე. ორი წლის შემდეგ, პრეზიდენტმა გადაწყვიტა პრესაში გამოქვეყნებული ინფორმაციის საფუძველზე ახალაძე თანამდებობიდან გაენთავისუფლებინა.
ა – პრეზიდენტს შეეძლო დამოუკიდებლად მიეღო ეს გადაწყვეტილება;
ბ – პრეზიდენტი გადაწყვეტილების მიღებამდე უნდა მოეთათბიროს საქართველოს იუსტიციის საბჭოს;
გ – პრეზიდენტი ამის თაობაზე უნდა შეთანხმებოდა საქართველოს უზენაეს სასამართლოს;
დ – პრეზიდენტს არ შეუძლია დამოუკიდებლად მიიღოს ეს გადაწყვეტილება, ვინაიდან სასამართლო ხელისუფლება დამოუკიდებელია.
2. საქართველოში სასამართლო ხელისუფლების წყაროა:

ა – ხალხი;
ბ – პოლიტიკური პარტიები;
გ – სამართალდამცავი ორგანოები;
დ – აღმასრულებელი ხელისუფლება;
ე – საკანონმდებლო ხელისუფლება.
3. საქართველოში მართლმსაჯულებას ახორციელებენ:

ა – საქართველოს საკონსტიტუციო სასამართლო;
ბ – საერთო სასამართლოები;
გ – სპეციალური სასამართლოები;
დ – კერძო არბიტრაჟი.
4. საქართველოს უზენაესი სასამართლოს წევრების არჩევიდან ერთი წლის შემდეგ საქართველოს პარლამენტმა მოაწყო სასამართლოს ანგარიშის მოსმენა იმ საქმეებზე, რომელთა სრულ და ობიექტურ გადაწყვეტას, პარლამენტის აზრით, სასიცოცხლო მნიშვნელობა ქონდა ქვეყნის ეკონომიკური დამოუკიდებლობისა და განვითარებისათვის.
ა – პარლამენტს ჰქონდა ამის უფლება, ვინაიდან უზენაესი სასამართლო არჩეულია მის მიერ, სიითი შემადგენლობის უმრავლესობით;
ბ – პარლამენტს არ ჰქონდა ამის უფლება, რადგან კანონით სასამართლოს საქმიანობაში ჩარევა დაუშვებელია;
გ – პარლამენტს ჰქონდა ამის უფლება თუ წინასწარ შეუთანხმდებოდა საქართველოს პრეზიდენტს, ვინაიდან უზენაესი სასამართლოს მოსამართლეები არჩეულნი არიან პრეზიდენტის წარდგინების საფუძველზე.
5. საქართველოს იუსტიციის საბჭო შედის:
ა – საერთო სასამართლოების სისტემაში;
ბ – იგი სასამართლო ხელისუფლების შემადგენელი ნაწილია;
გ – წარმოადგენს პრეზიდენტის სათათბირო ორგანოს;
დ – წარმოადგენს მმართველობის ცენტრალურ ორგანოს;
ე – მმართველობის ადმინისტრაციული აქტის საფუძველზე შექმნილ ორგანოს.
6. საქართველოს საკონსტიტუციო სასამართლო არის:
ა – საერთო ხასიათის სასამართლო ორგანო, რომელიც შედის სასამართლო ხელისუფლების სისტემაში და სამოქალაქო, ადმინისტრაციული და სისხლის სამართალწარმოებათა მეშვეობით ახორციელებს მართლმსაჯულებას;
ბ – საკონსტიტუციო კონტროლის სასამართლო ორგანო, რომელიც უზრუნველყოფს საქართველოს კონსტიტუციის უზენაესობას, კონსტიტუციურ კანონიერებას და ადამიანის კონსტიტუციური უფლებებისა და თავისუფლებების დაცვას.

7. საქართველოს საკონსტიტუციო სასამართლომ გამოიტანა გადაწყვეტილება კონსტიტუციის მეორე თავში მოცემულ უფლებათა დარღვევის თაობაზე. სასამართლომ არ დააკმაყოფილა მოქალაქე ბუზღუნაძის საკონსტიტუციო სარჩელი. საკონსტიტუციო სასამართლოს გადაწყვეტილებით უკმაყოფილო მოქალაქე ბუზღუნაძეს შეუძლია გაასაჩივროს გადაწყვეტილება:

ა – საქართველოს პარლამენტში;
ბ – საქართველოს სახალხო დამცველთან;
გ – მხოლოდ საქართველოს უზენაეს სასამართლოში;
დ – მოქალაქეს არა აქვს ამის უფლება.
8. საქართველოს საკონსტიტუციო სასამართლომ განიხილა ერთ-ერთი რაიონული სასამართლოს კონსტიტუციური წარდგინება და გამოიტანა განჩინება, რომლითაც მიუთითა სისხლის სამართლის საპროცესო კოდექსში გარკვეული მუხლების შემუშავების აუცილებლობაზე და დაავალა პარლამენტს ამ მუხლების მიღება. ანალოგიური გადაწყვეტილება მიიღო საქართველოს უზენაესმა სასამართლომაც. რომელ სასამართლოს ჰქონდა აღნიშნული გადაწყვეტილების მიღების უფლება.

ა – საქართველოს საკონსტიტუციო სასამართლოს;
ბ – ორივე სახის სასამართლოს;
გ – მხოლოდ საქართველოს უზენაეს სასამართლოს;
დ – არც ერთს არ ჰქონდა ამის უფლება.
9. საქართველოს საკონსტიტუციო სასამართლოს პირველმა კოლეგიამ, კოლეგიის წევრების მოსამართლეების დოლენჯაშვილის, უცნობაშვილის, გამცემლიძის და ცქიტიშვილის მონაწილეობით, სათათბირო ოთახში კენჭი უყარა გადაწყვეტილებას და მიიღო იგი. კოლეგიის გადაწყვეტილება დადგენილი წესით გამოქვეყნდა საკონსტიტუციო სასამართლოს ოფიციალურ ბეჭდვით ორგანოში. გადაწყვეტილებას თან ახლდა საქართველოს საკონსტიტუციო სასამართლოს თავმჯდომარის აზრი. დაშვებულია თუ არა პროცესუალური.
ა – დაშვებულია;
ბ – არ არის დაშვებული შეცდომა.
10. საქართველოს საკონსტიტუციო სასამართლოს პლენუმმა სათათბირო ოთახში კენჭი უყარა გადაწყვეტილებას. კენჭისყრის დამთავრების და ბიულეტენების დათვლის შემდეგ აღმოჩნდა, რომ კენჭისყრაში მონაწილეობა მიიღო 7 მოსამართლემ, ხოლო ერთმა მათგანმა თავი შეიკავა საკუთარი აზრის გამოთქმისაგან. აშვებულია თუ არა რაიმე პროცესუალური შეცდომა.
ა – დაშვებულია;
ბ – არ არის დაშვებული.
	გამოყენებული საკანონმდებლო მასალა

	· საქართველოს კონსტიტუცია;

· აფხაზეთის დე ფაქტო კონსტიტუცია;

· საქართველოს ორგანული კანონი „საერთო სასამართლოების
შესახებ“;

· საქართველოს ორგანული კანონი „საქართველოს უზენაესი
სასამართლოს შესახებ“;

· საქართველოს კანონი „აღმასრულებელი ხელისუფლების
სტრუქტურისა და საქმიანობის წესის შესახებ“;

· საქართველოს ორგანული კანონი „საქართველოს საკონსტიტუციო
სასამართლოს შესახებ“;

· საქართველოს კანონი „საკონსტიტუციო სამართალწარმოების
შესახებ“.

1. ადგილობრივი თვითმმართველობა არის საქართველოს მოქალაქეთა კონსტიტუციით აღიარებული უფლება, შესაძლებლობა და პასუხისმგებლობა, დადგენილი წესით, თვითმმართველობის ერთეულებში მათ მიერ შექმნილი ადგილობრივი ორგანოების მეშვეობით, კანონის საფუძველზე, საკუთარი პასუხისმგებლობით და დამოუკიდებლად გადაწყვიტონ საქართველოს კონსტიტუციითა და კანონმდებლობით განსაზღვრული ადგილობრივი მნიშვნელობის საკითხები. ადგილობრივი თვითმმართველობა ხორციელდება სახელმწიფო სუვერენიტეტის შეულახავად.
2. ადგილობრივი მმართველობა არის კანონმდებლობით განსაზღვრული სახელმწიფო აღმასრულებელი და წარმომადგენლობითი ორგანოების ურთიერთკოორდინირებული საქმიანობა, რომელიც ადგილებზე, მოსახლეობის მოთხოვნათა გათვალისწინებით, უზრუნველყოფს სახელმწიფო ინტერესების დაცვას.

საქართველოს კონსტიტუცია ადგილობრივ თვითმმართველობას აღიარებს როგორც მმართველობის დემოკრატიული სისტემის ერთ-ერთ აუცილებელ საფუძველსა და პირობას. ადგილობრივი თვითმმართველობის განხორციელების კონსტიტუციური საფუძვლები მოცემულია კონსტიტუციის ზოგადი დებულებების მე-2 მუხლში. ამავე მუხლის მე-4 პუნქტის შესაბამისად, კონსტიტუციურმა კანონმდებელმა ადგილობრივი ორგანოების შექმნის წესი, უფლებამოსილება, მათი სახელმწიფო ორგანოებთან ურთიერთობის საკითხის გადაწყვეტა ორგანულ კანონს მიანდო. საქართველოს პარლამენტმა 1997 წლის 16 ოქტომბერს მიიღო კანონი „ადგილობრივი თვითმმართველობისა და მმართველობის შესახებ“, რომლითაც აღნიშნული საკითხები განისაზღვრება საქართველოს კონსტიტუციის მე-2 მუხლის მე-3 პუნქტთან შესაბამისობაში, საქართველოს ტერიტორიული მოწყობის შესახებ კონსტიტუციური კანონის მიღებამდე.
	საქართველოს
კონსტიტუცია – მუხლი 3

	1. მხოლოდ საქართველოს უმაღლეს სახელმწიფო ორგანოთა
განსაკუთრებულ გამგებლობას მიეკუთვნება:
ა) კანონმდებლობა საქართველოს მოქალაქეობის, ადამიანის უფლებათა და
თავისუფლებათა, ემიგრაციისა და იმიგრაციის, ქვეყანაში შემოსვლისა და
გასვლის, საქართველოში სხვა სახელმწიფოების მოქალაქეთა და
მოქალაქეობის არმქონე პირთა დროებით ან მუდმივად ყოფნის შესახებ;
ბ) სახელმწიფო საზღვრების სტატუსი, რეჟიმი და დაცვა; ტერიტორიული
წყლების, საჰაერო სივრცისა და კონტინენტური შელფისა და
განსაკუთრებული ეკონომიკური ზონის სტატუსი, მათი დაცვა;
გ) სახელმწიფოს თავდაცვა და უშიშროება, სამხედრო ძალები, სამხედრო
მრეწველობა და იარაღით ვაჭრობა;
დ) ომისა და ზავის საკითხები; საგანგებო და საომარ მდგომარეობათა
სამართლებრივი რეჟიმის დადგენა და შემოღება;
ე) საგარეო პოლიტიკა და საერთაშორისო ურთიერთობანი; 
ვ) საგარეო ვაჭრობა, საბაჟო და სატარიფო რეჟიმები;
ზ) სახელმწიფო ფინანსები და სახელმწიფო სესხი; ფულის მოჭრა; საბანკო,
საკრედიტო, სადაზღვევო და საგადასახადო კანონმდებლობა;
თ) სტანდარტები და ეტალონები; გეოდეზია და კარტოგრაფია; ზუსტი
დროის დადგენა; სახელმწიფო სტატისტიკა;
ი) ერთიანი ენერგეტიკული სისტემა და რეჟიმი; კავშირგაბმულობა; სავაჭრო
ფლოტი; გემთა ალმები; საერთო-სახელმწიფოებრივი მნიშვნელობის
ნავსადგურები, აეროპორტები და აეროდრომები; საჰაერო სივრცის,
ტრანზიტისა და საჰაერო ტრანსპორტის კონტროლი, საჰაერო ტრანსპორტის
რეგისტრაცია; მეტეოროლოგიური სამსახური; გარემოს მდგომარეობაზე
დაკვირვების სისტემა;
კ) სახელმწიფოებრივი მნიშვნელობის რკინიგზა და საავტომობილო გზები;
ლ) თევზჭერა ოკეანესა და ღია ზღვაში; 
მ) სასაზღვრო-სანიტარიული კორდონი;
ნ) კანონმდებლობა ფარმაცევტული პრეპარატების შესახებ; 
ო) საშუალო და უმაღლესი სასწავლებლების ატესტაცია და
აკრედიტაცია; კანონმდებლობა აკადემიური, სამეცნიერო, პროფესიული
წოდებებისა და ხარისხების შესახებ;
პ) კანონმდებლობა ინტელექტუალური საკუთრების შესახებ;
ჟ) სავაჭრო, სისხლის სამართლის, სამოქალაქო სამართლის, შრომის
სამართლის, სასჯელის აღსრულებისა და საპროცესო კანონმდებლობა;
რ) კრიმინალური პოლიცია და გამოძიება;
ს) კანონმდებლობა მიწის, წიაღისეულის და ბუნებრივი რესურსების შესახებ.
2. ერთობლივ გამგებლობას მიკუთვნებული საკითხები ცალკე
განისაზღვრება.


ევროპის ადგილობრივი თვითმმართველობის ქარტია, რომელიც 1985 წელს მიიღო ევროსაბჭომ, ადგილობრივ თვითმმართველობას განსაზღვრავს როგორც ადგილობრივი თვითმმართველობის ორგანოების უფლებასა და შესაძლებლობას კანონით განსაზღვრულ ფარგლებში საკუთარი პასუხისმგებლობითა და მოსახლეობის ინტერესების შესაბამისად მართოს და არეგულიროს საზოგადოებრივ საქმეთა მნიშვნელოვანი ნაწილი. აღნიშნულ ცნებას განმარტავს და აკონკრეტებს ადგილობრივი თვითმმართველობისა და მმართველობის შესახებ საქართველოს კანონის პირველი მუხლი, რომელშიც თვითმმართველობა განმარტებულია როგორც საქართველოს მოქალაქეთა კონსტიტუციით აღიარებული უფლება, შესაძლებლობა და პასუხისმგებლობა, დადგენილი წესით, თვითმმართველობის ერთეულში მათ მიერ შექმნილი ადგილობრივი ორგანოების მეშვეობით, კანონის საფუძველზე, საკუთარი პასუხისმგებლობით და დამოუკიდებლად გადაწყვიტონ საქართველოს კონსტიტუციითა და კანონმდებლობით განსაზღვრული ადგილობრივი მნიშვნელობის საქმეები.

ადგილობრივი თვითმმართველობა, მისი საკანონმდებლო რეგლამენტაცია და განხორციელების გარანტიები დამოკიდებულია ქვეყანაში დემოკრატიის, საზოგადოების პოლიტიკური და სამართლებრივი კულტურის დონეზე. ამასთან, თანამედროვე დემოკრატია, ძველბერძნულისაგან განსხვავებით, უაღრესად ფართო ცნებაა მთელი თავისი დილემებით. ამიტომ დემოკრატია თვითმმართველობის ახსნისათვის ძალზედ ზოგადია. დემოკრატია ის აუცილებელი საშუალება და პირობაა, რომელიც გამორიცხავს სახელმწიფოს მხოლოდ ერთი დონიდან მართვის აუცილებლობას, ამკვიდრებს საზოგადოების მართვაში ხალხის მმართველობის შესაძლებლობას და აღიარებს მის უზენაესობას ხალხის სუვერენიტეტის განუსხვისებლობის იდეის შესაბამისად. სწორედ აქედან გამომდინარე საქართველოს კონსტიტუცია ამკვიდრებს სახალხო ხელისუფლების პრინციპს „საქართველოში სახელმწიფო ხელისუფლების წყაროა ხალხი...“
დემოკრატია ხელს უწყობს როგორც უშუალოდ, ისე წარმომადგენლობათა სხვადასხვა დონიდან ხალხის აქტიურ მონაწილეობას ადგილობრივი სახელმწიფოებრივი და საზოგადოებრივი მნიშვნელობის საკითხთა გადაწყვეტაში. დემოკრატია ის პირობაა, რომელიც უზრუნველყოფს დღევანდელი რთული სოციალური მართვის პირობებში აუცილებელ დეცენტრალიზაციას, ხოლო „დეცენტრალიზებული მმართველობის დროს ხელისუფლებისა და მმართველობის ორგანოები თვითმმართველობას ეწევიან“ [26. 107]. მაშასადამე, თვითმმართველობის, როგორც მნიშვნელოვანი კონსტიტუციურ-სამართლებრივი ინსტიტუტის, არსის განსაზღვრისათვის ყველაზე უფრო მოსახერხებელი ხალხის თვითმმართველობის ცნებაა. ხალხის თვითმმართველობა გულისხმობს, ერთი მხრივ, უნარსა და თვისებას, ხოლო, მეორე მხრივ, უფლებას თვითონ გადაწყვიტოს მისთვის მნიშვნელოვანი საკითხები. ამ თვალსაზრისით, ხალხის თვითმმართველობას განიხილავენ როგორც „ადგილობრივი თვითმმართველობის საქმეებში სახელმწიფო ხელისუფლების ჩარევის შეზღუდვას. ამ შეზღუდვის ფორმა და დონე, თავის მხრივ, კონკრეტულ საზოგადოებასა და სახელმწიფოში დემოკრატიის განვითარების დონით განისაზღვრება“ [27. 15].
როცა უფლების შეზღუდვის დონეზე ვსაუბრობთ, ეს შეზღუდვა, რასაკვირველია, ყველა შემთხვევაში ითვალისწინებს საზოგადოებრივ და სახელმწიფოებრივ ინტერესებს, ემსახურება ადამიანის უსაფრთხოების, კეთილდღეობისა და ღირსეული არსებობის მიღწევასა და დაცვას, სახელმწიფოში სხვადასხვა ფასეულობათა შორის ბალანსის არსებობას. სწორედ ამ პრინცი პებიდან გამომდინარეობს კონსტიტუცია, როცა მიუთითებს, რომ „საქართველოს მოქალაქეები ადგილობრივი მნიშვნელობის საქმეებს აწესრიგებენ თვითმმართველობის მეშვეობით სახელმწიფოს სუვერენიტეტის შეულახავად......“ (მუხლი 2.4).

<Metadata name=”Title”> თვითმმართველობის უფლებამოსილებათა ფარგლების დადგენა

უფლებამოსილებათა ფარგლების დადგენა და მისი სახელმწიფოსთან ურთიერთობის განსაზღვრა განსაკუთრებულ სიფრთხილეს მოითხოვს, რადგან ამ ფარგლების დაწესება პირდაპირ მიმართებაშია კონსტიტუციის მე-5 მუხლით აღიარებულ ხალხის ძალაუფლების პრინციპთან. აქ, ჩვენი აზრით, საკითხი თავს იყრის ადგილობრივი თვითმმართველობის ერთიან სტრუქტურაში, ვლინდება თვითმმართველობის წარმომადგენლობითი და აღმასრულებელი ორგანოების სისტემასა და ამ სისტემის შემადგენელ ორგანოთა თანაფარდობაში და ფოკუსირებულია თვითმმართველობის განხორციელების ფარგლებსა და ეფექტურობაზე.
თვითმმართველობის ამ კუთხით განხილვა გვკარნახობს საკითხისადმი არატრადიციული მიდგომის აუცილებლობას. ზემოაღნიშნულიდან გამომდინარე, უარსაყოფია თვითმმართველობის ის გაგება, რომლის მიხედვითაც, ადგილობრივი თვითმმართველობა მოქალაქეების მიერ ქუჩისა თუ კვარტლის კომიტეტებში, მიკრო-რაიონების საბჭოებში, აღმასკომების კომიტეტებში გაწევრიანების ფორმით გამოიხატებოდა და მხოლოდ მათ ინიციატივამდე იყო დაყვანილი, რაც საბოლოოდ ზემდგომი სახელმწიფო ორგანოს გადაწყვეტილებით განისაზღვრებოდა. საბჭოთა პერიოდში გამეფებული ფორმალიზმის პირობებში კი არანაირი ინიციატივის გამოვლენა არ ხდებოდა, გამოვლენის შემთხვევაში კი ან არ დაიშვებოდა ან კომპარტიის მიზნებისა და ინტერესების შესაბამისად ტრანსფორმირდებოდა.
თვითმმართველობისადმი დღევანდელი მიდგომის შესაბამისად, ადამიანთა ჯგუფებს ცხოვრება უხდებათ სრულიად განსხვავებულ გეოგრაფიულ და სოციალურ გარემოში, რაც მათი სამეურნეო, პოლიტიკური და სოციალური ყოფის სპეციფიკურობას განაპირობებს და სოციალური მართვის სირთულეებთანაა დაკავშირებული. იმის აუცილებლობაც უნდა ვაღიაროთ, რომ ამ ჯგუფებსა და მათ ხელისუფლებას, აღნიშნული სპეციფიკიდან გამომდინარე, უფლება აქვთ თვითონ ღებულობდნენ მათთვის საჭირო გადაწყვეტილებებს. ამასთან, ხელისუფლების ასეთი დონე ადვილად მისაწვდომი და საურთიერთობოა შესაბამის ტერიტორიულ ერთეულში მცხოვრები ნებისმიერი ადამიანისათვის და იმასაც თუ გავითვალისწინებთ, რომ მაღალგანვითარებული დემოკრატიის ქვეყნებში ხალხი სწორედ ხელისუფლების ამ დონეზე ახდენს უშუალო და ყველაზე ძლიერ გავლენას, მაშინ ლოგიკურად მივალთ იმ აზრამდე, რომ თვითმმართველობა სხვადასხვა დონეებს შორის ხელისუფლების განაწილებას გულისხმობს, რაც „საშუალებას გვაძლევს ადგილობრივი თვითმმართველობა განვიხილოთ, როგორც ხელისუფლების განხორციელების მექანიზმის კანონზომიერი, ობიექტურად არსებული ნაწილი, ურომლისოდაც ისევე, როგორც ცენტრალური სახელმწიფო ხელისუფლების გარეშე, შეუძლებელია ქვეყნის მართვა“ [27. 17].
ამავე პოზიციიდან შეუძლებელია არ დაეთანხმო კეი ლაუსონის მიერ თავის წიგნში „ადამიანთა საზოგადოების პოლიტიკური მოწყობა“ გამოთქმულ აზრს, რომ „დღევანდელი სახელმწიფოების უმეტესობა მეტად დიდია იმისათვის, რომ ხელისუფლების მხოლოდ ერთი დონიდან იმართებოდეს. ზოგი პრობლემის გადაწყვეტა მხოლოდ და მხოლოდ სახელმწიფოებრივ დონეზე შეიძლება, ზოგ პრობლემას კი ადგილობრივი ხასიათი აქვს და სახელმწიფოს ფართო მასშტაბში მისი შეფასება და მოგვარება არც საჭიროა და არც შესაძლებელი.“

თვითმმართველობის ინსტიტუტმა ჩვენში მეტად რთული და წინააღმდეგობრივი გზა განვლო. მრავალი ათეულობით წლის მანძილზე იგი რუსული ადგილობრივი მმართველობის სისტემის სახით იყო წარმოდგენილი. 1918-1921 წლებში სახელმწიფოებრივი დამოუკიდებლობის აღდგენის შემდეგ შექმნილმა თემებისა და ერობების სისტემამ მალე შეწყვიტა არსებობა საბჭოთა ხელისუფლების იძულებით დამყარების გამო, რასაც შედეგად მოჰყვა ადგილობრივი საბჭოების სისტემის ჩამოყალიბება. მისი ძირითადი მახასიათებელი იყო ის, რომ არსებობის მთელ მანძილზე თვითმმართველობა განიხილებოდა სახელმწიფო ხელისუფლების ერთ-ერთ შემადგენელ რგოლად და არ არსებობდა უფლებამოსილებათა გამიჯვნა სახელმწიფო და თვითმმართველობის ორგანოებს შორის.
ამჟამად, საქართველოში წარმოდგენილი თვითმმართველობის ინსტიტუტი სტრუქტურულად წარმომადგენლობითი და აღმასრულებელი ორგანოების სისტემის სახითაა მოცემული. მაშასადამე, აღნიშნული ინსტიტუტი ჩვენში ვითარდება ადგილობრივი ხელისუფლების ორგანიზაციის ევროპული სისტემის მიხედვით, რომლისთვისაც დამახასიათებელია თვითმმართველობისა და მმართველობის ურთიერთშეხამება და კოორდინაცია, რითაც იგი განსხვავდება ანგლო-ამერიკული სისტემისაგან, რომელსაც ახასიათებს გამოკვეთილი ადგილობრივი თვითმმართველობა სახელმწიფოს ქვემდგომ ყველა დონეზე.

რაც შეეხება ადგილობრივ მმართველობას, მასში მოიაზრება ადგილობრივი ერთეულის აღმასრულებელ-განმკარგულებელი საქმიანობა, რომელსაც აღმასრულებელი და წარმომადგენლობითი ორგანოები ახორციელებენ ურთიერთკოორდინირების საფუძველზე სამეურნეო, სოციალურ-კულტურული და ადმინისტრაციულ-პოლიტიკური მშენებლობის ყოველდღიური და უშუალო ხელმძღვანელობის პროცესში. „ადგილობრივი თვითმმართველობისა და მმართველობის შესახებ“ კანონის პირველი მუხლის მე-2 პუნქტში ადგილობრივი მმართველობა შემდეგნაირადაა განმარტებული: „ადგილობრივი მმართველობა არის კანონით განსაზღვრული სახელმწიფო აღმასრულებელი და წარმომადგენლობითი ორგანოების ურთიერთკოორდინირებული საქმიანობა, რომელიც ადგილებზე, მოსახლეობის მოთხოვნათა გათვალისწინებით უზრუნველყოფს სახელმწიფო ინტერესების დაცვას.“
მმართველობის ადგილობრივი ორგანოების ამოცანა მათი კომპეტენციის შესაბამისად გამოიხატება კანონის აღსრულებისა და დაცვის ფუნქციაში, რაც ამავე დროს ადგილობრივი სპეციფიკისა და მართვის შემოქმედებითი აუცილებლობიდან, მოსახლეობის მოთხოვნებიდან გამომდინარე, ადგილობრივი კანონმდებლობის შექმნის უფლებას ანიჭებს.

ადგილობრივი თვითმმართველობის სტრუქტურა მოიცავს თვითმმართველობის წარმომადგენლობითი და აღმასრულებელი ორგანოების სისტემას, რომლის შექმნასა და ორგანიზაციულ-სამართლებრივ საკითხებს განსაზღვრავს 1997 წლის 16 ოქტომბრის კანონი „ადგილობრივი თვითმმართველობისა და მმართველობის შესახებ.“
აღნიშნული კანონის თანახმად, ადგილობრივი თვითმმართველობა ხორციელდება სოფელში, თემში, დაბასა და ქალაქში. ამ ტერიტორიული ერთეულების წარმომადგენლობითი ორგანოებია შესაბამისი საკრებულოები, რომლებიც აირჩევიან მოსახლეობის მიერ პირდაპირი, საყოველთაო, თანასწორი და ფარული კენჭისყრის საფუძველზე.

ადგილობრივი სახელმწიფო მმართველობა წარმოდგენილია მმართველობის სისტემის სახით იმ რაიონებსა და ქალაქებში, რომლებიც არ შედიან რაიონის შემადგენლობაში. ხელისუფლების ორგანოს წარმოადგენს საკრებულო, ხოლო ადგილობრივ აღმასრულებელ ორგანოს ნოს – ქალაქის მერია. კანონის მე-10 მუხლის მე-2 პუნქტის მიხედვით, მერია არის სახელმწიფო მმართველობის ორგანო, რომელიც იმავდროულად საკრებულოს აღმასრულებელი ორგანოს ფუნქციებს ასრულებს.
სოფლის, თემის, დაბისა და ქალაქის საკრებულოს აღმასრულებელი ორგანოა საკრებულოს გამგეობა, რომელიც იქმნება 3-7 წევრის შემადგენლობით. ადგილობრივი თვითმმართველობისა და მმართველობის შესახებ კანონის მე-9 მუხლის მიხედვით, იმ სოფლებსა და თემებში, რომელთა მოსახლეობის რაოდენობა არ აღემატება 3.000 კაცს, საკრებულოს აღმასრულებელი ორგანო – გამგეობა, არ იქმნება და მის ფუნქციებს ასრულებს უშუალოდ გამგებელი.
კანონი ცალკე განსაზღვრავს ადგილობრივი თვითმმართველობისა და მმართველობის ორგანოთა კომპეტენციას. ცალ-ცალკე განისაზღვრება ასევე საკრებულოს ზოგადი და თითოეული ტერიტორიული ერთეულის შესაბამისი საკრებულოების კომპეტენციები.

<Metadata name=”Title”>ადგილობრივი მმართველობის ორგანოები
</Metadata>

</Description>

-->


კანონის მიხედვით, გამგეობა (მერია) უზრუნველყოფს საკრებულოსა და გამგებლის (მერის) მიერ მიღებული გადაწყვეტილებების შესრულებას, შეიმუშავებს ადგილობრივი ბიუჯეტისა და სოციალურ-ეკონომიკური განვითარების პროექტებს და წარუდგენს საკრებულოს დასამტკიცებლად, ხოლო დამტკიცების შემდეგ უზრუნველყოფს მათ შესრულებას, უფლებამოსილია მიიღოს გადაწყვეტილებები დაქვემდებარებულ ტერიტორიაზე მიწათსარგებლობის საკითხებთან დაკავშირებით; გასცეს წინასწარი თანხმობა ისეთი ეკონომიკური ხასიათის ხელშეკრულებების დადებაზე, რომელთა ღირებულება აღემატება 5.000 ლარს, გადაწყვიტოს კანონით განსაზღვრული სხვა საკითხები.
<!--

<Metadata name=”Title”> საკრებულოს უფლებამოსილება

საკრებულოს ზოგად კომპეტენციას განეკუთვნება ადგილობრივი ბიუჯეტის პროექტის განხილვა-დამტკიცება, მასში ცვლილებების შეტანა, ბიუჯეტის შესრულების შესახებ ანგარიშის მოსმენა და კონტროლი მის შესრულებაზე; სოციალურ-ეკონომიკური განვითარების პერსპექტიული გეგმებისა და პროგრამების დამტკიცება და კონტროლი მათ შესრულებაზე. საკრებულო უფლებამოსილია საქართველოს კანონის შესაბამისად შემოიღოს და გააუქმოს ადგილობრივი გადასახადები და მოსაკრებლები, დააწესოს მასზე შეღავათები; გააკონტროლოს საკრებულოს აღმასრულებელი ორგანოსა და თანამდებობის პირების საქმიანობა, მოისმინოს, შეაფასოს მათი ყოველწლიური ანგარიში; აირჩიოს და გადაირჩიოს საკრებულოს თავმჯდომარე და მდივანი; შექმნას საკრებულოს კომისიები, აირჩიოს და გადაირჩიოს კომისიათა თავმჯდომარეები, დაამტკიცოს და ცვლილებები შეიტანოს კომისიათა პერსონალურ შემადგენლობაში; მიიღოს გადაწყვეტილება საკრებულოს წევრის უფლებამოსილების ცნობისა და უფლებამოსილების ვადამდე შეწყვეტის შესახებ; მოისმინოს საკრებულოს მიერ შექმნილი ორგანოების ხელმძღვანელებისა და თანამდებობის პირების ანგარიშები. კანონი მიუთითებს საკრებულოს განსაკუთრებულ უფლებამოსილებაზე, რაც გულისხმობს შესაბამისი ტერიტორიული ერთეულის საკრებულოს უფლებას, კანონით განსაზღვრული წესით, უნდობლობა გამოუცხადოს გამგებელს (მერს), გამგეობას (მერიას), ან გამგეობის (მერიის) ცალკეულ წევრს. რაიონისა და იმ საკრებულოს შემთხვევაში, რომელიც არ შედის რაიონის შემადგენლობაში, საქართველოს პრეზიდენტის, ხოლო ავტონომიურ რესპუბლიკაში - შესაბამისი უმაღლესი წარმომადგენლობითი ორგანოს წინაშე დასვას საკითხი გამგებლის (მერის) თანამდებობიდან გათავისუფლების შესახებ.
კანონი ცალკე განსაზღვრავს თვითმმართველობისა და მმართველობის ორგანოებისა და მათი თანამდებობის პირების კომპეტენციასაც.

საკრებულოს თანამდებობის პირებია: საკრებულოს თავმჯდომარე, რომელიც აირჩევა საკრებულოს სხდომაზე დამსწრე წევრთა უმრავლესობით, მაგრამ არა ნაკლებ საკრებულოს წევრთა სიითი შემადგენლობის 1/3-ისა. თავმჯდომარე ხელმძღვანელობს საკრებულოს მუშაობას, წარმოადგენს საკრებულოს მისთვის განსაზღვრული კომპეტენციის ფარგლებში, კოორდინაციას უწევს საკრებულოს ორგანოების საქმიანობას, ხელს აწერს საკრებულოს გადაწყვეტილებებს, ასრულებს კანონითა და საკრებულოს დებულებით გათვალისწინებულ სხვა მოვალეობებს.
კანონი თავმჯდომარის თანამდებობას შეუთავსებლად მიიჩნევს სხვა თანამდებობასთან ან სამეწარმეო საქმიანობასთან, გარდა ადგილობრივი თვითმმართველობისა და მმართველობის შესახებ კანონით გათვალისწინებული შემთხვევებისა.

საკრებულოს უფლებამოსილების ვადით, თავმჯდომარის წარდგინებით საკრებულო ირჩევს მდივანს, რომელიც ასრულებს თავმჯდომარის მოვალეობას მისი დავალებით ან თავმჯდომარის მიერ თავისი უფლებამოსილების განხორციელების შეუძლებლობის შემთხვევაში ან მისი თანამდებობიდან გადაყენებისას.

საკრებულოს გადაწყვეტილებით, მისი უფლებამოსილების განხორციელებისას, მდივანმა შეიძლება შეწყვიტოს სამეწარმეო ან სამსახურეობრივი საქმიანობა და დაენიშნოს გასამრჯელო.

რაც შეეხება საკრებულოს სხვა თანამდებობის პირებს, ისინი თავიანთ უფლებამოსილებებს ახორციელებენ სამეწარმეო ან სამსახურეობრივი საქმიანობისაგან მოუწყვეტლად და უსასყიდლოდ.

საკრებულოს აღმასრულებელ ორგანოს წარმოადგენს გამგეობა (მერია), რომელიც შედგება გამგებლისა (მერის) და გამგეობის (მერიის) წევრებისაგან – გამგებლის (მერის) პირველი მოადგილის, მოადგილის (მოადგილეების), აპარატის უფროსისა და ადგილობრივი სამსახურების უფროსებისაგან.

ქალაქის მერი, რომელიც არ შედის რაიონის შემადგენლობაში, თანამდებობაზე ინიშნება პრეზიდენტის მიერ უშუალოდ. აფხაზეთისა და აჭარის ავტონომიურ რესპუბლიკებში იმ ქალაქების მერები, რომლებიც არ შედიან რაიონების შემადგენლობაში, ასევე ინიშნებიან და თანამდებობიდან თავისუფლდებიან საქართველოს პრეზიდენტის მიერ, მხოლოდ ამ ავტონომიური ერთეულების უმაღლეს წარმომადგენლობით ორგანოებთან შეთანხმებით.

გამგებლის (მერის) ზოგადი კომპეტენცია განსაზღვრულია კანონის 24-ე მუხლში, რომლის მიხედვითაც, გამგებელი (მერი) უძღვება გამგეობის (მერიის) საქმიანობას, ანაწილებს ფუნქციებს გამგეობის (მერიის) წევრებს შორის, იწვევს და თავმჯდომარეობს (მერიის) სხდომებს, წარუდგენს საკრებულოს ანგარიშს გაწეული მუშაობის შესახებ წელიწადში ერთხელ მაინც; დასამტკიცებლად წარუდგენს საკრებულოს ადგილობრივი სოციალურ-ეკონომიკური განვითარების პროგრამებს, უზრუნველყოფს დამტკიცებული პროგრამების შესრულებას, შეიმუშავებს პროექტებს და უზრუნველყოფს საკრებულოს მიერ მიღებული გადაწყვეტილებების შესრულებას. იგი უფლებამოსილია საკრებულოს მიერ მიღებული გადაწყვეტილება მიღებიდან ერთი კვირის ვადაში შესაბამისი შენიშვნებით დაუბრუნოს საკრებულოს.

კანონის თანახმად, მერი ითვლება ქალაქის უმაღლეს თანამდებობის პირად, რომელიც ახორციელებს აღმასრულებელ-განმკარგულებელი საქმიანობის საერთო ხელმძღვანელობას. კანონით გამგებელი და მერი ანგარიშვალდებული და პასუხისმგებელი არიან პრეზიდენტისა და შესაბამისი საკრებულოს წინაშე.

კანონის 25-ე და 26-ე მუხლები ცალკე აკონკრეტებენ სოფლის, თემის, დაბისა და ქალაქის გამგებლის, რაიონის გამგებლისა და იმ ქალაქის მერის უფლებამოსილებებს, რომლებიც არ შედიან რაიონის შემადგენლობაში. ცალკეა განსაზღვრული გამგებლის (მერის) პირველი მოადგილის (მოადგილეების) უფლებამოსილებები.

გამგებელი (მერი) აღმასრულებელ-განმკარგულებელ საქმიანობის ხელმძღვანელობას ახორციელებს ადგილობრივი სამსახურების მეშვეობით, რომლებიც იქმნება ადგილობრივი თვითმმართველობისა და მმართველობის კომპეტენციას მიკუთვნებული სოციალურ-ეკონომიკური დარგების მართვის მიზნით. კანონის თანახმად, ადგილობრივი სამსახურის ხელმძღვანელი წარმართავს შესაბამისი სამსახურის საქმიანობას, იღებს გადაწყვეტილებებს მისი კომპეტენციის ფარგლებში, გამგებლისა (მერის) და საკრებულოს გადაწყვეტილებათა საფუძველზე და მათ შესასრულებლად გამოსცემს ბრძანებებს.

<Section>

<Description>

<Metadata name=”Title”> საკრებულოსა და გამგეობის საქმიანობის ორგანიზაციული უზრუნველყოფა
</Metadata>

</Description>

-->


რაც შეეხება საკრებულოსა და გამგეობის (მერიის) საქმიანობის ორგანიზაციულ უზრუნველყოფას, ეს უკანასკნელი ხორციელდება ადგილობრივი თვითმმართველობის (მმართველობის) აპარატის მეშვეობით. აპარატის საქმიანობას უძღვება აპარატის უფროსი, რომელსაც თანამდებობაზე ნიშნავს და თანამდებობიდან ათავისუფლებს გამგებელი (მერი) საკრებულოსთან შეთანხმებით. აპარატის სტრუქტურა განისაზღვრება საკრებულოს მიერ აპარატის უფროსის წარდგინებით. აპარატის თანამშრომლებს – მრჩევლებსა და ტექნიკურ პერსონალს, აპარატის უფროსის წარდგინებით თანამდებობაზე ნიშნავს გამგებელი (მერი).

„ადგილობრივი თვითმმართველობისა და მმართველობის შესახებ“ საქართველოს 1997 წლის 16 ოქტომბრის კანონი განსაზღვრავს ადგილობრივი თვითმმართველობისა და მმართველობის ეკონომიკურ საფუძველსა და ადგილობრივი თვითმმართველობის განხორციელების სამართლებრივ გარანტიებს, რითაც იქმნება თვითმმართველობის ეფექტურ სახელმწიფოებრივ-სამართლებრივი გარანტიები.

<Section>

<Description>

<Metadata name=”Title”> ცოდნის შემოწმება
</Metadata>

</Description>

-->


1. რა არის თვითმმართველობა და მმართველობა, რაში გამოიხატება მათი თავისებურებანი?
2. განსაზღვრეთ და დაახასიათეთ თვითმმართველობა, როგორც კონსტიტუციურ-სამართლებრივი ინსტიტუტი.
3. განსაზღვრეთ თვითმმართველობა და ჯგუფური მმართველობა, რა მსგავსება და განსხვავებაა მათ შორის?
4. როგორი სისტემითაა წარმოდგენილი დღეს საქართველოში თვითმმართველობის ინსტიტუტი?
5. ახსენით რა კავშირშია ერთმანეთთან თანამედროვე დემოკრატია, სოციალური მართვა და თვითმმართველობა.
6. როგორია თვითმმართველობისა და სახელმწიფო მმართველობის ორგანოთა სისტემა საქართველოში?
7. დაასახელეთ თვითმმართველობისა და მმართველობის ორგანოები საქართველოში.
8. დაახასიათეთ თვითმმართველობისა და მმართველობის ორგანოებისა და მათი თანამდებობის პირების ძირითადი ფუნქციები და უფლებამოსილებები?
9. რა წარმოადგენს ადგილობრივი თვითმმართველობის ორგანოების ამოცანას?
ტესტი

1. ქალაქის მერმა, ქალაქის მცხოვრებთა სოციალურეკონომიკური უზრუნველყოფის არასაკმარისობიდან გამომდინარე, გამოსცა ბრძანება პენსიონერებისათვის ადგილობრივი გადასახედების 20%-ით შემცირების, ხოლო პირველი ჯგუფის ინვალიდებისათვის შეღავათიანი გადასახადების დაწესების შესახებ.
ა – ქალაქის მერი მოიქცა სწორად;
ბ – არასწორად.
2. ქალაქ ანარის მერიამ უარი განაცხადა ქალაქის საკრებულოს სოციალურ-ეკონომიკური გეგმით გათვალისწინებული ღონისძიებების შესრულებაზე, იმ მოტივით, რომ იგი არის სახელმწიფო მმართველობის ორგანო.
ა – მერიის ქმედება კანონიერია;
ბ – არ არის კანონიერი.
3. საქართველოს პრეზიდენტმა ერთ-ერთ რაიონში შექმნილი მძიმე სოციალურ-ეკონომიკური მდგომარეობის გათვალისწინებით მიიღო გადაწყვეტილება, რომ დამატებით, ქალაქის მერი დაენიშნა საკრებულოს თავჯდომარის მოადგილედ. არც მერი და არც საკრებულოს თავმჯდომარე ამის წინააღმდეგი არ იყვნენ. პრეზიდენტის გადაწყვეტილება:
ა – სწორია;
ბ – არასწორია.
4. იმ ქალაქის მერი, რომელიც არ შედის რაიონის შემადგენლობაში, თანამდებობაზე ინიშნება:
ა – პრეზიდენტის მიერ;
ბ – საკრებულოს მიერ;
გ – პრეზიდენტის რწმუნებულის მიერ.
5. ქალაქ ფოთის მერმა მოთხოვნით მიმართა სასამართლოს ბათილად ეცნო ქალაქის საკრებულოს მიერ დადებული ხელშეკრულება, რომელიც მიზნად ისახავდა რაიონში საკვები პროდუქტების შემოტანას და რომლის საერთო ღირებულება შეადგენდა 14000 ლარს. მერი ხელშეკრულების ბათილობის მიზეზად თვლის ხელშეკრულების მასთან შეუთანხმებლობას.
ა – სწორად მიმართა თუ არა ქალაქის მერმა სასამართლოს;
ბ – კანონისერია თუ არა მერის მოთხოვნა.
	გამოყენებული საკანონმდებლო მასალა

	· საქართველოს კონსტიტუცია;

· საქართველოს ორგანული კანონი „ადგილობრივი
თვითმმართველობისა და მმართველობის შესახებ“;
· ევროპის ადგილობრივი თვითმმართველობის ქარტია.

<Description>

<Metadata name=”Title”> გამოყენებული ლიტერატურა
</Metadata>

1. ივ. ჯავახიშილი, ქართველი ერის ისტორია, ტ. 7, თბილისი, 1992.

2. ივ. სურგულაძე, საქართველოს სახელმწიფოსა და სამართლის ისტორია, თბილისი, 1952.

3. ივ. ჯავახიშვილი, ქართული სამართლის ისტორია, ნაწილი მე-2, ნაკვეთი მე-2.

4. ილია ანთელავა, XI-XV საუკუნეების საქართველოს სოციალურ–პოლიტიკური ისტორიის საკითხები, თბილისი, 1980.

5. პ.რატიანი, ქართული ისტორიოგრაფიის პრობლემები მარქსისტულ–ლენინური მოძღვრების შუქზე, თბილისი, 1976.

6. გ. გოზალიშვილი, 1832 წლის შეთქმულება, თბილისი, 1962.

7. გ. ინწკირველი, სახელმწიფოსა და სამართლის თეორია, თბილისი, 1993.

8. გრ. ერემოვი, საქართველოს პარლამენტში მიღებული სახელმწიფო სამართლებრივი აქტები, ჟურ. „სამართალი“, 1993, №11-12.

9. ბ. სავანელი, სამართლის თეორია, თბილისი, 1993.

10. აშშ კონსტიტუცია: კომპრომისის ხელოვნება ანუ მართულთა მმართველობა, თბილისი, „ჯისიაი“, 1997.

11. რიჩარდ შრედერი, ნარკვევები ამერიკის ხელისუფლების შესახებ, თბილისი, 1998.

12. ლ. ჭანტურია, შესავალი სამოქალაქო სამართლის ზოგად ნაწილში, თბილისი, 1998.

13. Гранат Н. Л. Конституционное право, М., 1992

14. Осиатинский, Пособие для хельсингских комитетов, международная  Хельсингская федерация по правам человека 

15. Мицкевич А. Ч. Коментарии законодательства тосударства участников СНГ о Гражданстве, „Юр. Лит“., Москва, 1996 г.
16. ა.ლორია, კანონი „საქართველოს მოქალაქეობის შესახებ“ და მისი თავისებურებანი, ჟურ. „სამართალი“, 1991, №7-8.

17. პ.ცნობილაძე, საქართველოს კონსტიტუციური სამართალი, თბილისი, „მერიდიანი“, 1996.

18. ირ. სურგულაძე, სახელმწიფო, ჟურ. „სამართალი“, 1991, №11-12.

19. ჯანდა, ბერი, გოლდმენი, ამერიკული დემოკრატია, „ჯისიაი“, თბილისი, 1995.

20. რა არის დემოკრატია, აშშ საინფორმაციო სააგენტო, თბილისი, 1991.

21. Локк Дж. Избранные Произведения,  М., 1962 г.

22. ზ.ჯინჯოლავა, საქართველოს რესპუბლიკის პარლამენტის სამართლებრივი მდგომარეობა, ჟურ. „სამართალი“, 1993, №3-4.

23. ო.მელქაძე, საუბრები ქართულ კონსტიტუციაზე, „უფლება“, თბილისი, 1996.

24. Сахаров Н. А. Институт президентства в современном мире, М., „Юр. Лит.“ 1992 г.

25. Е. И. Темнов, Теория права и государства,  плд ред. В. В. Лазарева, „Юрист“ М., 1996 г.
26. ვ.ლორია, საქართველოს ადმინისტრაციული სამართალი, თსუ, თბილისი, 1996.

27. ბ.ნაკაშიძე, ადგილობრივი თვითმმართველობის თანამედროვე კონცეფციის ზოგიერთი ასპექტი, ჟურ. „ადამიანი და კონსტიტუცია“, 1997, №3.

28. Конституционное право, учебник, под ред. А. Е. Лазарева, БЕК, М., 1996 г.

29. Воллес Роджерс, Вовлечение общественности в дела местного управления. Национальный демократический институт международных отнашении

30. მონტესკიე, კანონთა გონი, თბილისი, 1994.

31. ჰეგელი, გონის ფილოსოფია, „მეცნიერება“, თბილისი, 1984.

32. ნიკოლო მაკიაველი, მთავარი, „საბჭოთა საქართველო“, თბილისი, 1995.

33. Конституции государств Восточной Европы, учебное и справочное пособие, М, 1996 г.

34. ა.დემეტრაშვილი, მსოფლიო ქვეყნების კონსტიტუციები, „იურიდიული ლიტერატურა“, თბილისი, 1992.

35. ლ.აბესაძე, საქართველოს ადმინისტრაციული სამართლის კერძო ნაწილი, თბილისი, 1997.

36. გ. ინწკირველი, საიუბილეო კრებული, „ნორმა“, თბილისი, 1996.

37. საქართველოს ნორმატიული აქტების კრებული, წიგნი IV, „ნორმა“, თბილისი, 1998.

38. საქართველოს კანონები. ადამიანის უფლებათა შესახებ საერთაშორისო აქტები და კონვენციები, „მერიდიანი“, თბილისი, 1998.

39. ვ.ლორია, მ.სალხინაშვილი, საქართველოს სახელმწიფოსა და ადმინისტრაციული სამართლის საკითხები, „მერიდიანი“, თბილისი, 1997.

40. Коментарии законодательства государств – участниуов СНГ о гражданстве, Юр. лит. 1997 г.

41. Т. К. Хартли,  Право Эвропеиского сообщества М, 1998 г.
42. Конституции тосударства  Эвропеиского союза, ИНФРА. М-НОРМА, Москва, 1997 г.

43. Г. Н. Топорнин, Эвропеиское право, Москва, юрист, 1998.

44. Общая  Теория прав человека, под ред. Е. А. Лукашева, норма. Москва, 1996.

<!--

</Section>

-->

